
ЁРУҒ СЎЗ ЁҒДУЛАРИ

Бугунги кун адабиёти ўзини ўзи топиш  ва англаш- 
га интилаётган истиқлол адабиётидир. Янгиланаётган 
бадиий сўз вакилларидан бири бўлган Асад Дилмурод 
бетакрор ижодий услубини шакллантираётган, инсон 
кўнгли ва руҳиятига тобора чуқурроқ кириб бораёт- 
ган адиб сифатида кўзга ташланади.

Ўтган аср 70-йиллар аввалидан бадиият сирларига 
қизиққан Асад Дилмурод ижодида тарихий мавзу ало- 
ҳида ўрин тутади ва, муҳими, мозий нафаси сингди- 
рилган асарлари ҳозирги даврнйнг маънавий-маъри- 
ф ий ф алсаф аси билан ҳамоҳангдир.

Ш у ўринда илм ва ижод соҳасида катта ном қозон- 
ган Вольтер нуқтаи назари  ёдимга тушди. Таниқли 
ф ранцуз м утаф аккири қадимият билан шутулланувчи 
адиб м озий қувончи-дардини туйиш  туйғусига, аж- 
додлардан мерос моддий ва маънавий бойликларни те- 
ран англашга хизмат қилувчи таф аккур таж рибасига 
эга бўлиши лозимлигини уқтиради.

Бу назарий ф икр миллати ўтмишига оид асар би- 
тишни ният қилган қаламкаш тарихчи олим ва файла- 
суф  бўлиши зарурлигига ишорадир. Чиндан ҳам маз- 
кур омил қадимий воқеликни, нафақат илмий, бадиий 
йўналишда ўрганаётган, эстетик асосларда кузатаёт- 
ган, иж тимоий-фалсафий жиҳатдан баҳолашга тутин- 
ган адиб учун жуда муҳим ҳисобланади.

Аммо, бизнингча, ф ақат уш бу омил билан иш бит- 
майди, алоҳида таъкидлаш ни истардикки, санъаткор

айни пайтда тарихий ҳақиқатни бадиий ҳақиқатга ай- 
лантириш  м алакасини мукаммал ўзлаш тирган бўли- 
ши керак. Тарихий ҳақиқат билан бир қаторда бади
ий ҳақиқат жило сочиб турган такдирдагина муайян 
асар теран эстетик завқу ш авқ касб этади ва ўқувчи 
қалбини ишғол қилади.

М ана шу қоидалар Асад Дилмурод иж одига ҳар 
томонлама таъсир ўтказгани ва ўтказаётганини пай- 
қаш қийин эмас. Адиб изланиш лари мевасини, аввало, 
кенг маънода меъёрига етган бадиийликни ёқлашида 
курамиз, бинобарин, ниш онга тегадиган жонли сўзлар- 
ни эринмай саралаб қўллайди, саёз-ш ирасиз тасвир 
— баён қабилидаги тафсилотлардан иложи борича че- 
кинади.

Асад Дилмурод миллатимиз босиб ўтган, дунёвий 
солномада сезиларли саҳифалар қолдирган манзиллар- 
ни тасвирлаш  орқали тарихни ҳозирги кун ва кела- 
ж ак  билан боғлашни мақсад қилиб қўяди, элимиз ар- 
доқлаган ва жаҳон таниган ф арзандлар қиёф асини яра- 
тиш, эскиргандек туюладиган воқеа-ҳодисаларни вақт 
кулидан тозалаб тасвирлаш  воситасида муҳим тарбия- 
вий аҳамиятга молик иж тимоий-ахлоқий, маънавий- 
м аъриф ий  ва бадиий-эстетик хулосалар чиқариш га 
эришади.

М ана шу ж иҳатлардан қараганда, турли йилларда 
ёзилган  «Аланқува», «Хилват», «Нон», «Оғир кун», 
«Ҳукм», Хуфтон», «Афросиёб сукунати» каби ҳикоя- 
лари, «Ш ердор», «Мулк», «М езон буржи» сингари 
қиссалари танланган тарихий материаллар ж озибали 
ва ишонарли бадиий тадқиқ этилгани билан айниқса 
тақсинга лойикдир.

М ана шу ва бош қа кўпгина асарлари композиция- 
си ва сю ж етини яхлит иж тимоий-фалсафий концеп
ция бирлаш тириб туради. Бу концепция маънавий-маъ- 
р и ф и й  ва ахлоқий м аданият кам олини, одам ийлик 
ф азилатлари миқёси ва ижтимоий тузум т5Цсислиги- 
ни таъминлайди, деган бош йўналишдир.

Адиб м озийга м урож аат қиларкан, кўҳна дунё тир- 
гаклари ҳисобланган, ҳамма биладиган ш ахслар сув- 
рати  ва сийратини , нур ва зулмат тўқнаш увларига 
дойр  рақам -ҳисоботлар , ш унингдек, зиддиятли ку- 
раш лар ва тўқнаш увлар — босқинлар, йўқотиш лар, 
ўпирилиш лар  ва и слоҳларни  ки тобхон га  ш унчаки  
тақдим  этмайди, аксинча, булар барини ў з  ботини, 
аниқроғи , қаҳрам онлари  кўнглидан кечадиган хил- 
ма-хил туйғуларга қориш тириб беради. Рус танқид- 
чиси В.Г. Белинский ибораси  билан айтганда, м озий 
ю раги билан чам барчас боғланиб кетган далилларни 
пухта ўрганади ва уларни авра-астарини  ағдариб тас- 
вирлайди.

Масалан, «Аланқува»да афсонавий гўзал аёл — Арши 
аъло қувватидан ҳомила олиб, Туркистон султонлари 
ш аж арасини  бош лаб берган Аланқува муҳаббатини 
ёритса, «Хилват»да миллатимиз ф ахру  иф тихори — 
Амир Темур Кўрагон қиёф асига хос улус ҳамдарди 
бўлиш, эзгуликни ҳимояга олиш сингари инсоний фа- 
зилатларни улуғлайди. Истиқлол араф асида туғилган 
«Хуфтон»да бош қача ҳалатга гувоҳ ўтамиз. Бу ҳикоя 
асосида кечаги куни дабдаба билан йўғрилган, ҳою 
ҳавас ва шуҳратга кўмилган, кейинча ҳаёт оқимидан 
бутунлай узилиб қолган, умри охирида м аънавий та- 
наззули  даҳш атини англаб етган инсон қисмати ёта- 
ди.

Асад Дилмурод кичик эпик ж анрда тўплаган таж- 
риба йирик эпик ж анрларда қалам тебратиш ида асқа- 
таётир. Ю қорида қайд этилган ҳар учала қиссаси қоғоз 
узра тинимсиз азоб чекиш  самарасидир.

80-йиллар ўртасидаёқ «Ш ердор»да Самарқанд ҳоки- 
ми Ялангтўшбий Баҳодир образини яратгани, «Мулк»да 
Қуръони каримдек улуғ обида ва қадимий ёдгорлик- 
ларни дил мулки санаган  С ам арқанд  усталарининг 
қатағон давридаги оғир қисматини очиб бергани, ис- 
тиқлол йилларида, «Хилват»дан кейин, «М езон бур-

жи»да Амир Темур Кўрагон образини чуқурроқ тал- 
қин қилиши учун замин яратди.

М аж озий номланган уш бу қиссасида, адиб услуби- 
га содиқ қолган ҳолда, бую к С оҳибқирон ҳаётидаги 
энг драматик ва қалтис лаҳзаларни танлаб олади-да, 
ш у лаҳзалар воситасида унинг мураккаб руҳий дунё- 
сига кириш га интилади, бинобарин, воқеалар тафси- 
лотига берилм ай, м азм ун ва м оҳиятни тасаввуф ий  
унсурлар ёрдамида, психологик ва бадиий-эстетик 
тахдил қилиш йўлидан боради.

Ижодий концепциясига кўра, ҳар бир асарида Асад 
Дилмурод бутун эътиборини изчил равишда аввало ба
диий сўз санъатининг асосий объекта саналган инсон 
моҳиятини тадқиқ эташга қаратади, бинобарин, инсон- 
ни беназир баш арий қадрият — тириклик ж озибаси 
тамсоли деб билади. Ҳаёт нашидасини одамзодга берил- 
ган олий неъмат, тарикчилик машаққатларини синов та- 
риқасида тушунади. Натижада маънавий-интеллектуал, 
ахлоқий камолот билан боғлиқ бадиий-эстетик мисол- 
лар ижодий изланишлари ўзак мағзини таш кил қила- 
ди. Яна ҳам аниқроғи, адиб хулосасича, ҳақиқий тоблан- 
ган эътиқод ва покликни жамлаган комиллик жамият 
тараққиётани белгиловчи етакчи кучдир.

Ана шу нуқтаи назардан келиб чиқиб, Асад Дил
мурод иж одий услубига чукурроқ ёндош сак, «Маҳ- 
муд Торобий», «Фано даштидаги қуш» ва «Пахдавон 
Муҳаммад» романлари мазмун-мундарижасида алоҳи- 
да бадиий кенглик ва ф алсаф ий-м аъриф ий теранлик 
кўрам из. К ейинги ром ани «Пахдавон М уҳаммад»ни 
ёзувчи, қолаверса, миллий адабиётимиз ютуги деб бе- 
малол айтиш  мумкин. Аллақачон адабий жамоатчи- 
лик ва китобхонлар назарига туш ган м азкур роман 
бадиий-эстетик ва ижтимоий салмоги, романтик бўёқ- 
лари, ўзига хос жозибадор услуби, драматик зидди- 
ятлари таранглиги, образлари ранг-баранглиги ва бир- 
бирларидан фаркданиб туриши, руҳий кечинма-тўлғоқ- 
ларга бойлиги билан қизиқарли ҳамда аҳамиятлидир.

Ш ундай экан, асар  эстетик  моҳияти ва қийм атини 
белгиловчи уч бадиий ва ҳаётий хусусиятни алоҳида 
таъкидлаш ни лозим топдим.

Биринчидан, мамлакатда подшохдан тортиб гадо- 
гача севадиган ва ардоқлайдиган Пахдавон М уҳаммад 
кўз ўнгимизда Ҳирот ж ўм ардлик мактаби намоянда- 
си бўлиб гавдаланади. Етакчи образ сиф атида у  таби- 
ати ва ш ахсиятида тантилик ва ҳалоллик, қатъиятли- 
лик ва бардошлилик, ваъдага ваф о қилиш лик ва эъти- 
қодда м уқи м  қоли ш ли к, ҳ а в а с  қи л са  ар зи й д и ган  
баҳоди рли к  ва соҳи б и қти д орли к , билим донлик ва 
қўли очиқлик ф азилатларини  ж ам лаганини кузата- 
миз, муҳими, ана шулар барчаси ҳаётий деталлар во
ситасида кўрсатилади ва П ахдавоннинг эстетик бўёқ- 
лар  билан йўғрилган психологик дунёси яратилади. 
Ш у боис, у, тан эмас, аввало руҳ пахдавони эканли- 
гига иш онамиз. Кенг кўламли иф ода-тасвир руҳоний 
тахдилнинг янгича бадиий синтези , янгича бадиий- 
эстетик тадқиқотчилик маданияти тарзида таассурот 
уйғотади.

Чиндан ҳам Асад Дилмурод романда ю ксак маъ- 
навий-ахлоқий хислатларни конкрет ҳаётий лавҳалар- 
да суратлантириш  орқали қаҳрамонлар руҳоний ола- 
мини нурлантиради, бинобарин, бадиий образлар ички 
маданиятини намойиш  этувчи туйғулар моҳиятини акс 
эттириш ликни бош ижодий вазиф а қилиб белгилай- 
ди. Асар сю ж етини таранг ушлаб турадиган воқеалар- 
да ф аол иш тирок этадиган Алишер Навоий, Султон 
Ҳусайн Бойқаро, Хадичабегим, Аҳмад Пирий, Дарвеш 
М уҳаммад ва бош қа образлар талқинида ҳам шу ҳолни 
яққол ҳис этамиз.

Иккинчидан, Пахдавон М уҳаммаднинг ёруғ олам 
ж авҳарини, ж ам ият тамал тоши ва одамлар турмуш 
тарзини , дунёвий илмлар ва дониш м андлик сиф ат- 
ларини идрок этишда эришган юқори даражали нуфу- 
зи  асар  б ади и й -эстети к  м оҳияти  ҳамда қийм атига 
кўркамлик-салмокдорлик бағишлаб туради.

М аълумки, ю ксак  онгли сийм олар бир умр ўзи  
билан ўзи кураш иб яшашади. Руҳий кечинмалар жун- 
бишга келган пайтда, бинобарин, ф икрлар ва туйгу- 
лар олишувида охир-оқибат енгиш  иродали, билим- 
дон ва оқил инсонга хосдир. Худди шу мураккаб жа- 
раён, яъни руҳий мухорабалар фож иаси, драматизми 
ва кўламлари, севинчлар ва ўкинчлар санъат асари 
учун асосий озиқадир. М ана шу озиқадан фойдала- 
нишда адиб анча дадил илгарилаб кетгани сезилади ва 
ш унинг учун ҳам Паҳлавон М уҳаммад психологияси- 
да кечган тўқнашувлар, қийноқлар ва орзу-умидларни 
тахдил қилиш ҳамда ифодалаш  йўсини чинакам бади
ий гўзаллик мавқеига кўтарилган.

Н иҳоят, учинчидан , ж ўм ардлар  сардори  П ахда- 
вони олам Х уросон м аданий-м аъриф ий  муҳити, бу
тун м ам лакат ва пойтахт Ҳ иротни гоҳ қувонч, гоҳ 
ғуссага ботирган м ураккаб  иж тим оий ж араён лар , ху- 
сусан, А лиш ер Н авоий ва Султон Ҳ усайн Бойқаро- 
дек  зотлар тақдири билан зоҳирий  ва ботиний ало- 
қадорликда тасвирлангани  б ади и й -эстети к  таъ си р- 
чанлик  зал во р и н и  ян ад а  ош и ри ш  ва  куч ай ти ри ш  
воситаси бўлган.

Пайтдан фойдаланиб романда ш ахсий таж риба би
лан тарихий таф аккур маданияти яхлит бирликда ту- 
таш иб кетгани б5фтиб кўриниш ини алоҳида эслатиб 
ўтишни истардим. Айни шу ибратли интилиш эса, ҳар 
томонлама гўзал ва бетакрор тарихий асар тугилиши- 
ни таъминлаган.

Асад Дилмурод бадиият оламига дастлаб ш оир си
фатида кириб келганини биламиз. Ш еърлар ва манзу- 
малар адиб ижодий фаолиятининг алоҳида ёрқин са- 
ҳиф аси ҳисобланади, демак, дарҳақиқат, у  сўз қалби- 
ни эшита олади, ш унинг учун ҳам насрига хос бадиий 
идрок ва ифода маданиятида ҳар доим поэтик туйғу 
миқёси кенг бўлади: қаҳрамонлари маънавий-ахлоқий 
поклигини, ш унинг билан биргаликда, воқеа-ҳодиса- 
лар ш иддатини нозик-ш ирали тасвирлаш  ва тасдиқ-

лашга мойиллиги биринчи планда туриш и ф икрим из 
далилидир.

Келинг, «Паҳлавон Муҳаммад» романи муқаддима- 
сига эътибор берайлик. Адиб ибтидо баҳонасидаёқ 
тугун ташлаб, ўқувчини ортидан эргаш тириш га улгу- 
ради: Алишер Навоий билан Султон Ҳусайн Бойқаро- 
нинг Паҳлавони олам ваф отини эшитиш, кўнгиллари 
маҳрами ва қиёматлик дўстлари қабрини зиёрат қилиш 
ҳамда хотирасини ёд этиш  пайтларидаги ҳолатлари 
қаламга олинган. Ана шу сониялар бадиий талқинида 
ҳиссий идрок кучли бўлгани туфайли орзиқиб кета- 
сиз ва беихтиёр теран  бир м аҳзунлик ю қтирганин- 
гизни билмай қоласиз.

М уқаддимада табиат қиёф асида зоҳир маъю слик 
ва ғамгинлик бениҳоя 5фтовчи аччиқ йўқотиш  дарду 
алами ва ғам-андуҳи билан уйгунликда ифода этилади. 
Борлиқ м анзаралари ва бўёқлари ф и роқ  ўтида ёнган 
дилларга қўшилиб йиглайди, ф иғон чекади.

А лқисса, о б р азл ар  хатти -ҳ ар акати , ф аол и яти н и  
тўласинча асослаш  учун адиб кечинмалар тахдилига 
чуқур ёндаш ади. И зтироблар хуруж ини кўрсатиш  ор- 
қали психологик драм а ва характер  яратилади. Айни 
пайтда, табиат ва инсон руҳиятини кўрсатиш  асно- 
сида давр ва иж тимоий муҳит қиёф аси  чизилади.

Демак, Асад Дилмурод насрида ҳаёт ҳақиқати гўзал- 
лигини ва гўзаллик ҳақиқатини тасвирлаш, ҳар икка- 
ла ом ил м оҳиятини эстети к  баҳолаш  ва ф алсаф и й  
умумлашмаларга омухталаб такдим этиш теденцияси 
устувор йўналишдир.

М ухтасар мақолам якунида улуг м утафаккир адиб 
О йбек домла эътироф и ёдимга тушди: «Фақат ёзувчи- 
нинг ўзи адабиётни яхш и кўриш и киф оя қилмайди. 
Яна адабиёт ҳам ёзувчини севиш и керак. Ёзувчининг 
ўзи  адабиётга муносиб бўлиши лозим». Устоз холис 
ниятлар билан айтган бу аф оризм да пинҳон мантиқ 
ҳамон иж од маш аққатидан чўчимай изланаётган Асад 
Дилмурод шахе и ва қаламига ҳам теги шли деб ўйлай-

ман. Элу юрт назарига тушган адиб адабиёт муҳабба- 
тини қозонгани, демак, энг олий мукофотга сазавор 
булганига аминман. Худо ёрлақаган асл иж одкорлар 
пешонасига битилган ёруғ ёзуқ  шу бўлса керак.

Нўъмон РАҲИМ Ж ОНОВ, 
филология ф анлари доктори, профессор



МЕЗОН БУРЖИ



Бас, оламда бор ҳар нарсани йўқ деб билгин 
Ва дунёда йўқ ҳар нарсани бор гумон қилгин.

Н изомиддин Ш ОМ ИЙ

1

Ш оҳона ўтовни тарк этган Соҳибқирон нигоҳи даст
лаб м аш риқ гардиш ини тутган қизғим тир  ҳош ияга 
тушди, ю пқа-ҳарир ш аф ақ оҳиста тарала-тарала баҳ- 
ри муҳит бағридан эниб келар, гўё недандир беҳало- 
ват кунгли иқлимига оқиб кирар, руҳи-равиш ида ҳукм- 
рон маъю слик ғубори билан қўшилиб борар эди. Тош- 
шағал тукилган бўсағада тун бўйи оёкда бўлган ҳорғин 
қиёф али соқчилар билан бош ирғаб саломлашди ва сал 
нарида қўнқайган эҳромсимон дўнглик томон одим- 
лади. И лонизи сўқмокдан шошилмай илгари босаркан, 
чиндан-да ўзини хомуш сезар, баъзан ўркачсимон қир- 
адирлар этакларида ва чакалакзорлар ичра қатор-қатор 
ти зи л ган  с о н -с а н о қ с и з  к и ги зу  гилам  ч о д и р л ар н и  
қизиқсиниб кузатар эди.

Таъкидлаш ж ойизки, куз аввалидаёқ, махсус фар- 
мойишига биноан, навбатдаги ов мавсумини алоҳида 
ую ш қокдик билан ўтказиш  тадбири чекилди. 14лгари 
салтанат ф аолиятида бунақаси  сира рўй  бермаган, 
очиғи, ов ш унчаки баҳона, аслан бош қа мақсад назар- 
да тутилган эди.

Тўхтамиш ўғлоннинг тиш-тирноғигача қуролланган 
чериги  билан  ё з  бўйи  олиш иб толиққан  ғалаба ёр 
қўшин, ёғин-сочинли кунлар бош ланмай, Зараф ш он 
соҳилида ўрнашди, ҳатто тез орада вақтинчалик қўнал- 
ғага сарой аҳли ҳам кўчиб келди. Улус ораси ва салта- 
натда оз-м оз ҳурм ат-эътибор қозонган  ҳар  бир ти- 
рик  ж он, Ҳумоюн ўрду асосий  мақсадидан бехабар

ҳолда, уш бу кўнгилочар машгулотдан четда қолмас- 
лик, алҳол, жилла қурса бир бора Соҳибқирон ҳазрат- 
лари назарига тушиш иштиёқида эди. Ф ақат уламо- 
аш роф лар ва олимлар сараси ҳисобланган хос му- 
наж ж им  мавлоно Аҳмадни айтмаса!..

Пойтахти азим, умуман, мамлакат катта-кичик ма- 
росимлари ва маъракаларида фаоллик бобида мудом 
намуна кўрсатиб келган сабру қарорда собит алломаи 
замон, дабдурустдан сусткаш лик ихтиёр айлаб, ўзи- 
ни четга тортгани ва ҳатто касалликка уриб ётганидан 
улуғлар, айниқса, Соҳибқирон ҳайратда!..

Бу ёруг оламда пешона ёзугидан ким ҳам қочиб қутил- 
ган дейсиз: узоқ йиллар белига садоқат ва ҳиммат ка- 
марини қатгиқ боғлаб, сарой ва фуқаро манфаати йўлида 
тинимсиз куч урган Абубакр Қамарий вафоти туфайли 
мамлакат бир силкиниб олгани ҳали-ҳамон эсидан чиқ- 
қан эмас. Фалакиёт илми султони ўрнига талабгорлар 
дарё тошидан ҳам кўп эди, сираси, улар тиллари ҳам, 
дастлари ҳам узун, беқиёс обрў-эътибор эгаси бўлган 
ва ҳар жиҳатдан камол топган зотлар эди. Омад қуши 
эса ўн саволга ёлчитиб битта ҳам ж авоб бермайдиган 
мавлоно Аҳмад бош ига қўнди, очиги, буни ҳеч ким, 
ҳатто Соҳибқирон ўзи ҳам кугмаган эди.

Д ангали ш уки, ўш а кезл ар  чиндан  ҳам  бетобга 
ўхшаб хомуш юрадиган, хос тугур авом ҳам назарга 
илмайдиган бу банда билан унча яқин эмасди, энг ча- 
тоғи, қувваи ҳоф изаси дараж аси ва тийнатини чала- 
ярим биларди. Ф ақат саройда эмас, кўча-кўйда ва тур
ли давраларда, қайси бир мадрасада номига мударрис- 
лик қилиш и, аслида бутунлай гўр-думбул эканлиги, 
тузукли устоз кўрмагани ва тегишли рисола-китоблар- 
ни варақламагани ҳақида овозалар ю рар эди. Ҳатто 
бош девон хизматига эндигина ўтган бўлиб, ҳали би- 
рон-бир огирни ўрнидан жилдириш да тайинли ёрда- 
ми тегмаганди.

Алқисса, хаёлини мана шундай шубҳали мулоҳазалар 
банд қилгани боис, Сох^бқирон мавлоно Аҳмад дунё та-

ниган юнон олимлари — Птлимус ва Афлотундан қолиш- 
мас Абубакр Қамарий каби донолар доноси ўрнини бо- 
сишига ишонмасди. Бир олий мажлисда ҳатго М ир Сай- 
йид Барака орага тушганда ҳам пинак бузмади. Неча мар
та синовидан яхши ўтган мавлоно Бадриддин номзодини 
қўллаб-қувватлашни дилига тугди. Аммо шу куни кечаси 
нотинчроқ ухлаб, алог-чалог босрикди-ю, бирдан фикри 
ва хоҳиш-иродаси ўзгарди.

Кўп аломат эди туши: ж азирам ада куйиб-қовж и- 
раб ётган поёнсиз саҳрода, айқаш -уйқаш  барханлар 
оралаб илгари босар эмиш, судрала-судрала ш унақа 
чарчабдики, бутунлай тинкаи  мадори қуриб, томоги 
қақраб  кетибди. О хири учидан япроқлари  тўкилган 
қари саксовул олдида ҳолсиз йиқилади, теварак-атроф - 
да ҳаёт ниш онаси кўринмайди, ф ақат олисларда сароб 
ж им ирлайди ва сукунат пардасини йиртиб гармсел 
гувиллайди. Ногоҳ туришга даъват қилувчи нидо янг- 
раб, хумдек оғир бошини кўтариб қараса, рўпарасида 
ҳасса тутган озғин киш и — мавлоно Аҳмад жилма- 
йиб турган эмиш. Аран г нимадир деб пичирлабди. У 
ж авоб  қилмай, ҳассаси н и  саксовул  остига саичган 
экан, ўша жойдан биқирлаб сув қайнай бошлабди...

Соҳибқирон неча вақт аж ойиб туш таъсирида яша- 
ди, нуҳул хаёлини чўлда таш наи зор  изгигани, бар 
ханлар ўртасида пайдо бўлган зилол чашма банд қилар- 
ди. Гоҳо диққати ошиб, гоҳо руҳи ёриш иб, ўзича ўша 
туш таъбирини  изларди. К азо-казо  зотлардан ўзиб, 
баланд мартабани эгаллаб олган мавлоно Аҳмадни кўра- 
верса, вуж удини сирли бир орзиқиш  чулғар, хаёли 
тўзғиб кетар, беихтиёр у  ҳала-ҳулада қўлидан қўймай- 
диган дастаси қайрилма ҳассага тикилиб қолар эди.

Сўнг, вақт-замон ўтиш и билан, аввали-адоғи йўқ 
с урону буҳронларга шўнғиди-да, аста-секин ўш а ало
мат туш ато қилган кайфиятдан узоқлашди, ҳаммаси 
бош қа муҳимроқ тушунчалар ва маслакларни ўзлаш- 
тириб улгурган қувваи ҳоф изасидан сув ю засидаги пу- 
ф акдек ўчди-кетди, ҳатто дилида наж отбахш  унсур

мисоли ўрнаш ган ғойибдаги оби ҳаётни ҳам охир- 
оқибат буткул унутди...

Лекин ақлга сиғмас: бу оқшом босриқиб, қиздирилган 
тандир мисоли ҳил берадиган ўша кимсасиз саҳро билан 
тағин учрашди. Аввалгидек ҳансираб, чор-ночор аҳволда 
қум кечиб борар, даҳшатли бир чўллаш жон-жони ва суяк- 
суягига қадар чийратиб юбораётган эди. Терлаб-пишиб 
узоқ юргач, япалоқ барханлар оралиғида қад ростлаган 
ҳалиги саксовул кўзга ташланди. Телба гармсел шип-ший- 
дам узун-узун шохлари ва ҳали тўкилиб улгурмаган барг- 
ларини шитирлатиб ўйнатаётир. Ҳадемай қўзғалган тўфон 
қум тўдаларини ўрай-ўрай дуч келган томонга суриб-су- 
пуриб кетади. Ҳансираб, томоғи қуруқшаб, интиқлик 
билан излаётгани чашма савилдан эса ному нишон йўқ: 
ажабки, саксовул биқинида дастаси қайрилма мўъжаз 
ҳасса омонатгина санчиб қўйилмиш!

Гангиб қолган Соҳибқирон, не қиларини билмай, 
охири ўзини бетоқат ҳар ёнга отиб, мавлоно Аҳмадни 
чақирди. Аллабир ўкинч ва гина-гидир билан йўғрил- 
ган товуши дала-дашт узра баралла гулдиради-ю, биров 
илкис туртган каби, чўчиб ва қора терга ботиб уйғон- 
ди. Ш у заҳоти кўнглидан, Қодир эгам каромати шун- 
чаям кўп экан-да, деган ўй кечди.

Ҳ озир субҳидам нинг нуқра тусли ш уъласига бе- 
ланган соҳил тараф дан  назарини  узмай, беихтиёр, 
неча йилдан кейин бош қача якун билан такрорланган 
ўш а ғаройиб туш нинг чинакам  ҳайрат уйғотадиган 
сеҳру жодусига берилди. Ҳамон гўё ю мш оққина тўшак- 
да босриқиб, терлаб-пиш иб ётар, бутун руҳи-жонида 
недир инқилоб кечар, юраги қафасдаги қуш каби по- 
тирлаб тепар эди. Ғойибда, номаълум ёқларда яста- 
ниб, алангаи оташ уфураётган саҳро бор кўлами би
лан шундоқ шуури қатларига кўчиб ўтгандек эди ёки 
ўзи  ўш а даҳш атли қум тўзонлари  ва ж им ирлаётган 
сароб ичра адаш иб юрармиди-ей!..

Салдан кейин эса хаёлида мавлоно Аҳмаднинг му
дом син солиб қарайдиган қийиқ кўзлари жонланди.

Қурмагур ҳазрат араз-}гразни анчайин катта қилган 
шекилли: дилида бирон-бир дарду ҳасрат борга ўхшай- 
ди, буни тунов кунлар авзойидан сезган, авзойидан!..

Кўкси аллабир сирқираб, ниҳоят, миясидан қуриб 
кетгур туш таф силотларини ҳайдади, сўнг енгил хўр- 
синди-да, ғаройиб ш аҳарчада алоҳида аж ралиб тур
ган оппоқ ш оҳона ўтов сари нигоҳ юборди. Чиндан 
ҳам у салобати ва латоф ати билан ҳар қандай киши- 
ни мафтун этар, тепасида ҳилпираётган уч ҳалқа тас- 
вири зарбланган яш ил байроқ айниқса кўзни қувна- 
тар эди.

Кўп ўтмай кучайган изғирин қўл-бетига аччиқ-ач- 
чиқ игна санча бошлаган эса-да, иддам-илдам қадамлар 
билан бошқа ю ксакроқ тепаликка ўрлади. Қори эриган 
ясси қоядан узоқларда ястанган кўркам манзаралар 
кафтдагидек аниқ-тиниқ товланиб кўринар эди.

М ароқли кечаётган ов ж араёнида Соҳибқирон фасл- 
лар оқсоқоли ж озибаси нақадар бетакрор ва нақадар 
улутвор эканлигига қайта-қайта имон ўгирди. Еру кўкни 
забтига олган қаҳратон фусункорлиги заъф ар ранглар- 
га ўч тирамоҳ малоҳати билан пинҳоний бир йўсинда 
уланиб кетганидан эрта-кеч чексиз ҳайрат туяди.

Чиндан ҳам у сахийлик билан ёйиб-сочиб ташла- 
ган зебу зийнат битмас-туганмас ҳамда таъриф ига ка
лом ожиз: бутун борлиқ-ж авониб кумушдек ярқироқ 
ларзон-ларзон қор кўрпаси остида мудраётир, ўзаро 
чирмашган улкан дов-дарахтлар, пастак буталар тақ- 
қан м арварид шодалар жилоси, хусусан, чакалакзор 
ва тўқайзорларда учиб-қўииб ва изғиб юрадиган пар- 
рандалару даррандалар боқишидаги ҳадик, сокин ке- 
чаларда торайиб қолган ўзанда чўмиладиган ғуж-ғуж 
юлдузлар жамолидаги ҳаё нақадар масрурона!..

Қолаверса, ш икорнинг дастлабки соатларидаёқ, шу 
вақтгача Зараф ш он шунчалар дилтортар ва ёқимтой 
экан л и ги н и  ту зу к р о қ  билм агани  учун  аф суслан ди  
ҳамда тез орада томирдаги қондек тиним билмас дарё 
асирига айланди.

С оҳилнинг қирчиллам а қиш  сукунати  билан та- 
ғин ҳам ш укуҳли кечадиган тунги ф урсатларида ай- 
ниқса беадад роҳату ф ароғатга кумилади. Тонг-азон- 
да эса, ё бирдан  қўзғалган бўрон увиллаш и, ё ногоҳ 
ўпирилиб туш ган муз қисирлаш и, ёки тинчи бузил- 
ган қарғалар  ф арёдидан  уйғонади-да, бир енгиллик 
сезади  руҳида! Сўнг, бойловдаги м асиққан  бедовлар- 
дан бирини ж адал  елдириб, гоҳ Ургут, гоҳ П анж а- 
кент тараф ларга  ўтиб келар, баъзан  йўл-йўлакай овга 
берилиб кетганини  билмай қолар эди. О ртидан ўлжа 
териб  ю радиган қўриқчи навкарлар, зарҳал қоплан- 
ган кам онни чаққон-чаққон  иш латганда, бир-бирла- 
рига маъноли им қоқиш ади: қуш ни кўзидан уради- 
ган қирағай  м ерган  хож ам из!..

Уфқда қуёш  тилла баркаш дек ловуллаб ю з очган 
чоғда баф урж а ортига қайтди, ш оҳона ўтовга яқинла- 
шар экан, илкис кунботар сари арғамчи солиб ўтаёт- 
ган турналар ж ам оасини кўрди. Ж аҳонгаш та қушлар- 
ни париш он кузата-кузата, қор кўрпасини ғарч-ғарч 
босиб, поёнсиз даштга туташ чимзор сари келди. Чим- 
зорда аллақачон бош ланган ҳарбий м аш қларни бир 
муддат маҳлиё бўлиб томоша қилди-да, ўзи  ҳам чақ- 
қон енг шимарди...

Чинакам ж ангу жадалдан қолишмас машқлар ни- 
ҳоясига етган ҳамоно, чавкар бедов минган қушбеги 
иш орасига кўра, еру кўкни бурғулар ва ноғоралар гум- 
бир-гумбири қоплади. А бжир ва югурик този итларга 
накд Худо берди: ж ониворлар кесилган думларини 
ликиллатиб, ж он  ҳолатда вовуллаб, бутун қирғоқ ва 
дала-даштни бош ларига кутаришди.

Ҳадемай моҳирлик бобида тенги йўқ камонбоз ас- 
карлар ш ахту ш иж оати туф айли ола-чипор уватлар, 
сайхонликлар ҳамда қир-адирларда семиз-семиз ўрда- 
гу тувалоқ, қирғовулу лойхўрак хирмон каби уйилди. 
Т уш ликка яқин  қолганда турф а хуш бўй зи раворга  
бўктирилган димлама-кабоб биқирлаб қайнай бошла- 
ди улкан дошқозонларда...

Нонушта қилмагани боис Соҳибқирон очиққан — 
иш таҳаси карнай, лекин  ичкарида аллақачон тузаб  
қуйилган тўтсин-сочин дастурхонни унутиб, тап-тақир 
музлаган соҳилда нари-берига хушлар-хушламас одим- 
лаётир. Гоҳо бир чеккада қўнқайган тим қора кигиз 
чодирга, ичида нимадир чугдек ёниб, оғриниб қарай- 
ди.

Ахир, у  ов мавсуми бошланган кундан бери бум- 
буш ҳувиллаб турибди, эгаси — хос м унаж ж им  мав
лоно Аҳмад Самарқандий келолмай қолган. Аниқроғи, 
йуқ ердаги баҳонани кундаланг айлаб, бутун Ҳумоюн 
Урду, заф ар  ниш онли қуш ин ва саройни оёққа қал- 
қитган, салтанат миқёсидаги маҳобатли ш одиёнага ай- 
ланган шикордан буйин товлаган!..

С оҳи б қи рон  м авлоно А ҳмадни хос м унаж ж им  
қилиб кўтариш га кутариб, кейин у  билан анча вақт 
тил топиш олмай қийналганини ҳам яхш и хотирлай- 
ди. Очиғи, сарой ва бош девон ҳаётига куниккач, ҳаз- 
рат ўзи  Соҳибқирон қалбига бемалол йул топди, ҳатто 
шу дараж ага етдики, бомдодни ўт^иган ҳамоно, ҳузури 
муборакка ош иқиб келар, ф ақат хуфтондан кейинги- 
на ҳовлисига қайтар эди.

О хир-оқибат С оҳибқирон мавлоно Ах,мад мурув- 
ватли Тангри таоло тараф идан беминнат ю борилган 
маслакдош — суянч тоғ эканлигини чин дилдан эъти- 
роф  этди. Бугунги кунда ҳам бирон-бир соат ёки кун- 
ни унинг дийдорисиз, бирон-бир тадбир ёки кенгаш- 
ни унинг иш тирокисиз тасаввур қилолмайди. Энди у 
айниқса ҳар қанақа катта-кичик саф арда ёнида ка- 
марбаста бўлишини тилайди. Сабабики, қулай ф урсат 
топган заҳоти, баъзи муҳим давлат иш лари ва ҳатто 
ҳарбий  ю риш ларини  биргаликда қизғин  м уҳокам а 
қилар, жўяли маслаҳатларини сира иккиланмай Ҳумо- 
юн ўрду дастурига киритар эди. Кўпинча баҳаво ва

на суҳбатидан бениҳоя баҳра олар ва кўнгли ўсар эди. 
Акс ҳолда, бебаҳо нарсасини йўқотиб қўйган одам ҳоли- 
га тушиб, ҳаловати ва оромидан айрилар, ҳеч қандай 
хурсандчилик татимай қолар эди.

Муҳими, мавлоно Аҳмад одам танирди, энг қалтис 
дамларда мардона қўллар, ҳар қандай ж умбоқ ечими- 
ни, ҳар қандай қайсар одам кўнглини топишда бена
зир эди. Олисда рўй берган ёки берадиган воқеаларни 
кўриб-билиб туриш и айниқса тааж ж убга молик эди. 
Б еқарорликни  касб  айлаган бир тўда ам ир ва бек 
қўйган тузокдан вақтида хабар бермаса, ким билсин, 
бу кунда ж ойи ж аннатда бўлармиди? Кейинроқ неча 
марта қасамини бузган Хоразм ҳукмдори Ю суф Сўфи 
бурнига итоат ҳалқасини ўтказиш да нақадар ж он чек- 
ди. О қ Ўрда соҳиби Ўрусхон таъқибига учраб, паноҳ 
ва наж от истаб келган Тўхтамиш ўглонни ёқтирмай: 
«Ш аҳаншоҳим, эҳтиёт бўлинг, дили бош қаю тили бош- 
қа адаш м асам !»— дея огоҳ этиб, қовоғини солгани- 
чи. Ана шу маслаҳатига амал қилмагани қанчалар қим- 
матга тушмади. Охири Дашти Қипчоқ сари қўшин тор- 
тишдан бош қа чора тополмади. Ёйиқ дарёси ёқасидаги 
Қундузча мавзесида кечган савашув чогида, М ир Сай- 
йид Барака билан қўл тутишиб, сира қанотидан ай- 
рилмаган, ҳатто Тўхтамиш черигидаги ож из ёки куч
ли тараф ларни адашмай кўрсатиб берган...

Суяк талаш иб қолган кучуклар ирилллаши Соҳиб- 
қирон хаёлини тўзитиб юборди. Бир дам уларни ку- 
затгач, оғир-оғир қадамлар билан шоҳона ўтовга кир- 
ди, ҳам он м ун тази р  турган  дастурхон  ёнига оғир 
чўкаркан, яна кўнглини туш унуксиз ғашлик чулғади.

Н им асини айтасиз, м авлоно Аҳмад ш икор  аҳли 
билан бирга бўлганда, ҳози р  алоҳида иззат-ҳурм ат 
билан ҳузури муборагига чорламасмиди, пасту баланд- 
дан баҳс-мунозара қуриб, мана бу сархил егуликлар- 
ни бирга баҳам кўрмасмиди?!

Ахир, дили ҳазрат дили билан пайванд бўлиб кет
ганидан нечун шубҳа қилиши керак, Худо ҳақи, тир-

ноқча гумонга урин йўқ, ф ақат саройда, ён-атрофида 
биродарлик м уносабатларини хусумат нигоҳи билан 
кузатадиган м унофикдар иш кал чиқариш и эҳтимол- 
дан холи эмаслигидан таш виш у надоматда. Аллақачон 
қарилик остонасига бориб қолган, эрта-индин қорон- 
ғи гўрига думалаб кетадиган кўримсиз бир чолга чек
сиз меҳру мурувват кўрсатилиш и ўша тоиф а каслар 
нафсониятини аввал-бошдан муттасил оғритиб келга- 
ни ва ҳозир ҳам оғритаётгани шубҳасиз.

Ҳ азрат шу ф урсатда не юмуш билан машғул бўлса?
Ш аҳар ғарби-жанубида жойлашган, омонат гувала 

девор билан ўралган кўримсизгина тор ҳовлисида, аниқ- 
роғи, топган-тутганини сарфлаб тиклаган кутубхона- 
сида қамалиб, ўзи билан ўзи талашиб ётгандир-да...

Ахир, кўп замондан бери ёлғиз қолиш, баҳонада 
ф алакиёт сари ғойибона интилиш, олис сайёралар 5ағ- 
рида сайру саёҳат қилиш  энг мароқли машғулотига 
айланган. Зойича илму амалини муҳим ислохдар во
ситасида ёш артириш  учун тер  тўкаётгани  ва уш бу 
масалага дахлдор рисолани аллақачон поёнига етказ- 
ганидан ахди аш роф  хабардор. Қайси бир мажлисда 
талабалик вақтларидан то ҳозирга қадар ф алак билан 
сирлашиб, юлдузлар ҳаракати ва улар ўртасидаги ўзаро 
алоқадорликни, ер курраси билан турли-туман сайё
ралар муносабатларини муттасил кузатиб, толеънинг 
икки ю з йиллик ҳукмини чиқарганини айтган ва бу
тун сарой жамоасини ҳайратга солган...

Босиқлик ва мулоҳазакорликни касб қилган мавло
но Аҳмад ҳали-ҳануз ўзидан ортган эмас. Эсини та- 
нибдики, билгани ф ақат китоб-даф тар, ҳою ҳавасга 
тамом этак силкиб, сарм оя деган нарсани  унутган, 
ягона о рзуси  — бош қалар  учун бегона д унёсининг 
содиқ фуқароси, ҳар нимани ва ҳар кимни тан олмас 
кўнглининг собит қули сифатида танилиш!

Эҳтимол, шу боис хилватниш ин умр кечириш ни 
хушлар ва баҳонада замин билан самовотни бирлаш 
тириб турган кучлар тубига етмоқчидир.

Қисқаси, шу хил мақбулу номақбул маслакларини 
рўёбга чиқариш  учун м уккадан кетиб, охир-оқибат 
рўзғор  бутлаш  қувончи инон-ихтиёридан  хориж да 
қолди. А на-мана роппа-роса етмиш ни қоралади, бир 
оёғи тўрда-ю , бири  гўр лабида бўлиш ига қарам ай, 
ҳамон сўққабош!..

Ш у хил мулоҳазалар Соҳибқирон борлиғини тўс- 
тўполон қилиб таш лади, иш таҳаси  баттар бўғилиб, 
оғир-оғир хўрсинар экан, қат-қат аж ин  тилимлаган 
ҳорғин сиймо қайтадан жонланди тасаввурида. Дилла- 
рини тоабад туташ тириб, мақсаду орзуларини уйғун 
айлаган, эртанги ёруғ кунларга даъват қилувчи ришта- 
лар наҳотки шунчалар осон узилмиш ? Наҳотки, улар 
шу қадар омонат, шу қадар мўрт бўлса? Ишониш қи- 
йин, лекин нимадир рўй берган, рост, орадан бир 
нохуш лик ўтган, акс ҳолда, ўзини панага тортмасди 
бунчалар. Т езроқ ю зм а-ю з бўлиб, барини аниқлаш и 
лозим.

О ш иғич чорланган маш варати олийда Қундузча 
ж ангида тутқич бермаган Тўхтамишхон зимдан найза 
ўқталаётгани, Ажам И роқи подшоси Ш оҳ Мансур, Араб 
И роқи ҳукмдори Султон Аҳмад, М иср султони Абу 
Саййид Барқуқ иттифоқ тузгани ва Турон салтанати 
билан ёвлашиш ниятида эканлиги батафсил муҳокама 
қилинди. М амлакатни катта хатар ўраб олгани боис 
заф ар  ниш онли қўшин, ов баҳона, вақтинчалик қўнал- 
ғада ҳарбий маш қларни муқим давом эттириш и ло
зим. М уҳим аҳамиятга молик тадбир ҳарбу зарб бо
бида етарли таж риба тўплаган сардорлар ва салтанат 
суянчлари  саналм иш  М иронш оҳ М ирзо, М уҳаммад 
Султон, Умарш айх М ирзо ва Сулаймонш оҳ тараф и 
дан бош қарилсин, Амир Темур Кўрагон эса, сарой 
арбобларини етаклаб, ҳозироқ доруссалтана сари жўна- 
син...

Ҳумоюн ўрду ж адал суръатларда муаззам пойтахт 
остонасига етган ф урсатда ғира-ш ира қоронғу туша 
бошлаган, олис уф қ бўйлаб тарам-тарам алвон чизиқ-

лар тортилиб, гарбдан ғувиллаб эсаётган изгирин ку
чайган эди.

К ейинги  би р-и кки  йил орасида гуллаб-яш наган 
ш аҳар ичра қад ростлаган қурғон — маҳобатли арк  
деворлари ярқираб кузга ташланди ва оқ тулпор бели- 
да бургутдек қўнган Соҳибқирон кўкси недир ғурур- 
дан ж и з этди. А рк курилиш ида Х оразм , Бухоро ва 
Ҳиротнинг не-не нозик дидли, қули гул усталари тер 
тўкмаган дейсиз. Энди у  чиндан салтанат куч-кудрати 
ва ш ону шуҳрати тимсоли булиб, беқиёс курку камо- 
ли билан ҳатто само фариш таларини ҳам ҳайратга солса 
аж аб эмас.

Ф ақат арк эмас, бутун доруссалтана ҳуснига тилла 
узукка қуйилган ёқут куздек яраш иб тушган Кукса- 
рой остонасида яна ҳам дили ёришди. Деворлари тур- 
ф аранг ж озибали кош инлар билан безатилган уш бу 
м аҳобатли им орат К атта м алика — С арой  М улк хо- 
ним куйинчаклиги боис бунёд булганини охиратда 
ҳам эътироф  этса керак. М уборак бошига иқбол куши 
қуниб, арк  курилиш ини ж адал бошлаб юборган эди 
уш а кезлар  адаш маса. Бир сокин оқш ом, тулин ой 
ёругида, Боги Ф ерузада сайр қилиб юришганда, шоҳи 
либосларга ўралган малак ш аҳлоларини хумор-хумор 
сузиб: «Сиздек зот ш ундоғ кош онани қароргоҳ тут- 
синки, курган дусту ёр шодланиб, курган ганиму агёр 
ҳасадда куйсин!»— дея лутфу карам  айлаган. Илоҳий 
сеҳр билан омухта латифдан латиф овозни қалб қулоғи 
билан берилиб тинглаган, бинобарин, турмуш йулида 
ш унингдек оқила аёлни ҳамроҳ этган мурувватли Танг
ри таолога беадад ш укроналар айтган!..

Соҳибқирон махди улё — баланд пояли беланчагу 
ҳумо сояли Билқис дея улуг баҳо олган, ҳар босган 
қадами барчага ибрат булган Катта малика билан неча 
кундан бери учраш ган эмас. Худойим мудом эъзозла- 
ган м уборак ҳарам и н и  оф тоб д ек  ёри тган  санам ни  
жуда-жуда согинган, дили тубида унга аталган қанча- 
дан-қанча эҳтиросли сузлар ва эзгу тилаклар жаво-

ҳир каби йиғилиб қолган. Ш ундай экан, ҳозир қоши- 
га ош иқиб боради-да, тонгга қадар тўйиб-туйиб суҳ- 
бат қуради.

Соҳибқирон К ^ с а р о й  тўрини эгаллаган ҳарам би
лан ёндош иссиқ ҳаммомда ҳузур қилиб ювиниб чиқ- 
қандан кейин, бирдан ф икрини ўзгартирди. Ажабто- 
вур куч яқинда никоҳига кирган, ўн гулидан бир гули 
эндигина очила бош лаган Чўлпон М улк ого к5Чнки 
томон етаклаб кетди. Н аф ис пояндоз тўшалган осто- 
нада енгил таъзим  ила қарш илаган, ю мш оқ жилма- 
йиб, муаттар атру бўйлар таратаётган келинчакка сук,- 
ланиб тикиларкан, Азалу абад меъмори ҳеч бир пари- 
пайкарни мана шу малак каби сулув қилиб яратмаган, 
деб қўйди ичида...

3

Тун бўйи пага-пага ёққан қор ҳозиргина тинган.
Доруссалтана аллақачон уйгоқ...
Теран сукунат босган А фросиёб тепаликлари, ко- 

ш инкорий либосдаги Ҳ азрати Х изр м асж иди билан 
Ш оҳизинда силсиласига ёндош Сиёб бозори  ва ҳар 
ёкдан қон томирлари каби келиб унга туташган кенг- 
кенг кўчалар ҳамиш агидек гавжум: расталар ва дўкон- 
лар олдида уймалашаётган савдогарлару харидорлар зўр 
ҳафсала билан савдо-сотиқни бошлаб юборишган.

Бир неча таноб ерни эгаллаган муаззам Кўксарой 
ҳам одатдаги таш виш у қувончларига ғарқ: маҳобатли 
мудофаа деворлари устида соқчилар ҳуш ёр кезинаё- 
тир, бош девон мисли каптархона — савлатидан от хур- 
кадиган амалдор ходимлар, хос мулозимлар, ихчам сал- 
ла ўраган мирзалар ва гумашталар оёқлари куйган то- 
вукдек типирчилаб қолишган. Қимматбаҳо либослар 
кийган  сипо-вазм ин  вазирлар , ам ирлар  ва беклар, 
ҳокимлар ва уламо-аш рофлар билан бир қаторда, олис- 
яқиндан таш риф  буюрган элчилару меҳмонлар узлук- 
сиз ҳузури муборак сари ош иқиш аётир. Аммо қадди-

қомати келишган, боқиш и жиддий эш икоға тараф и 
дан ҳозирча суҳбат ёки маш варат бўлмаслиги маълум 
қилингани сабабли, чеҳраларда недир ҳайрат ва саро- 
сима акс этган.

М уаззам  бўлмани безаган, не-не улутлар кўзини 
ўйнатган мунаққаш тахтда ястанган Амир Темур Кура- 
гон теран хаёл огушида. Бир қараш даёқ кишини ром 
этадиган энли-чўзиқ бети сокин нурланаётир, яккам- 
дуккам оқ оралаган бежирим соқоли бутун қиёф аси ва 
чинордек бақувват қадду қоматига м увоф иқ тушган, 
бинобарин, асл тошлар қадалган тилла тожи, гавҳар ва 
лаъл-ёқут билан зийнатланган зарбоф  тўни, зарҳал юри- 
тилган камарига қистирувли дандон сопли м урассаъ 
ханжари салобатига яна ҳам салобат қўшган.

Соҳибқирон, ж исм у ж они даш т сукунати қамра- 
ган улуғвор хонаи хосда бўлса ҳам, хаёли олислар
да — аниқроғи, ҳалигача не сабабдандир бир сазо бер
маган мавлоно Аҳмадда. Паришон алфозда ҳамон ҳалиги 
туш таъбирини излайди, ҳамон аж абтовур бир гаш- 
лик ва согинч тиним сиз хуруж  қилиб, дилини сим- 
сим ўртаётир. Бугун, жумаи муродбахш, субҳи содиқ- 
да аввал шу зоти ш ариф  билан кўриш иш ни ихтиёр 
қилиб, бош қалар учун вақтинча қопқани ёптиргани 
беж из эмас. М ана энди қутлуг бўсағага интиқлик ни- 
гоҳини тиккан ва дақиқалар имиллаб кечгани сайин 
сабр косаси тўлиб бораётир.

Ажабо, наҳотки, устод М ир Саййид Барака синга
ри пирлик мақомига кўтарилган, нияти холис, имони 
бутун, садоқати тўкис эканлигини қайта-қайта исбот- 
лаган мавлоно Ах,маддек муҳтарам зот, кўпдан бери 
суяниб ва ишониб келган одами, дабдурустдан тирик
лик пасту баландига этак силкиб, охир-оқибат ниқоб 
киймиш? Наҳотки, давлат арконлари ва саркардалар 
нари турсин, бутун Туронзамин ва ҳатто етти иқлимда 
яккаю  ягона ҳукмфармо — фалакдан истаган юлдузи- 
ни узиб олишга қодир Соҳибқирон Амир Темур Кура- 
гон ҳазратларини ҳам писанд қилмай қўйган бўлса?!

Салтанат низоми ва ҳарбу зарб сир-синоатидан ҳаз- 
рат яхш и хабардор, ҳатто кейинги кунларда Соҳибқи- 
рон  тинчи ва ором ини бузган савдони ҳам билади, 
бироқ нечундир ўзини гоф илликка солаётир. Ахир, 
ҳар қандай саф ар олдидан, омад ва ш араф га мушар- 
раф  этувчи хайрли кун ёки саодатли соатни зойича 
орқали белгилаш азалдан русум-ку! Ҳатто куч-қудрат- 
да ҳеч кимга бўй бермаган Чингизхон ҳам ёнида му
дом яқин дўсту биродари каби хос м унаж ж им  сакда- 
ган ва осмон ёритқичлари ҳолати асосида берган мас- 
лаҳатлари буйича иш тутган!..

Зойича дегани тугун: турли улчамларда ж ойлаш 
ган турли сайёралар билан сирлаш иш  ва тегишли ба- 
ш орат калитини топиш  бориб турган азоб ва беадад 
машаққат! Ш аҳри азим  Самарқанд мадрасаларида шу 
ж абҳа моҳирлари анчагина, алар ҳар бири хосу авом 
назарига тушган мактаб яратиб, ҳар жиҳатдан муно
сиб шогирдлар тарбиялаган. Лекин ҳеч қайсиси кўпдан 
сарой  турини  эгаллаган мавлоно Аҳмад к>Ьгарилган 
погона яқинига йулай олган эмас. Ҳатто руҳоний ва 
дунёвий илмларни сувдек симирган пири калон М ир 
Саййид Барака ҳам салоҳияти қошида неча бора лолу 
ҳайрон қолиб, таҳсину тасанно айтган!..

Соҳибқирон бултур, ёз охирларида, Тухтамиш углон- 
ни таъқиб қилишни тўхтатиб, пойтахт сари юзлангач, 
мавлоно Аҳмадни ҳузурига чорлагани ҳозиргидек эси- 
да. Одатдаги каби ҳурматини жойига қўйди: эгнига зар 
боф  тун ёптириб, бошидан бир лаган кумуш у тилла 
танга сочтирди. (Ҳар неки қур-қути ва бисотини охир- 
ги мирисига қадар дарвеш  биродарлари, камхарж мул- 
лавачча шогирдлари, бева-бечоралар ва мискинларга 
улашиб юборишини билса-да, мудом ҳазратни ана шун
дай мукофотлаб турар ва бундан аллатовур ҳузур туяр 
эди). Ниҳоят, қисқагина даромаддан сунг, оғир-босиқ- 
лик билан дилини тукди. Ҳар бир сўзини у  ж он қулоги 
билан тинглаб, ҳар қандай амри вожиб эканлигини қай- 
та-қайта таъкидлаб, очиқ чеҳра билан хайрлашди. Бир

ҳафта нари-берисида дафъатан ҳузурига таш риф буюр- 
ганда, терисига сиғмай қувонди. Аммо зойича бобида 
иш и ю риш май қийналиб қолгани, умуман, ғойибона 
алоқа боғлаши учун фалак руйхушлик бермаётганидан 
нолиб, қўш имча муҳлат сўрагач, қовоқ-тумшуғи оси
лив кетди...

Иложи қанча, узунроқ ташлаб қўйди арқонни. Вақ- 
ти-соати етса бирон-бир умидбахш натиж а бўлишига 
умид боғлади. Кейин олам-олам завқу  ш авққа тўла 
шикорда, Зараф ш он соҳилида кечадиган ғаройиб баз- 
ми ж ам ш ид ёки  яккам а-якка мулоқот чоғида эмин- 
эркин  ҳасратлаш иш  м аъқул туюлди. Аттанг, тўлқин 
узра йилтираган пуфакдай сўнди бу реж аси  ҳам: ҳаз- 
рат қаторга қўшилишни истамай, ўзини хилватга торт- 
дики, пеш онасини совуқ тер босади эсласа!..

Аксига олиб, кунба-кун Ажам ва Араб тараф да 
ш аънини ерга урадиган турли иғво ва бўҳтон акс-садо 
бераётир ва бундан таъби беш баттар хуфтон!..

Янглишмаса, Султон Аҳмад пойтахти Бағдод мудо- 
ф аасини мустаҳкамлаб, дунё бўйлаб ном қозониш  муд- 
даосида, кўпдан бери қулай ф урсат пойлаётир. Қор- 
қировли кунлар охирлаган ҳамоно, қўш нилари бўлмиш 
Ажам Ироқи, Форс, М иср ва Ш ом билан бирлашиб, 
тиш-тирноғигача қуролланган лаш карини Турон усти- 
га таш ласа керак. Рости, яқин-яқингача буни шунча- 
ки уйдирма санарди. Аммо Бағдод бўсағасида куппа- 
кундузи С ам арқанд карвони  талон-торож  қилиниб, 
савдогару сайёхдар қам оққа таш лангач, туш ундики, 
Султон Аҳмад нияти чиндан ҳам бузуқ экан. Н ақд 
икки нортуяда қимматбаҳо совға-салом олиб борган 
элчиси Оқбуға барлос жосусу\икда айбланиб, дорга тор- 
тилганини айниқса қандай баҳоласин?..

Соҳибқирон ҳамон нигорон: тиқ этган товуш эшит- 
са, бир хил орзиқиб, ж ийда гулидай майда ислимий 
нақш лар кесилган эш икка тикилади. Д еразаларига ним 
пушти ҳарир пардалар тугилган қарорғоҳни қоплаган 
теран сукунат лаҳза сайин дилини бир маҳзунлик ве

бир изтироб бўлиб чулғаётир. Вақт асрдан ўтди ҳамки, 
ф ақат туш лик қилиш ни эмас, ҳатто бор дунёни ҳам 
унутиб, бир зоғни йўлатмади ёнига. Ахийри, ноилож, 
сал  аввал К атта малика, кейин  суянган тоғларидан 
бири бўлмиш Нўъмон Али барлос билан ортга суриб 
бўлмас зарур  м асалалар ю засидан қисқа-қисқа суҳ- 
батлашди. Узун зарбоф  т5^н кийиб, ипак салла ўраган 
барваста қоматли девонбеги букила-букила ҳузури му- 
боракни  тарк  этгач, дарҳол М ир С аййид Б аракани  
йўқлатди. П ири комил кириб қўл боғларкан, дарома- 
дини чўзмай, мавлоно Аҳмад ф еълу  атвори ўзгариб 
қолгани, сарой  таш виш у қувончи  билан қизиқм ай  
қўйганидан нолиди. Иложи бўлса, ҳозироқ ўрнига бош- 
қа  м уносиб киш и тайинлаш  лозим лигини, ш ароит 
шуни тақозо этаётганини орага қистирди. Қарангки, 
буғдойранг ю зидан ақлу идрок нури ёғилаётган устоз 
тааж ж уб ичра сукут сақлаб турганда, эш икоға кути- 
лаётган одам таш риф  бую рганини билдирди.

Ажабо, мавлоно Аҳмад, ботинан ва зоҳиран шу 
қадар осуда эдики, ким сан Туронзамин ҳукмдорини 
интизор айлаган кимсага ўхшамасди.

Пойгакда неча йиллик қадрдони ва ҳамдами бўлган 
алломаи замон эмас, дарду дунёси ва рангу равиш и 
тамом бегона кимса қад ростламиш: кўзлари киртай- 
ган, қировлаган қош лари ўртаси тугунли, оппоқ со- 
қол-мўй кўмган лаблари четида ним табассум  зуҳур 
ва 5^нг қўли билан қайрилма дастали ҳассага ҳорғинги- 
на суяниб олган. Баъзи биродарлари ҳазил-чин ара- 
лаш шу матоҳ талабалик давридан бери ҳамроҳи, ош- 
наи қадрдони эканини айтиш арди. Сираси, у, анча- 
йин эскирган ва кўримсиз бўлишига қарамай, ногоҳ 
эътиборни тортар, ним асидир киш ида қизиқиш  ва 
ҳайрат уйғотар эди.

— Дийдорингизга муштоқ бўлдик, мавлоно, — юм- 
ш оқроқ оҳангда кесатди С оҳибқирон, М ир Саййид 
Барака билан кўз уриштиргач. — Қайда қолмиш ора- 
миздаги меҳру оқибат?

— Афу этгайсиз, олампаноҳ, — деди хос мунажжим, 
енгил хўрсиниб. — Зойича эсу ҳуш имни ўғирлаб, кеча 
билан кундуз ф арқини йўқотибмен.

— Хўш, қутли муддат тайинму?
Яна ўша дарди-бедаво ах^вол: мавлоно Аҳмад дилида 

борини айтгани шошилмаётир. Неча кун давомида бил- 
ган-кечирганини ўлиб-тирилиб яширмак, иложи бори- 
ча шархдамаслик ва баён қилмаслик пайида, лекин бун
дан не фойда? Ана, гирдини майда аж ин қоплаган кўзла- 
рини олиб қочаркан, қиёфасини тушунуксиз ифодалар 
қопладики, ҳей, дариғ, бундан С оҳибқирон яна ҳам 
ўртанмасинми, қатгиқроқ ташвиш чекмасинми? Боти
нан ҳам зоҳирон нохуш кечаётган суҳбатни безовтала- 
ниб тинглаётган М ир Саййид Барака оддида ерга кир- 
гудек бўлди. Мудом ўзини оғир-босиқ тутадиган, ҳар 
қандай шароитда ҳам етти ўлчаб бир кесадиган пири 
калон дил-дилдан оғринаётгани, афсус-надомат чекаёт- 
ганини сезди-ю, яна ҳам ноўнғай аҳволга тушди. Ҳозир 
у  хаёлан вазиятни юмшатиш, яъни, мавлоно Аҳмадни 
инсофга эндириш чорасини қидираётгани аниқ, лекин 
бунга эришиш насиб этармикин?

— Саф ар куни аёнми, мавлоно?
Соҳибқирон яхш и эслайди: аввалги учрашув чоғи- 

да ҳам уш бу саволни қовоғидан қор ёғдириб, пўписа 
аралаш  қайта-қайта такрорлаган, бағри ўт кетгандек 
ёниб, асаби-шуури қақш аб ж авоб кутган, ниҳоят, саб- 
ру қарори битиб, қаҳр аралаш  гулдираган товушда ҳай- 
қириб ю борган. Бироқ, ҳар  қанча койинм асин, ҳар 
қанча бўғилиб кўкка сапчимасин, ш айх пинак буз- 
май, мийиғида синиқ кулганча, ҳозиргидек ер сузиб 
тураверган...

— Сезаменки, фалакдин хабар олғонсиз.
— Таҳсин сизга! — ногоҳ ҳуш ёр тортди хос м унаж 

жим.
— Қон қилмай сўйланг-да борини!
— Олампаноҳ, имоним комилки, ҳар не аён бўлго- 

ни муборак хотирингизга хуш ёқмас.

— Ҳе, оғам, мардона сўйлаш сиздан, мардони тинг- 
лаш эса фақирдан. Ш укрни қалқон айлаб, дунё ғалва- 
ларини даф  этмак тоабад бурчимиз.

— Ҳа, биродар, бардам бўлинг, — таскин оҳангида 
сўз қотди ниҳоят М ир Саййид Барака. — Қутлуғ дар- 
гоҳ берган тузни оқлаш ингиз лозим.

Н омаълум нуқтага тикилган кўйи сукутга толган 
мавлоно Аҳмад қошлари ўртасини эгаллаган тугун та- 
ғин ҳам чуқурлашди бу фурсатда. Улкан тилла қандил- 
лардаги сон-саноқсиз шамлар шуъласида сокин товла- 
наётган ҳассасини қултиғига қистириб олди негадир. 
Аъзои бадани хиёл титраниб, ранг-рўйи чуйкалиб кет- 
ганига қараганда, ботинан тутаб-тутамай ёнар, сезим- 
лари ва шуури сирқираб, тўлиб-тошиб борарди. Дилида 
аллабир мужда пинҳон эканини ифодалаб маъюс бо- 
қаётир теварагини майда ажин босган кўзлари!..

— Эй, қилич пайғамбари, ф ақирга қолса, сафарни 
буткул тўхтатинг. Ҳеч бўлмаса ортга сурганингиз маъ- 
қул!..

— Ҳимм, нечун, мавлоно? — деди шоҳи жаҳон қош- 
қовоғи  осилиб. — Яхш и б иласиз-ку  қўлимда ислом 
подшоси Султон М аҳмуд ёрлиғи борлигини!

— Ёрлиқ ўз йўлига, олампаноҳ, — сал кескин оҳангда 
давом этди шайх. — Очиғи... М езон бурж и бу кунда 
Зуҳра ва М уштарий сари юзланмиш!

— Бу далил шошилиш учун иш ора эрмасму?
— Асло, олампаноҳ!
— Мавлоно, ёру биродарлик ҳурмати, сизга аввал- 

гидек катта ишонч билдирдик, сиз эса чалғитиш па- 
йидасиз. Сабабини билсак бўлурму?

— Чалғитиш хаёлимда йўқ, бурчимни адо этиб, бо- 
ридин огоҳ этурмен.

— М авлоно, огоҳ этиш  билан иш битмас, тезроқ 
қутли кунни белгилаб бергайсиз, токи ф урсатни бой 
берм ай  йўлга отланайлик. Ф ақир ҳам Оллоҳ таоло 
қошида бурчдор эканлигимни ҳартугур билсангиз к е 
рак. Ҳ озир эса ижозат!..

29



М уаззам бўлмада ёлғиз қолган Соҳибқирон яна 
ҳар  турли ш убҳа-гум он  гирдобига  ш ўнғиди. С ира 
ишонгиси келмас: кимсан мавлоно Аҳмад, зойича илму 
амали, ғайб башорати ва юлдузлар ж адвали ҳисоб-ки- 
тоби бобида тенгсиз билимдон, охир-оқибат тоб таш 
лаб, йўқлик ичра адашган кўринади...

Ахир, хосу авом ўртасида аллақачон ош корки, Аршу 
аъло муруввати боис, зуваласи Зуҳра ва М уш тарий 
ўзаро  илоҳий яқинлик ихтиёр этган хосиятли дамда 
ёғилган саодат нури билан йўғрилган. Ҳар неки ор- 
зуси уш алиш и, ҳар босган қадам и қутлуғ ва ш ону 
ш уҳрати  абадий  бўлиш ида ўш а сай ёр а л а р  тоаб ад  
ҳомийлик қилур, шундай экан, орага вақтинча суқу- 
либ кирган М езон бурж и нимага ҳам халал бериш и 
м ум кин?

4

Бугун қоронғи туш май С оҳибқирон, соқчиларни 
тафтиш  қилмоқ ниятида, тош зина орқали арк мудо- 
ф аа деворига кўтарилди. Д евор йўлаги бўйлаб беш-ўн 
қадам босар-босмас, қулоғига танбур садоси чалинди. 
Эзгин-эзгин мусиқий оҳанглар ҳарам тараф дан келар- 
ди, сирли йўсинда эшилиб-тўлғаниб, бутун шаҳар узра 
ёйилиб борарди. Ногоҳ ш ахдоларида ж оду яш ирган 
Чўлпон М улк оғони эслади. Ф ақат у  танбурни ш ун
дай йиғлата олади...

Аввалдан арк  хавфсизлигини назорат қилиш ни одат 
тусига киритган эди. Бир марта ўнбош и Ултой қарчи- 
ғайни панада донг қотиб ётганда қўлга туш ириб жазо- 
лаган, кейин оёғига йиқилгани боис, ўйлаб-ўйлаб ха- 
баркаш -чопарлар қаторига қўшган эди. Йигит қурма- 
гур кўп ўтмай бу ж абҳада ўзини кўрсатди: бугун Кеш 
ё Термиз билан юзлашса, эрта Бухоро, индин Хоразм 
ёки Ҳирот остонасида ҳозиру нозир.

Айни дамда ногаҳон қибла тараф  супасида пайдо 
бўлди ва мизғиб ўтирган баъзи қоровуллар ўтакаси-

ни ёрди. Бирдан ёв босгандек, ҳамма буржларда шов- 
қин-сурон қўпди, ш ақилдоқлар асабий шақиллаб, бур
гу ва ноғоралар гумбирлади. Қаёқдандир оёғини қўлига 
ола етиб келган, кўзлари ола-кула бўлиб кетган Нор- 
қул баҳодир титраб-қақш аб ер ўпди.

Соҳибқирон ғазабини аранг босиб, ғира-шира қорон- 
гида элас-элас кўринаётган  Руҳобод обидаси томон 
ўгирилди. Ҳануз эшилиб таралаётган танбур нолала- 
рини тинглай-тинглай, қиш  чилласи бўлиш ига қара- 
май, ш иш адек ярқираётган осмонни тўлдирган юлдуз- 
ларни кузата бошлади. Ушбу паллада мавлоно Аҳмад 
ҳам шу тахлит ю ксакларга тикилиб, зойичани поёни- 
га етказиш  учун ташвиш чекаётгани эҳтимолдан холи 
эмас. Эрта пешинда галдаги муҳлат битади, қароргоҳ- 
га келиб, охирги сўзини айтиш и керак. Яна чайналиб, 
орага йўқ ердаги важ -корсонларни тиқиш тирса, ўзи- 
дан кўрсин.

Ногаҳон зулмат пардасини ёриб, ингичка-саргим- 
тир  чизиқ тортган митти юлдуз баҳона хаёли бўлин- 
ди. Салдан кейин эса тасаввурини Зуҳра билан М уш 
тарий ўртасига суқулиб кирган М езон бурж и ҳақидаги 
мубҳам туш унчалар эгаллади. Турмуш пасту баланди 
оралигида чалгиб, ҳозирга  қадар ф алакиёт илмини 
мукамм ал ўзлаш тириб улгурмагани учун аф суслан- 
ди, ахир, самовот қатламларида рўй бераж ак турф а 
ўзгариш лар  ҳар  бир ти ри к  ж он  қисм атига алоқа- 
дор-ку!

Ниҳоят, енгил хўрсиниб, ҳамон ёнида дағ-даг учиб 
турган Норқул баҳодир қадди-бастига огриниб разм  
солди. Худо буни тос тепасидан урибди, ахир, ўғлон, 
кўзингга қара, елкангдаги ю к ҳазилакам  эмас, деб 
тунов куни қайта-қайта танбеҳ бермаган эдими? Хуло- 
са чиқариш ни истамабдими, бас, эртагаёқ думини ту- 
гиши керак. Ҳадеб бунақа дарди-бедаво касларга ор- 
тиқ иш онса ҳаром қотади.

Қор учқунлай бошлаганда Соҳибқирон шошилмай 
ҳарамга қайтди. Тап-тақир музлаган, икки ёнини cap-

ву садалар тутган ж им ж ит хиёбон буйлаб шошилмай 
бораркан, беихтиёр мийиғида кулди: йўлига интигу 
интизор қараб, ўсма-сурма қўйиб ўтирган қайси дил- 
дор оғушида ўтказса тунни? Ш у заҳоти танбурнинг 
дилни юмшоқ-юмшоқ қитиқлаб, руҳни аллаловчи но- 
лалари эшитилиб, Чўлгюн М улк оғо сари талпинди. 
П арилар париси яна бўсағада ниҳолдек эгилиб, гул- 
гул очилиб қарш илади. Тун бўйи эш илиб-ингранган 
куй оҳанрабоси, оққуш  бўйин ва қирм из ёноқларда 
чулғанган зулф и райҳонлар иф оридан сархуш у сар- 
маст бўлди. Ф ақат ойдек тўлган малак, сирли шивир- 
ларга шоҳид ўтган кўш к эмас, бутун олам, бутун бор- 
лиқ жозибали туюлардики, қани бир сония ҳам бун- 
дай кайфиятдан айри тушмаса!...

Ҳар қанча истаса ҳам бунинг иложи йўқ: тонг оқар- 
гани сайин ҳамон осуда ва ҳузурбахш  лаҳзалар ваъда 
қилаётган малак меҳрига бегоналашиб борди. Елкаси- 
да тоабад тоғдек оғир юк ортилганини, не-не такдир- 
лар учун ж авоб бериш ини ўйлаган ҳамоно, недир куч 
қароргоҳ сари етаклади.

Безовта бўлганича бор экан: дахдизда хуфиялар сар- 
дори Бўри тархон нотаниш бир одам билан бетоқат ку- 
тиб турарди. Ранг-рўйидан узоқ йўл босиб келгани се- 
зилаётган киш и Бағдод оқсоқоллари йўллаган вакил 
бўлиб чикди. У эҳтиром билан тақдим қилган, юзлаб 
имзо чекилиб, юзлаб бармоқ босилган номада Султон 
Аҳмад кирдикорлари икир-чикиригача фош этилиб, Амир 
Темур Кўрагон нажоткор пахдавон — Искандари соний 
сифатида таърифланган эди. «Сарвари олам, бизни К р и 

та ботган чангалдан тезроқ халос айлагайсиз!»— деган 
ўтинч билан якунланмиш битик...

Гоҳ тижоратчи, гоҳ дарвеш, гоҳ табиб-қушноч қиёфа- 
сида жаҳон кезадиган хос айғоқчиси Кўктози илгари- 
роқ Султон Аҳмад ҳақида барча маълумотни етказган 
эди. Ҳартугур Араб И роқини сўраб турган ҳукмдор 
қанақа одамлиги ва нималарга ўчлигини сал-пал би- 
ларди.

Очиғи шуки, иззат-наф сини  баланд тутиш у бош- 
қаларни камситишга ишқибоз. Ёшлипедан сарой ҳаётига 
аралашиб, ўзини келаси кун учун яхшигина ҳозирлаган 
ва ҳатто тегармондан ҳам бутун чиқиш ҳадисини эгалла
ган. Улгайгани сайин ҳуш-фикрини тож у тахт жазаваси 
эгаллайди, охир-оқибат Султон Мугийсудд.ин Аҳмад ибн 
Ш айх Увайс билан ит-мушук була боради. Диёнату ид
рок ахдидан саналган Шайх Увайс қарилик остонасида 
давлат жиловини тўнгич угли, валиаҳди Ж алолуддин 
Ҳусайн илкига тутқазганда, улардек ранжиб, ҳасад ота- 
шида қоврилади. Падари омонатини топпшргач, кўн ўтмай 
аждарҳодек ташланиб, акасини тириклик богидан суриб 
ташлайди...

Соҳибқирон мунаққаш тахтда чўкиб, хатни синчик- 
лаб қайта уқиркан, аъзои бадани билинар-билинмас тит- 
ранар, руҳини бир губор чулгаб борар эди. Девонбеги- 
ни чорлаб, меҳмон кўнглини хушлашни буюргач, мав
лоно Аҳмадни эслади. Ваъдага кура, хос мунаж ж им 
ана-мана қароргоҳда ҳозир бўлиши, кутли кунни эълон 
қилиб, сафарни бошлаш учун оқ фотиҳа бериши лозим.

Соҳибклфон, ора-чорада турли икир-чикир юмушлар 
билан машгул булганини айтмаса, уззу-кун асабийлашиб, 
ичи тирналиб йўл қаради. Алломаи замон тагин лафзини 
бузди. Энди бунисига чидаши маҳол: не қиларини бил- 
май, тутаб-тутамай ёнар, оҳ чекса томирлари уқлогидек 
бўртар эди. Ошигич йўллаган чопари хуфтонда икки қўли- 
ни бурнига тиқиб қуруқ қайтди. Ноилож эрталаб сабри 
чидамай, бир нечта хос мулозим билан бирга, Бўри тар- 
хонни лўкиллатди. Намози асрдан кейин у  ҳам эшикдан 
бир аҳволда бўшашиб, айбдорона бош эгиб, мўлтираб 
кирди. Чоли қурмагур ҳеч қаердан топилмаган: осмонга 
учганми, ер қаърига тушганми — номаълум!..

Мана, аёзли ҳут оёқлаб, сабзалар атру бўйи билан 
тўйинган илим-иссиқ ҳамал навбати етди ҳамки, мав
лоно Аҳмад сувга туш ган тош дек ном у ниш онсиз. 
Ш ўрлик ажалидан беш кун бурун қазосини топдими 
ёки тирик — қоронғу эди. Ҳатто етти тош наридан ҳид

олишга қодир Бури тархон ҳам доғда: тайинли хабар 
айтолмай чайналгани-чайналган. Тинимсиз қидирув- 
лар ҳеч бир натиж а берм аётган бўлса-да, барибир, 
С о ҳ и б қи р о н  ум ид  узган  эмас: чол охи ри  келади, 
қаёққа боради келмай?!

Эл оғзига эдак тутиш маҳол-да...
Бора-бора мавлоно Аҳмад қилмиши, ф ақат сарой 

атроф ида эмас, бутун доруссалтана буйлаб думбира 
бўлди. Ҳазрат билан ҳамкорликда Мадраса тупроғини 
ялаган, бирга>\икда ф алакиёт қулфига ка-хит солган олим 
биродарлари ўйламай-нетмай аравани қуруқ олиб қочи- 
шарди.

Пашшадан ф ил ясайдиган авомга айниқса Худо бе- 
риб қолди. Таажжубки, кимдир савдо карвони билан 
ҳаж  саф арига жўнагани, аллаким Бухорои ш арифдаги 
қайсидир  м адрасада м ударрислик  қилаётгани , бир 
косиб қайсидир этикдўз ёнида ямоқчилик билан маш- 
ғуллиги, яна биров Хоразм сари бораётиб йўлда вафот 
этгани, бопща бекорчи Хожа Абду Дарун хонақоҳида 
чилла сақлаб ўтиргани хусусида оғиз кўпиртирар эди. 
Ҳагго баъзилар қишлокда яшайдиган бир қариндош и 
билан топишиб, далада кетмон чопаётгани, қиру адир- 
да сурув кетидан судралиб ю ргани ҳақида миш-миш 
тарқатишди. Кўпинча оқш омлари оғайниси ҳовлисига 
қайтиш ни хохламай, пана-иастқамда ёлғиз, оч-наҳор 
тунармиш, кесак ёки тош ни болиш қилармиш-да, ҳас- 
сасини қучоқлаб ухлармиш!..

Аммо оналари қорнидан гапга тўн кийгазиш да ус- 
таси ф аранг бўлиб тушган қулоқчилар бош қача сай- 
рашади: қайси бир тонг ғира-ш ирасида Ҳ азрати Хизр 
мачити рўпарасида, бир пешин олдидан Руҳобод би- 
қинида, бош қа кун аср  чоғи Ч окардиза қабристони 
тарафда, кечқурун Қусам ибн Аббос мақбараси пойи- 
да кўришган. Ажабки, таниш  амри маҳол эмиш: ки- 
гиз кулоҳу чакмон кийиб, белига доғ босған кашкул 
осиб, елкасига бўм-бўш хуржун ташлаб, «Ҳақ, дўст ё 
Оллоҳ!»ни барау\ла зикр қила-қила, ялангоёқ ва яланг-

тўш тентирармиш , мабодо ёнига киши йуласа, ёшми 
ёки қари, оғасидек бағрига босиб, кўзёш ини шашқа- 
тор оқизиб, ўксук товушда арзу ҳол айлармиш!..

Сарой, кўча-кўй ва давраларда аввали-охири йўқ 
овозалар пайдар-пай тарқалаверди, қайси бири росту 
қайси бири ёлғон эканлигини билолмай Соҳибқирон 
аросатда. Ахийри, ж иддий ўйлаб қараса, кутиш дан 
ф ойда йўқ, ғанимат дамларни беҳуда бой бераётир. 
Яхшиси, М ир Саййид Барака билан кенгашиб, бошқа 
зотни  хос м унаж ж им лик рутбаси  билан сийламоғи 
лозим. С аф ар кунини ўш анинг ёрдамида белгиласа айб 
бўлмас, иншооллоҳ!..

Соҳибқирон наздида кўклам ҳар йилгидан анча эрта, 
шошилиброқ таш риф буюрди, муш фиқ она замин ҳам, 
ж амики тирик ж он ҳам қишу қиров юкидан барвақт 
қутилди. Чимилдиққа кирган ўн тўрт яшар келинчак- 
дай яшнаб кетди олам! Гўё ҳар заррадан ҳар куртакка- 
ча, ҳар каф т тупрокдан ҳар улкан қоягача дунё тобора 
ёшариб, чирой очиб бораётганидан огоҳ этаётир.

Ф ақат гоҳо шундоқ кўз ўнгида рўй бераётган ин- 
қилобий ўзгариш лар бирдан кўнглига сиғмай қолади. 
Салтанат бугуни ёки эртаси билан боғлиқ аввали-охи
ри йўқ ғалвалар, хосу авом талаб-эҳтиёжлари бир дам 
тинч қўйса-чи. М авлоно Ахдгад ғойиб бўлгандан бери 
кўксида ўрнаш ган армон бот-бот ўртаб қўяётгани ай- 
ниқса надоматли. Буларни сал-пал унутиш учун ҳафта- 
ўн кун бирон хилватда истироҳат қилса, савобига нима 
етсин. Ана шу ниятини амалга ошириши, бинобарин, 
ўй-ф икрини тинитиб олиши учун ж аннат наф асини 
уф ураётган Боғи Дилкушодан маъқулроқ ж ой топил- 
маса керак.

М ана, неча кундан бери ўша чорбоғ ўртасида қад 
ростлаган маҳобатли кош инкорий кош она инон-ихтиё- 
рида — ингичка зарҳал нақшлар кесилган ва ж озиба
ли ж иҳозлар билан безатилган бўлмалардан бирини 
қўналға айлаган. Н има учундир ҳар  ким дийдорини 
тилам ас, илож и борича, ф ақ ат  ўзи  билан ҳам хона

бўлишга мойил эди. Сираси, уззу-кун китобдан бўша- 
майди. Гоҳо кечқурун Чўлпон М улк оғони чорлайди 
қошига. Ҳарами ф айзига ф айз қўшган, ҳамон келин- 
чаклик либосини ечмаган нозик-ниҳол малика аж аб 
дилдорлик билан кўнглини овлайди, эзиб-эзиб гоҳ ду- 
тор, гоҳ танбур чертса, нолакор оҳанглар оғуш ида 
мумдек эриб ўтиради.

И стироҳат баҳона анча осуда тортган Соҳибқирон 
бугун каллаи саҳарда Зараф ш он соҳилидаги муваққат 
қўналға сари чоиар жўнатиб, барча қўмондонлар ва 
амирзодаларни ҳузурига чорлади. Ш ифти гумбазси- 
мон ганчкорий дўлонда бошланган маш варат қизғин 
баҳсу м унозарага уланди. Кўпдан муш тоқлик билан 
кутилаётган  саф ар н и  бош лаш  ёки  тўхтатиб туриш  
ҳақида турли фикр-мулоҳаза билдирилди.

Энг охирги, ҳал қилувчи хулосани С оҳибқирон 
ўзи айтиши жоиздир. Илгари ҳар доим шундай бўлган 
ва бугун ҳам шундай бўлиши керак. Ҳ озир эса нега
дир ш ош илмаётир, барчани оғзига қаратиб, маҳзун 
қиёф ада сукут сақлаётир. Ахир, наздида, қуролли соқ- 
чилар иҳота қилган қаср ёнида ёки ёмғирда чўмилган 
дарахтлар панасида ф алак сирлари каш ф иётчиси са- 
налмиш зот қовоқ солган кўйи қўл қовуштириб, ўйчан 
нигоҳини давра ахдига қадаган.

Соҳибқирон аста бошини кўтарди ва рўпарасида тиз 
чўккан Муҳаммад Султон рафторида алоҳида қизиқ- 
синиш ва эҳтиром ифодасини кўрди. Омонатини бемав- 
рид топширган Ж аҳонгир М ирзо ва Хонзода бегимдан 
туғилган мана шу ўғлонга нақадар боғланиб қолган, ҳатто 
уни енгилмас баҳодир билиб, валиахди қилиб тайинла- 
гани бежиз эмас. Салдан кейин янада одоб билан тавозе 
сақлаб, хаёл сураётган Умаршайх М ирзо қадду бастига 
ер остидан разм солди. Ҳар бобда шаҳзодаи жувонбахт 
ҳеч кимдан қолишмайди. М ухораба вулқондек қайнаб- 
тошган чоғларда неча марталаб ишончини қозонган. Л е
кин таомил, шарт-шароит ва ичида ўрнашган недир куч 
уни меросхўр сифатида улуғлаши учун имкон берма-

ди. Шу боис у  гоҳо такдиридан нолиб, ўзини омадсиз ва 
нотавон ҳисоблар, бахту саодатидан маету масрур ама- 
киваччасини унча хушламас, мавридини топган ҳамоно, 
унга билса ҳазилу билмаса чин қабилида ниш санчар 
эди.

Ахийри, хаёлдан бўшамай, Сох^бқирон мажлис да- 
вомини тушликдан кейинга қолдиришга қарор берди. 
Мийиғида сокин куларкан, тукин-сочин дастурхон мун- 
тазир турганини эълон қилди. Гулгун май ва жонон 
суҳбат билан мароқли кечадиган базми жамшид ақлу 
идрокка, қуввату руҳга қанот бериш ини яхши биларди.

Соҳибқирон азиз меҳмонлар учун мўлжалланган 
шинам ва озода бўлмага ўтган ҳамоно олисдан сезим- 
ларига тегиб-тегиб қўяётган, ақлу идрокини аллабир 
ш убҳа тўри билан ўраётган ғойибона таъқибни уну- 
тишга тиришди. Аммо кош ки бунинг иложи топилса? 
Ҳ атто тош ни теш гудек ўткир нигоҳ бир зум тинч 
қўймасди. Ахийри, иштаҳаси буғилиб, томоғидан ов- 
қат ўтмай қолди. Беқасам чопон кийган хуш қомат со- 
қий тутган тилла ж омни эса қайтармади.

— Жаноблар, бир оқилу доно машойих демиш: чум- 
чукдин қўрққан тариқ экмас! — сўз бошлади Соҳибқи- 
рон, навбатдаги қадахдан кейин қулфи-дили очилиб. — 
Иншооллоҳ, эрта ё индин лашкар қўзғалмоғи муқаррар!..

— Шаҳаншоҳим, аҳду қарорлари қутловга лойиқ! — 
ҳаммадан бурун лутф айтди амир Отламиш. — Биздек 
қулларингиз бор экан, муборак кўнглингизни тўқ тут- 
гайсиз.

— Тўғри ўйлабсиз, олампаноҳ, — илиб кетди ранг- 
рўйи қизарган Ж о ку  барлос. — Такдир тутқазган адо- 
лат қиличи тоабад қўлингиздин тушмасин!

— С и зга  к а м ар б а с та  бўлиш  б урчи м и з, — четда 
қолиш ни истамади Темур Қутлуғ. — Бую рсангиз ки- 
фоя, қулоқ қоқмай жаҳаннамга ҳам борурмиз.

— М уҳаммад Султон М ирзодин эш итсак, — деди 
шоҳи жаҳон кутилмаганда. — Хўш, амирзода, сиз не 
тилак билдирурсиз?

— Эй, падари бузрук, камина ҳали тузук-қуруқ чор- 
тоқ кўрмаган тоймен, ж иловим сиздек улуг зот илки- 
да! С из танлаган йўл маним йўлимдур. Турон учун 
ж он ф и до! Султон Аҳмад каби бўкироқ нортуянинг 
кўтарилган бурнига бурундиқ уриш  фурсати келмиш!

Ю з-кўзи пориллаб ёнаётган М уҳаммад Султон та- 
каллуф билан айтган қисқагина ваъзнинг теран маъ- 
носидан дийдаси бир хил юмшади. Энди умид ва 
наж от богининг яна бир навқирон чинори саналмиш 
Умаршайх М ирзо шарҳи дил айласин, токи давра янада 
ж онланиб, шукуҳли бўлиб, дили яйрасин  ва беадад 
қаноат туйсин. Ҳали амирзода билан ёнма-ён кўп су- 
ронларни бош дан кечириш ини  ўйлаб ўгириларкан , 
ажабланди: у жойида кўринмади. Ҳ озиргина севалаб 
ўтган ёмғирда чайинган қушлар чуғур-чуғурига тўла 
чорбоғ четида париш он тургани, ҳуркмай рўпарасига 
келиб искаланаётган қоракўз ж айронга юрагини тўка- 
ётгани қаёкдан ҳуш-хаёлида бўлсин...

Қуёш мағриб сари думалаганда саркардалар билан 
аъло кайфиятда хайрлашди. Лекин Умаршайх М ирзо 
ҳамда М уҳаммад Султонни олиб қолди. Алар ишти- 
рокида, қаср ортидаги айвонда қисқагина хуф ия суҳ- 
бат ўтказгач, атру бўйлар билан тўйинган тоза ҳавода 
сайрибоғ истади. Ж им ж ит хиёбон бўйлаб шошилмай 
бораркан, ногаҳон кўнглидан, адашмасам, ф ақат Умар
шайх М ирзо эмас, бош қа амирзодаларнинг ҳам сув- 
рати билан сийрати бош қа-бош қа, деган аж абтовур 
ўй кечди. Ҳаммалари ю зма-ю з пайтда М уҳаммад Сул
тон билан апоқ-чапоқ, ҳатто уни олқиш у ҳамду санога 
кўмиб ташлашади. Ҳайҳот, ортида эса... тескари  ки 
йиб олишур тўнларини. Оға-инилар ўртасида наҳот- 
ки зимдан низо етилаётир? Ахир, бу кетиш да эрта 
улар ёвлашиб, қирпичоқ бўлмаслигига ким кафил?

Соҳибқирон енгил, беозор шовур сезиб, беихтиёр 
ён-верига аланглади: ю зини ипакдай м айин-ю м ш оқ 
нарса силаб-сийпалаб ўтгандек туюлиб, бир орзикди. 
М аш варат пайтида, ҳатто ш оҳона зи ёф ат  қизиганда

ғойибдан син солиб кузатган кимса ниҳоят гўё чор- 
боғда ҳозир булган-у, изидан бир қадам қолмай, соя 
каби эргаш иб юрарди...

Соҳибқирон чалғиш учун яна амирзодалар такдири 
ва феълу атвори устида ўй сура бошлади. Эндигина ўн 
олтини тўлдирган Муҳаммад Султон келбати куз олди- 
да жонланар экан, ногоҳ осмон сийнасини чақмоқ ти- 
лимлаб, қалдироқ гумбирлаб, ёмғир шивалай кетди. Ал- 
лақачон лаб ёрган ғунчалар, япроқ ёзган дарахтлар ва 
нишлаб қолган майсаларни майин-майин юваётган мар- 
варид тусли томчилар нақадар ҳузурбахш!..

Ана, у ф қ  гардишини камалак безабди, турф а ранг- 
лардан таркиб топган ю пқа-нозик ҳош ия баҳри муҳит 
ичкарисига сингиб боради, ким билсин, осуда юкса- 
ла-ю ксала Зуҳра билан М уш тарий улчамларига ҳам 
етадими?!

Соҳибқирон қум тушалган равон хиёбон адоғидан 
ортга қайтган дамда андак жунжикди. Энди анча жа- 
дал савалаётган томчилар буйни-елкаси оша кукраги- 
га қуйилаётган эди, шунда ҳам ичкарига ошиқмай, сай- 
рибоғни давом эттирди. Ҳали кечган мажлисни эслар- 
кан, қизиқ, бирдан  нигоҳи қандайдир нигоҳ билан 
тўқнаш ди.

Наҳотки, куппа-кундузи, оёқ устида туш кўраё-
тир?

Ахир, сарву садалар ёнида, ҳамон майдалаб ёғаёт- 
ган ёмғирда ивиб турган, ёғоч ҳасса тутган ориқ қўлла- 
ри билинар-билинм ас титранаётган  ким са мавлоно 
Аҳмад эмасми? Ажабо, ботиқ кўзларида акс этган нарса 
нима: қайғу-ҳасратми, қўрқувми ёки норозилик? С а
рой ёки дунё тугул, ҳатто ўзидан ҳам безгандек бир 
аҳволда, қолаверса, омонат қўндирилган чўзинчоқ ки- 
гиз қалпоғи, ш алвираган қирқмоқ чакмони шундоқ 
ҳам кўримсиз қадду қиёф асига янада ғарибона тус ба- 
ғишлаган.

Буткул шалаббо бўлиб, совуқсираб қолган мавлоно 
Аҳмад, чурқ этмай, беш-олти қадам нарида саросар

тўхтади, аста кафтига йўталиб олгач, негадир ҳассаси 
билан булут кўмган кўкка иш ора берди. Ш у заҳоти 
ҳассаси учи, намчил-ҳўл ҳавода гириллаб айланар экан, 
яш ин тилидек чақнаб кетдими-ей...

5

Соҳибқирон ҳар кун эрталаб, бомдодни адо этиб, 
таш қарига чиққан ҳамоно, ғойибдан муттасил терми- 
лаётган нигоҳ билан учраш ади. Н едир таъна, недир 
ёзғириш, недир иш тибоҳ билан лим-лим нигоҳ лов-лов 
товланади рўпарасида. С ўвг билдирмай ш уурига кўча- 
ди-да, сезимларини эгаллайди. Кўпинча қайсидир ғира- 
шира бурждан таъқиб қилиш ини қўймай, нина ми- 
соли санчилиб тураверади юрагига!..

Бу ҳолни Соҳибқирон қароргоҳда ёлғиз қолиб му- 
ҳокама қилар, ниманидир тушунса, ниманидир тушун- 
мас эди. Тобора ҳузур-ҳаловатидан айрилиб, уйқуси- 
дан адашиб бораётгани эса хавотирини оширарди. Тав- 
бангдан кетай, тез-тез босриқиб, ярим кечада сачраб 
кетади. К ейин на бир наф ас тинчийди, на озгина 
мизғийди.

Оқибат, баъзида ўзини ипсиз боғлаб қўйилган чо- 
расиз одамга қиёслайди. Ва юраги бир хил симиллаб, 
ўз аҳволига ўзи  ачиниб, кенг дунёга сиғмай қолади. 
Қаники ёнида бир ҳамхона бўлса-ю, дардини бемалол 
тўкиб-солса! Ноилож ичига ютади барисини. Аттанг, 
анув куни бекор шошилди, бекор эрк берди жаҳлига, 
ахир, шартмиди шундай чора қўллаши?

Ҳайҳотки, бу кунда алломаи замон — не-не оғир 
соатларда белига мадор бўлган зот зиндон комида чор- 
ночор қону зардоб ютиб, қурт-қумусқага таланиб ётга- 
ни тайин!..

Соҳибқирон тобора тўлишиб-яшнаётган Боғи Дил- 
кушода бошқатдан муқим ўрнашди. Кўп вақтини жа- 
ҳонгир ҳукмдорлар ҳаёти тасвирланган китоблар му- 
толаасига бағишлар, ора-чорада ж им ж ит хиёбонларда

айланиб ю рар эди. Н егадир ўзини тунов куни ошкор 
қилган ахду қарорини хотиридан бутунлай ўчириб таш- 
лагандек тутарди. Б аъзан  аркони  давлатни чорлаб, 
қисқароқ маш варат ўтказар, заф ар  ниш онли қўшин 
сафлари туда эмаслиги боис, саф арни ҳозирча кечик- 
тирганини таъкидлар, кейин ноўрин сўзидан ўзи  хи- 
ж олат ч екар  эди. Бунақа чайналиб ўтириш и Ж о к у  
барлос, И дику баҳодир, амир Худойдод, Темур Қут- 
луғ, С евинчак баҳодир каби иззат-наф си баланд сар- 
кардаларга ҳам, бўлаж ак ж ангу жадалда ж онбозлик 
кўрсатиш  иш тиёқи билан ёнаётган амирзодаларга ҳам 
ёқмаётгани аниқ эди. Ворислик рутбасини бой берган 
У марш айх М ирзо  тўрсайиб  ю рганидан қайта-қайта 
таш виш га туш ар — хавотирланар, мавридини топган 
ҳам оно, уни  б и рон -б и р  арзи гул и к  м укоф от билан 
сийлаб, кўнглини овлашни чамалар эди.

Соҳибқирон яқин-орада биринчи марта бу кеча бир 
қадар осуда ухлади, ф ақат субҳи содиқ араф асида бос- 
риқиб, қайноқ терга ботиб уйгонди...

Арк майдонида кечки пайт, майдалаб ёмгир ёгаёт- 
ганига қарамай, ранг-рўйларида таж англик акс этган 
беҳисоб халойиқ тўпланган. Ёшу қари бир-бирини тур- 
тиб-суртиб, ш овқин-сурон солиб, недир ж ум боқ ус
тида талаш иб-тортиш аётир. Қай маҳалдир елкалари 
кенг-кенг, шоп мўйловли кекса баҳодир Соҳибқирон 
пойига занг босган қилич улоқтирибди-да, масхарао- 
муз қаҳ-қаҳа урибди.

Во ажаб, не экан бу аломат туш таъбири?
Ш у савол дилидан кечган заҳоти, тавбангдан ке

тай, ҳарир пардага ўралган олис маъво ойнасида, бир- 
бири билан қовушган турф а ранглар қоқ ўртасида мав
лоно Аҳмад сиймоси намоён бўлди. Аввалгидек ҳаз- 
р ат  нигоҳи киш ини ром  этадиган бир ж оду  зуҳур 
этганди. Фалакдаги ж ам ики бурж ларни кесиб ўтишга 
қодир, ҳар неки кўлагани бурдалаб таш лай оладиган 
нурни эслатарди. Чиндан ҳам шиддат билан етиша 
келиб, аста шуури қатларини ишғол қилди. Энди бир

ж ойда ўтиролмай қолди. Ҳар сония алломани ёнида 
ҳис этар, ҳатто ботинан у  билан м унозара бошлар, 
бундан бир юпанса, бир ташвиш чекар эди.

Соҳибқирон яна бир кечани ўтказди, эрталаб ку
тилмаганда бир қарорга келиб, хос мулозимлар иҳота- 
сида, пойтахт сари елиб кетди. Дилида гоҳо мавлоно 
Ах,мад билан боғлиқ эски хотиралар қўзғаларди. Гоҳо 
ҳазрат, маъю с ҳолда, қировлаган қош ларини чимир- 
ган кўйи, ёнида от чоптириб бораётгандек ва қулоқ- 
лари остида недир таъналари янграётгандек туюлар 
эди.

Арк ўртасида қад ростлаган К ўксарой деворлари 
ярақлаб кўринганда ҳамон гашлиги тарқамаганди. Қўш 
табақали улкан дарвоза олдида ж иловни хос мулозим- 
га тутқазиб, гумгурс тош зина орқали хира ёритилган 
йўлакка туш ганда ҳам, қайсидир  ҳуж радан  отилиб 
чиққан давангир зиндонбон бехос оёгига йиқилганда 
ҳам ю раги нотинч тепар, нуқул хаёлида оёқ-қўлига 
кишан урилган хос мунаж ж им гавдаланар эди.

С оҳибқирон саройга хиёнат қилиб, элу элат тин- 
чини бузган не-не бебош -қайсар касларни аж дарҳо 
мисол тириклай ютадиган зиндон эшигидан яқин-орада 
мўралаган эмас. Хосу авом ёруг дунё ж аҳаннами деб 
атайдиган гўшада ҳар қанақа темиртан кимса бардош 
бериш и маҳол, айниқса, мавлоно Аҳмад каби нимжон 
инсон кўнга бормай букилса керак.

Аммо ҳамон довдираб-совдираб йўрғалаётган зин
донбон ортидан қайси бир торгина ҳуж рага қадам бос
ган Соҳибқирон беихтиёр бармоқ тишлади.

Ахир, ақл бовар қилмас, мавлоно Аҳмад истиро- 
ҳатда юрган одам каби хотирж ам ва тетиккина: боши- 
да кигиз қалпогини қўнқайтириб, белини чакмони ус- 
тидан чилвир билан сириб боглаган, бинобарин, ток- 
чада милдираб ёнаётган қорачироқ ёругида, куялаб 
титилган бўйрада бемалол тиззалаб, кўзларини юм- 
ганча, ботиний тиловату тасбеҳ ўтириш билан маш 
гул...

Пойдевори ярим қаричдан зиёдроқ туртиб чиққан, 
сувоғи ш ўрлаб-захлаб тўкилган ола-байдоқ деворда, 
билак сиғгудай тиккасига ёрилган бурчакда суёвли 
турган дастаси қайрилма ҳасса беихтиёр Соҳибқирон 
хаёлини ўғирлади. Ўша заҳоти ўзини аввали-охири йўқ, 
тандир каби ҳил бераётган, жимирлаган сароб остида 
ҳансираб-тўлғаниб ётган чўл ўртасида к5фгандек бўлди 
ва ич-ичида ногоҳ нимадир қўзғалди...

— Тақсир, уш бу лаҳзадин озодсиз.
— Қуллуқ си зга!..
— Сизни таш қарида улуғ вазиф а кутадур.
— Ф ақирни зиндон эмас, ўша улуғ вазифадин озод 

айланг.
— Тушунмадим, мавлоно!
— Не савдо бор ўртада, ўзим ҳам тушунмасмен, — 

соқолини силай-силай хўрсинди мавлоно Аҳмад. — 
Кечалари аллакимлар ш арпа каби тепамга келадурлар. 
Беҳисоб телбаваш  қўллар бўғзимга ёпишганда... ҳолим 
не кечиш ини тасаввур қилинг, эй, шоҳи жаҳон!

— М авлоно, шунчаки толиқибсиз. Боғи Дилкушо- 
да беш-ўн кун ҳордиқ олсангиз ўтадур бари!

— М аним дардим ўтадурғон эрмас. Бир юк босиб 
тургани турган елкамдин! — Мавлоно Аҳмад қисқа су
кут сақлагандан кейин маҳзун товушда кўшиб қўйди: — 
Чархи кажнинг аж аб томошасини кўринг: кимдир фат- 
во берадур, кимдир қилич 5^йнатадур бировлар бошида, 
ҳей, дариғ!..

Соҳибқирон аста бош тебратди: мана сир қаёкда 
экан!?

Бир оздан кейин мавлоно Аҳмад тасбеҳини ти 
тилган бўйра четида авайлаб жойлаштирди-ю, рўпара- 
сида салобат т>Псиб турган иззатли зотни тамом уну
тиб, бурчакка суёвли ҳассасига тикилиб ўтирди. Ча- 
маси, ҳозир  у  биров англаса, биров англамайдиган 
ғаройиб дунёсига батамом ғарқ эди. Ким билсин, бал
ки, узатган оёқларини йиғмаган ҳолда, поёни йўк, кур- 
раи арз бўйлаб сайру саёҳат қилаётгандир. Балки, кўзла-

рини чирт юмиб, Соҳибқирон ичида букланиб ётган, 
ҳар ким назари етмайдиган китобни бемалол ўқиёт- 
гандир.

— Биродари азиз!..
М агорлаган деворга урилиб акс-садо берган жаранг- 

дор товушни ҳазрат эшитмади ёки эшитган бўлса ҳам 
ўзини  карликка урди. Энди ўзича суҳбатни боқий 
қилиб, оппоқ соқол билан қўшилган пахмоқ соч қоп- 
лаган бош ини юмалоқ қилиб уралган похолга қўйган 
кўйи осуда ётарди. Ҳартугул кўҳна гардунда ёлғизли- 
гини ҳам, кўҳна гардун ўзи билан бирдам эканлигини 
ҳам унутган эди...

6

Осуда тун яримлаган, бутун борлиқ уйқуда...
Ҳарам сари оёғи тортмаган Соҳибқирон қароргохда 

бутун вужуди билан мутолаага шўнғиган... Бир оздан 
кейин китобни аста мунаққаш миз четига қўяр экан, 
эрта-индин бош ланиш и м уқаррар саф ар  банд қилди 
хаёлини. Заф ар нишонли қўшин анчадан бери буйруқ 
кутаётганини уйларкан, ногоҳ олисдан қулоғига элас- 
элас нидо чалинди. «Кечалари аллакимлар ш арпа каби 
тепамга келадурлар!» Нидо заминида ниҳон афсус-на
домат оҳанглари гуё юраги торларига тегиб-тегиб кет- 
ди-ю, хобгоҳга сигмай, ҳовли сари юрди. Ю лдузлар нури 
тўкилаётган сокин хиёбон бўйлаб одимларкан, гоҳо туш- 
ларида ўзини ҳам, тож у тахтини ҳам қанақадир нусха- 
лар маломат қилишлари хотиридан кечди. Ахир, тара- 
ша янглиг қатгиқ панжалар ёқасидан тутишлари, ҳаво 
етишмагандек бўгилиб, алахдаган ва қора терга ботган 
ҳолда уйгонишлари ёлгонми!?

Соҳибқирон аста уф  тортиб, кўнгли баттар хуф 
тон бўлиб, ортига бурилган чогда, ян а  ҳалиги нидо 
янгради ва шу заҳоти хаёлида дарвеш лик ж андасига 
ўралган озгин ж усса жонланди. Баъзан номаълум нуқ- 
тага тикилган ҳоргин-ўйчан нигоҳни, гира-ш ира ҳуж ра

бурчагига суёвли ҳассани кўргандай бўлар ва нима
дир кўксини қиймалар эди.

Соҳибқирон тун бўйи таъқибдан қутилмади, ҳатго 
бомдодни адо этаётган дамда ҳам, ионушта пайти ҳам 
мавлоно Аҳмад нафасини ҳис этиб турди. Ранг-рўйи заъ- 
фарон ҳазрат, гўё дили тубида қолиб кетган қандайдир 
гапни охир-оқибат айтишга қасд қилган-у, шу сабаб ҳар 
сония ёнидан жилмасди. Очиғи, бу ҳолдан чарчаб, то- 
лиқиб кетди, ниҳоят, иложи борича уни эсламасликка 
қарор берди-да, оқ тулпор белига қўниб, хос мулозим
лар иҳотасида аркдан узилди. Ҳамон ер-замин ва тирик 
жон меҳмони бўлиб турган баҳор ҳавосидан тўйиб-тўйиб 
симираркан, чиндан руҳида кечаётган эврилишни сал- 
пал унутди: ғойибона таъқибдан бир қадар чалгиди. Ахир, 
нима бўлганда ҳам бу кунда ўзини қўлга олиши ва олди
да турган сафар масъулияти нималигини эътиборда ту- 
тиши лозим. Қолаверса, ҳар неки борини чет-чақадан 
дўсту душман баравар кузатаётганини салгина назардан 
қочириши ҳам яхшилик аломати эмас.

Соҳибқирон кўкни болиш қилган кош инкорий ми- 
норалар ва гумбазларга недир армон, недир ҳавас би
лан ош ифтаҳол кўз ташларди. Осмон билан бирлашиб 
кетган нилий бўёқлар нақадар м ўъж изакор, орзу-умид- 
лар ва эҳтирослар  тўлқинини  эслатадиган ингичка 
нақш лар нақадар оҳанраболи! Қ аники, тоабад ана 
ш у ж аҳонда тенги йўқ ж озиба қошида қолса!

Л екин бунинг сира иложи йўқ: тез орада жисми- 
ж они пайванд ш аҳар дийдоридан айри тушади. Тақ- 
дир тақозо этаётган айрилиқ қанча муддатга чўзили- 
ши қоронғу, ҳар қандай шароитда ҳам пешонасига азалу 
абад битилган ёзуққа бўйсуниш и лозим. Босадиган 
ҳар бир қадами Оллоҳ таоло иродаси эканлигини кош 
ки ҳамма бирдек тушунса!..

С оҳибқирон  кумуш  тасм адек товланиб оқаётган 
Зараф ш он соҳилидаги муваққат қўналға сари бурилиб, 
беихтиёр мамнун жилмайди. Ҳар ҳолда энди омади 
чопиб, ишлари ж адал ю риш са керак. М ахсус фармо-

йиш ига кўра, ҳазрат ўрнини олган мавлоно Бадрид- 
дин қилни қирқ ёрадиган дангалчи ва зукко олим экан
лигини, димоғ-фироғ қилиб ўтирмай, дарҳол исботлаб 
қўя қолди. Кеча чақирилган маш варати олийда, давлат 
арконлари шоҳидлигида, толеъ юлдузлари жамол кўрса- 
тадиган хосиятли соатдан хабар берди. Бир неча оқшом 
тузукли м иж ж а қоқмай, иқтидорли шогидлари ва са- 
мовий фариш талар к ^ а г и д а , буни аниқлаш га эришиб- 
ди...

М ашқларни зўр ҳафсала билан бош қараётган сар 
кардалар ва амирзодалар Ҳумоюн ўрду истиқболига 
ошиқиб, Соҳибқирон этагини қош у қобоқларига су- 
ришди. Қисқа муддатли кенгаш асноси бир неча ойга 
етадиган озиқ-овқат ғамлаш, қурол-яроқлар ва чодир- 
ларни йиғиштириш, арава-отлар ва туяларни ҳозир- 
лаш буюрилди. Кенгаш тарқаган ҳамоно, қўналтада кўз 
кўриб, қулоқ эшитмаган ж онланиш  — талатўп бошлан- 
ди.

С афар тайёргарлиги мавлоно Бадриддин белгилаб 
берган фурсат — рамазон ойи олтинчи куни субҳида- 
мига қадар узлуксиз давом этди. Қарийб бир ҳаф та 
давомида Соҳибқирон қўналғани тар к этмай, ҳамма 
қатори елиб-югурди. Эртадан қаро кечгача бир зум 
тинмасди, ҳар бир вазиф а иж росини синчковлик би
лан назорат қилар, мабодо бирон ж узъий камчиликка 
дуч келса, бирдан тутақиб, сардорларни илон эшитса 
пўст ташлайдиган таъна-дашном билан тирқиратар эди.

Аммо Соҳибқирон ҳовридан тез тушарди, аниқроги, 
лов-лов ёниб турган бўлса ҳам, бирдан тинчирди, ҳали- 
гина ж еркиб, ер билан битта қилган одами билан зум- 
да тил топишиб, элакишиб кетар эди. Умуман, кайфи- 
яти яхши кезларда ўзини мулозим ёки навкар каби 
тутар, кўпинча оқшом чоглари гулхан атрофида, нам 
тортиб чириган ёгочда ўтириб, бемалол суҳбат қурар, 
чечанлик билан ҳазил-мутойибага берилар эди.

Ана шундай эм ин-эркин мулоқотлар боис, барча 
қисмлар ва қўш илмалар ҳақида етарлича маълумот

46



тўплаганди, ҳатто деярли барча ёш у кекса сарбозни 
оғасидай танир, ҳар бири тарж им аи ҳоли, ф еълу ат
вори, соғлиги қандайлиги, ҳарбу зарб илму амалини 
қай йўсин эгаллаганини пухта билар, шунингдек, ни- 
маси ортиқча ёки нимага эҳтиёжманд эканлигидан тўла 
хабардор эди.

Сираси, муҳими бу эмас, муҳими шуки, Амир Те
мур Кўрагон, минг азобда Самарқанд тахтига қўнгач, 
аввало, заф ар  ниш онли қўш инни яш инвор суръатда 
ҳаракат қиладиган, ҳар қандай тўсиқдан чўчимайди- 
ган яхлит танага айлантириш  учун бор имконини сарф  
этди. Кечаси ҳам, кундузи ҳам шу иш тиёкда наф ас 
олди, шуни дил-дилдан истаб, охир-оқибат қайсидир 
даражада мақсадига эришди.

С оҳибқирон бурунги зам онда мухораба мактаби 
яратган салафлари иқтидорини қадрлар, улар шакллан- 
тирган сабоқларни муттасил ўрганар ва мавриди билан 
самарали қўллар эди. Майда-чуйда қабила-уруғлар бо
шини қовуштириб, қудратли лашкар тузишга эришган 
Чингизхон ю риш ларини таъриф у тавсиф  этувчи би- 
тиклар айниқса эътиборини кўпроқ тортарди. Кўзлари 
ю милган кунга қадар бутун заминни зир титратган 
оламгир ж анг санъатини миридан-сиригача эгаллади, 
бу билан киф ояланиб  қолмай, ўзи  ҳам м удоф аа ва 
ҳужумда асқотадиган йўриқларни истеъмолга киритди.

С оҳибқирон ҳар  қандай саф ар  араф асида заф ар  
ниш онли  қуш и н н и , у қуб атл и  м аш қ лард ан  кей и н , 
кўрикдан ўтказиш ни муҳим тадбир ҳисоблайди ва бу 
маросимга жиддий ҳозирлик кўриш  ю засидан буйруқ 
беради.

Белгиланган ф урсатда у, давлат арконлари, барча 
сардорлар ва амирзодалар билан биргаликда, арк  рўпа- 
расида қурилган минбарда ҳозиру нозир бўлади. Сўнг, 
лаш карбош и иш орасига кўра, бургу ва карнай-сурнай 
садолари остида, теп-текис кенг майдондан ўмровла- 
рини тик тутиб, гурс-гурс қадам ташлаб, олға босаёт- 
ган сарбозларни мароқланиб назардан ўтказади.

Ш убҳасиз, Соҳибқирон бу навбат ҳам ана шу тао- 
милга амал қилишни лозим топди. Фақат, ш ароит та- 
қозосига кўра, амалдаги тартиб-қоидага оз-моз туза- 
тиш  киритди: салтанат қудратини нам оён  этадиган 
кўрик, аввалгидек арк пеш ида эмас, Бухоройи т а р и ф  
яқинидаги Ж ўйи  Зар  мавзесидаги даш тда ўтказила- 
диган булди...

Хос мунажжим мавлоно Бадриддин белгилаган қут- 
ли кун тонгида, қуёш жамол кўрсатиб улгурмай, Ҳумо- 
юн байроқлар мардона кўтарилди ва Ҳумоюн ўрду дорус
салтана заминидан тантаиавор суратда узилди.

Зараф ш он қирғоғида кечган машқий олишувларда 
янада тобланган лаш кар ҳам довул кўчирган ҳайбатли 
бархан мисоли қўзғалди.

Соҳибқирон узоқ  мулоҳаза юритгач, ахийри, ҳануз 
Оқбуға барлос мусибати бағрини ўртаётган эса-да, М ир 
С аййид Баракани Бағдод сари элчи қилиб жўнатди. 
Салтанат улуглари орасида энг юқори нуфуз соҳиби 
бўлган пири комил юклатилган вазиф ани тўкис-тутал 
адо этиб, Султон Аҳмад билан тил топиш иб қайти- 
шидан умидвор эди,

М ана энди М алик чўли сакзовулзорлари ва қум- 
ликларини оралаб, синчи-сайислар қўш қанотли деб 
таъриф  берган оқ тулпорни йўрттириб бораётир. Н е
гадир гоҳо ўзига сигмай, бедов бош ини ўнг ёки чапга 
буради-да, беихтиёр Ҳумоюн ўрдудан шитоб узоқла- 
шиб кетади. Ногоҳ шунда бир этаги бориб ҳув чўққи- 
лар гардишига теккан осмон сари парвоз қилаётган- 
дек туюлади.

Қуёш сал қиёмдан огганда Соҳибқирон хос муло- 
зимларни догда қолдириб, ж азирам а ва гармселни пи- 
санд қилмай, саҳро ичкарисига ошиқди. Қай маҳал- 
дир чанқаб, ҳатто томоги қақраб, ўт туш гандек бўлди 
ичига. Бас, қайтиши керак, бефойда бу сайру томоша!

Соҳибқирон Ҳумоюн ўрду йўлини кесиб чиқишни 
мўлжал қилди. Кўпикка ботган бедовни қичаб ҳайда- 
ган чогда, қайноқ қумликлар ва жимирлаётган сароб

ичра ола-байдоқ дўнгликлар кўринди, син солиб қара- 
са, ёпирай, рўпарасида бир харобазор  куйиб-ёниб, 
титилиб, беун инграб ётибди. Дабусия! Ногаҳон томо- 
гида шу сўз бодради, жиловни тортиб, теварак-атроф- 
ни маъюсланиб кузатаркан, беихтиёр ёқа ушлади.

Ахир, шўрлаб тўкилган ясси девор биқинида, увоқ- 
увоқ қорам тир-қизғиш  тупроқда, гуллаб улгурмаган 
ғуж-ғуж янтоқлар ва сўлиган ш ўра-какралар орасида 
дастаси қайрилма ҳасса санчилмиш!..

Соҳибқирон жадал энгашди, қаддини ростлади-ю, 
ҳайрати чандон ошди, негаки, қум ва хас-хаш ак ара
лаш  тупроқдан суғуриб олгани, ҳасса эмас, чириб- 
қорайган, ҳатто мағорлаган саксовул чўпи эди. Сўнг 
аъ зои  баданига сон -сан оқси з чумоли ўрм алагандек 
туюлиб, аста ҳалигини ж ойига суқиб қўйди-да, бедо- 
ви сағрисига қамчи босди...

7

Ажабо, назарида ҳансираётган саҳро бор залвори, 
бор сиру савдоси билан шуури қатларига кўчганди. 
Йўқ, мудроқ барханлар бирдан уйғониб, гўё ортидан 
қувлаб келар, шамолдек елаётган бедови оёқларига чанг 
солар эди. Кўкда қуёш йўқолиб қолгандек туюлди ва 
ҳали д аф ъ атан  бош ланган таш налик баттар  хуруж  
қилиб, жами ҳуж айраларига ёйилди.

Ҳумоюн ўрдуга яқинлашган пайтда мунаққаш эгар- 
да бўшашиб ўлтирарди, ҳоли-руҳини чулғаган тугённи 
бош қалардан эмас, ҳатто ўзидан ҳам яш ириш га ури- 
нар, кўз олдида нуқул аллақачон унутиб юборилган 
ж им ж ит харобазор 5фтасида, шўрлаб кетган увоқ-увоқ 
тупроққа санчилиб турган ҳасса намоён бўлар эди.

Соҳибқирон хос мулозим узазтан гулоб-шарбат тўла 
тилла косани устма-уст бўшатди, сал ўтгач, Самарқанд 
усталари ясаган улкан сиркорий кўзани даст кўтарди-да, 
тўкиб-сочиб ва ютоқиб сув симирди, таажжубки, ичини 
ёндираётган оташ босилиш ўрнига батгар зўрайди.

Энди С оҳибқирон  тев ар ак -ар о ф и д а  учиб-қўниб  
ю рган қалдирғочлар виж ирлаш и, бўзтўргайлар ноли- 
ши, чигирткалар чириллаш и ва боларилар ғўнғилла- 
шини эшитмасди, гўё аввали-охири йўқ дала-дашт узра 
ф ақат бир маҳзун овоз пайдар-пай гулдираётир, хо- 
лос. «Кечалари аллакимлар тепамга ш арпа каби кела
дурлар!» Ҳайҳот, чиндан шу нидо таралаётир қайси- 
дир олис макондан ва гўё бутун чўл багрини агдар- 
TjhHTap қилиб титратмоқда, наф ақат куйиб-ёнаётган 
саҳрони, С оҳибқирон вуж удини ҳам титратиб, оро- 
мини бузмоқда. Ахийри, мияси чатнаб, руҳи шу қадар 
сирқирай бошладики, илгари ҳеч қачон бунақа аҳвол- 
га тушган эмас.

Салтанатда обрў-эътиборли зотлардан саналган Ас- 
лидд,ин мангит таклиф ига кўра, қисқа ф урсат Бухо
ройи ш арифда қўнмоқчи, баҳонада шаҳар қиёф асида 
рўй берган ўзгариш лар билан тузукроқ таниш моқчи 
эди. О қ тулпорни гоҳ қичаб, гоҳ ўз ҳолига қўйиб бо
раркан, кўнглига қил сиғмай қолгани боис, уш бу ния
ти ёдидан кўтарилди. Асаъсаю дабдабага зўр бериб, 
тўрт кўз билан йўл қараётган ҳоким ҳафсаласини пир 
қилганча, Бухорони четлаб ўтди. Ш оҳона зиёфатдан 
умидвор давлат арконлари ва саркардалар чурқ этол- 
май, Соҳибқирон ранг-рўйига ажабланиб тикилишар- 
ди. Тўгриси, сиртидан бепарво, хотирж ам ва ҳатто хуш- 
хандон кўринса-да, ботинида ҳамон туш униш  маҳол 
бир ғалаён кечар, гўё, дунёйи дунни унутиб, аввали- 
охири йўқ тубсиз гирдобда сузар эди. Баъзан гойиб- 
дан ҳалиги нидо такрор-такрор жаранглайди қулоқла- 
ри остида ва узлуксиз акс-садо беради кўксининг ал- 
лақайси бурчида!..

Аллақачон ёз чилласи бошланган эмасми, богу рог- 
ларга бурканган Ж ўйи  Зар мавзеси ҳам юзу кўзга олов- 
дек жовиллаб ёпишадиган ж азирама қуйнида эди. Бир- 
бирига мингашган қиру адирлар, кенг-кенг ўтлоқлар- 
нинг гиламдай-гиламдай жойлари анча-мунча саргайиб 
улгурибди, аҳён-аҳёнда кучаядиган гармсел саҳро ич-

карисидан қум-тупроқ зарралари ва ҳар хил тўзону 
хазонларни пирпиратиб учира келар, нафасни бўтиб, 
куз очиргани қуймас эди. Тирик ж он борки, бари-бари 
қуёш тиғидан қочиб, ўзини салқинга урган...

Неча кундан бери шундоқ ҳам алангаи оташга чул- 
ғанган Соҳибқирон ўзидан ўтганини ф ақат ўзи била- 
ди. Ж ам и ки  борлиқ гўё оловдан иборат эди. Ҳатто 
сароб пардаси ҳам кўзига симобий тусли гулхан бўлиб 
кўринарди.

Ҳар соатда тоқат қилиб бўлмас дараж ада қақраёт- 
ган томоғини ҳўллар, лекин қаники таш налиги сал- 
пал босилса! Агар ҳозир иложи бўлса, ш арқираб оқади- 
ган тоғ дарёси ёки муздек сувли кўлга тушиб ётарди, 
эҳтимол, шунда сал-пал ором топармиди? Гармсел-ша- 
молдан пана сояравда ҳозирланган ш оҳона ўтовда эса 
ж он  сақлаш  мушкул, аниқроғи, бориб турган азоб- 
уқубат эди. Қиздирилган тандир ҳилидек дим-қуруқ 
ҳаво бир зум ҳаловат бермас, охир-оқибат, руҳида 
қайта-қайта санчиқ қўзғалар эди.

Санчиқ кучайса, даф ъатан ҳалиги нидо янграйди, 
шунда беихтиёр ён-верига аланглаб, хавотир билан 
аста қулоқларини ёпади. М абодо уйқу илинжида, кип- 
рикларини юмса, олис-олисда мавлоно Аҳмад қад рост- 
лаб, недир мудд,аода, ихчам салла 5фалган боши узра 
тез-тез ҳассасини силкита бошлайди. Кейин ногоҳ ҳас- 
саси нимжон ва ж онсиз қўлидан чиқиб кетгандек, ка- 
мон ўқи янглиғ учиб кела-кела, ш оҳона ўтов бўсағаси- 
да кўндаланг туш гандек бўлади.

Соҳибқирон ҳар ойда хазинадан отнинг калласи- 
дек маошни қуртдек санаб оладиган хос табиби мул
ла Содиқ Кеш ий билан кўпам ош -қатиқ эмасди. Уму- 
ман, шу ёш га етибдики, ўнг оёғидан яраланиб даво 
истаганини айтмаса, тиб дарғасини бошқа бирон жид- 
дий сабаб билан қош ига чорламаган. Ҳоли-руҳига чет- 
дан назар солиб, дарди нелигини анчайин фаҳм этга- 
ни учунми ёки бош қа сабабданми, ҳартугул ҳозир ҳам 
уни эсламади. Худодан меҳру ш аф қат тилаб, тишини

тиш ига босган кўйи, гул чекилган ш ифтга термилиб 
ётаверди.

Кечроқ хабар олгани кириб, хуш и бошидан учган 
Сарой Мулк хоним сўрамай-нетмай кимнидир мулла 
Содиқ Кеший сари чоптирганини кейин билди. Оёгини 
қўлига ола етиб келган ҳаким билагини ушлаб, томир 
уриш ини текш ирар экан, афсус билан бош чайқади...

Мулла Содиқ Кеш ий тахмини тўтри чикди, муола- 
ж а наф  бермади: ич-ичидан чидаш маҳол таш налик, 
ҳоли-руҳидан оғриқ аримади.

Ким билсин, умрида илк марта шу кезлар, атрофи- 
да қанчадан-қанча марду майдон суянчиқ ўглонлар були- 
шига қарамай, тамом ёлгиз эканлигини англадими?

Баъзан субҳидамга ўрнини бериш ни истамай чузи- 
ладиган тунларда қовоқлари огирлашиб, озгина миз- 
ғийди-да, ногоҳ ўзини Кўксарой остидаги ўрада кўра- 
ди ва сачраб уйғонади. Сўнг, юраги тўлиб кетади-да, 
недир куч даъвати билан, қоронғулик қаърига қулоқ 
солади: ғойибда янграётган нидо сукунатни чок-чоки- 
дан бурдалаётир.

Соҳибқирон бетоқат уф  тортиб, лағча чўғдек ёна- 
ётган гавдасини ўнглаб қараса, шукр, ниҳоят тонг отиб 
ф алак  гардиш и ним татир ёриш ибди, борлиқ-ж аво- 
ниб уйғоқ...

Чодир ҳавоси димоқни нозик-нозик қитиқлайди- 
ган аж аб  иф орлар  ва атру  бўйлар билан тўйинган, 
нечукким, пойгакроқда жимгина ю рак ҳовучлаб ўлтир- 
ган Сарой М улк хоним, Чўлпон М улк оғо ва Туман 
оғо бегим чеҳралари мунг ва ғуссадан хазон каби сўлғин 
тортган, гул баргидек ю пқа-қирмизий дудокдари таш- 
вишли қимтилган, суқ қўзғайдиган бодом қовоқлари 
бир латиф  кўпчиган — намчил!..

— Ҳазратим, кеча бўйи алахдадингиз, — деди Кат- 
та малика дийдаси янаям юмшаб. — Энди суягингиз 
бир оз енгилму?

Соҳибқирон чайналиб, ж авоб беролмай, тонггача 
кечирган ўй-фикри, дарду ҳасрати ва алоғ-чалоғ туш-

ларини хотирлашга уринди. Л екин бундан не фойда? 
Қолаверса, тан-ж они ҳамон гўё улкан қоя остида эв- 
рилаётир, иситмаси ҳам баланд, ажабки, руҳи вужу- 
дидан айри тушганга ўхшайди, тамомила ағдар-тўнтар 
қилиб ю бораётир қуриб кетгур таш налик руҳини.

Агар сабру бардоши, иродасини ф аол ишга солиб, 
нохуш фикрлардан чекинса, иложи борича хотиржам- 
ликка берилса ва мириқиб ухласа, тез орада бари-бари 
беиз-бениш он ўтиб кетар эмиш!

Суф-е сизга, мулла Содиқ Кеший жаноблари, ю рак 
тўрига назар ташламай, ш унчаки сўйлаш осон-да, агар 
ўзига қолса ҳозир ҳеч нарсани, ҳеч кимни гардчалик 
ўйламасди, ахир, ҳоли-руҳида неки иссиқ-совуқ кеча- 
ётган бўлса, ҳаммаси инон-ихтиёридан буткул хорижда 
р5^й бераётир-ку!.

Хўш, мавлоно Аҳмаднинг узи-ку майли, лекин нима 
учун ҳатто сариқ чақага арзимас эгри-бугри ҳассасини 
ҳам нуқул уйлагани-ўйлаган ? Савил қолгур кўнглининг 
аллақайси бурчида урнашиб олганми нима бало!?

Бугун эрталаб ҳам Соҳибқирон қайсидир ж им ж ит 
кўчада ҳассасини дўқирлатиб ю рган мавлоно Аҳмад 
хаёлидан анчагача бўш амади. Қачондир ҳазрат гўё 
мовий бўшлиқ бўйлаб ю за-ю за қошига келди, нелар- 
нидир арзу  ҳол айлагач, тез орада бошланган ҳарбий 
кўрикни баҳамж иҳат томоша қилди.

К арнай-сурнайлар, бурғу ва ноғоралар садолари 
остида, еру  кўкни титратиб, мардона қадам таш лаб 
ўтган ғалаба ёр қўшин Соҳибқирон кўнглида бошқача 
бир ш укуҳ уйғотди, айтиш мумкинки, тани ва руҳи- 
ни асоратлар ғуборидан тозалагандек бўлди.

К ўрик якунига бағиш ланган маж лисда Соҳибқи- 
рон ҳар бир қўшилма, ҳар бир сардор зиммасига ало- 
ҳида-адоҳида вазиф а юклади, хусусан, амирзодаларни 
ҳар сония ҳуш ёр бўлиб туришга чақирди. Саф ар осон 
кечмаслигини турли далиллар билан исботлагач, ни- 
ҳоят, ҳалироқ дилида тугилган айрим тилакларини ҳам 
айтди.

Аввало, салтанат ишончи ва эътиборини қозонган 
амир Ҳожи Сайфиддин ҳозироқ, махсус ёрлиқ билан, 
кичик илғор даста ҳим оясида, м уаззам  С ам арқанд  
сари шошилиши лозим. Соҳибқирон саф ардан музаф- 
ф ар қайтгунича, у, оқилона тадбирлар ва адолат йўриқ- 
ларига суяниб, доруталик лавозимида муқим туриши 
ҳам қарз, ҳам ф арз. Бутун ж аҳон нигоҳ қадаган ша- 
ҳарни, урнини билдирмай, ж онини ж абборга бериб, 
шахту ш ижоат билан муҳофаза этсинки, ҳатто тепа- 
сидан шубҳали бир зоғ учиб ўтолмасин!..

Иккиламчи, салтанат кўз-қулоғи ва оёқ-қўли ҳисоб- 
ланган Бўри тархон зиммасидаги вазиф а айниқса ен- 
гил эмас. М ана шу соатдаёқ баҳодир тегишли одамла- 
рини, қўшимча маълумотлар тўплаш ниятида, Бағдод 
томонларга бекитиқча саф арбар этиш и мақсадга му- 
воф иқдир. Айни пайтда, ўзи  Ж урж он  ш аҳри сари 
жадаллаб бориши, бирон хилватда чодир тикиб, М ир 
С аййид Б аракани  иззат-ҳурм ат билан кутиб олиши 
ва қўриқлаб туриши керак.

Алқисса, Ж ўйи Зар мавзеси сароб ичра мунғайиб 
қолди.

М ана, чайир ва эпчил сарбозлар кечаю кундуз ти- 
ним билмай йўл босиш аётир. Тинкаи мадорни қури- 
тиб юборадиган азоб-уқубатдан нолийдиган кимса хай- 
риятки йўқ, ланғиллаган ж азирам а ва гармселда кўмир 
каби қорайиб, тараш адек қотган қиёф аларда недир 
қатъият ва қониқиш  ҳукмрон. Елиб бораётган арава- 
лар ёки отлар устида наридан-бери  тамадди қилиб, 
ҳатто мизғиб олиш таомилга кирган. С аф ар аввали- 
даёқ вақтни теж аш  учун шундай буйруқ берилган.

Ҳалига қадар Соҳибқирон ўзи ҳам бирон-бир ман- 
зилда узоқроқ тўхтаган, ё л ч т и б  қорин тўйғазган эмас. 
Ҳатго орқадан қорама-қора ошиқаётган ўғруқни, беза- 
тилган тахти равонларда бемалол ҳордиқ ёзиб, оро-торо 
ҳамда ясан-тусан билан машғул ҳурилиқо маликаларни 
унутганча, туёқларидан ўт сачратувчи бедовини йўрттир- 
гани-йўрттирган. Ора-чорада кўнгли Чўлпон Мулк оғо

авайлаб чертадиган танбур нолаларини тилаб, бир хил 
энтикади. Кечки пайтлар уйқу зўр келса, накд тиззаси 
кўзига қамчи уради ачитиб, агар қамчи огриги кор 
қилмаса, аста енгини шимаради-да, билагини ханж ар 
билан тилимлаб, қонаган жойига эзгилаб-эзгилаб какра 
босади...

Ж урж онда М ир Саййид Барака билан бўлган уч- 
раш увдан севинмади, аксинча, таъби хуфтон бўлди. 
Ахир, Оллоҳ қарғиш ига учрагур Султон Аҳмад элчи- 
сини тагин ит ўрнида кўрмабди. Ҳатто сулҳ хусусида- 
ги таклиф ини тинглаш и нари турсин, тузукроқ меҳ- 
мон қилмай, неча оқшом гумашталар ётиб-турадиган 
исқирт кулбага қамаб қўйибди...

С оҳибқирон сувлиқ чайнаб гиж инглаётган бедов 
жиловини ж он-жахди билан бўшатди. Иложи борича 
тезроқ ўша нобакор билан юзлашмоғи керак, тезроқ! 
Л екин бунинг учун аввал бир қанча катта-кичик ман- 
зиллар, жумладан, Ажам Ироқи кўндаланг қиладиган 
тўсиқлардан ўтиш и керак...

8

Такдир неча бор суйиб-алқаган, неча бор юз ўгир- 
ган ва қарғаган Ажам замини бағрида не-не сиру сав- 
дони яш ириб ётгани ҳеч бир зотга аён эмас...

Ҳозиргина кўрган-кечиргани қошида қизара-қиза- 
ра бир қучоқ оловга айланган қуёш уф қнинг поёнсиз 
денгизига пар-пар чўкаётир. Ф алак гардишини тарам- 
тарам бўяган ним пушти, ним алвон шуълалар Қалъа- 
йи С аф ид рўпарасида ҳорғин хаёл суриб турган Со- 
ҳибқирон чеҳрасида ҳам хиёл акс этган. Узоқ давом 
этган ва самарасиз тутаган жангдан кейин чўккан зил- 
замбил сукунат нақадар ваҳимали: ҳар  кавакда гўё 
аж ал қузғунлари яш ириниб ётганидан огоҳ этаётир.

С оҳибқирон ю ксала бориб ф алакка тиралган ми- 
норлар ва гумбазларга қаради-да, нохосдан боши ай-

ланиб, кўзлари  тиниб  кетгандек бўлди. Н арвонлар 
орқали мустаҳкам тош деворлардан ош иб ўтишга урин- 
ган қанчадан-қанча сарбоз даҳшатли хандақ вазифа- 
сини ўтайдиган, этак  тараф ларни  белбоғдек ўраган 
асов даре қаърига қулаганини ўйларкан, тирноғи учи- 
гача сим-сим зирқиради. М аҳобатли бурж лар гирди- 
дан ўқрайиб боқаётган ҳимоячилар гоҳо найзаларини 
ҳавода таҳдид билан дўлгаб-дўлгаб қўйишар, гоҳо ши- 
наклар орқали камондан ҳуда-беҳуда ўқлар ёғдириб, 
масхараомуз қийқириш ар эди.

Соҳибқирон неча йил муқаддам Ш оҳ М ансур во- 
лий қилиб тайинлаган Саодат баҳодир, мудофаа жаб- 
ҳасида қўлидан нима келса, барини сидқи диддан адо 
этганини қамалнинг дастлабки куниёқ сезганди. Шу 
сабаб саркардалар билан кенгашиб, муросаи мадора 
йулини қидирди, уст-устига йўллаган элчилари эса ҳатто 
дарвозадан киролмай сўппайиб қайтиш ди. Ажам за- 
минидаги кўпгина ш аҳарлар ва кентлар, ҳатто пой- 
тахт ҳам ён берган пайтда, ф ақат ягона Қалъайи С а
ф ид қилт этмай туриш и чиндан ақлга сиғмасди.

Асли С оҳибқирон м еҳру м урувват кўрсатиш ини 
таъкидлаб ёздирган хатларига тиғ каби санчилувчи 
жавоблар берган Ш оҳ М ансурдан кўпроқ ҳайиқувди. 
Хуфиялар неча марталаб Ш оҳ М ансур Худонинг бо
риб турган ғазаби қабилидаги турли-туман овозалар- 
ни етказишганди. Чиндан ҳам у  ота-боболари довру- 
ғини муқаддас санаш и, киндик қони томган тупроқ 
билан ўлгудек фахрланиш и, улусга эътиқоди баланд- 
лигини Соҳибқирон ўзи  ҳам аввалдан биларди. Ўрни- 
да у зиғирча тап тортмай ўзини ўту сувга урар, кўнинча 
ҳар қандай қалтис вазиятдан, бир ж ойи мертилмай, 
бир туки тўкилмай, эсон-омон қутилиб кетиш га қодир 
эди. Ф ақат Султон Аҳмад қўйнини пуч ёнғоққа тўлдир- 
ганини англагач, бир қадар каловланиб қолганди.

Ҳар ҳолда, дастлаб заф ар  ниш онли қўш ин билан 
тенгма-тенг олишди, ҳатто баъзи тўқнашувларда қўли 
анчайин баланд ҳам келди. Охирги ҳал қилувчи му-

хорабада эса, тўсатдан омади чопмай, ғалаба келтири- 
ши мумкин бўлган қулай вазиятни бой берди. Чеки- 
нар чоғи майдонда суяги қотган абж ир аскарларидан 
каттагина бўлагини Қалъайи Сафидда қолдиришни маъ- 
қул топди...

Энди энг муҳими аён: осмон тоқи билан бўйлаш- 
ган уш бу мустаҳкам истеҳком Ш оҳ М ансур ум ид кўзи- 
ни тиккан наж от нуқтаси, аниқроғи, у, тузукроқ на- 
ф ас ростлаб, қайтадан куч тўплагунча, Саодат баҳо- 
дир ғалаба ёр  қўш инни чалгитиб туриш и керак.

С оҳибқирон муштларини тугди: йўқ, нима бўлса 
ҳам бунга имкон бермаслиги зарур. Агар вақтдан ют- 
мас экан, к5ш имкон қўлдан кетади. Кўр-кўрона ҳу- 
жум — бефойда! Қалъа хаёл лочини етолмас дараж а
да ю ксакликда ж ойлаш гани бир тараф-у, мудофаа сақ- 
лаб турган ж ам оа ш иж оати бир тараф! Ҳатто сув келса 
симириб, тош  келса кем ириб кетиш га қодир илгор 
неча ойдан бери чора тополмай депсинаётгани беж из 
эмас.

Бугун айниқса вазият бутунлай огирлашиб, беҳи- 
соб талаф от берилди. Қутирган дарё шовуллаши билан 
қўш илиб кетаётган  урҳо-ур  садолари  С оҳибқирон  
юрагини сирқиратиб, калласини говлатиб юбораётир. 
Обдон қайнатилган қозон-қозон наф т нарвон орқали 
тириш иб-тармаш иб ўрлаётган навкарлар эмас, гўё ўзи 
устидан тўкилмокда. Қалъа ичкарисида наф т булоги 
борми нима бало?

С оҳибқирон беихтиёр надо мат чекаркан, ж ангу 
ж адалдан  чарчаганини  ич-ичида тан  олди, ш унинг 
баробарида, дилини бир согинч, бир армон чулгади. 
Урҳо-ур садолари ва оҳ-вохдарни ортиқ  эш итиш ни 
истамай, ҳордиқ тилаб, ш оҳона ) t i o b  сари интилди.

Ўтов бўсағасига етганда кўз ўнгидан рангин товлана- 
ётган кошинкорий иморатлар, шагал тўкилган гавжум 
кўчалар, ф айзу баракотли бозорлар, зумрад тусли богу 
роглар лип-лип чайқалиб ўтаберди. Ахийри, тепасида 
парқу булутлар юзаётган арк ичра қад ростлаган муаз-

зам Кўксарой, сўнг... зах-қурум ҳиди босган ним қорон- 
ғи ҳужрада, титилган бўйрада мук тушган мавлоно Аҳмад 
намоён бўлди. Ҳатто озиб-тўзган ҳазратнинг заъфарон 
юзини қоплаган андуҳ кўлагаси, кенг пешонасини ти- 
лимлаган ажинларга қадар яққол кўринди...

Дилидами, инон-ихтиёридан хориждами, ақл бовар 
қилмас ҳол кечаётган эди, бунинг ним алигини анг- 
лаб-англамай, хиёл каловланди. Адашмаса, М алик чўли- 
дан ўтар чоғи ж исми-жонида ўрнаш ган таш налик қай- 
тадан хуруж  қилаётганди. Ростдан ҳам ю рак-бағрида 
нимадир бир ёниб, бир ўчаётир. А троф -ж авонибни 
қоронғулик пардаси ўрай бошлаганда аста-секин исит
маси кўтарилиб, шуури аллатовур зирқираб кетди, бир 
пайт қараса, во ажабо, Дабусия харобалари аро урина- 
сурина тентираб ю рган эмиш!..

Тонг-саҳарда одатдаги ваҳимали талотум ва қийқи- 
рикдан уйғониб, тезда тўш акни тарк этди. Кунчиқар 
оқарганда пиш қириб оқаётган асов дарё қирғоғида па- 
риш он турар, яраланган кўксини аж ал ўқларига ҳар- 
гиз адл тутаётган қалъадан нигоҳ узм ай хўрсинар эди. 
О хир-оқибат у  пойига тупроқ каби сочилур, лекин 
қачон келади ўша кун, ўша соат? Роса интиқ қилиб 
юбормадими? Хўш, бунақа қалтис вазиятда Чингиз- 
хон не чора қўлларди? Адашмаса, бирон ҳийла ўйлаб 
топарди. Оҳ-ҳо, топганда-чи! Ҳ озир М али к чўлида 
хоки туроб бўлиб ётган Д абусияни қандай буккани 
ҳали-ҳали ровийлар оғзида юради.

Улкан қўшин хдмоясидаги Бухоро оппа-осон бўйсун- 
ган ҳолда, Дабусия ён бермай, ж аш у жадални мардона 
давом эттиргани жаҳонгир қонини қайнатади. Қалъани 
яқин-орада қилич билан забт этишига кўзи етмагач, ахий
ри, ҳеч балодан қайтмас жазо гуруҳини ишга солади.

Бир кеча теваракдаги қишлоғу овуллардан юзлаб бе- 
гуноҳ эрка 1у  аёл, бўйниларига ғул урилиб, қалъа бўса- 
ғасига ҳайдаб келинган ва барчасини дорга тортиш учун 
хоқон томонидан фармон берилгани неча бор ж ар со- 
линган. Тонгга яқин мингдан зиёд дабусиялик ҳимоя-

чи номигагина қуйилган йигирматача қуриқчини қириб 
ташлаб, маҳкумларни ошиғич тарзда ичкарига кирити- 
шади. Улар орасида махсус таълим олган, жаҳаннамдан 
ҳам чўчимас қанчадир хуфия-навкар борлигини, зим- 
маларига тонгдаёқ темир дарвозалардан бирини очиб 
бериш вазифаси юклатилганини ким ҳам ўйлабди дей- 
сиз...

Ўша аломат ҳодиса ўзи шоҳидлигида, шундоқ рўпа- 
расида рўй бергандек, Соҳибқирон секин бош чайқа- 
ди. Қойил қолмай илож йўқ: очиғи, унақаси камдан- 
кам бўлади. Энди, дўппи тор келганда, ўзи  ҳам ғами- 
ни ейиш и керак, ахир, чиндан ҳам Оллоҳ таоло ақлу 
идрок ва ф аҳм у ф аросатни  нечун бермиш , шундай 
кезларда ишга солиш учун эмасми?

Туёқлар дупуридан хаёли бўлинди, беихтиёр ўги- 
рилиб қараса, боғинг тоабад кўкаргур М уҳаммад Сул
тон, бир қўлида тизгин, ихлос билан тавозе сақламиш 
қошида. Офтобда сокин товланаётган зирхди либоси, 
қини сийму зар билан зийнатланган ш амш ири сало- 
батига тағин ҳам салобат қўшганди. Тим қора пайвас- 
та қош лари остидан тик боқувчи тубсиз-ўйчан кўзла- 
ри ш иж оат ёлқинидан мунаввар, лабларига ингичка 
бир табассум инган...

— Биров сўроқлайдир сизни, олампаноҳ, — деди у 
дўриллаган товушда. — М ахфий сўзи бор эрмиш!..

Ҳаял ўтмай икки хос мулозим юпқа камзул кийиб, 
бўйнига тумор осган ғўлабир кимсани рўпара қилди. 
Ажабо, у, ўзига ортиқ бино қўйганми ёки ўлимига ро- 
зими, буткул хотиржам бўлиб, ҳатто чечак изи қолган 
энли бетида ҳаволаниш аломати зухурланган эди.

Кутилмаган ғалати меҳмон, паст товушда, ён-вери
га тез-тез аланглаб, Саодат баҳодир номидан гапирди. 
Очиғи, Соҳибқирон эшитганига дарҳол ишона қолма- 
ди, ахир, пихини ёрган ғаним тузоқ қўяётган бўлиши 
мумкин-да. М уҳр босилган мактубни ўқигандан ке- 
йингина чеҳраси нурланиб, таваккал қилишни лозим 
топди.

Қоронғулик қуюкдашгач, ёнига Идику баҳодир бош- 
лиқ илғор дастани олди-да, гирдини пиш қириб оқаёт- 
ган тўлқин юваётган тепаликка сузиб ўтди. Ўнқир-ўнқир 
сўқмоқдан йигирма қадамча юрмай, баҳайбат қоялар 
биқинида оғзи қорайиб турган горни кўрди ва машъа- 
ла тутган хос мулозимлар ортидан ичкарига шошилди.

Соҳибқирон гоҳ кенгайиб, гоҳ тораядиган горнинг 
иккинчи тараф идан бир амаллаб чиққанда қайсидир 
ўзаро ёндош қўш алоқ чўққи оралигида эндигина тўли- 
ша бошлаган ой ю заётганди. Қарш исида — катта-ки
чик қоялар қоплаган кенгликда, дарахтзор қияликларда 
Қалъайи С аф ид бемалол ястаниб ётарди. Бир четини 
тупроқ кўмган, бир томони тик  туш ган ясси тошда 
нафас ростлаб ўтирганда, тонг ёриш иб, уф кдан тара- 
лаётган гулобий ёгду ўзаро  уйгун миноралар ва гум- 
базлар сийнасига юмш оқ-ю мш оқ санчилди.

Салдан кейин  қуйироқда дубулға-совут кийган, 
анчайин қорувли ва ўктам суворий кўринди. Суворий 
қимматбаҳо эгар-аф зал урилган бедовини қичаб ҳай- 
дар, йирик-йирик кўзлари субҳидам шуъласида ўзга- 
ча чарақлар эди. Ниҳоят, ора яқин қолганда, у  галати 
ҳовлиқиб, бирдан жиловни тортди, гавдасини ерга отиб, 
шоҳи ж аҳон этагини қайта-қайта ўпди-да, ўзини Сао
дат баҳодир деб таништирди. Сўнг терлаб-пишиб, хиёл 
тутилиб, хатидан кенг ўрин эгаллаган тилагини бир 
бош идан баён қила кетди. С ўзи охирида, Соҳибқи- 
ронни яна ҳам ҳайрон қилиб, Ш оҳ М ансур қилмиш- 
ларидан нолиди, борингки, унақа ношуду нотавон хукм- 
дордан Ажам аллақачон безган эмиш!

Чошгоҳда қалъанинг энг баланд минораси узра уч 
ҳалқа тасвири туширилган Ҳумоюн байроқ хдлпиради...

9

Ажабо, Соҳибқирон кутилмаган қалтис ишга қан- 
дай ж уръат этди, қандай!? Кучи билагини ёрган амир- 
зодалар ва эхд-иёткор саркардалар йўлини тўсишса-да,

ҳеч бирини эшитишни ҳам истамай, Оллоҳга таваккал 
қилиб, Саодат баҳодир қошига ўзи боришни лозим топ
ди. Қилич уриш дан воз кечиб, Ажам тож у тахтидан 
умидвор бўлган йигит билан тезроқ учрашиш мақсади- 
ra айланди. М узокара пайти жойида турмай ўйнаётган 
чоғир кўзларга зимдан тикилди-ю, ўзини Шоҳ Мансур 
ўрнига қўйиб кўрди. Ногоҳ шунда кўнгли чучмал тор
тиб, нимадир алам қилиб кетди.

М ана, сулҳ тузилиб, аввал  ўйлаганидек, қалъаи 
қайсар  пойига тупроқ каби сочилди. Энди инон-их- 
тиёри  илкида, лекин  бу қувончга гўё аллабир тахир- 
лик қўш илганди, ш унинг учун недандир қониқм аёт- 
ган эди. Б аҳаво гўшада, оппоқ қорни  салла қилиб 
ўр аган  п у р ви қ о р  чўққи  этагида б ерилган  ш оҳона 
зи ёф ат  ҳам  татимади. Х уш овоз хонандалару нозик- 
бадан раққосалар қизитган базми жамшидда, бир бан
да билан сўйлаш май, турф а м улоҳаза гирдобига ғарқ 
бўлиб ўтирди. А ввали-охири йўқ хуш омадлардан тў- 
йиб, дастурхон ёнидан эрта турди ва ўтовига қама- 
либ олди.

Соҳибқирон тонг-азонда боши ғовлаб, юраги ҳов- 
лиқиб уйғонди-да, Бўри тархонни ошиғич чорлаб, С а
одат баҳодирни Ш оҳ М ансур ихтиёрига йўллаш ҳақида 
буйруқ берди. Нима қилсин, узоқ  ўйласа-да, бундан 
бош қа чора тополмади.

Тез брада А ж ам бўйлаб овоза тарқалди: Ш оҳ М ан
сур тавалло билан бўзлаб, оёғига йиқилган кутволни, 
аркони давлати гувохдигида, қовж ираган далада қозиқ- 
қа ўтқизган, бу билан киф ояланм ай, молу мулкини 
мусодара қилдириб, ахди ҳарамини гумашталарига тор- 
тиқ  айлаган. Сўнг, ж ам и аж амликни, ёнида мардона 
туриш га чақириб, ҳал қилувчи навбатдаги мухораба- 
да бош ига омад қуши қўнаж агини таъкидлаган...

Теваракда изғиб ю рган устаси ф аранг хуф иялар 
барини оқизм ай-томизм ай Ҳумоюн ўрдуга етказиш - 
ди. Кеча-кундуз тиним билмай, шундоқ ҳам анча то- 
лиққан Соҳибқирон оғир-оғир мулоҳазага чўмди. Чии-

дал борини бор> йўгини йўқ қи.\адиган ингиҳо яқин: 
Ажам ҳукмдори дағдағадари ваҳимали тую лар ва 
дилини ларзага солар эди.

Қалъайи С аф ид тиз чўккан кундан заф ар  ниш он
ли қўш ин Работ м авзези  билан Гуйим қалъаси ўрта- 
сидаги хавф у хатардан ходи сайхонликда наф ас рост- 
лаётган эди. М уқаррар ҳамла хабари  етган ҳамоно, 
барча қўш илмалар ва қисмлар ж адал суръатда ж ан- 
говар саф га тизилиш ди: илғор-манглай, қул-қалб, чап 
ва ўнг қанот диққат билан қайта-қайта назардан ўтка- 
зилди.

Соҳибқирон, ҳадемай кечадиган мухораба ҳайба- 
тини тасаввур қиларкан, яна таш виш и ортиб, қайта- 
қайта Тангридан мадад тилади. Ҳартугул Яратган эгам 
инояти билан азалий ва абадий ҳомийларига айланган 
М уштарий ва Зуҳал бугун ҳам қўллашига ишонарди. 
Ф ақат не сабабдандир орага суқулиб кирган М езон 
бурж и халақит берм аса бўлди. О зм и-кўпми шундан 
хавотир чекади, ахир, саф ар олдидан мавлоно Аҳмад 
фалакда мувозанат бузилганини куйиниб таъкидлага- 
нини ҳамон унутган эмас.

Ногоҳ хаёли йироқларга ^ д и  ва Самарқанд кўча- 
ларида юргандек бўлди. Бутун ш аҳар ухларди, у  эса 
К ўксарой остидаги ҳуж рада китоб варақлаб, бедор 
ўтирган ҳазрат билан ю зма-ю з турарди. Ажабо, қиров- 
лаган сийрак қошлар ўртасидаги тугун нимани сўйлаё- 
тир, ҳа, Қодир эгам, не савдони ш арҳ этаётир?

Осмону фалакка, чанг-тўзон булути билан бирга, 
бурғулар ва ноғоралар гумбир-гумбири ўрлаб, Соҳиб- 
қирон хаёлини йиғиб олди. Салдан кейин гурас-гурас 
ж анг отлари, ялт-юлт қилаётган сон-саноқсиз хунхор 
найзалару шамширлар, дубулға қўндирилган беҳисоб 
каллалар кўринди.

Куч-қудрати беадад аламзада Ажам лаш кари, до- 
вул кўчирган бархандек тўзиб-чийралиб, қаҳру ғазаб 
ёғдирган кўйи ёпирилиб келарди, ажалдан бош қа нар- 
са ваъда қилмай, гўё тўппа-тўтри Амир Темур Кура-

6 2



гон сари умтилар, жисми-жони, йўқ, потирлаб ураёт- 
ган юрагини босиб-янчиб ўтмоқчи эди.

Ҳар икки тараф  бош қўмондонлари қул силкиб бер
ган иш ора бақрайган, ўқрайган ва мултираган кузлар- 
да акс этган недир учқунни аланга олдиргани Соҳиб- 
қирон эътиборидан четда қолмади. Сунг, талвасаю  таҳ- 
л и к а  и ч ра  у ки р и б , б и р -б и р л ар и  с ар и  таш ланган  
ботирлар издиҳом ига куш илиб-аралаш иб кетгандек 
булди. Еру самони титратаётган алам-ангиз наъра, қон- 
сираган яроқлар ш арақлаши, камон уқи ёки найза сан- 
чилиб қулаётган навкарлар инграниши, эгасиз қолган 
отларнинг мунгли кишнашлари... бари-бари дили ту- 
бида такрор-такрор кечаётган эди. Гоҳо ботиний шов- 
қин-сурон ва акс-садодан ёриламан деган куксини бош- 
қача бир хавотир босарди-да, Оллохдан мадад ва тузим 
тиларди. Ахир, қачондан бери ташаббус гоҳ у, гоҳ бу 
томонга ўтаётир, ҳар ж ойда либослари алвонранг, афту 
ангорлари моматалоқ жасадлар уйилиб кетган, ҳатто 
ҳадсиз-ҳудудсиз уф қ этагини ҳам ш аф ақ эмас, гуё қип- 
қизил қон буяган...

Саваш ув қизий-қизий нақд ж аҳаннам — ўтли пўрта- 
нага эврилди, ф ақат қандай тугаши номаълум эди. Қал- 
тис ҳолдан диққати  ош ган С оҳибқирон  заҳирадаги  
қўш илмаларни саф арбар этиш ни мўлжаллади. Кейин 
кеч бўлиши мумкинлигини уйлаб хўрсинаркан, ногоҳ 
ҳуш и бош идан учди. Ўн томонда ястанган қую қ да- 
рахтзордан тахминан тўрт минг чоғли ғаним қуюндек 
отилиб чиққан эди.

Олдинда ўйноқлаб-пиш қириб елаётган т>фиқ эга- 
рида бемалол қўнган суворий эътиборини тортди ва 
чўяндан қуйилгандек қорувли қадду қоматига қизиқ- 
синиб тикилди. Зирхди либос кийган йигит, думига 
палос билан ўралган улкан қозон  боғланган отини 
қичаб ҳайдар, талотўм ни писанд қилмай, гоҳ чапи, 
гоҳ ўнгига абж ирона қилич дўлғар эди. Ахийри, дуч 
келган тўсиқларни пайдар-пай даф  этиб, баралла ҳай- 
қирганча, Ҳумоюн ўрдуга яқин келганини кўпчилик

6 3



сезмай қолди. Гулдираган овози урҳо-ур садолари ора- 
сидан алоҳида аж ралиб эшитилар, кишида аж аб таас- 
сурот уйғотар эди.

— Улуг амир, ким бўлди бу б аҳод и р?— сабри чи- 
дамай Темур Қутлуғдан сўради Соҳибқирон. — Худо 
ҳақи, баччағарни ҳавоси жудаям баланд!..

— О лам паноҳ, янглиш м асам ... А ж ам ни  эгаси , — 
хушламай ж авоб қайтарди Темур Қутлуғ. — Айтиш- 
ганича бор экан: худд,и балонинг ўқи-я!..

— Ўзим ҳам Ш оҳ М ансур бўлса керак деб уйлов- 
дим.

М ураккаб саф ар шарт-шароитида, турли-туман фа- 
локатлар ва нохушликлар олдини олиш ниятида, Ҳумо- 
юн ўрду муҳофазаси асосий вазиф алар сирасига ки- 
ритилган. М ахсус топш ириққа биноан, Баҳром баҳо- 
дир бошлиқ хос навкарлар кечаю  кундуз ҳуш ёрлик 
билан қўриқчилик қилишади. Алоҳида ҳарбий сабоқ 
олган, чапдастликда тенги йўқ даста белгилаб қўйил- 
ган чегарадан бирон шубҳали банда нари турсин, ҳатто 
пашшани ҳам ўгказмайди.

Ҳ озир эса кутилмаган ҳодиса рўй берди: ҳалига 
қадар дахлсиз бўлган таомил босар-тусарини билмай 
келаётган Ш оҳ М ансур тарафидан бузилди. Тилаги не
лигини тахдикали чақнаётган кўзлари айтаётир: Турон- 
замин ҳукмдори билан яккама-якка саваш қурмоқчи!..

М ийиғида истеҳзоли кулгач, С оҳибқирон дарҳол 
алоҳида нуфуз эгаси саналмиш хос мулозими, ж умла
дан, дубулға-қалқони ва қуролларини асраб-авайлаб 
олиб ю радиган Пўлод найзадорга ўгирилди. Лекин, 
ёнида ундан ному нишон кўрмай, аламидан бўғилиб- 
лар кетди. Қиёмат-қойимдан қолишмас ж ангу  жадал 
ҳайбатидан чўчиб, дилида ноумидлик туғилиб, наҳот- 
ки ўзини панага тортган бўлса муттаҳам?!

Соҳибқирон афсус чекаркан, олисдан қулоқларига 
бир нидо чалингандек туюлди: «Олампаноҳ, эҳтиёт 
бўлинг, М езон буржи ҳамон бегона ўлчамда!» Ногоҳ 
бир хил орзикди ва тасаввурида таниш  сиймо жон-

ланди. Ҳануз шашти синмаган Ш оҳ М ансур қиличи 
муборак боши узра вишиллаган чоғда, мавлоно Аҳмад 
билан хаёлан мусоҳабага киришиб, абж ирона чап бер
ди. Галдаги мудҳиш зарба Абдул ахтачи тутган тўга- 
рак қалқонга тегди қарсиллаб! Ҳаял ўтмай Хумори 
ясовул, М уҳаммад Озод, Тўқал боварчи, сор лочин 
тезлигида уча келиб, хож аларини ҳалқа солиб ўрашди.

М ана энди С оҳибқирон тепалик гирдидаги ўнғай 
ж ойдан барини, ҳам бош чайқаб, ҳам  ичи тимдала- 
ниб, паришон алфозда кузатаётир: Ш оҳ М ансур тўхтов- 
сиз саваш а-саваш а қиём ат-қойим  қўпаётган майдон 
ичкарисига чекинди. Кутилмаган ж ойда тўсатдан ҳозир 
бўлиб қоларди. И лкида қонсираган  қилич яш инвор 
суръатда ўйноқларди. Қачондир бедови қора кўпикка 
ботиб, ўзи ҳолдан тойди. Барибир шунда ҳам иложи 
борича ҳеч кимни яқинига йўлатмас, ҳар қанақа та- 
лабгорни аямай, бир зарбда ер тиш латар эди.

А хийри, б орлиқни  қорон ғи ли к  пардаси  қоплаб, 
мухораба суронлари тинди, ҳалиг^ша даҳшатли талатўп 
остида титраётган майдон бир мйҳзунлик билан қори- 
ш иқ сукунат қаърига  чўмди. О суда,\ик у зоқ  чўзил- 
май, каллаи саҳарда тағин чок-чокидан сўкилди, тағин 
чор-атроф ни дилларда таҳлика уйғотадиган қийқириқ- 
лар ва оҳу нолалар тутиб кетди.

Тун бўйи тайинли м иж ж а қоқмаган Соҳибқирон 
кечаги ж ойда ж имгина бўш аш иб турар, тобора даҳ- 
шатли туе олаётган мухораба сари кую нчаклик билан 
назар солар эди. Асли вулқон каби қайнаб-тошаётган, 
қулоқни қоматга келтириб гувиллаётган издиҳом ора- 
сидан кеча ҳайратига ҳайрат қўшган Ш оҳ М ансурни 
қидираётганди. П оёнига етиб қолган саваш ичра ўглон 
негадир кўринмади, сру  кўкни титратган ҳайқириқ- 
лар аро наъраси алоҳида аж ралиб янграмади.

Навбатдаги ғалаба ш араф ига бурғу ва ноғоралар 
гумбирлай бош лаган дамда С оҳибқирон кўкси  бир 
бурчини недир ғаш лик кем ираётган  эди. П ариш он 
алфозда нари-бери одимлар, нуқул хаёлида Ҳумоюн

ўрду сари  о ш и ққан , ҳатто  ў зи  билан  олиш м оқчи  
бўлган ўғлон гавдаланар эди. Ахийри, чидолмай ке- 
тиб, тезда тириги ёки ўлигини топиш ни буюрди. Э р
талаб хос мулозими Кўканай исмли навкар йўқлаёт- 
ганини айтганда ҳамон диу\ида ғалати муш тоқлик ҳук- 
мрон эди.

Соҳибқирон Кўкаиай билан аввалдан яхш и таниш, 
ҳатто ўзига садоқати ва ихлоси баланд эканлигидан 
воқиф , огир-енгилга бирдек чидаб, ж ан гу  ж адалда 
кўрсатган ж асорати учун бир неча бор улуфа билан 
сийлагани ёдида. Ҳ озир эса қошида думини ликилла- 
тиб туриш и, қўнғир кўзларини аж абтовур йилтира- 
тиб қараётгани нечундир ёқинқирам ади. Н авкар ер 
ўпиб, этагини қобоқларига суртгач, лаб-лунжини йи- 
ғиштиролмай, хурж унини бир силкувдики, қонталаш 
бир калла гупиллаб пойига тушди ва нарироққа дума- 
лаб кетди.

Соҳибқирон ҳангу манг: рўпарасини гўё ғира-шира 
сароб пардаси тўсди ва бу парда ортидан элас-элас кўри- 
наётган манзара таъриф ига тили ож из. Сираси, наз- 
дида, аллақачон якун топган мухораба яна қайта қўзғал- 
ди, йўқ, таг-замини билан силкина бошлаган ер  нога- 
ҳон қасирлаб йиқилган осмон гумбази остида қолди...

Соҳибқирон ҳоли-руҳидан бехабар эмасми, Кўка- 
най, оғзи танобини қочириб, салтанат учун арзигули 
хизм ат қила олганидан мамнун сўйлаётир: қалаш иқ 
жасадлар орасидан ш аҳид инисини қидириб юрганда, 
Шоҳ М ансурни тасодифан учратиб қолган. Оғир яра
ланиб, қаттиқ чанқаган подшоҳ хуш-беҳуш инграниб 
ётган экан. Ночор ҳолида насиб этадиган ўлимни ис- 
нод санабди, ягона тилаги майдонда саваш иб ж он тас- 
лим қилиш бўлганини айтаркан, ёноқларидан ёш ду- 
малаган, ўтинчини инобатга олиб тегмаса, етти пуш- 
тига етиб-ортадиган ж авоҳир бермоқчи бўлган. Лекин 
булар барисидан Соҳибқирон м еҳрини қозониш  авло 
туюлиб, бирдан ш ерлиги тутган-да, ш артта қилич ялан- 
ғочлаган Кўканай!..

— Ахди бузуқ қаш қир ер тишлади, — ниҳоят у  сўзи- 
ни якунлади, хож аси этагини яна тавоф  қиларкан. — 
Қайтиб энди тинчингизни бузолмас, олампаноҳ!

— Ҳе, тилинг кесилсин, молфаҳм олчоқ!..
Аллатовур зил-замбил нарса Соҳибқирон дили ту-

бида қоя мисоли ўрнаш иб, руҳи-шуури ва жон-жаҳо- 
нини сим-сим қақш атиб ю бораётган эди. Нима учун 
бундай ҳол кечаётганига сира ақли етмас, нуқул хаё
лида майдонда қилич ўйнатиб, тик туриб ўлишни орзу 
қилган ўғлон гавдаланар эди.

Орадан кўп ўтмай, улут зотлар каф ил бўлиш иста- 
гини билдиришса-да, Кўканайни дорга торттирди, ҳатто 
бу билан кифояланмай, уруғ-аймоғини ҳам ж азолаш  
ҳақида туғилиб-ўсган ш аҳри м утаваллисига буйруқ 
йўллади...

10

Ажам ғалвасидан қутилгач, орадан кўп ўтмай, Со- 
ҳибқирон Козерунда мудофаа сақлаб турган Умаршайх 
М ирзони Ҳумоюн ўрду сари чорлади. Ошиғич келиб, 
ихлос палосини ўпган ҳарбу зарб майдони қарчиға- 
йини бағрига босаркан, чексиз ғурур хиёл ҳориган 
юрагига қувват бағишлади. Амирзода ўзини мулоҳаза- 
кор ҳамда оғир-босиқ тутардики, бундан анча-мунча 
улғайгани, оқу қорани таний бошлагани, такдир ёзу- 
ғига тан бсриб, меросхўрлик даъвосидан кечгани анг- 
лаш илар эди. К ечки м аш варати олий баланд рухда 
кечди ва Форс диёрининг «...манъ этиш ва ҳал қилиш 
иш лари  ж аҳон  ам и р зо д аси  У м арш айх М и рзон и н г 
ўткир раъйи ва узоқни кўра билувчи ақлига ҳавола 
этилсин» қабилида фармони олий содир бўлди.

Хуфтондан кейин ш оҳона зи ёф ат бошланиб, жо- 
зиб қўш иғу наволар хуш ёқар рақслар билан уланди. 
Ҳ амиш агидек тўрда қўр тўккан С оҳибқирон диққат- 
эътиборини кўпроқ диллари не-не орзу-умидлар би
лан лим-лим амирзодаларга қаратди, салтанат ф ақат

6 7



сиздек қанотларим билан барҳаёт, дея лутф у карам  
қилганда, олҳиш ва ҳамду сано ж оладек ёгилди. Холи- 
сона эзгу тилаклар оғушида кукси тоғдек юксалиб бо- 
рар, чироқ ёқилгандек руҳи ёриш ар, танидаги чарчоқ 
ўрнини рағбат ва қатъият эгаллаётган эди.

Энди чиндан ҳар қанча ғурурланса, ҳар қанча сар- 
хуш у сарм аст булса арзийди, ахир, не-не уқубатли 
манзиллар қолмади ортида? Ф ақат ён-верида гирди 
капалак жигаргўш алари ва ёру биродарлари Ҳумоюн 
ўрду узра иқбол қуши нечун бу қадар тинмай чарх 
ураётгани боисини билиш армикин? Ич-ичида афсус 
айтди гуё кимдир — бош қа бир одам! Ва нохос юраги 
чучмал тортди-да, тепасини ураган баҳри муҳит ойна- 
сида ногоҳ таниш  қиёф а жонланди. Сунг таънали нигоҳ 
ингичка шуъла каби шитоб яқинлаш иб келди-да, нгуу- 
ри қатларида урнашди.

С оҳибқирон этагини қайта-қайта  тавоф  айлаган 
Умаршайх М ирзони Ф орс сари кузатиб, ниҳоят, оқ 
тулпор жиловини Араб И роқи сари бурган фурсатда 
ҳам ғойибона таъ қи б  остида эди. О лисдаги нигоҳ 
жодусидан бир дам аж рала олмай, ғалаба ёр қўшин 
пешида елиб борар, гоҳо кукси тилимланиб, Султон 
Аҳмад билан кечадиган ж ангни уйлар эди. Неча кун 
мобайнида ҳордиқсиз йул танобини тортган лашкар, 
ахийри , бир ёғини сурм аран г чуққилар  силсиласи  
тусган, бир томони ж ар-чукурдан иборат яланг-қум- 
лоқ даш т ўртасида тўхтагач, беихтиёр яна мавлоно 
Аҳмадни эслади. Бир қучоқ оловни эслатадиган қуёш 
ҳам гўё хотираларидан сўйларди. Қуёш ботгач, чор- 
атроф  сув қуйгандек тинчиди. Қоронғулик тушганда 
ҳар жойда лип-лип ўчаётган гулхан чўғлари милтираб 
к5финар, гоҳо найза ёки қилич тутган соқчилар ғул- 
дираш и эш итилар эди.

Гирд-тевараги очиқ тепаликда қўндирилган, хос 
мулозимлар ҳуш ёрлик билан қўриқлаётган ш оҳона 
ўтовда эса бедорлик ҳукм сураётир. Қош қорайган чоғда 
бошланган олий машварат, вақт катта саҳардан ошган

бўлса ҳамки, қизғин паллада. Турда салобат билан чор- 
дона қурган С оҳибқирон ранг-рўйида недир ҳасрат 
акс этган: ҳуш-хаёли бир тараф дан саркардалар ўрта- 
га ташлаётган фикр-мулоҳазада бўлса, бир жиҳатдан 
олис сарҳадлар ош а термилиб турган ҳазрат нигоҳида. 
Тинмаган ж он қизғин баҳсга шунғиган даврани гўё 
анчадан бери кузатади, ҳатто гоҳо бирдан тортишувга 
қўшилиб, қайсидир таклиф  ёки истакни қизғин маъ- 
қулласа, бош қа бирини рад этади...

— Ж аноблар, қилични қиндан суғуриш энг охир
ги чора саналур, ҳали имкон бор экан, тадбир чекай- 
ликки, иложи бўлса қон тўкилмасин, — мажлис ахди- 
га бирин-сирин разм  солди Соҳибқирон. — М уросаи 
мадора йули ҳар иккала томон учун ҳам ўнғайдур.

— Ҳ ақсиз, олампаноҳ, сулхдин м аъқул чора йўқ- 
т у р ,— деди Темур Қутлуғ узиб. — Билагимиз кучини 
кўрсатиш га ҳамиш а улгурамиз!..

— Аълоҳазрат, Султон Аҳмад Оқбуға барлосни дор
га тортгани  етм ай, ж аноби  М ир С аййид Б аракани  
беҳурмат қилиб қайтарганини наҳотки унутдингиз? — 
ош кора кесатди Ж о ку  барлос дўриллаб. — Ф ақирга 
қолса, раҳму ш афқатдин оғиз очмай, аж дарни тезроқ 
бир ёқли қилиш керак!

— Улуғ амир, қизиш моқ бефойдадур. Пири калон 
яна бир элчилик қилсунлар, зора энди Султон Аҳмад 
ю рагини қоплаган музни эритиш га муяссар бўлса- 
лар!..

Эрталаб муҳтарам узтоз олиб ж ўнайдиган олий 
ниш онли м актубда С ултон А ҳмад сар вар и  олам — 
Амир Темур К ўрагонни валинеъм ати ўрнида кўри- 
ши, пойтахтида унинг номини эъзозлаб хутбаи мубо
р а к  ўқитиш и, С ам арқан д  ғазн аси га  вақти -соатида 
мунтазам бож у хирож  тўлаб туриш и, ниҳоят, элида 
ж абру зулмни чеклаши лозимлиги мухтасар битилди. 
О қбўға барлос хунига зом ин бўлгани, катта-кичик 
тиж орат карвонларини талаш, ҳаж ни ихтиёр айлаган 
мўминларни қул қилиб сотиш  учун иж озат бергани

сабабли алоҳида товон тўлаши зарурлиги қайд этил- 
ди. Агар, хомхаёлга берилмай, уш бу шартларга кўнса, 
буйнига итоат ҳалқасини сола келиб палос ўпса, барча 
қаторида а ф уга сазавор  бўлаж ак, тож у тахти, молу 
мулки, ахди аёли тасарруфида қолур...

О рада кечган ўн кун бир неча йилга татир эди, 
буни бутун вужуди билан туйган С оҳибқирон М ир 
Саййид Барака хайрли мужда билан қайтиш ини жуда- 
жуда истарди. Асли пири комил бугун ҳузури мубо- 
ракда ҳозир бўлиши лозим. М ўлжалдаги иш ини вақ- 
тида битиролм аган ш екилли — кечикаётир. Ана шу 
боис алагдалиги тобора ортмоқда, ҳаргиз кўзлари ни- 
горон. Ким билсин, бекор овора қилдими кекса одам- 
ни, ахир, Султон Аҳмад аввалгидай қамаб таш ласа не 
кечади ҳоли?

Афсус, қуёш  магриб сари оғди ҳамки, М ир С ай
йид Барака дараги бўлмади. Энди Соҳибқирон хаво- 
тиру шубҳаси тагин ҳам кучайиб, бир жойда ўтирол- 
май қолди. Ниҳоят, сал-пал овуниш  илинжида, ди- 
м иққан  ўтовдан  узилди . Ҳ ам он ялангликда н аф ас  
ростлаётган лаш кар қанотларини пиёда айланаркан, яна 
хаёлини эртанги мухорабани бор ёки йўқ қиладиган 
сулҳ таш виш и эгаллади.

Тим қизил улкан гумбазга ўхшаб қолган қуёш  ф а 
лакка елка тираган чўққилар ортига, кулранг тусли 
поёнсиз буш лиққа оҳиста чўкиб борарди. Кечки ша- 
ф ақ  яллиги дала-дашт этагини кесиб ўтган дарё сатҳи- 
да сокин жилваланар, баф урж а одимлаётган фотиҳи 
ж аҳон ҳавасини қўзғар эди. М айда баргли алафлар ва 
қалаш иқ тошларни ювиб, бир маромда шовуллаб оқаёт- 
ган ш ошқалоқ мавжларга суқланиб тикилди-да, чўмил- 
гиси келди.

Ҳали-ҳамон эсида, ўт-олов ёшлигида, эрта баҳордан 
то кеч кузга қадар, дарадан ҳайқириб, қирғоқларини 
ювиб тушадиган Х ожа Илғор сойи гумидан чиқмасди. 
Уззу-кун офтоб тиғида чўяндек қорайиб, завқ-ш авқ- 
дан кўзлари чақнаб, чайир ва елвагай тенгқурлари би-

лан сузгани-сузган эди. Айни туш қиёмида сағриси 
мой суртилгандек ялтироқ, қулоқлари  чим ирилган 
ж ийрон қаш қасини етаклаб келадиган падари Амир 
Тарағай баҳодир жилмайганча: «Балиқ булиб кет-ей, 
улим!» — дея ҳазил отганда лаб-лунжини йиғиштирол- 
май қоларди. Кейин бирпас мириқиб ҳангома қили- 
шар, хандон таш лаб кула-кула, бедовни баҳамж иҳат 
етаклаб сувга туш ириш ар ва диркиллаган баданини 
обдон иш қалай-иш қалай ювинтириш ар эди.

Чарх неча бор айланди-я ўшандан бери, ҳайҳотки, бу 
кунда дилида тоабад улуг орзулар чироғини ёққан вали
неъмати охират тупроғи остида тоабад осуда ётибди...

Ногаҳон орқа тараф дан бир енгил, бир беозор шо- 
вур эшитилиб, хаёли бўлинди. Чамаси, шу орада биров 
эҳтиёткорлик билан яш ириниб, пойлоқчилик қилаёт- 
ган эди. Қўриқчи йигит булса керак, деб қўйди ичида. 
Ахир, бош қа ким ҳам ж уръат эта олади ён-атрофида 
ўралашиб юришга?

Ниҳоят, қизиқиш и ортиб, аста ўгирилди.
Ишониш қийин: бир учи чўзила келиб дарёга ту- 

ташган ва туя ўркачидек дўмпайган кўкиш  қоя биқи- 
нида кўркам соқолли қотмагина чол маъюс кулимси- 
раб турарди.

Соҳибқирон беихтиёр кўзларини юмиб-очди, аммо 
энди ҳеч ким кўринмади, тааж ж уб билан елка қисиб, 
қум-шағал босган қирғоқ бўйлаб дилгирона илгарилай 
бошлади. Йигирма қадамча босган эдики, шундоқ рўпа- 
расида, қат-қат сароб пардаси ичра ҳалиги сиймо яна 
бир кўриниб йўқолди.

Ажабо, ким бўлди бу одам, ким?
Қуёш қўноғида яш ириниб, қоронғулик қуюқлаш- 

ганда ҳам Соҳибқирон соқчи-навкарлар назорат қила- 
ётган соҳилда, ҳалиги ғадир-будир қоя четида нари- 
шон ўлтирар, гўё хаёли сиёҳ тусли асов тўлқинлар 
билан қўшилиб олисларга оқар эди.

Ахийри, кўкда бодрокдек сочилган юлдузларни ку- 
зата-кузата вақтни белгилади-да, аста қўзгалди, ҳайто-

вур қуш уйқу қилиб олгани маъқул, эрта  беҳад ма- 
ш аққатли кун бўлиши мумкин...

Соҳибқирон шоҳона ўтов тўрида ҳозирлаб қўйилган 
юмшоқ тўш акка бемалол чўзилди. Тахминан саҳарга 
қадар хаёл суриб ётди, ахийри, киприклари юмилар- 
кан, ўзини бир том они чуқур ж арлигу бир тараф и  
яйдоқ адир, хазону тўзон қоплаган бепоён бўзлокда 
кўрди. Одам юрса оёғи, қуш учса қаноти куядиган ма- 
конда адашиб қолганди ва теварак-атрофда ўзидан бошқа 
кимса йўқ эди. Ногоҳ шундоқ юксакда бир парча ша- 
ф ақ ингичка чизиқ мисоли тортилди-да, чўзила-чўзила 
қуйига эниб, мовий бўшликда нигоҳ аранг илғайдиган, 
бир учи қайрилма, бошқа учи тўмтоқ ҳассага айланди. 
Ҳаял ўтмай у зув келиб, ш овурсиз бир тарзда гириллаб, 
пойида кўндаланг тўхтади.

Соҳибқирон қовж ираган ўт-ўлан орасида, не қила- 
рини билмай, гезариб, лол-ҳайрон турар, негадир 
кўзлари қамашгудек бўлиб ачиш ар эди. Ш уурини не
дир ғубор чулғаб, ю раги қинидан отилиб чиққудек 
алфозда бсзовта тепа бошлади. Сўнг бирдан қизиқи- 
ши ортиб, ҳатто андак ҳаяж онланиб, абж ирлик би
лан энгашди. Лекин, қаники, кўкдан тушган матоҳни 
жойидан сал қимирлатгани қурби етса!? Бари урини- 
ши зое кетиб, ҳолдан тойган ва ж иққа қора терга кўмил- 
ган дамда, бир чимдим киноя аралаш  овоз чалинди 
қулоғига!..

— Олампаноҳ, ф ақат билак кучи бекор-да!
— Во ажаб! Зиндондин ким озод қилмиш сизни, 

мавлоно?
— Билингки, руҳ қуши ҳамиш а озод!..
— Руҳ куши?
К игиз кулоҳу кигиз чакмон кийган, озғин-қотма, 

заъф ар юзли, патаклаган соч-соқоли қулоғигача кўмган 
чол энди ж авоб қилиш ни хохдамади. Чол бир неча 
соат тинмай, ҳордиқ олмай югурган одам каби ҳанси- 
рарди. Ботиқ кўзлари недандир огоҳ этиб, хиёл маъю- 
сона чақнарди. Салдан кейин мийиғида ю м ш оқ ку-

либ, ҳассани бемалол қўлтиғига қистирди-да, илдам 
қир ортига ўтиб кетди...

Соҳибқирон, тонг-азонда, уф қ  гардиши ёришмай, 
бомдодни якунлар экан, беихтиёр ғаройиб тушини эс
лади ва тасаввурида мавлоно Аҳмад қадди-басти ж он
ланди. Сунг... осмону фалакдан айлана-айлана учиб кел
ган ҳассани хотирлади. Не боисдан ўша савилни ж о
йидан қўзғата олмади? Бу аломат ҳодиса нимага ишора, 
ҳей, тавба? Тўсатдан пайдо бўлган ҳазрат боқиш ида 
недир истеҳзо ва надомат акс этганда, нақадар бўша- 
шиб, нақадар изза чекди. Дарвоқе, саф ар арафасида, 
оёқ-қўлига кишан урилган кунда ҳам, қиёф асини шу 
хил ифодалар қопламаган эдими?! Ажабо, орадан қан- 
ча вақт ўтибди-ю, ҳануз қурту қумурсқага таланиб ётга- 
нини бирон марта ўйлаб кўрмабди. Ахир, эрта саф ар
дан қайтса, қандай қарайди бетига? Очиғи, ҳали ҳам 
кеч эмас, тезроқ хатосини тузатиб, айбини ювиши ло
зим. Иложи бўлса бугун ёки эрта Самарқанд сари чо- 
пар жўнатгани маъқул, токи у, шамол каби ела бориб, 
доруга амир Ҳожи Сайфидаинга алломаи замонни зин- 
дондан бўшатиш ҳақида муборак ёрлиқ етказсин!..

Соҳибқирон девон мубошир мунш ийси ва шахсий 
котиби мавлоно Ш амсиддинни хузурига чорлаб, амир 
Ҳожи Сайфиддин номига соғинчи ва хоҳиш-иродаси 
нозик ифода этилган мухтасар мактуб ёздирди. Мак- 
туб остига муҳр босаётиб, муаззам пойтахт кўчалари, 
зумрад тусли боғ-роғлар, маҳобатли арк  хиёбонлари- 
да кезиб юргандек бўлди. Ҳар қадамда гўё мавлоно 
Аҳмад пеш воз чиқар, куйиб-пиш иб тагдор-тагдор са- 
вол ёғдирар, бир қадам ҳам ортидан қолмас эди. Те- 
ран сукунат қўйнидан юмш оқ-эзгин товуши элас-элас 
эш итилар, сирли бир йўсинда сези м лари н и  иш ғол 
қилар эди.

Л анг очиқ эш икдан  М ир С аййид  Б арака  кириб 
эҳтиром кўрсатаркан, хаёли пардек тўзғиди-да, дорус- 
салтана манзаралари ҳам, ҳазрат ж уссаси ҳам рўёдек 
узоқлаш иб кетди. П ири калон Султон Аҳмад, ҳамон

такаббурлик отидан тушмай, астойдил тиш  қайраёт- 
гани ҳақида койиниб, чексиз ташвиш ва надомат би
лан суйлади. Кибру ҳаво оғушида эт қуйворган ноба
кор аллақачон шоҳи ж аҳон учун муносиб қароллик 
ж ом асини ҳозирлаб қуйганмиш, вақти етган ҳамоно 
эгнига шу либосни ёпиб, етти иқлим бўйлаб ном та- 
ратмоқчи эмиш!..

Соҳибқирон ёниб кетаёзди: на чора, энди охирги 
чорани қўллаш — қилич яланғочлаш га тўғри келади. 
З аф ар  ниш онли қўш ин аллақачон им осига маҳтал, 
иншооллоҳ, бир зарб билан бурни кўтарилиб кетган 
ғанимни кунпая-кун қилиб ташлашига имони комил!..

Кечқурун давлат арконлари, амиру беклар ва амир- 
зодалар Ҳумоюн ўрдуда т$^планишди. Кичикроқ зиё- 
фатдан сўнг, саҳарга қадар, асосий мухорабани қайси 
йўсинда олиб бориш  м асаласи  батаф сил  м уҳокама 
қилинди.

Охири хулоса бўлдики, иложи борича Султон Ах^ад 
билан кенг-очиқ, яланг майдонда ю зм а-ю з саваш иш  
қулайдир. Эҳтиёт юзасидан барча куч бир йўла саф ар
бар этилмайди, олдиндан махсус тайёрликни ўтаган қисм- 
лар заҳирада пайт пойлаб туради, суворий қўшилмалар- 
дан бир неча бўлаги пистирма ҳосил қилиши лозим. 
Ниҳоят, ялпи ҳужум пайтида, вазиятдан келиб чиқиб, 
саркардалар мустақил ҳаракат қилиши алоҳида белгилаб 
қўйилсин. Зудлик билан Умаршайх М ирзога чопар жўна- 
тилсин, токи у  тезроқ мадад кучлар сафарбар этишни 
таъминласин...

Анчадан бери Ф орс заминида ибратга молик инти- 
зом ва осойиш талик ўрнатиш га эриш ган Умарш айх 
М ирзони эслаган заҳоти Соҳибқирон руҳи қанотлан- 
ди, айни пайтда, олисдан муттасил боқиб, ш уурини 
эғаллаб турган нигоҳ маъюслангани ва безовтаҳол ёниб 
ўчганини сезди.

Баҳонада яна ҳуш -хаёли К ўксарой остидаги ним 
қоронғи ҳуж ра билан боғланди-да, ўзидан ранжиди. 
Ҳалиги мактубни тезроқ амир Ҳожи Сайфиддин ил-

кига етказиш ни ўйлай бошлаганда хос мулозим к и 
риб, Самарқанддан чопар борлигини айтди. Эшикдан 
букилиб кирган ва узини пойига отган Ултой қарчи- 
гайни аста тургазиб, багрига тортди.

Муаззам пойтахт ва бутун Мовароуннахр нафасини 
теран ҳис қилган Сох^бқирон, терисига сигмай, савол 
устига савол ёғдирди, фақат амалдору зодагонлар эмас, 
ҳатго олиму уламолар, зироат ва хунар ахди турмуши 
қай аҳволда кечаёттани билан ҳам астойдил қизикди. Сўнг 
доруга йуллаган сўрғичли мактуб қатига қистирувли бир 
парча гижим қоғоз эътиборини тортди. Секин тахини 
очаркан, мавлоно Аҳмад ҳусни хатини таниб, шошиб 
қолди. Офарин, ҳазрат бемалол юрагини бўшатибди:

«О лампаноҳ, дуойи саломдан кейин, муборак хот и- 
р и нги зга  м аълум  қилайки , ф ақир эрт а-кеч  си з билан  
алоцадам ен, т а ъ би р  ж ойиз эрса, ҳа м ко р у  ҳам наф ас- 
мен, ҳат т о ҳ а р  босган к,адамингиз ва  ҳа р  неки  ўй-ф ик- 
р и нги з ҳувва и  ҳоф изам га мудом аёндур.

С из ҳам  ф ақирни кўп эслайсиз чоғи, каромат  рўй  
бериб, ҳам иш а ёнимга келиб-кет гандек бўласиз, паф а- 
сингиз доим т аним ни  исит иб  т урганид ин  шодмен.

Эй, к;илич пайғам бари, ф ақир билиб-билм ай сизни  
анчайин  ранж итдим, Қ одир эгам кўнглим га йўк, ердаги  
ш убҳаларни солгани боис, дабдуруст дан си з учун  бе
гона ва  дардисар одамга айландим. Ҳ ам он беадад ғаш- 
л и к  ва  андуҳ ичра ич-эт им ни еб  ёт ганим ни яш ирмас- 
мен. З и н д о н  ва  ёлғи зли к  а зобидан  эмас, эрт а баъзи  
бир  т ахм иним  ҳац  бўлиб  чициш идан қўрцамен.

Н а чора, пеш онам  ш унаца ш ўр экан, охиригача ко- 
рингизга  ярамадим, к,анот ингизда муқим т уролмадим, 
аксинча, наф рат га л о й щ  беқарорлик кўчасида адаш- 
дим.

А ълоҳазрат , м и н г  шукрким, энди М езон  буржи уз 
ўлчам ига цайт ибдур. Фацат, йўлига кет ар олди, Зуҳ- 
ра билан М уш т арийни  т ут аш т ирган к,атламда кем- 
т и к  пайдо  цилғон кўринадур  ва  ш у далилни  ҳар  он ино- 
бат да т ут гайсиз. К емт ик цачон бит иб, қачон йўқоли-

щи ҳозирча  маълум  эмас. Элчи ф ариш т алар нечунд ир  
б у борада сукут  сацлайдурлар...»

С оҳибқирон  м актубни ян а  берилиб  ўқигач, бир 
маъюслик огушида шивирлади: «Ажабо, не экан баъ- 
зи бир тахмини? Аввал айтмагон эрди-ку!» Номаълум 
нуқтага тикиларкан, елкасига гўё оғир юк ортилди- 
да, қизиб бораётган миясини пароканда ўйлар чулга- 
ди. Ҳаял ўтмай ш оҳона ўтов эшигидан гўё биров шо- 
вурсиз мўралади. У риниққан кигиз чакмонга ўралган 
нимжон ж усса парпарондек айланарди атрофида. Сўнг 
томирлари бўртиқ ориқ қўллар бўйнидан авайлаб қуч- 
гандек, патак соқол кўмган илимсиқ лаблар пешона- 
сига аста босилгандек туюлдики, бундан тамом ҳай- 
ратда!..

С оҳибқирон С ам арқанд хаёли ва мавлоно Аҳмад 
ёди билан мутаассир бўлиб, амир Ҳожи Сайфидаин 
м актубини деярли  унутган эди. Ҳ узури  м уборакни 
тарк этиш учун Ултой қарчиғай тавозе-ла иж озат сўра- 
гач, бирдан уни эслади ва дарҳол қўлига олди. Кўпни 
кўрган доруға баён айлаган хабар ағдар-тўнтар қилиб 
ташлади бутун вужудини!

Ҳайҳотки, Қундузча жангида қуйруқ тутқизмаган 
Т ^ т а м и ш  ўтлон, қайтадан сон-саноғи йўқ черик жам- 
лаб, Турон заминини ғорат қилмоқчи бўлаётгани пой- 
тахти азим ва теварак-атрофдаги музофотларда овоза 
эмиш!..

У зоқ мулоҳаза юритгач, С оҳибқирон ҳозирча бу 
ҳакда ҳеч кимга оғиз очмасликни маъқул топди. Эл- 
дан бурун вах^м а кўтариш  ҳозирги қалтис вазиятни 
янада таранг қилиб, бутун жамоада озми-кўп тахдика 
уйғотиши мумкин. М уқаррар ғалаба эса кўпинча хо- 
тирж ам лик билан боғлиқ...

Каллаи саҳарда Ултой қарчиғай, мавлоно Аҳмадни 
ҳибсдан бўш атиш  ҳақидаги олий ниш онли ёрлиқни 
олиб, С амарқанд сари ошиғич жўнади. Йўл азобини 
назар-писанд қилмайдиган абж ир чопар ортидан Со- 
ҳибқирон аллабир хомушлик билан тикилиб қолди.

Салдан кейин, ф арм они олийга кўра, заф ар  ниш он
ли қўш ин қўналғадан довулдек кўчди. Еру кукни гурс- 
гурс қадам товуш лари, қулоқни қоматга келтирувчи 
шовқин-сурон, бурғу ва ноғора садолари кўмиб юбор- 
ди...

11

Аввал Ф орс ва Ажам билан иттифоқ тузиб, кейин 
л аф зини  бузгани сабабли Султон Аҳмад бош и берк 
кўчага кириб қолганини Амир Темур Курагон аллақа- 
чон пайқаган. Аммо, куни битаётганини сезиб турга- 
ни ҳолда, муросаи мадора йулини қидирмай, аксинча, 
элчиси М ир Саййид Б аракани тағин б еи ззат  қилиб 
қайтаргани тааж ж убга молик. Илон ёғи ялаган под- 
ш оҳ очиқ майдонда саваш қуриш дан руй-рост бош 
тортгани ҳам бир жумбоқ...

Заф ар нишонли қўшин Бағдод бўсағасига қадар ҳеч 
бир талафотсиз, уринмай-суринмай, дадил етиб бор- 
ди. Ҳар қадамда муросасиз олишувларни кутган нав- 
карлар ва саркардалар бу ҳолдан бир қувонишса, бир 
хавотир чекиш ди. Ҳатто С оҳибқирон ичига ҳам чи- 
гил тушди. Ахир, Султон Аҳмад ҳийлаи найранг бо- 
бида пихини ёрган: бир балони ўйлагани ва пана-паст- 
қамда пистирма қўйгани эҳтимолдан холи эмас. Орқа 
ва олддан илкис бош ланадиган ўрам а ҳуж ум белни 
синдиради. Илгари кўп синовдан ўтган шу усул орқа- 
ли ҳатто ўзи неча марта душманни осонгина тавбаси- 
га таянтирган.

Йўқ, хайриятки, ҳеч қандай пистирма учрамади.
Қ олаверса, Бағдод ким сан Амир Темур Кўрагон 

каби киф ти ер  искамаган пахдавон қўмондонни ку- 
таётган ва уруш  ҳолатида турган шаҳарга сира ўхша- 
масди. Йил-ўн икки ой мобайнида ҳаёт булокдек қай- 
наб-тош адиган бозорлари , м айдонлари ва кўчалари 
уш бу паллада ҳувиллаб қолмиш: гўё ф уқаро ўзидан ҳам, 
кундалик эрмакларидан ҳам адашиб, ғафлат уйқусига

чўмган ва ноумидлик гирдобига гарқ. Ҳатто боғ-роғ- 
лар ва дов-дарахтлар ранг-равиш ини йўқотган каби 
бефайз, қачондир суви зилол бўлган ҳовузлар кўлмакка 
айланган, қут-барака ариган хонадоиларда ваҳима ҳукм 
сураётир, бош-охир тошдан тикланган маҳобатли му- 
дофаа деворлари беун инграмоқда...

Бутун ж амоани ҳайратга солиб, Соҳибқирон қамал- 
ни бекор қилди ва узоқроққа чекиниш ни буюрди. З а 
ф ар нишонли қўшин кунботарда ястанган, қўй-қўзи- 
лар маъраши, тўрғайлар нолиши тутган, этагидан ки- 
чикроқ дарё оқиб ўтадиган баҳаво яйловда ўрнашди.

Фавқулодда қалтис тадбир кутилмаган оғир оқибат- 
ларга гирифтор этиши мумкин эди. Ш ундан хавотир- 
га тушган айрим таж рибали ва эҳтиёткор саркарда
лар, ош кора эмас-у, пинҳона норози бўлишди.

Барини сезса-да, Соҳибқирон пинагини бузмади, 
ф ақат шунчаки ҳамлага ҳозиру нозир туриш ни бую- 
риб, бедови ж иловини Пўлод найзадорга тутқазди. 
Ш оҳона ўтовга кириб, тўкин дастурхон ёнида бафур- 
ж а чўкканда, очлик ичакларини тирнаб-тирнаб қўяёт- 
ганди, шунга қарамай, томоғидан овқат ўтмади.

Соҳибқирон тўлишган ой ёритган тунни, хос қўриқ- 
чилари билан бирга, шаҳар бўсағасида бедору беҳало- 
ват кечирди. Тонг ёриш ар-ёриш м ас ш арқий дарвоза 
ш арақлаб очилди-ю, беихтиёр мийиғида кулди. Ҳаде- 
май рўпарада қирғоғидан тошган уммонни эслатади- 
ган олатасир оломон кўринди.

Тош-шағал тўкилган, икки тараф ида терагу тол саф  
тортган кенггина кўчадан мункиллаган чоллару кам- 
пирлар, гўдакларини бағрига босган чачвонли аёллар, 
кўзлари маъюс жовдираган ўсмир йигит-қизлар, сал- 
лаларини бўй-бастларига каф ан  қилиб ўраган уламо- 
лару аш рофлар, косиблару хунармандлар бўзлай-бўзлай 
ўрмалаб келишарди.

— Эй, сарвари олам, маълумингизким, сизга не-не 
умид билан мактуб битган эрдик. Ш уни инобатга ту- 
тиб, бир қош иқ қоним издин кечгайсиз, — ер қучиб

ётган қавм дош лари ном идан сўйлади ж уръатлироқ  
қариялардан бири. — Токи, қиёматга қадар дуойи жо- 
нингизни қилайлик!..

— С ултон Аҳмад қаёқда? — сўради  С оҳибқирон  
хотирж ам.

— Худо ҳақи, қайдалигидин хабарим из йўқ, — со- 
қолини  ю лгудек бир ҳолда нола чекди  чол. — Биз 
ҳимоясиз қолган етим бечоралармиз.

— Ш ундоқ, олам п ан оҳ! — н огоҳ  гувиллади  ха- 
лойиқ. — Ж аб ру  ж аф один дийдаларимиз қон!..

О радан  кўп ўтм ай отлиқ ж арчилар, кўчама-кўча 
елиб, аф у  ҳақидаги ф арм они олийни ж ар солишди. 
Бутун пойтахтни қамраб олган шоду хуррамлик баҳо- 
на Соҳибқирон дили ҳадсиз ш укуҳ билан тўлди. К е
йин чор тараф дан ёғилаётган олқиш у қутловларни бир 
хайрихоҳ нидо босиб кетгандек туюлиб, яна тасавву- 
рида мавлоно Аҳмад жонланди. Ҳ азрат алоҳида ихлос 
билан ёзган  ном ани эсларкан, М езон бурж и билан 
боғлиқ мулоҳазалари чарх ура кетди хаёлида!..

Соҳибқирон ўш а куни тушдан кейин пойтахт мар- 
казида қад ростлаган кош инкорий сарой олдидаги май
донда тўпланган халойиқ қошида мамлакат бўйлаб ўрна- 
ти лаж ак  тартиб-интизом  ҳақида қисқа ваъ з айтди. 
Ваъзини ҳамма итоат қулоғи билан тинглагани учун 
қаноат ҳосил қилиб, хиёбон бўйлаб бир неча қадам 
босувдики, ранг-рўйи ва кийиниш идан сарой хизмат- 
кори эканлиги сезилиб турган барваста киш и икки 
букилиб қоғоз узатди.

Урушда қўлим шол бўлса ҳам,
Қочиш да оёғим чўлоқ эмас...

Султон Аҳмад тараф идан  ож излик қалами билан 
битилган байт маъносини тушунган Соҳибқирон бе
ихтиёр мийиғида истеҳзоли кулди.

Ҳайҳот, худди шу палла, атай қилгандек, қачонлар- 
дир тиғдан лат еган ўнг оёғи қақш аб-ачиш иб оғриди-

ки, ногоҳ инграб юбораёзди. Аммо ҳоли-руҳини ҳеч 
кимга сездирмай, тиш ини тишига босди. Орадан неча 
йил ўтган эса-да, не-не ҳаким у ҳози қ  даволаганига 
қарамай, қуриб кетгур ж ароҳати ҳануз тўласинча ту- 
залган эмас: гоҳ кундузи, гоҳ кечаси ж онини қийнага- 
ни-қийнаган. Эҳтиётини қилмай, ношуду нотавонлар- 
га ортиқ ишониб, шундай азоб-уқубат орттирганини 
тоабад унутмаса керак.

— Қиблагоҳим, муборак хотирингиз жам бўлсин, — 
деди Муҳаммад Султон, байтни товушсиз ижирғаниб 
ўқигач. — Ул доғули ҳаром тукингизга ҳам арзимас!

— Тўғри айтасиз, амирзодам, Султон Аҳмад бор- 
йўти тулки наслидин эркан, ваҳоланки, биз мудом арс- 
лон овлаганмиз!..

О ф арин сизга, шаҳаншоҳим!..
— Ф армони олийким, Султон Аҳмад тез суръатда 

таъқиб қилинсин, токи, бугун-эрта ўлиги ё тириги- 
дин хабар топай!

Соҳибқирон ҳувиллаб ётган эгасиз сарой иештоқига 
надомат билан кўз югуртирди. С5^нг, нимадандир гу- 
монсирадими, бош қа сабабданми, ҳартугул ичкарига 
оёғи тортмади. Ахийри, кўп иккиланмай, саркардалар, 
амирзодалар ва ўзи учун истиқомат ж ойи сифатида, 
шаҳар четидаги темир панжаралар билан ўралган чор- 
боғни танлади. Қўшалоқ сарҳовузи, фавворалари ва бир 
нечта муҳташам иморати бўлган хилват-осуда маскан 
дидига анча маъқул тушган эди...

Соҳибқирон Ҳумоюн ўрду ва ўғруқни қўриқлашга 
энг чапдаст навкарларни жалб этиш, хусусан, ғалаба 
ёр  қўш ин қанотларида ҳуш ёрлик ва ф аолликни ку- 
чайтириш  бўйича алоҳида кўрсатма берди.

Асхир, ҳали ш арт-ш ароит оғир, алам зада Султон 
Аҳмад чалғитиш учун шунчаки чекингани, мавриди- 
ни топган ҳамоно яш иринган кавагидан чиқиб, кутил
маган зарбалар бериш и эҳтимолдан холи эмас.

Соҳибқирон қаттиқ толиққани сабабли тун бўйи 
м ириқиб ухлади, тонг отган ҳамоно, галдаги ғалаба

муносабати билан ш оҳона зи ёф ат ую ш тириш ни бу
юрди. Баҳонада ўзи  ҳам кўнгли чигилини ёзмоқчи, 
йўл азобини унугиб, долзарб вазиф аларни хотиржам 
белгилаб олмоқчи бўлди.

М ана энди чорбоғ ўртасида туш ган сарҳовуз бўйи- 
да ҳ о зи р у  н о зи р  қилинган  тўки н -сочи н  дастурхон  
ёнида, амирзодалар ва улуғлар даврасида бемалол қўр 
тўккан. Л аш каргоҳ тараф да янграётган бурғу ва чил- 
дирма садоларини эшитмасди, ақлу идроки бош қача 
ёриш иб бораётир, дилини бош қача орзиқиш  чулға- 
ган.

Баъзан мавлоно Аҳмад нигоҳи зув келади-да, вужу- 
дининг аллақайси нуқтасига санчилиб, ёғдудек сиза- 
сиза ҳуж айраларига кўчади. Ш у асно ҳазрат ҳамон 
тутқунлиги, ғам-андуҳ билан олишиб ётгани ёдига ту- 
шади. Эрта-индин Ултой қарчиғай Самарқанд бўсаға- 
сига қадам босаж ак, садоқатли доруға зудлик билан 
буйруғини адо этиши муқаррар!..

Ногаҳон шуурида нимадир ялт ёнди, зумда давра 
қаёққадир чекиниб, ҳарир парда оша муаззам Кўкса- 
рой дарвозаси  кўзга ташланди. Д арвоза икки ёнида 
зирхди либосларга ўралган норғул соқчилар таёқдек 
қотиб қолишган. М айдон четроғида, чинорлар сояси- 
да Соҳибқирон қимматбаҳо нарса йўқотган киш и каби 
олазарак туради. Ҳадемай сал нарида ранг-рўйи заъ- 
ф арон  мавлоно Аҳмад пайдо бўлади. Бор дунёни ва 
ҳатто ўзини унутгандек, қайрилма дастали ҳассасини 
дўқирлатиб, ер  сузиб одимлайди ва ёнидан чурқ эт- 
май ўтиб кетади. Йўғ-а, илкис қайрилиб, қорувли қад- 
ду қоматини аста қоқсуяк бағрига босади, киртайган 
кўзларини ёшлаб, хўрсина-хўрсина узоқлашади.

Бирдан янграган  кучли қаҳ-қаҳа С оҳибқиронни  
Самарқанд тупроғидан даврага қайтарди. Улуғ зотлар 
андиш ани бир ёққа қўйиб, Султон Аҳмад байти баҳо- 
на, ҳазил-мутойиба пойгасини бошлаб юборишганди, 
ҳатто баъзан тортинмай, хож аларини ҳам нишли-ниш- 
ли учириқлар билан сийлаш арди. М авриди билан у

ҳам муносиб жавоблар берди, сўнг ўзини тийиб, Араб 
Ироқи эртасини ўйлаб кетди.

Худди шу пайт соқол-мўрти қировлаган кексароқ 
хос мулозим қулоғига энгашди. М уҳим хабар айтилди 
чоғи, қизғин даврани тарк этиб, машъалалар чароғон 
қилган хиёбон бўйлаб ошиқди. Эллик-олтмиш қадам- 
ча ю риб, қайсидир дарахт ш охида Ултой қарчиғай- 
нинг қонга беланган бош ини кўрди-ю, ҳол-беҳол бўза- 
риб қолди.

Соҳибқирон дарҳол қоровуллар сонини кўпайтир- 
ди. Бутун галаба ёр қўшинни, яна бир маротаба му- 
қаррар хавф-хатардан огоҳ этиб, ҳар сония саф арбар 
ҳолатда хуш ёр ва мардона туриш га ундади.

Йилдек узун туюлган, бағрида кўп таҳликани яшир- 
ган тунда м и ж ж а қоқм ай, тонг отиш ини м инг бир 
азобда, ўз ёғига ўзи қоврилиб кутди. Баъзан хобгоҳ- 
дан чиқиб, тулишган ой нур сепаётган сокин хиёбон 
бўйлаб кезинаркан, олислардаги хилват гўшада, титил- 
ган бўйрада мук туш ган мавлоно Аҳмад ҳам ҳозир 
ўзи каби бедорлигини ҳис этади. Ажабо, энди ҳазрат 
нигоҳида тушуниш маҳол неча-неча савол намоён! Ана 
шулар кўксини недир шубҳа билан лим-лим тўлғаза- 
ди ва Ултой қарчиғай қисмати изма-из келадиган бош- 
қа мусибатлар дебочасига айланиш ини сезгандек бўла- 
ди.

12

Соҳибқирон тун бўйи неча марта мавлоно Аҳмад 
билан ғойибона алоқага киришди. Ҳар гал ҳаяжонли 
онларда нуроний сиймони бемалол кўриб турар, не
дир сархушлик оғушида ўзини ҳам, дунёйи дунни ҳам 
унутар эди.

Ҳатто бу эрта бомдодни ботинан бирга адо этиш 
бахти насиб айлади. И бодатдан кейин  ҳуш -ф икри 
Самарқанд билан шу қадар боғланган эдики, остонада 
қўл қовуштирган Бўри тархон мурожаатини эшитма-

ди. Кейин билса, қандайдир отлиқ туда бир қанча соқ- 
чини ер тишлатиб, уйқуда ётган қўшин бир қанотида 
чопқин уюштирган-у, пойтахт сари йуламай, ҳувилла- 
ган ж им ж ит даралар сари ура қочган...

С оҳи б қи рон  кутилм аган  йўқотиш  учун ким ни 
ж азолаш ни билмай, ахийри, яна бир ф арм ойиш га 
имзо чекди. Ўша куниёқ лаш каргоҳ бўйлаб, хавфсиз- 
лик бўйича барча тегиш ли тадбир чекилди. Л екин 
уриниш лар тузукли наф  бермади. Кун ора, асосан зим- 
зиё кечада, тўсатдан пайдо бўладиган суворийлар қон 
қақш атиб кетиш арди. Лаънатилар учун муқаррар ажал 
писанд эмас: бўридек қўналғага оралаб, жон-жахдла- 
ри билан саваш иб, кўпчилик ёстигини қуритиш ади- 
да, ж у ф так  ростлаш ади. Қ айси бири  асирга тушиб 
қолгудай бўлса, ногоҳ бўтзига ханж ар тортиб ю борар 
ва Оллоҳ таоло номини айтиб йиқилар эди.

— Улуғ амир, бу не иснод? Наҳот сезмайсиз Сул
тон  Ах,мад пичоқ  қ а й р а ё тга н и н и ? ! — С оҳибқирон  
машварати олийда сукут сақлаб ўтирган Қутлуг Темур- 
ни тергади. — Гурурингиз олови наҳотки сўнибдур?

— Қиблагоҳим, балога учрагур Султон Аҳмад изи 
топилмиш, — деди Қутлуг Темур, хижолатини яшириш- 
га уриниб. — Н обакор заф ар  ниш онли қўш инга чап 
бериб, Дажладан кечиб ўтган ва М ашҳад ул-имом, яъни 
К арб ало  ш аҳри д и н  п ан о ҳ  топган . М иср подш оси 
бўлмиш Абу Саййид Барқуқ М алик аз-Зоҳир билан 
учраш моқчи эмиш!..

— Таажжуб, кўп таажжуб! Хўш, улуғ амир, унда 
Багдод музофотида ва ҳатто лаш каргоҳ атроф ида из
гиб ю рган ўлаксахўр қузгунлар раҳнамоси ким?

Энди тайинли ж авоб тополмай, Темур Қутлуг чор- 
ночор кўзларини олиб қочди. О қибат мажлис путури 
кетиб, фотиҳи ж аҳон тажанглаш а бошлади. Ҳатто ким 
сан И дику баҳодир, амир Отламиш, амир Худойдод 
ва С евинчак баҳодир каби кўкдан юлдуз узиб олишга 
қодир сардорлар ҳам уш бу паллада тил боғлаб туриш- 
гани кўп наш ъали эди.

— Олампаноҳ, иж озатингиз билан баён этайин, — 
чўзила бош лаган ж им ликни бузиш га ж уръ ат этди 
Бури тархон. — Ф ақир аниқлашича, бузуқбош лар сар- 
дори  М ордин қалъаси  м утаваллиси  М оалик Зоҳир 
зрур!

— Нима, ҳалига қадар М ордин бизга тобе эрмас- 
му? — ногоҳ гулдираб кетди Амир Темур Кўрагон ово- 
з и .— Анинг олинганини аллақачон эшитганмиз!..

— А ф суски, ш ош илиб берм иш лар хабарни , — ер 
ўпди Бўри тархон. — М алик Зоҳир, бўйсуниш  нари 
турсин, мамлакат тахтига эгалик қилиш ниятида эр- 
миш. Ул гум роҳ А линж ак волийси Алтун, Т ақрийт 
мутаваллиси Ҳасан ибн Бултумур билан тил бирик- 
тиргани овоза!..

— Ш унақами ҳали?
— Худди шундоғ, олампаноҳ.
— Қайсарлик жабҳасинда, айниқса, Алтун шайтонга 

даре бераркан. Алтун Султон Аҳмад ишончини қозон- 
ган, шу боис у  ўғли Султон Тоҳирни, ахди аёли, хусу
сан, малика Қамар Н игор бегимни ва хазинаси бир 
бўлагини Алинжакда қолдириб кетган!..

— Улуғ амир, М уҳаммад Султон, М иронш оҳ ва Пир 
М уқаммадни қанотингизга олинг-да, гумроҳлар шо- 
хини тезроқ қайиринг, — деди Соҳибқирон, суяк-суя- 
гига қадар зирқираб кетганини сездирмай, Темур Қут- 
луғ сари ю зланаркан. — И ложи борича аввал сулҳ ту- 
зиш  чорасини изланг, натиж а чиқмаса, ҳар учала қалъа 
кулини кўкка совургайсиз!

— Амрингиз вож иб бўлур, олампаноҳ!..
Ҳарбу зарб бобида Темур Қутлуғ ҳар ким ҳавас қил- 

са арзийдиган тажриба тўплаганди. Ҳар қанаҳа тугунни 
ечиш ҳадисини пухта эгаллаган бўлиб, ҳалига қадар Со- 
ҳибқирон ёки заф ар нишонли қўшинга зиғирча панд 
берган эмас. Ғаним кучлари ва ниятини олдиндан аниқ- 
лаш, турли ёшдаги навкарлар билан тил топишиш, қал- 
тис дамларда ҳал қилувчи хужум >тоштиришда суяги йўқ 
эди. Қ^фултой ёки мажлисларда мудом узиб-узиб сўйлар,

иккиюзламачи касларни аямас, маслаҳат бериш ва йўл 
кўрсатишда деярли адашмас, энг муҳими, бошига қилич 
келса-да, ёлгон қўлламас, лафзида қойим турар эди.

Қачондир у  Тўхтамиш билан оға-ини бўлиб, орала- 
ридан қил ҳам ўтмасди. Бироқ Худо буни кўп кўрди. 
Узоқни кўзлаган С оҳибқирон муруввати ила, баланд 
мартабага эриш ган хон, ичган тузини унутиб, қаса- 
мини бузгач, низолашиб қолди ва Кунча ўглон, Идику 
баҳодир билан бирга, Турон ҳукмдори паноҳига кел- 
ди. Ш у-шу қанотидан бир қадам жилган эмас, ҳар доим 
ёнида камарбаста, ҳатто бир имоси билан азиз ж они
ни фидо қилишга ҳам тайёр!..

Чинакам ишонч ва ҳурматга сазовор Қутлуғ Темур 
тез орада заф ар қозониб, ҳар учала қалъа узра заф ар 
байроғини тикишига ҳеч ким шубҳа қилмасди. Аллақа- 
чон М иср саф ари устида бош қотираётган Соҳибқи- 
рон ҳам шундан умидвор эди. Ҳатто баъзан сабрсиз- 
лик билан элчиси йўлига кўз тикарди. Лекин ана-мана 
бир ой ўтди ҳамки, ғалаба ҳануз насия, ҳамиша сўзи 
билан иши бир бўлган саркарда негадир сукут сақла- 
моқда. М ахсус хизмат буюрилган айғоқчилар эса кун 
ора гоҳ Алинжак, гоҳ Тақрийт, гоҳ М ордин тарафдан 
нохуш хабарлар етказишаётир.

Соҳибқирон бир нарсадан ҳайрон: негадир хуфия- 
лар ерлик аҳоли Қора бургут деб атайдиган Алтун ху- 
сусида кўпроқ ran  таш иш арди. Аввал энсаси қотиб, 
аллатовур ғашланиб, тузукли эътибор бермади, кейин 
турли овозаларни қизиқиб тинглайдиган бўлди.

Тавба, А линж ак волийси ш ундоқ кўз ўнгида ақл 
бовар қилмас ишларга қодир ўтлон қиёфасида юксалиб 
борарди. Қайси куни ҳатго Темур Қутлуғдек омилкор 
ва дасти узун зотни танг аҳволга солиб қўяётгани қуло- 
ғига чалинди. Ҳали бу ҳаммаси эмасди, бинобарин, май
донда бир неча марта Муҳаммад Султон билан тўқнаш- 
ган, падар қусур ҳар гал қуйрук, тутқизмай, чап бериб 
кетган. Бир гал оғишмай найза улоқтириб, унча-мунча 
азаматни хасча билмайдиган М ироншоҳни отдан қула-

тишига сал қолган, ҳамон амирзода кучли зарбдан қавар- 
ган елкасига малҳам босаётган экан...

Алқисса, вазият айтгулик ҳам, эшитгулик ҳам эмас: 
кун сайин издан чиқиб, камон ипи каби таранглашиб 
борар, галаба соати яқинлаш иш  ўрнига, тобора узоқ- 
лаш ар эди.

Охир-оқибат Умаршайх М ирзо ёрдам учун жўнат- 
ган қирқ-м инг киш илик сара қўш ин ҳам Темур Қут- 
луг тасарруфига берилди. Энди мувозанат тикланиб, 
тез орада қамал якун топишига умид боғласа бўларди. 
Лекин, омад қайтган эдими, акси  рўй берди. Ж ан г 
оғирлашган пайтда, ногоҳ Алтун узган ўқ Темур Қут- 
луғ бўйнини ялаб ўтгач, саросим а бошланди. Табиб- 
лар ҳар қанча куйиб-пишиб даволашса-да, садоқатли 
амир ф ано даштидан бақо гулшанига кўчди.

Нохуш хабарни эшитган Соҳибқирон аламда қоврил- 
ди. Ҳайҳот, қандай балойи азим, қандай дарди-бедаво 
офат бу лаънати Қора бургут?! М ана шу қўллари билан 
бўйнини шарт узиб ташламаса, юрган экан ёруг дунёда!

О ртиқ толиққан  С оҳибқирон м изғиган бўлди ва 
ногоҳ вужудини ю пқа-ҳарир парда ўради. Бутун бор- 
лиқ тепадан ёғилаётган тип-тиниқ нурда симобий тус- 
да товланарди. Ҳаял ўтмай рўпарадан м уаззам  имо- 
рат, сўнг торгина ҳуж ра ю зиб чиқди, қараса, ҳазрат 
ж инчироқ ёруғида мук тушганча, қизил  бахмал му- 
қовали китоб варақлаётир. Нигоҳи ҳорғин, қировлаган 
сийрак қош лари ўртаси тугунли, ю пқа-рангсиз лабла- 
ри қуруқш аб ёрилган. Аҳён-аҳёнда, недир луқма таъ- 
м ини тотаётгандек, хиёл  там ш аниб, тутила-тутила 
сўйланар: «Эй, олампаноҳ, борини-ку кўрибсиз, йўғи- 
ни-чи!?» Олисда, рутубат қоплаган ним қоронғи ҳуж- 
рада нидо бирам оҳанраболи янградики, бутун эс-хуши- 
ни ўғирлатди. Нидо нам сирқиб мағорлаган гумгурс 
деворга урилиб эмас, дили туб-тубида акс-садо берган- 
дек бўлди.

Соҳибқирон қоқ ярим кечада терлаб-пишиб, бада- 
ни мисдек қизиб, ғаш тортиб уйғонди, тушида танбеҳ

аралаш  берилган савол, миясини аёвсиз пармалаб, уй- 
қусидан адаштирди. Тонгга қадар ибодат билан овун- 
ди-да, қуёш  эндигина уф қ гардишига лаб теккизганда, 
оқ тулпор белига қўниб, шитоб билан йўл танобини 
тортди. И зидан заҳира қисм ларни эргаш тириб, ҳеч 
қаерда тўхтамай, яш ин тезлигида юра-юра, ниҳоят, бир 
кеч ҳайбати фалакни тутган М ордин сари юзланди.

М анжанақлар, ўтсочар қуроллар ва камонлар ишга 
солинган ф урсатда, С оҳибқирон  ола-буж ир қоялар 
ёнида қовоғидан қор ёғдириб турарди. Ажал нафаси- 
ни уфураётган ўқ ёмғирларини писанд қилмай сава- 
шаётган эркаклар ва аёлларни қизиқсиниб кузатмоқ- 
да. Ахир, қойил қолмасинми, алар ш ижоат ва матонат 
бобида навкарларидан кам эмас. Ҳарқалай нима бўлган 
тақдирда ҳам м уқаррар ғалаба соати яқин, биноба
рин, Алтун билан Ҳасан ибн Бултумурни йўлдан оз- 
дириб, икки оёғи бир этикка тиқилиб қолган Малик 
Зоҳир  ҳози р  пуш айм он ўтида куйиб-ёниб  ётгани 
аниқ. Эс-ҳуши борида этагини йиғиб олмабдими, энди 
муттаҳам ўзидан кўрсин, бас, бугун ё эрта, худбин- 
лик ж азаваси ўраган беиззат боши жаллод кундасида 
чопилур, молу мулки мусодара этилиб, элу элати ясоғи 
қаттолга тортилур!..

Бино бўлгандан бери не-не иссиғу совуқни кечир- 
ган М ордин охир-оқибат буткул ҳолдан тойиб, тин- 
каи мадори қуриди. Ш у ҳолида ҳам ён бериш ни иста- 
май, кун бўйи муттасил такрорланиб турган даҳшат- 
ли ҳамлаларни бир амаллаб қайтараверди. Самарасиз 
ҳужумлар яна қанча муддат давом этишини бир ж он 
айтолмасди.

Сабр косаси  тўлиблар кетган Соҳибқирон, ахий
ри, қайси бир эрта, қўш инни ўзи  ж ангга етаклади. 
Кутилмаган ш иж оати бутун ж ам оа рағбатига рағбат 
қўшди. Дастлаб М уҳаммад Султон тасарруфида бўлган 
манглай қую н мисоли гувиллаб, нарвонлар  орқали 
мудофаа деворларига кўтарилди ва ашаддий камонбо- 
зу  найзабозларни  чумоли галалари сингари йўқлик

қаърига супуриб ташлади. Худди шундай олға умтил- 
ган баронғору ж авонгор ичкарида олиб борган саваш 
ҳатго осмон ф ариш таларини ҳам ёқа ушлашга маж- 
бур айлаган бўлса аж абм ас. Ниҳоят, қалъа байроги 
қиймаланиб, гулханга ташланди. Энди тезроқ имони- 
ни пуллаган ҳокимни тутиш, исёнчилар қолган-қутга- 
нини тигдан ўтказиш  ва қалъа кулини кўкка совуриш 
керак.

Фармони олий иж росига кириш моқ учун ҳозирла- 
ниб туришган эдики, этак томонда қора кўпикка бот- 
ган бедовини  ш ам олдек елдириб  келаётган  чопар 
кўринди. Ёшгина суворий сал нарида ўзини эгардан 
отиб, эҳтиром билан ер ўпгач, қувончли хабар айтди. 
Боши кўкка етиб, чиройи очилган С оҳибқирон йи- 
гитни тилла танга тўла ҳамён ва зарбоф  тўн билан 
сийлаш ни бую рди. Салдан кейин  эса ж ар  ёқасида 
қатор тургазиб қўйилган кимсаларга қаҳру газаб ни- 
гоҳини қадаган амир Отламишга ўгирилди:

— Улуг амир, шаҳзодаи жувонбахт Ш оҳруҳ М ирзо 
ўгиллик бўлибдур. Ш у м уносабат билан М ординга 
омонлик берилсин ва қатли ом тўхтатилсин!..

Ўгриқ билан анчадан бери Султонияда қўним топ
ган Катта малика сўрғичланган заррин ҳошияли мак
туб и да Амир Темур К ўрагонни ҳароратли ва нозик 
лутфлар билан муборакбод айлаган, бахту тахти бу- 
тунлиги сезилиб турган гўдакни астойдил дуо қили- 
ш ини ва унга яхш илик ато қилгувчи м уносиб исм 
қўйиб бериш ини сўраган эди.

Бундан бош и кўкларга етган ф отиҳи ж аҳон  зуд- 
лик билан ж авоб мактуби битиш ни лозим топди. Ял- 
ти роқ  ипак қогозга қуйидаги ж ум лани нақш  этар- 
кан, й и р и к -й и р и к  ту б си з  к ўзл ари  ч ақ н аб  кетди: 
«Илоё, нуридийдамиз кенг феъли, кетмас давлати би
лан тугилган бўлсин, ўглонни ота-боболари хотираси 
ҳурмати учун М уҳаммад Тарагай баҳодир атадим!»

Соҳибқирон чеҳраси нурланди: уш бу ном эндиги
на ёруг дунё ю зини кўрган зуриёдига яраш иб тушга-



нига бутунлай амин бўлди. Буни мамнун қиёф ада эъти- 
роф  этаркан, бир олам завқу ш авққа чулганди. Ф ақат 
пой-қадами қутлуғ меҳмон келгусида хайрли ишлари 
давом чиси бўлиш ини, чала қоладиган кўпгина эзгу  
орзуларини поёнига етказиб, М ирзо Улугбек нисбаси 
билан етти иқлимга танилиш ини билмас эди...

Орадан кўп ўтмай, мухораба суронлари тингач, даг- 
даг учаётган М алик Зоҳир дарвозадан каф анга ўралиб 
чикди ва аранг эмаклаб келиб оёқларини қучди...

' 13

Улуғ аф у насиб этганидан терисига сигмай қолган 
М алик Зоҳир беҳисоб қимматбаҳо инъомлар ва мисли 
кўрилмаган улкан базми жамш ид билан шоҳи жаҳон 
кўнглини хушлади. Ш одиёна дастурхонини тўлдирган 
турф а хил нозу неъматлар неча кун мобайнида тайин
ли туз тотинмай қилич урган аскарларни ҳам тўйгазди.

Ш ундай қилиб, кўпдан-кўп йўқотиш лар эвазига, 
мудҳиш занж ир қуриган бовлиқ каби питраб кетди. 
Ҳайтовур у анчадан бери М иср тупрогида ўрнаш ган 
Султон Аҳмад ҳомийлигида кучлангани сир эмас.

Чап бериб  ю рган ҳукм дорни эслаб, С оҳибқирон 
қовоқ соларкан, йирокдан бир оҳ эшитилгандек булди. 
Тогу тош оша элас-элас келаётган нолишда бир мунг 
ж амланган эди. Буни яққол ҳис қилиб, хиёл кўнгли 
чўкди, шунга қарамай, М алик Зоҳирни ёнига олди-да, 
яна ошиғич йўл танобини тортди. Ҳали М ордин каби 
Т ақрийт ҳам н айза  ўқталса керак, илож  қанча, яна 
жанг, яна талафот!..

Хайрият, хавотири бекор экан: М алик Зоҳир қис- 
матидан тегишли хулоса чиқариб, муқаррар ҳалокат- 
ни олдиндан кўрган чоги, Ҳасан ибн Бултумур отила 
келиб оёгига йиқилди. Ҳар ҳолда бир о з дили ёр и 
шиб, ҳоким пеш онасини силади, қалъа аҳолисига ало- 
ҳида ҳурмат-эҳтиром кўрсатгач, ж адал суръатда юри- 
ш ини давом эттирди.

Ахийри, қайси куни, қуёш қиёмга етганда, поёнсиз 
мовий бўшликда, жимирлаган сароб қўйнида, муаллақ 
осилиб турган Алинжак бор салобати билан кўзга таш 
ланди.

Супасимон яхлит улуғвор қояга пайвандланган ма- 
ҳобатли мудофаа деворлари гўё азал-абад сиру асро- 
ридан бир аж аб ривоят айтаётир. Бутун гирд-атроф 
тубсиз жар-чуқур ва ҳувиллаган ўнгирлардан иборат, 
ичкари билан таш қарини туташ тирган осма кўприк 
арава шотисидек кўтариб қўйилган, алқисса, шунақа 
дарди-бедаво макон эдики, этагидан илон ўрмалаб чи- 
қолмагани каби, тепасидан ҳатто қуш ҳам учиб ўтиш и 
даргумон!..

И лгари С оҳибқирон ақл бовар қилмас дараж ада 
мустаҳкам қанча-қанча истеҳкомларни кўрган ва бар- 
часини бир зарбда тавбасига таянтирган. Лекин Танг- 
ри таолога қасамки, бунақа м ўъж изавий хилқатни ҳеч 
қачон учратмаган. Ҳатто номи неча марта тилга туш 
ган Қалъайи С аф ид ҳам бунинг ҳайбати олдида ҳеч 
нарса эмас.

С оҳибқирон лол-ҳайрон бош  чайқади ва дарҳол 
учлари кум уш дек ялтироқ  чўққилар этаги — у ф ққа  
қадар чўзилиб кетган кенгликни қўналға қилди.

Ш ому хуфтон орасида Ҳумоюн ўрдуда бошланиб, 
қизғин баҳс ва мунозара туғдирган маш варати олий 
ниҳоят ярим тунда якунланди.

Тонг отмай, заф ар нишонли кўшин бўйлаб, қамал- 
ни шиддатли туе олдириш ва А линжакни узоғи билан 
уч-тўрт кунда тиз чўкдириш ҳақидаги фармони олий 
тарқатилди. М иср тупрогида Султон Аҳмад билан Абу 
С аййид Барқуқ, Даш ти Қ ипчоқ том онда Тўхтамиш  
ўғлон жиддий хавф  солаётгани учун ҳам шош илиш  
зарур — имиллаш бефойда!..

Имони комилки, ҳар доимгидек аскарлар кайфия- 
ти аъло даражада, сардорлар ш ахту ш ижоати барқа- 
рор, саф ар аввалидан ёнида камарбаста амирзодалар- 
дан мингдан-минг рози, ж асорат бобида айниқса Му-

ҳаммад Султон билан бўйлаш адиган баҳодир топил- 
маса керак.

А йтганча, кўзи  нури , бели  қуввати  У марш айх 
М ирзо тунов куни ош иғич ж ўнатилган м уборак ха- 
тини қобоқларига суртиб ўқиш  ш араф ига эриш ган- 
дир.

Ш аҳзодаи жувонбахт тез орада Ф орсни қўриқлаб 
турган лаш карнинг асосий илғори билан ҳузури му- 
борагига етиб келиш и лозим. О хир-оқибат А линжак 
тиз чўтсиб, Алтун муносиб ж азо  олгач, баҳамж иҳат 
М иср сари юради. Л екин нима учундир кечикаётир, 
шу сабабли безовта, сезадики, ғойибдан муттасил бо- 
қаётган ҳазрат нигоҳи ҳам безовта!..

Илож қанча, янглишибди: уч-тўрт кун нари тур 
син, ҳатто бир ҳаф та ўтди ҳамки, қамал поёнига ет- 
мади. А линжак баланд қоя кафтида ўрнаш гани боис 
м анж анақлар, ўтсочар қуроллар ва нарвонлар ҳами- 
ша ҳам наф  бермасди, камон ўқлари кўпинча нишон- 
га етмай, ярим  йўлда қолиб кетарди. Талафот эса кун 
эмас, соат сайин ортиб бораётир. А ксига олиб, гоҳ 
кундузи, гоҳ кечаси қандайдир гуруҳ қутирган қаш- 
қир тўдаси мисол тўсатдан қийқириб ҳамла қилгани- 
қилган. Қисқа фурсатли олатасир жангдан кейин, ерга 
кирадими, осмонга учадими, бирдан елдек зув йўқола- 
ди. Ҳатто олғир хуф иялар из тополмай гарангсираб 
қолишади.

Ахийри, пичоқ Соҳибқирон суягига қадалди. С ар
дорлар ва амирзодалар билан аччикдашди. Ҳаммадан 
кўпроқ ношудлик қилаётган Бўри тархонни айниқса 
қаттиқ и зза  қилди: мавриди бўлса ж азога тортарди 
баттолни.

Л екин ҳозир чалғимай, жахдга ортиқ эрк  бермай, 
жумбоқни ечадиган муҳимроқ тадбир устида қайғури- 
ши керак. Калава учини топмагунча қўймайди. Бу оқшом 
айниқса ором и бузилиб, соқчиларни назорат қилиб 
юрганда, нобакорлар яна тўсатдан ёпирила келиб, со- 
лиша-солиша ж уф так ростлаб қолишдики, беихтиёр ёқа

ушлади. Сўнг узун-узун арқонларга осилиб, зим зиё 
жарга тушиб кетишганини пайк,с!ди.

Рост экан тахмини: қалъа сари элтадиган қандай- 
дир ер  ости йўли бор, демак, ш айтон малайларини 
гумдон қилиш учун дастлаб ўшани йўқотиш  лозим...

Тонг отиб улгурмай, лаънати  хуф ия кам ар огзи 
тош у шагал билан кўмиб ташланди. Қани энди ноба
корлар қора бериб кўриш син-чи? Энди бутун жамоа 
енгил нафас олиб, бемалол ж анг қилса бўлади. Лаш- 
каргоҳ бўйлаб хотирж ам лик атиги бир кеча-кундуз 
ҳукм сурди. Нимасини айтасиз, навбатдаги шабихун 
баридан ошиб тушди.

Ҳар ерда чўзилиб ётган ж асадларни кўрган Соҳиб- 
қирон афсус билан бош чайқади. Бас, иложини то- 
пиб, Алтун билан тезроқ яраш иб олмоги лозим. Дўппи 
тор келган бунақа қалтис пайтда сулҳдан бош қаси бе
кор, адашмаса, бу иш унча қийин ҳам эмас, агар Сул
тон Аҳмад сабил қолдирган тож у тахтни инъом айла- 
ш ини етки зса  борми, инш ооллоҳ, очлик ж онидан  
ўтган мушук каби, шитоб эмаклаб келур қошига. Фа- 
қат Алтун савлати ва обрў-эътиборига муносиб элчи 
топиш и лозим . Кўпдан бери  соясига ўлиб-тирилиб 
кўрпача тўш аётган М алик Зоҳирни жўнатса, айни муд- 
дао бўлар.

С оҳибқирон м из ёнида тиззалаган мавлоно Шам- 
сидд,инни ер  остидан бирров кузатгач, хоҳиш-ирода- 
сини қисқагина шархдади ва эрта Бағдодда ким ҳукм- 
фармо бўлажаги ҳақидаги хулосасига алоҳида ургу бе
р и ш н и  сўради . С ўнг, м ак ту б и н и  қ и зи қ и б  ўқи ган  
Алтун, мийигида мамнун кулиб, қилич дастаси қавар- 
тирган каф тларини бир-бирига ишқаб, телбавор қий- 
қириб ю бориш ини дилидан кечирди.

Кутилмаган хизм атдан  бош и кўкларга етган М а
лик Зоҳир А линж ак сари  қанот боглаб учганда ҳам 
энг тўгри йўлни танлаганига амин эди, кўнгли осмо- 
нини недир у мид ойдек  ёри ти б  турарди . Қачонки, 
у, нош уду нотавон элчи, сувга туш ган латтадек бўша-

ш иб қайтгач, надомат огуш ида қолиб, таъби хуфтон 
булди.

Ахир, Қора бургут муборак наф аси теккан олий 
ниш онли хатини, истар-истам ас назардан  ўтказгач, 
масхараомуз хо-холаб кулгани, ш артта-шартта йиртиб, 
сочиб ташлагани бориб турган бедодлик эмасми!?

Эртаси куни пешинда Соҳибқирон калава учини 
қандай топиш ни уйлаб ўтирганда эш икога туя келбат- 
ли бир кекса ҳабаш ни етаклаб кирди. О ла-бужир ма- 
тоҳни салла ўрнида ураган меҳмон сийрак қошлари 
остидаги киприксиз юмалоқ кузлари билан ён-верига 
олазарак боқарди. Баф урж а тиззалаб, ажинли тор пе
ш о н аси н и  гилам га босгач , қ у й н и д ан  н ай часи м он  
сўрғичли мактуб олиб узатди. М актуб аввалида нақш 
этилган унвон тантанавор эди: «Алинж ак к,алъаси в о 
ли й си  А лт ун  ам ири баҳодир сўзум!..»

Ногоҳ бетига лов этиб олов урилгандек, Соҳибқирон 
ҳуш ёр тортди: оббо, баччагар-ей, нима бало, осмону 
ф алакни  уш лаб турибдими кулида, намунча шашти 
баланд?

Й ирик-йирик ҳарфда, совуққонлик билан, қинғир- 
қийш иқ ёзилган битик қисқагина эди, аммо териб- 
териб ишлатилган ҳар бир калом мушоҳада юритиш- 
га чорлар, қонни қайнатиб, рухда ғавғо қузғар эди. 
Ушбу қочирим накд камонга жойлаб отилган укдан 
кам эмас:

«Эй, оламгир, охир-оцибат  найзангиз, Алинж ак м у
доф аа деворлари  билан бир цат орда, т аним ни  пора- 
пора  қилиш ини  билсам-да, а ҳд у  қарорим ни бузмасман. 
А хир, н а й за н ги з ҳа р  қанча қудрат ли бўлмасин, кўкра- 
гимда ю ксалиб  т урган қўрғонни  ф ат ҳ этмакка к,одир 
эрмас. Ҳ а р  ким ҳам  кўролм айдиган ва  ҳар  ким ҳам етол- 
м айдиган ўш а кўрғон  олдида ҳат т о И скандари соний  
ҳам  ноилож  қолганидин  хабарингиз бордир...»

Соҳибқирон мактубни қайта-қайта синчиклаб уқиди 
ва анча вақт номаълум нуқтадан нигоҳ узолмай қолди. 
Ахир, нақадар тааж ж убга молик, ҳалига қадар, не-не

зўрлар устидан ҳукм юргизса-да, бу борада бирон марта 
ҳам жиддийроқ мулоҳаза юритмаган экан!..

14

Соҳибқирон каллаи саҳарда, бомдодни адо этгач, 
А линж ак сари ш ош иларкан, ф икри-зикрини  ҳалиги 
мактубда баён этилган кесатиқ эгаллаб олганди. Нима
дир ачитиб наш ъа қилар, нимадир сийнасини сездир- 
майгина тилимлар эди. Ш омга қадар бир дам тухта- 
май давом этган мухораба самарасиз тугаганидан ро- 
саям бўгилиб кетди. Ш ундоқ қалъа пойида, чуқурликда 
тепадан ағдариб юборилган нарвонлар синиб-букланиб 
ётарди, тағин қанчадан-қанча ж асад  устма-уст қала- 
шиқ, чор-атрофни ярадорлар инграниш и ва оҳу фар- 
ёди тутган!..

Соҳибқирон ж ар  гирдидан саросар узоқлаш аркан, 
беихтиёр хаёлан доруссалтана сари учди. Киндик қони 
томган тупроқ м еҳри тортаётган эди. Бир залворли 
соғинч қамраб олди борлиғини ва тасаввурида зиндон 
рутубати асорат қолдирган сиймо жонланди.

Имони комилки, айни дамда омади чопмай довди- 
раб  қолгани, не-не билаги чўнг ўтлонлар тупроққа 
қўйилгани ҳазрат дилидан кечаётир. Аниқроғи, олис- 
лардан бари-барини билиб турибди ва ҳар неки бор- 
йўғини ипидан-игнасигача қолдирмай тарозига солаё- 
тир. Ҳеч нарса назаридан қочиб қутулолмас, ҳатто ма- 
соф а ҳам, вақт ҳам акду идроки олдида ож из. Умуман, 
қора чироқ ғира-ш ира ёритган ҳуж расида мудраганча, 
бир қадам босмай — зиғирча ҳам қийналмай курраи 
арз бўйлаб айланиб ю рса не ажаб?

Эҳтимол, ҳазрат уш бу паллада поёни йўқ яланг-та- 
қир даш т ўртасидан қую ндек елиб келаётган, сийрак 
соқол қоплаган бети бўғриқиб кетган суворийни ҳам 
кўраётгандир. Ёки устма-уст тушаётган қамчи зарби- 
дан сағриси кўпчиган бедов туёқлари дўпирлаш ини ҳам 
бемалол эшитаётгандир.

Ёпирай, чопар тахминан йигирма қадамча нарида, 
кўзлари хонасидан отилиб чиққудек алфозда, гавда- 
сини бор оғирлиги билан эгардан ташлади. Ва сомон 
тиқилган тап-таранг қопдек бир-икки думалаб, ниҳо- 
ят, қовж ираган ўт-улан орасида қилт этмай қолди. Ким- 
дир пўнғиллаб силкилади, кимдир аямай биқинига қай- 
та-қайта тепди, кимдир устидан бир челак совуҳ сув 
ағдарди. А хийри, ш ўрлик сал-пал  ҳуш ини  ўнглаб, 
қўрқинчли туш кўргандек дағ-дағ қалтираб, недир тал- 
васа ва недир қайғу ичра теварагига аланглади...

— Ҳей, нобакор, соқовмусен?
— Бир қош иқ қонимдин кечгайсиз, аълоҳазрат!..
— Кечдим!
— Эй, сарвари олам!..
— Ажалинг етмасдин бурун сўйла, муттаҳам!..
— Ҳей дариғ! — ўкраб юборди ниҳоят чопар, боши 

янчилган илон мисоли тўлғаниб. — Умаршайх Мирзо... 
Йўқ, яхшиси, кесиб ташланг падар лаънати тилимни!..

Ҳайҳот, қай ерда пайт пойлаб ётган экан бу надо
мат?

Соҳибқирон ҳангу манг: аввал аъзои бадани музла- 
ди, кейин товонидан тирноғига қадар лағча-лағча чўғга 
айланди-да, бутун ақлу идроки ва шуури хиралашди, 
ю раги  тепм ай  қўйди, ҳалигина том и рл ари  бўйлаб 
кўпириб-тош аётган қон тўхтаб, кўкси  тамом бўшаб- 
ҳувиллаб қолди. Ҳ алигина зум раду қаҳрабо янглиғ 
яш наб турган  борлиқ қаёққадир  чекиниб, ўрнини 
ж аҳ ан н ам д ан  қолиш м ас ола-б ай доқ  тум анли  воҳа 
эгаллади, оф тоб нурлари остида ж илва қилаётган че- 
чаклар  ж озибаси , ш абада тебратаётган  дов-дарахт
лар  салобати  путурдан  кетди . Ҳ ар ж ой д а  қўниб  
м ўлтираётган  тўрғайлар , кўкни  тўлдириб учаётган  
қанотлари оппоқ кабутарлар, бир-бирларига суйка- 
ниб турган бедовлар сукутда! Қ исқаси, ҳамма-ҳамма 
н арса — тириклик ҳам, ш уҳрат ҳам, орзу-умид ҳам, 
ш одлигу қувонч ҳам м аза-м атрасини  йўқотди зум- 
да!..

Ҳамон гоҳ музлаб, гоҳ ёнаётган Соҳибқирон ногоҳ 
ўзини гўё поёнсиз самонинг қоқ ўртасида кўрди, гўё 
азалий  ва абадий ҳом ийлари  бўлмиш  Зуҳра билан 
М уштарий оралиғида ҳуш-беҳуш ю зиб борарди. Тин- 
каи мадори қуриган бир пайтда кўм ирдек қорайиб 
турган туйнукка дуч келди, йўқ, у  қанақадир ўпқонга 
ўхшар, аждар оғзини эслатар эди. Фаҳмича, мавлоно 
Аҳмад хатида мана шуни ёзган бўлса керак...

Соҳибқирон безиллаб қолди, ахир, эртаю  кеч кўз 
олдида ўш а туйнук гавдаланади, кўпинча бор бўйи 
билан унинг тубига ш ўнғигандек бўлади ва хаёлини 
Умаршайх М ирзо ёди... тийғи қотил санчилган ва чор- 
ночор тўлғанаётган гавдаси, шам каби аста-секин сўниб 
бораётган, не-не армону не-не умид чўккан қароқла- 
ри босиб келади. Ва даҳшат оғушида, юраги қинидан 
отилиб чиққудек алфозда, тўлғана-тўлғана ўкраб юбо- 
ради, лекин қаники сазо беролса! Ахийри, таш қарига 
чиқолмаган товуши ичида, дили тубида ногоҳ ҳайқи- 
риққа айланади-да, ойсиз кечадай зим зиё шуурида та- 
ниш нигоҳ чўғланади.

Ҳ аял ўтмай м уаззам  С ам арқанд, арк  м арказини  
эгаллаган Кўксарой шундоқ рўпарасида қад ростлай- 
ди. Ажаб бир орзиқиш  билан улкан им орат остига 
ш ошилиб, ж им ж ит ҳуж ра эш игидан астагина мўра- 
лайди.

Ана, қайрилма дастали ҳасса ҳамон мағор босган 
бурчакда суёвли, чирий-чирий титилган б о р а д а  тиз
залаб, баф урж а тасбеҳ ўгираётган мавлоно Аҳмад, му- 
шоҳада ва мулоҳаза уммонига гарқ, бир қўли билан 
кўпдан бери қайчи тегмаган соқолини тутамлаб олган, 
киртайган ҳоргин-намли кўзлари таъна аралаш  гинао- 
муз боқаётир, қуруқш аб пўст бойлаган ва тарс-тарс 
ёрилган лабларида шивир:

— Эй, олампаноҳ, пушаймон сут айламас!..
Кечаю кундузни бедор кечириб, зиндон ва ёлгиз- 

лик билан олиш авериб чарчаган, букилгану синмаган 
ҳазрат, нимадандир чўчигандек, астагина сўйланади.

Лекин, таажжубки, Соҳибқирон наздида, товуши гул- 
дирак мисоли янграб, гумгурс деворни титратиб юбо- 
ради. Бирдан у  сергак тортади, ним қоронғи торгина 
ҳуж ра ва аж ин тилимлаган сиймо куз олдидан руёдек 
чекинади. Сўнг ҳамон багрида тинимсиз акс-садо бе- 
раётган ўкирик буғзини қалампир каби ловуллатади- 
да, ҳаял утм ай  ш аш қатор  ж олага айланиб, ж им ир- 
ж им ир юва бошлайди кўпчиб кетган ёноқларини!..

— Ҳазратим, Худо илойим сизга тузим ва сабру 
қаноат берсин, — ш ивирлайди Катта малика, ҳул кип- 
риклариии пирпиратиб. — На чорамиз борки, шаҳзо- 
даи жувонбахт сигмади пешонамизга!..

— Валинеъматим! Во дариг! — мунгли ж авдираб хи- 
тоб қилади М уҳамм ад Султон. — Ж и гар и м  кам ина 
ж игарини ҳам уйиб кетди тоабад!..

— Эй, шоҳи ж аҳон, сезибмен, хиёнат ўқи тулдир- 
миш  углон паймонасини! — кукси ўпирилгудек бир 
ҳолда хўрсинади Бўри тархон. — Токи тирик эканмен, 
сиру савдо тагига етурмен, акс ҳолда... ф ақирни айғир 
думига бойлаб чўлга ҳайданг!

Ҳамон С оҳибқирон карахт: дунёйи дунни унут
ган, боқиш и маъносиз, пайваст қош лари ўртаси ту- 
гунли... Яқинлари таскини вужудини аёвсиз эзаётган 
ғуссаии, сал-нал енгиллатиш нари турсин, баттар алан- 
га олдираётир. Не қилса босилур аламу армони? Рўпа- 
расида қўл қовуш тирган, елкалари силкина-силкина 
беун йиғлаётган Пир М уҳаммадга кўзи тушгандан ке
йин айниқса батамом сигмай қолади кенг жаҳонга! 
Ҳайҳот, суюкли набираси атиги ўн  олти ёшида, ҳали 
ҳаёт аччиқ-чучугини тузукроқ тотиб улгурмай, етим- 
лик ж аф осига йўлиқмиш! Энди ў 1'лон тарбияси билан 
жиддийроқ маш 1у л  бўлиши, ҳар қадамда надари ўрни- 
ни босиш и керак, токи эрта бирон нарсадан ўксима- 
син...

Эсида, қайси йиу\ и  тўнғич фарзанди — суянган тоги 
ва иш онган боги Ж аҳонгир М ирзо бемаврид сўлиб, 
бахту саодат гулшанини тарк этганда ҳам мана шундай

гангиган, пешона ёзуғи Оллоҳ тааоло иродаси эканли- 
гини билса-да, акд бовар қилмас дараж ада ж изғанак 
бўлиб куйган. Ҳатто салтанат ташвишидан юз ўгириб, 
тириклик яхши-ёмонига қўл силтаб, бир неча кун та
йинли туз тотинмай, кўксини захдан кўтармаган!..

Ҳайҳот, энди қандай йўл тутсин, яна чинордек 
қаддини дол айлаб, узлат сари чекиниб, кеча-кундуз 
надомат ўтида қоврилиб ётсинми?

Билади, неча кундан бери  Ҳумоюн урду м ислсиз 
мотам огуш ида эзилаётир, заф ар  ниш онли қўш ин- 
ни чексиз қайғу ю ки босган, қолаверса, бутун за- 
мину зам он ф игон чекаётир, ер  ю зида ти ри к  ж он 
борки , б ариси  у зи  билан б аравар  кўкси н и  чокла- 
моқда.

Худо ҳақи, мана шу ҳол ҳам дардини бот-бот янги- 
лайди, кеч тушгач, шоҳона ўтовда ўтиролмай, хилват 
даш т сайрини ихтиёр қилади. Қонталаш уф қ этагига 
қадар чўзилган ғира-ш ира кенглик бўйлаб, уйдим-чу- 
қур сўқмокдан судра.\а-судрала, бир хил бўшашиб одим- 
ларкан, беихтиёр дилидан ушбу байт кечади:

Доду ф арёд  вақти эрмас, эй, таж риб асиз дил,
Зам ена ж аф осига кўниккину тан бергил...

Соҳибқирон изидан қўрқа-пуса келаётган қўриқчи- 
ларни қўл силтаб ортга қайтаради, сўнг бош ини хам 
қилиб, ўша байтни такрорлаб, номаълум томонга ке- 
таверади. Ахийри, қовжираган ўт-ўлан қоплаган қай- 
си бир тепаликка кўтарилиб, ногоҳ ф алакка кўз таш- 
лайди-да, баттар ўртаниб кетади.

Ахир, салтанат суянчи, бахту иқболи тож и Умар
шайх М ирзо самовотнинг аш аддий ош иф таси эмас- 
миди, поёнсиз баҳри муҳит маликаси бўлмиш соҳиб- 
жамол тўлин ой, унинг атрофида парвона сон-саноқ- 
сиз юлдузлар билан ош на тутиниб, улар иштирокида 
ғойибона анжуманлар қуриб, орзу-умидларини шарҳ- 
лаб, кўнгли чигилини ёзмасмиди!?

Зуккотаъб ўтлон вақти-соати етса Самарқанд туп
рогида м асж ид ва Мадраса бунёд қилиш ни тиларди, 
баҳонада ф алакиёт илми, хусусан, мунаж ж имлик сиру 
синоатини қайта мукаммал ўрганиш , ҳатто таниқли 
мударрислардан чуқурроқ сабоқ олишни кунглига ту- 
гиб қуйганди.

Кўп афсус, қандоғ чидасинки, энди нуридийдаси 
ҳар қанақа эзгу ният, ҳар қанақа завқу ш авқдан бе- 
баҳра, ҳатто хайр-хўш айтгани улгурмай, охират мам- 
лакати ф уқаросига айланмиш!..

15

Бугун С оҳибқирон хуф тонни узоқ  ўқиди, бадани 
аллатовур увишиб, бўшашиб бораётгани сабабли жой- 
намоздан қимирлагиси келмас ва кўнгли нима тусаёт- 
ганини аниқ билмас эди.

Сўнг ҳар доимгидек бадар кетиб, хилват гўшалар- 
да ёлгиз истироҳат қилишни истади. Атрофида ўрала- 
шаётган қўриқчи аскарларга эътибор бермай, илгари- 
лаб бораркан, ногоҳ олисда элас-элас ҳалиги нидо янг- 
ради: «Эй, олампаноҳ, пушаймон сут айламас!» Нидо 
қулоқлари остида бир хил эшилиб, ниманидир эсла
тар, нимагадир ундар эди. Салдан кейин у  тинди-да, 
атроф ни дилни авайлаб-авайлаб қитиқловчи ипакдай 
майин мусиқий оҳанглар босиб кетди.

Соҳибқирон мийиғида синиқ кулди, адашмаса, ҳами- 
ша йўлига интиғу интизор кўз тикиб ўтирадиган, бирги- 
на нозли қараши борлиғини остин-устин қилиб юбора- 
диган Чулпон Мулк ого эзиб-эзиб танбур чертаётир, со- 
ғинчи ва дарду ҳасратини чолгу тили билан сўйлаётир.

Бу палла ф ақат Ҳумоюн ўрду ёки ўгруқ эмас, бу
тун еру  кўк чўғли-чўгли наволар жодусидан маету мае- 
рур ва С оҳибқирон ҳам бутунлай бой берди инон- 
ихтиёрини, аммо ҳатто ўликка ж он бахш этадиган та- 
роналар каш ф  қилишга қодир дилдорни кўпдан бери 
унутиб қўйгани ниманинг нишонаси, ҳей, дариғ!?

Қир-адирлар узра юмш оқ-юмш оқ таралаётган куй 
сеҳридан дийдаси юмшаган Соҳибқирон ўғруқ сари 
боргиси, бўтзидан тутган ғам-андуҳ ва таш виш ни унут- 
ганча, тунни кен ж а  м алика оғуш ида ш оду хуррам  
ўтказгиси келди. Ростдан у  шунчалар меҳри дарё офа- 
тиж онки, атроф ида гирди капалак бўлиб, нозик адо 
боқиш лари ва лутфу эҳсонлари билан бемалол руҳи- 
ни кўтара олади, аллақачон кўксида газаклаб улгурган 
ярага даво бўлгувчи малҳам боса олади...

Чўлпон М улк оғонинг сарв қомати, нақш  олмани 
эслатувчи ёноқлари, узун-қайрилма киприклар қуршо- 
видаги шаҳлолари қайта-қайта ҳуш-хаёлини ўғирлади 
ва недир куч оҳанрабо каби ўғруқ томон судради.

Ҳадемай насиб этадиган шукухди лаҳзаларни ўйлаб 
жадал бораркан, хос навкарлар қўрикдаётган ўтов кўрин- 
ди-ю, илкис ф икри ўзгарди, кўкси хувиллаб, ҳалигина 
туяётган чексиз завқу шавқидан ному нишон қолмади.

С оҳи б қи рон  и зи га  бурилиб, м аш ъ ала-ф он услар  . 
ғира-ш ира ёритган лаш каргоҳ сари жилди ва четрокда 
сардорлар билан суҳбатлашиб турган М уҳаммад Сул- 
тонни кўрди. Ч еҳрасида анчайин ҳоргинлик ифода- 
ланган амирзода сўзини бўлишни истамай, ичи ғала- 
ти тимдаланиб, бош қа томонга бурилди.

Эрталаб отини ж адал йўрттириб, А линж ак рўпа- 
расига борганда қуёш  эндигина бир арғамчи бўйи кўта- 
рилган, ж анг эса негадир тўхтаган эди. Қурол-яроқла- 
рини созлаётган ҳорғин қиёф али навкарлар, ҳар ж ой
да чўзилиб ётган ярадорлар бош иргаб салом беришарди.

Кимдир югура келиб ж иловни уш ловдики, қалъа 
томонда норозилик иф ода этувчи қийқириқлар янг- 
ради ва кутилмаган ола-тасир тўполон бошланди. Сал
дан кейин  ж им лик чўкиб, баҳайбат тем ир  дарвоза 
ш арақлаб очилди-да, зил-замбил осма кўприк гусир- 
гусир туширилди.

Тез орада қалъа бўсағасида қадди-басти келишган — 
қорувли  ва бўйчан , дўнг пеш онали , ихчам  соқол  

қўйган, қийғир қараш ли йигит кўринди.

Вужудидан ф ақ ат  ш иж оату  қатъият эмас, қаҳру 
ғазаб ҳам ёғилаётган суворий қирқни қоралаган бўлиб, 
ж ангу ж адал олови ичра пўлатдек тоблангани англа- 
шилар эди.

Ф ақат ҳозир на дубулға, на совут кийган, на яроқ 
таққан, шунчаки учига бир парча оқ мато боғланган 
калтагина чўпни боши узра тутиб олган эди. Ҳайрати- 
ни яш иролмай қолган С оҳибқирон сари елиб келар- 
кан, қалин қош лари остидан тик боқаётган йирик-йи- 
рик кўзлари оловланар эди. Гоҳо қулоқлари чимирил- 
ган ёли бўлиқ бедовини бепарво ниқтаб-ниқтаб қўярди, 
баъзан ж арангдор товушда нимадир деб ғудранаркан, 
дўрдоқ лабларини аллатовур киноя қоплар эди.

Барчада ғалати таассурот уйғотган чавандоз, орада 
тахминан ўн беш -йигирма қадам масофа қолгач, зар- 
рин ҳош ияли тизгинни тортди. Ана шунда анчайин 
энли ва сергўш т бетида недир виқор, недир қатъият 
намоён бўлди: тавозе сақлаш ёки ер  ўпиш нари тур- 
син, ҳатто турф а хил асл тош лар билан зийнатланган 
эгардан тушишни ҳам истамади.

— К им сен? Т илагинг н е д у р ? — н и ҳоят  д и ққати  
ошиб сўради Соҳибқирон. — Элчимусен? Хўш, хўш?..

— Камина Алинжак волийси Алтун бўламен, — деди 
суворий дуриллаб, туркча-арабчани аралаш тириб. — 
С изни бир кўрмоқни ният қилдим.

— Оҳ-ҳо, Қора бургут сен экансен-да?
— Ҳа! — тасдиқлади Алтун.
— Йўлга чиқар пайтинг қаф ас кўринмадими кўзинг- 

га, нобакор?
— Кўринса-да, келавердим.
С оҳибқирон Алтун ёзган мактубни хотирлади, сўнг 

ҳалига қадар ҳеч бир ж аҳонгир ишғол этолмаган, ҳар 
ким  ҳам  эъ ти бор  берм ай ди ган  қўрғонни  тасаввур  
қилишга уринди.

— Муродим... таъзия изҳор этишдур, — туғни қўлтиғига 
қистирди Алтун. — Шафқат тилаш ёки юкуниш тилагида 
эмасмен!

М унаққаш эгарда бир оғриниб, бир орзиқиб ўтир- 
ган шоҳи жаҳон илкис ўгирилди. Ш ундоқ ҳам қизиб- 
ж ивирлаб турган бадани буйлаб гўё беҳисоб чумоли 
ўрмалади.

Ахир, келиб-келиб бўғзига ботган тиғи қаттол са- 
налмиш ғаним аламу қайғусини бўлишиш ихтиёрини 
қилгани ақлга сиғарканми?

Аксинча, баттол кўксида тоабад ўрнаш ган ярани 
аёвсиз тирнаш, ўлгани устига чиқиб тепкилаш  ва шу 
йўл билан хуморини босиш муддаосида қадам ранжи- 
да қилган бўлса керак.

Ф ақат буни тилёғмалик ва сурлик билан хаспўш- 
лаб, чўп суқаётир кўзига. Қадди дол, бағри бирён бўлиб 
турганда бундай зарбани кўтариш и осон эмас. Худо 
ҳақи, тўлиб кетди, ҳозир паққос ёрилади, ҳозир қулай- 
ди эгардан!..

— Янглишмасам, Умаршайх ўққа учгандан бери тин- 
чингизни йўқотгансиз, негаки, ўғлон белингиз қувва- 
ти, кўзингиз нури эрди, — энди бир қадар эзгин янг- 
ради Алтун овози. — Оғир мусибат тушуптур бошин- 
гизга!

— Бас қил, А лтун!— деди Соҳибқирон тутақи б .— 
Ҳ ар сўзи н г х ан ж ар д ек  ўйм оқда бағрим ни! С енга 
иш онгандан кўра, ш айтони лаъинга иш онганим ях- 
широқ!

— Ҳа, ҳа, тушунарли... Ф ақир ғаним эрурмен, тилу 
ж ағим  ҳам ға н и м !— деди Алтун авзойи  ў з га р и б .— 
Хўш, сиз... сиз ким бўлурсиз?

— Билмасанг бил, ғофил: соябонинг бўлур, — Со- 
ҳибқирон  ўрнида ош иқиб ж авоб  берди амир Отла- 
миш. — Оллоҳ таолонинг ердаги вакили, яъни, сен каби 
дини исломни оёқости қилаётган ш аккоклар эгнига 
инсофу диёнат хирқасини кийгизувчи улуғ ва музаф- 
ф ар  зот!..

— Анов киши эски ашула айтадур, — фотиҳи жа- 
ҳондан нигоҳ узмай давом этди Алтун. — Оғир ботса- 
да, мен ҳам ичимда борини тўкиб қолай: Умаршайх

1 0 2



М ирзо ж они азизу  бош қа шаҳид кетганлар ж они на- 
ҳотки азиз саналмас?

— Олампаноҳ, мақсади ш умлик эрур, — ҳайқирди 
М уҳаммад Султон, оёқларини тилла узангига тираб. — 
И ж озат беринг, ақлу ф аросатдин мосуво калласини 
сапчадек узай!..

— Қўйинг, ўғлим, ж азосини  Худо берсун, — Со- 
ҳибқирон бир муддат сукут сақлагач, Алтун сари юз- 
ланди. — Ўғлон, биродаринг М алик Зоҳир таклифим- 
ни етказган экан. Нима учун маъқул топмадинг? Ҳали 
ҳам кеч эмас, танангга тузукроқ 5^йла. Кейин бу им- 
кон тушингга ҳам кирмас!..

— Ш укр, ф ақир  Саодат баҳодир эмас, Қора бур- 
гутмен!..

Ногоҳ Алтун ичида тошган туғён билан қўшилиб 
янграган хитоб чўққидан қулаган қоя қалдираш ини 
эслатар, гўё ҳавони ҳам тебратиб юборган эди. Чама- 
си, буни ўзи ҳам сезди, каф тини кўксига босган бўлиб, 
туғни яна бош и узра  кўтарди-да, бедовини ниқтай- 
ниқтай олислаб кетди. Осма кўприкдан ўтаётиб, тағин 
нимадир демоқни истадими, бош қа мақсаддами, ҳар- 
тугур бир қайрилиб қаради.

Тавба, қийғир  боқиш ли кўзларидан  сачраган  уч- 
қун гўё С оҳибқирон  кўксига ж изиллаб  тегди-да, ғаш- 
лик аралаш  яна бир ҳай рат туйди. А даш маса, тасо- 
д и ф и й  учраш ув калавани  баттар  чувалатиш дан бош- 
қ аси га  яр ам ай д и . З а ф а р  н и ш он ли  қўш ин ти н к аи  
м адорини қу р и таёзган  лаънати  қам ал ян а  чўзили- 
ши билиниб қолди. Т ем ирни  қизиғида босм ас экан, 
ботм он-ботм он ю к ортилган  аравага  қўш илган қир- 
чанғи каби, бир ж ойда ш унақа депсиниб  туравера- 
ди.

Бас, сопини ўзидан чиқариш  — яна М алик Зоҳир- 
ни ишга солишдан бош қа чораси йўқ, ҳа, эртагаёқ у 
ҳалиги ваъдаси қую қроқ ҳамда иш ончлироқ шархдан- 
ган мактубни қўйнига солиб, ошиғич тарзда Алинжак 
сари ж ўнасин, ҳар эҳтимолга қарши, амир Отламиш 
ёки Идику баҳодирни ҳамроҳ қилиб олсин...

Кечқурун Соҳибқирон шоҳона ўтовда қамални тез- 
роқ поёнига етказиш ии ўйлаб париш он ўтирганда ланг 
очиқ эшикдан афту баш араси кўпчиган Бўри тархон 
мўралади. Б еихтиёр ҳуш ёр тортар  экан, хуф и ялар  
сардори муҳим хабар топиб келганини сезди. Чиндан 
ҳам у  бир неча кун муқаддам берган ваъдаси устидан 
чиқиб, бутун Ҳумоюн ўрду ва заф ар нишонли қўшин- 
ни титратган мусибат сабабчиларини аниқлабди.

Ақл бовар қилмас: Ш ероз билан Бағдод ўртасида, 
баланд тоғ этагидаги Хормату деган хуш манзара мав- 
зеда ёлғиз истироҳат қилиб юрган Умаршайх М ирзо- 
ни нишонга олган мерган Ҳасан ибн Бултумур тара- 
фидан ёлланган экан. Ҳайҳотки, бу ишда илон ёғи яла- 
ган волий якка бўлмаган, бинобарин, ҳамон И роқ тож у 
тахтидан умид узм ай пайт пойлаётган Султон Аҳмад 
фатвосига к5фа, қайсидир аламзада қабила билан бе- 
китиқча узоқ  музокара юритган, қисқаси, қанча-қан- 
ча тилла сарфлаб, мудҳиш ниятига эришган!..

Афсус, кўп афсус, бир неча ой аввал, Ҳасан ибн 
Бултумур инид,ан каф анга ўралиб чиқмовдими, амал- 
дорлар ва оқсоқоллар шоҳидлигида хоку пойини ўпмов- 
дими? Тоабад содиқ қулингиз бўлайин, эй, сарвари олам, 
дея ёлвориб, бир қош иқ қонини тилаб олмовдими?

Ўшанда барча сўзига ишонди, гуноҳидан ў т б ,  ҳатто 
қайта ҳокимлик рутбаси билан сийлади. М ана ноба- 
кордан кўрган меҳру оқибати! Ичган қасамини уну- 
тиб, бетига оёқ босгани қандай ҳадди сиғди экан?

Суяк-суягигача зирқираётган Соҳибқирон хос му- 
лозим аллақачон ҳозирлаб қўйган юмш оққина жойга 
истар-истамас чўзилди. Аммо қаники уйқу ж онивор 
кела қолса, келиб, ҳорғин руҳига ором бағишласа! Кўзи- 
га қайта-қайта ўқ еб йиқилаётган ва оҳ айтолмай узил- 
ган ш аҳзодаи ж увонбахт кўринар, кўкси  аллатовур 
ҳувиллаб, тез-тез бир ёнидан иккинчи ёнига ағдари- 
лар  эди. Сўнг аста-секин  осуда тортиб, вуж удидан

оғриқлар хуруж и чекинди-да, ўзини  ва бор дунёни 
унутди. Ш уурини чулғаган ингичка нурлар элас-элас 
кўрина бошлаган таниш  м анзаралар шукуҳи ва жози- 
баси билан бирлаш иб кетди.

Қараса, тангача офтоб тушмайдиган баҳаво-сўлим 
чорбогда ўзи ча н еларнидир  сўйланиб, куйм аланиб 
юрибди — атроф ини патлари ранго-ранг товуслар ва 
баданлари диркиллаган ж айронлар подаси ўраган.

Тавба, яна бир қараса, деразаларига ҳарир парда 
тутилган муаззам  хобгоҳни безаган, сокин товланаёт- 
ган м ун аққаш  тахтда хом уш у ҳоргин  чўккан . Сал 
қуйироқда, чўғдек қизил  аф ғоний патгиламда, қор- 
д ек  оқ  соқоли н и  си л ай -си л ай  м авлоно Аҳмад қад 
ростлаган. Чоли тушгур, доимий ҳамроҳига айланган 
оддийгина қайрилма дастали ҳассасига суяниб олган 
кўйи, киртайган кўзларини ж илдиратиб сокин кулаё- 
тир. Боқиш ида акс этган иф одалар м аъносини анг- 
лаш  маҳол...

— Аълоҳазрат, исталмас нимарсани истаманг!..
Ҳамон пойгакда жилмайиб турган мавлоно Аҳмад, 

кесатиқ аралаш  ш ивирларкан, ҳассасини  енгилгина 
силкиб қўяди, с5^нг хиёл эгилиб хайрлашади-да, имил- 
лаб эш ик сари юради.

Ахийри, Соҳибқирон, ярим  кечада уйқуси қочиб, 
аста киприкларини кўтарсаки, тушида янграган ҳали- 
ги сўзлар, ш ууридами ёки қулоқлари остида, бир ен- 
гил, бир залворли акс-садо бераётир. Ю раги қафасда- 
ги қуш каби потирлаб тепмоқда, хиёл аж ин тилимла- 
ган, анчайин энли-чўзиқ, қон томгудек тиниқ бетига 
м увоф иқ тушган кенг пеш онасини реза-реза қайноқ 
тер қоплаган, томоғи — тахир ва қуруқшаган!..

Эрталаб, бомдоддан кейин, Ҳумоюн ўрдуда бошлан- 
ган машварати олий баҳона, Сох^бқирон тушини унут
ди, улуғлар билан кенгашиб олгач, Алинжак остонасида 
Муҳаммад Султон билан амир Отламишни қолдирди ва 
ўзи алохддд илғор қисм билан Тақрийт сари учди. По- 
ёнсиз дашт йўлидан оқ тулпорда елиб бораркан, тез-тез

олисдаги нигоҳ таъқибини ҳис этар, шунинг баробари- 
да, гўё недир махлуқ ўткир тирноқлари билан ичини 
аёвсиз тимдалар эди. Гоҳо оҳиста бош чайқаб, мушти- 
ни тошдек тугиб, алам-ангиз шивирлайди:

— Не ҳолки, исталмасни истар дилим!..
Кеча, Бўри тархон билан суҳбат чоғида, дафъатан 

дилида тугилган тугун даҳшатли йўсинда бутун бор- 
лиғини жунбиш га келтираётир, кўтссида шундоғ ҳам 
мадда бойлаб ётган ярани тобора газак олдираётир. 
Сўнгсиз армон айниқса ж онини яна ҳам ўртаб кетга- 
нини айтмайсизми?

Ана шулар боис кўкўпар чўққилар этагида, сароб 
пардаси қўйнида Тақрийт намоён бўлган заҳоти хўрси- 
ниб, ҳатто ўпкаси тулиб, муштларини тугди. Тўғриси, 
ҳозир ҳеч нарса: ф алак сари умтилган кунгирадор тош 
деворлар ҳам, ш инаклардан ваҳимали чиқиб турган 
попукли найзалар ҳам, тақдир томонидан тубсиз чоҳ- 
га маҳкум этилганидан бехабар исёнчилар рафтори- 
ни қоплаган қаҳр ёки қатъият ҳам писанд эмас...

Соҳибқирон гижинглаётган оқ тулпор жиловини рўпа- 
рада кўндаланг тушган, бир учи чузила-чўзила дашт ич- 
карисига кириб кетган ола-байдоқ дўнглик сари бурди. 
Қиёмга етган қуёш жазирамасида лоҳасланиб, соат сайин 
шиддатли тус олаётган мухорабани, бир қониқиб, бир 
қониқмай, кўзлари чақнаб кузата бошлади. Мағрибдан 
эсаётган қайноқ шамол жазавадор урҳо-ур садолари, па- 
лахмонлардан отилаётган тошлар гувиллаши, камон ўқла- 
ри чийиллаши, яраланган сарбозлар оху вохдарини уз- 
луксиз учириб келар, қушила-қўшила аллатовур тўлқин 
ҳосил қилган товушдар гуё сезимдари бўйдаб чопар эди.

Ахийри, Тангри таодо мададкор бўлиб, эртаси куни 
шом арафасида, қамал поёнига етди, ҳадемай бурғу- 
лар ва ноғоралар тантанавор суратда тилга кириб, ғала- 
бадан дарак берди. Чор тараф дан ёғилаётган қутлов- 
лар Соҳибқирон кўнглини чироқдек ёриш тирар, ўзи 
ҳам сардорлар ва навкарлар ш аънини кўкларга кўта- 
рувчи муборакбод сўзлари айтар эди.

Айни пайтда ҳали нимадандир кўнгли тўлмаганди, 
қовоқ очмай қалъа ўртасидаги майдондан ўтиб борар
кан, қаршисида кафанга ўралган Ҳасан ибн Бултумур 
пайдо бўлди. Рафторидан чексиз пушаймон ўтида қов- 
рилаётгани сезилиб турган кутвол елкалари силкина- 
силкина оёқларини қучганда, беихтиёр юзини ўгирди.

— Гуноҳинг нималигини биласенму?
— Йўлдин адашибмен!
— Эҳтимол, тўгри йўлни охиратдин топурсен!
— Қиблагоҳим!..
— Яхшилаб эшит: кун ора бир турланиб, думини 

бурадурғон сендек ғофил банда Оллоҳ таоло қарғи- 
шидин бош қасига лойиқ эмасдур.

— Олампаноҳ, Худо ҳақи, яна бир имкон беринг, 
тоабад қанотингизда ж анг қилиб, гуноҳимни қоним 
билан ювай!

— Қайси тулкимижоз кимса майдонда қачон яраб- 
дурки, сен ярайдурсен? Сен ф ақат орқадан разолат 
ханж арини санчишда моҳир экансен!

Кескин ж аранглаган сўзлар залвори Ҳасан ибн Бул
тумур умидларини барбод айлади. Н оилож қаи\тироқ 
қўлларини неча бор кўкка дўлғаб, ҳувиллаган даштда 
оч-наҳор адашган қаш қир мисоли чўзиб-чўзиб, энти- 
киб-энтикиб ув тортди.

Салдан кейин  анчагина гавж ум гузар чеккасида, 
ш овдираган хас-хаш ак ичра ғужанак бўлиб, тили оғзи- 
га сиғмай, чўзилиб ётарди. Таг-замини шўрлаган, лой- 
сомон аралаш  тош қалов девор бор оғирлиги билан гур- 
силлаб, чор атроф га чанг-тўзон тарқатиб, устига йи- 
қиларкан , кўзлари  қинидан  отилиб чи ққудек бир 
олайди ва инграниш лари анчагача эшитилиб турди...

17

Соҳибқирон бу кеча ҳам тузукли ухлолмади, қум 
тиқилган каби ачиш аётган кўзларини юмар-юммас, 
ў зини  доруссалтана заминида, аниқроғи , К ўксарой

107



остидаги гўшада, мутолаа билан машғул мавлоно Аҳмад 
қошида кўрарди.

Катта саҳарда сал-пал мизгиган бўлди. Лекин кун- 
чиқар оқарганда босинқираб, бош и ари инидек ғувил- 
лаб, томоғи қақраб уйғонди. Ҳали олдинда ҳал қилув- 
чи мухораба кутаётганини чамалаб, тузаб  қўйилган 
дастурхоига қайрилиб қарамай, А линж ак сари шо- 
шилди.

Чор атроф ни каллаи саҳарда бошланган ж анг су- 
ронлари қоплаган: навкарлар мудофаа деворига ўрна- 
тилган нарвонлар билан қўш илиб қуламоқда, эгасиз 
қолган ва эгар-жабдуқ.\ари оғиб тушган отлар ҳорғин 
киш наётир, хандақ гирдида ёнма-ён қўндирилган ул- 
кан  палахмонлар ва м анж анақлар  оғизларини очиб 
муттасил гувиллар, ҳавода сон-саноқсиз камон ўқлари 
илондек вишиллар эди.

Бутун қалъа тахдика-ташвиш оғушида, айрим қорин 
қўйган оқсуяк зотлар томош абин бўлиб туришса-да, 
ж омакор кийган кўпгина ёш лар ва қари-қартанг ки- 
шилар тобора қутуриб, кўкка бўй чўзаётган алангаи 
оташ ш аштини қайтариш  пайида: челак ёки кўза би
лан, йиғи-сиғи аралаш  сўйлаш а-сўйлаш а, ҳовуз-ариқ 
ва булокдан сув ташимокдалар...

Ўнғайроқ жойда отини тўхтатган Соҳибқирон хужум 
яна самарасиз тугаганини билди ва ҳамияти симиллаб 
кетди. Нима қилсин, хаёл етмас баланд қояни эгаллаб 
олган қалъа осонликча жон бермайди чоғи, сираси, уни 
ҳамма жойда ҳозиру нозир Қора бургут қанотлари ос
тида асраб-авайлаб келмоқда.

Ахийри, С оҳибқирон илгари атайлаб ҳордиқ бе- 
рилган ва қўналғада наф ас ростлаётган заҳира қисм- 
ларни саф арбар этиш ни лозим  топди. М уносиб тад- 
бир  ту ф ай л и  у сту н л и к  б утун л ай  з а ф а р  н иш онли  
қўшин томонига ўтди. Энди чамаси қалъа ортиқ қар- 
шилик кўрсатиш и маҳол эди. Лекин тахмин тахмии- 
лигича қолди яна: ғалабадан дарак  бўлмай, қиёмат- 
қойим олишув давом этаверди.

Аввал пишитиб қўйилган реж ага кўра, қайси куни, 
М алик Зоҳир, амир Отламиш билан бирга, яна Алин
ж ак  сари элчи қилиб юборилди. Ҳумоюн урду муҳри 
босилган муборак мактубда, тузилаж ак сулҳ баҳона, 
Алтун бошига иқбол қуши қўнажаги алоҳида эслатиб 
ўтилганди. М уросаи мадора ҳақидаги таклиф  яна ино- 
батга олинмаса, А линжак м уқаррар туби йўқ уммон 
қаърига қулайди, ахир, такдир довул-тулқини хуружи 
пайтида, мўъж аз қоя нари турсин, ҳатто бир-бирини 
суяган не-не баҳайбат тоғлар ҳам дош беролмаган. 
М ана шу нарса нималигини Қора бургут охир-оқибат 
тушуниши керак.

Ҳайтовур Алтун ортиқ кўкка сапчимай, тезроқ қай- 
сарлик отидан тушса, оқилона йўл тутган бўлади. Қо- 
вушмаган ж ангни мавридида т^гхтатиши ғолиблик би
лан тенгдир.

Аммо у  яна билганидан қолмай, ҳаддидан ошибди: 
М алик Зоҳирдан бериб юборган ж авоб хати куракда 
турмас зарда-пичинг ва пўписа билан тўлиб-тошган эди.

— Оббо, намунча ўчакиш м аса!?— деди Соҳибқи- 
рон кескин бош чайқаб. — Гумроҳ лаш карим  билан 
ортга қайтиш имни истайдур, шундай қилсам Яратган 
эгам м ағф иратини қозонар эмишмен!..

— Бир қоп экан м и  м уттаҳам ни  ю р а г и !? — деди 
ҳамиш агидек пишиллаб Идику баҳодир. — Туронзамин 
қўш инй қачон чекинган эканки, энди чекинсин!?

— Ф ақир илгари ҳам, бугун ҳам Алтун билан ош- 
қатиқ бўлмадим, — эҳтиёткорлик билан думини ли- 
киллатди М алик Зоҳир. — Л екин ул кўрнамак ш ай
тони лаъинга ҳам фириб бера олишини билурмен!..

Зилдек ж им лик чўкканидан  ф ойдаланган  амир 
Отламиш тавозе сақлаган ҳолда сўз сўради. Ҳар ҳолда 
у, М алик Зоҳирдан ф арқли ўлароқ, чўғ устида ўтир- 
гандек типирчилаётган хож аси  кўнглини кўтариш га 
тиришди.

Умуман, бугун турли миш-мишлар урчишига сабаб 
бўлган А линж ак аҳволи айтгулик эмас, бинобарин,

қилич тутишга ярайдиган билаги ч ^ г  ф уқароси деяр- 
ли қолмаган. Қалъада бир нечта йирик-йирик чашма 
ш арофати билан сув етарли бўлса-да, егулик тори ал- 
лақачон тортилган, боқувдаги туяси ва бияси, эчки- 
улоғи ва қуй-қўзисини бир бошидан сўйиб еб битир- 
ган ф уқаро ўртасида очлик ваҳимаси тарқалган. Бари- 
ни кўриб-билиб турган Алтун баҳодир, сир бой бермай, 
бетига ниқоб тортиб олган. Таъбир ж ойиз бўлса, ол- 
дида ягона йўл қолган: улуси, ж они, аҳли аёли ва
мол-мулки борасида жиддий қайғуриш  ва охир-оқибат 
таслим бўлиш! Сабр-бардош  билан кутилса, ш аксиз, 
эрта-индин бўйнига итоат ҳалқасини солиб келур!..

К урган-кечирганини  ам ир О тлам иш  узиб-узиб, 
Соҳибқирон кузидан кузини олмай, дангал-дадил сўй- 
лади, алқисса, ҳарбу зарб майдонида чиниққан омил- 
кор саркарда хулосаси ва маслаҳати Ҳумоюн ўрдуда 
тузилган реж ани  бутунлай ўзгартирди: А линж ак ос
тонасида М уҳаммад Султон ва амир Отламиш  бош- 
лиқ икки қўшилма қолиш и назарда тутилди, асосий 
кучлар эса, Идику баҳодир ва бош қа саркардалар раҳ- 
намолигида, бугуноқ М иср сари ж ўнаб кетиши, ўнғай 
м анзилда қўниб, Абу С аййид Барқуқ билан Султон 
Аҳмад к ^ г л и г а  гулгула солиб туриш и керак.

Амир Отламиш янглишмаган чоги: тез орада Алин
ж ак  м удоф аачилари қораси  бутунлай ўчди, ш инак
лардан камалак ўқлари визиллаб учмай қўйди. Ҳатто 
неча аср муқаддам алоҳида мураккаб лойиҳа асосида, 
мармару гранитдан тикланган ҳимоя деворлари ва ма- 
ҳобатли иморатлар нураб-емирилиб бораётгандек ту- 
юларди...

З аф ар  ниш онли қўш ин белгиланган м анзил сари 
шитоб отлангач, охир-оқибат тинкаи  мадорни кури- 
таёзган қамал якун топиши ва тезда сулҳ имзоланиши 
тилдан тушмай қолди. Ҳатто Соҳибқон ҳам буни ўзи- 
ча тасдиқлар — бош қалар каби эринмай кун санар эди.

Бугун чошгоҳга яқин баҳайбат темир дарвоза ша- 
рақлаб очилганда, ҳозироқ орзуси ушалиб, кўнгли хо-

тирж ам тортадигандек, беихтиёр чеҳраси ёришди. Аммо 
осма кўприкдан елиб ўтган, қадду бастидан ш ижоат 
ёғилаётган чавандозни элчига ўхшатмади. Диққат би
лан син солиб, Алтун баҳодирни таниди-да, хушламай 
елка қисди.

Ёпирай, бугун Алтун тамом бошқача, тунов куни 
кўриниш  берган углон эмас: кукупар чуққи кифтидан 
қуйига, улжаси сари қанотларини кенг ёзиб шўнғиган 
чангали дов ж ангари куш дейсиз. М унаққаш  эгарда адл 
қўнган, хиёл қимтилган қалин лаблари кинояомуз ним 
табассумга мойил, дилида тошаётган недир галаён эн- 
лигина чузинчоқ бетига кучган, зирхди дубулга-сову- 
ти, ю малоқ пулат қалқони, исфаҳоний қиличи ва ка- 
мони буй-бастига аллатовур сирлилик багишлаган. Ор- 
тидан чанг-тузон кўтариб ола-тасир илгари босаётган 
тахм инан минг чогли суворий ш ахту ш иж оати ҳам 
уникидан қолишмасди, бари алп келбатли, бари яхши- 
гина қуролланган — ж анговар ҳолатда.

Ногоҳ Алтун тилла узангига оёқларини тираб, қад- 
дини бемалол ростлаб, нимадир дея ҳайқирганда, ше- 
риклари ҳам баралла ж ур булишди ва баравар қилич 
ялангочлашди.

Тангри таоло шоҳид: Алинжак дарвозасидан даф ъ
атан отилиб чиққан туда зумда ўт ва сувни бирдек маҳв 
этишга қодир қуюнга айланди-да, сулҳни кутаётган нав
карлар саф ини бир неча бўлакка бўлиб ташлади. Ат- 
роф-борлиқни даҳшатли урҳо-ур гулдироси, бир-бир- 
ларини аямай тишлаётган отларнинг газабнок кишнаш- 
лари ва туёкдар остига кулаган ярадорлар ингранишлари 
тутиб кетди. Тинч ва осуда қўналгани қиёмат-қойим 
комига тортган эди.

Аранг ж ахдини босаётган Соҳибқирон амрига кура, 
ж адал тарзда қават-қават тўсиқлардан иборат ҳалқа — 
ҳал қилувчи зарба берувчи тезкор издиҳом вужудга 
келтирилди. Узун-узун попукдор найзалар учида, со- 
вуқ ялтираётган ш амш иру шоплар дамида сувратлан- 
ган аж ал  ваҳим аси қош ида А линж ак йигитлари ан-

чайин саросимага тушиб, м уқаррар ҳалокат ёқасига 
бориб қолишди. Ҳ озироқ улар ўлат теккан  чигиртка 
галасидек қирилиб кетиш ларига шубҳа қилмаса ҳам 
бўларди.

Соҳибқирон истеҳзоли кулимсиради: Алтун охир- 
ги марта талваса билан олишаётгани, ётиб қолгунча 
отиб қолиш учун ш унчаки бел боғлаганига амин эди. 
Яна бир қадам, ҳа, атиги бир қадам ташланса, кўпдан 
бери интиғу интизор айлаган ғалаба нақд! Йўқ, чуч- 
варани хом санаган экан. Салдан кейин майдон муво- 
занати ўзгарди, руҳини ғубор чулғаб, ҳали дилида уй- 
ғонган умид учқуни аста-секин сўна борди.

Иложи қанча, қарийб ҳолдан тойиб, тинкаи мадо- 
ри қуриган эса-да, кичик қўш ин ён бериш ни истама
ди, бир тану бир ж он мисоли солишиб, мисли кўрил- 
маган шиддат билан ҳалқани ёриб ўтди-да, қалъа сари 
йўламай, поёнсиз даш т ичкарисида зув йўқолди...

18

Кичик қўшин қайси овлоқда, қайси ўнгир ёки да- 
рада ж он сақлаганини Худо билмаса, бандаси бил- 
майди. О рада анча вақт кўринмай кетди-да, ахийри, 
бир куни намози асрдан кейин кутилмаганда яшин- 
дек пайдо бўлди. Ж ан гу  жадал қизигандан қизиб, айни 
шиддатли тус олган дамда бир бўлаги билинтирм ай 
чекинди, кутилмаган урҳо-ур сабабли ҳимоясиз қол- 
ган чегарани яш ин тезлигида кесиб ўтди ва Хумоюн 
ўрду сари ташланди.

А йёрона ҳамда моҳирона қўлланган усулдан, ф ақат 
амир Отламиш билан М уқаммад Султон эмас, ҳатто 
Баҳром баҳодир ҳам ғофил қолди. Зиммасида мисл- 
сиз оғир ва ш араф ли вазиф а бўлган сардор ниҳоят 
сергак  тортиб, хос н авкарларни  саф арб ар  этганда, 
ж иққа қора терга ботган ва кўзлари қизарган Алтун 
Соҳибқирон рўпарасида қилич дўлғаб, от ўйнатиб, жон- 
жахди билан наъра тортаётган эди.

— Кўп ҳовлиқма, Қора бургут! М ард бўлсанг, кел, 
мана мен билан саваш! М ендин маъқулроқ кушанда 
топиш инг душ вор!..

Баҳром  баҳодир йигитлари  пеш ида учиб келган 
М уҳаммад Султон дўриллаган овозда қилган хитоб 
Соҳибқирон дилини чексиз rypyp би/^ан тўлгазди.

Б арака топгур амирзода ҳар  доим мана шундай 
ёнида кам арбаста, умуман, м айдоннинг энг қалтис, 
энг хатарли ж ойида ҳамиш а ҳозиру нозир! Айниқса, 
Қалъайи С афидни олишда кўрсатган ш иж оатлари таҳ- 
синга лойиқ, ҳатто Алтун каби Ҳумоюн ўрдуни оёқ 
ости қилмоқ учун қасдланган, қиличбозлик борасида 
ҳеч кимдан панд емаган Ш оҳ М ансур билан неча мар- 
талаб басма-бас олиш гани сира эсидан чиқмаса ке
рак.

Соҳибқирон ўш анда Ш оҳ М ансур энаси қорнидан 
орият майдонига муносиб ш аҳсувор бўлиб тушгани- 
ни чин дилдан эътироф  этди. Шу боис у  кўзига бош- 
қача кўринди, айниқса, ўзи  сари қилич билан юзлан- 
ганда, аллатовур рағбатдан кўкси юксалди. Аммо ома- 
ди чопмади, капанг ёнгур Пўлод найзадор ишни бузди 
қалтис дамда!...

— Улут амир, ўғлонга айтинг, манглайни тартибга 
солсин тезроқ! — қичқирди Соҳибқирон, тепаликдан 
энаётиб. — Алтун баҳодирни холи қўйсин, адашмасам 
у  ф ақирга талабгор!

— Олампаноҳ, биз бормиз қанотингизда! — норо- 
зиланиб ғудранди амир Отламиш. — С издек зот ҳи- 
моясида ж он таслим қилиш  хусусан ф ақи р  учун ша- 
раф!..

— Сўзимни етказинг шаҳзодага, улуғ амир!
Яна ҳам кескин хитоб қилган Соҳибқирон М ухам

мад Султон истиқболига ош иққан сардорни унутиб, 
ёнма-ён елиб келаётган Пўлод найзадор қўлидан қили- 
чини ж ахд билан юлиб олди, оларкан, кўзлари зим- 
зиё тун пардасини чок-чокидан сўкиб юборган чақ- 
моқ каби порлаб кетди.

С оҳибқирон ф ил суягидан ясалган наф ис сопни 
қисиб ушлаган чоғда, пайдор-чайир бармоқлари қисир- 
лаб, томирларида қон тошди, бўртиб-ўйноқлаб, тап- 
таранг тортилди мушаклари ва Алтун чеҳрасига зим- 
дан нигоҳ қадади. Алтун ҳам совуқ назари билан ўқра- 
йиб қараётган эди ва туйқус ҳаволанган ш амш ири илон 
тилига ўхш арди. Рад ж авобини  кеч и ки б роқ  берди, 
бундан усталик билан фойдаланган рақиб устма-уст 
ҳужум қилдики, гўё довул аралаш  ёғаётган дўлга дуч 
келди.

Соҳибқирон ноилож тинмай асабий пиш қираётган 
ок, тулпор бошини ортга қайирди, майдон четида икки- 
уч дақиқа нафас ростлаб, хаёлан неларнидир чамала- 
гач, ҳайқирган кўйи жиловни бўшатди.

Куч-қувватини аяб-аяб сарфлаётган Алтун қалқони 
панасида бемалол ж он сақлар, айни вақтда, мароми 
билан моҳирона ҳамла қилар эди. Яна бир ногаҳоний 
зарб берганда қиличи гўё ҳужум тадорикини чекаёт- 
ган Соҳибқирон дубулғаси ўнг ёнини чилпиб юборди. 
Бунақасини у  кутмаганди, мияси чайқалиб, кўз олди 
тинди-да, озгина қолди эгардан умбалоқ ошиб туши- 
шига.

Қай маҳалдир ғира-ш ира парда ортидан истеҳзоли 
боқаётган нигоҳни ҳис қилди, ажабо, гоҳ хира тор 
тиб, гоҳ тиниқ чақнаётган нигоҳ гўё ш ундоққина но- 
тинч тепаётган ю раги боғига санчилиб турарди. Алла- 
бир интиқлик билан астагина куйиш аётган кўксини 
силаб-сийпалади, сўнг орзиқиб: «Оҳ, ҳ а зр а т !» — дея 
шивирлар экан, тағин ҳам даҳш атлироқ зарб сўл чек- 
касига чунон қарсил\аб  тегди.

Нима бўлган тақдирда ҳам йиқилм аслиги керак: 
гавдасини хавф у  хатарни сезиб  тисарилган  бедови 
ёнига ташлаб, бир аҳволда иҳраниб турар, бош и ти- 
ним сиз ғувиллаб айланар, муздек совуқ терга ботган 
эди:

Йўқ, бор бўй-басти билан чирпирак бўлиб, шиддат
ли йўсинда айлана-айлана, гўё тубсиз жарлик қаърига

114



шўнғиб борарди. Баҳайбат яллоқ қояга урилай-урилай 
деганда, бирдан атроф ёришиб, таниш овоз эшитилди. 
«Олампаноҳ, борини кўрибсиз, йўғини-чи?» Ш у заҳо- 
ти гўё бутун борлиқни шу сўров замирида пинҳон зал- 
вор уммондек босди, ниҳоят, кўнглида жаранглаб акс- 
садо берди-ю, бир иҳраниб қаддини ростлади. Худо 
ҳақи, кўзларига ишонмас, ахир, кўлидаги нарса наҳот- 
ки ҳасса бўлса?

Ола-ғовур, тус-тўполон ичра не ҳол кечганини Соҳиб- 
қирон тузук-қурук, билмасди, фақат... ҳушини ўнглаган 
чоғда, қайрилма дастали ҳасса кўриниб кетди кўзига. 
Назарида, боши узра қайта-қайта билтанглаган муқар- 
рар кулфат саналмиш қилич дамига бир ҳолатда ўшани 
тутиб улгурди, с5^нг мавриди тутилган ҳамоно, ўша би
лан бир неча марта ж авоб қайтарди.

Бунақаси камдан-кам учрайди, ахир, не сирки, ҳали- 
дан бери Алтун илкида эмин-эркин ҳаракат қилаётган 
исфаҳоний қилич ўртасидан қоқ  иккига бўлинди, ҳатто 
буниси камдек, остида бемалол гижинглаб, кўкка сап- 
чиётган бедов мункиб, гавдасини ўнгаролмай, гурсил- 
лаб қумлоққа ағдарилди. П аққос эгардан учиб кетган 
Алтун хору хас мисоли тупроққа қориш иб ётар, бутун 
борлиғидан қора тер қуйилар, намли қорачиқларини 
чексиз афсус-надомат сояси чулгаган эди.

Одатда ҳар бир им осини бемалол туш унадиган 
садоқатли- оқ  тулпор м ағрурона киш нади, ж онивор 
товуш ида ж ам ланган  беадад сурур ва ш одлик еру  
кўкка татигулик эди.

Беихтиёр чеҳраси нурланиб, кўкси юксалган Со- 
ҳибқирон бир бошини чангаллаб олган Алтунга, бир 
хиёл титранаётган қўлида сокин ж ило сочаётган дан- 
дон сопли қиличига қаради.

О хир-оқибат еру  кўкни  тутиб кетган  олқиш  ва 
ҳамду сано гулдироси қулоқларига етиб борди. Сўнг 
хаёли ж ангни ғойибдан кузатган, масоф а билмас ни- 
гоҳи орқали дилида мудраб ётган арслонни уйғотиб 
юборган сиймо сари оғди. Ҳамон мунг чекиб ўлтир-

ган Алтунга яна бир қур қарагач, қиличини аста қини- 
га солди-да, жиловни Ҳумоюн ўрду сари бурди...

19

А троф-борлиқ тобора қую қлаш иб бораётган қорон- 
гулик ва теран сукунат огушида... Якка чўнқайма хар- 
санг биқинида ф алакни кузатиб турган С оҳибқирон 
вуж удида ҳорғинлик  аралаш  бир завқ , бир ш укуҳ 
ҳукмрон. Ўсмирлик давридаги ашаддий хаёлпарастли- 
ги ёдига тушиб, мийигида сокин кулди ва ногоҳ уч- 
гиси келди ю ксакларда сочилган оламга, ҳа, қаники, 
қушдек парвоз қилиб борса-да, ш он-шуҳрати тимсоли 
бўлмиш Зуҳра билан М уш тарий ўртасида аста қўнса, 
алар жамолига тўйиб-тўйиб боқса! Сўнг шитоб М е
зон буржи сари юзланса! Ҳомийлари оромини бузиб, 
ўртада кемтик пайдо қилган шу хилқат билан қачон 
таниш иб оларкин тузукроқ? Ахир, у  йўлини ўзгар- 
тиргани сабабини ҳалигача билмас, фаҳмича, кўпгина 
алломалар калласини ғовлатган сиру савдо ечими фа- 
қат мавлоно Аҳмад дилида пинҳон!..

Соҳибқирон узоқ  сайр қилди, ш оҳона ўтовга қайт- 
ганда ҳам коинотни безаган  ёритқичлар  хусусида 
мушоҳада юритишдан бўшамаган эди. Бугунги жангда 
қаттиқ чарчагани боис, эртароқ ухлади, бир пайт қара- 
са, думи кесилган ж анг отида яйдоқ даш т аро чувалан- 
ган сўқмоқ бўйлаб йўртиб бораётир.

Соҳибқирон тип-тиниқ жимирлаётган симобий пар
да ортида нилий-лож увард гумбазлар ва м иноралар 
кўринганда беихтиёр орзиқди. Салдан кейин анвойи 
гуллар барқ уриб очилган, т5фида деворлари оқ мар- 
мар билан зийнатланган муаззам сарой, ўртасида фав- 
ворали сарҳовуз тушган ж им ж ит чорбог адогида саро- 
сар турарди. Дарахтлар шохида гурфа кушлар тиним- 
сиз хониш қилаётир, икки ёни майсазор хиёбонларда 
товуслар хиромон кезишмокда, ҳув хилватда ж айрон
лар бир аҳиллик билан анжуман куришган.

Ш абнам чайган япроқ ш одалари орасидан сизиб 
ўтаётган  ҳовуч-ҳовуч нур эъ ти бори н и  тортди, нур 
оқими билан қўшилиб жимитигина кумуш тусли ка- 
бутар бир маромда ш овурсиз ю заётир. Гирдларига оч 
нопормон ҳош ия тортилган қанотлари ипак каби ма- 
йин-майин товланмокда. Ж онивор ногоҳ куздан йўқол- 
гач, енгил қадам товушлари эшитилди-да, ёғоч ҳасса- 
сини  дўқирлатганча, ш ош илмай одимлаётган озгин 
қария кўринди...

— М авлоно, биламен, ҳамон танингиз азобда.
— Тан қийноғи чикора, руҳ қийноғидин Худо ас- 

расин.
— То ҳануз йўқни к ^ о л м ад и м , йўқни дунё камига 

ям оқ ҳам қилолмадим.
— Тузатса бўлар бу ишкални, олампаноҳ.
— Во аж аб, ф ақат борни кўриб туриш ликни фази- 

лат билибмен. С из баҳона очилмиш идроким кўзи!..
— Нимагаки етишибсиз... шукр қилгайсиз.

— Беадад ш укр. Л екин қандоқ одами оқилменки, 
давру даврон фотиҳлиги омонату дил фотиҳлиги бо- 
қий эканлигини эътироф  этмасам!?

Чол қировлаган сийрак қошларини чимириб, патак- 
лаган соқолини авайлабгина тутамлар экан, аж ин ти- 
лимлаган қотма бетини тушунуксиз ифодалар чулгади. 
Ниманидир бир дам мушоҳада қилгач, ҳассаси билан 
майдон марказида, оқимтир кумда кенггина дойра чиз- 
ди, с5^нг бошқа сўз қотмай, хиёбон бўйлаб хотиржам 
йўл тортди. Салдан кейин ҳассасини қўлтиғига қистир- 
ди-да, оёкдари ерга тегиб-тегмай, юксаклардан шовуллаб 
тўкилаётган исмсиз рангларга қўшилиб кетди.

Ўша заҳоти дарахтлар узра, мовий бўшлиқда, ку
муш тусли ж имити кабутар пирпираб кўзга таш лан
ди. Кабутар даф ъатан қуйига шўнғиб, оҳулар ва то
вуслар тепасида бир неча бор чарх ургач, бир эзгин 
сайради-ю, само тоқига ўрлади.

Ж онивор , ниҳоят, эриган қўрғош ин каби чайқа- 
лаётган поёнсиз баҳри муҳитда илғаш маҳол нуқтага

айланди. Ўша нуқта чўғдек товлана бош лаган дамда 
Соҳибқирон ҳалиги дойра ичра не қиларини билмай 
париш он турар, наж от истаб теварагига аланглар эди...

Ажабо, бу не жумбоқ, не сиру савдо? Нималар ке- 
чаётир шундоқ ҳам толиққан ҳоли-жонида? Чорбоғ- 
даги учрашув тушида эмас, ҳушида рўй берган каби, 
тонг-азонда жойнамозда орзиқиб ўтирар, нотинч те
паётган юрагини Самарқанд... муаззам пойтахт соғин- 
чи ўраб-чирмаган эди.

С оҳибқирон  беихтиёр  хурсинаркан , хаёлига гўё 
илкис ўш а кабутар сезилар-сезилм ас ш арпа янглиғ 
учиб кирди. Ш у баҳонада озиб-тўзган ж уссани эсла- 
ди, қайрилма дастали ҳасса билан қумда чизилган дои- 
рани, доира ичида довдираган кўйи ҳорғин туриб қол- 
ганини эслади. Ахийри, калласи ғовлаб, туш таъбири- 
дан бутунлай узоқлашди-да, бомдодни адоғига еткизгач, 
маш варати олийга ҳозирланди. Сираси, бугун Ҳумо- 
юн ўрдуда, давлат арконлари , амирлар, нўёнлар ва 
амирзодалар иш тирокида, бир нечта муҳим ж ум боқ 
ечимини топиши керак.

Соҳибқирон аввало М иср ва Шом сари отланган асо
сий қисмлар билан тез орада бирлашиш ва баҳамжиҳат 
ҳаракат қилиш лозимлигини уқтирди. Охири такдири- 
га тан берган Алинжак масаласини кўтарганда барча 
беихтиёр сергакланди. Куни кеча бўлган олишувдан 
кейин, ер юзидан бутунлай супуриб ташлашни мўлжал- 
лаб қўйганига қарамай, қалъани авф  этишни лозим топ- 
ганини эълон қилганда қовоқлар солинди. Ҳатто бу- 
гундан кечиктирмай, очлик ва юпунлик гирдобида қол- 
ган фуқарони заҳирадаги озиқ-овқат ҳамда кийим-кечак 
билан таъминлашни буюраркан, айрим улуғлар чидол- 
май, ошкора норозилик билан тўнғиллашди.

Соҳибқирон бундай хулосага келгани сабабини ту- 
шунтириб ўтириш ни истамади, мийигида сокин ку- 
либ, м авзуни чечанлик билан Бағдод сари  кўчирди. 
Ф ақат эҳтиёткорлик ю засидан ҳозирча бош мақсади- 
ни пинҳон тутди. Ахир, кечадан бери И роқ тож у тах-

ти инон-ихтиёрини Алтун баҳодир илкига топшириш- 
ни чамалаётир, бинобарин, м^аслис олдидан аҳду қаро- 
рини бутунлай пиш итиб улгурди. Алинжак волийси 
султонлик рутбасини кийса, чиндан ҳам ярашади, сар- 
кардалик лаёқати айниқса эътиборга молик, демак, у 
билан биродарлик риш тасини боғлаб, иттифоқ тузиш га 
эриш са, имони комилки, М иср ва Ш омни осонроқ 
жиловлайди.

М ажлис тарқаган ҳамоно, С оҳибқирон Алтун би
лан ёлғиз учрашиб, суҳбат қилишни тилади. Ахир, вақт 
ганимат, шундай экан, ҳозироқ уй-реж асини маълум 
қилиши лозим. Эрта чарх қай йўсин айланиш ини ким 
билади.

Орадан кўп ўтмай Бўри тархон кириб, Алтун аҳво- 
лини шархдар экан, хаёли қочди. Сунг аллатовур тули- 
қиб, таш қарига ошикди, йулбарс ёки ш ер қамаб қуйи- 
ладиган ёғоч қаф асда қўниш иб олган волийни аранг 
таниди-да, кукси бир сирқираб қўйди...

Ишониш қийин: наъраси тогу тошни гулдиратган 
йигит атиги бир оқшомда чолдек чуккан, қадду қома- 
тида аввалги шахту ш ижоатдан ному нишон йўқ! Ке- 
чагина дилларга ўт қалаб порлаган кўзлари хиралаш- 
ган, алҳол, надомат пардаси билан қопланган, ж азира- 
мада қолган япроқ каби қовж ираган  бетини беадад 
армону ҳасрат билан йўтрилган ғусса кўланкаси кўмиб 
юборган!..

— Амир Отламиш, Алтун баҳодир ҳозироқ ҳибс- 
дан бўшатилсин! Алинжак қалъаси фармонбардори си- 
фатида барча шоҳона иззат-икром билан сийлансин!..

С оҳибқирон буйругини эш итиб, Алтун беихтиёр 
ўм ровини кўтарди. Тип-тиниқ осмонда яш ин чақса, 
эҳтимол, шунча аж абланмас эди. Ахир, бундай бўли- 
шини эмас, тириклай териси шилиниши, дорга торти- 
лиш и ёки бош и жаллод кундасига қўйилиш ини ку
таётган эмасмиди? М ана энди омади чопиб, бахти кул- 
ган экан, ҳар қанча қувонса, ҳар қанча иф тихор туйса 
арзийди.

З уд л и к  билан  й ўғон  та н б а  ту ш и р и л и б , қ а ф а с  
эш икчаси ланг очилгач, Алтун н азарида олам бош- 
қача ёриш иб-кенгайиб кетди. Ф ақат, буни сезм аган- 
билмагандек, нигоҳини номаълум нуқтага қадаб, тут- 
д ек  тўк и ли б  ў л ти р а р , ти ш л ай -ти ш л ай  л аб л ар и н и  
қонатиб ю борган эди. А нчайин қўрс хос мулозим 
найза  билан елкасига туртгандан кейин, истар-иста
мас таш қарига олди ўзини, бир неча қадам  босиб- 
босмай ўкраб, амир О тламиш  билан М уҳаммад Сул
тон пеш ида қад ростлаган  С оҳибқирон  оёгига йи- 
қилди.

— Олампаноҳ, Худо ҳақи айтинг, яхш иси юрагим- 
ни юлиб кузгунларга ташлашсин. Ёки жодида таним- 
ни тилка-пора қилишсин, тилка-пора!..

Алтун бўғзидан отилиб чиққан  илтиж они  чўлдан 
ҳуриллаб эсаётган  илим сиқ ш абада у зоқларга  у ч и 
риб кетди. Тилаги инобатга олинмагач, яна ҳам  тел- 
б аваш  қ и ё ф ага  кирди : қ а й н о қ  қум да м ук туш иб, 
қ ай та-қай та  оҳ ч ек ар  ва тўхтовси з бош ига мушт- 
лар эди.

— Тур, тура қол, ўглон, ф ойдаси йўқ, — деди Со- 
ҳибқирон насиҳатомуз, товуш и хиёл ўзгариб. — Тан 
бердик: Алинжак аҳли суянган тог экансен!

— О, кошки!..
Алтун титранаётган  қовари қ  каф тлари н и  недир 

оғрикдан бужмайиб, оташга тиқилган пўлатдек қип- 
қизариб кетган бетига босган кўйи ж им  қолди. Аста- 
секин гўё пойида ўзи  каби беун бўзлай бошлаган ер 
қаъриги чўкиб борарди.

Салдан кейин Алтун атрофига бир назар солгач, 
барчани лол-ҳайрон қилиб, нарироқда м аъю сланиб 
турган  ам ир О тламиш  белидаги хан ж арга  ёпиш ди. 
Ю ксак қоя узра қўнган Алинжак сари юзланиб: «Ал- 
видо!» — дея ҳайқирди-да, қонсираган яроқни қорни- 
га тиради. Аммо ниятига етолмади, ҳар бир ҳаракати- 
ни синчковлик билан кузатаётган С оҳибқирон била- 
гидан илдам тутиб қолди...

Дудама ханж ар билчиллаган қумга чире санчилди, 
Алтун унга бир зум хўм райганча тикилиб  тургач, 
ёғоч қаф ас ёнидан ош иғич ўтди-да, тап-тақир ёлғиз- 
о ёқ  йўлга бурилди. Ҳ адем ай бош ини  солинтирган  
кўйи, қалъа гирд-теварагини ўраган, тубсиздек тую- 
ладиган 5Ч1гиру хандақларни мўлжаллаб борарди. Қуёш 
пуркаётган ж азирам а селини писанд қилмай, тобора 
ж адалроқ одимлар, ранг-рўйи дунёдан тўйган, тирик- 
лик яхш и -ём он и га этак  силкиган  одам қи ёф аси н и  
эслатарди.

С оҳибқирон ниманидир сезди, қўли билан енгил 
иш ора берган ҳамоно, Бўри тархон бир нечта хос нав- 
кар билан ўша томон лўкиллай кетди. Аллақачон ж ар 
лабига яқинлаш иб қолган Алтун эса улар койиниш ига 
парво қилмади. Қ онталаш  кўзлари н и  ю к сак  қояда 
кўкрак кериб турган қалъадан узмай, эзгин товушда 
видо айтди-да, қулочини ёзганча, муқаррар аж ал ко
мига илкис шўнғиди.

Кечга яқин дабдала бўлиб кетган жасадини баҳай- 
бат харсанглар орасидан топишди. Бир амаллаб юқорига 
кўтариб чиқишганда хириллаб аранг нафас олар, ора- 
чорада ичида нимадир узилаётгандек огир-огир ингра- 
нар, нукул бир каломни такрорлар эди: «Алинжак!..»

Қанча-қанча хасталар ва ярадорларни аж ал чанга- 
лидан қутқариб қолган мулла С одиқ Кеш ий ҳозир 
бўлганда, ф отиҳи  ж аҳон  А лтуннинг ш иш иб кстган  
моматалоқ бетига ж имгина термилиб ўлтирарди.

Тажрибаи\и ва нозиктаъб ҳакими ҳозиқ Қора бур
гут Турон қўш ини йўлида ғовлар ташлаб, кимсан Амир 
Темур Кўрагон билан ош кора довлашганидан воқиф 
эди. О хир-оқибат у, дор оғочи остида, бўйнига надо
мат сиртмоғи илинганда, ақлу ҳуш ини таниб, тавба- 
тазарру палосини ўпиш ини ҳам ўзича чамаи чўт қилар- 
ди. Ҳайтовур барча қатори нобакорни Оллоҳ қарғи- 
шига лойиқ санаб, ундан нафратланар эди.

Тунов куни рўй берган яккам а-якка олишув вазият- 
ни буткул узгартириб юборганидан эса ҳайратда: шу- 
нақаси ҳам бўлиши мумкин экан-да. Бир неча соат 
мукдадам Ҳумоюн ўрдуда овоза этилган аф у ҳақидаги 
ф арм они олийни эшитгач, тағин ёқа  ушлади. М ана 
энди чодирда афтодаҳол ётган Алтун қошида хожаси- 
ни бир аҳволда кўриб, кўнглидан охирги шубҳа ғубо- 
рини ҳайдади-да, енг шимариб муолажага киришди.

Т ангри  таоло асрабди: бадани эзилиб, пайлари
чўзилганини айтмаса, Алтун жиддий ш икает топма- 
ган, муҳими, бирон-бир суяги синмаган экан. Шу 
боис дори-дармонлар самараси тезда билинди ва бир 
ҳафта нари-берисида сиҳати анча ўнгланди.

Кун ора Соҳибқирон бемор ҳолидан хабар олиб, 
муолажа қандай бораётгани билан мунтазам қизикди. 
Ҳатто баъзан биргаликда нонушта ёки туш лик қилар, 
шунда кўпинча чархи каж  савдолари устида мунозара 
бош лаб қолар, гоҳо ботирлар ҳаётидан латиф анам о 
ҳангомалар, ибрат бўладиган ҳикоятлар сўйлар эди.

Суҳбат чоғида йигит иложи борича сукут сақлар, 
ҳар қандай саволга ф ақат ҳа ёки йўк, деб ж авоб қайта- 
рар, сираси, ҳар қанақа баҳс-кулги ва завқу шавкдан 
буткул йироқ эди. Нима бўлганда ҳам дарду армонла- 
ри, ўй-мулоҳазалари, истаклари ва туйғуларини ўлиб- 
тирилиб яш ирар эди.

Алтун дунё кўриб, одам таниган саркардаларга хос 
теран ақлу заковат, салобат ва вазминлик нишонала- 
ри ифодаланган қиёф ага тик боқолмасди. М абодо ни- 
гоҳи ш иж оат ва қатъият м авж  урган кўзларга дуч 
келиб қолса, дафъатан ўзини йўқотиб қўяр, аҳволини 
пардалаш истагида, ёлгондакам кулимсирар эди. Сўнг 
ж имгина ҳузури муборакни тарк этар, қўриқчи нав
карларни четлаб, сарғайган тепаликка кўтарилар, мо
вий бўшликда муаллақ қотган А линжакка тикила-ти- 
кила хаёлга толар эди.

Соҳибқирон зимдан барини сезарди, сезаркан, ди
лида недир мудадо тобора чуқурроқ илдиз отар, не-

дир иш тиёкдан тобора руҳи қанотланар эди. Иложи 
борича ҳар кун Қ ора бургут билан учрашиб, дилини 
ёргиси, уни турли жиддий маш варатлар ва кўнгило- 
чар давраларга ф аолроқ тортгиси келарди. Ш унинг учун 
ҳам муолажа поёнига етганини билгач, дарҳол Ҳумо- 
юн ўрдуда ш оҳона зиёф ат тайин қилди.

Намози асрдан кейин улутлар қаторида ҳузури му- 
боракка таш риф  буюрган Алтун анграйди: эртакларда 
т а ъ р и ф у  та в с и ф  этилган  а ф с о н а в и й  сар о й лар д ан  
қолишмас маҳобатли ўтов ж иҳозлари, нақш инкор миз- 
да уйиб таш ланган нозу неъматлар ҳайратга молик 
эди.

Ажабо, беадад бойлик ва фавқулодда саховатдан 
кўзлари қувнаса-да, нимадандир қониқмасди, ш ер таъ- 
қибига учраган ж айрондек қисиниб-қимтиниб жовди- 
рар, тобора иштаҳаси бўгилар, янф аётган  ҳар бир ка
ломни, хусусан, созандалар ва хонандалар эшилиб ижро 
этаётган жозибадор куй-қўшиқларни бегона тутар эди.

Бир косадан қирм изий ш ароб нўш қилингач, чеҳ- 
ралар гулдек очилиб, сийнада мағор босиб ётган ту- 
гунлар даф ъатан ечилиб кетди. Бутун даврани қамра- 
ган шодиёна авж  пардаларга кўтарилди. Дунёга тати
гулик қувонч ва завқу ш авқ ф ақат Алтунга татимасди, 
гўё у  кимсан Амир Темур Кўрагон ўзини ш арафлаш  
тилагида ую ш тирган базми жамш идда эмас, қандай- 
дир мотам маросимида ўлтирар эди. Котиби хос мав
лоно Ш амсиддин сал илгари имзо чекилган фармони 
олийни овоз чиқариб  ўқигандан кейингина чиройи 
хиёл ёришди.

— Баҳодир, Алинжак ф ақат сеники эрур. Иншоол- 
лоҳ, эрта бутун И роқ ҳам илкингга ўтиш и тайин. Ҳар 
қандоғ рақибинг куйиб адо бўлур ўшанда!..

— Қуллуқ, олампаноҳ, — деди Алтун палос ўпиб, 
ф отиҳи  ж аҳон  илкидан ёрлиқни  оларкан. — Ҳушу 
тушимда йўқ ишлар шоҳидимен!

— Эй, баҳодир, яхш илаб тинглагил, бугундан ўғлим 
қаторида ўғлимсен. Энди мудом қанотимда турмоғинг

ж ойиз, камина ҳам ўзимни сендин йироқ олмасмен. 
Т оабад  ом адинг кулиб, иқбол қуш и ҳам иш а ёринг 
бўлсин!

Алтун сўзидан адашиб, инон-ихтиёрини бой бер
ди, бирдан  ўпкаси  тўлди-да, м и ж ж алари  намланиб, 
ўтовни тарк этганини билмай қолди. Давра ахди би
лан бирга Соҳибқирон изидан чиққанда, гужум ва те- 
раклар соя таш лаган майдончада энтикиб турар, чо- 
ғир-тубсиз кузлари ва қалин лаблари билинар-билин- 
мас табассумга мойил эди.

Худди шу пайт мош-гуруч соқолли норгул сайис 
ўтов рўпарасига узангиси тилла, мунаққаш  эгар урил- 
ган қилпоча ва ингичкабел саман бедов етаклай келиб, 
алоҳида бир эҳтиром билан жиловини тущ азди.

Яна ҳам боши кўкка етган Алтун беихтиёр Соҳиб- 
қирон сари ўгирилди ва илк бора кўзларига тик боқа 
олди. Салдан кейин забардаст қоматини астойдил баг- 
рига босиб, қайта-қайта таш аккур айтди-да, сароб ичра 
жимирлаётган қалъа сари елиб кетди.

Алтун баҳодир ҳар қандай чавандоз ҳавас қилса 
арзийдиган тулпорни йўрттириб, чарх аллақачон би- 
тиб қўйган ёзугини қидириб бораётгани Соҳибқирон 
ҳуши-тушида йўқ... Ҳ озиргина оқ ф отиҳа бериб, ту- 
ғишганидек кузатиб қўйгани учун ф ахр туймоқда ва 
кўкси эзгу  тилаклар билан лиммо-лим. Келгусида у 
о ғи р -ен ги ли га  яраб , қай гу си -қ у во н ч и н и  бўлиш иб, 
иш ончини қозониш и, нону тузини оқлаш ига имони 
комил!..

Алтун келаси ж ума куни, намози аср чоги, Алин- 
ж акда номи хутбаи муборакка қўш иб ўқилиш и учун 
тўла-тўкис розилик билдиргани кўнглини гина-гидир 
ва гумондан бутунлай холи қилди. Улкан сайилга ай- 
ланиб кетадиган маросимда бутун Ҳумоюн ўрду жа- 
моаси билан иш тирок этиб, алоҳида ваъз айтиш и ва 
қалъа ахди дилига умид чирогини ёқиш и керак. К е
йин ёзлик қароргоҳда, уч кунлик базм и ж амш идда 
ҳордиқ ёзади. Алинжак муаммоси ечимини топганига

туда ишонч ҳосил қилгач, заф ар нишонли қўш ин ор- 
тидан М иср ва Ш ом сари шошилади. •

Ҳ ануз Абу Саййид Барқуқ қуйнини пуч ёнғоққа 
тўддириб ётган Султон Аҳмад — шайтони лаъин ҳамто- 
воғи билан алоҳида ҳисоб-китоб қилмагунча тинчимаса 
керак. Кўзи нури, бели куввати Умаршайх М ирзо ўша 
доғули тузоғига илинганини ўйласа, ҳамон жон ришта- 
си қақшаб, бутунлай сиғмай кетади ёруғ жаҳонга!..

Соҳибқирон ш оҳона ўтовда тез орада юз бераж ак 
тағин ҳам ҳайбатли мухораба таш виш ини уйлаб ўтир- 
ганда, нечундир туйқус юраги кўкрагини ёриб чиққу- 
дек  потирлай кетди. Сал ўтмай аж аб  безовталик 
руҳига кўчди-да, тасаввури кўзгусини ғойибдан синч
ковлик билан боқаётган мавлоно Аҳмад эгаллади.

Бари аниқ-тиниқ намоён: қиров қўнган сийрак қош- 
лар  ўртаси  тугунли, теварагини  м айда-м айда аж ин  
босган ботиқ кўзлар маъюс, қуруқш аган юпқа лаблар- 
да ботиний тиловат ш укуҳи акс этган, енгил титра
наётган  чўпдек ингичка барм оқлар тасб еҳ  ўгириш  
билан машғул!..

Ростдан ҳам Соҳибқирон қора-қура кигиз чакмон- 
га ўралган озғин ж уссани бемалол кўраётир. Сўнг шу 
ж уссада ниҳон дил билан ҳаргиз ғойибона ҳамкору 
ҳам наф ас эканлигини  м улоҳаза қиларкан , анчайин 
енгил тортди. Кейин эса... ногоҳ елкасидан гўё оғир 
юк босиб тушди. Нукул ўзини 5^йлаб, ф ақат саф ар ва 
галаба таш виш ини чекиб, ҳазрат зиндонда чийралиб 
ётганини бутунлай унутибди-ку. Ана бепарволик! Ахир, 
Ултой қарчиғай омади қайтиб, топш иригини адо этол
маган экан, бош қа бир чапдастроқ чопарни сафарбар 
этса бўлмасмиди?

Соҳибқирон аста бош тебратаркан, кўнглини не
дир умид ёритиб ўтгандек бўлди. Ҳали ҳам кеч эмас, 
бирон чора топиш мумкин. Айтганча, ҳадемай махсус 
карвон Умаршайх М ирзо жасадини Ш ероздаги мувақ- 
қат дахмадан олиб, Кеш сари жўнайди. М уҳофазакор 
даста саркори қилиб тайинланган Учқаро баҳодир лаф-

зи ҳалол иш ончли одам — бир иш ора берса, муҳри 
босилган ёрлиқни Самарқандга етказиб, амир Ҳожи 
Сайфиддин илкига топш иражак...

21

Ёдида, бир неча кун муқаддам хуф иялар  беҳад 
таш виш ли мужда етказиш ди: катта қўш ин тўплаб ул- 
гурган Султон Аҳмад ш аҳзодаи ж увонбахтни орадан 
кўтаргани  б еж и з эмас, Бағдодни қай тари б  олиш ни 
мўлжаллагани етмай, ҳатто Ф орс тупроғини кўз ос- 
тига бостириб қўйган эмиш! Агар ш унақа қўл қовуш- 
тириб ўтирса, ш убҳасиз, Ф орсдан аж ралиб қолур, тез- 
роқ уни иш ончли одами ихтиёрига топш ириш и ке- 
рак.

Сал илгари кечган бир кенгаш да М ир Саййид Ба
рака ва Катга малика аллақачон мўйлаби сабзалаб қол- 
ган П ир М уҳамм ад ном зодини хайрихоҳлик  билан 
ёқлашган эди. Чиндан ҳам агар суюклилар қаторида 
суюкли бўлган шу набирасини қўлласа, нур устига — 
аъло нур-да, яна ҳам муҳим жиҳати, Умаршайх Мир- 
зо арвоҳи шодланур.

Шукр, ҳозирча ҳеч бир тобуткаш и ва чироқёқари- 
ни унутиб қ5гйган эмас, бари муттасил назорати ости- 
да, бари хазинаси ганжлари билан бирга, меҳру му- 
ҳаббати, билиму таж ри б аси  дурларидан  тўласинча 
баҳраманд! Ахир, ш аж араси бўрону довул қўпоролмас 
бақувват ва қудратли дарахтга айланиш ини қанчалар 
истайди, ўша дарахт илдизи давру даврон бағри ва 
ю раклар тубига шу қадар чуқур кетсинки, эрта дўст 
билан душман бирдек ҳайрат чекиб, бирдек таҳсину 
тасанно ёғдирсин!..

Соҳибқирон ж ум а тонгини шу хил ўй-мулоҳаза 
оғуш ида муш тоқлик билан кутди. Ниҳоят, у ф қ  гар- 
диш ини алвон ҳош ия безаганда, Ҳумоюн ўрдуни эр- 
гаштириб, А линж ак сари ж адал елиб бораркан, ма- 
ҳобатли қалъа остонасида, карнай ва сурнайлар садо-

лари остида, Алтун баҳодир бош лиқ издиҳом нон-туз 
билан кутиб олиш ини ўйлаб ж илм аяр эди. Айниқса, 
устоз М ир С аййид Б арака имомлигида ўқиладиган 
аср  намозида м уборак исми-ш ариф и янграш ини та- 
саввур қилса, гўё шуурида оф тоб бўй беради. Қизиқ, 
ҳатто М озандарон, Ш ероз ёки Багдодда шундай ша- 
раф  насиб  этганда бунча орзиқиб , бунча иф тихор 
туйм аган!..

Қамал кезлари бағрида не-не сиру савдони яшир- 
ган Алинжак меъморий қиёф асини неча марталаб лолу 
ҳайрон  том ош а қилган, ш унга қарам ай , ҳози р  яна 
ғаройиб миноралари ва гумбазларини, илк бор кўра- 
ётган сайёҳ каби, махдиё бўлиб кузатди. Сўнг тақа- 
тақ ёпиқ дарвозага, кўтариб қўйилган осма кўприкка 
нигоҳи туш аркан, ю раги шувиллаб кетди.

Остонада қимирлаган бир ж он йўҳ, ҳайҳотки, ат
роф ии қабристон сукунати қучган, тубсиз хандақлар 
оғзини очган кўйи ҳувиллаб ётар, учбурчак шинак- 
лардан чиқиб турган қўш а-қўш а попукдор найзалар 
недир хавотирдан огоҳ қилар эди.

— Алтунни наҳотки шайтон йўлдин оздирмиш? — 
илкис ж иловни тортди Соҳибқирон. — Кимга ишо- 
нишимни билмай доғдамен, жаноблар!..

— Аъло ҳазрат, Алтун ф и ри б  б ериш ини  билар- 
д и м ,— деди М алик Зоҳир  бўйнини  чўзиб. — Қ ора 
бургут деб бекор айтмаслар суллоҳни!..

— С из не фикрдасиз, улуғ амир?
— Ф ириб бердимикан? Ундай қилмас-ов! — чайнал- 

ди амир Отламиш. — Яна билмадим. Бандаси хом сут 
эмган!..

— Ф итна ҳиди анқийдур фаҳми ожизимча, — ора- 
га суқилди Бўри тархон, баш орат қилишга ошиқиб. — 
Қаранглар, бало теккандек қалъа бошқача хўмрайиб 

олмиш!
— Гап сотма-да, хуфияларингни ишга сол! Укдингми?
Кутилмаган ҳодиса Соҳибқирон борлиғини остин-

устин қилиб юборди. Анчагача ўзини ўнглолмай, ўй-

ф и кри  хазондек  сочилиб, недир оташ да қоврилди. 
Агар иложи топилса, лаънати алвастилар уясини, ҳози- 
роқ  пойдевори билан қўшиб, кунпаякун қилиб таш- 
ларди.

Қизиқ, ахир, Қора бургут тунов куни илкидан во- 
лийлик ёрлиғини олаётиб, ўпкасини босолмай этаги- 
ни упган, абадий содиқ қули бўлиш учун онт ичган, 
Тангри таоло номидан қую қ ваъдалар берганди-ку!

Иложи қанча, яна адашди, ортиқ иш ониб, ихлос 
боглаган одами девор ушлатиб кетишда устаси ф аранг 
муттаҳамлар қавмидан экан. Ана энди пеш онасидан 
кўрсин, мабодо қулига тушса, фасод босган калласи- 
ни ж аллод кундасида сапчадек уздиргай , А линж ак 
кулини кўкка совуриб, етти яш ардан етмиш яш аргача 
жами ф уҳаросини чўлга бадарға қилур!..

Соҳибқирон бир қадар совугач, бундай шароитда 
ҳамла ую ш тириш ни телбаликка қиёслади-да, муросаи 
мадора йўлини аф зал  санади. Лекин белгилаган тад- 
бири аввалгидек бирон тайинли самара бермади. Зим- 
маларига юклатилган вазиф ани адо этиш мақсадида 
ош иқиб борган амир Отламишни ҳам, М алик Зоҳир- 
ни ҳам, М ир Саййид Баракани ҳам ҳатто дарвоза сари 
йўлатишмади. Кимдир, Султон Аҳмад ёки Абу С ай
йид Барқуқ бўлса керак, мавридини топиб, тузуккина 
кўмак юборган шекилли, авзойидан қалъа куч-қувват- 
га тўлгани, ж ангу ж адални яна бемалол давом этти- 
риш учун қодир эканлиги англашилаётган эди.

Соҳибқирон мийигида заҳаролуд кулди, ахир, икки 
оёғи бир этикка тиқилиб қолган экан, бунга бош қа 
биров эмас, ф ақат ўзи сабабчи-ку!

Агар ўш а куни, тайсаллаб ўтирмай, Алтунни ним- 
талаб ташласа, олам гулистон бўлиб, баридан қутилар- 
ди-ку! Недир хаёлда шуни раво билмади, дилини ёри- 
тиб турган аллатовур ёгду даъвати билан қиличи шаш- 
тини қайтарди. Бугун ана шу қилмиши беҳад қимматга 
тушаётир, пушаймони шу қадар чексизки, таъриф ига 
калом кучи етмас.

Чиндан ҳам энди қандайдир кенгликда чайқалиб 
ётган гирдобга тушиб қолган-у, қайси томонга сузиш- 
ни билмасди. Умид уйғотадиган бирон наж от белги- 
си кўринмаётир, этак силкиб кетади чамаси барига.

М абодо таваккал тузоқ қўйса ва ҳаддидан ошгани- 
га акди етмаётган Алтунни тумшутидан илинтирса-чи! 
Лекин қайда тайёр турибди ўша савил? Яна денг, Алин
ж ак Худо урган туйнуксиз бир истеҳком эканлиги- 
ни билмаса экан, қуриб кетгур ҳеч бир ҳийлага йўл 
бермас.

Бас, ош кора ҳужумга ўтади. Бошқа ишонарли чора 
қолм ади адаш м аса, ф ақ ат  ҳолдан тойган  оз сонли 
қўшилмалар билан нимага ҳам эришади, одам йўқот- 
гани қолади. Етарли микдорда ёрдамчи кучлар керак, 
шундай экан, бугуноқ Идику баҳодир ортидан чопар 
жўнатсин.

Бу ахду қарори қалтислиги ва ҳ а п о  қимматга ту- 
ш ажаги кундай равшан, айниқса, йулдан қайтиш бе- 
хосият — кутилмаган бош қа муаммолар пайдо ^ л и 
ши мумкин...

Ш ундай бўлса ҳам эрталаб Ҳумоюн ўрдуда машва- 
рати олий чақирди. Давлат арконлари, нўёнлар, бек- 
тўралар ва амирзодалар чойш аб ёпилган миз ёнида 
одоб сақлаб тиззалаш гач, кўнглида борини тўкди. Сўнг 
мавлоно Ш амсиддин ш ай тутган патқаламдан нигоҳ 
узмай, Идику баҳодирга етказилаж ак хат мазмунини 
чамалай бошлади. Ф икрлари қовутнмай тургани боис 
ичи тирналаётир, яккам-дуккам аж ин тилимлаган кенг- 
япалоқ пеш онаси терчилаган, тим қора пайваста қош- 
лари ўртаси тугун,\и, хиёл қалин оч қизил лаблари 
ним табассум ва ним кинояга мойил...

Соҳибқирон диққати ошиб узоқ ўй сурди, ахийри, 
эндигина даромадини айтгани чоғланган эдики, ногоҳ 
ланг очиқ эш икдан ю рак ҳовучлаб Б^ри тархон мўра- 
лади.

Тавба, нима ж ин урди баҳодирни, тўйиб май ич- 
волган кишидск, кўзлари ола-кула бўлиб гулдираётир,

ёпирай, оғзидан бодраётган ҳар бир калом камондан 
узилган ўқ каби қаттол!..

— Нелар деб алжирайсен, гумроҳ? — аста ўмганини 
кўтарди Соҳибқирон, қувониши ёки қайғуришини бил
май. — Алтун осо11ликча жон берадиган нодон эмас-ку!..

— Аъло ҳазрат, муборак хотирингизга аёнки, хиё- 
нат қошида нодон ҳам, оқил ҳам бирдек ожиз!..

Бўри тархон ҳақ: Соҳибқирон хиёнат нақадар муд- 
ҳиш эканини беш  қўлдек билади, ҳатто у  дунёни ос
тин-устин қилиб, ж аннат билан дўзахни қўш иб юбо- 
риш га қодирлигини ҳам билади. Ахир, неча марталаб 
кучини синади, неча марталаб буқаламун каби тез 
ўзгариш ига тан берди.

Ҳ озир савил қолгур мўралаган ж ози б  боғ ҳатто 
тиканзорга айланиш ини ўйларкан, ю раги санчиб, ақлу 
идроки ва шуури қатларида гўё довул қўзғалди-ю, таш- 
қарига отилди.

Худо ҳақи, иш онмаётир кўзларига, ахир, наҳотки, 
йигирма қадамча нарида мунгли-мунгли кишнаб, мун- 
ғайиб-мўлтираб турган саман бедов думига ўраб-чир- 
маб богланган ж асад Алтун баҳодирники бўлса!?

— И-и-ииммм! Ҳей, Яратган эгам!..
Аллатовур оғир ва маҳзун янграган товуши ҳатго 

ўзига ҳам бегона туюлди-да, недир армон огушида, 
қўлларини  ф ал акка  узатди, қалам пир тиқилгандек 
бўғзи ачиш иб, туёқлар  из солган ола-буж ир кум да, 
йўқ, қумда эмас, гўё хирмондек уйилган чўғда оҳиста 
тиз чўкди.

Шу заҳоти гўё тамом мажакданиб, ўз қонида ювил- 
ган, илгаш маҳол кафанга ўралган жасад ёруг дунёни 
тамомила тўсиб қўйди. Тунов куни ие-не умиду шодлик, 
не-не тилаклар билан лим-лим тўлган, энди эса шам каби 
сўниқ қароқлар неларни сўйлаётир, неларни?

Орадан бирон соат вақт ўтди ҳамки, Соҳибқирон 
ҳамон Алтун баҳодир қошида ёғочдек қотиб турар, 
ўпкасини босолмай бот-бот ўксинар, ёноқлари  оша 
иссиқ-ш ўртак томчилар дувиллаб тўкилар эди...

130



22

Ахийри, ақлу ҳушини ўнглаган Соҳибқирон, темир- 
ни қизиғида босиб, бари-барини ипидан-игнасигача 
билишни истаб қодди. Бас, тезроқ кор-ҳол тагига етиб, 
юрагини ёқаётган ўтга сув сепиш и керак. Ш ундай аза- 
матни ж увонмарг қилган нобакор илоё Тангри таоло 
қарғиш ига учрасин.

Аксига олиб, Б5ф и  тархон, ҳали айтган ярим-ёрти 
гапларини такрорлаш дан нари ўтмай, ҳафсаласини пир 
қилди. Илгари ерга урса кўкка сапчийдиган баҳодир 
ниҳоят қартайиб, оғир-енгилига тузуклироқ ярам ай 
қўйганидан ранжиди.

Хайрият, Яратган эгам оху зорини чамаси эшитиб- 
ди, орадан кўп ўтмай, шому хуфтон оралиғида, фақат 
узи  билан мунтазам алоқа боғлаб турадиган айғоқ- 
чи — Кўктози ҳозир бўлиб, бошини қотираётган тил- 
сим қулфини очиб-сочиб ташлади.

Ўша куни эҳтиёт чорасини кўрмай, пасту баландни 
тўғри баҳоламай, ғафлатда қолгани учун ўзини ҳеч қачон 
кечирмаса керак. Сираси, кўпдан бери Султон Тоҳир 
панада ўргимчак мисоли тўр тўқиб, пайт пойлаб ётга- 
нини қаёкдан билсин. Нима бўлганда ҳам Алтунни ёлғиз 
жўнатмай, ёнига сара йигитлардан қўшса, вазият бу қадар 
таранглашиб, мусибат рўй бермаслиги мумкин экан...

Чархи каж  ўйинини қарангки, Алтун йўқ ердан 
Ҳумоюн ўрдуда иззат-икром топгани кўпчиликка ёқма- 
ган. Бундан айниқса Султон Тоҳир қаттиқ ғашланган, 
тунлари уйқуси қочиб, ором ини йўқотган, эрта-ин- 
дин Амир Темур Кўраган ҳомийлигида, Алтун Ироқ 
тахтига м иниш и м уқаррар эканлигини тахминлагач, 
отаси билан ошиғич алоқа ўрнатган. Отаси фатво бер- 
гач, дарҳол волийлик рутбасини кийиб, қамал боис 
тинкаи мадори қуриган фуқаролар устидан ҳукм юр- 
гиза бошлаган, бинобарин, М исрдан жўнатилган ҳар- 
бий ва моддий ёрдам га суяниб, А линж акни  ҳимоя 
қилиш учун бел боғлаган.

Султон Тоҳир бу орада фотиҳи жаҳон инъом айла- 
ган тулпорда елиб келган Алтунни дарвозадан кирит- 
май, дала-дашт сари бадарға қилиш хусусида буйруқ 
беради. Ҳатто, бу билан қаноатланмай, унинг катта- 
кичик ҳурматини қозонган укаси М узробни, қилмиш- 
ларини ёқламагани боис, зиндонда азоблаб қатл этти- 
ради. Яна бир важи, Музроб, йулида ту1'аноқ бўлгани 
етмай, Бағдод маликалари ичра энг ардоқлиси, энг кўзга 
яқини ҳисобланган онаси — Қамар Нигор бегим би
лан донлашган эмиш!..

Соҳибқирон Алинжак мудофаа деворидан улоқтирил- 
ган Музроб танаси тошларга урила-урила бурдаланиб кет- 
ганини ва бу ҳодисани кўрган Алтун қай ахдолга тушга- 
нини элас-элас тасаввур қилиб тез-тез хўрсинарди.

Ҳали тим қора соқоли киндигига тушган Кўктози 
тинимсиз бидирлаб, ён-верига аланглаб сўйлаган ҳикоя 
қулоқлари остида қайта-қайта жарангларди. Сўнг бари 
яна ва яна дили орқали кечиб, ўзи  ҳам бор-йўғини 
бой берган йигит ёнида, қайсидир қоронғу ўнгирда 
тунаб қолгандек бўларди.

Алтун туғишган инисидек қадрдони Алинжак аж- 
дарҳо янглиғ оғзидан ўт пуркаб қарш илагани сабаби- 
ни охир-оқибат тушунади. Сир бой берм аслик учун 
ҳарчанд уринмасин, барибир кўкси увалади, кўзлари- 
дан ёш эмас, қон оқизиб, ким сасиз гўшалар сари ба- 
дар кетади, ҳувиллаган бир ғорни макон, изғиб юр- 
ган кийикларни ошно тутади. Ёлғизлик жон-жонидан 
ўтгандан кейин  эса, ниҳоят, ф отиҳи  ж аҳон  ҳузури  
муборагига қайтиш ни мўлжаллайди.

Қайси бир эрта Алтун, тонг ёришар-ёришмас, ўркач- 
симон қир-адирлар этагидан илдам бораркан, рўпараси- 
дан шошилмай келаётган, боғичли яп-янги чориқ, оҳори 
тўкилмаган кигиз хирқа, учли қалпоқ кийган, силлиқ 
йўнилган узун таёқ тутган басавлат йўловчи диққатини 
тортади. Салом-аликдан кейин у  Моранд волийси ёлла- 
ган вакил эканлигини билгач, боши кўкка етади, зиғирча 
ҳам иккиланмай, Шаҳобидуин Дўғлат қошига ошиқади.

Чиндан ҳам кўп йиллик дўсту қадрдони қулочини 
кенг ёзиб, очиқ чеҳра ва лутфи карамлар билан қарши- 
лайди, пойида бир нечта қўчқор сўйдириб, ҳар кимга 
ҳам насиб этмайдиган катта зиёф ат беради. Ҳатто Сул
тон Тоҳирдан Алинжакни тортиб олиши учун ҳар қан- 
дай кўмакни дариғ тутмаслигини қулоғига қуяди. Ар- 
мони эртасиёқ ушалишига ишонган Алтун барига лаққа 
учади. Аммо атроф-ж авонибни зимзиё тун пардаси ва 
осудалиги қоплаб, майи ноб таъсири  аралаш  уйқуга 
чўмганда... кўзлари қонга тўлган бир барзанги шарпа- 
дек судралиб келади-да, кураги остига тиғ санчади!..

Алтун баҳодир охирги лаҳзаларни нақадар қийноқ 
оғуш ида к еч и р ган и н и  ч ам алаган  С оҳи б қи рон  яна 
хўрсинаркан, бўғзидан гўё олов узилди, олов!

Қани ҳозир ш айтони лаъин сабоғини олган Сул
тон Тоҳир билан Шаҳобидд,ин Дўғлат рўпарасида тит- 
раб-қақш аб турган бўлса-ю, анчадан бери қинида ди- 
миқиб ётган ш амшири билан ҳар иккаласининг мак- 
ру ҳийла балосига мубтало, иззату икромдан маҳрум 
каллаларини танидан жудо айласа!?

Йўқ, дангали фаҳму фаросатдан қисилган нобакор- 
лар учун бундай ж азо  муносиб эмас, иложи топилса, 
қулоқ-бурунларини тагидан кесдиради-да, тўқимсиз 
эш акка тескари миндириб, сазойи қилдиради, сазойи!..

Еру осмонни тим қора парда билан туташтирган 
тунни Соҳибқирон бедор кечирди, мабодо киприклари 
юмилса, ўша заҳоти тасаввурини Алинжак остонасида 
хўрлик ютган Алтун эгаллайди, ҳаял ўтмай у  қаёққадир 
чекиниб, ўрнини бурчагида ҳасса суёвли турган торги- 
на хужра, хиёл титранаётган озғин жусса эгаллайди.

С оҳи б қи рон  қат-қат аж и н  буж м айтирган  заҳил 
чеҳрада ифодаланган ҳорғинлик аралаш  надоматни ҳис 
этаркан, недир рағбат билан ғойибона мулоқотга ки- 
ришади. Ушбу мусибатни ҳам ҳазрат гўё уйғоқ сезим- 
лари билан аллақачон сезган, зим зиё гўшада якка ўзи 
пинҳона мотам тутаётир, бағри бирёну дили чексиз 
ғам-гусса билан лиммо-лим!..

Эрталаб, бомдоди м уборакдан кейин , марҳум ни 
иззат-икром билан дафн этишни буюрди. Бу хоҳиш- 
иродасини М ир Саййид Барака маъқуллаб дуо қилар- 
кан, ҳамон зим-зиё бўлиб турган кўнгли тола нур туш- 
гандек сал ёришди.

Ингичка мўйлов қўйган ёшгина чопар, Ҳумоюн ўрду 
ва қ5гналға бўйлаб, аср намози пайтида жанозаи савоб 
ўқилишини ж ар солиб юрганда, шоҳона ўтов олдида амир 
Отламиш ва Муҳаммад Султон билан суҳбатлашиб ту
рар ди. Хаёли бот-бот Самарқанд сари огарди, гоҳо са- 
ф ар ҳануз поёнига етмагани, гоҳо М езон буржи бошқа 
ўлчамга юз бургани, гоҳо Алтун кўксини Умаршайх 
М ирзо янглиг ўйиб-ўпириб кетганини ўйлар эди.

Намози асрга ҳали анча вақт бор, шунга қарамай, 
давлат арконлари ва навкарлар сал муқаддам Алин
ж ак  қарш исидаги қияликда пайдо бўлган шаҳидлар 
қабристони этагида тўплана бошлашди.

Энли-узун гилам ўртасида қўйилган тобутда Алтун 
баҳодир осуда ётибди. Тобутни улкан издиҳом у р а 
ган, мўлтираётган нигохдарда даф ъатан пайқаш  қи- 
йин бўлган бир мунг, бир ҳасрат акс этган, бутун 
б орл и қ-ж авон и б н и  қучган зил-зам бил  сукунат гўё 
ю ракларни ҳам ишгол айлаганди.

М ир Саййид Барака ёнида одимлаётган Соҳибқи- 
рон ж ам оа сари зимдан нигоҳ отди, орқадош-дўстлари 
хоҳиш -иродасини огринмай, ихлос билан м ўътабар 
тутаётганини сезди. Кейин эса издиҳом бўйлаб ҳукм 
сураётган эзгин кайф ият аста-секин дилига кўчди, то 
бутни мўлжал олиб илгари босди-ю, кичикроқ давра 
четида қўл қовуш тириб турган, ихчамгина кумуш тус- 
ли соқоли энсиз бетига мувоф иқ тушган, дастаси қай- 
рилма ҳассага суянган чолни кўрди.

Ажабо, қария ҳам ўзини зимдан кузатаётир, ҳа, 
ўгринча термила-термила, бутун вужуди билан бери- 
либ, ҳатто бир хил энтикиб, париш он кузатмокда.

Қайси бир лаҳзада, илкис ўткир-чўгли нигоҳи би
лан нигоҳи тўқнаш ди-ю, ю раги ^ н о қ л а б  кетди, ҳа,

ю раги темирчи босқонидек гупиллаб, ўзини йўқотиб 
қўяёзди. Недир ўйда М ир Саййид Баракага ўгирилди, 
бир сўз айтгани ҳоли етмай, яна тезгина ҳалиги давра 
томон қаради. Лекин энди мўйсафид жойида йўқ эди, 
издиҳом ичкарисига уриб кетган бўлса керак.

Баҳонада Соҳибқирон доруссалтана нафасини туй- 
гандек бўлди. Ҳатто атиги бир сония ичида гўё барча 
салобатли кош инкорий иморатларини назардан кечи- 
риб, ж ам и ола-ғовур кўчалари, бозорлари, ям-яш ил 
дарахтлар зеб берган сўлим хиёбонлари ва богу рогла- 
рини кезиб чикди, кезиб!..

Соҳибқирон астагина уф  тортди, муаззам пойтахт 
хаёлидан бўшамай, ниҳоят, майит узра жимгина бош эгар- 
кан, қаёкдандир намози асрга чорловчи азон товуши эши- 
тидди. Сўнг ҳаял ўтмай янграган гумбирлаш муаззин чор- 
ловини босиб, ҳатго еру кукни титратиб юборди.

Ақл бовар  қилмас: ҳалигина қилт этмай турган
Алинжак энди бирдан жунбиш га келмиш, гўё бутун 
таг-замини, бутун танаси билан кўчиб-қўзғалиб, даҳ- 
шат солиб, маҳобат билан силкинаётир.

Ланг очилган дарвозадан аллакимлар тўс-тўполон 
билан отилиб чиқиш ганини кўрган улуғлар ҳам, ас- 
карлар ҳам беихтиёр ёқа ушлашди. Пўртанани эслата- 
ди ган  и зд и ҳом  бир  учи х ан д ақ  ги рдига  ти ралган  
к^шрикни лопиллата-лопиллата пала-партиш олға бо- 
сар, осмону ф алакни бошига кўтариб, тинмай шов- 
қин-сурон солар эди.

Тааж ж убки, олдинда анчайин бўйчан, соч-соқоли 
устарада қиртишланган, қўллари чилвир билан чир- 
маб богланган кўкси  яланг банди туртина-суртина 
лўкиллар, ҳар замонда телбаваш алфозда сўкинар эди. 
Мабодо у  юрмай тихирлик қилса, бирдан тепкилашар, 
ҳатто тош бўрон қилишар, бесўнақай оёқларидан уш- 
лаб, сомон тиқилган қопдек судрашар эди.

Орадан кўп ўтмай, эллик қадамча нарида, оломон 
тўлқин каби бир чайқалиб тўхтади, недир тилак ва 
тахдика ифодаланган кўзлар ж аноза тадорикини чека-

ётган жамоа сари тикилди. Шу асно боши узра оппоқ 
туг тугган қорувли-ўктам йигит жадал илгарилаб, ҳай- 
рат огушида турган Соҳибқирон қаршисида тиззалади.

— О лам паноҳ, ф ақ и р  Алтун баҳодир ноиби  ва 
дўсти Элдош ўглон бўламен, — деди кейин йўғон то- 
вушда. — Қавму қариндош  биргалашиб арзга келдик.

— Хўш, — бош иргади Соҳибқирон, — мақсадин- 
гиз недур?

— Қ ора бургут уруг-аймогини учиш га ургатмиш, 
уш бу ҳиммати тоабад хотирамизда сақланур. Ондин 
ҳали кўп нарса умидвор эрдик. Лекин ш ўримиз қисиб 
қолибдур, тиригиданки жудо булибмиз, улигига эга- 
лик қилсак. Худо ҳақи, ж асадини қайтариб  беринг, 
узимиз даф н этурмиз. Эвазига Алинжак ю зини ерга 
қаратган Султон Тоҳирни олурсиз!..

— Ростми сузинг, йигит?
— Тангри ҳақига қасамки, рост!..

Соҳибқирон эҳтиром сакдаб бемалол суйлаётган,
овозида озору эзгинлик, қадди-бастида ғайрату ши- 
ж оат зуҳурланган Элдош ўглондан нигоҳ узолмай қол- 
ди. Йигит қуйиб қўйгандек Алтунга ўхшардики, бун
дан тагин аж абланди, ҳатто заф ар  ниш онли қуш ин 
Алинжак остонасида ҳануз депсиниб тургани боиси- 
ни энди теранроқ англагандек булди.

Салдан кейин қалт-қалт учаётган Султон Тоҳирни 
гуп эткизиб пойига улоқтиришди, негадир унга эъти- 
бор бериш ни хохдамай, издиҳомдан ж им гина узоқ- 
лашди.

Сох^бқирон Ҳумоюн ўрдуни мулжаллаб борар, хаё
ли ҳаргиз пароканда, кўкси негадир бўм-бўш эди. Гоҳо 
шундоқ тепасида сон-саноқсиз тўрғайлар ва қалдирғочлар 
ўз тилларида неларнидир эзгин-эзгин чуғурлайди, аҳён- 
аҳёнда Алинжак тарафдан айтишув ва йиғи-сиғи эшити- 
лади. Тепаликда қўндирилган шоҳона ўтов бўсағасидан 
ногоҳ ўгирилиб кўз қирини ташлаганда, алвон бахмал 
ўралган тобутни елкалаган оломон қий-чув билан энди
гина кўприкдан ўтган ва дарвозадан кираётган эди...

Самарқақдда осойиш талик ҳукм сураётган кунлар...
Ҳ иж рий минг қирқ тўртинчи сана куклами Зараф- 

шон соҳиллари ёқалаб сездирмай кириб келгандан ке
йин ш аҳристон жамоли гулдек очилиб кетди. Куклам 
қуш лари ч о р -атр о ф н и  ҳал қадек  ураган , ж аҳон ги р  
Амир Темур замонидаёқ маълуму машҳур булган богу 
роғларга ж он ато қилди. Богу роғлар билан туташ қир- 
лар, сойлар, унгирларда қиш  буйи уйилиб ётган қор- 
лар эрий-эрий бўтанаю шалолага айланди.

Бениҳоя чузилган қаҳратон огушида мудраган Аф- 
росиёб харобалари уйқуси қочди. Сокин тепаликлар 
узра қалдирғочлар хушнуд чуғурлайди. О ф тоб илит- 
ган куҳна д ево р л ар  қолдиқлари  буйлаб из солган 
қумурсқалар лаш кари нари-бери тинимсиз ғивирлага- 
ни-ғивирлаган...

Навруз ш абадаси О бираҳмат ва Сиёб қирғоқларида 
нишлаган пидина, исмалоқ исларини хонадонлар сари 
етказиш га ошиқади. Баъзан кундузлар марварид тусли 
йирик-йирик ёмғир савалаб, сабзазорлар қўйнида ро- 
ҳат қилаётган ш аҳристон ҳавосини ғубордан ф ориғ 
айлар, ҳаял ўтмай тиниб, сийраклаш ган булутлар ора- 
сидан қуёш мўралар эди.

Ш аҳри муаззамда алоҳида урин тутган муҳандис- 
меъморлар маҳалласи уртасидаги ҳовли-боғ навбаҳор- 
ни бир соғинч билан қаршилабди. Аллақачон яш ил 
либос кийган  дов-дарахт ёмғирда чўмилиб яна ҳам 
яшнаган, райҳон-ж амбил ва турф а гуллар чор-атроф 
ни муаттар буйларга гарқ айлаган, ҳар ж ойда ийма- 
нибгина очилган қ и з ғ а л д о қ л а р  қизариб куринар эди.

Ҳовлига кунботардаги қўш табақали ўймакор дар
воза  ёки унинг биқинида ўрнатилган дарча орқали 
кирилади. Ш ундоқ унг қанотда энлигина сайисхона 
тушибди, чапда эса анчайин ҳаш амат билан болохона- 
ли ва пеш айвонли баланд уй солинган булиб, барча 
устунлари, эш иклари беихтиёр киш и эътиборини тор- 
тадиган ислимий, лола-мадоҳил, зан ж и ра  нақш лари 
билан безатилган эди.

Хоналарни теран сукунат қамраган...
Ора-чорада мусичалар ку-кулаши эшитилиб қолади.
Ганчкорий усулда нақш  чекилган катта даҳлизда, 

гулдор панжарали дереза олдида ҳорғин-паришон тур
ган йигит — М уҳаммад Аваз Самарқандий, жимликка 
тамом ихтиёрини берганми ёки бошқа сабабга кўрами, 
зам ину зам онни уйғотган кўклам наш ъу намосидан 
буткул хорижда эди. Келишимли тик қадди-қоматида 
куч-қувват, думалоқ-оқиш бетида қатъият зоҳир бўлса 
ҳам, нечундир ҳаракатлари паришон эди. Бу аҳволини 
ўзи ҳам сезди чоғи, ниҳоят, бир хил ғашланиб, оғрина 
бошлади. Ҳовли адоғидаги дарахт шохлари оралаб сиз- 
ган қуёш нурлари панжарага санчилганда хаёли Регис- 
тонга уланди. Йўғ-а, у  гўё бирдан дилига бор салобати 
билан ёпирилиб келди.

Ажабо, дўппини бир айлантириб қўйгунча, орадан 
ўн беш  йилдан зиёдроқ вақт ўтибди-я! Ҳамон ягона 
мадраса тарҳу амали билан овора бўлишади. Нечун? 
Дастлари шунча ҳам калтами ёки салтанат ож из? Агар 
бу сўз бирор маж лис ёки м аъракада огизга олинса 
борми, Ялангтўшбий Баҳодирнинг ҳар мўйи найзага 
айланса керак!..

М адраса ҳаддан зиёда забардастлиги ҳақидаги му- 
лоҳаза алланечук безовта кўнглига бир нав таскин бер
ди. Ш аҳристон чиройига яраш иб туш ажаги хусусида 
б еҳи соб  б аш оратлар  қилинган  бино  там алига илк 
гиштни меъмору муҳандислар пири саналмиш Мулла 
А бдуж аббор С ам арқандий, не-не маш аққатли жанг- 
лардан кейин ҳоким лик тож ини кийган Абу Карим

Бойҳожи ўтли Ялангтўшбий Баҳодир пок ният билан 
қўйган эди. Ўша масъуд онлар — Регистонда азонлаб 
карнай-сурнай садолари янграгани, беҳисоб халойиқ 
тўплангани, устод билан ҳукмдор чоркунж ак  ғишт- 
ларни қулларида тутганча там ал сари одимлаш гани 
сира-сира ёдидан кў-гарилмайди.

М уҳаммад Аваз одамзот вақтга тобелигини мана 
энди теранроқ англаб турибди. Во дариғ, саховатпеш а 
бўлишни касб қилган устод не-не уқубатли довондан 
ошибди ва охир-оқибат қарилик табаррук қўлларига 
асо тутқазмиш! Бинобарин, ўзининг умридан ҳам қан- 
часи ўтди-кетди. Агар ул зот бўлмаса нимага эришар- 
ди-ю, не кечарди ҳоли?

Ҳукмдорлар ш авкатини кўкларга кўтармоқ нияти- 
да не-не муаззам иморатлар солиб, ўзи қилча шуҳрат 
ва обрў тама қилмаган устод беш йилча бурун ўзига 
мубош ир м еъм орлик ёрлиғини топш ирганини эсла- 
ганда кўнгли алланечук қалқиб кетди.

М уҳаммад Аваз баҳор хуш бўйлар билан тўлдир- 
ган ҳовлидан узилди, анча гавжум кўча муюлишида, 
саҳар севалаган ёмғир яш натган садақайрағоч тагида 
ўзини кутаётган уста Самандар билан уста Пўлатни 
кўргач, чеҳраси ёришди.

— М уборак!.. М уборак бўлғай!..
Қушдек енгил тортган М уҳаммад Аваз ҳам қутлов 

сўзлари айтиб дўстларини сийлади. С5^нг Н аврўз фа- 
зилатлари хусусида қизғин мусоҳаба ю ритган ҳолда 
Регистон сари қадам босишди.

М айдон тўс-тўполон бўлса ҳам ж озибаси ва ф айзу 
ш укуҳини йўқотмаган эди. Баҳор таровати  айниқса 
турф а обидалар бўёқларини тағин ҳам жонлантириб 
ю борганди. Замонида қилич урм ак билан эмас, илм 
туғини баланд кўтариш да кўироқ ном таратган М ир
зо Улуғбек мадрасасининг залворли пеш тоқи қуёшда 
аж аб тусли ярқирар  эди. П еш тоқдаги ж илвакор юл- 
дузлар ш ундоққина самодан узиб олиниб зарб этил- 
ган каби ҳайратомуз туюлади.

Ҳ ануз илм-ф ан арбоблари  ва толиблари макони 
бўлиб турган муаззам Мадраса қарш исида худди эги- 
заги  каби яна бир салобатли им орат қад ростлаган 
бўлиб, қачондан бери М уҳаммад Аваз ф икри-зикри- 
ни банд айлагани беж из эмасди. Янги бино пештоқи 
ҳали яланғоч, ф ақат миноралари, гумбазлари, ён де- 
ворлари ва ички тараф и эндигина кош инкорий қиёф а 
ола бошлаган эди.

Чала иморатга қизиқиш  билан қарай-қарай кенгги- 
на тош лоқ кўчага ўтишди. Икки тараф ига савдо раста- 
лари жойлаш ган бу кўча Бибихоним мадрасаси, Ҳаз- 
рати Хизр масж идини ёнлаб, А фросиёб харобалари, 
кейин эса Сиёб ва О бираҳмат ариқлари билан боғла- 
нади. Қадам босиш  қийин, ер  ёрилиб одам чиққан 
дейсиз. Ж ам алак таққан шўх-шаддот қизалоқлар, гул
дор бахмал дўппи ва беқасам тўн кийган ўғил бола- 
лар, паранжи-чачвон ёпинган келинчаклар, гижингла- 
ган от минган куёв тўралару аслзодалар, мункиллаган 
чол-кампирлар вагир-вугир билан сайилгоҳ тараф  шо- 
шилишади.

Гумбазлари зумрад янглиг ёнаётган Ш оҳизинда сил- 
силаси сари элтадиган кўча айниқса тирбанд эди. Кўпи- 
риб-тошаётган зиёратчиларга назар ташлаган Муҳам- 
мад Аваз ногоҳ Кеш тўқнаш увида яраланган надари 
б узруквори  Бобо М ирш ароф  ж о н и н и  ом он сақлаб 
қолишни сўрамоқ ниятида онаси билан Ш оҳизинда па- 
ноҳига бўзчининг мокисидек қатнаганларини эслади. 
Ўшанда, чинакам мўъжиза рўй бериб, осори-атиқалар- 
га шу қадар қаттиқ боғланиб қолдики, дилининг алла- 
қайси бурчидаги илинж ишончга айланди.

Аммо ҳакиму ҳозиқ Абдулмалик Давоий, кунлар- 
дан бир кун азон чоғи, Ш оҳизинда сари отланган она- 
болани йўлдан тўхтатиб, Бобо М ирш арофни қийна- 
ган дард ва ж ароҳат қошида ож излик қилгани учун 
қайта-қайта аф у сўради.

О қу қорани тузукроқ танимаган ўғлонни, М оваро- 
уннаҳрда пешқадам табиб ҳисобланган зот муолажа-

лари бекор кетганидан кўра, кўпроқ Ш оҳизиндадан 
наж от сўраб қилган илтижолари наф  бермагани ҳай- 
ратга солди. Ахир, улар астойдил пок ният билан ти- 
ловат қилишмаган эдими? Етти қават ер остидаги ти- 
рик шоҳ нечун ёлвориш ларига қулоқ тутмади?

Н азокатбону кўз очиб кўрган киш иси ўлимидан ке
йин ҳам Ш оҳизинда остонасини тар к этмади. Муҳам- 
мад Аваз ҳам бўталоқ каби волидаси изидан қолмади. 
Она-бола қиёф аларида недир умид акс этган турф а 
тоифали зиёратчиларга заррача эътибор бермай, хиёл 
ачқимтир ҳаво ўрнаш иб қолган ним қоронғи салқин 
хонага оҳиста кириб бориш ар эди. М уҳаммад ж ийда 
гулидай нозик  нақш лар ўйилган бағдодий эш икка, 
қулоч етмайдиган кўн қиррали забардаст устунларга, 
энг тўрдаги бўлманинг лож увард  тусда товланувчи 
ш ифтига ҳайратланиб тикиларди. Ш ифтда бўёқлар ва 
нақшлар шу қадар уйғунликка кириш ганки, шу қадар 
теран ж озиба каш ф этганки, у осмон қуёши, ойи, юл- 
дузлари билан бунда ж о бўлганини мурғак тасаввури 
орқали эътироф  этарди. Ҳар гал бу ерга келганда ен
гил тортар, кўзлари қамашар, гўё ранглар ҳосил қил- 
ган буржларга сингиб йўқолар эди.

О наизор ўзи билан ўзи  овора бўлгани сабабли ўғли 
аҳволини сезмайди, ҳатго уни унутади. Ним қоронғи 
хона жанубидаги гулдор панж ара орқали кўриниб тур
ган қабртош  эътиборини ўғирлайди. Сўнг тимирски- 
ланган кўйи бурчакда шам ёқиб, дуога қўл очади.

М уҳаммад ш ўрлик онасига ачинарди, бинобарин, 
чарх йўрикдаригами ёки меҳрибони жон-жахди билан 
ёпишган эътиқодгами, хуллас, нимага қаттиқроқ суяниш- 
ни билмасди. Номлари тарих варақларида битилган машо- 
й и ^ а р  сар 1узаш тлари аста-секин уни сира қизиқтир- 
май қўйди. Бора-бора дилида бош қа истак уйғонди. 
Ш аҳар чиройини очган турли осори-атиқаларни якка 
ўзи бориб кўрадиган, якка ўзи улар қошида соатлаб ўй 
сурадиган бўлди. Амир Темур, Бибихоним, Ишратхона 
ва Оқсарой каби ғаройиб обидалар ёнидан кўпинча қуёш

ботгунча жилмас, кун давомида тусини бир неча бор 
ўзгартирадиган бўёкдар асирига айланар эди.

Ахийри, Н азокатбону ф арзанди қандайдир одамо- 
ви, хиёл мунис, хиёл таж анг бўлиб ўсаётганини пай- 
қади ва қўрқиб кетди. Калаваси учини йўқотган онаи
зор нима қиларини билмай бош и қотди. Агар устод 
Мулу\а Абдужаббор пайш анба кунларидан бирида мар- 
ҳум эри хотирасига дуойи фотиҳа ўқиш учун таш риф 
буюрмаганда би1таю  битта чироқёқари такдири кел- 
гусида не кечиш и қоронғи эди.

Дуойи ф отиҳадан сўнг у ногоҳ, устод эри билан 
тутинган ога-ини эканини ёдлаб, кўзларини ёшлаган- 
ча, ҳасрат қилиб қолди. М еъмор қадди букилаёзган 
м уш ф иқ аёл дардларини тинглагач, пойгакда хомуш 
чўк тушган, ранг-рўйи синиққан М уҳаммадга зимдан 
нигоҳ отди. Бир зум хаёл сургач, ўғлон тарбиясини 
эртадан зиммасига олаж агини билдириб, онаизорни 
хотирж ам қилди.

Зуккотаъб устоднинг ўша лаҳзадаги ҳолати — па- 
риш онлик ва ўкинч ифодаланган қиёф аси М уҳаммад 
Аваз хаёлида аж аб бир тарзда нурланиб жонланди.

Айни чогда у  уста Самандар ва уста Пўлатдан ор- 
қада қолмай, илдам-илдам одимларкан, умрининг ҳар 
дақиқасини ғишту кош ин сайқаллаш, иморатларга так- 
pop билмас шаклу шамойил багишлаш билан кечир- 
ган Мулла Абдужабборга ҳурмати қанчалар баландли- 
гини туйди.

Ортларида асов отлар кишнади ва ҳаял ўтмай дубул- 
га-совут кийган найзабардор сарбозлар жиловларни 
бўшатганча қичқириб ўтишди:

— Ҳе-е-ей, пў-ў-шт! Йўл бўшат, халойиқ!..
Бибихоним мадрасасининг ғарбий тарафидаги тор 

кўчадан бўй-бастлари бир хил қирқ канизак оққуш- 
лар янглиғ тизилиш иб чиққандан кейин С ам арқанд 
ҳокими Ялангтўшбий Баҳодирнинг кенж а қизи Моҳ- 
бону сайил ихтиёр қилганини М уҳаммад Аваз тушун- 
ди. Аслзода амирлар, беклар ю рагини ёққан  опаси

И қлима падарини қўллаб ю рган пири  калон Х ож а 
Ҳош имнинг ўғли М уҳаммад Қосим Д аҳбедийга уза- 
тилгандан кейин М оҳбону саройда ўзини эркин қуш- 
дек тута бошлаганидан озми-кўп хабардор эди. Асли- 
да эса у, эркалик қилиб эмас, анча-мунча шаддотлик 
билан ота-онаси устидан хукм юргизмоқчи бўлар эди. 
Малоҳатда тенги йўқ кенж а қизи туфайли тағин ҳам 
катта обру қозониш, беҳисоб бойликка эга бўлишни 
Ялангтўш анчадан бери  орзу  қиларди. Ш у сабабли 
М оҳбону билан ҳисоблашар, у  нимаики истаса, бари- 
ни бекаму кўст адо этарди. М асалан, ҳар йили Наврўз 
сайли билан овуниши, юзига ҳарир парда тутганча, 
канизаклари қурш овида чорбоғлар ва сабзазорларни 
яёв кезиш и, шаҳристон кўчалари, расталарини айла- 
ниш и, осори-атиқаларни  зи ёрат  қилиш ига розилик 
билдирар эди. Бутун вилоятда, хусусан , А ф росиёб  
ялангликлари, Сиёб ва О бираҳмат бўйларида кўнгило- 
чар  том ош алар ую ш тириш  ҳақида ф арм он  бергач, 
кўпинча ўзи  ҳам М оҳбонудек пари-пайкарни дунёга 
келтирган катта малика Хуршидаойим билан истиро- 
ҳатга ошиқарди...

М уҳаммад Аваз бир томонини сел ювган теиалик 
биқинида ш арпадек ж онсиз туриб қолди. М арғило- 
ний саккиз тепки атлас кўйлак кийиб, қўш қават ҳарир 
ридо ёпинган Моҳбону, атру бўйлар таратиб, шундоқ- 
қина ёнидан ўтиб кетди. А трофида сулув ва қувноқ 
канизаклар соллона-соллона одимлашар, йигитлар ни- 
гоҳини туйиб, энтикиш  билан бир-бирларини  аста 
туртиш ар, чимчилашар, қиқир-қиқир кулиш ар эди.

Ногоҳ ним адир М уҳамм ад А вазнинг потирлаган 
юрагига гўё чўғдек жизиллаб тегди. Сираси, М оҳбону 
рўпарасидан гул-гул яш наб, бугун кўрку  кам олини 
намойиш  этиб ўтаётганда чиммати четини эҳтиётко- 
рона кўтаргандай, ўзига ҳам сирли, ҳам ғамзали нигоҳ 
отгандай, ш ирингина жилмайиш  ҳадя этгандай бўлди.

Ё раб! Наҳотки, мўру малахдек одам орасидан ма
лика уни кўрди? Йўқ, қаёкдан кўрсин, орзиқиш лари

беҳуда, қачондан бери  дилида яш ай бошлаган умид 
саробга ўхш аб чалғитди, холос. Ҳаргиз малак чимма
ти четини кўтаргани ҳам, қиялатиб қарагани ҳам, маъ- 
ноли кулгаии ҳам ёлгон!..

*  *  *

Тақдир инояти чексиз экан!..
Бултур ёз адоқларида сарой фариш таси билан илк 

бор юзлашган ф урсатда шундай ф икр  хаёлидан кеч- 
ди. Ўшанда гуё у  ҳақиқий м ўъж иза — иккинчи оф- 
тобга дуч келди. Рўпарасида тўсатдан пайдо бўлган рух- 
сор кўзларини шу қадар қамаш тириб юбордики, қат- 
тиқ гангиб, анчагача хушини ўнглолмай юрди.

Анчадан бери, Ялангтўш Баҳодир фармойиш ига кўра, 
вақт путурдан кеткизган сарой таъмири Муҳаммад Аваз 
гарданида эди. У, янги Мадраса қурилишидан узилиб, 
шогирдлари Аҳмад Валихон ва Абдуллоҳ Завқий кума- 
гида, ҳукмдор хоҳишини адо этиш билан машгул эди.

Қашқар, Афгон, Ш арқий Эрон, Туркистон, Тибет 
ўлкалари ва қозоқ, қиргиз, туркман элатларидан беҳи- 
соб совга-салом билан муттасил элчилару меҳмонлар 
келиб турувчи серш овқин хобгохда мураккаб юмуш 
— кош инкорий безаклар, ганч нақш лар ва заррин гул
лар зарб этиш осон эмасди. Келди-кетдидан бўшамай- 
диган салом хона қўлдан чиқиб, беҳад  кенг, баланд 
шифтли узун хонага ўтишгач, сал енгил нафас олиш- 
ди ҳамда ишлари осонроқ кўча бошлади. Бениҳоя хил- 
ват, осойиш та уш бу бўлмада М оҳбонуни тез-тез кўра- 
диган бўлди.

Тақдир кулиб боққан ўша купи М оҳбону муваққат 
ёгоч ҳавозадан берироқда одатдагидап узоқроқ туриб 
қолди. Ш у ф арогатли  лаҳзада М уҳамм ад А ваз илк 
даф ъа латиф  овозини эшитди ва кўксини недир чўг 
куйдирди.

— М еъмор жаноблари, — малика беихтиёр ҳарир 
пардасини кўтарди, энди бутун вужудига нақд олов
10 — Асад Дилмурод 145



туташган М уҳаммад Аваз унга ҳадик аралаш кўз қири- 
ни ташлади, — нечун ислимий гуллар бу устунда 
ингичка-ю, бунисида йўғонлашган?

Муҳаммад Аваз кеча қурилиш аҳволидан хабар олмоқ 
мақсадида бориб тутилиб қолди ва саройга келолмади. 
Шогирдлари бекорчиликни эп билмай, бир устунга исли
мий зарблашибди. Гуллар дағаллигини дарҳол пайқаган, 
анча-мунча ранжиган, бирок, эндигина ҳунар кўчасига 
мўралаган йигитлар кўнглини огритишни хохдамай ин- 
дамаган эди. Улар хатосини ётиги билан тушунтириш, 
тарҳга зид безакларни к ^ и р и б  ташлаш ва бошқатдан 
тиклаш хусусида фикр юритаётган пайтда берилган са- 
волдан рўйи-рост довдиради. Ахмад Валихон билан Аб- 
дуллоҳ Завқий шапалоқ еган каби бир-бирларига эсанки- 
раб қарашди.

— М аликам кечиргайлар, — деди йигит, — бу қусур 
камина кўзидин қочибдир. Иншооллоҳ, эртагаёқ туза- 
турмиз.

М оҳбону табассум билан мамнун бош иргади.
Ўша қисқа суҳбатдан кейин, негадир, малика бир 

ҳаф тача кўринмади. Парда ичида чақнаган кўзлар, ду- 
доқлар латофатини чандон оширган майин табассум- 
ни у  кечаси ҳам, кундузи ҳам унутолмади. Ажабо, шу 
м аҳалгача соки н ли кка  м аҳкум  бўлган кўнгли энди 
қаф асдаги қуш дек безовта, оқш омлар ойга тикилса, 
ногоҳ кўз ўнгида ўша тиниқ ёноқлар жонланарди-да, 
еру кўкка сиғмай тўлғонар эди.

Такдир инояти олдида тамомила хушдан ажраган Му- 
ҳаммад Аваз ўзи сезмаган ҳолда йўл қарайдиган, қайда- 
лиги, не юмуш билан машғуллигини унутиб, ўзи билан 
ўзи тортишадиган бўлди. Кўпинча кимгадир муштоқли- 
гини ҳатто ўзидан яширар, таъмир икир-чикирларига 
астойдил шўнғиб, чалгиш ва овунишга уринар эди. Ҳара- 
катлари бехуда кетгач, шогирдларини ҳайратга солиб, ҳаво- 
за пояси ёки бурчакда соатлаб хомуш ўлтирар эди.

Ҳафта ўтгандан кейин М оҳбону кўкдан тушган фа- 
ришта каби тўсатдан пайдо бўлди. Кунчиқар тараф  де-

разаси гирдларини безаётган Муҳаммад Аваз яқинла- 
шиб келган енгил қадамлар шовурини дафъатан сезма- 
ди. Тунука тоғорадаги ганч қоришмасига энгашган чог- 
дагина ажаб назокат билан нурланаётган чеҳрага кўзи 
тушди. М алика астойдил ҳол сўрар экан, ёқимли овоз, 
кулгига мойил қирмизий дудоқлар, чақин сачратган сер- 
киприк кўзлар яна борлиғини сеҳрлади, ўзини зўрға 
тутиб олиб саломлашди-да, жимгина ишига берилди.

— М еъмор ж аноблари, сиз устозлар устози Му- 
ҳаммад Д арвеш  Сам арқандий шогирди бўлурсизми? 
— ж имликни бузиш га ж уръат этди Моҳбону. — Эши- 
тишимча, аломат суратлар иншо этармишсиз?

— Бул менинг гуноҳим! — дея ўтирилди йигит.
— Гуноҳ?..
— Шундог, маликам! Зам ена зайлига кўра, жонлуг 

сувратини қоғоз ёким матога тортган гумроҳ банда 
деворга бостирилмоги ёким минора тепасидан ташлан- 
могидин бехабармисиз?

— Сиз ўлимдан қўрқасизми?
— Ўлимдан? Йўқ! — деди М уҳаммад Аваз дадил. — 

Оллоҳ шоҳидки, ҳеч нарсадан қўрқмасмен. Ф ақат ҳали 
улусга наф и тегмаган ҳунарим хоки тупроқ бўлиб кет- 
моғидан қўрқамен. Ҳ азрат Алишер Навоий байтини 
эслармисиз?

— Ҳар нечук устод М уҳаммад Дарвеш га қўл бер- 
ганингиздан тонасизми?

— И кки дунёда ҳам тонмасмен. Аммо меъмори за
мен Мулла Абдужаббор ҳазратлари ҳам камина бо- 
шида соябон эрур.

— Б и лам ен , с и з  м еъ м о р л и к  ила н ақ қ о ш л и к к а  
кўпроқ топинурсиз.

— М еъморлигу наққош лик мусаввирлик билан эги- 
закдир.

— Хўп топиб сўзладингиз. Акс ҳолда сиз ж онсиз 
деворларга бу каби ж он ато этолмас эдингиз.

— Гоҳо м усаввирлик ҳуш имни ўғирлайдир. Кай- 
ф иятим  алланеук тортиб, гоҳ завқ, гоҳ маъю слик op-

қасида қўлимга қилқалам  тутганим ни сезм ай  қола- 
ман.

Муҳаммад Аваз, яна арзи-ҳол қилиб, кўнглида бо
рини тўкиш, қолаверса, нечундир адо этган юмушла- 
ридан қониқмай келаётганини билдириб қўйиш тила- 
гида эди, лекин одоб ю засидан тилини тишлади.

М алика эса сирли қиёф а олган кўйи орзиқиб ту
рар, ҳар калимаси маънодору кўли гул йигитга ҳавас 
қилаётгани англашилар эди.

— Каминани аф в этгайсиз, — деди М оҳбону, тушу- 
нуксиз бир маҳзунлик билан, — сарой қошида пайдо 
бўлганингиз ҳам оно кўнглим да сиздан  бир кўм ак 
сўраш истаги туғилмиш!

— Бир бечораҳол кимсадин маликам қандоқ кўмак 
тилайдилар?

— Ҳ озир баридан воқиф бўласиз!
Бир неча сониядан кейин М оҳбону М уҳаммад Аваз- 

ни арк хосхоналари сари элтадиган сокин йўлак бўйлаб 
бемалол эргаштириб борар эди. Ҳеч нарсани тушунма- 
ган йигит саросима огушида ж имгина одимлар, гоҳо 
ён-верига ҳадиксираб аланглар эди. Дадил илгари бо- 
саётган М оҳбону қуёню рак эканлигига шама қилиб 
куларкан, ҳеч қандай хавотирга ўрин йўқлигини таъ- 
кидлаб қўйди.

Ичма-ич қурилган бир нечта баҳаво, ним қоронғу 
хонадан ўтишди. Ажабки, чўғдек безатилган, токчала- 
ри ва тахмонларига ганч нақш лар ўйилган, панжарали 
деразаларига пардалар тутилган бўлмалар бўм-бўш эди. 
Бағдодий эш ик орқали яна бир узун йўлакка чиқиш- 
ди. О ёқ остида узунасига ял-ял товланувчан пояндоз- 
лар тўшалган, токчаларда қатор-қатор хитойи гулдор 
чинни идишлар, зар  юритилган сандиқчалар, б ўи н и  
ингичка сопол кўзачалар терилган, доира шаклидаги 
майдончаларда беж ирим  курсилар, хонтахталар, улкан 
хумлар қўйилган эди.

Малика, ортига бир қарагач, энг адоқдаги баланд 
ўйм акор эш ик қарш исида тўхтади. К ўксини таранг

148



тортиб турган, гавҳару ёқут қадалган қирмизи бахмал 
нимчаси чўнтагидан калит олди ва шиқирлатиб қулф- 
ни очди.

Муҳаммад Аваз, остона ҳатлаган ҳамоно, қачондан 
бери ўзига таниш  турли буёқ ҳиди тутган кенггина 
айлана хонага шоша-пиша кўз югуртирди. Ва етти ух- 
лаб туш га кирмайдиган ғаройиб масканга келиб қол- 
ган одам ҳолига тушди. Ш ошгани шунчаки, неча ма- 
ротаба кўзларини юмиб-очса ҳамки, манзара ўзгарма- 
ди: деворга номаълум м усаввир бутун истеъдодини 
сарфлаб чизган суратлар илинган эди. Яна бир қанча- 
си ўртадаги чорқирра устунларга суяб қўйилмиш!..

Муҳаммад Аваз жилмайиб турган М оҳбону чеҳра- 
сига илк бор узоқ, ҳа, бениҳоя узоқ термилди. Гўё шу 
билан мислсиз ҳайрат чоҳига қулаганини ифодалади. 
Ажабки, ҳамон тили айланмас, вужуди карахт, ўй-фик- 
ри пароканда эди. Ахийри, сал ўзини ўнглаб, вазмин 
одимлар билан тўрга ўтди. Ўнг қўлдаги суратга яқин- 
лаш аётиб, кўки м ти р  б ўёқ  солинган  сопол идиш га 
тўқишди. Ёғоч шокосадаги сувга солиб қўйилган қил- 
қалам ҳисобига етиб бўлмасди. Тавба, бу гўшада му- 
саввирлар ж амоаси ижод ила машғулми?

Ҳамон сўз қотишга ож излик қилаётган Муҳаммад 
Аваз ҳайрат ва завқ  огушида дуч келган биринчи су- 
ратни  н азардан  кечира бош лади. Қ орабайир  отлар 
ую ри тасви рлан ган  м атодан нигоҳ узолм ай  қолди. 
Тўтри, ранглар кенглик иф одасида бир қадар о ж и з
лик қилганди, шунга қарамай, ҳар бир чизикда алла- 
қандай шиддат ва кўркамлик бўртиб турар эди.

— Бул Ҳабибаники! — деди М оҳбону кулимсираб.
— Ул ким?
— М аним канизагим. Ҳалиги... дутонам!
— Ё ажаб! Худо ҳақи, кўзларимга ишонмасмен!..
Кўксида аж абтовур тутён туйган М уҳаммад Аваз

яна томоша билан машғул бўлди. М ана бу сурат ҳаж- 
ман кичикроқ бўлса ҳамки, кенглик ж озибасини те 
ран  иф одалаган эди. Кутилмаган сирни ранглардан

қидирди: адоғи кўринмас яйдоқ даш т ўртасида якка 
қайрағоч мунғайиб туради. Олисда, тоғ этакларида 
қўзғалган бўрон қайрағоч сари шиддат билан ёпири
либ келади. Якка дарахт қисмати ногоҳ кўксини ачи- 
тиб, хаёлини қаёқларгадир адаш тириб кетди.

— Бу ф ож иага ким ж он бермиш?
— Камина! — М оҳбонунинг саф  тортган узун-қалин 

киприклари оҳиста эгилди, сал ўтиб у  тўрдаги матога 
ишора қилди: — Ушбуни ҳам кўринг. Нима дейсиз, бўёқ- 
лари Зарафш он шовқинини тиклаганми?

Йўнилган чорчўпга тортилган оппоқ матодаги м ан
зара шундоқ Зараф ш он соҳилидан кўчирилгандек эди. 
Қоятош ларни ю ваётган мавжлар, ёввойи ж ийда бута- 
лари, қумлоқда нишлаган ялпиз, терак  ш охида қўнган 
қалдирғочлар — бари-бариси ўз ранги, ўз қиёф асини 
топган эди. Салобатли тоғ, кўза кўтариб сувга келаёт
ган дуркун қизлар, уларни нақш инкор дарвоза олди- 
дан маъсланиб кузатаётган зулф лари гаж ак, қош лари 
камон келинчак айниқса эътиборни тортар эди..

— А ж аб бўстон! — деди М уҳамм ад А ваз, хона 
бўйлаб томош асини охирига етказгач. — Аммо булар 
сизга ф ароғат эмас, ф ақат қайғу келтираж агини қан- 
доғ тушунтирай?

— Буни туш унтирмакка ҳож ат йўқдир. С из баён 
қилган хатардан оз бўлса ҳам воқифман! — М оҳбону 
нигоҳи қатъиятли порлади. — Камина сизни, булар- 
даги қусурларни англатар, деган илинж  билан бошлаб 
келган эрдим.

— М аликам, алар андоғ наф ис чизилмиш ки, ҳар- 
чанд уринсам-да, ҳеч биридан қусур тополмадим. Фа- 
қат, ўтинам ан, бир сирни ф ош  айланг. Қ айси бах- 
тиёр зотни устоз билурсиз?

— Замонамиз Беҳзоди саналмиш пири комил Му- 
ҳаммад Дарвеш Самарқандий жанобларини! — Моҳ- 
бону киприкларини пирпиратганча иф тихорини ош- 
кор қилди. — С и зд ек  соҳиби  и стеъдод  хусусинда 
даставвал ўша муҳтарам зотдан эшитиб эрдим.

— Устод мушкул вазиф ани чўчимай буйнига олга- 
нидан ҳайратдамен.

— Болидам ўтинчини инобатга тутдилар. Негаки, 
қон оғишмаган қариндош  бўлурлар.

— Волидангиз сизни  оқибати  қаролиғ юмушдан 
қайтарм оқ ўрнига нечун рағбатлантирур ?

— М еъмор жаноблари, меҳрибоним ёш лик чоғла- 
рида мусаввирлик ҳунарига обдон қизиққан эканлар. 
Аммо ёш лари ўтиш и билан негадир совиганлар. Бир 
баҳонаи сабаб билан сандикдан қилқаламлари ва хо- 
макиларини топиб олдим.

— Кейин-чи? — шошилиб савол берди М уҳаммад 
Аваз.

— Кейин иккимиз хилватроқ хона танлаб бекитиқ- 
ча ш уғулландик. Тўғриси, волидам ни ҳоли-ж онига 
қўймадим. Камина билан ярим йилча машғул бўлди- 
лар, инжиқлигим бадларига урди чоғи, тағин юз бур- 
дилар. Қилқалам билан бўёқларни ўйлаб кечалари уй- 
қум қочарди. Т узукроқ нарса инш о этолмай ўзимни 
ўзим  қийнардим. О хири волидам аҳволимни тушун- 
дилар ва мушкулимни осон қилмоқ пайига тушдилар. 
Падари бузрукворим ни безори ж он қилиб, Улуғбек 
мадрасасида мударрислик ила машғул устоди комил- 
ни сарой арбоблари саф ига олдирдилар. Ҳ азрат тез 
орада кўзим ни очиб, қўлимни ўнгладилар. Надомат- 
ким, қувончим узоққа бормади, устод валинеъматим 
билан келишолмай, кетиб қолдилар. Ўшандан буён та- 
ғин чорасиз ож изам ан. Энди сиз мурувватингизни 
дариғ тутмагайсиз!..

— Камина с издан мурувватимни дариғ тутмаймен, 
— деди М уҳаммад Аваз хаёлдан бўшамай. — Фақат, 
бул м ураккаб ж абҳага тиш им унчалик ўтмаслигини 
айтиб қўяй!

— Ёшурмай айтинг. Қўрқасизми?
— М аликам, балки қўрқаётганим ростдир! — Му- 

ҳаммад Аваз эш ик сари йўналди. — Иккиламчи, оёқ- 
қўлим боғланган, таш виш им бошимдан ош иб ётадир.

— Шошманг! Камина дилингизга озор еткармоқчи 
эмасдим.

— Дилим унча-мунчада озор топмас, маликам.
— Унда сўзларимга қулоқ беринг. Камина шу кун- 

ларда бир хомаки устида куйинаман. Қиёмига етгач, 
ани кўздан кечирмак ниятида келгаймусиз?

М уҳаммад Аваз малика овозидан шуни илгадики, 
у  мудом бир яқин суқбатдошга интиқ, доим хунари- 
ни кимгадир кўз-кўз қилиб, юрагини тўкиш ни истай- 
ди. Қилқалам нурлантирган суратларини ф аҳм у фаро- 
сатли киш ига кўрсатиб, ундан олқиш эшитса, ана шун- 
дагина ж они ором топади, ўзини саодатманд сезади. 
М инг афсус, бу гўшада, ичини ёрса қил чиқмайдиган 
каслар т5тланган деворлар ичида, ким у  билан баҳсу 
мунозара ихтиёр этарди?!

Сарой таъмири ҳали чўзилиши тайин эди. Ана шу 
қулай им кониятни  н азар д а  тутган  М уҳамм ад А ваз 
хомаки битгандан кейин келиб кўриш  ва хулосасини 
айтиш учун тайёр эканини билдирди. Бу ахду қарори- 
дан М оҳбону беҳад севингани, дилида миннатдорлик 
туйғуси жўш  урганини туйиб, ўйчан қиёф ада остона- 
дан узоқлашди...

*  *  *

Кўклам қуёши тиккага кўтарилгани сайин Самар- 
қанд заминини яна ҳам улкан қувонч, таъриф и йўқ 
бир ф айз чулгаб борар эди. Бир-бири билан уланиб 
кетган кўчалар ва ҳатто қиру адирлар ш овқин-сурон- 
га тўла эди. Айниқса, суви шиш адек зилол Сиёб бўйи 
— сайилгоҳ тирбанд бўлиб, каттаю кичик ҳамон бо- 
стириб келар эди.

Ёш араётган олам шоду хуррам лигини дилларига 
ж о й л а га н  са й и л ч и л а р  ҳ ар  ж о й -ҳ а р  ж о й д а  д а в р а  
қуриб  ўти ри ш ар , ким дир  қўш и қ-ал ёр  айтса, ким - 
дир рақсга туш ар, ким дир дутор ёки танбур чертар  
эди.

Азалий русумга кўра, беклар-амирлар, бойлар, сав- 
догарлар бир тараф , ўртаҳол тоиф а бир тараф , олиму 
ф узало бир тараф , ҳунарманду косиблар бир тараф, 
деҳқонлару чоракорлар бир тараф , бева-бечоралар бир 
тараф  эди.

Айрим дин пеш волари ва уламолар ўзларини дуч 
келган мажлисга уришиб, ф оний дунё, охират ҳақида, 
пайғамбарлар ва авлиё-анбиёлар кароматлари хусуси- 
да ибратли ҳикоятлар суйлаш ар эди.

Этакрокда жулдур кийинган, бошларига учлик ки- 
гиз қалпоқ қўндирган озғин-бўйчан дарвеш лар, гоҳо 
яланг кўкракларига уриб, ғоҳо эгри-бугри асоларини 
силкитиб, тинмай зикр тушишар, баъзи ёш-яланг улар- 
ни махдиё бўлиб кузатар эди.

Сиёб соҳилида қўпган ола-тасир м анзара М ухам
мад А ваз учун янгилик эмасди. Ҳар йили баҳор ав- 
валида у  бундай сертўтюлон ш одиёнага албатта гувоҳ 
ўтарди. Д устларини икки ёнига олиб, мамнун қиёф а- 
да келаркан, М ирзо Улугбек м адрасаси мударрислари 
— табиблар пеш воси, ким ёгарлар пири Абдулмалик 
ибн Мулла Ш аҳобиддин Д авоий Самарқандий, ҳанда- 
са илмида беназир  олим Дўстий Самарқандий, Яланг- 
тўш аркони  давлати саф идан  м уносиб ўрин топган 
ш оир мавлоно Имомиддин Ш ерхўж а Самарқандий жа- 
нобларини анча олисдан таниди. М овароуннаҳр дов- 
руғини олам аро ёйган бу муҳтарам зотлар давраси 
кўриниш да оддий бўлса ҳам назокат ва малоҳат бо- 
бида етук эди. Илм билан назмга қизиққан  кимсалар 
улар саховатидан баҳра олиш иш тиёқи билан шоши- 
лиш ар эди. Д авра ҳуснига зеб  берган мавлоно Дўстий 
оқ оралаган қалин соқолини оҳиста силаб, янги йил 
кирганда ф алак бурж ларида ю з берадиган ўзгариш - 
лар, М ирзо Улуғбек томонидан каш ф  этилган юлдуз- 
лар ж ойлаш уви, Зи ж и  К ўрагоний ж адвалидаги  ба- 
ш арни лол қолдирган ф алакиёт илмига тегиш ли ху- 
Аосалар ҳақида мулоҳаза юритди. Мударрис фикрларини 
бош қалар камоли эҳтиром билан тинглашди. Сунг та-

библар пири Абдулмалик Д авоий бу айём  тош га ай- 
ланган ю ракларда ҳам  гул ўстира олиш ини, дийда- 
ларда тўпланган магорларни абри найсон суви билан 
ювиб, ҳар бандани саодатга м уш арраф  айлаш ини тав- 
сиф  этди. Ш оир мавлоно Имомиддин маликул-калом 
Алишер Н авоий бисотидан бурро-бурро қилиб ўқиди:

М у в о ф и қ  к и й д и л ар  бўлм иш  м агар  Н а в р ў з  и л а  бай рам , 
Ч ам ан  с а р в и  яш и л  х и л ъ ат  м ен и н г с а р в и  р ав о н и м  ҳам .

Нуктадон устодлар суҳбати М уҳаммад Аваз руҳи- 
ни чарағон айлади. У айниқса билагонлиги ва камсу- 
қумлиги билан танилган, давралар гули бўлиб ўтира- 
\иган  мавлоно Д ўстий ўйчан бир алф озда изҳор эт- 
ган сабоқларни қизиқиб  тинглади. Қачондир у  Мулла 
Абдужабборга ш огирд тушиб, таҳсил олмоқ ниятида 
М ирзо Улугбек мадрасасига қатнаган кезлар  бу но- 
зиктаъб инсон ж онф идолиги ва эътиқодда собитли- 
гига кўп марта гувоҳ бўлган эди. М усаввирлик жаб- 
ҳасида устози — айни кунда дорилш иф оия ҳуж рала- 
ри дан  б и р и н и  хи л ват  билиб  и ж о д и ётга  б ери лган  
М уҳаммад Дарвеш  Сам арқандий мавлоно Дўстий би 
лан ҳам ф икр  ва ҳамм аслак эканлиги куч ва рагбат 
берган эди.

М уҳамм ад А ваз хонаниш инликни  ихтиёр этган, 
қарилик остонасида лиқиллаб турган устодни эслаб 
маъю с тортди. Бугун ўз майли-хоҳиш и билан овора 
бўлиб, аҳволидан хабар ололмагани учун ўзидан ран- 
ж иди. Э ртагаёқ албатта Н аврўз билан қутлаш  учун 
ҳуж расига қадам ранж ида қилиш ни ўйлаб, мавлоно 
Давоийга юзланди.

— Табиб жаноблари, устод аҳволлари нечук?
— Ҳазор марта шукрким, аҳволлари тузук. Эгам' 

дин имон ила саломатлик тилаб ётадирлар. Аммо т  
боис, билмадим, кейинги кунларда камина муолажа 
сига ишонмаслар.

— Сабаби не эркан?

— Адашмасам, ҳар уводу ҳар савоб, ҳар мавлуду 
ҳар қазо, ҳар роҳату ҳар азоб ўзидин эркан, бандаси 
аларни бир ёқли қилмоқликка ожиздир, деган ф икрга 
ёпиш иб олмишлар. Зоти ш ариф  хулосалари Ҳақ нури 
ила табаррук бўлса ҳам, бандаси кўкка термилиб ўти- 
ра бериш ини нож оиз ҳисоблармен. Ҳазрат Нақшбанд 
ўтит айтмишларки, дил ба ёру даст ба кор!

— Илло, ф ақир ҳам сиз тарафда!..
— Ўғлим, ишончдан аж ралсак яш амакда бирон-бир 

маъно қолмас.
— Туш унаман. С изу  биз умидланиш  ила тирик- 

миз.
— Баракалло сизга!..
Табиблар пиридан олқиш олиб бир қадар ҳаяжон- 

ланган ва руҳи юксалган М уҳаммад Аваз қўлини кўкси- 
га қўйганча эҳтиром кўрсатди. Қон тепчиган бетига 
яраш иб тушган, ихчам кузалган тим қора соқолини 
силай-силай, пича сукут сакдагач, қўзғалиш учун одоб 
билан иж озат сўради.

М уваққат расталарда бу ёғи Ҳиндистон, бу ёғи Хи- 
той, бу ёғи Ўрисия, бу ёғи Эрон, бу ёғи Арабистондан 
келтирилган қимматбаҳо газмол, пойабзал, қандолат 
хирмон-хирмон уйилган эди. Тиж орат ахди молини 
осмону ф алакка кўтариб мақташ баробарида нархини 
оширса, харидор ахди ҳар қанақа зўр матоҳни сўза- 
моллик билан камситар ва баҳосини ерга урар эди.

М уҳаммад Аваз бунақа «жанг»га тоқат қилолмас- 
ди, шу боис мийиғида кула-кула расталардан тез узоқ- 
лашди. Бир неча қадам босган заҳоти димоғига қир- 
ғокда ўрнатилган м аърака қозонларда пишаётган м а
зали  таом лар иси урилди. Думба ёғи, ж увоз ёғига 
дамланган паловхонтўра, ял-ял чўғда ж из-биз бўлаёт- 
ган барра кабобу ж игар  кабоб, биқирлаб қайнаётган 
нўхат шўрва, ҳил-ҳил пишган калла-поча накд сўла- 
кайини оқизди.

Иштаҳаси карнай бўлиб кетган М уҳаммад Аваз ат- 
рофига аланглаб уста Пўлат билан уста Самандарни

кўрмади. Ариқ ёқалаб ю қориларкан, аллақачон кур- 
таклаган толу тераклар тагида қатор тизилган, кўкрак- 
лари олмадеккина бўртган жамалакли қизлар эътибо- 
рини тортди. Сал ўтиб, ўзаро маъноли кўз уриштир- 
ганча, улар Н аврўз лапарини айта бошлашди:

Ж о н  су р а й са н , Н авр ў зи м ,
С е н га  ж о н л а р  сад аға ...

Яйдоқ қир этагидаги кенг майдонда гулдор кигиз- 
лар тўшалган, оппоқ соқолли кайвони чоллар, мўйлаб- 
лари  саб за  урган  чайир  йигитлар, ки й и к  каби  аб- 
ж и р  ўсм ирлар даврани  кенг олиб кураш  туш аётган 
эдилар.

Н аврўз сеҳри ва ж озибасини янада чуқурроқ туя 
бошлаган М уҳаммад Аваз урина-сурина ям-яшил қир 
биқинига келиб қолди. Недир қизиқиш  билан қирни 
айланиб, кун б отар  том онга ўтди. Баланд дорларда 
С ам арқанду Бухоронинг кўкни қучиш га қодир дор- 
бозлари тараф -тараф  томош а кўрсатишмоқда. Я на бир 
томонда аф ту баш араларини бўяб, ола-қуроқ кийин
ган қизиқчи ва масхарабозлар кулги ва ҳаж в гулхани- 
ни ёқиш аётган эди. Яна бош қа ж ойда муғаннийлар 
берилиб  соз чалиш ади, хонандалар  эш илиб хониш  
қилишади, укпар таққан раққосалар олача гиламлар 
устида капалакдек пириллаб айланишади.

Қир нишабидаги супа тахлит майдончада, канизак- 
лари қуршовида, М оҳбону аломат томош аларни жим- 
гина суқланиб кузатар, сарвни эслатувчи нозик адо 
қадди-қоматида, кўклам наш идасини ж о қилган кўзла- 
рида бир ж озиба намоён эди.

М уҳам м ад А ваз м аликани  эгнидаги  бичим и бе- 
ниҳоя н ози к  ва кўрим ли атлас кўйлагидан таниди, 
бир ҳаприқди-да, ўш а томон талпинди. Тинмагур са 
йилчилар орасидан аранг йўл очиб бораётиб, ногох 
нарироқда Ялангтўш бош вазири  Бобохўж а Муслим 
ибн С алоҳиддинхўж а ўғли, яқинда қурилиш  молия 
м ирзаси этиб тайинланган Н абихўж а билан тўқнаш-

ди. Нуқул қир сари тикилаётган Н абихуж а довдираб 
кетди-да, ғудраниб қаёққадир йўқолди. Нимадир йи- 
гит ичини аёвсиз тимдалади. Во аж аб, нобакор на- 
мунча пиш қирмаса, ҳуш -хаёлини қайси малакка ўғир- 
латди экан?

Саддан кейин курдики, Набихўжа бўлиқ майсазор- 
да қантарувли, заррин ҳошияли ёпқилар ёпилган, на- 
қшли эгар урилган, кумуш узангили тўриқ сари юрди. 
Кўп ўтмай у  бедов белида қаққайиб ўтирар, совуқ чақ- 
наётган нигоҳини тағин майдончада чуғурлаш аётган 
пари-пайкарларга қадаган эди.

Қиш рутубати чарчатган диллардан ҳорғинлик ва 
ғам-ғуссани аритган аж аб томош алар кечга яқин туга- 
ди. Сайилгохда одам сийраклаш иб, ҳар ж ой-ҳар ж ой 
да кўнгилочар ўйинлардан ш унчаки излар қолди, хо- 
лос. Қари-қартанг, ёш-яланг шаҳарга ош иқа бошлаган 
паллада М оҳбону ва канизаклар истироҳати ҳам ниҳоя 
топди.

М ана, улар бахмал билан безатилган, гижинглаган 
ж ийрон отлар қўшилган араваларга қўнишди-да, олам- 
ни муаттар исларга ғарқ айлаб, ҳазилу кулги билан 
соҳил ёқалаб жўнашди.

М уҳаммад Аваз бир неча кун муқаддам атай те- 
кисланган йўлдан бир маромда елиб бораётган арава- 
лар ортидан юраги тўтсилгудек бўлиб тикилар, бутун 
вужудини аж аб бир таш налик қамраган эди.

Қуёш уф ққа чўкканда у  Ш оҳизинда ёни билан шо- 
шилмай одимлар, негадир ўкинар, хаёли пароканда эди. 
Сўнг Бибихоним мадрасаси биқинидан, ўзини ўзи 
тергаб, бўйнига йўқ ердаги айбларни осиб, паришон 
алф озда ўтди. М уҳандис-меъморлар маҳалласига ет- 
гунча учраган ошналари, таниш-билишлари билан ту- 
зукли сўраш май, ҳар бирини доғда қолдирди. Ж им - 
ж ит ҳовлига кириб, ғиш тин йўлак орқали  айвонга 
яқинлашганда, кимдир дарвозани авайлабгина тақил- 
латди. Ш оша бориб зулф инни туш ирди-ю, остонада 
узун нимпушти кўйлаги, зарли нимчаси қадди-басти-

га яраш ган ўрта бўй хонимни кўрди. У чимматини 
кўтарди-да, йигитга сурмали кўзларини қадади:

— Ушбуни маликам бериб юбормишлар!
Тоза сурф га ўроғли тугунчани узатиб  аёл  изига 

бурилди.
На илож, М уҳаммад Аваз анграйиб қолаверди.
М оҳбону йўллаган ҳадя беихтиёр киш ини ром эта- 

диган ҳаворанг шоҳи палак эди. Орасидан ҳиндий ёки 
арабий атир сепилган хат чиқди-ю, ю раги қафасдаги 
қуш дек потирлаб ура бош лади. Сўнг, қи зи қси н и ш  
билан палакка тикиларкан, шундоқ кўз ўнгида яшин 
ярқ этгандек, йўқ, яшиндан-да кучли нарса чақнаган- 
дек бўлди.

М уҳаммад Аваз Самарқандни шунча кезгани, қан- 
ча-қанча моҳир чеварларни таниганига қарамай, ҳалига 
қадар бунақа палакни учратмаган эди. Таҳсинки, гир- 
ди сийму зар билан ҳош иялангани устига, бурчлари- 
да ингичка тилла чизиқлар тортилган, муҳими, улар 
уйғун тарзда бирлаш а-бирлаш а ислимий гуллар пайдо 
қилган эди. Бундан таш қари, иплар бир аж аб манза- 
рани бир нозик ифодалаган бўлиб, унинг қошида кўп 
нарса бекор!..

Ажабо, икки адад шер, икки адад кийик!..
Қудратли арслонлар  билан н ози к-н и ҳол  оҳулар 

қиёфасидаги ҳадик ва ҳурковичликни ипак қусурсиз 
англатгани М уҳаммад А вазни ҳайрон қолдириб, бу
тун ш уури-онгини алғов-далғов қилиб ташлади. Ёрут 
дунёда мавжуд кўпдан-кўп каш фиётлардан қолишмай- 
диган тасвир замирида ниҳон маънога ақли етмай, узоқ 
хаёл сурди. Ниҳоят, аста хонтахта ёнига чўкиб, тўрт 
букланган мактубни очди:

«М еъмор ж аноблари, сизд ек  фацат ўз  кўнглига  суя- 
н и б  яш айдиган  зо т н и  хаёлим да  Н а вр ўзи  олам билан  
бот-бот  қут лаганим ни уш бу б ит ик изҳор  айласин. С из 
ўзига  яҳин-у , д ун ё  ҳою  ҳавасига  у зо ҳ  одамсиз. Ш уни  
каш ф  эт ганим боис қачондан бери руҳим  қанот ланур.

Ҳ а р  неки  т и л а ги н т з  пеш онангизда  чарацлаган офто- 
би ш аън ўлғай!..»

Кўкси илиқ ҳислар билан тўлган М уҳаммад Аваз 
бир ҳазин оҳ чекди, хатни буклаб қўйнига соларкан, 
ҳозироқ М оҳбону қош ига парвоз қилгиси, аллақачон 
дилини ишғол қилган париваш пойига йиқилганча, бор 
дарду ҳасратини тўкиб-солгиси келди. Омонат дунё кун 
сайин дилини умид нури ва ҳаёт нашидаси билан тўлди- 
раётганини парилар парисига тўлиб-тош иб айтиши 
керак. Ҳайҳот, кош ки бунинг иложи бўлса, ахир, не-не 
олғир каслар кечаю кундуз бедор қўриқлайдиган ўша 
маконга кириш  осон эканми?

М уҳаммад Аваз бўлмага сиғмай қолди. Анчадан ке
йин ўзидан ўтганини ўзи билиб, палакни хонтахтада 
авайлаб ёзди ва бошқатдан томоша қилди. Ҳайратига 
яна ҳайрат қўшилиб, қибла сари деворга осиб қўйди. 
Эшикдан кирганда жонлуғлар ногаҳон тирикдай кўри- 
нар, хона ю засига сакрай  тушиб, ирғишлаб қочади- 
гандай туюлар эди.

Ажаб совға! Не сирни пинҳон тутмиш ботинида?
М уҳаммад Аваз, тун бўйи яхши ухламай, М оҳбону 

кўп илмдан воқифлиги, палак у  кеча-кундуз чеккан 
захмат меваси эканлиги хусусида узоқ ва қизғин му- 
шоҳада юритди, ҳатто эрталаб Регистон сари отлан- 
ганда ҳам шу ҳақда ифтихор билан хаёл сурар ва ўзи- 
ча кулимсирар эди.

*  *  *

М ирзо Улугбек мадрасаси қарш исидаги кошинко- 
рий либос кия бошлаган, ҳатто шаҳардаги бош қа оғала- 
ри билан рақобатга кириш ган иморат чиндан ҳам са- 
лобатли эди. И кки гумбази билан икки минораси нақд 
кўк  тоқига тиралган, аниқроғи, самони устун каби 
кўтариб турар, ҳали яна юксалиб, юлдузлар ошёнига 
етадигандек эди.

Муҳаммад Аваз шошилмай М ирзо Улугбек мадра
саси томон бурилди, майда ислимий нақшлар чекилган 
дарвозадан кирар экан, беихтиёр чеҳраси нурланди. 
Мудом эрталаб ишни бошлашдан олдин мударрис-алло- 
малар қошига келар, ҳар бири билан қую қ саломлашиб, 
ҳар биридан кўнгил сўраб, оқ фотиҳа олгач, хотиржам 
изига қайтар эди.

Бутун дастлаб мавлоно Дўстий Самарқандий билан 
(у ш оирликка ҳам ҳавасманд) дийдорлашди. Элу юрт 
фойдасини чўтлайдиган меъмору муҳандислар ҳақида 
битилган, сиёҳи қуримаган рубоийсини эшитиб кўнгли 
тоғдек ўсди. Ш ирин суҳбатни мударрислардан Мулла 
Охунд, Мулла Қози Соқий Зоминий таш риф и яна ҳам 
обод қилди. Хусусан Мулла Қози суҳбатидан баҳра- 
манд бўлгани туфайли беҳад рухданди.

У асли зом инлик бўлиб, бутун С ам арқанд музо- 
фоти ва саройда алоҳида нуфуз соҳиби эди. Дунёвий 
ва руҳоний илмларни пухта эгаллагани сабабли, Яланг- 
тўш тенгсиз ҳурматга лойиқ топди. Имони бутунли- 
гига ишонч ҳосил қилгач, шаҳар қозилиги ва М ирзо 
Улугбек мадрасаси мударрислигига тайинлади. Кейин- 
роқ у, сўлим гўшада Мадраса тиклагач, улус орасида 
тағин ҳам ю ксак обрў орттирди. П ок ниятли киши- 
лар таъриф ига тушган илму урф он уйида турли фан- 
лардан ўзи сабоқ бера бошлагани айниқса савоб усти
га савоб бўлди.

Айни чоғда Мулла Охунд уш бу маълум ва машҳур 
илм даргоҳидан ҳам қадамини узмас, салоҳиятли мул- 
лаваччаларга ҳикмат, хуқуқ ва мантикдан сабоқ ула- 
шар, айниқса, араб тили бўйича ўтадиган дарслари 
қизғин тортиш увлар туғдирар эди.

— Қадамларига ҳасанот, — деди мавлоно Дўстий, 
очиқ чеҳра билан. — Н имадан қуруқ қолдингизки, 
бунча югурадирсиз?

— Мавлоно, назм  ва бадиият борасинда мунозара 
белгилаган эрдик, — деди Мулла Охунд. — Аксига олиб 
кечикдим. Шу боис шошилган жойим!..

—  А са талабали к  устодни  кутм оқликдир.
— Алҳол, узр, фикримча, асл талабалик илм сар- 

ҳаддарига интилиш  демакдир. Қолган ҳар неки ури- 
ниш лар қанотсиз парвоз қилиш  таш виш ини чекиш  
билан баробар!..

Устод Мулла Охунд айтган ўткир мулоҳазага тан 
берган мавлоно Д ўстий мулойим жилмайди ва ҳур- 
мат ю засидан енгил таъзим  қилди. Ўша заҳоти тала- 
балар  ораси да  зе ҳ н и -ф и к р и  ти н и қ  йиги тлар  анча 
кўплиги ш укроналар билан эътироф  этилди ва суҳ- 
бат Ялангтўшбий Баҳодир саховатпеш аликда салаф- 
ларидан қолиш маслиги хусусидаги хулосага бориб та- 
қалди.

М адраса ҳовлиси ўртасида қўйилган, адресу ким- 
хоб кўрпачалар тўшалган чорпояда андиша-одоб дои- 
расида кечаётган гурунг М уҳаммад Авазга гоят маъ- 
қул бўлган, зеро  устозлар дийдоридан кўнгил узол- 
май ўлтирар эди. Ахийри, ноилож узр сўраб, зарур 
юмушлар кутаётганини айтди-да, тез-тез одимлаб дар
возадан чикди. Тўс-тўполон майдон чеккарогида М ул
ла А бдужабборни учратди. Ж ом акор  кийган, бети-со- 
қолига чанг қўнган, анчайин касалванд тую ладиган 
устодни Наврўз айёми билан қутлагач, елкасидан тог 
қулагандек бўлди.

Устод ф отиҳасини олгандан кейин М уҳаммад Аваз 
ёғоч ҳавоза зиналаридан ж анубий гумбаз учига кўта- 
рилиб, усталар билан ёнма-ён ғиш ткорлик қилди. Пе- 
ш инга яқин  ички зинали йўлакдан шимолий минорга 
чиқиб, уста Ф армон Кеш ий билан шогирдлари сафида 
муқарнас ш араф аларини зарб этиш билан шугуллан- 
ди.

Тушликдан кейин Регистонда шовқин-сурон, тала- 
т 5^п авжига минган бўлиб, барча ғайрат-шижоат кўрса- 
тиш учун интилар, зимдан ўзаро мусобақа қилар эди. 
Иморат айланасида ўрнатилган пасту баланд ҳавозаларни 
қуллар ва мардикорлар лопиллатиб одимлар, бир-бир- 
ларига далда бўлиш, бир-бирларини қўллаш учун: «Бўл,

ҳо-о, бўл!» — дейишиб, юқорига обаки ғишт ва тайёр 
кошинбуруш булакларини таш ир эдилар.

М айдонда оёқ қўйгани ж ой топилмайди. Ҳавоза- 
лар тагида сиркор кош инлар тўдаланган, яроқли-яроқ- 
сиз буюмлар, арча, чинор ва терак пайрахалари, мар- 
мар синиқлари сочилиб ётар эди.

Афросиёбда азалдан мавжуд хумдонларда пиширил- 
ган ғишт ва кошин тўлдирилган кажавалар, қамиш каш- 
шуклар ортилган қўш ўркачли туялар, хачирлар майдон 
сари тўхтовсиз қатнаб туради. Ора-сира устидаги тоғдай 
юкни писанд қилмай солланиб келаётган филлар кўзга 
чалинади. Туябонлару филбонларнинг жахд билан қич- 
қириб сўкинишлари қулоқни қоматга келтиради.

М уҳаммад Аваз уста Ф армон Кеш ий билан ш огирд
лари санъатига таҳсин ўқиб пастга тушди ва тинмай 
нари-берига югураётган кимсалар оқимига аралашди. 
Таниш-нотанишлар унга парво ҳам қилмас, ким қан- 
дай юмуш билан машғул эканлигини икки дунёда ҳам 
билиш маҳол эди. Атрофии қоплаган ж онсаракликни 
хомуш кузатган кўйи равоқ тагида туриб қолди. Шу 
пайт ёнига ранг-қути учган уста Пўлат келиб, қулоги- 
га ниманидир шивирлади. Ўша заҳоти босиқ оҳангда: 
«Устод билан маслаҳатлашмоқ даркор!» — дея Мадраса 
ҳовлиси томон жилди.

Мулла Абдужаббор тахбин — теп-текис махсус су- 
пада ш огирдлари билан ичкари пеш тоқ кош инбуру- 
ш ини тераётган эди. Белбогига икки тараф и  ҳам ўткир 
теша, қулоғига учи йўнилган қалам қистирган, оппоқ 
яктак  кийиб, печи калта ипак  салла ўраган  устод 
шогидлари узатган кош инларни синчиклаб текш ирар, 
сўнг аста тархда белгиланган ж ойига қўяр, заррача 
шошилмас, хотирж ам эди.

— К ош инбуруш  пеш тоқ зийнатидир , — деди у 
ж им ликни бузиб. — Бул юмушга уннамоқдин аввал 
пеш тоқ ўлчамларини пухта билмоқ жоиз.

М уҳаммад Аваз бир маҳаллар устод бу сўзларни 
ўзига ҳам қайта-қайта уқтирганини эслади, эсларкан,

қат-қат ажинли бети, тириш иқ пешонаси, қавариб бу- 
ришган кафтларига ҳам афсус билан, ҳам меҳри ийиб 
тикилди. Нетонг, кошин тўдасига суяб қўйилган эгри- 
бугри ҳасса устод қарилик остонаси сари юзлангани- 
ни таъкидлаган каби мунғайиб турарди.

— Нечун хомушсиз, ўтлим? — сўради у, бир муд- 
дат юмушидан чалғиб. — Бирон кор-ҳол бўлдими?

— Ш укр, осойишталик.
— Унда не маломат қайғусини чекурсиз?
— Камина қайғуси соябонимга аёндир.
— Қайғунгиз бисёр. Қай бири хусусинда сўзлай- 

сиз?
— Камина бунда кун сайин бебошлик илкини тута 

бошлаган тартибни айтамен. Сезишимча, усталар де
вон мирзаси Набихўжа жанобларидин норози ва кўпла- 
ри ишдан совимишлар.

— Боис?
— Боиским, уч ойдин буён маош  тўланмас. Бу 

аҳволда яна ўн беш йил қону зардоб ютмогимиз та
йин. Устод, ахир, мадрасаи Улугбек атиги беш  йилда 
бино бўлган.

Қировлаган ўсиқ қош лари ўртасига тугун тушган 
Мулла Абдужаббор хомушланган кўйи сукутга толди. 
Ботиқ кўзларида ботини бўйлаб кечаётган эврилиш- 
лар ифодаланган эди.

— Ўғлим, бирламчи, бу гумрохдикдин Ялангтўшбий 
Баҳодир бехабар бўлса керак, — деди бир оздан кейин 
хўрсиниб. — Иккиламчи, М ирзо Улугбек боглаган ка- 
мар Ялангтўшга тўғри келмас. Шуни англайсизми?

— Англаймен. Аммо Баҳодир куч-қувватда ҳам, ха- 
зинаи салоҳиятда ҳам ўзини ҳеч бир подшохдин кам 
санамас.

— Биллоҳ, бунда ҳақиқат бор, ўғлим, — Мулла Аб
дужаббор кузалган кўркам соқолини авайлаб силаган 
бўлди. — Очиғи, ул зот қурилишдан ҳеч нарсани аяган 
эмас. Тилла-кумушми, донми ёки бош қа нарса, қисин- 
м айдир. Ҳатто м инг қулини  и х ти ёр и м и зга  бериб

қўймиш. Н абихуж а каби кимсалар қилмиши эса иши- 
м из белига тепм оқда. Боз устига, чамамда, у зим из 
андак ношудмиз, ж идду ж ақдимиз суникроқ!..

«Ўзимиз?..» М уҳаммад А ваз хиёл оғринди, ҳатто 
устодга сездирм ай ботинан қизиш дики, м ияси чат- 
наб ёрилгудек булди. Ҳалига қадар нош удлиги ёки 
уддабуронлиги хусусида ж иддийроқ уйлаб кўрм аб- 
ди.

Д абдурустдан узини гуноҳи азимга ботган кимса 
сифатида тасаввур қилди, ахир, усталар бош ини ту- 
зукли қовуштира олмаганини Худодан яш ирмаган экан, 
бандасидан қандоғ яш ирсин!?

Ҳайҳотки, одамзот фаҳми калталиги ёки ж уръати 
суст эканлигини ҳар доим ҳам сезмайди, гоҳо сезган 
тақдирда ҳам сир бой бермайди. Бировлар соясида 
сургалиб ю риш ни касб қилиб олишдан маъқулроғи йўк,, 
иложи топилса-ю, сурлик баш арага ниқоб қилиб тор- 
тилса яна яхши!..

М уҳаммад Аваз хаёлдан бушаб, енгил хўрсинди- 
да, устод ўгитларига интиқ турган ш огирдлар ёнига 
қўшилгиси, улар билан елкама-елка бўлиб тер тўкки- 
си келди. Ер остида илон қимирласа биладиган устод 
муддаосини фаҳмлаган каби юмш оқ кулди. Хиёл за- 
ҳил, аж инлар тилимлаган ёноқларига нозик истеҳзо 
билан омухта хайрихохдик қўнди.

— Ўғлим, беҳуда кую нмак нафсиз. Қирқига чида- 
ган қирқ бирига ҳам чидайдир. Худойим сизга сабр- 
тоқат берсин!..

Мулла Абдужаббор тахбин сари юрди, шогидлари 
билан кўз уриштириб эгиларкан, ҳаракатида йигитлар- 
ники каби тетиклик бор эди. Кош инбуруш  пири са- 
налган бу одам, улкан таж риба тўплаганига қарамай, 
ҳамон ўз ишидан қониқмасликни одат қилган, бирор 
жойда тарҳ ёки сифат талаби сал бўзилса, эринмай ҳам- 
масини қайтадан бошлар эди. Ҳозир шогирдлар анча 
таъби бузилган устодни ю ракларини ҳовучлаб кузати- 
шар, ҳар бири жаримага тушиш ёки жазога тортилиш-

дан чўчиётгани англаш илар эди. Ниҳоят, устод ёғоч 
тоғорадаги дўғоб — оппоқ ганч қоришмага кўз қири 
билан ишора қилиб: «Шошилинг. Қотиб қолмасин!» — 
деб буюргач, енгил тортиб, чеҳралари ёришди.

М уҳаммад Аваз яна шамолдек елиб ўтган ёшлиги- 
ни, мана шу йигитчалар каби устод атроф ида парво- 
на бўлиб ю рган дамларини хотиридан кечирди. Кўп 
масъуд, к5^п саодатли дамларни аллақачон бой бериб- 
ди, надоматки, буни ҳатто сезмай ҳам қолибди. Эрта- 
сини эмас, кўнглини, ҳатто орзу-умидларини ҳам ча- 
роғон айлаган ynia фаслни ҳеч қачон унутмаса керак.

У суви ярим тоғорага эланган ганч сепа бошлаган 
шогидларни, дўғобни қандай қориш тириш  лозимлиги- 
ни ҳаф сала билан туш унтира бошлаган устодни яна 
бирпас кузатгандан кейин дарвоза сари шошилди.

Рости, ҳали гумроҳона фикрлабди. Ҳали устод кек- 
салик бўсағасидан йироқ! Д авру даврон бўҳронлари- 
дан эсон-омон ўтиб келган ҳунар киш ини ҳадеганда 
қаритмас!..

Ола-ғовур майдон билан юзлаш аркан, яна бир қар- 
зини эслади. Кеча Сиёб бўйида, сайру томоша пайти- 
да, дорилш ифоия сари бориб, ранг ва мўйқалам аф- 
сунгари  саналмиш  М уҳаммад Д арвеш  С ам арқандий 
дийдорига тўймоқни ният қилган эди. Йўл-йўлакай қуш 
сутидан бўлак ҳамма нарса сотиладиган Сиёб бозори- 
га оралаб, турф а нозу неъматлар харид қилди-да, жа- 
дал О бираҳмат сари жўнади.

*  *  *

К5^клам иссиғида лоҳасланган Муҳаммад Аваз Шо- 
ҳизиндага ёндош кўча билан шарқ томон анча ошиқиб 
юргандан кейин кошинкорий айлана бино — дорилши
фоия яракдаб кўзга ташланди. Ислимий нақшлар чекил
ган дарвоза олдида тўпланган, ичкари кириш-кирмаслик- 
ни билмай саросималаниб турган мижозлар билан са
ломлашиб, илгари босаркан, негадир мийигида кулди.

Саховатли баҳор бу гўшадаги дарахтлару сабзаларга 
ҳам ж он  бағишлаган, тепада қаАдирғочлар чугурлашар, 
ҳовли ўртасидаги ш иш адек ярқираётган ҳовузда зангори 
осмон, бинонинг деворий нақшлари, улғайиб қолган қай- 
рагочлар акси тушган эди. Бино ичкариси айлана айвон 
бўлиб, гул чекилган устунлари икки қатор саф  тортган, 
бағдодий эш иклар орқали баҳаво хоналарга кирилар эди. 
Бетоб кимсалар учун мўлжалланган уш бу булмалар Мад
раса ҳуж раларини эслатар, бариси ганч билан сидирга 
сувалган ва турли ж иҳозлар билан безатилган эди.

Ҳовуз буйидаги беж ирим ишланган чорпояда қад- 
ду қоматларидан ш ижоат, ранг-рўйларидан ақлу ид- 
рок нури ёгилиб турган турт чол гурунглаш иб 5^ги- 
рибди. Чамаси, ш айхур-раис Абу Али ибн Синодан 
мерос қолган «Тиб қонунлари» китоби устида муро- 
сасиз баҳс борар, қом атини хиёл  букиб олган бош 
ҳаким ж аноблари — Абдулмалик Давоий андак қизи- 
шиб ваъз айтар эди.

Муҳаммад Аваз муқаррар қиёмига етган суҳбатни 
булгиси келмай, недир истиҳола билан айвонда тухта- 
ди. Т аш риф и ҳақида ю гурдак хабар  еткази ш  учун 
ош иққанидан хушнуд булди. Суҳбатни боқий қилган 
бош ҳаким истиқболига шошилиб келганда улус ко- 
рига яраётган уш бу маскан Ялингтуш таш аббуси би
лан қурилганини уйлаб турар эди.

— Қаранг-а, мавлоно, бу эрта сизни қумсаб, эсла- 
ган эдим. Хизрни йукдасам буларкан!

— Қуллуқ! — деди у  мутаассир булиб. — Устод 
саломатмилар?

— Ш укрки, бугун пийрим суяклари енгилдир.
— Н авруз қадами қутлуг келибдир-да.
— Ш ундоғ, мавлоно, шундог! Биласиз, ҳаким лар 

султони Ибн Сино, аж аб эрмаски, Н авруз нафасидин 
улук тирилса, деб баш орат қилганлар.

Абдулмалик Д авоий ҳазратлари, ф ақат уқиб-бил- 
ганлари эмас, курган-кечирганлари асосида ф икр юри- 
тиш га одатланган кимса эди. Ёшлик ф аслини ж ам и

илмларни, хусусан тиббиёт билан кимёни эгаллаш ма- 
ш аққатига бағишлаган бўлиб, ҳатто назм  санъатидан 
ҳам баҳра топгувчи эди.

Тибга оид дастлабки сабоқни Бухоро мадрасасида, 
мударрис Қори М ирёқуб ибн Салоҳиддин қанотида ол
гач, бирдан саёҳат ихтиёр айлади. Мақсади ер юзини 
кўриш, илму урфонга бўлган ташналигини тўлароқ қон- 
дириш, яхши-ёмонни пухтароқ ажратиш  кўникмасини 
ҳосил қилишдан иборат эди. Падари бузруквори Шаҳо- 
биддин ал-Розийдан оқ фотиҳа олиб, олис сафарга жўна- 
ди-да, фалак гардиши билан, савдогарлик ниқоби ости
да, Хуросон, Ҳинд, Руму Арабистон, ҳатто Фарангда
бўАДИ.

Такдирни қарангки, Арабистон саф ари чоғида, омад- 
дан айри тушиб, дарду дунёси қоронғилашиб юрганда 
бобирийлар авлодидан бўлган М ирзо А зиз исмли зо- 
дагон билан учраш иб қолди. М ирзо А зиз даврининг 
Абу Али ибн Синоси дараж асига етган, ҳатто шоир- 
лик билан ном қозонган Абдулмалик Д авоийни Ак- 
барш оҳ саройига таклиф  қилди. Ҳиндистон каби аф- 
сонавий мамлакатга бориб, олимлари билан танишиш, 
табиблари беморларни қандай даволаши, дориворлар- 
ни қандай тайёрлаш и сирларини ўрганиш  орзусини 
аввалроқ дилига тугиб қўйган ж аҳонгаш та йигит учун 
бу чорлов айни муддао бўлди.

Дастлабки учраш увдаёқ А кбарш оҳ кўзлари завқу 
ш авқ билан ёниб турган, орзулари мўл ватандоши фа- 
зилатларини ю қори баҳолади, ҳатто айрим оғизга туш 
ган каш ф и ётл ар и  билан  таниш гач , унга нисбатан  
кўнглида меҳр ва муҳаббат илдиз отди.

— Ж аноб  Абдулмалик, фаҳмингиз ва фаросатин- 
гиз чандон ўткирлигини сезаман, — деди у  муҳташам 
саройда кечган бир суҳбат чоғида. — Вақтингиз би
лан билимингизни аямай, сиҳатга қалқон бўлгувчи бир 
пурм аъно рисола битсангиз, анда гиёҳлар ва овқат- 
ларнинг нодир хусусиятларини таъриф  этсангиз. Ш ун
дог рисолага муҳтожлик сезамиз.

Абдулмалик Давоий Акбарш оҳ муддаосини руёбга 
чиқариш  ҳамда саройда эътибор қозониш  учун қарийб 
уч йил вақт сарфлаб, мувашшаҳ усули билан, тиббиёт- 
га дойр назмий китоб битди. Ҳ иж рий 1004 сана, ми- 
лодий 1597 йилда уни Акбаршоҳга такдим этди, ҳур- 
мат юзасидан унга ном топиб бериш ини сўради. Н о
зик мулозимат бобурий ҳукмдор кўнглига хуш ёкди, 
рисолани мириқиб ўқигач: «Мавлоно, хўб бўлибдир, 
Ибн Сино достони ила бемалол беллашур, номи «Фа- 
войил ал-инсон», бўлғай»*,— деди жилмайиб, сўнг, пар- 
воначини чақириб, назм  тили билан алломаликни адо 
этолган муҳтарам зотга зарбоф  тўн ёпиш ни буюрди.

Индалло, айни қирчиллама найти, қирқни қоралаган- 
да такдир Абдулмаликка шундай кулиб боққан эди. Дунё 
бири кам эмасми, кутилмаганда фалокат келди: бобу- 
рийлар сулоласининг энг иқтидорли вакилларидан бири 
саналмиш Акбаршоҳ ёруг дунё билан видолашиб, тахт- 
ни ўғли Ж аҳонгир М ирзо эгаллади. Улуг бобоси ва па- 
дарига садоқатини исботламоқчи бўлган Ж аҳонгир тур
ли ислохдарга шўнғиб кетди, айни пайтда, ж ини суйма- 
ган кўпгина аъёнлар қаторида, баланд мартабага интилиб 
турган Абдулмаликни саройдан четлаштирди. Руҳи чўккан 
йигит ноилож Ҳиндистонни тарк этди ва М овароун- 
наҳр тупроғига қадам босди. Бахтига шу кунларда эски 
ошнаси — муаррих аллома, мусаввир ва шоир Муҳам- 
мад Дарвеш Самарқандий Улугбек мадрасасида бош му
даррис эди. У номи етти иқлимга таралган табибни қучоқ 
очиб қаршилади, Ялангтўшбий билан маслаҳатлашиб, 
унга мударрислик рутбасини кийдирди...

— Табиб ж аноблари, қани, энди кам инани устод 
ҳузурига бошланг, — хиёл чўзилган ж имликни бузди 
М ухаммад Аваз. — Тоқатим тоқ бўлиб борадир.

Чеҳраси ва нигоҳида жиддийлик зуҳурланган Аб
дулмалик Давоий, ж оним  билан, деган маънода қўли- 
ни кўксига кўйиб, йўл тортди. Салдан кейин ўртароқ-

‘«Инсонларга фойдалар».

даги багдодий эш икка рўпара бўлишди. Эшикдан ки- 
ришганда М уҳаммад Дарвеш  ж им ж ит бўлмада, дереза 
тагида тўшалган қўш қават адрас кўрпачада ёнбошла- 
ганча, Ҳ азрат Алишер Навоий «Чор девон»ини муто- 
лаа қилаётган эди. Ногоҳ киртайган кўзлари чақнади: 
кутилмаган таш рифдан чироқ ёқилгандек дили ёриш- 
гани, кўкси  тоғдек кўтарилгани, ниҳоят, бу дунёда 
ҳали ўрни ва қадри борлигини эътироф  этгани англа- 
шилди.

— О монмисиз, устоз? — М уҳаммад Аваз чўккан 
ж уссан и  бағрига босганча орзиқди . — Қ ош ингизга 
ф ақирни интизорлик етаклаб келмиш. Яна... Наврўз! 
М уборак бўлсин!

— Қуллуқ, ўғлим! Хуш келибсиз! — М уҳаммад Д ар
веш  инқиллаганча аста ж ойига чўкди. — Ф ақат ками
на қиёф асида Н аврўзга яраш адиган ҳеч вақо қолма- 
ган-да!

— Устоз, сиз битаётган ғазаллар наф ақат Наврўз, 
бутун заминга яраш иб тушгай. Тасвир бобида айниқ- 
са беназирсиз.

— К аж раф тор ф алак ж исм у ж онимни эрта қарит- 
ганидан нечун сўзламайсиз? — истеҳзо билан юмшоқ 
кулди чол. — На чора, ф ақи р  эъзозлаган ҳунар бо- 
шимга ғавғолар солмиш!

— Л окин қадрингиз чандон баланд!..
— Хайриятким, с из каби оқибатли ёру  ош нолар- 

дан бенасиб эрмасмен.
— Камина сиз чизган сувратлар ош ифтасимен.
— Кўп яшанг, — деди устод фахрланиб.
— Бекор ётмай... юмуш битирган кўринасиз.
— Янги девонимга нуқта чекибмен.
— М уборак бўлғай, пири комил!
— Қуллуқ, ўғлим. Хўш... ани Дўстмуҳаммад ибн 

Мулла Муҳаммад*, илкига кўчириш y^iyn топширсангиз. 
Битириб берса охират сафарига беармон кетурмен.

*XVII асрда яш аган маш ҳур хаттот.

— Амрингиз вожиб, устод, — деди М уҳаммад Аваз, 
хиёл бош эгиб. — И ж озат этсангиз, ҳош ия безаклари- 
ни камина солурмен.

— Кўп маъқул, ўтлим. Сизнинг гайратингиз ва ди- 
дингизга инонурмен.

Заҳил тортган қотма бетидан касалвандлиги сези- 
либ турган М уҳаммад Дарвеш  ш огирдига миннатдор
лик билан зимдан куз ташлади ва наф асини ростла- 
моқчи булган каби теран сукутга толди. М уҳаммад 
Аваз устози толиққанини пайқаб хиж олат чека бош
лади. Айни пайтда бисотидан таскин ва наж от бахш 
этувчи суз қидирар, эй, фалак, қарилик кургилик экан- 
да, деган ф икр миясида чарх урар эди.

Ҳ алидан б ери  А бдулмалик Д авоий  устод  билан 
ш огирд уртасида кечаётган илиқ суҳбатни ж имгина 
тинглар, кўнгли бир четида ҳавас ўти ёнар, алланечук 
сархуш ликка чулганиб борар эди. Тиз чуккан куйи 
тавозе сақлаган йигитнинг чўғдек чақнаётган кузла- 
ри, кенг пешонаси, бакувват елкаларига тикилиб, ш ун
дай утлонни қанотига тортган киш и нақадар бахтиёр 
булишлигини уйлар эди.

— Ўғлим, Мулла Абдужаббор саломатмилар? — ни- 
ҳоят яна суз қотди Муҳаммад Дарвеш. — Ул муҳтарам 
зот ҳам энди мен каби ож изу нотавонлар қаторида!

— Ҳали қариликни тан олганларича йуқ! — мам
нун жилмайди М уҳаммад Аваз. — Ҳануз эртадан қаро 
кечгача қимирласалар ҳам чарчамаслар. Иморат дево- 
рига суйканмаган купим беморман, деганлари куло- 
гимда.

— Ҳа, уғлим, ҳар ким суйганига суйканур.
— О ш нангиз, қуйиб берсалар, ҳовли-ж ойларини 

унутиб, ҳавозалар тагида ухлайдирлар. Ёстиқлари — 
гишт ёким болор!..

Чеҳраси хиёл қизилланган М уҳаммад Дарвеш М ир
зо Улугбек мадрасасида мударрислик қилган чоглари- 
ни хотирлар экан, Мулла Абдужаббор диди уткир му- 
ҳандис эканлигини, наққошлик ва меъморлик илмини

сув қилиб ичганини, ҳар қандай мурид дастлабки учра- 
ш увдаёқ феъл-атворини ёқтириб қолажагини тавсиф- 
лай кетди. Улкан илм даргоҳидан айри тушгани учун 
афсус чекди-да, қисқа сукут сақлагач, Ялангтўшбий Ба- 
ҳодир қурдираётган иморат аҳволини суриштирди.

Н огаҳон яраси  тирналган  М уҳаммад А ваз бутун 
шаҳар аҳли нигоҳида турган улкан қурилиш беҳад чўзи- 
либ кетганидан нолишга тунтди, анча қизишгани боис, 
пешонаси терчилаб, ҳатто томоғи қуруқшаб қолди.

— Ҳукмдор чамаси хайрли ишдан совиган, — суҳ- 
батга аралашди Абдулмалик Давоий.

— Бунга ишонгим келмас, — деди М уҳаммад Д ар
веш, қатъий тарзда. — Ялангтўш унча-мунчада сови- 
мас. Билагида кучигина эмас, калласида ақли ҳам бисёр 
эрур. М инг афсуски, гоҳида ҳар не имконини ёнида- 
гилар измига бериб қўядир.

— Анинг тегирмонига сув қуймоқ пайида бўладир- 
лар! — яна қизиш ди М уҳаммад Аваз. — Ҳукмдор буни 
билиб билмасликка оладир, негаки, бундан ўзи  ҳам 
манфаатдор!

— Ана энди хўб фикрладингиз, ўглим, — Муҳам- 
мад Дарвеш  нигоҳида бир ташвиш ёнди. — Ҳукмдор 
тегирмонини ю ргизиб туриш ни касб қилиб олганлар 
беҳисоб топилур. Алардин бири бош вазир Бобохўжа- 
дир. М уридлари дини исломни манфаатига қалҳон ай
лаган бул кимсани бошларида тутадирлар, неки луқма 
топсалар анинг ўпқон каби ўйилгон оғзига соладирлар.

— Алҳазар, алҳазар! — деб бош тебратди табиб.
— Индалло, вилоятда Бобохўжа М услим нуф узи орт- 

гандин ортиб борадир. Ҳукмдор не қилсин, шундай 
дасти узун кимсалардан тиргак излаш ва алар хоҳи- 
ши билан ҳисоблашишга мажбур!

— Локин улус ани ёқтирмайди-ку! — деди М ухам
мад Аваз.

— Улус кўнгилчан, наф ратини  ичида сақлаш дан 
нарига ўтмас, — салмоқ билан давом этди устод Му- 
ҳаммад Дарвеш . — Ф икри ожизимча, сарой бўрила-

ридан Ш айх Ҳош им бирламчи куш андаси, ҳартугур 
ўш а Бобохўжа пайини қирқм оқ тилагида эрмиш!..

— Ҳайҳот, Бобохўжа Муслим бий бурнига бурун- 
дуқ солгани рост шекилли? — деди афсус билан Аб
дулмалик Давоий. — Агар рост бўлса, бундин ф ақат 
ф уқаро ж абр тортадир.

— Биродари азиз, ёлгони йўқ, саройда ўралаш иб 
юрганимда барини кўрдим. Ялангтўшга ачинамен!..

— Устод, узр , ачиниб бекор  қиласиз, — таъзим  
баж о қилди М уҳаммад Аваз. — Ялангтўшбий ҳам биз 
каби ож и з банда саналур. Гоҳо адаш са адашар. Лекин, 
имоним комилки, тож у тахтини асраш  йўлида Бобо- 
хўжага ўхш аган туллак кимсалардан лак-лакини туп- 
роққа қориш тириб ташлагай!..

— Ўғлим, тасаввур қилингки, лочин биттагина, ёлгиз! 
Зоғлар эса минглаб, ҳатго бех^соб! Ш ўрлик лочинни, 
чор тараф дин ўртага олиб, кўзларини ўймоқ қасдида 
уринадирлар, ўткир тумшуқлари билан тинимсиз чўқи- 
лаш гани-чўқилаш ган!..

М>ос,аммад Аваз бу мудҳиш м анзарани сал-пал кўз 
ўнгида гавдалантирди, ш унда ҳам барибир Ялангтўш 
тулкиф еъл кимсалар илкида осонликча ж он бериш и 
мумкинлигини сира ҳазм қилолмади. Наздида, қачон- 
дир Соҳибқирон Амир Темур меҳр берган тупроққа 
эгалик қилиб турган Баҳодир селу тош қин кўчирол- 
майдиган қоя эди.

М уҳаммад Аваз кекса қадрдонлари билан кўнгил 
узолмай хайрлашди, яна тез орада дийдор насиб эти- 
шидан умидвор эканлигини қайта-қайта таъкидлаб, 
дорилш ифоия заминини тарк  этди.

*  *  *

Қош қоронғиси билан Регистондан қайтаётган Му- 
ҳаммад Аваз Сиёб соҳилида кечган хурсандчилик орт- 
да қолгани, орадан ана-мана бир ҳафта ўтиб кетгани- 
ни ўйлаб ғашланди. Ҳовлига кириб келганда буткул

ҳолдан тойган, тинкаи мадори қуриган эди. Онаси кел- 
тирган бир коса ш ўрвани туширгач, аста-секин уйқу 
элитди. Эрта кечикмай аркка бориб, таъмирни давом 
эттириш и кераклигини эслади-да, барвақтроқ  ётди. 
Тонг-азонда онаси секин чақириб уйғотганда, уйқуга 
т ^ м а г а н и  учунми ёки бош қа сабабданми, боши ти
ним сиз ғувиллар, аъзои  бадани карахт, хаёли пари
шон эди. Бомдодни адо этиб, ул-бул тамадди қилгач, 
шошилганча ҳовлидан узилди ва кўп ю рмай теварак- 
атрофда аллабир тахдика ҳукм сураётганини ҳис этди. 
Ҳатто арк рўпарасида кўзларида недир ваҳима акс эт
ган турли тоиф али каслар олазарак  ўралаш иб юри- 
шар, гоҳо улар тўдалашиб, бир-бирлари билан нелар- 
нидир ш ивирлаш ар эди.

М уҳаммад Аваз қалинлиги қулочдан ошадиган, те- 
пасидан калхат ҳам учиб ўтолмайдиган мудофаа дево- 
рини кузатганча, ж им гина одимларди. Ногоҳ учбур- 
чак ш инаклар эътиборини тортди, хаёлга берилиб кет- 
гани боис қоровулликда турган аскарлар кўксига найза 
тираганини сезмади. Тиш-тирноғига қадар қуроллан- 
ган басавлат сарбоз таниб қолди-ю, тиши оқини кўрса- 
тиб илжайди, сўнг дарвозани очинглар маъносида ишо
ра берди.

Ялангтўшбий Баҳодир ф арм ойиш и билан яқинда 
қайтадан ҳар тараф лам а зийнат топган арк салобати 
ҳар қандай киш ини ҳайрат гирдобига улоқтирар эди. 
Айниқса, ичкари таъриф ига қалам ожиз: бир неча та- 
ноб келадиган боғ ўртасида мармар билан ишлов бе
рилган улкан сарҳовуз бўлиб, тўрт томонида тўрт нақ- 
ш инкор ш ийпонча тикланган эди; сокин хиёбонлар 
бўйлаб қора кўз оҳулар сол\она-сол\она юрар, четла- 
рида турф а гуллар очилиб ётар эди.

Дарвозадан кирилганда икки тарафда деворга қапиш- 
тириб қурилган пастқам  им оратлар эса ҳовли, уму- 
ман, ар к  чиройига бир қадар путур етказган  кўйи 
қўнғайиб турарди. Ёнларида зиналари бўлган бу уй- 
ларда хос мулозимлар, дарвозабонлар, сайислар, бако-

вуллар, ж о р и ял ар  ва бош қа ҳар  хил хизм атчилар  
яшардилар.

Дарвозадан беш юз қадамча ичкарида, навқирон 
чинорлар қуршовида пештоқига кошин зарбланган ҳаша- 
матли кош она буй чузганди. О баки гишт билан чор- 
кунжак алфозда солинган сарой олди-орқасида багдо
дий эшиклар урнатилганди. Олдиндагилари аркони дав- 
лат, бойлар ва зодагонлар, элчиларга, кетиндагилари 
ҳарам ахди — Ялангтуш хотинлари, канизаклар, хиз- 
маткорлар ва ошпазлар учун мулжалланган эди.

М уҳаммад Аваз ланг очиқ турган қайсидир эш ик
дан ганчкорий узун ва тор булмага кирди, пича тарад- 
дудлангач, ўнгга бурилиб, бош қа йирик долонга ўтди. 
Таъмири ҳали чала булса ҳам долон қиёф аси  беҳад 
очилиб кетган эди. Деворлар ва шифтдаги қабариқ на- 
қшлар, белбоғ ҳош иясидек нозик  заррин  чизикдар, 
ш арафа уйилган ойнадек силлиқ устунлар жаннатий 
бир улугворликни эслатарди.

Беихтиёр чексиз ҳайрат туйган М уҳаммад Аваз бу 
гўшада уз и юмуш адо этаётганига негадир ишонмади. 
Ш огирдлар йулига куз тутиб, париш он турганда адоқ- 
даги эшикдан ногоҳ қалдирғочлар янглиг вижирлаш иб 
канизаклар кириб келишди. Одатдагидек улар бир хил 
кийинишган, ю злари очиқ, дудоклари кулгига мойил, 
сурмали кузлари довдираган йигит кўксини гамза ўқла- 
ри билан яралар эди. Ёнокдари лола мисол ёнаётган 
Ҳ абибани танигандан кейин сал узини  тутиб олди. 
Ҳабиба ҳам таъмир таш виш и билан таш риф  буюрган 
меҳмонни таниди ва ҳамрохдари сари угирилиб нима
нидир шивирлади. К анизаклар бир-бирларига сирли- 
сирли боқишиб, яна чугурлаша-чугурлаша, таш қарига 
қанот қоқдилар.

— М еъмор ж аноблари, — деди Ҳабиба, сийнаси 
бир кўтарилиб туш ар экан, — маликам сизни инти- 
зор  кутаётир!

— Б оис? — деди  М уҳам м ад  А ваз, у зи н и  атай  
гулликка солиб.

— Х омакини битирибдир. Ҳ озироқ бориб кўрар 
экансиз. Берган ваъдангиз эсингиздами?

— Эсимда. Ф ақат бир истиҳоладин қийноқдамен.
— Гам емангиз. Бугун хобгоҳ сукунатда, — айёр- 

лик билан кулимсиради Ҳабиба. — Н аврўз ҳам жу- 
маи муборак ш арофати билан Ургут беги ҳукмдори- 
мизни зиёфатга чорлаган. Катта маликамиз Хуршида- 
ойим эса Х ож а Ҳ ош им оталиқ ҳазратлари  завж аи  
ҳалоли Зайнабхон ая кўнглини овлаш пайидадирлар.

Энди М уҳаммад Аваз анча тетиклашди, ҳатто Моҳ- 
бону дийдори насиб этаж агини уйларкан, кукси бир 
тотли сирқираб қуйди.

Салдан кейин  улар ичма-ич ш инам -сокин хона- 
лар, ял-ял товланувчи  пояндозлар  туш алган йулак- 
лардан ўтиб, таниш  багдодий эш ик қарш исида тухташ- 
ди. М уҳаммад Аваз билан бирров куз уриш тириб ол
ган Ҳабиба шам ёгдусида ялтираётган кумуш занж ирни 
аста ш иқирлатди. Ўша заҳоти эш ик товуш сиз очил- 
ди: остонада унг қулида қилқалам тутган, одмигина 
гулоби чит куйлак кийган, ю пқа матодан булган пе- 
ш онабанди хиёл қалам тегизилган ингичка қош лари- 
ни ёпиб-ёпм аган м алак сирли табассум  ҳадя қилиб 
турарди.

Ақлу ҳуш идан айрилаёзган  М уҳаммад Аваз Моҳ- 
бону қадду қом атига тикилиб туйм ас, лаҳза сайин 
ю раги куксини ёриб чиққудек булиб тепар эди. Ёпи- 
рай, туш ими ёки унги? И ш онгиси келмас, наҳотки, 
бу ш оҳона либосларга 5фалиб юрадиган 5^ша санам?

Ахийри, ҳамон довдираган куйи, маету масрур ал
ф озда ичкарига қадам босди. Хонада ҳеч нарса ўзгар- 
мабди. Дашт сукунати ҳукм сурар, бўёқ ҳиди анқир 
эди.

— М аликам саломатмилар?
— Оллоҳга шукр, соппа-согман.
— Қилқалам нозик қўлларингизни қабартирмасми ?
— Агар кўнгил қабармаса, қўл қабаргани нимага 

арзигай?

— С издек ҳусн ва истеъдод соҳибаси  кўнглини 
қабартириш га қандоғ ш аккок кимса ж уръат этаркин?

— Афсус, шундоғ ж уръатни сизда, сиздек меъмо- 
ри яктода кўрамен, — М уҳаммад Аваз ўнғайсиз аҳволда 
қолганини сезмаган каби малика давом этди: — Кўпдан 
қорангизни кўрсатмай қўйганингиз шу каби гуноҳин- 
гиз белгиси эмасми?

— Афу этгайсиз! — деди аранг Муҳаммад Аваз. — 
Тангри фаросатдин қисган бўлса иложим қанча, мали
кам!

— Не қилдик, Ҳабиба, кечирам изми? Яна аразга 
араз ила ж авоб айлаб изларига бурилмасинлар!

Кесатиқ аралаш  нозик ҳазил орада ҳукм сураётган 
нохуш ҳолатни орадан кўтарди. Ўзини тийолмай қол- 
ган М уҳаммад Аваз кулиб юборди ва қуш дек енгил 
тортди.

— Ҳ адян ги зн и  олганим дан  буён  бош им  кўкда. 
М ана, энди қиёмига етган асарингизни томош а айла- 
моқ умиди билан ошиқамен. С из эса ани кўрсатмоққа 
негадир шошилмайсиз.

— Нималар деяпсиз? Ул нарса қаршингизда-ку! — 
деди Моҳбону, товуши чиннидек жаранглаб. — Фақат 
шира босган кўзларингиз ани кўрмоқдин ожиздирлар.

— Андоғ эмас, кўзларим...
Ҳаяжонини босолмай қолган йигит: «Кўзларим жамо- 

лингиз нурига тоб беролмай хираландилар!» — деб хи- 
тоб қилишига бир бахя қолди. Ногаҳон остонадан бери- 
рокда ҳам ҳавас, ҳам армон билан қисиниб-қимтиниб 
турган Ҳабибага нигоҳи тушди-ю, тилини тишлади. Ле- 
кин дилидан кечиб, бўтзида қолган ran  малика билан 
канизакка бирдек англашилди.

Хиёл қизаринган, юраги гуп-гуп ура бошлаган Моҳ- 
бону М уҳаммад А вазга қиялатиб бир қаради, сўнг 
шошилмай тўрга одимлади ва рандаланган чорчўпга 
тортилган мато устидан бўз ёпқини туширди.

М уҳаммад Аваз наздида гўё шу палла кўкдан, ос- 
мону ф алак қаватларидан бўлмага илоҳий бир шарпа,

аниқроғи, илоҳий бир ш арора кириб келди. Унча кенг 
бўлмаган, м алика ва кан и закл ар  орзу-ум идларини  
яш ирган хилқат қиёф аси  илкис ўзгарди, зеро ҳар қари- 
чини алланечук сеҳру ж оду ўраб-чирмаб, ақ.л бовар 
қилмас бир тош қин қамраб олди.

Ажабо, бу не сиру савдо? Ахир, тунов куни ҳадя 
қилиб ю боргани палакдаги аломат лавҳа эмасми? М а
лика каш тадўзлик билан бир қаторда, мўйқалам юри- 
тишда ҳам шунчалар моҳир экан-да!..

М уҳаммад Аваз аста суратга яқинлашди. Ва ногоҳ 
ю зига бир аланга урилгандек туюлди. Офтоб, ш ер ва 
оҳу қиёф аси  аж аб уйғунлик касб этган бўлиб, ҳеч шуб- 
ҳасиз, м аж озий маъно таш ир эди. Ҳар бир бўёқ за- 
мирида ниҳон мантиқ айниқса киш ини беф арқ қол- 
дирмас, баҳсу мунозарага чорлар эди.

М уҳаммад Аваз ана шу мантиқ тубига етолмай ич- 
ичидан ож изона хўрсинди. Ҳар замонда М оҳбонуга 
кўз қирини таш лаб қўяётган йигитни айниқса икки 
бурчдаги одам қиёф али қуёш лар сеҳри кўпроқ ҳай- 
ратга солаётган эди.

Ф алак бурж ларидан  кучлангани сези ли б  турган  
қуёш лар аж и б  гулзорни симобий ш арорага буркаб 
порлайди. Ш ерлар катта очилган оғизларидан ваҳшат 
сачратиб, гўё борлиқни бош ларига кўтариб ўкиради. 
Оҳулар вужудлари куч-қувватга тўла баҳайбат махлуқ- 
ларга ҳадик ила тикилишади, ж овдираш ади ва ҳатто 
қорачиқлари тубидаги тахдика учқунларигача йилти- 
раб кўринади. Ш ерлар қиёфасида шахт ва салобат қанча 
кучайтирилган  бўлса, оҳулар сийм осида беозорлик 
шунча майин иншо этилган эди. '

М уҳаммад Аваз бир сўз айтиш га ож из, музлаган 
каби тили айланмас, ҳайратини яш иролмай орзиқар, 
гоҳо нимадир бўғзини чўғдек куйдирар эди. Қилқалам 
билан бўёқлар шу қадар қудратли бўлиши мумкинли- 
гини, қаҳр ила ш афқат аталмиш бири-биридан бениҳоя 
олис икки туйғуни қай йўсинда бу қадар аниқ ифода- 
лай олганлигини ақлига сиғдиролмай саросимада эди.

— М еъмор жаноблари, уйқуга кетибсизми? — ни- 
ҳоят юмшоқ кесатди М оҳбону. — Андоғ бўлса тезроқ 
уйғонинг, камина ф икрингизга муштоқмен.

— Маликам, аф у  этгайсиз, — аранг ўзини ўнглади 
М уҳаммад Аваз. — Тўгриси, ф икр билдирмоққа ҳолим 
йўқ!..

— Ёлгон сизга яраш мас эркан.
— Айтмоқчи бўлдимки, бул нарса мақтовдин ба

ланд!..
— Камина мақтовга зор эмасмен, — деди малика, 

қовоғини солинтириб. — Ш ундоқ ҳам Ҳабиба хушо- 
мадлари ж онимдин тўйдирган. Қусурини топ десам, 
ўлгур нуқул йўқни бор қилиб оширгани-оширган. Сиз 
ҳам шундай йўл тутмоқчисиз.

— М аликам, унда сабр билан эшитинг, ф ақат ди- 
лингиз оғримасин, — М уҳаммад Аваз уй-фикрини бир 
ж ойда тўплаб оларкан, нигоҳини тасвирга қаратди. — 
Оҳулар бир қадар ночор эрурлар. Аларга бир чимдим 
шиддат бағишланса зарар қилмас.

— Ш ундай денг? — ингичка қош ларини чимирди 
малика.

— Боғда кенглик, ҳаво етишмас. О қибат чечаклар 
тиқилиб қолмишлар. Ранглари қовушмаган. Қизил чи- 
зиқлар ҳаддан зиёд ортиб кетмиш!..

— Буни ўзим ҳам сезамен. Аммо иложсиз қолдим.
— М аликам, ғубордан холи само ё уф қни хаёлга 

келтирсангиз ж ум боқ  осон ечиладир. М ўйқалам ни 
бўғиқ ҳамда хира бўёқлар ёнига йўлатмаган маъқул!

М оҳбону, б еғараз сўзлаётган  М уҳам м ад А вазни 
зимдан кузатаркан, ичида ўзини-ўзи танбехдади. Ахир, 
устод М уҳаммад Дарвеш  табаррук пойқадами билан 
боргоҳни обод қилиб юрганда ҳар неки тасвиротнинг 
бўёғи бўлур, зарур чоғи ён-атрофни кузатмоқ ила то- 
пасиз, дея сабоқ бергани ҳозиргидай эсида-ку! Бу ҳик- 
матга мудом оғишмай амал қиларди. Аммо нечун мана 
бу иншосида манзарани тўлиқроқ очадиган уйғун ранг- 
ларни назардан қочирди?

— М аликам, бир қалам тегирмоқ билан ж ойига ту- 
шадиган ж узъий хато ҳечам хато саналмас, — бўша- 
ш иб қолган М оҳбонуга далда бериш ни лозим топди 
йигит. — М уҳими, ниш онни аник, олгансиз.

— Нуқсони ж узъий эмас! — юпқа лабларини ноз 
билан буриб қўйди Моҳбону. — Андава тортмай қўя 
қолинг.

— Ие, ж ахд қиласизми? Талабингиз билан ф икр 
айтиб бошим балога қолмаса!

— Бу тараф идан чўчиманг, — кулган бўлди мали
ка.— И лож қанча, айб ўзимда. Хом нарсани кўрсат- 
дим. Ҳали кўп уринмагим лозим экан.

— Ихтиёр сизда, — М уҳаммад Аваз қаттиқ кетга- 
нини сезиб тургани учун иложи борича овозини юм- 
шатди.— Сир бўлмаса айтсангиз, бул сурат маъноси 
қандоғ? Палакда ҳам шу хил лавҳани кўриб бошим 
қотган эрди.

— Ҳ озироқ борини айтиш им мумкин. Л екин қизиғи 
бўлмас. Ҳар кишики, бирор ж ум боққа ечим изласа ва 
оқибат ўзи  унга етишса, бу — ўлчаксиз лаззат!..

— Тушунарли, маликам. Камина бу лаззатдан бе- 
баҳра қолмайин. М абодо ақли қосирлигим боис ния- 
тимга етолмасам, ўзингиз ёрдам бергайсиз.

М уҳамм ад Аваз, С ам арқанд  ориф лари  пеш вола- 
ридан  бири  бўлган ҳолда, ў зини  бу қадар хокисор 
тутиш и М оҳбону дилига чирок, ёкди ва розим ан  маъ- 
носида ж он  олгувчи ж илм айиш  билан ж авоб  қай- 
тарди.

Ш ундан сўнг Ҳабиба чизган суратлар сари юзлан- 
дилар ҳамда уларнинг ш аклу шамойили ва мазмуни 
устида узундан-узоқ баҳслашдилар.

*  *  *

Таъмир таш виш лари, ҳамон маошдан қисилган ус- 
талар арзу  додлари ҳоритганига қарам ай М уҳаммад

Аваз гавжум кўчалардан илдам ва хуш нуд ўтди. Н аз
дида, азалий ва абадий одам бош қача турланарди: ўз 
дарду дунёси билан банд одамларни кузатиб  қуво- 
нар, шовуллаётган ям-яш ил дарахтлар, қатор тушган 
куркам  им оратлар , ж им лик ҳукм  сураётган  сўлим 
хи ёб он лар  ш аҳар  кўрки  эканлигини  туйиб  завқи  
ортар эди.

Айвонда қуроқ кўрпачага пахта солаётган Назокат- 
бону ўтлини хомуш қаршилади. Иш ини қўйди-да, бат- 
тар қовоғини уйиб ўтирди. Чурқ этмай, ўчоқ тараф  
юрди ва бир оздан кейин гирдига зарҳал юритилган 
чинни коса кўтариб қайтди.

— Нечун паришонсиз, онажон? — недир хавотир 
билан сўради М уҳаммад Аваз. — Биров хаф а қилдими?

— Овқатга қара, қорнингни тўйгаз, — ҳамон қово- 
ғини очмай ғудранди Назокатбоьгу. — Сендан бош қа 
ким ж уръат этарди мени хаф а қилишга!..

— Ие, онажон, ш унақаям ҳазил бўладими?
— Ўзингни гўлликка солма, ш айтонгина! Барини 

билиб юрибсен.
— Қизиқ, кўп қизиқ! Нимани билиб юрган экан- 

мен?
— Чамаси, сен тенгидан ёлғиз П ирназар сўққабош 

эрди, — ниҳоят ёрилди онаизор. — У ҳам уйланишга 
қарор берибдир. Тўйга айтиб кетди.

— Э-э, хўп бўлибдир. Расулбойни қизигами?
— Ҳе, нодон, ўзинг муродингга етган каби қувона- 

сен.
— Ж ўрам  муроди каминаники эрур.
— Ундан кўра умринг зое кетаётганини ўйлагин.
— Ўйлаганим бўлсин, — ёғоч қош иқ билан совиб 

қолган гўж ани ковлай бош лади М уҳаммад А ваз. — 
Каминага ҳам буюргани бордир-да.

— Не-не қизлар изингдин термилиш ларини сеза
мен.

— Нечун ф ақир сезмасмен.
— Сен гумроҳ сўқирсен-да!..

Энди М уҳаммад Аваз лаб-лунжини йиғиш тира ол- 
май пиқирлаб  кулди, кейин  ногоҳ ж иддий тортиб, 
иш таҳаси йўқлигини баҳона қилди-да, аста қўзғалди. 
Дахдиз орқали хонаи хосига кирар экан, қибла дево- 
рида осилган ва сокин товланиб турган палакка кўзи 
тушди.

Ажабо, не маъно пинҳон? Не ф икр келмиш мали
ка ақлига?

Хонаи хос анчагина кенг-мўл, шинам: ислимий-ҳан- 
дасавий  нақш лар, ҳаворанг дераза  панж аралари, оч 
пуш ти ҳарир дарпардалар, тахмонда ўрнатилган ку- 
муш қопламали сандиқлар, токчалардаги хитойи чин
ни  идиш лар ингичка н аф и сл и к  пайдо қилган  эди. 
Ж авонларда эса зар юритилган қалин жилдли китоб- 
лар  терилган, ўртада қўйилган бахмал ёпқили мизда 
довот, патқалам, қоғоз ва бир нечта дафтар турарди. 
Д ераза ёнидаги энли-узун хонтахтада эса Регистонда 
қад кўтараётган Мадраса тарҳининг бир бўлаги очиқ 
ётар, ш ундоқ бурчакда ҳар  турли муҳандислик ва 
чизмакаш лик ускуналари тахланган эди.

Волидаси пичинглари боис кўнглидан ҳамон нохуш- 
л и к  ари м аган  М уҳам м ад А ваз аста  тарҳга  эгилди. 
Ю рагига қил сиғмаса ҳам бир-биридан мураккаб чи- 
зиқлар, наф ис маъно таш ийдиган ўлчамлар, аллане
чук завқ қўзғовчи кўкиш белгиларни синчиклаб қай- 
та-қайта  текш ирди. Бир қадар  ж узъ и й  тузатиш лар 
қилгандан сўнг, тарҳни тахлаб, китоблар устига олиб 
қўйди.

М уҳаммад Аваз ҳорғин қиёф ада миз ёнига чўкиб, 
аж аб бир қизиқсиниш  билан палакка термилди, шоҳи 
матони эгаллаб олган ғаройиб манзара, ўзаро қувла- 
ш аётган ш ерлар ва оҳулар, беихтиёр кўнглига кўчган- 
дек туюлди-ю, хаёли алғов-далғов бўлиб кетди. Салдан 
кейин шундоқ кўз ўнгида М оҳбону гавдаланиб, онаси 
илтижоларини эслади.

Неча бор такдир савдоларига рўпара бўлган, пешо- 
наси деворга урилавериб ю рак олдирган онаси эртаю

кеч шу тахлит хархаш а қилади, нолаю нолишлар би
лан, гоҳо кўзларидан ш аш қатор ёш оқизиб ёқасига 
ёпишади: кўнглингдагини айт ёки маним топганимга 
розилик билдир, деб ҳоли-жонига қўймайди. Кулолон 
маҳалласида ота тараф идан  узоқроқ  қариндош лари 
яш арди. Ўша кас хонадонида исми-ж исм ига монанд 
Сулув исмли қиз буй етгач, Н азокатбону оёғи куйган 
товуқдек типирчилаб қолди. Купдан-куп йигитлар оғиз 
солаётган шу пари-пайкарни келин қилиб туш ириш  
учун елиб-югурди. Аммо илм денгизига шунғиб, нақ- 
қошлигу мусаввирлик сеҳрига ихтиёрини топшириб, 
чиндан ҳам сўқирлик дараж асига етган кўзининг оқу 
қораси  пинак бузмади. И лож и қанча, у, ўй-хаёлига 
кўмилиб, араз-ўраз қилиб, ўз ёғига ўзи  қоврилиб қола- 
верди.

Урут-аймоқчилик русумини тутиб, Сулувнинг ота- 
онаси бир йилча кутишди. Ахир, улар Н азокатбону 
аҳволини қаёқдан ҳам билишсин, ундан иссиқлик чи- 
қаверм агач , ноилож  қи зл ари н и  кам бағалроқ кулол 
йигитга узатиш ди. Ш убҳасиз, бундан у  қаттиқ ран- 
жиди, лекин сир бой бермади. Айб ўтлидан ўтганини 
ўйласа бирдан куйиб кетар, лекин аламини кимдан 
олишни билмас эди.

Охири онаизор бир куни қуруқ ўтин каби гуриллаб 
ёнди, тўнини тамом тескари кийиб, қаҳрини росаям 
тўкди: «Энди ўзингдан кўр, ҳозир маҳаллага чиқаман-у, 
дуч келган хонадондаги бўй етган қизни унаштираман!..»

Тўғриси, ҳар нимани кутган бўлса-да, бунақа бе- 
додликни кутмаган М уҳаммад Аваз ш унақа каловла- 
ниб қолдики, ранг-қути учиб, томоғи қақраб  кетди. 
Ялиниш и бефойда: онаизори  ж аҳл  билан бир ишга 
кириш са, унча-мунчада паст тушмас, ўш а мақсадига 
етишмагунча тинчимас эди. Ш уни ўйлаб, нима қила- 
рини билмай, саросима оғушида юрганда, кутилмаган 
воқеа жонига ора кирди.

Регистонда қурила бошланган муаззам Мадраса тар- 
ҳу амалини адоғигача рўёбга чиқариш  Мулла Абду-

ж аббор учун тоғ кўчириш  билан баробар туюларди. 
Ахир, ўн йилдан ортиқ қаддини букиб ишлади, яъни 
мубошир меъморлик аравасини тортди, яна чидагани 
сабру қарори  етиш маслигини чамалагач, уш бу огир 
вазиф ани шогирди М уҳаммад Аваз зиммасига юклаш- 
ни лозим топди. Ҳукмдор билан кенгаш қилган дамда 
кўнглида борини очиқ баён этди:

— Воҳиди замон, камина қариб, ҳассага суяниб қол- 
дим. Ш у боис ўрнимни қанотимда етилган бир шо- 
гирдимга топш ириш  тилагидамен. Ул зот вилоятимизда 
М уҳаммад А ваз ибн Бобо М ирш ароф  исми-ш арифи 
ила танилган. Салоҳиятда тенгини кўрмадим. Қувваи 
ҳоф изаси  парвози  яш ин кабидирки, ф алакни макон 
тутган бургутлар аросатда қолурлар!..

Устоди калон ҳар кимга ҳам насиб этмайдиган амал- 
дан уз ихтиёри билан воз кечаётгани бийни уйга тол- 
дирди. Сухандонлик билан қилинган арзу ҳол ва так- 
лиф  эса нозик ж ойига жизиллаб тегди-да, бир тухтам- 
га келиш ини тезлаштирди.

Кўпдан бери эл назарида турган Муҳаммад Аваз Бобо 
М ирш ароф  ф арзанди эканлигини ва отаси чирогини 
ўчирмай келаётганини Баҳодир билар эди. Мулла Аб- 
дужаббор иштирокида у  билан неча бор мунозара қил- 
ган, ҳатто яккам а-якка  мулоқотга кириш иб, соглом 
фикрларидан қониққан, ҳар гал таҳсину тасанно айт- 
ган эди.

Ҳукмдор, дилида илдиз отган эътиқод сабабли, дар- 
ҳол М уҳаммад Аваз изидан одам юборди, хобгоҳда 
кечган м аж лиси олийда, аркони давлат гувоҳлигида, 
улкан қурилиш  мубош ир меъмори бўлганини эълон 
қилиб, эгнига зарбоф  тун ёптирди.

Алқисса, Мулла Абдужаббор хоҳиш-иродаси ва икки 
огиз сузи  билан, кутилмаганда, баъзи  калондимог 
аъёнлару боёнлар фикрича, ғурлик сиртмоғидан қути- 
либ ул гурм аган  й и ги т  бош ига ҳум о қуш и қунди. 
Оқибат, орадан куп ўтмай, Самарқанд жамоаси ҳамда 
сарой ахди ўртасида нуф узи кучайиб кетди.

Ўғли амалидан бош қача таскин  излагай Н азокат
бону вақтни бой бермай кўҳна муддаосидан ran  очди. 
Л екин у  ҳамиш агидек мийиғида кулганча ўйга тол- 
ди.

— О ртиқ ҳеч сўзингиз ерда қолмас! — деди кейин 
нигоҳини қайга яш ириш ни билмай. — Аммо озгина 
сабр қилгайсиз. Қурилиш  чўзилиб турган  ф урсатда 
кўнгил майлини қилсам  ф исқу  ф асодга йўл очилур. 
Сарой олдида ҳам маъқул келмас!..

О қилона ф икр  онаизорга маъқул тушди, ж игар- 
банди кўзига чўп туш иш ини истамади. Ш ўрликкина 
энди у  эс-ҳушини тўла йиғиб олиши, оила-рўзғор ва 
бола-чақа таш виш ини чекиш ига ишонарди.

Лекин сал вақт орасида умиди яна чиппакка чи- 
қиб, фиғони фалак ошди. Бир таш виш и минг бўлган 
жигарпораси Регистон заминидан бери келмай куйди- 
ра бошлади. Ярамагур уйда ф ақат кечқурунлари бўлар, 
қаттиқ толиққанидан тезда пишиллаб ухлаб қолар, эр- 
талаб бемалол суҳбатлашишни истамас, вақтини қиз- 
ғангани боис ш арпадек ғойиб бўлар эди.

Дарду ҳасратини ичига ютавериб, охири, яна На
зокатбону сабр косаси тўлди. Аввал бир неча бор ётиғи 
билан арзу ҳол қилди, қулоғини том босган ўғли су- 
кут сақлашдан нарига ўтмагач, йиғлаб ёпишди:

— Эрта-индин қоронғи гўрига думалаб кетадиган но- 
тавон волидангга ш афқат қилмайсенми? Мен ҳам мун- 
доғ келин туш ириб, орзу-ҳавас кўрсам, омонатимни 
оёғимни бемалол узатиб топширсам дейман. Ўжарлик- 
дин фойда недир? Ҳали пушаймон қиласен, афсус, унда 
сут айламагай!

— Ш ошилманг, онажон, — ҳамиш агидек бепарво 
ж авоб қайтарди М уҳаммад Аваз. — Бир келин бўлса 
етиш урсиз.

— Э, бўлди-е! — зарда қилди алам суяк-суягидан 
ўтиб кетган онаизор. — Ш унча кутганим етар! Сен 
билан ади-бади айтиш иб ўтираменми? Эртагаёқ Раҳ- 
матулла мисгарникига совчиликка борамен!..

— Б екор  қиласиз. К ам инадек ф ақ и рул  ҳақирга  
мисгардек кўкдан ойни узиб олишга қодир кимсанинг 
кўзи учиб тургани йўқтур!..

Назокатбону, кўпни кўрган бўлса-да, мана шу тарафи- 
ни ўйламаган экан, беихтиёр тайсаллаб қолди. Чиндан 
ҳам Рахргатулла мисгар тўплаган бойлик Ялангтўш хази- 
наси билан тенглаша олиши эл оғзида эди. Бундан таш- 
қари у  обрў-эътиборда ҳам манаман деган амалдорлар 
билан бемалол беллашар, ҳеч кимга сўзини бермас эди. 
Тили ва дасти узун шундай киши эшигига боришнинг 
ўзи бўлмасди, аникроғи, совчиликка у  билан тенгма-тенг 
ҳарбу зарб айтишадиган валломатни топиш лозим эди.

Назокатбону шу хил мулоҳазалар оғушида ўн кун- 
дан зиёдроқ вақтни ўтказди, бир эрта эса мисгар со- 
ҳибж ам ол қизи н и  бутун ю ртда нуф узи  баланд бир 
савдогарга узатганини эшитди. Бечора она сувга туш
ган латтадек бўшашиб, ичини иг тирнаб, эл орасида 
бош кўтариб юролмай қолди. Ўшанда М уҳаммадни ум- 
рида бир мартагина қарғади, тошбағирлик илойим бола- 
чақангдан қайтсин, деб нола чекди. Келин туш ириш  
ҳақида эса оғиз очмай қўйди.

М уҳаммад Аваз қулоғи бутунлай тинчиб қолгани 
учун бир ажабланса, бир севинар эди. Гоҳо зимдан 
кузатиб, онаси дилида уш алмаган армон тошдай чўкиб 
ётганини пайқар, гунохд’а ботганини ўйлаб эзилар эди...

Ҳ ам он м из ёнида париш он ўлтирган  М уҳамм ад 
Аваз бир куни: «Онажон, кўп куймай тўйни бошланг, 
розимен!» — деб юборишига сал қолганини, ж уръати 
етм ай  тил  тиш лаганини  эслади ва кўнгли бир хил 
бўлиб па'лакка термилди.

Шу он хаёлида сарвдек келишган қадду қомат, сут- 
га чайилган каби тиниқ ва беғубор чеҳра жонланиб, 
ю раги темирчи босқонидек гуп-гуп ура кетди.

Недир тилакда гўё малика у томон соллона-соллона 
ю риб келади, саф га бирдек тизилган киприклари ми- 
соли ўқ, мулойим боқиш лари эса дардига малҳам, қир- 
м изий лабларига қўнган иболи табассуми эртанги кунга

интиқ яш аш  айрича хуш бахтлик эканлигидан  огоҳ 
этаётгандек туюлади.

Қачондан бери волидаси дили ардоғидаги гулни бил- 
мак тилагида ж он койитади. У, худбинми ёки қўрқоқ, 
ҳарнечук ундан хабар бергани шошилмайди. М абодо 
сирдан воқиф  этса, ўша санамни қўйнига солмоқ уд- 
дасидан чиқармикин?

Муҳаммад Аваз уйқу ихтиёр этди, оромини ўгирла- 
ган малакни хаёлидан қувлаб, сал-пал ҳордиқ олмоқни 
истади. Аммо ҳарчанд урингани бефойда кетгани кўп 
ажаб иш бўлди: у  рўпарасидан шарпа янглиғ жилмас эди.

Кошки энди малак хаёлини ҳеч қачон тарк этмаса, 
ҳар лаҳза ёнидан қимирламаса, ҳар неки оғиру енгил 
юмушни бир тану бир ж он бўлиб адо этса, яъни, ҳам- 
кору ҳамнафас ўқиса, чизса, қурса!..

М уҳаммад Аваз мамнун ж илм аяр экан, беихтиёр 
токчадан Алишер Навоий девонини олди. Ўша заҳоти, 
М оҳбону хаёлидан бўшамай, оташ  наф асли  сатрлар 
аро ғарқ бўлди. Васлга зор ш оир кўксига ҳаж р тиғи 
ботганидан ш икоят айларди:

Санчилган ажал хори ишқ учраса билгайсен,,
Ким жонга бало нешин ҳаж р ўзгачарак санчар.

*  *  *

Эй, мурувватли Қодир эгам, мана шу кунларда со- 
ди қ  қулинг М уҳамм ад А ваз ҳоли-руҳин и  яхш и роқ  
сўргил, ундан ш афқатингни дариғ тутмагил! Хўш, не 
чораи тадбир мушкул савдосини осон қилиб, дилига 
озгина таскин бағишлар? М абодо дардига даво топил- 
маса, бош ини қайси  тоғ тош ига уриб ёрсин? Энди 
наҳотки бош и берк кўчада саросар адашди ва ҳолига 
маймунлар аза  тутса?

Кун қандай кечганини билмай, хуф тон араф аси- 
да, шу тахлит ўйлар гирдобида Регистондан қайтаёт- 
ган эди. Ўзи билан ўзи  овора бўлгани боис кўча мую-

лиш ида қад ростлаган сада қайрағоч тагидан соядек 
лип этиб чиққан чимматли аёлни кўрмади. Аёл эҳтиёт- 
корлик билан ш овурсиз одимларди. Ёнидан бегона 
йўловчи сингари ўтаётиб, абж ирлик билан қулига бук- 
ланган қоғоз қистирди. «М аликам ж авоб кутадирлар. 
Э рта кеч шу маҳалда яна шу ерда ҳозир булурмен!» 
— дея ш ивирлаш га ҳам улгурди.

Куча ўртасида куз очиб-юмгунчалик ф урсатда руй 
берган ҳодиса ҳушидан айираёзди. Ш у қадар гангиди- 
ки, бекитиқча м актуб олганини ким дир кургандек, 
тезда улусга маълум қиладигандек, ҳовлисига кириб, 
дарвоза ёнидаги дарчани ёпганда ҳам юраги дукирла- 
ши тинмади. Қолаверса, Ҳ абибани танигани учун бе- 
ҳад орзиқаётган эди, канизакка раҳмат айтгани яра- 
магани сабабли хиж олат чекарди.

Ж им ж ит хонаи хосида қамалиб олди-ю, анча ма- 
ҳалгача ҳаяжонланиб, мактубни очишга ж уръат этма- 
ди. Хиёл сирқираб турган миясида: «Моҳбону неларни 
битдийкин?» — деган уй чарх урарди. Ҳозироқ эшик- 
дан онаси кириш и ва сири фош булиши эҳтимолини 
уйласа ногоҳ қурқиб кетарди. Хайриятки, онаси недир 
зарур юмуш билан қушнилари ҳовлисига чиққан, ҳали 
қайтмаса керак. Эҳтиётини қилиб деразадан бир-икки 
маротаба муралагач, ниҳоят, хатга куз югуртирди:

«М авлоно!
Ушбу д уо й и  салом қат ига  ж ону ж аҳоним ҳам  эш  

бўлганини билдиргум  келур. Туш унмагим душ вор дард  
каминами бош и берк кўчага ет аклагани сизга  цоронғу. 
Эрт а ёки кеч кўнглим  ойнасида ҳо зи р  бўлурсиз. Б ори
ни  ош кора айлаб, гун о ҳ  уст ина  гун о ҳ  содир эт ганим  
учун, ўт инам ен, кечиргайсиз.

И лм у ф унундан  кўра  кўпроқ  нақш лар, алалхусус, к,ил- 
қалам эсу  ҳуш им ни  кўпрок, олгани боис сизд ек  мусав- 
в и р у  н а щ о ш  зи й н а т ла га н  им ор а т ла р н и  ло л -ҳа й р о н  
томош алаб, си зн и  ғойибона  ҳурм ат  к,илар эрдим. Во 
аж абки, х а ё л и м д а  с у р а т и н г и зн и  ц а н д о ғ  ч и зи б м ен , 
қош им га ўш андоғ келдингиз. Сарой т аъм ирини  бошла-

га н  к у н и н ги зд а н  б уён  ка м и н а  ё р у ғ  д ун ёга  бош цача  
ц арайдиган  бўлдим, б инобарин , к ў л и н ги з  т екка н  на- 
цш лар ҳам роҳим га а й ла ни б  қолмиш лар.

М авлоно, кам ина азалдин  си з ҳат т о ха ёл  ҳилмак- 
д ин  оғринадиган т илла  қаф ас ихт иёридам ен. Э нди ул  
кўр ги ли кда н  муш кулрок, савдо  б орлиғим ни  ўрт айдир . 
Х уд одан  эрт аю  кеч ёлбориб  т илаганим  — ўш а қафас- 
дан т аш царида бем иннат , эм и н у  эркин  кечадиган фа- 
қирона  ҳаёт !..»

М уҳаммад Аваз бир ҳадик ва орзиқиш  билан жим- 
гина мактубга тикилди-да, бемалол кўнглини тўкишга 
журъат этган М оҳбону аҳволи ҳақида мулоҳаза қилишга 
киришди.

Ахир, сарой ахди беадад бахту беадад ф ароғатга 
ғарқ эмасми? Кун ҳам, ой ҳам  ўш алар учун туғмас- 
ми? Ажабо, зебу  зийнат ва ж авоҳиротга кўмилган, ега- 
ни олдидаю емагани кетида бўлган малика шу қадар 
оғриниб оҳ урганда, арк  билан ҳарамга ипсиз боғлан- 
ган, қувонч нималигини аллақачон унутган ож изалар 
алами қанчайкин?!

М уҳаммад Аваз, сарой ва ҳарамда тез-тез рўй бе- 
радиган можароларни хаёлидан кечирган кўйи, ж авоб 
битиш учун секин довотга юзланди. П атқаламни сиёҳ- 
донга ботириб, қоғоз бурчига тегизар  экан, тасавву- 
рида ю пқа дудоқлару хуморваш  кўзлар жонланди-да, 
ф икрлари  хазон  янглиғ сочилди. С ўзлар ҳадеганда 
тизгин тутқазавермагач, ахийри, лоҳас тортиб ухлаб 
қолди.

М уҳаммад Аваз алоғ-чалоғ туш кўрганига қарамай, 
каллаи саҳарда анча тиниқиб, куч-қувватга тўлиб уй- 
ғонди. Ва ҳар каломи ю раги тубида акс-садо берган 
мактубни эслади, таҳорат олиб, бомдодни адо қилган 
ҳамоно ёзиш  иш тиёқи тугилди.

Кеча оқшом бўйсуниш ни истамаган патқалам, суб- 
ҳидам наш идасидан илҳомланган каби, анчадан бери 
кўксини банд этган арм онларини  қоғозга осонгина 
туширди:

188



«М аликам!
М ендек  ф ацирга ш унча м урувват  қ и л и ш п н т з ҳуш у  

т уш им да  йўк, эрди . Б ош им ни кўкларга  ет кард ингиз. 
Ушбу айём да хаёлим да  ж амолингиз ш уъласидан ўзга  
нарса  йўцдир. С издек бедово дардга  гириф т ормен, ал- 
ҳол, дилим га  т уш ган учк,ун ўчм оғи гум о нли ғ алангаи  
от аш га а й ла ни б  борадир.

Яна буким, кам ина сиз бино айлаган ажиб гулш ан  
асири бўлдим. Қ ўлингиз дард  кўрмасун. Эгам сизгагина  
р а во  кўрган  санъат ни хаёлим да  м ут т асил т асанно- 
ла р  ўк,иш ила улуглаб  ю рганим ни ет казиш дин хуш бахт - 
дирмен.

Маликам, бизни тсщдир юзлаштирмиш, эрт а не  кечи- 
ш ини иккимиз ҳам билмаймиз. Фацат, айтинг-чи, қадру 
цийматни хор қиладиган фацироналик сизга н е  керак?!

М а ш о й и х л а р  д ем и ш ки : о д а м зо д  т а н а з зу л г а  қул  
бўлгандан кўра, ў з  кўнглига қул бўлсин. Эгам т аназзул  
азобини  сиз каби очилм аган ғунчаи  насринга  т оабад  
р а во  кўрмасун. Ш ундоғ ҳам  мамлакат да сит ам шаро- 
бига т ўйган м услим у м услим алар кўпдир.

А за лд и н  кам ина кўли  калт а бандой ожизмен. Аммо  
энди сизни  суянчиц  санаганим  боис, вуж удимда т уган- 
мас бир  куч уйғонди. И ш ора берсангиз бас, ҳа р  не  хиз-  
м ат ингизни  баж аришга ҳ о зи р у  нозирм ен.

С изга  ум р и ни  бағиш лаш  н и я т и н и  кўнглига  т уги б  
қолгувчи

Муҳаммад Аваз САМАРҚАНДИЙ».

Қ исқагина хаёл сургач, мактубни ш ош илганча қай- 
та-қайта ўқиди, қайсидир ж ойидан қониқиб, қайси- 
дир ж ойидан қониқмай, ҳуснихат билан оққа қайта 
кўчирар экан, ўзини  М оҳбонуни йиртқич чангали- 
дан қутқариб олувчи алпга қиёсларди. Тинмай йўл 
пойлаётган малика номани қўлга олганда қандай аҳвол- 
га туш иш ини ғира-ш ира тасаввур қилар ва мамнун 
ж илм аяр эди.

Эртаси куни Ҳабиба ҳалиги кўча четидаги қайрағоч 
тагига айтган маҳалида келди. Чурқ этмай Муҳаммад 
Аваз қўлидан мактубни абж ирона илиб кетди. Қизди- 
рилган тандир ёнида тургандек, қайноқ терга ботган 
йигит канизак изидан пича судралиб борди, бир ran 
тайинламоқчи эди — улгурмади, тўгриси, айтадигани- 
ни унутди-да, аввалгидек ан ф ай и б  қолаверди.

И кки кундан кейин Ҳабиба яна ўша қайрағоч таги- 
да таманно билан жилмайиб қаршилади. Чиммати ос- 
тидан бир қиё бокди-да, гулобий шоҳи рўмолчага ўрал- 
ган хат берди. Заррин гуллар билан безатилган р5Ьиол- 
ча атир ва мушку анбар бўйига беланган эди.

*  *  *

М уҳаммад Аваз хаёлан буткул Ялангтўш саройига 
боғланиб қолди, бинобарин, М оҳбону пайдар-пай жўна- 
таётган битиклар завқи билан яш ар эди. Кўнгил май- 
лига шу қадар берилдики, ҳар кун кечқурун, Ҳабиба 
учрашувга келса-келмаса, қайрағоч тагида ҳайкалдек 
қотиб турадиган бўлди.

Мана, бу кеч ҳам ўш а ж ойда бетоқат йул қараётир, 
ниҳоят Ҳабиба кўриниб, ю зига табассум югурди. Анча 
муддат ю зм а-ю з туриб  қолиш ди. К ан и зак  негадир 
шошилмас, нима учун келганини унутгандек, содда- 
дил ва хуш қомат йигитга ж имгина термилар эди. Ахий
ри, ёрилди: «Мавлоно, маликамга совчилар келур!» 
Бўтзи куйиш аётгандек бир ҳолда пичирлар экан, ним 
қоронғуда қорачиқлари сирли ялтираб кетди.

— Совчилар дейсизми? — ўзини йўқотиб ғулди- 
ради йигит.

— Ҳа, шундоғ. М аликам безовталар!..
Энди М уҳаммад А ваз орага чўккан  нохуш  жим- 

ликка дахл қилгани ботинмади. Ҳатто нари томонда 
ш арпа пайдо бўлганини ҳам сезмади, Ҳабиба эса нога- 
ҳон сергак тортиб, аста чимматини туширди-да, пана- 
га ўтди.

190



Ҳамон карахтлиги тарқамаган М уҳаммад Аваз, ка
низак изидан бир зум тикилгач, бош чайқаганча ил- 
гари юрди, кўчани тўсган пахса девор ёқалаб борар- 
кан, ногоҳ рупарада турган онасини кўриб гангиди. 
Иложи қанча, ўзини сўқир каби тутиб, дуч келган то- 
монга уриб кетди. Н аҳотки меҳрибони эринмай изи
дан кузатмакда?

Ш убҳасида ж он  бор: ўлиб-тирилиб яш ираёттан си- 
ридан бир баҳона билан Н азокатбону аллақачон во- 
қиф  бўлганди. Қ айси куни хонаи хосини йиғиш ти- 
раётиб, Алишер Навоий китоби қатидан М оҳбону бит- 
ган мактублардан бирини топиб олди ва б5^шашган кўйи 
ўтириб қолди.

Рости, кўпдан б.ери М уҳаммад Аваз таниб бўлмас 
дараж ада ўзгарган:-хиёл тажанг, хиёл қўрс одамга ай- 
лангани устига, бемор каби ранг-рўйи синиқиб борар 
эди.

Илгари барини чарчоққа йўйган Назокатбону энди 
ўгли не боисдан бу кўйга тушганини билар, ўз ихтиё
ри билан ёрилиш ини бетоқат кутар эди. Л екин кесак- 
дан сазо чиқади-ю, бу қайсардан сас чиқмайдиган кўри- 
нади. Яна озгина сабр қилади, борини айтса айтди, 
оғзига талқон солиб ю раверса, хаш агини ўзи очиб таш- 
лайди.

М уҳаммад Аваз ўш а кундан қайрағоч остига бу
тунлай йўламай қўйди. Энди Ҳ абиба билан Бибихо- 
ним масжиди яқинидаги харобазорда учрашар, изида 
одам борлигини айтиб кулимсирар, қўлга тушиб қол- 
майлик, дея шоша-пиша жилар эди.

Бугун ём ғир  ю вган  пахса девор  биқинида шом 
қоронғиси аралаш  пайдо бўлганда анчайин ғаш эди. 
Л екин ҳарнечук Ҳабибага ўзини хушнуд кўрсатишга 
тиришди, тун бўйи ухламай битган мактубини узатар 
экан, кечки  сукунатни бузиб кимдир том оқ қирди, 
ю раги қинидан отилиб чиққудек аҳволда ўгирилсаки, 
сал  н ар и д а  о н а и зо р и  м ўлти раб  тури б д и . Ҳ аби ба 
қаёққадир йўрғалаб қолди, аммо у  не қиларини бил-

май тахтадек қотган, бир сўз айтгани тили айланмас 
эди.

Мана, вайрона ортда қолди. Ҳамон ораларида но
хуш  ж и м л и к  ҳукм  су р ар  эди. Ҳ оли заб ун  бўлган 
М уҳаммад Аваз на кулиши, на куйиш ини билади. Ҳов- 
лига кириш гандан кейин айниқса аҳволи оғирлашди, 
негаки, онаси шунақа тутакдики, ўзини қайга қўйиш- 
ни билмасди.

— Ҳай, нодонгина, қайси гўрда санғийсен?
— Нечун санғир эканмен? Бир зарил юмуш билан 

ю рган эрдим!
— Ю муш Оллоҳ қарғиш и теккан чалдеворда не қил- 

син, гумроҳ?
— Ўша жойдин шошиб ўтаётсам...
— Ш ошиб? — яна кесатди онаизор. — Яширга- 

нингдин фойда йўк,: анов ож изани истаб боргансен!
— Бўлмаган гапни қўйинг, онажон.
— Кўпдин ҳаловатинг бузилганини кош ки сезма- 

сам!
— Ҳаловатим жойидадир.
— Ёлғонлама! — овозини яна баландлатди кампир, 

дахдизга киришгач. — Бу қилиқ сендек иззатли бан- 
дага ярашмас. Агар оғринаётган эрсанг, ўзим айтамен. 
Учрашган аёлинг М оҳбону элчиси бўлур.

— Тавба қилдим-ей, фол очасизми?
Бундай топқирликни кутмаган Муҳаммад Аваз бўлма- 

ни бош ига кўтаргудек алф озда қаҳ-қаҳа отди. Хиёл 
оғринган Назокатбону бирдан чимирилди. «Ҳа, фол оча- 
мен. Хўш, ушбу недир?» — деди кейин тоқати туғаб ва 
девон қатидан чиққан мактубни тумшуғига тутди.

Ногоҳ хатни таниган М уҳаммад А ваз чор-ночор 
бош эгди. Ш у билан гўё барини тан олган, ич-ичида 
йуқ ердаги дард тобора газаклаб, бутун борлиғини 
ўртаётганини баён айлаган эди.

Энди Н азокатбону ўтлига ачиниб, аллабир ҳасрат 
билан тикилди, ж ахд ю рагини қалам пирдек ачитиб 
ўтди, ш унга қарамай: «Сенингдек гўдакни мубошир

меъмор қилиб кўтарганларига куяман!» — дея пичинг 
отишдан тийила олмади...

*  *  *

«Оҳ, меҳрибоним, ф ақирга осон тутманг!..»
М уҳаммад Аваз шу ўйда, кўкси увалиб, хомуш тур

ган онасини қучди, аста деразага ўгирилар экан, дили
да кўпдан бери тошдек ўрнашган армон бирдан қўзға- 
либ кетди. Азиздан азиз кишисини қийнокдар гирдо- 
бига таш лаб келаётгани, ум рининг анча-м унчасини 
арзим ас қувончлару таш виш лар, тайинсиз истаклар 
билан ўткаргани учун ўкинди. Сўнг, Яланггўш эшиги
га совчилар ёгилганини, бундан М оҳбону ҳаловатини 
йўқотиб, мактуб устига мактуб битаётганини эслади. 
Энди инсоф билан айтганда, дардини ниқоблашга ури- 
ниши беҳуда, аниқроги, бунинг иложи қолмаган эди.

О на-бола саҳаргача ухламай кенгаш  қурди. Ҳали 
тонг юлдузи сўнмай, маслаҳатга кўра, йигит Мулла 
Абдужаббор ҳузурига жўнади.

Устод маҳалла гарбий тараф ида, зарур чоги анқо 
уругини ҳам топиб бериш га қодир савдогар М асиҳо 
Самарқандий қурдирган қўш  ош ёнали дангиллама имо- 
ратга туташ ҳовлида, бир даҳлизу бир меҳмонхонали 
уйда ёлгиз истиқомат қилар эди.

На иложки, у  тирноққа зор ўтаётган дили яримта 
инсон эди, лекин бу борада нолиганини биров билмас
ди, барини Тангри таолодан кўриб, ш укрни бир со- 
ния тилидан қўйм асди. О хи р-оқи б ат тақдир раво  
кўрган аччиқ-чучукка кўниккан бўлиб, х>'сусан, уч йил
ча бурун қиш  чилласида кампири қазо қилгандан буёи 
ёлгизлик балосига мубтало эди.

Муҳаммад Аваз ёндарига зўрға илиниб турган пас- 
так дарчани аста итарди. Ҳамиша сокин бўладиган бу 
хонадонга кўпдан бери  қатнаса ҳам ҳануз кўнглини 
тортинчоқликка ўхшаш бир нарса тарк этмасди, ажаб-

маски, устод ҳурмати осмон қадар ю ксаклиги боис, 
ҳар келганда қайтадан шогирдлик қиёфасини олса!..

М уҳаммад Аваз зулфини бир умр солинмаган, бир 
умр кулф нималигини билмаган омонат дарчадан кир- 
ганда Мулла Абдужаббор оқ сурф  ж ойнам озда бом- 
дод қарзини узиш  учун чўккалаган эди. Устод охирги 
оятни туталлаб, ю зига дуойи ф отиҳа тортгунча пой- 
гакда чуккан кўйи қўл боғлаб турди.

«Эй, Яратган эгам, камина бул зот довруги маг- 
рибдан маш риққа қадар ёйилганига кафилмен. Аммо, 
имонимни тикиб  қасам  ичам енки, бунингдек хоки- 
сорлигини кўрган нотаниш  кимсалар бунга сира ишон- 
маслар!»

Устод қузгалган ҳамоно шошилиб салом берди.
— Келинг, углим. Тинч-омонмисиз ?
— Худога шукр, — деди йигит босиқлик билан. — 

Ф ақат ш аккоклигим учун кечиргайсиз. Бемаврид ке- 
либ, оромингизни буздим.

— Йуқ, углим, мавридли келдингиз. Субҳи мубо- 
рак ила баравар кириб келдингиз, — деди устод, япа- 
лоқ ю зига муносиб тушган соқолини сийпалаб. — Ту
шимда аён булиб эрди. Энди бақамти нонушта қилур- 
миз.

— Қуллуқ, — деди М уҳаммад Аваз ф ахр туйиб, — 
ф ақат сиз оёқ узатиб ултирурсиз. Камина сизга атаб 
уз қулим билан аччиққина чой дамлаймен. Анчадин 
буён хизматингизни бегона билибмен.

— М еҳмонга юмуш бую рмак одобсизлик эрур.
— Нечукким, ф ақирни меҳмонлар қаторига қўшсан- 

гиз. Сизга ўзим ни ф арзанд  санаганим, сиз ўглингиз 
каби  пеш онам ни силаганингиз бундай м улоҳазани  
орадан кўтарадир.

— О фарин, мавлоно!..
— Ф ақир сиздин қарзим ни умр бўйи узолмасам 

керак.
— Ўглим, ф ақир ҳам устоз кўрганмен. Аломат кимса 

эрди раҳматли. Баъзан  гурунг баҳона айтарди: бир-

ламчи, каминадин ўрганган ҳунарни хор қилма, ик- 
килам чи, кўзи м  ю м илаётганда тепам да тургайсен . 
Ш унда неки қарзинг бўлса узилур.

М уҳаммад Аваз устод тагдор ran қилганини, зеро 
бениҳоя эҳтиёткорлик билан зиммасидаги бурчни эс- 
латиб қўйганини эътироф  этди.

— Пирим, бу не аҳвол? — деди у  нонушта устида, 
чакка ўтган ш ифтга иш ора қиларкан. — Йигитлар би
лан биргаликда номингизга лойиқ иморат қурсак!..

Чамаси, кутилмаган илтиф от М улла Абдужаббор 
суягига унча ўтиришмади, сон-саноқсиз аж ин тилим- 
лаган ю зи бирдан жиддийлашиб, ўй суриб қолди.

— Кампирим омонатини топширгандан кейин ҳар 
нарсадин қўлимни ювиб қўлтиғимга артдим, — деди 
ниҳоят. — С из айтган таш виш  ким учун энди? Фа- 
қирга кўриб турганингиз уш бу кулбаи вайрона ҳам 
ортиқча!..

— Йўқ, устод, қариган чоғингизда роҳатни ҳам сал 
ўйланг.

— Қадимда қоронғи ғорни макон. тутган уч ю з ёшли 
чолдан неча йиллик умри қолганини сўрашган. Чол, 
Аршдин келган ваҳийга кўра, яна камида ю з йил яша- 
ш ини маълум қилган. Ҳ айрат барм оғини тиш лаган 
одамлар чолни тузукроқ бошпана солиб, роҳатда яшаш- 
га ундашган. Ана шунда у: «Бу ёғи ҳам бир киприк 
қоқмасимдин ўтиб кетадир, шундай экан, ўш анча кат
та таш виш  чекиш  нодонлик эмасми?» — деб бош чай- 
қаган экан...

Ривоят мағзини чақиш  учун М уҳаммад Аваз ж им 
гина м улоҳаза ю рита бош лади. М улла А бдуж аббор 
ҳамон теран сукутга толиб, вазмин қиёф ада чой ҳўплаб 
ўтирар, шогирди қандай хулоса чиқарганини билгиси 
келаётган эди.

— Хўш, ўғлим, энди айтинг-чи, иккала оёги ҳам 
гўр лабига бориб қолган қария ж ой-жалол ясатмогида 
не маъно бор?

— Одамзод ўзини ўзи хўрламоғи гуноҳи азим эрур.

— Камина ўзим ни хўрланган санамасмен. Ю рагим 
қонини қўш иб тиклаган им оратларим  бунга шоҳид- 
дирлар. Ёки сиз бундин тонасизми?

— Имони бутун ҳеч бир кимса тонмас.
— Баракалло сизга, хўп ўғилча ran! — Мулла Абду

ж аббор мийиғида кулди ва қисқа ж имликдан кейин 
сўради: — Хўш, мавлоно, сиз ўзига туппа кесмаган 
бош қага утра кесадир, деган накддин хабардорсиз-а?

— Ш убҳасиз, устод.
— Шу қабилда йўл тутасизки, кулгим қистайдир. 

Тавба, сиз тариқат ва охиратдин бошқа ташвиши қолма- 
ган бедаво чол қайгусини чекурсиз. Аммо волидангиз 
не ғамдалигини ҳеч замонда ўйлаганмисиз? Ўзингиз тан- 
ҳолик домида ум рни шамолга совурасиз, хўш, буни- 
чи?

М уҳамм ад А ваз ra n  ниш аби  қай  тар аф  олинга- 
нини  д арҳол  пайқади . А йилботар  пичингдан  хиёл  
огринган  бўлса-да, ногоҳ б аҳон ад а кўнглини  очи- 
ш и учун қулай  вази ят  етилганидан  севинди . Б ун
дай ф урсат  қайта насиб  этм оғи душ вор эканлигини  
ф аҳ м л аган  ҳолда, тем и р н и  қи зи ги д а  боси ш  учун 
ахдланди.

— Пирим, бул хусусда маслаҳатга муҳтожмен.
— С из м аслаҳат сўраганда кам ина ўзим ни ази з 

қилмагум.
Анча рухданган М уҳаммад Аваз дилини ёқаётган 

ж амики дардини — саройга ипсиз богланиб қолгани, 
чорасизлик домида қийналаётгани, чиндан ҳам онаси 
ўз ёгига ўзи  қоврилиб ётганини оқизм ай-том изм ай  
сўзлади.

М улла Абдужаббор лавлагиси чиқиб кетган, тили 
базўр айланаётган ш огирдини тоқатсизлик билан лолу 
ҳайрон тинглар ва ҳар замонда хўрсинар эди.

— Чиқмаган жондан умид демишлар, — масала қал- 
тис эканини яна ҳам теранроқ туйди йигит. — С и з
дек пийри ком ил совчилик ихтиёр этса ҳукмдор оз 
бўлса ҳам паст туш ар ва адолат қилгай!..

— Маъқул, ўглим. Чиндан ҳам Ялангтўш каминани 
каф тида кўтаргани боис тоҳануз бир сўзим ни ерда 
қолдирган эмас! — деди Мулла Абдужаббор анчайин 
тетиклаш иб. — Айтганча, ҳукмдор падарингиз Бобо 
М ирш ароф сардор билан қиёматли дўст тутинган эрди. 
Алар мажлисига кўп марта қўшилганмен. Зора Баҳо- 
дир ўш а онларни эсласа, зора  ўш а ёру  биродарлик 
ҳурмати боис дийдаси эриса!..

— Иншооллоҳ, устод!
Қуёш поёнсиз уфқни тўсган қир-адирлар, дов-дарахт- 

лар ва иморатлар оша мўралаб, бутун шаҳарни қулоқ- 
ни қоматга келтирадиган ш овқин-сурон тўлдирганда 
улар етаклаш ганча гавжум кўчага чиқишди ва Регис
тон тараф га равона бўлишди.

К ечқурун М уҳаммад А ваз кун бўйи ш огирдлари 
билан кош инбуруш  зарб қитшб анча чарчаган Мулла 
А бдужабборни ҳовлисига эргаш тириб келди. Якка ўзи 
қулоқ-бурнини кесгандай хомушланиб ўтирган Н азо
катбону бирдан терисига сиғмай қувониб кетди, жи- 
гарбанди қўл берган  пири комилни ўтқизгани  ж ой 
тополмай қолди.

С абр косаси  тўлган онаизор, истиҳолани бир четга 
йиғиш тириб қўйди-да, анчадан бери  келин туш ириш  
таш виш ида ю ргани, аммо уриниш и зое  кетгани, ак- 
сига олиб, нуридийдаси баланд дорга осилаётгани- 
дан  зорл ан д и , сўнг то м о ғи га  қ а л а м п и р д е к  ачч и қ  
хўрси н и қ  тиқилиб: «С издан бош қа ким га ҳам суя- 
нар  эрдим !» — деди-ю , кўзл ари д ан  ш аш қатор  ёш 
оқизди .

М уҳамм ад А ваз қовоқ солганча, на чора, устод, 
ож изалар  ҳар не ғусса, ҳар не қувончни оби-дийда 
билан аён этурлар, деган ф икрни кўнглидан кечириб 
париш он ўтирар, суқбатга аралаш а олмаётгани сабаб
ли хиж олат чекар эди.

— Боши берк кўчадан қандоқ чиқурмиз? — ҳўл 
ёноқларини енги учи билан артди Назокатбону. — Эрта 
ҳукмдор ғазабига учрамасак!

— Бону, биламен, мушкул савдо кундаланг бўлиб- 
дир, — деди Мулла Абдужаббор салмоқ билан. — Аммо 
бир замонлар Бобо М ирш ароф  сарой устуни бўлга- 
нини ёдда тутгайсиз.

Мулла Абдужаббор ургу берган ф икр  онаизор хо- 
тираларини қўзғаб юборди. Аммо у  зигирча таскин 
топмади, ҳайҳотки, марварид томчилар яна қайтадан 
аж ин босган ёноқларини юва бошлади.

— Дадил бўлгайсиз, бону.
— Л екин биз билган тераклар кесилиб кетган-да.
— Тўгри. Энди хукмдор ҳам кўр, ҳам кар! — ово

зини бир парда кўтарди Мулла Абдужаббор. — Ило
йим, Тангри кўзларига нур ато қилиб, қулоқлари пар- 
дасини очсин. Ана шунда ўзи қизини нуридийдангиз 
қўйнига солиши тайин!

— Лекин, улус огзида гапки, у  мудом жаҳолат то- 
гида қаш қир овлашга ишқибоз!

М уҳаммад Аваз гоҳ устози, гоҳ волидасига кўз таш- 
лар, ўртада кечаётган тортиш увдан гашланар, тез-тез 
хаёли М оҳбону сари огар эди. Сўнг, М оҳбону ф ақат 
сарой ахдини эмас, бутун улусни оғзига қаратган на
дари Ялангтўш измидан чиқиш и гумонлигини ўйлади- 
да, негадир бирдан юраги орқасига тортиб кетди. Сал
дан кейин хаёлида бийнинг ш оҳона либосларга ўрал- 
ган қорувли қадди-басти гавдаланди-ю, анча илгари 
хобгохда кечган, баъзи аъёнлар учун накд азага ай- 
ланган мажлисларни хотирлади...

*  *  *

Бугун ҳаким у ҳозиқ Абдулмалик Д авоий Самар- 
қандий қўли остида ишлаб турган дорилш ифоия қури- 
лиши ўшанда эндигина поёнига етган, бир неча йил 
тинмай захмат чеккан усталар ҳали наф ас ростлаб ул- 
гуришмаган эди. О рзуси ушалгани учун севиниб, фа- 
қат меъмор ва курувчилар эмас, бутун музофот ахди-

га катта ош берган Ялангтўш кутилмаганда Мулла Аб
дуж абборни  ҳузурига чорлади. Устод, одатдагидек, 
Муҳаммад Аваз ҳамроҳлигида қадам ранж ида қилди.

Н озик дид билан безатилган хобгохда вазирлар ва 
аъёнлару боёнлар аллақачон гўпланишиб, олий дара- 
ж али кенгаш  бош ланиш ини сабрсизлик билан кути- 
шар эди.

Қалтис жойики, соқол босган заҳил-дагал башара- 
ларда иф одаланган  безовталик  аста-секин  Баҳодир 
ҳоли-руҳига ҳам ю ққан бўлиб, у ял-ял товланаётган 
гилам узра тез-тез одимлай бошлаган эди.

Ҳукмдор ҳар замонда пири Ш айх Х ож а Ҳошим, 
бош вазир Бобохўжа Муслим, ф узало ва уламо пеш- 
воси Мулла Охундга асабий тарзда қараб-қараб қўяр 
эди. Қалин қовоқлар қуршаган қисиқ кўзларида мисл- 
сиз шахту ш иж оат ёнарди. Агар ким диққат қилсаги- 
на, асабийлаш уви замирида муқим бир хотиржамлик 
пинҳон эканлигини илгар эди.

Ана шу икки ҳолат табиатида омихта бўлиб кет- 
ганлиги учун ҳам ҳаракати ва кайф иятини бошқалар- 
га сездирм ай  ўзгарти ра  олар ва ҳар  қандай рақиб 
кўнглини бемалол ишғол қилар эди. Муҳими, томир- 
лари бўртиб чиққан беҳад йўғон бўйни, чертса қон 
томгудек қип-қизил юзи, чинор танаси янглиғ бақув- 
ват танаси кишида кучли таассурот уйготар эди.

Устод ва шогирд остонада эҳтиром сақлаганда, ўнг 
қўли билан зар камарга қистирилган исфаҳоний хан- 
ж ари дастасини қисиб ушлаган кўйи, тахт олдида маг- 
РУР турар, тубсиз кўзлари қувларча боқар эди.

— Анжумани олийга хуш келибсиз!..
— М аҳтал қўйганимиз учун аф у этгайсиз, марҳа- 

матли қиблагоҳ!— деди М улла Абдужаббор, таъзим  
баж о айлаб.

— С издек зотларни аф у этмакдин бош қа иложи- 
миз йўқ!..

С арой  инти зом и н и  н азарга  илмай, ўз хоҳиш ла- 
рича иш тутган м еъм орлар Ялангтўш газабига йўли-

қиш ини тахмин қилаётган аъёнлару боёнлар бу хи- 
тобни эш итганлари  ҳам оно  п опукларини  пасайти- 
риш ди.

Кўча-кўйда биров таниса, биров танимайдиган де- 
вонаф еъл кимсаларни Эрону Турон ўртасида шуҳрат 
топган ва осмону фалакдан юлдузни узиб олишга қодир 
Ялангтўшбий Баҳодир бунча ардоқламаса! ?

— М ажлис ни бошласак, — ниҳоят аркони давлатга 
юзланди Ялангтўш. — Бир тилагим бор. Бу ҳақда сал 
илгари Мулла Абдужаббор ва М уҳаммад Аваз ж аноб
лари билан маслаҳат қилган эрдим.

Огирлигини бир оёғидан иккинчисига ортаётган 
Б обохўж а М услим, ичи тирналса-да, ўзи н и  буткул 
бепарволикка урди. Ахир, ҳукмдор манови ялангоёқ- 
ларга муддаосини билдирган экан, шу етмасми? Тав
ба, шунча обрўли, бадавлат киш илар шу иккаловича 
эмас, токи қаролари остонада пайдо бўлмагунча қовоқ 
осиб, мум тишлаб ўтирди.

— Бир жиддият сабабли тинчлигим бузилмиш, пи
рим, — деб Ялангтўш Хожа Ҳошимга юзланди. — За- 
мин сайқали бўлган ш аҳримиз қиёф асидан ташвишда- 
мен. Айниқса, Регистон бир ҳолдаки, тоқат қилиш қи- 
йин. У луғбек м адрасаси  атроф идаги  харобаларни  
кўрм айсизм и?

— Ўғлим, кўп куйинманг, — деди Х ож а Ҳошим 
б аф у р ж а . С ам арқан д  кам ини  А мир Т ем ур ҳам 
тўлдира олмаган.

— Темурбекни қўйинг, гўрида тинч ётсин! — деб 
узди Ялангтўш. — Биз ўз қадримизни билайлик.

— Улуғ бий, таш виш ингиз ноўрин! — Хожа Ҳошим 
одатига кўра яна ҳам дадилроқ сўзлай бошлади. — 
Ш укр, сиз ҳокимлик тож ини кийгандан бери шаҳар- 
да М иржон Вафо, М ир Тархон, Аҳмадхўжа, Қози Со- 
қий, Қози А бдуғаффор каби иниларимиз бинойидек 
мадрасалар тиклашди.

— Пирим ҳақ! — илжайганча бош эгди Бобохўжа 
Муслим. — Самарқанд сояйи давлатингиз остида ка-

молга етаётир. С из қурдирган ш иф о уйи, аж аб эрмас- 
ки, Багдоди муборакда ҳам йўқ эрса!..

— Андоғ ш ифо маскани яккаш  Бухоройи ш арифда 
мавжуд эрур, — деди ш оир мавлоно Имомиддин Шер- 
хўжа. — Аммо с и з н и к и  андин чандон зиёдадир.

— Хўш, энди қан оат қи л аверсак  яраш урм и? — 
Ялангтуш саволига ж авоб кутди, ҳеч ким сазо берма- 
гач, сал қизиш ди: — Йўқ, оғалар, бу борада қаноат 
сизу бизга ҳаромдир. С из санаган иморатлар кўркда 
ҳам, камолотда ҳам ҳийла пачакдир. Алар кўнглимга 
ўтиришмас, завқим ни ҳам қўзғамас!..

Даврада савлат тўкиб турган Қози Соқий Зоминий 
кесатиқ аралаш айтилган сўзларни ҳазм қилолмай, аса- 
бий қиёф ада томоқ қирди. Ахир, Ялангтўш яхши билан 
ёмон устидан бирдек қора чизиқ тортаётгани инсоф- 
дан эмас-да. Ш ахсан ўзи беҳисоб ақча сарфлаб тикла- 
ган Мадраса қурилишида энг зўр усталар тер тўкиш- 
гани, шаклу шамойили расо бўлиши учун бор ҳунарлари- 
ни ишга солишгани аҳли мўминга аён-ку. Тарҳини ҳатто 
кимсан Мулла Абдужаббор тайёрлаб, қурилиш ёнидан 
бир қадам жилмай, қўлидан нимаики келса, барини адо 
қилган. Ш оирлар тилида достон бўлган шу обида ҳам 
нописандлик билан ерга урилиши бориб турган бедод- 
лик!..

— Бугун турса, эрта турмайдиган кўримсиз бино- 
лар қуриш билан вақт ўтказдик, — йирик-йирик кўзла- 
рини чақнатганча давом этди Ялангтўш. — Энди бу 
хил нош удлик бас! Агар М улла А бдужаббор сайқал 
берган дорилш ифоияни айтмаса, ҳали маним давримда 
арзигули иморат солинган эмас. Бунинг боиси недир?

Узун банорас тўнларга ўралган кўйи оқ оралаган энли- 
ихчам соқолларини, ипак саллалари печини силаш, кўзла- 
рини лўқ қилганча тасбеҳ ўгириш билан машғул аъён- 
лару боёнлар сазо беришмади. Ҳукмдор нигоҳига ни- 
шон бўлган Мулла Абдужаббор ҳам чуқур сукутга кетган, 
беғубор чеҳраси сокин нурланар, тик боқиш ларидан 
бирор маъно уқиш маҳол эди. Аммо ҳукмдор мулоҳаза-

лари эндигина оқу қорани таний бошлаган Муҳаммад 
Аваз кўнглининг нозик жойларига жизиллаб теккан ва 
борлиғида нимадир жунбишга келган эди.

Ялангтўш бий Баҳодир нақадар  ҳақ: руйи  замин 
сайқали  бўлган, айниқса, С оҳибқирон  Амир Темур 
даврида куч-қувватга тўлиб, қуёш билан ҳусн талаш- 
ган Самарқанд энди кекса киши қиёф асини олмиш!..

— Бир қош иқ қонимдан кечинг! — деди у  туйқус 
ж арангдор товушда, хиёл таъзим  қилиб илгари босар 
экан. — И кки оғиз арзим  бор!

Ўша он Ялангтуш тахтдан бир неча қадам нарида 
тухтаган М уҳаммад А вазнинг ёш лик куч-ғайрати ва 
заковати ёғилаётган хипча-ўктам қадди-бастига бош- 
охир хайрихохдик билан суқланиб тикилди. Аллақа- 
чон сабзалик давридан утган муйлаби дағал тортган, 
қарич етмас дараж ада пеш онаси кенг, тим қора кузла- 
ри қийғирники каби ўткир йигит истараси шунчалар 
иссиқ эдики, к5гксини сунгсиз бир ҳавас чулғади.

— Кечдим, биродар, сузлагайсиз!..
— Қадимда аждодлар дасти узун  бўлгани, савоб 

юмушдин борини аямагани ахди мўминга аёндир.
— Ж аҳонгир Амир Темурга иш орат берурсизми?
— Қиблагоҳим, илм тож ини шохдик тож идин аъло 

санаган М ирзо Улуғбек ҳазратларини ҳам назарда ту- 
турмен! — М уҳаммад Аваз овозидаги ғурур оҳангини 
ҳамма сезди. — А фсуски, замон зайли билан тему- 
рийлар ҳам инқирозга юзланмиш! Ш у ҳол ҳалига қадар 
тўхтаганича йуқ!..

— М авлоно, аф суски темурийлар онадин қайта ту- 
ғилмаслар, — дея м унозара бошлади Ялангтуш, суҳ- 
батдоши эндигина ун саккизни тулдирганини хаёлига 
келтирмай. — Камина эса узимни аларнинг ҳеч бири- 
дан кам санамасмен!

— О фарин! — бирдан вағирлади ахди мажлис.
— Қиблагоҳим, ф икри  ожизимча, пойтахт аввал 

Ҳирот, кейин Бухорога кўчирилгани Самарқанд шуҳ- 
ратини таназзулга маҳкум айламиш! — М уҳаммад Аваз

ҳамон сукут сақлаётган Мулла Абдужаббор билан кўз 
уриштирди. — М овароуннаҳрни ш айбонийлардан ке
йин қўлга киритган аш тархонийлар ҳар неки топса- 
лар қўйинларига тиқиш  пайидадирлар. Хўш, улус Боқи 
Муҳаммаддин не яхш илик кўрган? Бу кун Вали Му- 
ҳаммаддин тож у тахтни тортиб олган Имомқулихон 
бош имизда ханж ар ўйнатиб тургани ёлғонми?

Қ ўрқув ичра ю рак ҳовучлаган аъёнлару боёнлар 
ногоҳ тош суратига кирдилар. Ҳар ким мусоҳаба ар- 
қони таранг тортилиш и туф айли туғилган мушкулот 
ф ақат жаллод қиличи ила ечилиши мумкинлигига зар- 
рача ш убҳа қилмай қўйди. Ҳушёр тортган Мулла Аб
дуж аббор шогирди ғўрлик орқасида қовун туширгани 
учун астойдил куйиниб, Ялангтўш билан Х ожа Ҳошим- 
га Худодан инсоф у диёнат тилади.

Ахир, Ялангтўшбий Баҳодир аштархонийлар сулола- 
сининг кўпгина вакилларидан чексиз меҳру мурувват 
кўрганини ким рад этади. Худо тўкис лаёқат бергани 
сабабли, у  атиги ўн икки ёшида ҳарбий хизматга кира- 
ди. Тожу тахт учун Балх шаҳрида бўлган қиёмат-қойим 
жангда очиқ кўкрак билан қиличбозликка киришиб, 
Ялангтўш лақабини ортгиради. Ва подшоҳ саройида кат- 
та нуфузга эга бўлган пири Шайх Хожа Ҳошим кўмаги 
билан Самарқанд ҳокимлигини эгаллайди.

Орада, бир баҳонаи сабаб-ла, Х ож а Ҳошим Вали 
М уҳаммад билан келишолмай қолади. Ичкарида пин- 
ҳона илдиз отган мож аро Х ожа Ҳошим ф атвоси ту
ф айли таш қарига чиқади ва Вали М уҳаммадга қарш и 
исёнга айланади. Ғалаён тўлқинини тўхтатишга қурби 
етмаган подшоҳ Эрон сари йўл олади. Тахтга юлдузни 
б ен арвон  урад и ган  ж и я н и  И м ом қулихон  ўтиради . 
Тўғрироғи, Х ожа Ҳошим бир сўзини икки қилмайди- 
ган, каттаю  кичикка ф ириб бериш да устаси ф аранг 
ўғлонга олий дараж али амал рутбасини кийдириш  учун 
бор илму амалини саф арбар этади.

Қ ў н и -қў ш н и л ар и н и  зи р  ти тр ати б  ту р ган  Э рон 
ш оҳи А ббос билан тил б и ри кти ри б  улгурган Вали

М уҳаммад қирғин-барот ж ангу ж адал ва босқинлар- 
дан тинкаси қуриган М овароуннаҳрга узоқдан дағдаға 
қила бошлайди. Ахийри, С амарқанду Бухоро тараф - 
ларга тиш -тирноғигача қуролланган улкан лаш кар бош- 
лаб келади. Аммо у Тангри таоло қарғиш ига учраганди 
— омади чопмайди. Имомқулихон фарм ойиш и билан 
сар кар д ал и к  рутб аси н и  кийган  Я лангтуш  уни  тиз 
чуктириш учун онт ичади.

У, аввало, атроф ига ҳарбу зарб кўрган, ҳар жиҳат- 
дан чиниққан ёвқур-содиқ йигитларни туплайди, сўнг, 
мамлакат турт тараф ига ж арчи йўллаб, аҳолини оеққа 
турғазади. Ҳ айқириб оқадиган Зараф ш он дарёси со- 
ҳили, хусусан, қудратли мудофаа девори билан ўрал- 
ган Катгақ5фғон ш аҳри теварагида кечган даҳшатли 
мухорабада эронийлар енгилиб, тум-тарақай қочиша- 
ди. Абгор бўлган Вали М уҳаммад ҳимоясиз қолиб асир 
тушади. Ш уҳрат отини жиловлаган Ялангтуш эса қирқ 
минг киш илик ж анговар қўшин билан ғанимини Шар- 
қий Эронгача қувлаб боради ва, карнай-сурнай садо- 
лари остида, беҳисоб ўлжа билан юртига қайтади. Тез 
орада Вали М уҳамм ад оламдан ўтади. Баъзи  хуф ия 
хабарларга қараганда, ўлимига Ш айх Х ож а Ҳошим 
зимдан берган ф атво сабабчи эмиш...

С арбозлик уқубатларини бошидан кечириб, мард- 
лиги ва тадбиркорлиги туф айли сардорлигу ҳокимлик 
дараж асига етган Ялангтўш ҳукуматга тил тегизган ҳар 
қандай бандани кечириш и душвор эди.

М ана ш унинг учун ҳам аркони давлат иззат-нафси 
оғриган ҳукмдор жаллод чақириб, ақли калтаю тили 
узун йигит бош ини кундада сапчадек уздириш ини 
куга бошлади.

Аммо у  шошилмади, ғўрлик билан айтилган, нишонга 
тегиб-тегмаган пойма-пой сўзлар ақлу ҳушини ўғирлаб 
қўйган эди. Хотиржам алфозда ўғлон сари борар экан, 
қиёфасида қаҳр ёки нафратдан кўра хайрихохдик ифо- 
даси устунлиги барчани ҳайратга солди.

— М авлоно, тилим бесуяк деб алж ираш  яхшими?

— Афу этгайсиз, олампаноҳ.
— Имомқулихон ҳазратлари тутган ханж ар адолат 

қасрини қўриқлагувчи қудратдир, — Ялангтўш қисқа 
сукутдан кейин Мулла Абдужабборга ўгирилди. — Уста, 
изоҳ беринг, она сути оғзидан кетмаган бу йигит муд- 
даоси нимадир?

— Улуг бий, худо ҳақи, анинг учун узрим ни қабул 
қилинг, — деди Мулла Абдужаббор хижолатини яши- 
ролмай. — Ш огирдим густоҳлик қилмиш!

— Оқсоқол, сизу биз бу ерда Бухоро салтанати оқу 
қорасини тафтиш  этиш муддаосида тупланмадик!

— М аъқул айтдингиз.
— Агар сиз қулласангиз, бош қалар қанотимда тур

са, кам ина ш аҳарни чалдеворлар исканж асидин қут- 
қарамен!..

— Аъло ниятингиз муборак бўлғай!
— К ам ина дастим  ф ал ак  тоқ и га  ҳам  ети ш и н и  

ғанимларимга кўрсатурмен. Афсус, минг афсуски, ло- 
қайдлик сизу бизни ҳибс айлаган. Энди элу элат анг- 
ласун, келгуси бу каби кечмас, энди бу каби тутум 
барчага бегона! Ф икрим ни англадингизми, ахди ид- 
рок?

— Укдик, олампаноҳ, — барчадан аввал ниҳол каби 
букилди Бобохўжа Муслим. — Ф ақат камина бир су- 
ханингиз мағзини чақолмадим.

— Қайси суханимни айтасиз, вазири аъзам?
— Ш аҳарни чалдеворлар исканж асидин қандай қут- 

қариш  мумкин? Кўп ўйладим-у, уш бу ж ум боқ ечи- 
мини тополмадим!

Қайси йили Ялангтўшбий Баҳодир оталиғи Ш айх 
Х ожа Ҳошим даъвати билан Бобохўжа М услимни са- 
ройга олиб, бош вазирлик м артабасига 5^гқизди, ал- 
ҳол, улар ўртасида жуда эрта бошланган ошначилик- 
дан воқиф  бўлгани сабабли шундай йўл тутди. А фсус
ки, Бобохўж а саройда муқим ўрнашгач, тоб ташлай 
бошлади, яъни, гоҳ хазинага кўз олайтирса, гоҳ улус 
чўнтагини шилар эди.

205



— Вазир жаноблари, бу тадбир нималигини сиз бош- 
қалардан яхшироқ билишингиз лозим эрди, — деди ҳукм- 
дор кесатиқ аралаш. — Ёки атай ўзингизни гофилликка 
соласизми?

— Йўғ-е! — деди .Бобохўжа бўшашиб.
— Ким айтади, — дея Баҳодир мажлис аҳлига би- 

рин-кетин кўз ташлади, — ш аҳристонни чалдеворлар- 
дин ф ориг айламак чораси недир?

Саройда яна аввалгидек оғир жимлик чўкди.
— Аъло ҳазрат, бир қош иқ қонимдин кечинг.
М уҳаммад Аваз товушидан хаёли бўлинган Мулла

Абдужаббор баданига сон-саноқсиз чумоли ўрмалаган- 
дек  туюлди. Ш огирди ҳалигина таъ зи р и н и  еганига 
қарамай, яна бундай ўзини ўртага уриш и уни адои 
тамом қилаёзди.

— Кечдим, сўзланг.
— Қулингиз фаҳмича, улугсифат иморатлар қурмак 

шаҳарни чалдеворлар исканжасидин қутқармак демак- 
дир.

Д ераза олдида қовоқ солиб турган Ялангтўшбий 
Баҳодир мамнун ж илм айганини кўргандан кейинги- 
на Мулла Абдужаббор енгил тортди. Аъёнлару боён
лар хотирж ам қўл боглаб турган йигитга совуқ назар 
билан разм  солишаётган эди.

— Эшитдингизми ? — ўқрайганча бош вазирга юз- 
ланди Баҳодир. — Сиздек давру даврон эгаси фаҳмла- 
маган нарсани бу норасида фаҳмлабдир.

Бобохўжа М услим чурқ этолмай олазарак нигоҳи- 
ни олиб қочди.

— Ш ундог, ж аноблар, ran  улугсиф ат им оратлар 
устида борадир. Кўпдин камина дорилш ифоия синга- 
ри улус важ ига ярайдиган яна бир маскан тикламоқ- 
ни Эгамдан тилаймен.

— Кўнгиллари М а д р а с а  ё к и м  м а с ж и д г а  к е т и б д и р .

— Яна топдингиз, м авлоно, — М уҳам м ад А ваз 
елкасига қоқиб қўйди Баҳодир. — Б елим изни етти 
ж ойидин м аҳкам  боглаб, М ирзо У лугбек м адрасаси-

д и н  к а м л и г и  б ў л м а г а н  М а д р а с а  қ у р и л и ш и г а  к и р и ш а -  

м и з

— Ж и д д у  ж аҳ д и н ги зга  оф ари н ! — деди Х ож а 
Ҳошим.

— Хазинам эшиги меъморлар учун ҳамиш а очиқ!..
— Қуллуқ, ҳазратим! — Мулла Абдужаббор севин- 

чини изҳор этди. — Давлатингиз яна ҳам зиёда, ум- 
рингиз боқий бўлсин!

— Самарқандни дунёга танитган ўзбекдир. Бунга 
тирноқча шубҳа йўқ! — Ялангтўш аста тахтга суянди 
ва устоддан нигоҳ узм ай давом этди: — Ани неча 
марта хоки туроб айлашди, ҳар гал ярасига узбек мал- 
ҳам босди. Биз ҳам дунёдин кўзи юмуқ ўтмай, бирон 
кор-ҳолига ярайлик!..

*  *  *

М уаззам саройда кечган ўша мажлисдан кейин авжи 
ёз палласи Ялангтўшбий Баҳодир кутилмаганда Муҳам- 
мад Аваз дийдорини кўриш  иш тиёқига тушиб қолди. 
М уҳаммад Аваз М ирзо Улугбек мадрасаси ичкариси- 
да, мубошир меъмор учун ажратилган ҳужрада устод 
Мулла Абдужаббор билан бўлғуси иморат тарху амали 
устида бош қотираётган эди. Белларига қилич осган 
мулозимлар шоҳона безатилган аравада уни аркка кел- 
тиришди. Икки тарафида ям-яшил сарвлар қад ростла- 
ган ж им ж ит йулак орқали Боғи Эрамни эслатувчи гўша 
сари бораркан, вужудини енгил бир ҳаяжон қамраган 
эди. Турли дарахтлар безаган чорбоғ адоғи кўринмас- 
ди. Ўртада, улус таъбири билан айтганда, кавсар сувига 
тўлғазилган шишадай тиниқ сарҳовуз бўлиб, атрофини 
қурш аган турф а гуллар розини тинглар, чор-атрофга 
салҳин ҳаво уфураётгани ва файзли ҳаёт бағишлаётга- 
нини мавжлар тили билан шивирлаб айтар эди.

Раъною наргис, атиргуллар, райҳону жамбиллар атру 
бўйларига ғарқ хиёбонларда сон-саноқсиз товуслар 
қанотларини ёза -ёза  хиром он айланар, қатор-қатор

сарвлар оралиғида кузлари мунис ж айронлар анжу- 
мани авж ига чиққан эди.

М уҳаммад Аваз ж озиб м анзарага дахл қилиш дан 
чўчиган каби, оёқ учида шошилмай одимларди. Бари- 
бир, ҳарчанд эҳтиёт бўлмасин, сезгир кийиклар қулоқ- 
ларини динг қилишди, келгувчи бегона эмаслигини 
пайқашгач, яна мажлис шавқига берилишди.

С арҳовуз буйидаги атроф и уймакор панж ара би
лан уралган ш инамгина ш ийпонга кўзи  тушганда Му- 
ҳаммад Аваз беихтиёр тараддудланди.

Теваракда анвойи чечаклар бир-бирларидан қолиш- 
масликка ахдлашган каби, баравар барк, уриб очилган, 
ганчкорий ш ийпон иф орий ислар огушида товланиб 
турар, тепада ош уфта кабутарлар чарх уриб ўйнаш ар, 
хиёбонда сайр қилиб юрган товусларга раш к қилган- 
дек, гоҳо маҳзун оҳангда сайраш ар эди.

Самарқанд вилояти ҳокими, аштархонийлар сулола- 
сининг кучу кудратда тенгсиз устунларидан саналган Абу 
Карим Бойҳожи ўгли Яланггўтбий Баҳодир ҳазратлари 
ана шу дилбар гўшада якка ўзи ҳордиқ олаётган эди.

Ҳамон акду хушини йиғиштириб улгурмаган Муҳам- 
мад Аваз, тиззалари қалтираган ҳолда, мармар йўлак ва 
мармар зина орқали шийон сахдига чиқди ва қават-қават 
адрас-кимхоб кўрпачалару парқув болишларга кўмилиб 
ўтирган салтанат эгаси қошида қаддини букди.

Ялангтўшбий Баҳодир пинак бузмади, бир оздан 
кейин ўтириш  учун иш ора бераркан , кўркам  соқол 
яна ҳам салобат берган энли бетини недир учқун ёри- 
тиб ўтди. Рўпарасида одоб билан чўккан йигитнинг 
келишган қадди-бастини зимдан кузатди-да, оғир хўр- 
синди, шунда нечукким қояни эслатувчи гавдаси бир 
кўтарилиб тушди.

— М авлоно, сизни бемаҳал безовта қилдим, албат- 
та сабабини билмайсиз, — ниҳоят чўзилган жимлик- 
ни бузди у. — Бу ишим дилингизга оғир ботмасин.

— Аъло ҳазрат, нечун оғринай? — деди Муҳаммад Аваз 
самимий оҳангда. — Аксинча, бошим кўкда!..

— Ҳа, бале! — давом этди ҳукмдор, йигит фароса- 
тига ичида таҳсин ўқиб. — Ўтган оқшом Бобо Мир- 
ш ароф тушимга кирди. Баҳонада дийдорингизни қум- 
садим. Тўтриси, сизни ҳар курган да падарингизни кўр- 
гандек бўламен.

Суҳбат валинеъмати Бобо М иршароф устида кечи- 
шини сира кутмаган Муҳаммад Аваз борлиғи ногоҳ ал- 
ғов-далғов бўлиб кетди. Ахир, ҳаётдан не-не армон би
лан, айниқса, жуфти ҳалолини куйдириб, бемаврид кет
ган қадрдон кишисини эслаши нақадар азоб!..

— Тавба, сардор ж и й рон  қаш қада қийш айиб ўти- 
рарди, — деб яна сулиш  олди ҳукмдор. — Соч-соқо- 
ли  оппоқ. Тавба, соч-соқоли  қора  эди-ку, дейм аи  
аж абланиб. Гангиб қолганимга эътибор бермай, отига 
миндирди. Регистонга етганим изда бехосдан уйгон- 
дим.

Сираси, Бобо М ирш ароф  ёлғон дунёдан чин дунёга 
саф ар қилганда М уҳаммад Аваз ҳали эсини таниб ул- 
гурм аганди. Ш у боис отаси н и  тўласинча тасаввур  
қилолмас, онаизори сўзлари асосида эслашга уринар 
эди. Ҳозир нечукким хаёлида ж ангу жадалда юраве- 
риб тобланган суворий қиёф асини тиклашга уринди, 
аммо кўз ўнгида тўш акда қийналиб, аж ал билан оли- 
шиб ётган қоқсуяк кимса жонланди-да, бўгзига аччиқ 
йиги тиқилди.

Шу пайт сарой русумига мувоф иқ кийинган бако- 
вуллар ва х и зм атко р л ар  попукли  ш оҳи дастурхон  
тўшалган хонтахтада Ялангтўш суйиб тановул қилади- 
ган ноз-неъм атларни муҳайё айлашди. О сиёйи нон, 
майиз, писта-бодом, ҳар хил доривор кўкатлар, дим- 
лаб пиширилган каклик гўшти билан бирга, арча шох- 
часи аралаш  зира-мурчга туйдирилган кабобдан ҳар 
хили тортилди.

Ниҳоят, наф ис безаклар билан зийнатланган май- 
кўза кўтариб ёш гина хушрўй соқий келди. Соқий икки 
букилиб таъзим  адо қилгач, иш га кириш ди. Қирми- 
зий  ш ароб кўпирган  кумуш  аёқларни  бирин-кетин

узатаркан, юмшоқ товушда: «Асал бўлғай!» — деб лутф 
қилиш ни унутмади.

— С из бўшсиз, — деди салдан кейин Ялангтўш, 
бош иргаб, — хизматни ўзимиз адо этурмиз.

Хушрўй косагул, яна эгилиб таъзим  баж о келтир- 
гандан кейин, зинапоягача тисарилиб боргач, илдам 
бурилиб гулзорга тушиб кетди.

— Қани, мавлоно, олинг, — деди ҳукмдор, қадам 
товуш лари тингач. — С из ила дардлашгим келадир. 
Саҳарда туш кўриб уйғонганимдан буён кўҳна хоти- 
ралар тинчлик бермаётир.

М уҳаммад Аваз майда аксини кўрди, лабларидаги 
синиқ табассуми, нигохдарида ифодаланган уйчанлик 
қирмизийликни тағин ҳам жилолантириб юборгандек 
эди. Аёқ май эмас, сеҳру жоду билан лиммо-лим экан- 
лигини уйларкан, уни аста буғланиб турган кабоб ёнига 
қўйди.

— Аъло ҳазрат, м аъзур  тутгайсиз, кам ина ҳали 
уш бу кўчадин ўтмадим. Гуноҳга ботмасменми?

— Ҳай-ҳай, мавлоно, зинҳор-базинҳор ундай де- 
манг. Бул неъмат, кам-кам олинса, гуноҳга ботирмас, 
аксинча, гуноҳни гард мисол ювгай!

— Қизиқ, кўп қизиқ! — кулимсиради М уҳаммад 
Аваз.

— Таажжубга ўрин йўқ, мавлоно!
— М ай билан покланиш... Э, йўқ, ишонмадим!
— Улуғ ш оирлар бодани Оллоҳ тимсоли деб билур- 

лар. Бунга не дейсиз, мавлоно? Нима, меъмор ахди 
ғазал сеҳридин бенасиб эрурми?

— М енимча, бода сурурини Оллоҳ таоло м еҳри 
билан қиёслаш  бошқа-ю, майпарастлик қилиб имон- 
ни хароб айлаш бутунлай бошқа! — ортга чекиниш ни 
истамади йигит. — Подошохдарга келсак, улар гуноҳ- 
ни гуноҳ билан ю виш ни хуш ласалар керак.

Номаълум нуқтага тикилиб ўтирган Ялангтўшбий 
Баҳодир искис ўгирилди, нетонгки, тиш ига тош тек
кан каби баш араси бужмайиб кетган эди. Аммо тезда

ўзини ўнглади, безовта дилидан, кўп закий, ф ақат ти- 
лига эрк  бергани  чатоқ, деган ф и крн и  кечирди-да, 
жилмайиш га уринди.

— С из баҳсу жиддия қилмоқчимисиз?
— Асло, олампаноҳ. Афу этгайсиз.
— Ундай бўлса, мавлоно, ўзингиз тўлдириб қуйинг, 

сиздек ўғлон қўлидан шароб нўш айламоқ фароғат!..
М уҳаммад Аваз бу вазифадан бениҳоя узоқлигини 

ўйлаб гангиди, йўқ, оғринди. Аммо кимсан Ялангтўш 
буюриб турганда қандай бўйин товласин? Сир бой бер
май жимгина майкузага узалди, лекин ҳалиги соқийга 
тақлид қилмай, ўтирган жойида шароб сузди. Хижолат 
ичра яна иккилана бошлаганда Ялангтўш ўзи жонига 
ора кирди, аёқни ш артга кўтариб, бир зарбда бўшатди.

— Кўнглим м усиқа тусайдир, — аста ёнбош ига 
ёстиқ тортди ҳукмдор. — Ичимда ҳаргиз бир газак 
борки, мудом уни ё май, ё мусиқа даф  қилур.

—Тушунмадим, олампаноҳ.
— Кўпинча ф алаки буқаламун, яъни, бевафо дунё 

саодатидин май саодати авло кўринур. Тож у тахт ёки 
ш уҳрат кўнглимни ёритиш  нари турсин, зулматга ги- 
риф тор қилганини қандоғ туш унтирай?

— Ахир, аъло ҳазрат, ҳокими мутлақ бўлиш учун 
интилм абсизм и?

— Тўғри, интилганман. Оллоҳ иродаси билан кучли- 
лар ож изларга раҳнамолик қилиши бор гап-да!

— Камина ҳеч қачон тож у тахт ҳавасини тиламас 
эрдим.

— Аслида тож  кийиб, тахтга қўниш  ҳам ҳунар, 
мавлоно. Сиз кабилар бундин бенасиб бўлиб, биз ка- 
биларни калтабинликда айблаб кун кечирадилар.

— Бундай айблов ноўрин эканлигини ҳар  ҳолда 
билсангиз керак.

— Биламен, мавлоно, — Баҳодир чордона қуриб 
ўтирганча косагуллик қилиш га кириш ди. — Ф ақат 
ҳақиқат қиличидин қўрқмай, бошни доим яланг тутиб 
берган афзал!

— Ҳ ақиқат улус ҳукмидин иборатдир.
— Айтинг-чи, мавлоно, улус нечун, ҳукмдор бор

ки, барини бирдек лойга белайдир?
— Боиским, алар кирдикорлари узаро ўхшаш!
— Йуқ, улус омий, яхш илик ила ёмонлик фарқига 

бормас.
— Ўша яхш иликка оғу қўшилган бўлса-чи?
Ялангтуш яна ўзини босди-да, рупарасида утирган

йигит устози пандларини пухта узлаштириб, куп ки- 
тоб уқиганини, оқу  қорани  туппа-тузук таниш ини, 
ҳатто тож у тахт хусусида балодай ф икр юрита олиши- 
ни эътироф этди. «Агарки, тарбияси қиёмига етса, ан
дин зап фозил етишур!» — деб қўйди ичида ва атай 
ҳалиги саволни ж авобсиз қолдирди. Анча чузилган жйм- 
ликдан кейин суҳбат жиловини бош қа мавзуга бурди.

— Мулла Абдужаббор кайф ияти созми?
— Ш укр, создир. Ул зоти ш ариф  ҳам дуойи жо- 

нингизни  қиладир, ҳам  им орат тарҳу амали бобида 
тинмай куч сарфлайдир.

— Умидимки, янги ф унун ва илоҳиёт қароргоҳи 
Самарқанд қиёф асига ш оҳона безак булур.

— Каминага қолса, қиблагоҳ, ани бир сўз билан 
дорилфунун деб атар эрдим.

— Дорилфунун? Ҳа-ҳа, кўп маъқул, дорилфунун деб 
атамоқ керак. Хўш, бул қурилиш қимматга тушарми?

— Сизни сарф у хараж ат таш виш га солибди-да. Ан- 
доғ ҳолда ю тқазурмиз. Аждодлар хайрли юмуш ижро- 
сида сармояни аямаганлар

— Мавлоно, меъморлар учун хазинам эшиги доим 
очиқ, деган эрдим. Нима, унутдингизми?

— Илм билан санъат қурбон  сурайдир. Ш ундан 
чўчимаган халқимиз меъморлик обидалари билан қано- 
ат қилмай, курраи арз ҳали уйқудалик пайтида, расад 
қуриб, ф алак тоқига оёқ қўймиш!

— Ушбу маълумотни кимга сўзлайсиз? — ҳузурла- 
ниб мийиғида кулди Баҳодир. — Н аҳотки булардин 
хабарсиз бўлсам?

— Хабардорсиз. Буларни ҳали улус омийлигига ишо
рат берганингиз боис эсладим, — недир учқун ёнди 
М уҳаммад Аваз нигоҳида. — Ахир, замин сайқалига 
айланган шаҳар курган, кўп илмларни сув қилиб ичган 
халқ пешонасига қаро тамга босиш инсофданми!?

— Кўксимни пора-пора қилмакдасиз.
— Ҳазратим, зигирча ҳам азият чекманг. Наздин- 

гизда ўққа айланган бул сўзлар ҳақиқий эгаларини 
топурлар.

Ялангтуш майкузага узалиб, чинни аёққа купирти- 
риб ш ароб куяркан, баданига енгил титроқ киргани- 
ни пайқади, ш аробни бир томчи ҳам қолдирмай сип- 
қорди-да, зимдан М уҳаммад Авазга нигоҳ юборди.

Ахир, қачондир куп мушкул дамларда суяган кадр- 
дон биродари  ф ар зан д и  ти зги н и н и  бу тахлит буш 
қуйиш и қанчалар маъқул? Аниқроги, бу кетишда эрта 
у  бутунлай тепасига чиқиб олмаса, ҳамма ёқни ағдар- 
тўитар қилиб, бош ига турли-туман ғалвалар орттир- 
маса? Қолаверса, бу замонда ҳеч кимга ишонч йуқ, 
ҳар ким ўз кўмачига кул тортади, ё фалаксан-ей!..

Ялангтўш  беихтиёр  туш ини эслади, ян а  зимдан 
М уҳаммад Авазга тикилиб: «Келбати оз-моз отасига 
тортган!» — деган ф икрни дилидан кечирди. Кечадан 
бери Бобо М ирш арофнинг забардаст қадди-басти хаё- 
лини банд айлаган эди. Ҳ озир ҳам ўша қадрдон сий- 
мони кўз олдида ж онлантирар экан, беихтиёр қони 
тошиб, бағри илиди.

Охирги кунларда у  негадир ўзини ҳимоясиз с е з а - . 
ди, ёнида бир ҳамдард, суянса бўладиган валломат ким 
са кўрмайди. Бобохўж а М услим нари  турсин, ҳатто 
Хожа Ҳошим билан ҳам сирлашолмас, унинг аввалги 
ж уръати  ва ҳомийлик лаёқати қолмаганини қадамда 
ҳис этиб бўгилар эди.

— М авлоно, ёлғизлик азобидан воқиф м исиз? — 
М уҳаммад Аваз елка қисгач, у  давом этди: — Ҳамма 
хушомад билан кўнглимни овласа-да, танҳолик доми- 
дамен.

— Қисматдан қочиб қутулиш қийин.
— Илгари бор эрди ишонган ҳабибим!..
— Ул зот ким эрди?
— Бобо М иршароф!..
М уҳаммад Аваз падари бузруквори Ялангтўшбий 

Баҳодир ҳурматини қозонгани, саройда ва эл орасида 
нуф узи кундан-кун ортиб, катта қўш инни тасарруфи- 
да тутганини онасидан кўп эшитган эди.

Таажжубки, волидаси қизиқарли воқеаларни тулиб- 
тошиб сўйлар экан, ногоҳ каф тлари билан бетини ёпиб 
ёки кўрпага бош ини буркаб бирдан ҳўнграб ю борар 
эди. Буни ўзича тушунган М уҳаммад Аваз шўрликни 
ўз ҳолига қўяр, бир оғиз ортиқча ran  сўрамай, аста 
ж уф такни ростлар эди.

— Бобо М ирш арофни эсласам куйиб кетамен, — 
ж имликни бузди Баҳодир. — Ю рагим оловини мана 
ш у сабил қолгур сал ўчириш и мумкин.

— Афсус қиламен, ҳазратим.
— Бағримда бир кемтик бор, мавлоно.
— Ёруғ дунёдин бағри бутун одам топилмас.
— Ҳақсиз. Чархдин совидим.
— Нима ran  ўзи, сизни илгари ҳечам бу аҳволда 

кўрмаганмен.
— Келгусида ҳам кўрмайсиз, — деди Баҳодир, ово- 

зи  яна ҳам ўзгариб. — П айти етибдими, билиб олинг, 
падарингиз маним ўрнимда қурбон бўлган!.

— Ф ақирни ҳайрон қилурсиз, аъло ҳазрат, — деди 
М уҳаммад Аваз, қулоқларига иш онмай. — Адашма- 
сам, бу сўзларингиз сархуш лик мевасидир.

— Йўқ, мавлоно, ундай эмас.
— Сир бўлса, сирлигича қолгани маъқул!
— Энди ўйласам , сардор кам инани  бир ум рлик 

қарздор қилиб кетган экан. Бу қарзни қандай узиш ни 
ўйласам тунлари уйқум қочадир. Кеча оқшом тулпор- 
да тушимда аён бўлгани таъбирини билолмадим.

— Аҳли қубур — ўликлар қарз талаб қилмас, яъни, 
талаб қилолмас, қиблагоҳ!..

Ш ийпон кунботаридаги гирдларида тут ва хурмо 
ниҳоллари экилган гулзор оҳиста шитирлади. Бўй-бас- 
ти бир хил бир нечта ж айрон эпкинда чайқалаётган 
раъною  наргис пуштасида беозор мўлтираб турарди. 
Беж ирим  киприклар қуршовида чақнаётган кўзларида 
алвон гуллар япроқларидан кўчган ш аф ақнам о ранг 
аксланган эди.

Ж онлутларни том ош а қила-қила М уҳаммад Аваз 
кўнглида тушунуксиз бир кайф ият уйғотган суҳбатни 
унутди, шошилмай шийпондан узоқлашар экан, беих
тиёр ортига ўтирилди. Тожу тахт қайгусидан тамомила 
ф ориғ бўлганига имон ўтирган каби, Ялангтўшбий Ба- 
ҳодир пар болишларга бош қўйиб осуда ётар эди...

*  *  *

Ажабо, Н азокатбону совчилик масъулиятидан чўчи- 
гани сайин, М уҳаммад Аваз дарди тобора зўраяр, кўзи- 
га умидсизлик гирдоби яққолроқ кўринар эди.

Яхшики, Мулла Абдужаббор бир сўзда турди. Ус
тод те зр о қ  Ялангтўш  кўнглига қўл солиб кўриш ни 
хохдарди. Ш у билан бирга, Н азокатбону ҳузурига қат- 
нар, таклиф ини қайта-қайта таъкидлаб, уни ҳоли-жо- 
нига қўймас эди. Ахийри, сергак тортган кампир, ди- 
лида ж уръат майсаси битиб, олий даргохдан келин 
туш ириш  иш тиёқи билан ёна бошлади.

Бибихоним масж идида пеш ин қарзини  узган на- 
мозхонлар бозор, раста-дўконлар, кўчалару маҳалла- 
ларга тарқалган маҳалда улар узун-қисқа бўлиб арк 
сари бориш ар эди.

Соқчилар оҳорли либослар кийган Мулла Абдужаб- 
борни кўрганлари ҳамоно тавозе билан йўл бўшатиш- 
ди, у  билан ёнма-ён пилдираб келаётган очиқ чеҳрали 
кампирни ҳам бемалол қўйворишди.

Улар қизил қум тўшалган, икки ёни гулзору сабза- 
зор кенг ва сокин йўлакдан баф урж а илгарилашар экан,

муҳташ ам бино эш иги олдида тағин зирҳга ўралиб, 
қалқону найза тутган, қовоқлари солинган сарбозлар- 
га йўлиқишди. «Э, тавба, бул тириктовонлар нимани 
қуриқлайдир?» — дея Н азокатбону ғудранаркан, ус
тод беихтиёр жилмайди.

Эшикоға, кутилмаган меҳмонларни дахдизда тўхта- 
тиб, узи бағдодий эшикдан саломхона сари йўрғалади. 
Мислсиз тиниқ ранглар ва ингичка нақшларга чулған- 
ган хонада улар анча диққат бўлишди. Айниқса, Назо
катбону, юраги безовта тепиб, Худодан сабр-тоқат ва 
омад тилар эди. Ҳаяллаб кетган эшикога қайтиб чиқ- 
қанда у  тутдек тўкилаёзган, ўзини сарой бўсагасига бош 
уриш учун мажбур қилган бебошвоқ ўглини ичида юм- 
шоқ-юмшоқ қаргай бошлаган эди.

Хосхона ҳаш амати ва малоҳати Н азокатбону ақлу 
ҳушини ўгирлади, ўзаро уйгун гурфа ранглар жилоси 
гўё борлигини занж ирбанд айлаган, ҳеч бир таъриф- 
га сигмас маъвога улоқтириб ташлаган эди. Эҳтимол, 
шу боис тўрдаги сийму зар, қимматбаҳо тошлар би
лан безатилган баланд тахтни, унда бургут каби қўниб 
ўтирган басавлат соҳиби давронни дафъатан кўрмади.

Ялангтўш бий Баҳодир, хаёл  ум монига гарқмиди, 
қовоги солиқмиди, англаш ҳайтовур мушкул, чап қўли 
тиззасида, ўнг қўли билан исф аҳоний ханж ари дан- 
дон сопини ушлаган, нигоҳи номаълум нуқтага мих- 
ланган эди. П айваста қош лари, қалин қовоқлари ва 
япасқироқ бурни кенг пешонаси билан уйгунлик адо 
этган, туртиб чиққан ёноқларидан қон томгудек эди.

— Қадамларига ҳасанот, меъмори замон!
— Худо қўлласин сизни!..
— Бир муслимаи мўминани етаклаб келмишлар.
— Бул муслимаи мўмина м узаф ф ар  қўш инингиз 

сардори раҳматли Бобо М ирш ароф  завж аи  ҳалоли, 
яъниким, мубошир меъморингиз М уҳаммад Авазнинг 
волидаи муқтарамаси бўлур.

— О ф арин! А ндоқ дем айсизм и, устод? Хобгоҳи 
муборакка хуш келибсиз, Назокатбону! — деди ҳукм-

дор, ногаҳон чеҳраси ёриш иб. — Камина сиз билан 
ҳалигача учрашмадим, аммо сиз ҳақингизда кўп нарса 
биламен.

— Қуллуқ! — деди Н азокатбону хиёл эгилиб.
— Ҳар гал ибодат чоги Бобо М ирш ароф ни ёд олиб, 

анга Тангри ш афоатини тилаймен. Раҳматли, илойим 
ж о й и  ж ан н атд а  бўлсун, кам инага ч ек си з садоқат 
кўргузган ж асур лаш карбош и эрди. Ҳей, дариг, умр- 
дан қисган экан.

— Иложим қанча, қиблайи олам, — киприк намла- 
ди кампир. — Пеш онамга сигмади-да!

— Афсус, афсус! — Ялангтўш қисқа сукут сақла- 
гач, Мулла А бдужабборга юзланди: — Хўш, мавлоно, 
каминага қандай хизмат буюрасиз?

— Баҳодир ж аноблари, — бирдан тетиклаш иб 5^мга- 
нини кўтарди устод, — бул ож иза ила даргоҳингизга 
ю куниб келганимни не муддаога йўймокдасиз?

— Аминменки, каминадин кўнгил сўраш ниятида 
таш риф  буюргансиз, — деди ҳукмдор узиб. — Нияти 
холис оғалар ҳамиш а яхш илик тилаб юкунадирлар.

— Ташаккур, топдингиз. Ф ақат яна бир эзгу мақ- 
сад билан келганмиз. Бир қош иқ қонимдин кечсан- 
гиз, ани ҳам баён қилар эрдим.

— Кечганим бўлсун, тақсир.
М улла Абдужаббор ял-ял ёнаётган афгоний гилам 

бир бурчида ж он  ҳовучлаб турган, кўзлари  тубида 
недир иш тибоҳ чайқалаётган Н азокатбону сари  бир 
қараб олгач, дадиллик билан Ялангтўшга ўгирилди.

— Қулогимга етибдирким, сиздек улуг зот парва- 
риш  қилган гулшанда бир гул битибдир ва бул мус- 
лимаю  мўмина чироқёқари  ўш а гул асири  бўлмиш! 
Алар сиздан ҳам нажот, ҳам мурувват кутадирлар.

Мулла Абдужаббор нутқини зугатгунча шундоқ ҳам 
бўлари бўлиб турган Н азокатбону ич-этини еб, бадани 
увишиб, нафаси қийилди ва гиламга беҳуш кулаёзди.

Ҳайҳотки, уш бу паллада, Ялангтўш Баҳодир, фах- 
ри-қувончи ҳисобланган мунаққаш  тахтда эмас, гўё

бир ҳовуч чўғ устида ўтирарди, яна чатоғи, ҳалигина 
бутун қи ёф аси н и  нурлантириб  турган  иф тихордан  
асар ҳам қолмаганди. Аммо у, ҳоли-руҳини сездир- 
май, тахтдан тушиб, М улла А бдужаббор рўпарасига 
борди.

— Бекор уринибсиз-да, мавлоно!
— Нечун, олампаноҳ?
— Андиша унутилган ф урсатда сийлов қилич бўли- 

ш ини унутибсиз.
— Элчига ўлим йўқдир.
— Аммо, орага совуқчилик тушса, оқибати ёмон

бўлур!
Чамаси, Ялангтўш Баҳодир ана шу кесатиқлар билан 

суҳбатга якун ясаб, барига нуқта қўйиш тилагида эди. 
Буни англаган Мулла Абдужаббор яна хужумга ўтмоқ- 
чи бўлди. Аммо ногоҳ миясига қайноқ қон урилиб, ю ра
ги хуруж қилди-ди, сўз қотгани мажоли етмади.

— Қиблагоҳ, муборак даргоҳингизга адолат истаб 
келдик, — охири орага суқилди Н азокатбону, устод 
ҳолини сезгач.

— Каминадин адолату элатимдин ш аккокликми?
— Ишонинг, ниятимиз холис.
— Холис ниятда бўлсангиз, нечун дилимни оғри- 

тиш га ж уръат этибсиз? Биласиз-ку, Эгам ҳар ким ўз 
тенги билан топиш син деб буюрган!

— Оғайи т а р и ф , ўғлимда не нуқсон кўрасиз? — 
астойдил ранжиди Назокатбону. — Ҳазор шукр, у  ҳеч 
бир тенгқуридин кам эрмас!

— Ҳ унарини пеш қиласизми?
— Тангрига қасамки, ҳунари пеш қилмоққа чандон 

арзигай, — Н азокатбону ўрнига кўксини аста-аста 
силаётган устод ж авоб қилди. — Анинг санъати эва- 
зига курраи арзнинг ж ам ийки мулки, ж ам ийки ган- 
ж инасини тортиқ қилса ҳам кам эрур!

Нохуш  сукунат қаъри га  чўккан  хобгоҳни ногоҳ 
жаранглаган кулги тутди. Н аф сонияти яна ҳам симил- 
лаб кетган Баҳодир масхараомуз хохолар эди. Сўнг

бирдан жим бўлиб, намланган қалин қовоқларига шоҳи 
қўлрўмолини боса-боса, тахт сари йўрғалади.

— Оббо, сиз-ей , ш ундоғ денг!? Хўш, ҳунаридин 
бўлак пичоққа илинадиган яна нимаси бор?

— Киш ики, ҳунар тахтига эриш ибдир, ҳар  неки 
эзгу нарсага етишибдир.

— О ш ирасиз, устод. Ф ақат ҳунар билан киши му- 
роди ҳосил бўлмас! — яна кесатди Ялангтўш. — На- 
ҳотки, Самарқанддек ю ртни сўраб турган мендек зот 
шу қадар нодон?

— Йўқ, олам паноҳ, си з донолар доноси  бўлур- 
сиз.

— Ш ундай экан, М оҳбонуни миниш га ҳатто оти 
бўлмаган ялангоёққа узатиш имга ишонасизми?

— М уҳаммад Аваз ялангоёқ эрмас! Молу давлати 
ўзига етгулик! Падаридин тузуккина мерос қолган!..

Одатига хилоф равиш да анчайин тутаққан, ичида 
нимадир чире этиб синган М улла А бдуж аббор таъ- 
зимга чоғи келмай эш ик сари юрди.

Н азокатбону эса аста оҳ тортди, сўнг, номаълум 
нуқтага тикилганча, ким ки ш ўрпеш она бўлса, ўйла- 
май-нетмай сарой деворига суйкансин, деган ф икрни 
дилидан кечирди.

— О ғайи ш ариф , нуридийдам ни нечун бунчалар 
ерга урдингиз? Палаги тоза инсон эканлигини била
сиз-ку. Ҳатто ҳозиргина падари қандай киши бўлга- 
нини ўзингиз айтдингиз.

Ш амш ир зарбидан минг чандон оғир бўлган бун
дай зарбни кутмаган Ялангтўш бир ҳолда сукут сақла- 
ди. Аллатовур кўпчиб кетган авзойидан ич-ичида не
дир ғалаён тош аётгани, нимадир юрагини тилимлаёт- 
гани англашилар эди.

— Камина ўша зот ю з-хотирини қилганим сабабли 
сизлар билан мулоқотда бўлдим. Ҳар қанақа бош қа 
шохдорни хобгоҳи муборакка йўлатмас эрдим.

— Ш унақами? Бечора сардор сиздек кимса учун 
азиз бошини тикканига ўкинамен!

— Анинг арвоҳини тинч қўйинг. Анга бўлган ҳур- 
матимни бўйнимга сиртмоқ қилиб солманг. Ҳукм бу- 
дирким, эш игимга бундай ният билан бош қа қадам 
босмагайсиз!..

Ю раги т ^ т а б  қолаёзган Н азокатбону саройингни 
елкам нинг чуқури  кўрсин  м аъносида бир дарғазаб  
чимирилди, телбаларча гавдасини тахтга отган Яланг- 
тўшни бир зум хушламай кузатиб турди-да, шошилиб 
дахдизга чиқди. Дахдиз қуйироғидаги курсида хомуш 
ўтирган ва маҳзун хаёлларга чўмган Мулла Абдужаб
борга кўзи тушиб, истеҳзо билан шивирлади:

— Ю ртни шу кимса қўлига топш ириб қўйган Худо- 
йимдин ўргилай!..

*  *  *

Ялангтўш гўё бир зилзила оғушида қолди, оқибат, 
номаълум куч борлигини хасдек чирпирак қилиб таш 
лади. М ана, энди шуурида доим ҳукмронлик қилади- 
ган илиқ нур сўнган, тахтда ж онсиздек ўлтирар, ҳали 
ортиқ дараж ада ҳаволангани учун ичидан зил кетар 
эди.

Бул недир, сарой бошига келган фалокатми? Сира 
акд бовар қилмас! Афсус, аларни хаф а қилди. Устод 
айниқса ёмон ранжиди. Энди не бўлур? Эл ичида ran 
ётмас, эрта-индин бутун улусга тарқалади. Бир гадо сов- 
чи қўйиб, саройни оёқости қилгани устидан тўйгунча 
куладилар. Рост, у  Тангри қарғаган гадодан қолишмас, 
дарвешлиги ҳам бор, топганини кўча-кўйда сочармиш, 
учраган касга тарқатар эрмиш. Ҳали М оҳбону тоза ач- 
чиқланса керак. Не-не аслзодаларни назарга илмаган 
малика бир гумроҳни бошига ёстиқ қиладими?

Кўнглини хуф тон қилиб кетган совчилар аламини 
кимдан олиш ни билмай, Я лангтўш бий Баҳодир яна 
анча вақт ўзи  билан ўзи  олишди, умид уйғотадиган 
анча-мунча реж а тузди. Сал хотирж ам тортгандан ке
йин каф тларини бир-бирига урди. М овут чопон ки-

220



йиб, ихчам ипак салла ўраган эш икога кириб, остона- 
да ниҳолдек букилди.

— Май келтириш син. Ҳа, айтганча, катта малика- 
ни чорланг. Бош қа биров йўламасин.

Кучу қудратда тенгсиз Ялангтўш бахту иқболи ос- 
монида порлаган юлдуз саналмиш Хуршидаойим қадам 
ранжида қилган ҳамоно хобгоҳ ёришиб кетгандек булди.

Аллақачон хуморбосди қилишга улгурган Ялангтуш 
тахтда сархуш  ултирар, йирик-йирик кузлари муло- 
йим боқар, бояги аламзадалик губоридан ф ориг булган 
вужудини аж аб бир масрурлик эгаллаган эди.

М алика ҳамиш агидек ҳаф сала билан ясан-тусан 
қилмиш: мовий шоҳи пешонабанди, маргилоний сак- 
кизтепки атлас куйлаги нозик қадду қоматига муно- 
сиб бўлиб, тилла-кумуш  тақинчоқлар ҳусни малоҳа- 
тини кечагина чимилдиққа кирган келинчакники каби 
очиб юборган эди. Думалокдан келган ю зи ҳавзи кав
сар сувига ювилган каби бегубор, сирли жилмайиш га 
мойил дудоқлари гул япроғидек юпқа, оф атиж он куз
лари олов сочар эди.

Ҳайтовур муддаоси ушалди: дунёни оёқлари ости
да куриш ни омад билган ҳукмдор, сал кам йигирма 
икки йилдан бери узи билан бир ёстиққа бош қўйиб 
келаётган малакни илк марта кўриб турган каби, су- 
ратдек қотиб қолди.

— Хурш ида, бул узингизм и? — деди у эҳтирос 
йугрилган товуш  билан. — Во аж аб, кукдан тушган 
ф ариш та кабисиз.

— Қарилиғ остонасига етибман, — жилмайганча 
угринча қараш  қилди малика, — тавба, ҳануз бошим 
хуш омадингиздин чиқмас!

— Энди ун гулингиздин бири очилмиш!
— Не мақсадда чорладингиз?
— Чеҳрангизга туйиб-туйиб боқмоқчи булдим.
— Ҳашаматли хосхона ж ойи эмасдир.
Н озик пичинг маъносини тушуниб етган Ялангтуш- 

бий Баҳодир хиёл довдиради. Ахир, қачондан бери,

221



бирламчи, беадад юмуш га ботгани, иккиламчи, кўп 
вақтини бош қа сулувлар қўйнида кечиргани сабабли, 
бул пари зулфи райҳонлари буйидан бебаҳра қолиб 
келади. Насиб қилса, навбатдаги кечани унинг ёнида 
ўтказади ва тонгга қадар ухламай кўнглини овлайди.

— М аликам, хосхона ҳашамати муҳаббатимни ҳеч 
қачон чекламас. Негаки, хосхона тугур, кўҳна дунё 
бору йўти билан бир қараш ингизга арзимагай!

— Йигит фаслингиздаги ҳазиллардин қилурсиз.
— Ҳамон қирчиллаган фаслимдир.
— Бўлса бордир. Лекин мен бечора узун тунларни 

юрагим эзилиб ёлғиз ўтказамен, — Хуршидаойим ахий
ри дардини ош кора айтаркан, киприклари париш он 
эгилди. — Бул хусусда нечун индамайсиз?

— Бу кеча кутинг, маликам!..
Ялангтўш ю зини мубҳам бир кўланка қоплагани- 

ни, овози хиёл совуқ янграганини пайқаган Хуршида
ойим бирдан ноқулай аҳволга тушди. Ичида бемаврид, 
ҳатто ортиқча нозу караш ма қилганини эътироф  этар- 
кан, айбини ювиш учун ёқимли кулди ва атру ифор- 
ларини таратиб эгилди.

— Афу этгайсиз, ҳазратим.
— Қайси гуноҳингиз учун аф у  этай?
— Ҳануз тилагингизни билолмадим.
— Хўш, маликам, камина сизни олчин бекларидин 

тортиб олганим ва хилват кечада тўриқ отга минга- 
шиб қочганимиз ёдингиздами?

— Ёдимда, — деди малика ажабланиб.
— Ўша кезлар ҳовлимизни қароқчилар талаб, нада

рим қўли калта келиб қолгани, барини била туриб, 
сизнинг падарингиз биздан юз ўгиргани ва авлоди- 
мизни ялангоёқлар тоифасига қўшгани ҳам ёдингиз
дами?

— Ўтганига саловат, бегим.
— Ҳа, саловат, — сўлиш олди ҳукмдор. — Фақат 

ш уни англангки, бугун киш и билан отга мингаш иб 
кетиш  навбати қизимизга етибдир.

— М оҳбону таъриф ини қиласизми?
— Шундоғ, маликам.
— М оҳбону андоғ кўчаларга қиё ҳам боқмас.
— С из қиё боққан эрдингиз.
— М аним йўриғим бўлак. Падарим бўлғувси куёви- 

ни дарбадар санаганини ҳозир ўзингиз эслатдингиз.
— Энди ўшал каби калтак ўз бошимизда синмоғи 

мумкин.
— А ниқроқ сўйланг, ҳозир таре ёриламен!..
— Раҳматли Бобо М ирш ароф  бевасини танисан- 

гиз керак.
— Ҳа. Олчин уруғидин.
— Бобо М ирш ароф олчиндин, Н азокатбону тему- 

рийларга туташадир, барлос оиласидин тушган. Ўша 
кампир бугун Мулла Абдужаббор билан совчилик их- 
ти ёр  этибдир, арзан да  ўғли М уҳаммадга м аликани 
унаш тирмоқ ниятида. Олдиларига похол солиб жўнат- 
дим.

Сал илгарироқ Хурш идаойим арк  чорбоғи ва са
рой йўлагида таъмир билан машғул М уҳаммад Аваз- 
ни бир-икки маротаба учратган, келишган қадди-қома- 
ти, ёқимли муомаласи ва ақлу заковатига мафтун бўлган 
эди. Ҳозир суҳбат маромидан ўш а йигит қизига кўнгил 
қўйганини тахмин қилди (бекорга совчи юбормаган- 
дир!) ва бир орзиқиб тушди. Айни пайтда, ф ақат ўз 
хоҳиш -иродаси билан иш тутиш ни хушлайдиган ҳукм- 
дор унга хайрихоҳ эмаслигини ҳам пайқаб улгурди.

— Боплабсиз, аъло ҳазрат — деди у  ниҳоят, шуб- 
ҳаларини яш ириш га уриниб, — тўғри йўл тутганин- 
гизга ож изангиз ҳам кафил!..

— М уҳаммад Аваз отаси билан ўртам изда нозик 
муносабат бўлганидан яхш игина хабардор, кўрнамак 
ш уни дастак қилм оқчи шекилли! Аввалги тераклар  
кесилиб кетганини билмайди-да!..

Ялангтўшбий Баҳодир катта малика билан ф икри 
бир жойдан чиққани учун анча енгил тортди. Ж и м 
ж ит хобгохда ёлгиз қолгач, кейинги кунларда саройга

пайдар-пай элчилар жўнатаётган беклар, амирлар ва 
бош қа турли тоиф а зодагонларни кўз олдидан ўтказа 
бошлади. Уларни бириы-сирин М уҳаммад Аваз билан 
солиш тирар экан, негадир қониқмас, ичи тирналиб, 
тажанглиги ортар эди.

Ахийри, у, ҳовлиқиш и — иккиланиш у гумонсира- 
ши, ўзини ўзи қийноқ гирдобига отиши бефойда экан
лигини, масалани яна ҳам чигаллаштириб, шармисор- 
лик билан тенг аросатга рўбарў қилиш и мумкинлиги- 
ни кўнглидан ўтказди. Қодир эгам, сўз умр савдоси 
устида экан, шошиб қайга боради, нима бўлганда ҳам 
арқонни узунроқ ташлаб қ5^йгани яхши!..

*  *  *

Аллақачон бой-бадавлат ош иқлар ўртасида хуфиё- 
на талаш бўлаётганидан бехабар М оҳбону ш ирин хаёл- 
лар ва эрта ёди билан машғул эди. Саройда азалу абад 
ҳукмрон совуҳ сукунат, ж им ж ит бўлмалар ичра беиз 
йўқоладиган кунлар, рўёбга чиқиш и душвор орзулар 
бағрини эзарди. Ахийри, ҳалиги хонада ёлғиз қама- 
либ, кўнглининг яккаю  ягона ҳамдами ҳисобланмиш 
қилқалам билан сирлаш ар эди.

М оҳбону, гоҳо ўзига сиғмай, недир истак билан 
чорбоғда ҳозир бўларди, ҳашаматли кўш к рўпарасида 
канизаклар давра қуриб рақс тушишса, лапар ёки алёр 
айтишса, ғазалхонлик қилишса бир оз овунар эди.

Аммо кўпинча чеккарокдаги ж им ж ит гулзор ёки 
м айсазорда париш он чўкиб, бир аж аб ўйларга тола- 
ди, тинмай гулдан гулга қўнаётган капалакларни куза- 
тар экан, хаёлида ўш а сиймо жонланади. Лекин у  олис- 
да, қадам етмас номаълум маконда!..

Баъзан М оҳбону ситамгарига оҳу зорини еткизма- 
са бир бало бўлиб қоладигандек типирчилар, ўз аҳво- 
ли устидан ўзи  аламангиз пиқирлаб кулар, сўнг ж им 
гина қаламу қоғоз қош ида ю кунар эди. Ҳей, тавба,

арзи-ҳоли, дарди-қувончи, ўпка-гинаси намунча кўп, 
намунча! Ҳ айҳотки, қогозга туш иб улгурмаганлари 
ногоҳ жолага айланар, нақш  олмадек тап-таранг ёноқ- 
ларини дув-дув ювар эди.

М оҳбону негадир бора-бора ўй-хаёлини очиқ-ой- 
дин ифода этишдан чўчийдиган бўлди. Барини иложи 
борича ҳатто ўзидан ҳам пинҳон тутгиси келар, лекин 
кўиинча бунинг уддасидан чиқолмас эди. Базан сарой 
ҳаёти бир хил кечиши, кар ва соқов чор девор нолаю 
аф ғонини тингламаслиги, ортидан аллакимлар узлук- 
сиз таъқиб қилиши, ҳатто онаси Хуршидаойим билан 
ҳам суҳбати қовушмаслигидан зорланар эди. Охирги 
хатини айниқса куйиниб ёзди:

«М авлоно! Саломат  бормисиз?
Бош им цандоғ м алом ат лар дом ида цолганини  т аъ- 

р и ф ла га н и  ож измен. К ам ина  цилқалам  б и ла н  ош но  
т у т и н га н и м н и  ҳа зр а т  от ам сезибди . Важ оҳати к е 
йинги  кунларда  булут  ҳоплаган  кўк  каби эрур. А гар  
ҳа ли ги  сурат лар  қўлига  т уш са, ш убҳасиз, худд и  т е- 
рим га  сомон т иқадир. Ш ўрлик Ҳ абиба  ҳам калт ак ос
т ида ҳолажак. С из билган хо н а ни  т анбалаб, яқинига  
йўлам асликка  а ҳ д у  царор  цилдик. Аж аб ҳо д и са ла р н и  
и н ш о  эт и ш  т и л а ги д а  эрдим . Ҳ о зи р ч а  т и й и лм а к к а  
т ўғри  келади.

М авлоно! С арой т аъм ирини  т угат ибсиз. Э ш ит ди- 
м у ғаш  т орт дим . Б ир баҳоналар билан чўзиб  т урм аб- 
сиз. Э нди кўриш м ак на си б  этармикин?»

М оҳбону бугун шу битик ж авобини кутаётган эди. 
Бахтига қарш и ўлгур Ҳабиба кечикди. «Бирови билан 
қўл ушлашиб кетдими, нима бало?» — дея ўзича ши- 
вирлар экан, юрагига қил сиғмай турса-да, ю зини кулги 
қоплади. Кечки салқин чоғи боққа чиқиб, падари хуш 
лайдиган баҳаво шийпонда хиёбон оша дарвозага тер- 
милиб ўтирди. Қош қорая бош лади ҳамки, канизак  
дараксиз эди.

Қоронғилик аста-секин қуюқлашиб, уф қ  узра Зуҳ- 
ра элас-элас милдирай бошлагач, М оҳбону яна ҳам бе-

зовталаиди. Устида дубулға-совут кийган, елкаларига 
камону ўқдон осган, қиличу найза тутган сарбозлар 
ю рган шинакли қалин девор таги билан дарвозагача 
борди, нима учун бундай қилганини тушунмай, бир 
ҳолда ортига бурилди.

М оҳбону бутун арк, қолаверса, сарой оқшомлари 
ажабтовур маҳобатли кўринишини тан олди. Саройни 
одатдагидек даш т сукунати қучганди. Сокин ёнаётган 
сон-саноқсиз шамлар ёритган узундан-узун йулакдан 
ихтиёрсиз одимлар экан, ажабтовур ваҳм туяр эди. Дид 
билан жиҳозланган ётоғига кириб хўрсинди ва ўзини 
пар курпа-кўрпача, пар лула-болишлар огушига ташла- 
ди.

«Оҳ, маним жиловсиз телбалигим! Оҳ, маним ҳад 
билмаган шаддотлигим! Сиздек ф аросат ва малоҳат 
соҳибига нечук ўтуруш аркин? Тақдир пеш онамга на- 
ҳотки ш уриш лар битмиш?»

М оҳбону ту,\иб-уртаниб турганда, ногоҳ бағдодий 
эш ик очилди-ю, хаёли булинди, остонада гуноҳкоро- 
на қул қовуштирган Ҳабибага кузи тушгач, тузокдан 
қутилган қуш дек потирлаб қузғалди. Чиммати ва ҳарир 
ридосини кўтариб қуйган канизак  узини  дунёбеха- 
бар одам каби тутаётгани тоқатини тоқ қилиб юбор- 
ди.

— Ул зоти ш ариф ни кузинг билан курдингми, жо- 
ним Ҳабиба?

— К5фдим, маликам, курдим, — ҳадик аралаш  ши- 
вирлади канизак. — Фаҳмимча, юриш -туриш лари бош- 
қача, ранг-р5^йлари маҳзун!..

— Нечуи, Ҳабиба? Қон қилмай тезроқ  гапирсанг-
чи!

— Сабабини сурасам, сукут ила ж авоб қилдилар.
— Хуш, хўш! Яна озгина имилласанг пойингда жон 

берамен.
— Ж он  берғаухи шошманг, маликам, — деди Хаби

ба, нигоҳи сирли порлаб. — М ана бу сизга. Каминага 
ҳам уқиб берурсиз.

— Ўйлаб кўрамен, шумгина дугонам.
— Ж ўн ар  пайтимда, маликам хоҳиш -иродаси ка

мина учун эзгудир, билганича иш тутсин, дедики, ҳеч 
нарса тушунмадим.

М оҳбону букланган бир парча қоғозни, қиммат- 
баҳо буюм каби, авайлаб багрига босганча, шоша-пиша 
ўринга чўкди. Сўнг, аллатовур орзиқиб, унга кўз таш- 
ларкан, бирдан канизакка жовдираб қаради ва карахт 
бўлиб қолаёзди.

«Ажабо, совчилар қувилган?»
Ҳайҳотки, М оҳбону ўзи  қилган нидони ўзи  эшит- 

мади, ҳаял ўтмай нимадир кўксини ловуллатиб, бу
тун борлигини поёнсиз оғриқ исканж ага тортди-да, 
қую қ киприклар соясидаги ж он ўртовчи кўзларида ёш 
ҳалқаланди.

Қандайдир нохуш ликни сезган Ҳабиба не қилари- 
ни билмай чор-ночор тураркан , остонада Хурш ида- 
ойим кўринди. Ш оҳона либосларга ўралиб, тилла-ку- 
муш тақинчоқларга  кўм илган катта м алика нигоҳи 
сирли-сирли чақнаётган эди.

Ҳабиба эгилиб салом бергач, қўл қовуш тириб бўсаға 
сари тисарилди. Тўлиб кетган М оҳбону бўртган юзи- 
ни пар ёстиққа босиб, ўксина-ўксина йиғлаётган эди.

— Қаймоғим, дарёйи аш к нечун?
Энди Хуршидаойим қадди-бастини бир енгил титроқ 

босган, қиёфасини хавотир-қўрқув ифодаси қоплаган, юпқа 
дудоқларига эса недир истеҳзо қўнган эди. Ноилож яна 
савдойиларча йиғи боисини сўради, қизи яна ҳатго қай- 
рилиб қарашни истамагач, малол билан яқинроғига су- 
рилди. Паришон ёйилган қирқ кокилини силаб, хўл ёноқ- 
ларини артар экан, ёстиқ ёнида унутилган мактубни кўрди. 
Аввал истар-истамас, сўнг ютоқиб ўқиди.

«Эвоҳ, бу не к5фгилик?»
Хуршидаойим ҳамон бўзлаётган М оҳбонуга тикил- 

ган кўйи бўзариб қолди, ш унинг билан бирга, борли
гини аллабир ғалаён ж унбиш га келтирди-да, чурқ эт- 
май таш қарига юрди.

*  *  *

Хуршидаойим саросима билан шошилиб кирганда 
Ялангтўш хосхонада, дераза биқинида қўйилган кур- 
сида ёлгиз мутолаа қилиб ўлтирар, китоб завқу шав- 
қига чўмгани боис, бор дунёдан хориж да эди. О сто
нада ж имгина эгилиб турган, ранг-рўйи оқариб кет
ган малика сари ю зланар экан, иргиб турди ва бир-бир 
босиб қош ига борди.

— Нечун бу қадар гамгинсиз, маликам?
— Бегим, сиз баш орат қилибсиз?
— Нечук башорат? Эсимда йўқ!
— М убошир меъморингиз бузук, ниятли кас экан. 

Ул туз кўр қилгур аввал маликани йўлдан уриб, ке- 
йин эш игимизга элчиларини жўнатган!

— Узунқулоқ гапни қайдин илаштирдингиз?
Энди Хуршидаойим индамай М оҳбону кўз ёшлари

томиб ҳўл бўлган мактубни узатди. Бир парча қоғоз- 
да ифода этилган бир олам дарду ҳасрат Я ланпўш  бағ- 
рини >^йиб таш лаёзди. Л екин у  сир бой бергиси кел- 
май, шошилмай бориб тахтга чўкди.

— Гам еманг, маликам, бутуноқ ю з-хотирни унут- 
ган ул нобакорни зиндон қилурмен.

— Андоғ шошилманг, ҳазратим, анга маликанинг 
ҳам кўнгли бор чоғи, р а н г -р ^ и  афтода, йиғиси усти- 
дин чикдим.

— Қўл қовуш тириб ўтираверайм и? Эш игим изни 
оёқ ости қилган номард салтанатни тинч қўярми?

— М аълумингизким, мубош ир м еъм ор хосу  авом 
иззатида. Андоғ киш ига бирдан чанг солсангиз, ш ак- 
сиз уётга қолурсиз, каттаю  ки ч и к  н азари да  ёмон- 
отлуғ бўлурсиз. Ш ундоғ эркан , ш ош илмакдин ф ойда 
йўқ!..

Ялангтўш маъқул маъносида бош ирғади, аммо ҳали 
ичига тушган учқун ҳаловатини бузган, бутун борли
гини бир аланга чулғаб борар  эди. К атта маликага 
иж озат берди-да, эш икоғани чорлаб, май сўради. Қис-

қаси, хосхонадан жилмай, тун бўйи ўткир шароб би
лан овунди ва ф ақат тонг араф асида озгина мизғиб 
олди.

Одатда Ялангтўш ҳар кун эрталаб алоҳида бўлмада 
мириқиб нонуш та қилар, бир неча хил лаззатли та- 
омдан тотинмагунча нафси қониқмас, ҳар қанақа за- 
рур юмушни унутар эди. Аммо бугун томоғидан қил 
ҳам ўтмади, тўкин дастурхонни безаб турган егулик- 
лар иш таҳасини қузғай олмади, оғир-оғир қадамлар 
билан хобгоҳга кирди-ю, каф тини кафтига урди. Ўша 
заҳоти ҳозир бўм-ан эш икоғага ҳеч кимни ёнига йўлат- 
м асликни буюрди, сўнг, тахтда ястанганча, кейинги 
кунларда эш игини бузган совчиларни хаёлидан ўтказа 
бошлади.

Ялангтўш, ахийри, Имомқулихон саройини эгалла- 
ган ёру  ош насига  умид боғлаш дан зиғирча ф ойда 
йўқлигини аф сус билан эътироф  этди. Айни пайтда 
Самарқандда истиқомат қиладиган не-не олий табақа- 
ли зотлардан ҳеч бири дидини олмаслигини англади. 
Ф ақат ўнг қўл вазири Бобохўжа Муслим ваколати бир 
қадар нуф узли туюлди. С аройда улуғ вазиф ани  адо 
этиш баробарида, Бобохўжа дин арбобларига раҳна- 
молик қилиш и Ялангтўш учун сирли туюларди. Шу 
боис мураккаб вазиятларда баъзан унга суяниш ни ло- 
зим топарди. Бултур кузда ю зидан ўтолмай ўғли На- 
бихўж ани Мадраса қурилиш ига таъминот мирзаси қи- 
либ тайинлагани беж из эмасди.

Яланпўш кўрсат1'ан биргина арзимас мурувват туфайли 
Набихўжа бирдан ўзгариб, шахристон йипгглари пешқа- 
дами бўлиб олди. Энди у  зарбоф тўн кийиб, тилла камар 
боғлаб, ихчам ипак салла ўраб давралар тўрини бермай- 
ди, эрта ё кеч шаҳристон кўчаларидан жийрон отда сав- 
лат тўкиб ўтади. Не-не казо-казолар соясига салом берга- 
ни ошиқади.

Ўғлига аввал амал-обрў тилаб олган Бобохўжа Муслим 
андак вақтдан кейин Яланпўш билан қуда-анда тутиниш 
иштиёқига тутттди. Очиғи, унинг бу қадар сурбетлиги из-

зат-нафсини оғритиб, уйқусини қочирди, шу боис бирон 
тайинли жавоб айтиш учун шошилмади. Ҳануз дардини 
ичига ютиб юрарди. Мана, энди Муҳаммад Аваздан ўтган 
беҳаёлик ва нонкўрлик, ташвишини оширганидан ташқа- 
ри, ҳал қилувчи битимни тезлатиши учун 5сапигина ба- 
ҳона бўлди.

Буй етган қиз бош ини мавридида боғламоқ ва жо- 
йига кечиктирмай узатм оқ аф зал  эрур. Акс ҳолда хо- 
надон шайтон уясига айланадир. Бобохўжа кўпам но- 
инсоф  эрмас, сарой обрўсини ерга урмас, ҳар ҳолда 
суянадиган одами эрур. Ўғли ҳам аслзодалар давраси- 
да яхши ўрнашибдир!..

Я лангтўш  хиёл  енгил  тортди, м и яси д ан  охирги  
ш у б ҳ а си н и  ҳам  ҳай д аб , э ш и к о ға га  к е ч и к т и р м а й  
Х урш идаойимни чорлаш  ҳақида амр этди. О ш иқиб 
кирган маликани мамнун қиёф ада қарш илади-ю , аммо 
яна ичига чигил тушиб, мулоҳаза гирдобига шўнғи- 
ди.

— Тинчликми? — деди м алика безовталаниб. — 
Ҳузури муборагингизга чорлаш га чорлаб, нечун су
кут сақлайсиз?

— Камина қийнокдамен, қолаверса, бу қийноқ сизга 
ҳам бегона эрмас.

— Тушундим, ҳазратим, — рўпарадаги курсива бе- 
ҳол чўкди малика. — Ўша кундин бери еган-ичганим- 
ни билмасмен, оромим йўқолган!

— С овчилардан чарчадим. Боз устига, М оҳбону 
бебошлиги қушилди. X5m десангиз... узатурмиз.

— Саройга муносиб кимса эрса розимен.
— Фаҳмимча, саройга м уносиб ким са Бобохўж а 

М услим ж анобларининг ўтли Н абихўж а эрур. Анинг 
элчилигини қабул қилсам!

— Ахду қарорлари муборак бўлгай!
Хуршидаойим сира камлик кўрмай улғайган, ан-

чайин эркалиги билан танилган соҳибжамол қизи бо- 
шига қўнаж ак бахт қуш ини тасаввур қилиб севинди. 
Ҳ ануз н и м ан и н гди р  ғам ини  ч ек и б  и кки л ан аётган

ҳукмдорни яна қутлади-да, хуш хабарни маликага ет- 
казиш  учун ошикди...

*  *  *

Совчилар қувилганини эшитгандан бери бир дақиқа 
маҳзун хаёлдан бўшамаган М оҳбону боғда, канизак- 
лар иҳотасида сайр қилиб ю рар эди. Кейинги вақт- 
ларда у  ҳеч ким, ҳатто қадрдони Ҳабиба билан ҳам 
очилиб суҳбатлаш мас, вақтини ёлғиз китоб мутолаа 
қилиш  билан кечи рар , гоҳо яш иринча ғазал  м аш қ 
қилиш  билан шуғулланар эди. Баъзан ётоғига қамалиб 
М уҳаммад А вазни эслаб йиғлар, арзу  ҳолини қоғозга 
тўкар, аммо куйиб-ёниб ёзганларини ўша заҳоти бур- 
далаб таш лар эди.

Ҳ озир М оҳбону соллона-соллона босиб келаётган 
волидаи муҳтарамасини олисдан кўрди, аммо қувониш 
урнига қовоғини солди-да, аллабир шахт билан боғ тўри- 
га юрди, қарасаки, онаси ортидан қолмай одимламоқда.

— Моҳбону, тўхта! Қаёққа шошасен? — ҳансираб 
шош иларди Хуршидаойим. — М ендин шунчаям без
дн нгми?

— Нечун безайин? — деди М оҳбону совуққина, 
ҳуркиб чекинган кийикларга тикилиб.

— Барини жилдираган кузларинг айтадир. О қ су- 
тим бор-а ўртада!

— Ҳа, ўртада оқ сутингиз бор!..
— Илоё, шуни унутмагил!
— Унутмасмен. Ш у қаторда... маним ҳақимга адо 

этган иш ингиз ҳам тоабад бағримга ж о булмиш!
— Ҳа, шайтонгина! — усмали ингичка қошларини 

чимирди Хуршидаойим. — Ўша ғаламисни кунглинг- 
дан чиқариб ташлагин, у  тенгинг эрмас!..

— Ким экан тенгим?
Хуршидаойим ўксиниш билан истеҳзоли савол бер- 

ган қизини, билагидан аста ушлаб, ҳовуз ёқасидаги ший- 
пон сари етаклади. Ўй-фикрини жамлашга уринаркан,

унинг томир уриши тезлашиб кетганини пайқади. Ҳар 
ҳолда даромадни узокдан бошлади: орага валинеъмати 
адолат ҳимоясида собит турган ва узоқни кўра оладиган 
саховатпеша зот эканлигини қистиришни унутмади 

— Бахтинг очилди, қизим! — деди кейин, овозини 
яна ҳам юмшатиб.

М оҳбону қулоқларига ишонмай мўлтиради, онаси 
ф ахр билан Н абихўж а номини тилга олгач, алланарса 
кўксини гижимлади-да, ш ийпон панж арасини ушлаб- 
ушламай йиқилди.

— Вой, ман улай, кўзим қароси!..
Бунингдек нохушлик ю з бериш ини кутмаган, юра- 

ги қинидан отилиб чиқаёзган Хуршидаойим йўлакда 
қилт этмай ётган М оҳбонуни шоша-пиша багрига торт
ди, авайлаб кўтара келиб, қават-қават кўрпачага ётқиз- 
ди. Ж он  ҳалпида, гоҳ ўзини, гоҳ аллакимларни қар- 
габ, бетига сув сепди-да, елкасидан ушлаб тез-тез сил- 
ки л ад и , н а т и ж а  б ўл м агач , н а р и -б е р и  ч о п а-ч о п а , 
чинқириб юборди. Қўрқиб кетган канизаклар ранги- 
да-ранг қолмаган М оҳбонуни ўраб олишди.

— Эвоҳ, ким бу аҳволга солди дутонамни, опоқ- 
ойи?— йигламсираб сўради Ҳабиба.

Хуршидаойим ж авоб қилишга ожиз: қизи ёнида соч- 
лари тўзгиб ўтирар, ҳалигина ўт сочаётган нигохдари 
сўлгин, ҳалигина нурланиб турган ёноқлари ж озиба- 
сини йўқотган эди.

Салдан кейин у, яна ҳам тўлиб-ўртаниб, М оҳбону 
бош ини авайлабгина ти ззаси га  олди, унга ш аф қат  
қилишни тилаб, Худога астойдил ёлбора бошлади. Хай- 
рият, оҳу зорини Яратган эгам эшитиб, М оҳбону бир 
и н гран д и  — қи м и рлад и , ю раги  ту б и д ан  ч и қ ар и б  
хўрсинди-да, киприкларини кўтарди.

Ҳей, дариғ, узоқ муддат беморлик тўшагида афто- 
даҳол ётган каби, нигоҳида ақл бовар қилмас беадад 
мунг, йўқ, таъриф га сиғмас армон суврати қотиб қол- 
ганди. Тепасида бўзлаётган онасига бир қараб олгач, 
томоги ачиш иб шивирлади:

— О таж оним га айтинг, ё заҳар  ичамен, ёки  арк  
томидин ўзимни ташлаймен. Каминадин рози бўлсин- 
лар!..

*  *  *

М оҳбону икки куидан бери  ётоғида кўрпа-ч-ўшак 
қилиб ётгани, иситмада ёнаётгани, тунлари алаҳлаб 
чиқаётгани, туз тотмаётгани ва йиғи-сиғидан бўша- 
май қолгани тўғрисида Ялангтўшга хабар келди. Ўша 
ф урсатда у  шаҳар ўртасидаги чорбоғда, тўкин дастур- 
хон атроф ида Бухоройи ш арифдан таш риф  буюрган 
нуфузли меҳмонлар билан кайф у саф о қилиб ўтирар 
эди. Базму жамш ид татимай қолди, дунё кўзига қорон- 
ғи кўриниб, саройга шошилди, дуч келган хизматкор- 
га бош табибни топиб келиш ни бую рар экан, кейин
ги кунларда тез-тез оёғи остидан ф алокат чиқаётгани- 
ни ўйлар эди.

Ш ошилинч етиб келган Абдулмалик Давоий ҳазрат- 
лари қилт этмай ётган М оҳбону ёнида хотирж ам чўкиб, 
томир уриш ини синчиклаб текш ирди. «Қарчиғайдек 
соппа-соғ! Фақат недандир оғринган, қатгиқ изтироб- 
да!» Табиблар пири, мийиғида кулимсираб, сую қ кўкиш 
дори берди, уч маҳал канда қилмай ичишни тайинлади. 
Ш ундан сўнг, хобгоҳга ўтиб, ичи сидирилиб турган 
Ялангтўшга рўпара бўлди. Ш убҳасизки, хукмдорни қизи 
қандай касалга чалингани қизиқтирар ва ҳозир буни 
тажрибали ҳаким оғзидан эшитиш умидида эди. Даво
ий эса, кўнгли гул япроғи каби нозик маликани ночор 
аҳволга солган дарди бедаво нималигини билган бўлса- 
да, бу ҳакда чурқ этмади, мижозида бир оз совукдик 
ғолиб келганини, эрта-индин бутунлай тузалиб кети- 
шини шунчаки таъкидлаб қўя қолди.

— Айтганча, сал  толиққан . И лож и борича холи 
қўйинг, ортиқча тергаманг, токи ўзи  билан ўзи  бўлсин.

Ялангтўш муолажа қилиш, таш хис қўйиш  бобида 
ш уҳрат топган Д авоийнинг аввалги хулосасидан бир

оз хотирж ам  тортган  эди, аммо кейинги  ф и кри н и  
эш итгач, елкасидан огир ю к босгандек, бирдан ти- 
пирчилаб қолди. Ҳар ҳолда алами ичида томир отди, 
фақат нияти буткул холис эканлигини билдириб қўйги- 
си келиб, кун ора М оҳбону ётоғига мўралар, ҳар гал 
қизи  суҳбатлашишни истамай қовоғини уйганда, шун
чаки кулган булар ва тиш ини тишига босганча ортига 
қайтар эди.

Ялангтуш амри билан Давоий, ўртада бузчининг 
м окисидек қатнаб, астойдил м уолаж а билан шугул- 
ланса ҳамки, М оҳбону аҳволи унгланмади, аксинча, 
тобора ёноқлари сулгинлашиб борар, кун бўйи ётоги- 
дан чиқмас, кўпинча бир бурчакда мук тушиб, но- 
маълум нуқтага тикилиб ўтирар, аввалгидек богда ки- 
йиклар билан қувлашмас, хиёбонларни хандон кулги- 
лари тутмас эди.

Анчадан бери бутун саройда мотам руҳи кезар, бу 
ҳол айниқса Ялангтушни таш виш га солар, уйлаб уйи 
тагига етолмас эди. Ахийри, узига ҳам, хобгоҳга ҳам 
сиғмай қолиб, кунгли ов ёки сайру саёҳат тусади. Оз- 
моз булса ҳам таскин-тасалли ато қиладиган хилват 
гўшаларга чиқиб кетгиси, бирон хуш манзара манзил- 
да утов тикиб, ёру  биродарлари билан базми жамш ид 
қургиси келди.

Тааж ж убки, Ялангтуш эрталаб нечундир бу фик- 
ридан айниб, аркони  давлатини йиғди-да, Регистон 
сари отланиш ҳақида ф арм они олий берди.

Гувиллаганча бутун ар к  қузғалди. Баланд тем ир 
дарвоза ш арақлаб очилди. Зирҳга уралган, қурол-яроқ 
таққан  серсоқол  сарбозлар , ҳар  қандай им ога ш ай 
ҳолда, тош ётқизилган кўча икки четида саф  тортиш- 
ди. Тун бўйи тинмай уйқудан қолган сайислар, қовоқ- 
ларини уқалай-уқалай, тўнғиллаганча отхоналар томон 
югуриш ди. Бойловдаги хипчабел, қилпоча бедовлар 
сувлиқ чайнашар, баҳаво кенгликларни соғиниб қолиш- 
ганини изҳор этган каби, гувранганча депсиниш ар ва 
ингичка оҳангда киш наш ар эди.

Ш арқий Эронга юриш пайтида тоғлик бир амир жа- 
воҳирли юган-абзали, тилла узангиси билан туҳфа қил- 
ган оқ отни, попукли ипак ёпқилар билан безатишиб, 
айил-пуштанини маҳкам тортишиб, бўсағада ўнгаришди. 
Ю лузни кўзлагудек гижинглаб турган туллор бағдодий 
эшикдан шахдам одимлар билан гурсиллаб чиқиб келган 
алпқомат соҳибини кўрган ҳамоно келиштириб бир киш- 
нади, соҳиби гавдасини заррин қошли мунаққаш эгарга 
олган ҳамоно, чўл кийиги каби елиб кетди.

Кўкламнинг охирги кунларини кечираётган шаҳ- 
ристон келинчаги истиқболига ош иқаётган куёв каби 
масту масрур эди. А троф-ж авонибни қоплаган яшил- 
лик аллақачон уфкдан бош кўтарган қуёш  ёйиб таш- 
лаган ёғдулар остида бир ж озибали товланар, ҳаргиз 
кўнгилларни оламга татигулик завқу ш авқ билан тўлди- 
рар эди.

Эгарда муқим ўтиролм ай тўлғонаётган Ялангтуш 
табиат қиёф асида рўй берган узгариш ни қизиқсиниб, 
ғалати орзиқиб кузатар, оламни ёш артирган илоҳий 
ж озиба қудратли ва боқий эканини, инсон бу нарса 
олдида нақадар  ож излигини, умр билан ҳаёт пасту 
баландини тузуклироқ англаб улгурмай, хас мисоли 
зув ёниш и ва зув ўчиш ини дилидан кечирар эди.

Б аҳор  н а ф а с и  у ф у р аё т ган  м ай дон га  ю злангач , 
Ялангтуш пароканда уйлардан бир қадар чалгиди. Қора 
терга ботган усталар чиқиб-туш аётган баланд ҳавоза 
рупарасида илкис жиловни тортди. Ҳамон елиб келаёт
ган бедов бир киш наб тухтади-да, бутун кучини к е 
йинги оёқларига жамлаб, кукка сапчилади.

Ж онивор  шундай алфозда эркаланиб меҳр изҳор 
қилиш ини ҳукм дор бениҳоя ёқтирарди . Ҳ озир ҳам 
чексиз бир қувончдан руҳи қанотланди, қултиғидан 
олиш учун шошилган хос мулозимга руйхушлик бер- 
май, узи  эгардан сакраб тушди.

С аройдан аллақачон хабар етказилгани боис, ул- 
кан им орат қурилишида тер тўкаётган ж ам оа С амар
канд тож у  тахти эгасини иззат-икром  билан кутиб

олиш  учун  ш ай турард и . И здиҳом га ку зи  туш ган 
Ялангтўш ҳар ҳолда қониқиш  гуйди, аммо қовоқ оч- 
май, ф ақат М уҳаммад Аваз билан қул узатиб кўриш- 
ди ва атроф ига виқор билан назар ташлади.

— Мавлоно, кайф иятингиз созми?
— Худога шукр!..
М уҳаммад Аваз кесатиқ аралаш  савол берган Яланг

туш Баҳодир зоҳиран  хотирж ам-у, ботинан нотинч 
эканлигини дарҳол пайқади. К уксини нимадир ачи- 
тиб ўтди, ахир, тунов куни ҳукмдор ақдидан воқиф  
бўлганда қанчалар афсус чекмади, аркони давлатга узи
ни зуккотаъб қилиб кўрсатиш  учун минг хилда турла- 
надиган соҳиби тож  чертиб-чертиб танлаган куёв бут
кул ҳаф саласини пир қилган, оқибат, бағри чоку чок 
бўлиб, туз тотинмай, бировга қорасини  кўрсатм ай, 
хилватда мотам тутиб ётган эди. «Наҳотки, ғунчадай 
нозик малика пеш онасига шул тўнка битибдир?» — 
деган ф икр  ҳар сония миясини аёвсиз кемирар, дар- 
ди-дунёсини зим-зиё қилиб ю борар эди.

Ялангтўш қурилиш ҳолати, хусусан, бир вақтлар ўзи 
тасдиқлаган тарҳ ижросига обдон қизикди, ҳеч бир икир- 
чикир назаридан четда қолмади. Ҳар неки сўровига, ала- 
мини кимдан олишни билмай юрганига қарамай, Му- 
ҳаммад Аваз очиқ чеҳра билан жавоб қайтарди.

— Демак, бариси жойида, шундоғми?
— Шундоғ!
— Яширмасдин сўзланг, мавлоно.
— Нимани ҳам яш ирар эрдим. Ҳа, айтганча, ижо- 

затингиз билан бир кичик арзим из бор.
— Сўзланг, мавлоно.
— Бир тои ф а усталар ю муш ларидин огринадир- 

лар.
— Боис?
— Боиским, таъм инот м ирзаси Н абихўж а уч ой- 

дин буён маошдин қисган!..
Ола-ғовур ичра денгиздек чайқалиб турган майдон 

бирдан шу қадар тинчиб қолдики, ҳатто учиб ўтаёт-

ган қалдирғоч қанотлари ш овури эш итилгудек эди. 
Аммо теран сукунат ю ракларни титрагудек бир ваҳи- 
ма билан қориш иқ бўлиб, зеро бу ж имликни ким буза 
олиш и ҳам англаш илиб турар, барча нигоҳлар ўш а 
зотга қадалган эди.

— Нечун бу каби ўзбошимчалик?
Ниҳоят, арслон ўкиригини эслатадиган ҳайқириқ 

янгради ва бутун майдон қайтадан ш овқин-суронга 
тўлди. Усталар билан ш огирддар ғивирлаб қолишди. 
Б ой-боёнлар уларни пинак  бузм ай  кузатиш ар эди. 
Ф ақат ҳалигина издиҳом олдида гердайиб турган Бо- 
бохўжа М услим энди гўё тариқ каби сочилган, ранг- 
рўйи кесак тусини олган, совуқ йилтираётган олаза- 
рак нигоҳини қайга яш ириш ни билмас эди.

— Қиблагоҳим, ўғлим ғўрлик қилибдир, — деди у 
тили аранг айланиб. — Бир қошиқ қонидин кечгайсиз!..

Улуғбек мадрасаси тараф да қовоқлари шишган, бе- 
тида аллатовур ҳавойилик ва қўрқув акс этган Наби- 
хўж а кўринди. Нобакор ҳаллослай келиб, зарбоф  чо- 
понга ўралган барваста гавдасини гупиллатиб ерга отди. 
Хумдек бошидан учиб тушган кўкимтир салласи чу- 
валаниб кетганига аҳамият бермай, қаҳрини аранг бо
сиб турган ҳукмдор этагини ўпа кетди.

Ялангтўш атай бир зум сабр қилди, сўнг, этагини 
силтаб тортиб олди-да, пойида бўғзига пичоқ тортил- 
ган қўй каби титраниб ётган гавдага ётсираб тикилди.

Ажабо, дўсту душман ҳар босган қадамини куза- 
тиб, ҳар каломи магзини чақиш  билан машгул бўлиб 
турганда зап куёв топибдими? Яратган эгам, бу турқи 
совуқнинг нимасига учинди экан? Кўрлик қилмиш, 
кўрлик!..

— Пушти паноҳ, аф у этгайсиз, ҳисоб-китобда жин- 
дай чалкаш лик бор эрди, — гудранди Набихўжа. — 
Ш у боис маошни тўхтатиб турибмен.

— Чалкаш ликни нечун тезроқ бартараф  этмадинг, 
муттаҳам?

— Бир кун мухдат берсангиз.

— М уҳлатинг битди! — Ялангтўш сафда қад рост- 
лаган Соқий Зом инийга ю зланди. — М уҳтарам зот, 
айтинг-чи, биз тараф дин бую рилган вазиф ани  удда 
этолмаган ношуд кимсага не ж азо  лойиқ? — Бобохў- 
ж а Муслим ю з-хотирини қилиб, қозикалон сазо бер- 
магач, бехосдан ҳукмни ўзи  айтди: — Қ ирқ дарра ва 
олти ойлик зиндон!..

Бобохўжа М услим тош дек қотди, энди у  Ялангтўш- 
дан ш афқат тилаш ни ҳатто ўйламас, ҳозир унга ҳеч 
қандай ўтинч ва тавба-тазарру кор қилмаслигини анг
лаб турар, бўзарган кўйи сарғайган тиш ларини ғичир- 
латар эди. Айни пайтда нигоҳини хомуш ўй сураёт- 
ган М уҳаммад Авазга тикандек санчдики, буни биров 
сезса, биров сезмади.

Сарбозлар эс-ҳушидан ажралган Н абихўж ани май
дон ўртасига судрадилар, елкасини яланғочлаб, юз ту- 
бан ётқиздилар, ж ун  босган қўлларини бир-бирига 
чирмаш тирилган йўғон-йўғон ходаларга боғладилар.

Набихўжа ҳолига кимдир бош чайқаб ачинар, ким- 
дир, бу кунингдан бадтар бўл, номард, дея афтини бу- 
риш тирар, кимдир баралла истеҳзоли кулар эди.

Тасаввури хиралашган Бобохўжа Муслим эса қарши- 
сида тупроққа қоришиб ётган, елкаси мўматалоқ бўлиб 
кетган, оғриқ азобига чидолмай зорланаётган банда ну- 
ридийдаси эканлигига ишонмас, дарра ҳавода ҳар гал 
тўлганиб визиллаганда кўзларини чирт юмар эди.

Тахминан ярим  соатдан кейин тавбасига таяниб, 
қип-қизил қонига бўялган Н абихўж ани ўлик янглиғ 
замбилда зиндон сари олиб кетдилар.

Ялангтўш кўпчиликни ҳуш ёр торттирган ж азо  ма- 
росими тугагандан кейин таъминот мирзасини ўзгар- 
тиришдан бошқа чора йўқлигини эълон қилди. Муҳам- 
мад Аваз тавсиясига кўра, бу вазиф ани М ирзо Улуг
бек мадрасасида кўп йил сабру бардош билан сабоқ 
олиб, мустақилликка етишган ва бир қанча табиий фан- 
ларни мукаммал эгаллаган Воҳидбек исмли йигит зим- 
масига ю клади. Ўша заҳоти Муҳаммад Аваз билан яна

кенгашиб, уч ой маошдан қисилган усталар ва шогирд- 
лар ҳақини икки ҳисса ортиқ микдорда тилла танга 
ҳисобида қоплаш ҳақида фармойиш  берди. Сунг, анча 
хотиржам тортиб, бино пештоқи сари одимлади...

*  *  *

Аллақачон қад ростлаган, лекин ҳали безак ишлари 
ниҳоясига етмаган иморат салобат билан сокин турар, 
вақт ўтгани сайин чиройи очилиб, қирчиллама йигит- 
дек куч-қувватга тулиб бораётгани англашилар эди.

Ялангтўш забардаст деворларга зарб қилинган нақш- 
лардан нигоҳини узмас, недир ф ахр огушида узини 
Мулла Абдужаббор ёки М уҳаммад Аваз каби моҳир- 
лар раҳнамолигида тер тукаётган каслар ёнида кўрар 
эди, ш унинг билан бирга, чекига шундай улугвор ко- 
ш она тиклаш га бош-қош булишдек вазиф а тушгани- 
ни уйлаб жилмаяр эди.

Ҳ авозалар қурш аган пеш тоқ умровидан усиб чиқ- 
қан икки гумбаз ва икки минора ҳавода муаллақ қот- 
ган, аниқроғи, поёни  йуқ ф алак  болиш ига бемалол 
бош қуйган эди. М иноралар қиёф аси гуё осмон туси 
билан уйғунлашиб боради, қузиқорин салласини эсла- 
тувчи гулдасталари камалакдай ёнар, дилларда аж иб 
ҳислар уйготар эди. Аллақачон пеш тоқ четки сарҳад- 
лари ҳам кош инлар тили билан сузлай бошлаган, тур- 
ли бурж ларда ислимий-мадоҳил гуллар, бурама мор- 
печ*, сокин нурланар эди.

Ялангтуш бино ичкарисига қадам босар чоги беих- 
ти ёр  ялангоч пеш тоққа разм  с олди, ним аларнидир 
м уоҳаза қилиб, аста бош чайқаб қўйди.

— Нечундир энг муҳимига шошмапсиз, мавлоно!
— Ҳазратим, маълумингизким, пеш тоқ тарҳи беш 

йилча бурун тузилмиш, — тавозе сакдаганча изоҳ

'П еш тоқ ва равоқни бирлаш тирувчи безак.

239



берди М уҳаммад Аваз. — Яқинда баъзи  сакталикни, 
яъни, кесмалар ўрнига тушмаганини аникдадим. Ани 
қайта бошдин тузмоқ ниятидамен.

Ялангт5йп шунчаки бош ирғаб олға босди-ю, беш- 
ун қадам ю рмай, беихтиёр тўхтади: ж ийда гулидай 
майда-нозик уймакорий нақш лари узаро баҳс бойлаш- 
ган, уч-турт қорувли йигит жойига қўндираётған қуш 
табақали дарвоза эътиборини тортган эди.

— М авлоно, уш бу ж авоҳир кимга тегишли?
М уҳаммад Аваз ж авоб урнига юмш оқ кулди.
— Ани мубошир меъморимиз безамишлар! — деди 

кимдир.
— Ш унақами? Куп офарин, мавлоно. Оллоҳ бую р

ган булса керакки, шундоғ каш ф иёт қилибсиз, қўлин- 
гиз дард кўрмасин.

Ялангтуш, шу сузларни айтар экан, М оҳбону қад- 
ди-бастини хаёлида жонлантириб, сарой оҳуси ҳисоб- 
ланмиш  қизи  мубош ир меъморга меҳр қуйиб қолга- 
ни беж из эмаслигини, узи эса уртада девор каби ту- 
риб олганини эътироф  этди.

Сунг Ялангтуш, ҳовли уртасида қад ростлаб, орқа 
ва олд м анзарани кузатаркан, энди тугилган иморатга 
эҳтиёткорона зарб этилаётган рангиы-нафис кош ин
лар тириклик риш таларига туташ эканлигини, узаро 
ёндош шакллар осмон буржлари билан бирлаша-бир- 
лаш а салобат касб этганини яққол ҳис қилди ва кунгли 
яна ҳам ёришди.

— Во ажаб, ишонгинг келмас. Бул не синоатки, 
кошинлар ададсиз сарҳад яратадир, ададсиз чизиқлар- 
га тортиладир, ададсиз гул ва нақш ларга айланадир.

Ялангтуш ифтихорини гуё Муҳаммад Аваз сезмади.
— Нечун индамайсиз, мавлоно? — киноя аралаш  

суради Ялангтуш. — Камина сизни хаф а қилганмен. 
Шу баҳона сукут сақлайсиз чоги?

— Йўг-е, ҳазратим, — ютинди йигит. — М ен сиз 
каби ҳайратга молик нарса курмаганим учун хижо- 
латмен.

— Кўрмаётирсиз? Э, ажабо! — Ялангтўш ич-ичида 
нимадир тошди. — Ярашмаган камтарликни қўйинг, мав
лоно. Хўш, шошманг, ҳужралар нечта эрди?

— Қ ирқ иккита, аъло ҳазрат.
— Ёруглик қандог тушадир?
— Етарли туйнуклар қўйганмиз.
— Талабалар қишда совқотмасми?
— Асло. Ҳ уж ралар қиш да иссиқ, ёзда салқин ту- 

тур.
— Ажаб фазилат!..
Ялангтўш, гўё афсонавий Боғи Эрам кошоналари аро 

истироҳатда юргандек, яна сархуш бўлди. Гоҳо зимдан 
ёнма-ён одимлаётган Муҳаммад Авазга кўз қирини таш- 
ласа, беихтиёр хаёл олиб қочар эди.

Қодир эгам, қадди-қомати келишган, қувваи ҳофи- 
заси  тиниқ, фаҳм-фаросатли, лекин камбагал ва сод- 
дадил ш у йигит М оҳбонуга уйланса, аввало, сарой, 
қолаверса, хонадони тақдири қай хил ўзанга тушиб 
кетаркин?

Афсус, кўп афсуски, М уҳаммад Аваз, салоҳият бо
бида беназир  бўлса-да, М оҳбону тенги эмас. Худди 
шу аччиқ ҳақиқат ўрталарига раҳна солмасми? Лекин 
ҳукмдор м уроса йўлини топиш и керак, бинобарин, 
бир жиҳатдан кўнглини вайрон айлабдими, бош қа та
рафда н кўнглини обод қилиш и лозим. Ахир, эрта ушбу 
ф унун уйи битгач, майдон шимолида янгисини бош- 
ламоқчи, агар у ёнида камарбаста бўлиб турмаса, ҳеч 
қачон нияти ушалмайди.

Х айрлаш ар чоғи, бир баҳонада, Я лаш тўш  Баҳо- 
дир М улла А бдуж абборни эслади. Ҳа, ҳом уза тортиб, 
ш унчаки эслади, ҳеч қанақа ўпка-гинани аралаш тир- 
май!

Н огаҳон маъю с тортган М уҳаммад Аваз устодни 
қурилиш  оғир-енгили ёки тирикчилик ғами эмас, са
рой ҳавоси поймол қилган ғурур йиқитганини айтиш 
учун чоғланди-ю, лекин шайтонга ҳай берди...

*  *  *

М уҳаммад Аваз белбоғига қистирилган теш а даста- 
сини қисиб ушларкан, нимадир ичини тимдалар, ни
мадир бўғзини куйдирар эди. А ркони давлатни эр- 
гаштирганча, елиб бораётган Ялангтўш ортидан узоқ 
париш он тикилиб турди, кўнглидан: «Шул зот наҳот- 
ки ёзугим устидан чизиқ тортадир?» — деган ф икрни 
ўтказди-да, баф урж а Улуғбек мадрасаси томон йўнал- 
ди ва ҳовли тўридаги қадрдон бағдодий эшикли ҳуж- 
рага кирди.

М уҳаммад Аваз ганч билан сувалган бўлма 5фтаси- 
да бир муддат тараддуд чеккач, токчадан ўрама оппоқ 
қоғоз олди. Қоғоз қатини очиб, ундаги ўзаро кесиш- 
ган рангли чизиқларга париш он тикилди.

Катта-кичик равоқлар тарҳини устоз маъқуллаган, 
ҳар ҳолда ундан кўнгли тўқ эди. Аммо қачондан бери 
бош пеш тоқ тарҳи чала-чулпа — нимасидир кам, ни- 
масидир ортиқ! Яратган эгам мурувват айлаб, кўмаги- 
ни дариғ тутмаса, барини ўзгартириш  ниятида. Таъби 
бошқача, ҳа, бошқача, замону маконни ортда қолди- 
риб кетадиган ва ҳайрат дунёсида яш аб қоладиган ифо- 
даларни тусайди. Ш ундай бўлсинки, аввало, ўзи  ҳузур 
топсин, қолаверса, ж амики улус қониқсин! Муҳими, 
Ялангтўш қош-қовоғи эмас, муҳими — кўнгли!..

Хаёлдан бир зум бўшамай, М уҳаммад Аваз қоғоз- 
да анча нозик нақш  этилган, турф а м аънолар таш ий- 
диган чизиқларни ўзича узоқ  муҳокама қилди, ахий
ри, толиқди чоғи, қоғозни ўраб ж ойига қўйди-да, ит 
эгасини танимайдиган ола-ғовур майдонга келди, бир 
оздан кейин қўли-қўлига тегмай иш лаётган усталар 
ва ш огирдлар кўзини  ш амғалат қилиб Регистондан 
узилди.

Ш аҳристон ж авзо офтоби ёғдираётган ж азирама аро 
сокин мудрайди. Хиёбонлар, кўчалар, расталарда эмас, 
бозорларда ҳам одам сийрак, эртадан қаро кечгача тўрт 
кўз билан харидор кутадиган савдогарлар, заргару мис-

гарлар, ҳунарманд-косиблар савдо-сотиқ араваси торт- 
м аётган и  қолиб, н аф а с н и  қай тар ад и ган  и сси қд ан  
кўпроқ нолиш ар эди.

Тепасидан ҳатто қуш ҳам учиб ўтолмайдиган маҳо- 
батли аркн и  ай н и қса теран  сукунат қучган, базм и 
ж ам ш ид ёки нуф узли элчи-меҳм онлар таш риф идан  
дарак берувчи карнай-сурнай садолари, баковуллар ва 
ж арчилар қичқириғи, бойловдаги бедовлар киш наш и 
эш итилмайди. Н егаки, қуёш  ж авзо  бурж ига кирган 
кунлардаёқ Ялангтўш тўрт хотини, бола-бақраси ва 
хос мулозимлари билан шаҳар четидаги жаннатмонанд 
гўша — Даҳбед қишлоғида жойлаш ган ёзлик мулкига 
кўчган эди.

М уҳамм ад А ваз ж им ж ит ҳовлисига қадам  босар 
экан, ана шу саф ар ж онини нақадар қийноққа солиб, 
алами устига алам қўш ганини тасаввур қилди, ахир, 
қачондан бери М оҳбонудан мактуб олмади. Ҳей, ф а 
лак, ю рак қўри, кўз нури ва бармоқлари ҳарорати би
лан йўғрилган битикларига нақадар ўрганиб қолган 
экан!

М уҳаммад Аваз, малика хаёли билан машғул бўлга- 
ни туфайли, айвондаги чорпояда тиззаларини қучиб, 
мах,зун қиёф ада ўтирган волидасини дафъатан кўрма- 
ди. Н азокатбону сўқир каби одимлаётган ўтлини ж им 
гина кузатаркан , унинг бағрида тош дек ўрнаш ган, 
орзу-ум идини  хазон  айлаган арм онни  бор залвори  
билан ҳис этиб ўкинди.

— Тинчликми, онаж он? — деди М уҳаммад Аваз, 
чорпоя сари келаркан. — Намунча қайгуга ботибсиз?

— Барини биласан-у, яна сўрайсан-а! — деди Н азо
катбону ҳасратидан чанг чиқиб. — М ен ш ўрлик қай- 
ғуга ботмай, ким ботсин!

— Ҳа, тушунарли... Ф ақир азиятини чекурсиз.
— П еш онам шўр экан-да. Кўз очиб кўрганим ти- 

рик бўлса бунча хўрланмасмидим. Тизгининг таранг 
тортилганда сен шайтон ҳам бунақа ўзбош имча бўлиб 
ўсмасмидинг.

— С изни кўп қийнадим, кўп азобга солдим. Афу 
этгайсиз.

— Қачон аф у сўрашдан нари ўтурсен, гумроҳ? — 
тутакди Н азокатбону, киприклари намланиб. — Қо- 
шимда бўй эгиб турасен-да, нари кетиб билганингдин 
қолмайсен! Қани, сўйла, манимдек бечорани токайга- 
ча куйдирасен?

Д арҳақиқат, М уҳамм ад Аваз бир одат ҳадисини 
олган: онаси қарчиғайдек чарх уриб ж оврай  бошласа, 
ё илжайибгина кечирим С5фаш, ё нигоҳини яширган- 
ча сукут сақлаш  билан ўзини ҳимоя қилади, баъзан, 
жуда ж онидан ўтса, бирон арзимаган юмушни баҳо- 
налаб ж уф тагини ростлайди.

Ҳозир М уҳаммад Аваз лаҳза сайин фиғони фалак 
ошаётган онаизорини салгина чалғитиш учун роса ку- 
йиб-пишди: ҳатто ёлғон билан ростни аралаш тириш га 
маж бур бўлди, ж ам ики уриниш и зое кетгач, ноилож 
ётоғи сари шошилди.

М уҳаммад А ваз каж ф еъ л  чархга тамом қўл сил
таб, турмуш ғалваларидан кечиб, ҳозироқ узлатни их- 
тиёр қилиш — ибодат билан овуниш  ёки бағрини чок- 
лаб ётиш учун тайёр эди.

Аммо бутун С амарқанд ахди, қолаверса, Ялангтўш- 
бий Баҳодир бош лиқ аркони давлат назарида турган 
қурилиш ни чала ташлаб кетиш ни кўзи қиймас, мабо- 
до беқарорлик қилиб чекинса, бу қилмиш и пеш она
сига тавқу лаънат тамгаси бўлиб босилиш ини билар 
эди.

Қ о л авер са , эн д и ли к д а  ҳ ар  ж и ҳ атд ан  и ш он чн и  
оқлаш, сабру тоқат қилиш, ахду қарорни қаттиқ ту- 
тишга ундайдиган яна ҳам муҳим, яна ҳам эътиборли 
куч пайдо бўлди ўртада! Иложи қанча, не-не армон ва 
умид билан қориш иқ уш бу куч аллақачон бутун бор- 
лиги ва ш уурини эгаллаб олганини эртаю  кеч ўйлага- 
ни-ўйлаган!..

М уҳаммад Аваз беихтиёр М оҳбону қадду қомати 
ва ойдек ю зини хаёлида ж онлантирар экан, чўғ тек-

кан каби юраги ж из этди, бир орзиқиш  туйганча, пеш- 
тоқ тарҳи билан шугуллана бошлади.

Турф а чизиқлар ва шакллар ҳуш -фикрини олгани 
боис, вақт саҳарга яқин борганини сезмади. Сиру си- 
ноатга тула гаройиб дунёда, таажжубки, гўё М оҳбону 
билан учраш иб турарди. Гўё рўпарасида қад ростлаб, 
мулойим кулаётган малак нигоҳидан аллабир маъно
лар ўғирламоқчи бўларди, йўқ, у  билан қачондир ди- 
лида уйгонган нияти устида тортишар, мамнун ҳолда 
уни нимагадир иш онтириш га уринар эди.

М уҳаммад Аваз теран ж им лик чўккан хонаи хосда 
ўзича гоҳ шивирлаб, гоҳ жилмаяр экан, волидаси эш ик
дан безовта мўралаб қўяётганини сезмасди. Очиги, 
феъл-атвори ва ҳоли-руҳидаги ғалати ўзгариш  анча
дан бери  Н азокатбонуга аён  эди. О наизор кўпинча 
ўғли тарҳ  устига мук тушиб, минғир-м инғир қилиб 
ўтиргани устидан чиқар, ёнгудек бир аҳволда: «Сен, 
гумроҳ, девоналиғ сари юз бураётирсен!» — дея пи- 
чинг отар эди.

Эш ик ғичирлаб ёпилган дамда М уҳаммад Аваз ил
кис ўзига келди, яна онасига томош а бўлганини би- 
либ кулди. Хонаи хос яна сув қуйгандек бўлиб қолди, 
яна рўиарасида хаёлий малак табассум ҳадя этиб ту- 
рибди. Энди тағин қувончини у  билан бўлиша бош- 
лайди ва эзгу нияти ногоҳ кўнгли тубида акс-садо бер- 
миш: «Маликам, розилик бергайсиз. Ушбу катакларда 
оху кўзлари! Ушбу катакларда эса арслон кўзлари! Ё 
раб! Нечун юрагим паққос ёрилмаётир!»

М уҳаммад Аваз уф қ оқарганда ҳам бир зайилда, 
мизни эгаллаган қоғозда акс этган тарҳ қораламасидан 
нигоҳ узгиси келмай, мулоҳаза қилиб ўтирар, тинкаи 
мадори қуриганига қарамай, юрагини азоблаб келган 
ж умбоқ ечимини ниҳоят топганидан мамнун эди.

М уҳаммад Аваз ҳали хом-хатала туюлаётган тарҳ- 
ни қиёмига еткизмагунча ш аҳристон кўчалари, ҳатто 
Регистон майдонига қадам босмасликка қасд қилди. 
Лекин ўйлагани бўлмади, бир кун эндигина тушлик

қилиб, катакларнинг ж ивир-ж ивир уммонига шўнғи- 
ган чоғда, бедовини елдириб келган чопар дарвозани 
қоқди. Ажабо, не зарурат чиқибдики, Ялангтўш ёзлик 
мулкига чорлабди. Бирдан дилида узоқдан булса ҳам 
М оҳбонуни куриш  умиди туғилиб севинди. Бошқа та- 
рафдан маъюс тортиб қолди. Вақти нақадар тиғиз, ахир, 
усталар қачондан бери тарҳни кутишмоқда.

М уҳаммад Аваз айтилган муддатда етиб бормаса 
Ялангтўш ғазабига учраши муқаррар эканлигини ўйлаб, 
бултур кузда бир баҳона билан Мулла Абдужаббор тор
тик, қилган қашқа жийронда йўлга тушди.

Даҳбеддаги ёзлик мулк атроф и  баланд пахса де
вор билан иҳоталанган, боғбонлар ва соқчилар томо- 
нидан йил-ун икки ой қуриқланадиган юз танобдан 
зиёдроғ чорбоғни ичига олади. Баҳор таш риф  қилган 
ҳамоно ям-яш ил либосга бурканиб, қушлар чуғурига 
туладиган бу масканда ҳаш аматли куш клар, ш инам 
хосхоналар, м еҳм онхоналар барпо қилинган  булиб, 
бари  М улла Абдужаббор ва М уҳаммад Аваз ҳунари 
орқасида зийнат топган эди.

Чорбоғдан бир неча юз қадам нарида тевараги ғиш- 
тин  деворли кичикроқ қабристон  кўэга таш ланади. 
Ялангтуш пири булмиш Ш айх Хожа Ҳошим ҳазратлари 
бобокалони — суфий олим ва авлиё М ахдуми Аъзам 
Х ож а Аҳмад Саййид Ж алолиддин К осоний шу ерда 
осуда ётади. Хожа ёлғон дунёдан чин дунёга кучиб ўтган- 
да,* муридлари, «олам таянчи кетди», дея ёқа йиртиб 
бўзлашган. Қиличи қудрати ҳамда Ш айх Хожа Ҳошим 
кўмаги билан Самарқанд тахтига минган Ялангтўш Мулла 
Абдужаббор бошлиқ меъмору қурувчиларни сафарбар 
этиб, аввало, пири хурмати, икккиламчи, пири бобока
лони хотираси учун қабристон ёнида улкан хонақоҳ қур- 
дирди. Эндиликда ушбу даргоҳ мудом гавжумдир.

М уҳаммад А ваз эҳтиром  билан  қарш илаган  хос 
мулозимга бедови тизгинини тутқазгач, баҳайбат чи-

'Ҳ иж рий 949 йил муҳаррам ойининг йигирма биринчисида.

нор остида қад ростлаган хонақоҳ сари йўналди, ибо
дат билан машгул сўфий қаландарлар ва муридларга 
хайру эҳсонлар қилгандан кейин чорбоғ дарвозасига 
юзланди.

Чорбогда осудалик билан баравар сирли бир улуг- 
ворлик ҳукм сурарди. Қайдадир отлар мастона киш- 
нар, қуш лар тинмай чугурлашар, у  ёқ-бу ёққа ўтаёт- 
ган хизматчилар ва баковуллар қиёф асида недир қатъ- 
ият иф одаси бор эди. Қуёш  ҳали дарахтлар орасидан 
м ўралаб турган булса ҳам, турдаги салобатли марка- 
зий  куш  к айвони  билан ичкарисида, тилла-биллур 
қандилларда сон-саноқсиз ш амлар ёқиб қуйилган эди.

Муҳаммад Аваз икки тарафида турфа гуллар очилган 
текис йўлак буйлаб илгарилади ва салқин-кўркам айвон- 
да, оҳорли пар тўшакда бесўнақай оёкдарини узатган кўйи 
ёнбошлаб ётган Ялангтўш қошида тавозе сақлади.

Баҳодир, тезгина қаддини ростлаб, нозу неъматга 
тула миз ёнида чордона қуриб ўтирар экан, иложи 
борича узини хотирж ам  тутишга уринаётган меҳмо- 
нига ер остидан кўз қирини юборди.

— Аҳволингиз нечук, мавлоно?
— Давлатлари соясидан аълодир, қиблагоҳим.
— Хўш, қурилиш-чи?
— Тангрига шукрким, бари маромида.
— Андог эрмас чоги?
— Англамадим. Нимадин шубҳадасиз?
— Сиз совиган эмишсиз.
— Ёлгон айтибдирлар.
— Кошки ёлгон булса. Ўзим ҳам сезамен, — нима

дир соя солди Ялангтуш қиёфасига. — Сиз каминадин 
хаф асиз, гина бор ичингизда!..

— Олампаноҳ, ф ақирни хижолатга қуйманг.
— Нима, совчиларингиз ноумид қайтгани сизга 

бефарқми?
— Алар не кўйга тушган бўлишса, бари Яратган 

эгамдин, — кўксини тикроқ тутди М уҳаммад Аваз. — 
Қурилиш масаласига келсак, яна айтамен, бари маро-

мида борур. Сизга содиқ ж ам оа кеча-кундуз тиним 
нималигини билмас.

— Кимки содиқ, ани такдирлаймиз.
— Қуллуқ саховатларига.
— Хуш, не етишмас? Ш ундин суйланг!
— Н афис ҳам пиш иқ кошин.
— Тадбирини уйладингизми?
— Ўйламай илож им йуқдир. К ош инпаз биродар- 

ларни инсофу диёнатга чақиргандин таш қари, Афро- 
сиёбда тагин икки  хумдон барпо қилм оққа муборак 
номингиздин таклиф  айтдим.

— Куп маъқул, мавлоно.
— Тез ора,да ниятингиз ушалур.
— Бошимни кукларга етказдингиз. Баҳонада мири- 

қиб бодахурлик қилсак арзигай!
— Шу иш ни хунтам товламас, билурсиз.
— М ай тановул қилмаган йигит йигит саналмас. 

Ўткинчи дунё лаззатидин бебаҳра кетгандин кура ту- 
гилмаган авлодир.

— Одам зот ф ақат лаззат учун тугилмас.
— Ш ундай денг? Хуш, унда одамзот ёруг дунёга 

нечуи келур?
— Яшамоқлик мақсадида.
— Ақлингизга балли, мавлоно. Яшамоқ учун тугил

ган инсон нечукким майи ноб каби неъм ат борлиги- 
дин гофил утса?

— Ҳазратим!..
— Охир-оқибат кузни каттарақ очмогингиз лозим. 

Бугун сиз билан базми жамш ид қургаймиз. Н озанин 
раққосалар хизматда булур. Алардан ёққанини танлар- 
сиз ва кеча буй и куйнингизда олиб ётурсиз.

Хижолат ичра М уҳаммад Аваз синиқ кулди.
— М аъзур тутгайсиз, қиблагоҳим!..
— Не-не казо-казолар камина билан бир маротаба 

бўлсаям  бир дастурхон  атроф ида гурунг қилм оқни 
истайдирлар. С из эса нописандсиз. Падарингиз кам 
тарликни касб қилган эрди.

— Ўтинамен, ярамни тирнаманг.
— Сиз наққош лик санъатини чунон ҳам мукаммал 

эгаллагансиз-у, аммо кунгил овлаш ҳунаридин беха- 
барсиз. Бу борада ҳам жидду жахд кўрсатсангиз, ин- 
шооллоҳ, эрта-индин саройга олурмен.

— Каминани мансаб қизиқтирмас.
— Нечун? — деди Ялангтуш, тез-тез соқоли учини 

силаб.
— Н ечукким, сарой киш иларини туш униш  муш- 

кул. Бири сиз эрсангиз, ҳазратим, ўзгалардин садоқат 
талаб қиласиз-у, ўзингиз к ^ гл и н ги зга  келган ҳар не- 
дин тортинмайсиз.

— Ўйлаб сўзланг, мавлоно. Ҳали бари маромида, 
юмушдин совиганим йўқ, деб кўкрак керган эрдин- 
гиз. Энди бирдан маломат қилурсиз.

Бир муддат тек қотган М уҳаммад Аваз уш бу сўзи 
ҳали айтган сўзи билан мувофиқ эмаслигини ич-ичида 
ноилож эътироф этди, айни пайтда, бўлгани бўлиб, бўёғи 
синди қабилида иш юритишдан бошқа чораси йўқ эди.

— Ўйлаб кўрсам ... м убош ир м еъ м орли к  ю кини 
кўтариш га ҳам ф ақир  ожизмен. И ж озатингиз билан... 
эртадин қурилишда ғиш т ташувчи бўлиб ишласам!

— Қўрқитасизми, мавлоно?
— Андоғ бад ниятдин Эгам ўзи асрасин!
— Бас, майни мунтазир қилдингиз.
— Ҳазратим, бош қа талабингиз бўлмаса, мурувват 

қилиб иж озат берсангиз. Бемаҳалда қолмай шаҳрис- 
тонга отланмоғим лозим.

— Айтдимки, бу оқшом базми ж ам ш ид қургаймиз.
М уҳаммад А ваз ҳали бир о з қизиш гани сабабли

хиж олат чекар, айни пайтда, ю рагини тўкиш  учун ба- 
ҳ о н а  то и и л ган и д ан  ан чай и н  м ам нун  эди. С ираси , 
Ялангтўш неча бор таклиф  этган хурсандчилик тати- 
маслигини билиб турар, шу боис рўйхуш лик бергиси 
келмас эди. Ахийри, ҳукмдор, ҳафсаласи пир бўлиб, 
якка ўзи  қадаҳ кўтарди. Буни иж озат маъносида ту- 
шунган йигит шошилмай айвондан узоқлашди.

*  *  *

Муҳаммад Аваз ж ийрон отда Даҳбед сари елиб ке- 
лаётганда ҳам, ў зи н и  ф ал ак  уступи ҳисоблайдиган 
Ялангтуш билан ю зма-ю з баҳслашганда ҳам ф ақат бир 
муддао — узокдан ёки яқиндан М оҳбонуни бир кўриш, 
жилла қурса ж арангдор овози ёки кулгисини бир эш и
тиш тилаги билан ёнди.

Мана, ҳозир ҳукмдор ҳузуридан бўшашиб қайтар- 
кан, яна хаёлини М оҳбону эгаллади ва кўкси тилим- 
ланди. Агар илож ини топса, ҳозироқ қош ига югурар- 
ди, афсуски, бу имкондан буткул мосуво!

Муҳаммад Аваз қачондир падари бузруквори қўши- 
нида садоқат билан хизмат қилган, жангу жадалда кўп 
ж асоратлар кўрсатган, бу кунда сарой хизматига бел 
боғлаган, той танлаш ва тарбиялашда моҳирлиги билан 
танилган синчи-сайис — Аҳад чўлоқ чорбог дарвозаси 
олдида жийронини ўнглаб турганини кўрди.

— Оға, — деди у  жиддий, — йўлга бемаҳал чиқяп- 
сиз чамамда.

— На чора, мулла ака.
— С ам арқан д  билан Д аҳбед  ўртасида кечалари  

йўлтўсарлар изгиб ю рармиш . А зиз бош ингизни  ха- 
вотирга қўйм анг. Агар ҳоким  кўш кидин бир кеча- 
лик ж ой топилмаган бўлса, ф ақир  кулбасидин топи- 
лур.

Қароқчиликни касб қилган муттаҳамлар қилмиши- 
дан яхши воқиф  бўлган М уҳаммад Аваз розилик бе- 
ришдан бош қа чораси йўқлигини англади.

С ам арқанд салтанати ва бутун вилоятда нуф узи 
баланд мубошир меъмор сазосини синдирмагани учун 
Аҳад чўлоқ боши кўкка етгудек севинди, ж ийронни 
қантаргач, азиз меҳмонини чорбоғ этагида қўнқайган 
кулбаи вайронасига етаклади.

— Мулла ака, — деди М уҳаммад Аваз, ямоқи кўр- 
пачада қўр тўкиб, юзига фотиҳа тортгач, — бола-чақа- 
дин борми?

250



— Тақсир, элликни уриб қўйсак-да, ҳануз бўйдоқ- 
миз, — Аҳад чўлоқ сопол пиёлада чой узатди. — Бул 
ёғоч оёқни қайси ож иза назарга иларди?

— Бор ran  шунда эмасдир. Кўнгил бутунми?
— Кўнгил бутун-у, чарх каж-да! — деди мезбон 

хиёл огриниб.
Ҳукмдор хузурида кечган баҳсу мунозара залвори ва 

малика ҳақидаги толғин хаёллардан бўшамаган Мухам
мад Аваз ўринсиз савол ташлаганини анча кеч тушунди.

— Камина падарингиз Бобо М ирш ароф тан берган 
сарбоз эрдим, — тўхтаб қолган суҳбатни давом этти- 
риш га кириш ди Ах,ад чўлоқ. — Лекин, вақти  етиб, 
омаддин жудо бўлишимни қаёкдин билибмен.

— Омад омонат нарса!..
— Илло, рост айтасиз. Бари ф ақир учун Кеш қўши- 

ни билан бўлган солишувда бошланмиш!..
— Э, кечирасиз, сиз ўш а мухорабада қатнаш ган- 

мисиз, мулла ака?
— Ш ундай, оға. Раҳматли отангиз ёнида қилич ур- 

ганмен. Ул зот каминани хос навкарлар сафига қўшиб 
эрди.

— Қизиқ, кўп қизиқ!..
— Падарингиз бинойи зот эрди, — Аҳад чўлоқ қисқа 

сукут сақлагач, суҳбатга ж он бағишламоқчи бўлди чоғи, 
овозини кўтарди. — Умрим бино бўлиб унақа тантини 
бошқа учратмадим.

М уҳаммад Аваз чексиз ф ахр оғушида хомуш ўлти- 
рар, отаси қадди-бастини хаёлида жонлантириш га ури- 
нар, бутун вужудини қулоққа айлантирган эди.

— Эсимда, биз дастлаб кеш ликлар билан Омонқў- 
тон тоғи этакларида тўқнашдик. Қиёмат-қойим бўлув- 
ди-я. Ж ан г қизиганда сардор ўнг қўлига дайди ўқ сан- 
чилмиш, камина эса тиззамдин яраландим.

Ўша м анзарани  тасаввур қилган М уҳаммад Аваз 
дили тубидан чиқариб хўрсинди, мана, тақдир тақо- 
зоси билан валинеъмати қанчалар ақл бовар қилмас 
азоб чангалида қолган экан...

— Исёнчи... Кеш  ҳокими Қулзамон ўлгудай қай- 
сар эди. Ҳатго у  Ялангтўшни яккама-якка жангга чор- 
ламиш. Ш артга кўра, агар Ялангтўш бой берса  ёки 
олиш май рад  ж авоби айтса, қўш ини енгилган сана- 
ларди. Бул ўлимдан оғирроқ эрди. Ж ойинг жаннатда 
бўлгур сардор нима қилди денг? Самарқандда айши- 
ни сураётган биродарини тинч қўйиб, Қулзамонга ўзи 
талабгор эканлигини мактуб орқали маълум қилди.

Очиқ эшикдан кимдир мўралаб суҳбат бўлинди, қора 
берган одам башараси шу қадар совуқ эдики, Муҳаммад 
Аваз изига айғоқчи тушганини, ҳозироқ ҳар бир босган 
қадамидан Ялангтўш хабар топиилини тахмиилади.

— Қуриб кетгур битик сардор учун қимматга туш- 
ган эрди, оға, — давом этди Аҳад чўлоқ. — М инг лаънат 
ўша соатга! Сардор совуққонлик билан даббоғ*, кийди, 
ярадор қўлини тахтакачлаб, даббоғ ичкарисидан белига 
боғлаб қўйди. Чап қўл билан савашмоқ осон эрканми?

— Ёпирай, чап қўл билан дейсизми?
— Қулзамон ҳарбу зарбда моҳирлигини билардик. 

Рақиби ҳолини кўриб, кинояли кулди. Кейин ҳамлага 
ўтиб, чунон қилич урдики, сардор қийма-қийма бўлди, 
деб оҳ тортдик. Худога шукрким, ўзини  четга олган 
экан. Бир пайт Қулзамон еру к5чши бошига кўтариб 
чинқирди. Қилич қанш арини қоқ ёриб юбормиш!..

Н аф аси қийилган каби Аҳад чўлоқ ютинди.
— Тақдир-да, мавлоно, ф ақир дафнда бўлолмадим. 

Қуриб кетгур тиззам йиринглаб, қимирлатмай қўймиш. 
Агар Худо ярлақагур ҳакиму ҳозиқ Давоий жаноблари 
кечаю кундуз ёнимда бўлмаса, шаксиз, уйим куярди. У 
жарроҳлик илму амали билан каминани ажал чангали- 
дан қутқарди, яъни, сонимдан қуйисини кесиб ташлади.

Қорачироқ милтираб зўрға ёритаётган хонани теран 
сукунат босди. Афту ангорини ажин шудгорлаган отбо- 
қар хотираларидан ўзгача кайфиятга берилган Муҳам-

'С игйр терисидан қопга ўхш атиб тикилган, камон ўқи ўтмай- 
диган кийим.

мад Авазни хаёл бир лаҳза ғамбода кечган болалик фас- 
ли томон судради.

Ж им ж ит дах/\изда бирламчи Оллоҳ таолодан нажот 
кутиб ётган падарининг гоҳ бетоқат ингранишлари, гоҳ 
утдек ёниб алаҳсирашлари қулоқлари остида қайта жа- 
ранглагандек туюдди. Дарвоқе, ўшанда отаси, сал ўзига 
келганда, довруги етти иқлимга тарқалган Абдулмалик 
Давоийга умидвор тикилар, ф ақирни бунингдек дўзах 
азобидан қутқаринг, деб тинимсиз ёлборар эди. Ж они 
қил устида қолган бандаи мўмин, шаксиз, кўнгилчан 
табиб чорасизлик сиртмогида чорасиз эканини сезмас- 
ди. Давоий ҳозиргина Ш оҳизиндани зиёрат қилиб қайт- 
ган она-бола билан ҳам, сардор билан ҳам қандай муо- 
мала қилишни билмас, гоҳо бир ҳадик билан ширин 
ж он азалу абад Оллоҳ омонати эканлигини таъкидлаб 
қўяр эди, холос.

Ҳайҳотки, бу орада, чарх неча бор айланиб, қанча-қан- 
ча сув оқиб кетди, алҳол, Муҳаммад Аваз давру даврон 
тўзонлари ичра кўп тентиради, ахийри, Мулла Абдужаб- 
бор билан Муҳаммад Дарвешга шогирд тушди-ю, сал-пал 
дунё таниди, тириклик галваларидан баландроқ туришни 
ўрганди. Ва кутлуг бир кунда надари қабрига шинамгина 
сагана курди, сагана сиртини кошинкорий нақшлар билан 
безади. Муҳими, Худонинг бермиш куни, волидаси билан 
етаклашиб келарди-да, ўша мўъжаз обида қошида тиз чўкар 
ва куръон тиловат қилар эди. Аммо кейинча ташвиши бо- 
шидан ошиб кетди-ю, бу одатини тарк кдлди.

Ҳ озир М уҳаммад Аваз, билиб-билмай шуҳрат изи- 
дан куваётганини ўйларкан, ич-ичидан бениҳоя ўкин- 
ди, ногаҳон багри юмшаб, Аҳад чўлоққа ҳурмат ҳисси 
билан тикилди, уни қучоқлаб ўпгиси, илиқ сўзлар би
лан сийлаб, бошига кўтаргиси келди...

*  *  *

М уҳаммад Аваз бир вақтлар абж ир сарбоз бўлган, 
энди қариб-қарим ай  кунидан қолаёзган  Аҳад чўлоқ 
надари бузруквори ҳақида яна тўлиб-тошиб сўзлаши-

ни хоҳлар эди. Аммо у  ёстиққа тирсак қўйганча миз- 
ғиганини кўргач, хонада ўтиролмай, секин таш қарига 
чиқди. Ж авзонин г тип-тиниқ осмонини қоплаган ва 
тилла тангалар каби ялтираётган беҳисоб юлдузларга 
термилар экан, кўнглида бошқача бир истак уйгонди. 
Э ҳтиёткорлик билан бир неча қадам илгари босгач, 
ўрмондан қолиш майдиган дарахтлар ортида кимдир 
гимирлаб ю ргандек, ж им гина ўзини  кузатаётгандек 
туюлди-ю, бир сесканди. Қандингни ур, мулла йигит, 
чумчуқ пир этса, юрагинг ш ир этадиган бўпти-ку, дея 
кулди ичида...

М уҳаммад Аваз олий насабли хонадон бахти-қувон- 
чи саналмиш М оҳбону учун пиш иқ гиштдан атайлаб 
тикланган, алоҳида тарҳга кўра, ичи-ташига бетакрор 
жило берилган куш кни яхши биларди.

Ушбу дамда, райҳону наргису раънолар бўйини туй- 
ганча, ўша тарафни мулжаллаб бораркан, юраги қафас- 
даги қуш дек потирлаб урар, ш арм андаи  ш арм исор 
бўлишдан асрагил, деб Худога қайта-қайта ёлборар эди.

М ана ўш а таниш баҳайбат ёнгоқ!..
Ҳалигина шом еб чиққан тўлин ой чор-атроф ни, 

шунинг билан бирга, сал этакроқда тушган кўш книнг 
кош инкорий деворларини ёритиб юборган эди. Айри 
ш охлар кўш к айвони томон эгилган бўлиб, барглар 
орасидан ичкарини бемалол кузатиш  мумкин эди.

Аммо ҳалидан бери  ю рак ҳовучлаб турган йигит 
бунга ж уръат этмай, гул пуштасига ҳоргин чўзилди- 
да, осмону ф алак бурж ларини кузата бошлади. Қай 
маҳалдир ўзича: «Ажабо, излаганим осмондамас, ерда- 
ку!» — дер экан, сапчиб тургани ва ёнгоққа тирмаш- 
ганини билмай қолди.

М уҳаммад Аваз, айрига бемалол қўнгач, бутун диқ- 
қатини кўш к томонга қаратди: зар-биллур қандиллар- 
га ўрнатилган беҳисоб ш амлар баланд ва кўркам ай- 
вонни кундузгидек чарогон қилган, пуш ти-ложувард 
нақшлар, тилла суви юритилган ўймакорий устунлар- 
ни аж иб жилога белаган эди.

He сирки, М уҳаммад Аваз қачондир, устод Мулла 
А бдуж аббор билан биргаликда, ўзи  сайқал  берган 
уш бу ж озибага тамом ақлу ҳушини ўғирлатди, эҳти- 
мол, шу боис айвонда ш оҳона либосда пайдо бўлган 
М оҳбонуни дафъатан кўрмади, қачонки у  товус каби 
хиромон бўлиб, ҳовлига тушгандан кейин оҳ деганча 
кўксини ушлади.

— Маликам, — деди шивирлаб, — Моҳбону!..
Эҳтиросли товуш ни таниган малак беихтиёр ўзи-

ни йўқотиб қўяёзди. Тўлин ой ёруғида сокин товла- 
ниб оқаётган ариқчадан нарирокда тўхтар экан, ногоҳ 
кўзлари чақнади. Ниҳоят, айрида илж айиб ўтирган, 
бутун борлиғида меҳр, нигоҳида интизорлик ва ўтинч 
ифодаланган йигитни кўргач, сал ўзини босиб олди, 
бир-бир босиб ёнғоқ остига келди-да, кулгисини аранг 
тийганча, ёлғондакам дўқ урди:

— Ж>щаб қолинг, соқчини чақиргум!
— Моҳбону, соқчига бало борми?
— Ж осусга ўхшаб юрманг-да.
— Афу этинг, ф ақир ж осусликка ярамасмен.
— Ие, унда не важ дин бу ёқларда адашибсиз?
— Ҳ азрат чорламиш. Шу баҳонада адашибмен.
Ногаҳон Моҳбону, ю мш оққина оҳанраболи товуш-

да, юраги тубидан чиқариб кулди, аж аб эмаски, ушбу 
палла нурланиб кетган кўрки камоли қошида фалак 
маликаси саналмиш ой раш кдан кўксини чоклаган бўл- 
са!..

М уҳаммад Аваз эса кўнглига М оҳбонунинг ушбу 
шукухди фурсатдаги сувратини муҳрлаш завқи билан 
ёнар ва пинҳоний анж уман тонгга қадар чўзилмоғи- 
ни истар эди.

— М аликам, агар янглишмасам бир хатда қиблаго- 
ҳингиз таъқибини баён қилган эрдингиз.

Энди М оҳбону париш он ўй суриб қолди, ҳаргиз 
кўкда бемалол сайр этиб, суҳбати жононни ими-жим 
тинглаётган ой ёруғида киприклари париш он эгилга- 
ни ва қош-қовоғи солингани англашилди.

— М еъмор ж аноблари , вақтида м усаввирлик гу- 
ноҳи азим саналишини, шу сабабли қилқаламни эҳтиёт- 
лаш  лозимлигини писанда қилиб эрдингиз, — жим- 
ликни бузди у  охири. — Аммо камина бепарво бўлдим. 
Энди пушаймоним бир дунё!..

— Нимадин пушаймон қиласиз?
— Дорилбақода малоикалар ҳар неки жонлуғ сув- 

рати ж онини  сўраш ларидан энди буткул тахдикада- 
мен.

— Гам еманг, маликам, сиз ҳусн ато қилган ўша 
жонлуғлар олдида ҳар нарса бекор!..

— Беҳуда ош ирасиз. Энди бари топталди.
— К ам ина уш а лавҳа том ош асида бир  ш ош ган 

булсам, анинг маъносини топганимда икки шошдим, 
маликам, — М уқаммад Аваз овози чексиз гурур би
лан янгради. — Камина сиздек идроки ва фаҳми гул 
очган малак қошида тоабад таъзимдамен.

— Ҳар нечук маъносига етиш дингизми?
— Шундог, маликам. Заковатингиз таҳсинга лойиқ!
— Л офни қоф  қилурсиз.
— Асло! — деди М уҳаммад Аваз, баф урж а айридан 

сирғалиб туш аркан. — Дарвоқе, бари топталди, деган 
писандангизни қай маънода тушунай?

— Падарим жами хомакимни ёқиб юбориш ни бу- 
юрдилар.

— Ё раб! Ахир, ундай қилиш увол-ку! — деди Му- 
ҳаммад Аваз, овози титраб. — Н аҳотки, ул зот гу- 
ноҳи азимдин қурқмас!?

М оҳбону ж авоб  бермай, рупарасида адои тамом 
бўлиб турган йигит кузларини излаб топди, топаркан, 
ғира-ш ира қоронгида сирли чақнаётган бу кузлар туби- 
да кўнглига яқин армон чукиб ётганини ҳис қилди.

М оҳбону ёзлик мулкка кўчиш дан сал илгари юз 
берган нохуш ликни эсласа, ҳамон ж они уртаниб, то- 
мирлари қақш аб кетади.

Ўша куни у  негадир гаш эди, ҳатто қўли ишга бор- 
май хонада тентирар, тасаввурида нукул Муҳаммад Аваз

гавдаланар эди. Қачондир Ҳабиба билан янги иш учун 
бўёқ танлар экан, эш ик шиддат билан очилиб, остонада 
кўзлари ола-кула бўлиб кетган ҳукмдор пайдо бўлди.

М алика падари бузрукворини и.\1’ари сира бунақа 
ҳовлиққан ҳолатда кўрмаганди. Чиндан ҳам у, босар-ту- 
сарини билмай, ҳаял ичида хонани гириллаб айланиб 
чикди. Туйқус жонлуғлар тирикдай акс эггирилган ва 
чорчўпга тортилган мато қаршисида ҳўрпайиб тўхтади 
ва ўйламай-нетмай тасвир қоқ ўртасига ханжар урди.

Ш амлар ёругида совукдан-совуқ я.\тираган ханжар, 
малика наздида, ё шер, ё оҳу юрагига санчилди ва жо- 
нивор ж исм идан иссиқ қон тизиллаб отилди-да, ги- 
ламни бўяди. Шу манзара бир зумда ақлу ҳуш ини бут
кул ишғол қилди, кейин ногоҳ ш уури қоронгилашиб, 
бариси аралаш иб кетди, ҳатто падари бош қа суратлар- 
ни ҳам қиймалаб таш лаганини кўрмади...

— Падарим ундан кўра танимни бурда-бурда қил- 
салар авло эрди, — деди М оҳбону нихрят маҳзун хаёл- 
дан бўшаб. — М аним учун шўрлик волидам азият чек- 
кани айниқса ортиқча!

— Х аф а бўлманг, ҳали...
М алика меҳр билан сайқал берган, киш и инон-их- 

тиёрини олиб қўядиган аломат сувратлар умри қисқа 
бўлгани учун астойдил қайгу чекаётх ан М уҳаммад Аваз 
гапи бўгзида қолди. Қаёкдандир гурра-гурра бостириб 
келган, ясан-тусан қилган қақаж он канизаклар айвон
да қий-чув кўтаришди, сўнг, оққуш лар янглиг сароси- 
ма огушида турган М оҳбону сари учишди.

— Ҳай, парилар париси, не бўлди, нечун бу қадар 
беҳолсиз? — деди Ҳабиба шўхлиги тутиб, аста бели- 
дан қучаркан. — Бирон нарсадин қўркдингизми? Ёки 
шаҳарда қолган мавлонога муштоқмисиз?

Аллақачон ўзини ёнғоқ панасига тортган М уҳам- 
мад Аваз малика ж авобини эшитмади. Қувончли со- 
ниялар бир зумда ортда қолгани y^iyn гашланиб, зеро 
малика билан яна юзлаш ув умиди й^%\игидан урта
ниб, кулба томон судралиб кетди.

17 — Асад Д илмурод 257



*  *  *

М уҳаммад Аваз бемалол хуррак тортаётган Аҳад 
чўлоқ ёнига ўзини  таппа таш лади, қаттиқ чарчаган 
булса-да, анчагача м иж ж а қоқолмай, М оҳбонуни уйлаб 
ётди. Гоҳо бир хил ўксиниб, ўзи билан ўзи  сўйлашар, 
у ёнидан бу ёнига ағдарилар, Худодан сабр-тоқат ва 
меҳр-ш афқат тилар эди. Тахминан катта саҳарда миз- 
гиб, ахийри, қотиб ухлади. Аммо тонг-азонда хизмат- 
корлар ғўнғир-ғўнғири ва тартибсиз қадам товушла- 
ридан уйгониб кетди.

М уҳаммад Аваз аста кўзларини очаркан, Ялангтўш 
бу кеча чорбоғда қолганини билган бўлса, ж азо  му- 
қаррар эканини яна тахмин қилди. Айни пайтда, Моҳ- 
бону дийдори насиб этганини кувониб эсларкан, бе
ихтиёр дилидан: «Тилагим ушалди-ку. Энди калламни 
уздирса ҳам розимен!» — деган ф икр кечди. Салдан 
кейин  Аҳад чўлоқ аллақачон эгар-абзалини  созлаб  
қўйган ж ийронни минди ва ж иловни бўшатди.

Муҳаммад Аваз А фросиёб харобаларига туташ да- 
рахтзорни кесиб ўтган тошлоқ йўл билан бораётганда 
қуёш пешонадан ура бошлаган эди. Ш аҳар дарвозасига 
яқинлашган ҳамоно кўнгли недир тахдикани сезди. Тиш- 
тирноғигача қуролланган сарбозлар қовоғи солиқ эди. 
Ҳамишагидек ола-ғовурга тўла Сиёб бозори олдида бир 
танишидан уста Пўлат, уста Самандар ва яна беш на- 
ф ар  меъмор-қурувчи зиндонга солинганини эшитди, 
аж ойиб хунар соҳиби бўлишса-да, косалари оқармай, 
аранг кун кечирадиган бу кимсалар кулфатга дучор 
этилгани боисини тушунолмай боши ғовлади.

Не кўз билан кўрсинки, қурилишда бошбошдоқлик 
ю зага келган эди. Суяги оғир меҳнатда қотган, ҳеч 
қачон м ураккаб иш ига яраш а катта ҳақ-маош  талаб 
қилмаган усталар, ш огирдлари билан ҳар ж ойда тўпла- 
нишиб, оёқ остидан чиққан фалокатни ўзларича му- 
ҳокама этишар, ҳатто айрим тили ботирроқлари са- 
рой ш аънини ерга уриш аётган эди.

М уҳаммад Аваз бедовый сайисга топш ирар экан, 
оғиру енгил кунда қанотидан жилмаган ёру биродарла- 
ри кўзига тик боқолмади. Шуниси айниқса оғир эдики, 
зиндон комида азобланиб ётган қадрдонлар айби нима- 
лигини ҳеч ким аниқ билмасди.

Ажабо, м анф аати тақозо  этганда етти ўлчаб бир 
кесадиган ҳукмдор нечун дабдурустдан бундай қал- 
тис қадам ташлади? Ахир, иш кўзини пухта билади- 
ган, ҳатто тош ни ҳам тилга кирита оладиган ўш а мўмин 
бандаларсиз қурилишдан ф айзу  барака қочишига акди 
етарди-ку! Н аҳотки, ким нингдир ф и сқу  ф асоди ва 
қутқусига учган бўлса?

М уҳаммад Аваз ботинан қасос истагида ёнаётган 
усталарни сабр қилишга ундаб, айни пайтда, ўзи  муш- 
кул аҳволда қолганини ётиғи билан тушунтирди. Шуб- 
ҳасиз, вақти-соати билан Ялангтўш қошига бориб, ма- 
салага ойдинлик киритади, яъни, тутқунларни тез- 
роқ озодликка чиқариш  чорасини к5фади.

Усталар сал-пал жахддан тушишди, шогирдларини 
ёнларига олишиб, юмуш билан машғул бўла бошлаш- 
ди. Бир оз хотиржам тортган Муҳаммад Аваз ҳам ишга 
берилди, ҳар замонда зимдан марказий пештоққа кўз 
ташлар, кўнглида тошдек чўкиб ётган армон қўзғалиб 
кетар эди.

Ҳамон бир тоиф а уста-ш огирдлар бино салобати 
ва жамолини тўлароқ намоён этувчи мана шу сарҳад- 
да наққош лик иш лари бош ланиш ини сабрсизлик  
билан кутишар, мубошир меъмор тарҳни, тезроқ бит- 
казиш  ўрнига, йўқ ердаги баҳоналар билан чўзиб ке- 
лаётгани учун ҳайрон бўлишар эди.

Гап ш ундаки, у  ҳамон аросатда: гоҳ уйдаги хос- 
хонасида, гоҳ М ирзо  Улугбек м адрасасидаги ҳуж ра- 
сида қон-зардоб ю тиб иш лар, чизаётганлари  таъби- 
га астойдил ўтириш м ас, ж иддийроқ бош қотирган- 
да, энг муҳим нуқталарда нимадир етиш м аётганини 
англар, худди ўш а нарсани  ж идду ж аҳд  билан излар 
эди.

Ахийри, тунов куни, Мулла Абдужаббор билан мас- 
лаҳат қилди, қачондан бери қалам билан қоғоз буйсу- 
нишни истамай қўйганини, бундай омадсизлик тобора 
руҳини чўктираётганини куйиниб-ўртаниб сузлади.

М улла А бдужаббор м арказий  пешток, билан бог- 
лик, вазиф а ғужала бўлиб турганидан воқиф  эди. Ечим 
туласинча М уҳаммад Авазга боғлиқ эканлигини, аммо 
у узини  олиб қочаётганини ҳам биларди. Қачонки, 
йигит тарҳни буткул узгартириш  устида бош қоти- 
раётганидан хабар  топгач, бирдан қовоғини солин- 
тирди.

— Ўғлим, асло бундай қилманг, — деди кейин, ха- 
вотирини яширмай. — Ялангтуш қаҳрига учраймиз.

Очиғи, М уҳаммад Аваз узи ҳам масала қалтис эка
нини тушунарди, кура-била туриб оловга бош тиққан 
эди. Аммо ҳатто устод огоҳ этгандан кейин ҳам аҳду 
қароридан қайтмади, маслаҳат ва дуо олиш ниятида 
и кки н ч и  соябон и  — м усавви рлар  пири  саналм иш  
М уҳаммад Д арвеш ни сўроқлаб борди.

М уҳаммад Аваз Н авруз айёмидан бери М уҳаммад 
Д арвеш  қош ида бўлмаган, ҳоли-руҳидан ғоф ил эди. 
М инг афсуски, ҳануз Абдулмалик Д авоий қарамоғида 
турган пири комил кўзига бениҳоя ҳорғин кўринди. 
Чиндан ҳам у  буткул куч-қувватдан қолган, ичига бот- 
ган кўзлари хиралашиб, таф аккурини маъно қушла- 
ри тарк эта бошлаган эди.

Ш у сабаб севим ли ш огирди мақсад-муддаосини 
тузукли идрок этолмади, нима деса ш унчаки бош сил- 
китиб, кўрпалаган соқолини силаб ўтирди.

Ўша он М уҳаммад Аваз ҳазратнинг чархи каж  сав- 
долари қат-қат из солган заъф арон бетини зимдан ку- 
затиб кўкси ачишган, эрта умр ўзига ҳам ваф о қил- 
маслигини уйлаб, бутун вужудини титроқ босган эди.

М ана энди у  ҳибсдаги усталар, зийнатини топма- 
ган пеш тоқ таш виш ини чекиб, ношуду нотавонлик 
қилаётгани боис ўзидан нафратланиб, гиш ту кошин 
тўдалари аро тентираб юрибди.

Во аж аб, ж уръ ати  ш унчалар ночорми, дадилроқ 
бўлиш  ўрнига, нечун нуқул сувга туш ган латтадек 
шалвирайди? Агар ўша реж аси  амалга ошса, бир мўъ- 
ж и за  тугилмасми? Ҳайҳотки, Мулла Абдужаббор ни- 
магадир истиҳола огуш ида, Ялангтўш Баҳодир хо- 
ҳиш -иродаси билан ҳисоблаш иш га ундайди. Чиндан 
ҳам хукмдор, давру даврон эгаси, нима деркин, қаҳру 
газабга эрк бермасми? Бас, таваккал қилар эканми, 
ҳар қанақа муносабати ф арқсиз, пеш тоқ хўп ва зап 
ўлса кифоя, ислимий ва ҳандасавий нақшлардан кўра, 
ул безак — тасвирий кош инбуриш  чандон аф зал  эрур. 
Ахир, кўпинча салафлар ҳам пеш тоққа илмий муам- 
моларни, ф алак бурж лари билан боглиқ файласуфона 
мантиқ ва мазмунни зарблашган-ку! М адрасаи М ирзо 
Улугбек қиёф аси  бунга гувохдик берур. Анинг пешо- 
насидаги тасвир шунчаки зийнат эрмас, илму нужум 
сеҳрини ифода этувчи, яъни, юлдузлар баҳри маъво- 
да қандай ж ойлаш ганини  англатувчи аж и б  ж адвал 
эрур!..

М уҳаммад Аваз пароканда ўйлардан бир зум бўша- 
май, кўксида сирли тўлқинлар мавжланиб, уйи томон 
шамол каби елиб кетди. Ш ошгани сабабли, гижинг- 
лаётган отини қантариб ўтирмай, ҳовли этагига ҳай- 
даб юборди, ш итоб хосхонасига кирди-да, токчадан 
ҳалиги самарқанди қоғозни олиб, миз устида очиб 
қўяркан, кўз ўнгида чала қолган тарҳ намоён бўлди.

Хомаки ҳали ишловга муҳтож бўлса-да, ўзаро ке- 
сиш ган чизиқлар нозик маънолар англатар эди. Яхши 
эсида, ш уурни бойитадиган ж озиба, дилни қувнатади- 
ган ф икр  рангда ниҳон бўлишини илгари Мулла Аб
дуж аббор билан М уҳаммад Дарвеш  кўп таъкидларди. 
Шу сабоқ тоабад қалбига ўрнаш ган ва ўзи  ҳам изидан 
эргаш ган ёш-ялангга уқтирадики, кош инкорлик, хусу- 
сан тасвирий кош инбуруш  сиру синоати — бўёқда, 
ўш а нарса топилсагина мазмун ва қиёф а жонланур!..

М уҳаммад Аваз неча кунлик уқубатлари ва изти- 
роблари меваси саналмиш хомаки билан М оҳбону туҳ-

ф а қилган палакни узоқ  солиштирди, улар ўзаро му- 
воф и қ эканлигига тўла иш онч ҳосил қилгач, ю раги 
сурурга тўлди-да, ўша заҳоти чеҳраси ёришди.

Не қувончки, бирида жонлуглар қиёф асини нафис 
ипак иплар, бировида эса дилга ором бахш этадиган 
рангин бўёқлар инш о айламиш! Эрта м уаззам  пеш- 
токда уш бу вазиф ани жилвагар кош инлар иж ро этса 
не тонг!

М уҳаммад Аваз мўйқалам учини пеш онасига теги- 
зиб, яна қоғоз узра энгаш ар экан, ногоҳ кўз ўнгида 
ойни уялтиргувчи чеҳра жонланди. Агар ўша соҳиб- 
жамол, қачондан бери оромини ўғирлаган малак, ҳозир 
ёнида бўлса, ш убҳасиз, наж откор бўёқларни ўзи  то- 
пиб, ўзи  ҳар неки қиёф ага ж он бахш этарди. Сўнг 
ҳунаридан чексиз завқ  туйиб, бирдан м ана бундай 
хитоб қилармиди: «Ушбу катакларда оҳу кўзлари! Бу- 
ларида арслон кўзлари!..»

*  *  *

Қудратли ш ерлар ва нозик-ниҳол оҳулар нигоҳи 
ўт ва сув каби тўқнаш моғи лозим. Акс ҳолда, тасвир 
ж онсиз қолиб, мақсад аён бўлмас!..

Дабдурустдан шу хулосага келган М уҳаммад Аваз 
хомаки тарҳ билан палакни яна солиштирди, М оҳбо- 
ну дидига яна бир бор қойил қолган ҳолда, ўзи  адо 
этган юмуш энди бир қадар ғариб ва сийқа туюлди. 
Ҳаргиз буни теранроқ англагани сари ўзидан нафрат- 
лана борди, ниҳоят, хом акини бир четга қўйди-да, 
бош қа қоғоз олиб хонтахтада ёзди.

Иложи қанча, мўйқалам бениҳоя қайсар — ҳаргиз 
бўйсуниш ни истам ас эди, аммо М уҳаммад А ваз бу 
борада ундан қолиш м аслигини исботлаш  учун бўш 
келмасликка ахду қарор берган эди.

«Ушбу катакларда!..» М уҳаммад А ваз пичирлаган 
ҳамоно таниш  кулги ж аранглагандек бўлди. Ёпирай, 
гўё шундоқ ёнгинасида хаёлий малак ж илм айиб ту-

pap, кўмак учун ош иқиб келгандек эди. Ҳамон омади 
чопмай ўртанаётган йигит бирдан руҳланди ва малак- 
нинг тубсиз қароқларида интиқлик билан излаётгани 
ялт ёнганини кўрди. Ш унда у  бир муддат қотиб қол- 
ди, кейин эса севинганидан қийқириб юбораёзди.

Ҳей, фалак! М алика оҳу кузларини эмас, ўз кузла
рини чизган экан-да?! Акди қосирлик қурсин, буни 
шу маҳалга қадар нечун сезмабди, нечун?! Алар жами 
сиру синоатни зоҳир этмакдалар-ку!..

Елкасидан тоғ агдарилган каби енгил тортган Му- 
ҳам м ад А ваз, М оҳбону билан гойибона тортиш ган 
куйи, алоҳида жидду ж ахд билан миз узра мук туш- 
ди. Тааж ж убки, энди муйқалам аввалгидек уж арлик 
қилмас, хоҳиш -иродасига осонгина буй бераётган эди. 
Бундан яна ҳам ҳайратланган йигит тонг отгунча м иж 
ж а қоқмай, кутганидан кўпроқ ва сифатлироқ иш ба- 
ж аргани учун боши кўкка етди.

Х ом акини қўлтигига қи сти ри б  олган М уҳаммад 
Аваз аллақачон ур-тўполон бошланган Регистон май- 
донига қадам қўйганда кайф ияти янада аъло эди. Бу- 
гун туш ликдан кейин Даҳбед сари бориб, Ялангтуш 
Баҳодирдан ҳибсдагиларни аф у  этиш ни сўрам оқчи 
бўлганини эслади. М арказий пеш тоқ остида уймала- 
шиб турган усталар ва шогирдлар билан қую қ салом- 
лащди, тарҳ битай деб қолганини айтаркан, молия мир- 
заси Воҳидбек шошилинч саройга таш риф  буюриши 
лозимлигини маълум қилди.

Ажабо, боягина дилини ишгол этиб турган кувонч- 
дан асар  ҳам қолмади, ҳукмдор истироҳатни нечун 
бунча тез бекор қилди экан, деган ўйдан ороми бу- 
зилди. Ичи сидирила бошлаганини бировга сездирмай, 
йул тортар экан, хаёлида гоҳ устозлари, гоҳ Моҳбону, 
гоҳ қоғозга  ан и қ -ти н и қ  кўча бош лаган ж онлуглар  
ж онланар эди.

Яқиндагина таъмирланган саломхонада зил-замбил 
жимлик ҳукм сурарди, зеро кўпинча бу жимлик би- 
рон-бир ғалвага уланиб кетиш ини яхш и билган Му-

ҳаммад Аваз ж им гина остонада қўл боғлади ва ён- 
верига назар солди.

Кўрдики, аркони давлат аллақачон ҳозиру нозир: 
ҳар қанақа каттаю  кичик маж лисда иш тирок этади
ган Ш айх Хожа Ҳошим оталиқ, бош вазир Бобохўжа 
Муслим, қози  Соқий Зоминий, ш оир мавлоно Имо- 
миддин Ш ерхўжа, шунингдек, турли мартабалардаги 
беклар, тўралар, сардорлар, уламолар ва мунажжим- 
лар хукмдор қош ида мамнуният билан эҳтиром сақ- 
лашаётган эди.

Нечундир Ялангтўш Баҳодир одатдагига қараганда 
таж анг ва тўнд эди, қалин қош лари тез-тез пасту ба
ланд бўлар, тубсиз қорачиқлари  бир кенгайса, бир 
тораяр эди. Чамаси, у  кўнглидаги бўронни, ф ақат бош- 
қалардан эмас, ҳатто ўзидан ҳам яш ириш га уринар, 
афсуски, буни эплолмаётган эди. Қачондир у  пойгак- 
да одоб сақлаб турган мубошир меъморга разм  солди, 
аммо кўзи кўзи билан тўқнаш  келиш идан чўчиди чоғи, 
бирдан баш арасини ўгирди.

— М еъмор жаноблари, — ногоҳ ж имликни бузди 
Бобохўжа Муслим, — давлатпаноҳимиз қизлари, яъни, 
маликаи мукаррамага оғиз солганингиз ростми?

Нимадир дафъатан М уҳаммад Аваз ич-ичини муз- 
латиб юборди.

— Тушунарли, — деди бош вазир, саволига ж авоб 
ололмагани учун огриниб. — Хўш, темурийлик даъво 
айлаган эмишсиз. Буни қандоғ тушундик?

— Д аъво айламак на ҳож ат? — деди йигит, яна 
хам таъби хуфтон бўлиб. — Камина темурий эканли- 
гим ҳеч кимга ниҳон эрмас!

— Хўш, темурий қонингиз жўшиб, тахти муборак- 
ка раҳна солмоқ пайига туш ганингизни қандоғ изоҳ- 
лайсиз?

Энди у  гўё бус-бутунича ях қояга айланган, дарду 
дунёси қоронғилаш иб, ҳувиллаган чоҳга қулагандек 
эди. Аранг эс-ҳуш ини йиғиб оларкан, кетм а-кет ил- 
моқли савол бераётган бош вазирга нафратли нигоҳ

отди, қани энди иложи бўлса-ю, бу мурдорни оёкдари 
остига олиб тепкиласа!

Ҳайтовур охиригача сабр қилишдан бош қа чораи 
тадбири йўқ эди. Ҳамон тахтда тажанглаш иб ўтирган 
Ялангтўшга нигоҳ ю бораркан, тунов кеча Даҳбедд,аги 
сўлим чорбоғда, М оҳбону дийдорини кўриш  учун ин- 
тиқланиб юрганда, бир ш арпа таъқиб қилганини хо- 
тирлади ва аста бош чайқади.

Бу орада ўзига сиғмай кетган Ялангтўш тахтдан оти- 
либ тушди, баданида қўзғалган зилзилани ҳарчанд бо- 
солмай, ял-ял товланаётган гилам бўйлаб, нари-бери 
одимлай бошлади.

— М авлоно, ақлдан оздингизми? Самарқанд тахти 
ф ақат темурийларга муносиб демишсиз! Хўш, айтинг- 
чи, камина темурий эмасменми? С оҳибқирон ўзбек- 
нинг барлосидин эрса, кам ина олчинидин бўламен! 
С издек оқу қорани аж ратиш га қодир зот урут-аймоқ 
суриш тиргани, қон айирганига куямен!..

— Ҳазратим!..
— Бас! — Я ланпўш  кескин хитоб қилдики, Мухам

мад Аваз нафас ютишга мажбур бўлди. — Ёки, мавло
но, андоғ айиришлар жонимизга чиққан чипқон экан- 
лигидин хабарингиз йўқми?

— Қаёқдан хабари бўлсин, аъло ҳазрат, — кесатди 
Х ожа Ҳошим. — Эсу ҳуши бош қа ёқда!

— Ғаламислик билан машғул! — Хож ани маъқул- 
лади қозондек салла ўраган бир амалдор. — Л окин 
димоғи баланд!..

— Димоғидин ўргилдук! — ғудранди яна кимдир.
Алқисса, ҳар ёқдан маломат тош лари пайдар-пай

ёғилар, наҳотки буқаламун сиёқли шу кимсалар сал- 
танат устунлари эрур, деган ўйдан мутаассир бўлган 
М уҳаммад Аваз чор-ночор ж овдирар эди.

Ф ақат Бобохўжа М услим-бошлаб берган ажабтовур 
пойгада қози  Соқий Зоминий иш тирок этмай турар, 
ичида аллабир норозилик тошаётгани англашилар, ле
кин ўй-фикрини изҳор этгани шошилмаётган эди.

— Олампаноҳ, қачондан бери саройда туҳмат би
лан ҳақиқат ф арқ  қилинмас? — дадил сўради М ухам
мад Аваз, қаддини тик тутаркан. — Ҳукм ж иноят фош 
қилингандан кейин ўқилмасми?

— Мавлоно, яна шаккоклик қиладирсиз, — деди хукм
дор ачитиб. — Мен не дейман-у, қўбизим нени сайрайдир.

— Ф ақирни беҳуда ерга урадирлар.
— Мавлоно, зиндон қилинган бир туда беандиша 

уста билан тил бириктириб, устим изга от қўймоқчи 
булибсиз. Демак, малика кунглини овлаш баробарида, 
асли тож у тахтга куз тиккансиз.

— Ҳазратим, бундай ният ҳуш-хаёлимда йукдир.
— Мавлоно, Давоий жаноблари дорилшифоияни гала- 

мислар масканига айлантиргани ҳам тушингазга кирма- 
гандир? Хабар беринг-чи, кунора ул тараф  от куйиб 
бориб не қилурсиз?

— Усталарни йўлдин урганим ҳам, дорилш ифоия 
ғаламислар маконига айлантирилгани ҳам ёлгон!

— Наҳотки?
— Давоий ж аноблари ф ақат улус гами билан яшай- 

диган хокисор банда!
— Ҳа, балли, улус ғамига яқин, сарой манфаати- 

дан йироқ!
— Ҳар неки амрингизга мунтазир!..
— Ишонмасмен. Теварагига беш-ун суқир мулла- 

ваччани тунлаган. Алар билан кун уткарадир.
— Тиб илмини тарғиб этур!..
Я ланпуш  қип-қизариб кетди, бир муддат ҳурпай- 

ганча сукут сақлагач, шахдам қадамлар билан М ухам
мад Авазга яқинлашди ва унга тик бокди.

— Ш арт шу: Давоий билан бугундин алоқани уза- 
сиз, эл-улус ичида бузгунчилик билан машгул уста
ларни тартибга чорлайсиз. Агар бунга кунмасангиз, 
оқабати ёмон булур! — "Ялангтуш ортига қайтаётиб 
қўшимча қилди: — Кимки ҳаддидан ошиб, Самарканд 
тахтига осилса, ифлос қўлини эмас, хиёнат ин қўйган 
бошини ҳам чопиб ташлаймен!..

М ана энди М уҳаммад Аваз уш бу ошиғич кенгаш 
сабабини бир қадар англади. Кўпдан бери Самарқанд 
зам инида зимдан етилаётган  исён  н аф аси  ҳукмдор 
бетига олов каби урилган ва бундан у  тинчини йўқот- 
ган эди. М ана шу кулфат бевосита М уҳаммад Аваз 
саъй-ҳаракати билан кунба-кун газаклаётгани аллаким 
томонидан тарқатилганига заррача ҳам ш убҳа қилма- 
са бўлади. Тахминича, бу вазиф ани  Бобохўж а М ус
лим маромига етказиб баж арган, ахир, бир вақтлар 
угли Н абихўж а не боис ж азога тортилганини ҳали- 
бери унутмаса керак.

М овароуннаҳр табиблари султони Абдулмалик Да
воий ва аранг рўзғор тебратадиган м еъмору муҳан- 
дислар хусусида тағин бирор илиқ ran  айтиш тилаги- 
да М уҳаммад Аваз Ялангтўш сари ўгирилди, ўгирил- 
ди-ю , ногоҳ кен гай ган  қор ач и қл ар и д а  таъ ри ф л аш  
маҳол бир чақмоқ кўриб, унсиз бўзарди-қолди.

Салдан кейин М уҳаммад Аваз бу чақин қорачиқ- 
лар тубида чўкиб ётган туш унуксиз ифодалар билан 
қориш иқ эканлигини қайта-қайта идрок этди. Яна ҳам 
муҳими, ақл бовар қилмас м ўъж иза каш ф  этганига 
имон ўгирган ҳолда, хаёли остин-устин бўлиб, истеҳ- 
золи шивирлади:

— Ажаб... арслон кўзлари!

*  *  *

А рк дарвозасидан эзилиб чиққан М уҳаммад Аваз 
ҳуш -беҳуш  одимлар, ўзини тутмоқчи бўлгани сайин 
бўшашар, қулоқлари остида бетўхтов Ялангтўш таъна- 
лари ж аранглар эди. Агар элда овоза фитнада зиғирча 
иш тироки бўлганда бунча куймас, бунча ўртанмас эди.

Асаби бузилгани сабабли М уҳаммад Аваз бу кеча 
тарҳ билан машғул бўла олмади, аксига уйқуни ҳам 
ёлчитмай, қоронғилик чўккан ҳовлида айланиб юрди. 
Қ уёш  бир  арғам чи  бўйи кўтарилганда Регистонда

ҳозир бўлди. Бир қараш даёқ бугун ҳам иш унмасли- 
гини пайқади, негаки ҳалига қадар кўпгина усталар- 
дан дарак йўқ эди. Пеш тоқ остида аф сус билаи бош 
чайқаб турганда пеш воз келаётган ва ранг-рўйи қув 
учган Воҳидбекни кўрди.

— М авлоно, — деди у  ғамгин, — тағин кўргилик!
— Сўзланг, Воҳидбек!
— М ирзо Улуғбек мадрасаси талабаларига тибдан 

сабоқ бериш  учун келган Д авоий ж анобларини ҳозир- 
гина Н абихўж а бош лиқ сарбозлар кишанладилар.

М уҳаммад Аваз бўшашганча туриб қолди.
Набихўжа ж азо муддатининг атиги бир ойини ўтаб- 

ўтамай қутилиб чиққанини эшитганда, ҳайрат бармо- 
ғини тишлаб, кўп афсус чеккан эди. Пешонасида муд- 
ҳиш тамға ярқираб турган бандаи гумроҳ яна баланд 
мартабаға илиниб олгани алам устига алам! Қолаверса, 
унга Абдулмалик Давоий сингари элпарвар зотии хору 
хас айлаш кафолати берилиши замондан путур кетгани 
ниш онаси эмасми!?

— Устодни саройга олиб кетишдими?
— Йўқ, мавлоно, зиндонга элтсалар керак.
М уҳаммад Аваз, дунё кўзига тору зим зиё кўрин-

ди-ю, наж от истаб теварагига аланглади, аммо қайси 
ж ўмард ҳозир озгина таскин бериш га қодир, ким озур- 
да дилини зулмат чангалидан қутқара олади?

Нечун ж авоб бермайсан, эй, Қодир эгам?
А ллақачон Воҳидбекни унутган М уҳамм ад Аваз, 

бир жойда анча қотиб тургач, барини Оллоҳга солди- 
да, баланд ҳавоза сари ўктамона одимлади.

Недир илинж билан бу оқшом мадрасадаги ҳужра- 
сида қолди ва пештоқ тарҳи билан машғул бўлди. Тонг 
арафасида қушуйқу қилиб уйғонганда чор-атрофни ал- 
лақачон ола-ғовур тутган, ҳар ким ў з  ташвиши билан 
банд эди. Фақат айрим ишёқмас қуллар ва мардикор- 
лар ҳар жойда ҳазил-мутойиба қилиб, валақлаб тури- 
шар эди. Усталар иш ини кузатиб, турли маслаҳатлар 
бера бошлаган мубошир меъморни кўриб, улар бирдан

типирчилаб қолишди. Саланглаб юрган назоратчилар 
белларига қистирилган қамчинларига ёпишишди. Туя- 
бонлар мудраганча кавш қайтараётган туяларини қўзғаб, 
А фросиёб хумдонлари томон ҳайдаб кетишди.

Муҳаммад Аваз Аму нари томонидан атай Самар- 
қандда ишлаш учун келган уста Воқиф Ҳиротий тасар- 
руфида бўлган ўнг минора учига кўтарилар экан, та- 
ғин ҳибсга тушган Давоийни ўйлаб маъюсланди.

Тахминан бирон соатдан кейин алоҳида қизиқиш  
билан чап минора сари юзланди. Ш ериги каби кўкни 
болиш  қилган уш бу м инорани  етм иш га кириб  ҳам 
қариликка бўй бермаган уста Ф армон Кеший безаёт- 
ган эди.

Келишувга биноан, тарҳга кўра, қобурғасимон ко
ш инбуруш зарбланаж ак гумбазлар маш аққати Мулла 
А бдуж аббор гарданида эди. Устод оғриб қолгандан 
бери бу ж абҳада юмуш хиёл сустланди. Ёрдам учун 
М уҳаммад А ваз бош қа кучларни ташухашга м аж бур 
бўлди, ҳатто ўзи  ҳам мунтазам  гумбазлар таш виш и 
билан шутулланди.

Керак чоғида рўзғори ва бола-чақаси ташвишидан 
ҳам кечиш га тайёр уста Самандар, хумдон юмушла- 
рида бош-қош бўлиш билан бирга, кўпинча кун бўйи 
ички-таш қи деворларга кош ин зарбларди.

Айнан шу хил мураккаб вазифани уста Пўлат ҳам 
қунт ва сабр-тоқат билан бажарарди, аниқроғи, ҳунарига 
шу қадар қатгиқ боғланмишки, иложини топса, ғиштни 
ёстиқ қилиб, шу атрофда ухлаб қолишдан ҳам тоймасди.

Қолаверса, бир-бири билан қиёматлик ош на тутин- 
ган бу икки хокисор инсон кўтгчилик бошини қовуш- 
тириш  йўлини пухта билар, бинобарин, улар бор ж ой
да иш унуми ва сифати бош қача бўлар эди. Ҳозир эса 
ҳар қадамда улар ўрни билиниб турарди, айниқса, чор 
тараф га сочилиб кетган шогирдларига қадрлари беҳад 
ўтганини англаб олиш қийин эмасди.

М уҳаммад Аваз беихтиёр М ирзо Улугбек мадраса
си сари нигоҳ ташлади. Самога қадалган нилий мино-

ралар, малоҳат ва салобат касб этган пеш тоқу равоқ- 
лар бўёкдари узаро мутаносиб товланар, руҳни чара- 
гон айлаб, дилни ҳайрат гирдобига солар эди.

— М уқарнас дандонаси чакки эрмас, — деди у уста 
Ф армон Кеш ийга қарата, М ирзо Улугбек мадрасаси 
атиги беш йил орасида курилганини эслаб. — Билъ- 
акс бушашманг.

— Инш ооллоҳ, буш аш масмиз, — мамнун ж авоб  
қайтарди уста Ф армон Кеший. — Қолгани ф ақат ко
шин сифатига боғлиқдир.

— Кош инпазлар ю зимизни ерга қаратмас.
— Аттанг, улар орасида уста Самандар йуқ-да.
— Уста Пўлат-чи?
Яна қайғуга чулғанган М уҳаммад Аваз уста Ф ар

мон Кеш ий ва ш огирдлари билан хуш лаш иб пастла- 
ди. Тамом чанг-тузон қоплаган майдонда булҳо-бул 
авж ига м инган эди. М аркази й  пеш тоқ биқинидаги 
йулак айниқса тирбанд, қадам қуйгани ж ой  топил- 
мас, қора терга ботган куллар кош ин тулдирилган гал- 
такларни ҳавозалар оралиғидан инқиллаб-синқиллаб 
суриб ўтиш ар эди. Бир бурчакда қийиқча тангиган 
йигитлар бош кўтарм ай дандона учун гиш т тарош - 
лайди, сал нарида аллакимлар ганч элаб, ганчхок тай- 
ёрлашади.

М уҳаммад Аваз катта равоқ нақш ларини боғлаёт- 
ган усталар иш ини кузатиш  мақсадида эндигина ҳавоза 
поясига қадам босувдики, ёш гина мулозим волидаси 
таш риф  буюрганини билдирди. Ошигич илгари босар- 
кан, гуноҳи буйнида эканини ноилож  тан олди, ту- 
гунчак кўтарган онаси дарди-дунёси қоронғи эканли
гини узоқданоқ пайқаб, алланечук укиниб кетди.

— Нечун қорангни курсатмайсен? — гапини гина- 
лашдан бошлади Н азокатбону. — Танглайингни баг- 
ритош кампир кўтарган экан-да.

— Қулоғимгача таш виш га кумилибман, онажон! — 
куп бора синовдан яхши ўтган баҳонасини р5^кач қил- 
ди йигит. — Хавотир чекиш ингиз уринсиз.

— Айтишга осон... Бир саф  усталар ёнида Давоий 
ж аноблари ҳам зиндон қилинибдир. Сенингча, уйда 
қўл қовуш тириб ўтирайми? Нима ran узи, болам?

— Тилим кесилмиш!..
— Астағфирулло! Гунохдари не эркан?
— Ф аҳмимча алар гуноҳи нелигини Баҳодир узи 

ҳам билмас, — кинояли янгради М уҳаммад Аваз то- 
вуши. — Эмишки, камина Давоий ж аноблари ҳомий- 
лигида тож у тахт даъвосига кириш иб, ш иф о уйини 
фитнахона қилибмен, бир қанча ош на-огайнимни са
рой устига гиж-гижлабмен!

— Эй, Қодир эгам, қандоғ кунларга қолдик? — ён- 
атрофда елиб-югураётган киш иларни ҳайратга солган- 
ча, ф арёд  чекди Назокатбону. — Бул туҳматни қайси 
худобехабар кимса уйлаб топибдир?

— Ким уйлаб топгани каминага қоронғидир, ф ақат 
Бобохужа М услимдин гумон қиламен.

— Ул гумроҳ ж азосини Худойим берсун, — деди 
Н азокатбону яна ҳам ташвишланиб. — Энди борини 
билибмен, сен гудаккина димогига амал ҳавоси кирган 
бандалар содир этган можаролар комидасен. Аҳволингга 
бир қара: лабларинг гезарган, бурнинг суппайган.

— С изни сарсонлиг кучасига солган ношуд 5^гил- 
ни кечиринг.

— М аш ойихлар демишким, оно кунгли болада, бола 
кунгли далада.

— Топиб суйламиш машойихлар, — илжайди Му- 
ҳаммад Аваз.

— Сен муғомбирни пичинг отишга қуйса, — онаи- 
зор ҳам кулган булди. — О вқат келтирдим, еб олгин.

Муҳаммад Аваз маъқул ишораси бериб, волидасини 
М ирзо Улугбек мадрасаси сари етаклади. Ш ифти кубба- 
симон ганчсувоқ хужрага киришганда, йигит анча ен
гил тортган эди. Қалашиқ қоғоз-дафтарларни эҳтиёткор- 
лик билан бурчакка олиб қўйгандан кейин хонтахта 
узра тугунчакни очди, уша заҳоти димогига седана се- 
пилган ширмой кулча ва зира-мурч иси урилди.

— Қачон одам бўласен-а, қачон? Ахир, эрта-иидин 
ўтгиз бешни урасен-ку! — Н азокатбону оби-дийдаси- 
ни тўхтаган жойидан бошлади. — Тавба, кўзингга тао- 
милдан таш қари савдолар кўпроқ хуш кўринур. Оқибат, 
ўзинг беҳаловат, камина нотинч! Бошқалар волидаси- 
дек қачон оёғимни бемалол уза-а-атиб ётамен?

— Ҳадеб куяверманг, — гўшт чайнай туриб ғулди- 
ради М уҳаммад Аваз. — Вақти-соати билан Тангри 
ўзи сизни роҳату фароғатга еткаргай!

— Тилгинангга асал, нуридийдам. Илоё, ўш а кун- 
лар  тезр о қ  насиб қилсин. Айтганча, бугун чўзилиб 
юрмай барвақтроқ қайтгин. М аслаҳат қилурмиз.

— Не маслаҳат? Айта қолинг.
— М айли, айтсам айтай, йўқса боргунингча ёри- 

либ ўлишим тайин, — Н азокатбону унга меҳрибон- 
лик билан кўз ташлаб, давом этди: — Ф айзуллабой 
қизини кўзим остига олибмен. Хотини кўнглига қўл 
солувдим, розилиги бордек туюлди.

— Ю зимни қаро қилмоққа чоғланибсиз-да.
— Йўқ, болам, ю зинг ёруғ бўлғай, агар билсанг, 

Ф айзулла таниқли ти ж орат  аҳлидин, бу м узоф отда 
ундан тили ҳам, дасти ҳам узун киши йўкдир. Ш аҳар- 
да тиклаган иморати Баҳодир саройидин кам эрмас.

— Онажон, камина молу дунёга қизиқмасмен.
— Нечун унда саройга интилурсен?
— Боиси сизга аён эрур.
— Сен соддаи нотавон Ялангтўш ахдидин бехабар 

қолибсен  чоғи? Эш итиш имча, М оҳбонуни Имомқу- 
лихон ўнг қўл вазири Ш айх Қиёмхон Бухорий ўғлига 
узатармиш. Ишни пиширган Х ожа Ҳошим эрмиш!..

— Волидаи меҳрибон, узунқулоқ гапларга ишон- 
манг, барака топмайсиз, — деди М уҳаммад Аваз, юра- 
гида бир санчиқ туйиб. — Қолаверса, кам ина учун 
Ялангтўш эрмас, М оҳбону ахди инобатли эрур.

— Болажоним, шунчаям дарди бедавомисен? Охир- 
оқибат сўқирлигинг бошингга кулфат келтирмаса деб 
қ5Ф>қамен!..

Ахийри, чидолмай кетган, ич-ичига чуккан кўзла- 
рида ёш ҳалқаланган онаизор, ю рагида борини койи- 
на-койина тукиб-солгач, қул силкиб гурди-да, 1 унгил- 
лаганча эш ик сари шошилди.

— М еҳрибоним!.
Қ аники Н азокатбону қулоғига илтижо кирса!..
Иштаҳаси ғиппа бугилган М уҳаммад Аваз, бош-охи- 

ри йўқ ўкинчлар ичра, ж им ж ит ҳуж ра ўртасида тўки- 
либ ўтирар , хаёли  бир бурчини сутга чайилгандек 
покиза чеҳра, бир бурчини муаззам пешток, банд қил- 
ган эди.

*  *  *

Ёлғиз қолган М уҳаммад Аваз қоғоз-дафтарларини 
пеш ига тортди, ҳаял ичида бор дунёни унутди-да, пеш- 
тоқ тарҳининг алж абр ва ҳандасага оид ҳисоб-кито- 
бига шўнғиди, баъзи ж узъий ноаниқликларни барта- 
раф  этиш учун кечга қадар ж ойидан қимирламади.

Ахийри, толиққан қовоқларини уқалай-уқалай таш- 
қарига чиққанда қуёш уфкда пар-пар бўлиб порлар, олам- 
ни қизғиш-пушти нурларга ғарқ айлаган эди. Зиндон 
комида азоб ютиб ётган биродарлари ёдига тушиб бир 
хўрсинди-да, рўпара келган Воҳидбекка мақсадини айт- 
ди ва арк сари юрди. Ж он  койитиб бекор келибди, не
гаки попукли узун найза тутган соқчилар ичкари кири- 
тишмади. Ҳукмдор Хуросондан таш риф буюрган элчи- 
ларни қабул кдлиш билан машгул бўлиб, хобгоҳга бир 
зоғни ҳам йўлатмаслик ҳақида фармойиш берган экан...

М уҳаммад Аваз арк  остонасидан бўшашиб қайтди 
ва кун буйи усталар ёнида тер  тўкди. Чатоги, онаси 
қош у қовоғига бардош беролмаслигини уйлаб, уй сари 
оёги тортмади ва яна ҳужрада тунаш ни маъқул топди. 
Тонгга қадар м иж ж а қоқмай, тарҳ устида куйманиш 
баробарида, хаёлан М оҳбону билан суҳбат қурди. Уфқ 
оқарган  ҳамоно, таҳорат олиб, бомдодни туш иргач, 
дарҳол арк дарвозаси олдида пайдо бўлди.

Бир амаллаб хобгоҳга кирганда Ялангтўти тахтда бир 
қадар хомуш ўлтирар, хиёл кўпчиган бетида кеча азиз 
меҳмонлар билан биргаликда ичилган май хумори акс- 
ланган, қалин лабларига эса недир истеҳзо қўнган эди.

— Аъло ҳазрат, камина таш риф и боисини балки 
билурсиз?

— Ш убҳасиз, мавлоно.
М уҳамм ад А ваз қачондир Ялангтўш  Б аҳодир — 

С ам арқанд музофоти ҳукмдори, алҳол, ким сан Имом- 
қулихон ҳазратлари  м еҳр қўйган ва иш онган мана 
ш у зотни ўзига нақадар яқин  тутганини, эндиликда 
эса ундан тобора узоқлаш иб бораётганини дилидан 
ўтказди.

Бинобарин, ҳозир заҳаролуд хитоб қилган Ялангтўш 
шундай ўкрайиб турардики, у  бир сесканиб тушди, 
айни пайтда, тубсиз қорачиқлари ёлқинига эътибор 
бераркан, аста ш ивирлаганини билмай қолди: «Була- 
рида арслон кўзлари!..»

— Алар уволига қолманг, олампаноҳ!
Яланггўш қовоқ солганча угирилди.
М уҳаммад Аваз суҳбат боқий бўлганини, аниқроғи, 

ҳар қачон ўзиникини маъқул биладиган мана шу алп- 
қомат кимсани эритишдан кўра тош ни сув қилмоқ осон 
эканлигини фаҳмлади ва саройга бош қа қадам босмас- 
лик ахди билан нақш инкор эш икни қарс ёпди.

Ўша кундан эътиборан М уҳаммад Аваз ўзини ҳам 
тутқун қилиш ларини ю рак ҳовучлаб куга бошлади. 
Анчадан бери тўнини тескари кийган Ялангтўш бир 
қарорга келганини сезарди, ф ақат у  арқонни узун таш 
лаб қўйганга ўхшайди. М айли, бир ran  бўлар, ахир, 
ёзуғида борини кўради-да. Яхшиси, руҳини чўктир- 
май, тезроқ тарҳни тугатсин!..

Ногаҳон эш ик секин ғичирлаб очилди ва эгри-бут- 
ри тол ҳасса тутган, ранг-рўйи синиққан Мулла Абду
ж аббор имиллаб кирди. Тоби қочиб ётиб қолгандан 
бери, устодни атиги бир марта бориб кўрди. Адашма- 
са, икки ҳафтадан ошди, кулбасига қадам босган эмас.

М ана энди, қаники, ер ёрилса-ю, қаърига бир тошдек 
қуласа! Ҳайҳот, этагани кўзларига тутиё қилиб, минг 
илтижо билан аф у тиласа-да, нима узгаради, нима?

— Ўғлим, сиз бунда ўз гамингиз билан оворасиз, — 
деди устод босикдик билан, кўрпачада омонат чўкиб, 
кафтларини бетига суртар экан. — У ёкда усталар гам- 
бода. Сабаби сизга аёнми?

— Аён, устод, — деди у ўкиниб.
— Нечун тадбир чекмабсиз?
— Қўлим калтадир. Лўндасики, Ялангтўш ўтинчим- 

ни сариқ чақача билмади. Саройдин эгасиз ит каби 
қувилдим.

— Аттанг, яхши бўлмабдир, — ўсиқ қошларини чимир- 
ди: Мулла Абдужаббор. — Ўғлим, сувни лойқалатаётган 
Бобохўжа Муслим бўлмасин.

— Ҳа, устод, кўрнамак хумордан чиқадир.
М уҳаммад Аваз қирқ дарра остида ж он талвасаси

билан тўлғонган, зиндон сари судрашганда, ялиниб- 
ёлбориб ҳўнграган Н абихўжани хотирлаб, бир нуқта- 
га тикилиб қолди.

Мулла Абдужаббор эса ночор аҳволда ўзича чархи 
каж  бевафолигидан нолиётган эди. Сўнг, оғир хўрси- 
ниб, ш огирдини ўргим чак тўрига илинган ж онзотга 
қиёсларкан, мизда сочилган чизмаларга кўзи тушди.

— Ўғлим, кўҳна тарҳни не қилурсиз?
— Кўҳна тарҳ бекор бўлур.
Ш огирди шундай ж авоб қайтариш ини билган М ул

ла А бдуж аббор аста бош  чайқади, ниҳоят, аллабир 
қизиқиш  билан нигоҳини тарҳга кўчирди-да, ж им ги
на мулоҳазага чўмди.

Ақлу заковат ва салоҳиятда беназир пири комил, 
етмиш  остонасига етгунча, наққош лигу м еъм орлик 
ҳунарини астойдил эъзозлаб, мукаммаллик ва нафис- 
лик бобида тенги йўқ не-не безаклар каш ф  этди, аммо 
бўёқ ва қоғоз бу қадар сеҳргар бўлишини, бу қадар 
бийрон тил билан сўзламоққа қодирлигини биринчи 
маротаба кўриб турарди.

— Ўғлим, дидингиз таҳсинга лойиқ, — деди ниҳоят 
устод ўгирилиб. — Фақат... бош ингиз ғавғога қолма- 
са!

— Пирим, ҳар не хатардин чўчимасмен, — деди 
узиб Дарвеш  Муҳаммад. — Пеш тоқ қиёф аси  шу тах- 
лит бўлишини тиладим.

— Вақт борида пиш иқроқ ўйланг, мавлоно.
— Кўп уйладим, охири англадимки, ш ул тарҳни 

пеш тоққа зарб қилиш насиб этмаса, ёруғ дунёдин ар- 
мон билан ўтурмен!..

Чамаси, кутилмаган хитоб Мулла Абдужаббор юра- 
гида бош қача акс-садо берди, ногоҳ тиниб-тинчима- 
ган шогирди бир дард билан яш аётганини ва бу дард 
айнан шу тарҳга алоқадор эканлигини пайқади.

Устод бисотидан илиқ с ў з  қидираётган дамда Во- 
ҳидбек кириб, ж ам ики  юмушдан бош тортган уста- 
лар бир жойда ғуж тўпланишганини, дарғазаб бўлиб, 
тоқатсизлик билан М уҳаммад Авазни чорлашаётгани- 
ни маълум қилди.

Регистонда илгари бу қадар кўп одам йиғилганини 
биров эслолмайди. О ға-инилари зиндон қилинган му- 
ҳандис-меъморлар, наққош лару кош инпазлар, дурад- 
горлар, кулоллар ва сўзангарлар тўхтовсиз оқиб кели- 
шар, сафлар тобора тиғизлашар, ўзаро тахдидли ши- 
вир-ш ивир кучайиб борар, гоҳо бақириб-чақириш лар 
ва сўкиниш лар эш итилар эди.

Ҳ авозаларда ҳаракат бутунлай тўхтаганини курган 
М уҳаммад Аваз тажанглаш ди. Одамлар орасида ҳамма 
айбни бепўш т-пўш т унга тўнкаётганлар ҳам кўпчи- 
лик эди. Бир пайт Я лангтўш ни адолатга чорловчи  
хитоблар янгради . Ғалаёндан қолиш м айдиган  тўпо- 
лон ян а  бош қа ф ал о кат  келти ри б  чи қари ш и  мум- 
кинлигини ўйлаб  қўрқиб  кетди, ғиш т ую м ига кўта- 
рилди-да, б арчани  зудлик билан тарқалиш га даъват 
этди.

— Мавлоно, билингки, биродарларимиз озод бўлма- 
гунча тарқалмаймиз, — бирдан кекирдагига зўр берди

уста Ф армон Кеший. — Яхшиси, бизни саройга бош- 
ланг, Яланггуш билан ўзим из келишамиз.

— Мавлоно, Яланпуш дин тилингиз қисиқми?
— Қўрқмасангиз олдимизга тушинг!..
— Биламиз, саройга сотилгансиз!..
Ш овқин-сурон осмону ф алакка ўрлаб, М уҳаммад

Аваз қулоғини қоматга келтирди. Н афрат ва қаҳру ғазаб 
акс этган башараларга зимдан разм соларкан, рупара- 
сида икки йул пайдо бўлганини, бирини танлаб, тавак- 
кал қилишдан бошқа иложи йўқлигини англади. Ғишт 
уюмидан индамай тушиб, бафурж а илгари босган ҳамо- 
но, ортидан оломон бархан кўчгандек қўзғалди.

Бош  вази р  Бобохўж а М услим топш ириги билан 
қаландар кийимида изгиб юрган хуфиялар ўша заҳоти 
саройга ҳамма машмашани оқизмай-томизмай етказиш- 
ди. Индалло, ҳибсда ётганларни озод қилишни сўраш 
учун бораётганлар охири ҳали майдондан узилмай, рўпа- 
радан елиб келаётган қуролли суворийлар кўринди. 
Сардор оқ от белида бургутдек қўниб ўтирган Ялангтўш 
Баҳодир ўзи бўлиб, ҳар замонда атрофига аланглаб наъра 
тортар ва ўрма қамчинини ҳавода 5^йнатар эди...

Оломон пешида одимлаётган Муҳаммад Аваз олис- 
олисдан кенгайиб кетган қорачикдарда мавж ураётган 
ўша совуқ чақинни туйди. Ва ундан бир лаҳза нигоҳ 
узмай: «Буларида арслон кўзлари!» — дея шивирлар экан, 
хаёли пештоқ тарҳига оғди.

Бу орада тахдика-тахдид ила қиличлар қинидан су- 
ғурилди, буни кутмаган оломон ваҳима ичра тўрт та- 
рафга тирқираб кетди. Гўё эрмак учун бир нечта уста 
чопиб ташланди. Ола-була чопон кийган қизғимтир со
с л а н  миқти навкар мункиллаган бир кошинпазни оти 
ёни билан туртиб, елкасига найза санчганда Муҳаммад 
Аваз сабр  косаси  тўлди ва ярам асни  отдан тортиб 
йиқитиш  учун ташланди, аммо ниятига етолмади. Қа- 
ёқдандир пайдо бўлган Н абихўжа, узангига оёқлари- 
ни тиради-да, ш амш ири орқаси  билан бош ига тушир- 
ди.

М уҳаммад Аваз бир оғриқ аъзои  бадани бўйлаб 
ёйила бошлаганини сезиб-сезмай, тақир ер эмас, гўё 
зулмат қаърига қулади, қуларкан, кўкарган лаблари 
унсиз шивирлар эди.

— Буларида арслон кўзлари!...

*  *  *

Зах ж ойда тиззаларини қучиб ўтирган М уҳаммад 
Аваз ҳеч нарсани кўрмас, ф ақат ертўла анча кенг ва 
чуқур эканлигини элас-элас тасаввур қилар эди.

Номинг ўчгур айлана шаклида бўлиб, гумгурс со- 
қов девори қисиб келаётгандек туюлар, сичқону кала- 
муш ҳидига қўшилиб анқиётган турли бўйлар кўнгли- 
ни ағдарар эди.

Бундан икки йилча муқаддам бир сарбозни пойте- 
ша билан бир уриб сулайтириб қўйган уста М ирҳа- 
бибдан ҳол сўраш баҳонасида қора-қура босган зил- 
замбил темир эшигига юзланган, одамзод ўзини ўзи 
хўрлаш учун ҳар нарсани бино қилиш  ва ҳар нарсага 
қўл уриш дан эринмаслигини ўйлаб, қаттиқ қайғурган 
эди. Ф ақат тақдир  бир кунм ас бир кун ў зини  ҳам 
зулмат балоси нима эканлигини яхш ироқ англатиш  
учун бу гўшага етаклаб келиш ини етти ухлаб тушида 
ҳам кўрмаган эди.

М ана энди у  ҳатто қимирлагани қўрқади, лекин бир 
ж ойда қилт этмай ўтиравериш  азоб устига азоб эди. 
Қай маҳалдир ж он ҳовучлаб, сал ўрнидан жилар экан, 
титранаётган оёғи ногоҳ нимагадир тегди. Енгил зарб- 
дан ҳалиги нарса ш иқирлаб кетди ва дағ-дағ уча бош- 
лади, сўнг: «Наҳотки, одам суяги?» — деган ўй мияси- 
га урилди-ю , ю раги қинидан отилгудек бўлиб, ж он 
ҳолатда тисарилди.

М уҳам м ад А ваз к ў зл ар и  қо р о н ғи л и к к а  сал-пал  
кўниккандан кейингина алоҳида ш аккок бандалар учун 
мўлжалланган ўрада турганини англади ва афтини бу- 
риштириб кулди. Ахир, ёруғ дунёда не-не эзгу ниятлар

билан яшаётган эди. Аттанг, энди ҳаммаси забун: мад- 
расани битиролмади, аламлиси, минг азобда ҳозир қил- 
ган тарҳини муаззам пештоққа зарблаш насиб этмади.

Сал фурсатдан кейин волидасини эслаб, юраги эзил- 
ди ва беҳол чўккалади. М ил тортилгандек сўқир бўлиб 
қолаёзган кўзларидан дувиллаб ёш тўкилди. Ногоҳ бир 
инграш эшитилиб, бутун вужудини қулоққа айлантир- 
ди. Эй, расули ризо, бул ваҳш атгоҳда ўзидан бўлак 
ҳам тирик ж он  борми? Қайда, каламуш ёки сичқон 
чийиллаган бўлса керак. М оҳбону ҳақ: юракдан Худо 
берган!...

М уҳаммад Аваз ўзини чалғитиш учун уринар экан, 
ногоҳ хаёли  Д аҳбед  сари  учди, ўш а куни ж ан н ат  
монандли чорбоғда М оҳбону билан бўлган учраш ув 
тасаввурида ж онлана бошлаганда бояги ҳазин товуш 
яна сукунатни бузди. Ё раб, не кўргилик, ўнг томони- 
да биров чўзилиб ётар, ҳар замонда ж они узилаётган- 
дек инқиллар эди.

М уҳаммад Аваз қўрқа-пуса ўша тараф  юриб, ким- 
са устига энгаш ди. К ўзлари чирт цэмуқ, соч-соқоли 
патак, чўпдек озгин кимса ерга ботиб кетгандек эди. 
Ш ош а-пиш а кўксига қўлини қўяр экан, қуруқш аган 
лаблари бир умид билан тамшанди.

— Су-у-ув!..
М уҳаммад Аваз ҳаёт ниш онасидан мосуво гўшада 

қачондан бери афтодаҳол ётгани номаълум маҳкум юзи 
билан пеш онасини бир аҳволда силаб-сийпалай бош- 
лади ва беихтиёр сесканди.

Ахир, наҳотки, ақлу ҳушини йўқотаёзган, эти бо- 
риб устихонига ёпиш ган ва охират билан ю злаш иб 
турган шу инсон кимсан М овароуннаҳрдан Хуросону 
Ҳиндистонга қадар довруги ёйилган Абдулмалик Да- 
воий ж аноблари бўлса?!

— Ҳ азратим , — деди инграниб , — кўзи н ги зн и  
очинг.

— Су-у-уувв! — деди яна чатнаган лаблар аранг.
— Пирим, пирим!..

Пўст бойлаб ёрилган, азобу оташга чулганган жон- 
сиз лаблардан тағин ҳалиги илтижо узилди. Чамаси, 
табиб сўнаётган мубҳам тасавввурида қолган энг сўнгги 
тушунчани бир амаллаб тилига кўчираётган эди.

М уҳаммад Аваз мурувватли Тангри таолодан саб- 
ру бардош ва ш аф қат тилади. Ахир, иложи қанча, шу 
экан ёзуғи: охирги соатда у  ҳам барча нарсани тамо- 
ман унутади — ф арзанд доғи адойи тамом қилаёзган 
волидаи муҳтарамаси ҳам, сарой деворлари ичра ран
ги сарғайган М оҳбону ҳам, битмай қолган обида ҳам, 
ж ам ики касбдош лари ҳам ёдидан кўтарилади. Ғубор 
қоплаган миясининг аллақайси нуқтасида биттаю битта 
туш унча чарх уради: сув! Бир ҳовуч, ҳа, атиги бир 
ҳовучгина сув ў^ша лаҳза унга ҳамма нарса — роҳат 
ҳам, азоб ҳам, умид ҳам бўлиб кўринади.

Туйқус хаёлида М оҳбону бор-йўқ ҳунарини ишга 
солиб тасвирлаган манзара гавдалаиди: қиргоқларини 
ю ви б -ем и ри б  оқаётган  З ар аф ш о н , ям -яш ил соҳил 
бўйлаб, бўлиқ ўт-ўланлар оралаганча, кўза кўтариб 
бораётган жамалакли дуркун қизлар, олисда, айвонда 
туриб уларни ҳавас билан кузатаётган зулф лари га- 
ж ак келинчак! Дарё тўла сув, идишлар тўла сув!..

— Пирим, кўзингизни очинг, камина қош ингизда 
ож изу нотавон турган Муҳаммадмен!..

Яна алам-ангиз ш ивирлар экан, наздида, тамом ақлу 
ҳушни ўғирлаб, ю ракни чим-чилт музлатиб юборади- 
ган, ҳатто олис м озийни, бугун ёки  эртани  ҳам ўз 
ҳукми остига ўтказган сукунат чўкди. Ажабки, у  гўё 
зулмат пардаси билан бирлаш иб, яна ҳам ваҳимали 
туюлар, ҳатто ирода ва идрокни ҳам бемалол бошқа- 
рар эди. Кутилмаган бу ҳолатни қайта-қайта ҳис қилиш- 
га маж бур бўлди, эҳтимол, ш унинг учун ҳам тепада 
тем ир эш ик қийиллаб очилганига аҳам ият бермай, 
устод тепасида ж имгина мук тушиб тураверди.

— М авлоно тирикмилар? Сув ва нон туширдик!.
Қулоғига масхараомуз минғирлаш чалингандан ке

йингина ногоҳ сергак тортди, тиззалари билан судра-

ла бориб, ж ун ип учидан тунука дўлча ва буз тугун- 
чакни ечиб олди. Ўша заҳоти қайтиб, дўлчани табиб 
оғзига тутди. Елимланган каби бир-бирига чиппа ёпиш 
ган лаблар сув наф асини ҳатто сезмагач, ўзини ерга 
отди-да, ю қорига дағдаға қилди:

— Ҳой, ким бор? Инсофли кимса борми шу дунё- 
да?!

Ж авоб  йуқ — олам ному ниш онсиз йўқолгандек!..
Ноилож устод ёнида ғуж анак бўлиб ётди.
М ана энди, не ёзуқки, қанча вақт кечди, ухларми- 

ди ёки бедор — сира билмас, ҳатто қайдалигини унут- 
гандек эди. Қачонки кўзларини очаркан, ногоҳ кўкси 
тилим ланиб, том оғини  қалам п и рд ек  н арса  ачитди. 
О рзуси уш алмаган ш ўрлик волидасини, армон ўтида 
ёнаётган М оҳбонуни, ж он қадар ази з Регистонни қан- 
чалар соғинмиш, қаники, мана бу деворни пора-пора 
қилса-да, бир қуш каби осмону ф алакка парвоз айла- 
са!..

М уҳаммад А ваз гулдек ҳунари, зиғирча қадр то- 
пиш нари турсин, туф роқ билан тенг булгани, кеча- 
кундуз ҳаловат билмай қилган маш аққатли меҳнати 
елга соврилганини ўйлаб кўпроқ ўкинар, айниқса, му
аззам  пеш тоққа кучиб улгурмаган тарҳни эсласа юрак- 
бағри симиллаб кетар эди.

— М еъмор ж аноблари тирикмилар?
М уҳаммад Аваз тунов куни нон ва сув келтирган

зиндонбон овозини эш итиб бир хурсинди, сўнг бир 
аҳволда зимистон аро липиллаб турган арқонга ёпиш- 
ди. Таш қарида кузларини оқ мато билан боғлашар экан, 
таш налик ж онига чанг солиб турганини имо-иш ора 
билан туш унтирди, зиндонбон имоси билан кимдир 
тутган толтовокдаги сувни ю тоқиб симирдики, умри 
бино булиб бу қадар ҳузур қилмаган эди.

У қуролли сарбозлар иҳотасида ланг очиқ дарвозадан 
чиққан чоғда, бўсағадан сал нарирокда, баланд гиштин 
девор тагида, муштдай бўлиб Назокатбону ўлтирар эди. 
Чаккалари кўкарган, уст-боши қон, кўзлари боғли ўғли-

ни кўргач, нолиш билан отилиб турди ва қулочини ёзганча 
пилдирай кетди. Аммо беш-ўн қадам босиб-босмай йи- 
қидди. Кимдир шўрликни деворга суяб қўйди.

К аж ф еъл чарх яна не савдоларга дучор этишини 
ўйлаб бораётган М уҳаммад Аваз хаста овозни таниди 
ва беихтиёр йўл ўртасида ҳайкал бўлиб қолди.

— Онажон!..
Қ айси бир сарбоз елкасига н ай за  тираб, тўхташ  

мумкин эмаслигини, эрталабдан бери ҳукмдор кутиб 
турганини, ш у боис шош илиш  лозимлигини таъкид- 
лади. Аммо у  ҳар  қанча ж адал ю риш га уринса ҳам 
қадами унмас, бетоб одам каби ҳолсиз гандираклар, 
йиқилмаслик учун тириш ар, изидан волидаси судра- 
либ келаётганига имони комил эди.

Ҳашаматли хобгоҳ, одатдагидек, теран сукутда, ўй- 
макорий эшиклар олдида қоровуллар зинграйиб тури- 
шар, гилам тўшалган йўлаклар бўйлаб мулозимлар, мир- 
залар ва канизаклар недир хавотир билан ш овурсиз 
одимлашар эди.

Баланд тахтда қўнишиб ўтирган Яланггуш ҳам, тахт 
икки тараф ида лавозимига қараб тизилган аъёнлару 
боёнлар ҳам ёқавайрон, кўйлакчан, аф ту башараси даб- 
дала мубошир меъморни зўрға танишди

— Мавлоно, — деди Баҳодир, — сиздек зотни бу- 
нингдек аҳволда курганимдин афсусдамен.

— Аҳволим афсус чекиш  учун арзимас.
— Гумрохдар сизни зиндон қилганларини кеч эши- 

тибмен.
— Абадиян эшитмаган чоғингизда ҳам не дер эдим?
— Ҳазратим мурувват айладилар, — деди Бобохужа 

Муслим, бетига заҳархандали кулги югуриб. — Асли, 
воллоҳи аълам, мурувват қайда, ж азои олийга лойиқ 
эрдингиз.

— Вазир жаноблари, камина бўйнига маломат юк- 
ламакдин ҳамон чарчамабсиз! — деди М уҳаммад Аваз 
ҳам кесатиб. — Зеро, мудом шу хил юмуш билан маш- 
гулсиз, бош қа юмуш илкингиздин келмас!

— Мавлоно, имоми замон билан муомалада иззату 
икром сақланг, — деди Я лангтўт муроса оҳангида.

— Давлатпаноҳ, бу ким са имоми зам он  булиши 
учун етти қовун пишиги бордир.

— Бетавфиқ, — афтини ўгирди бош вазир. — Бул 
ш аккок бандага ф ақат зиндон муносибдир. Ф ақат ўша 
ж ойдин товуши чиқмас.

— Кимга нима муносиблиги ёлғиз Худога аён, — 
бўш келмади М уҳаммад Аваз. — Ф илҳақиқат, камина 
узимни сиз каби тутгандин кура, зиндонда чиримак- 
ни аф зал  билурмен.

Кутилмаган пичинг нукул йугон буйнини  чузиб 
ҳужумга ўтаётган Бобохуж а М услимни эрмас, муно- 
зарага жимгина қулоқ тутаётган бош қа амалдорларни 
ҳам қаттиқ мулзам қилди, ҳатто Яланггуш нафсония- 
тини ҳам сирқиратиб юборди.

— Ҳадеб ғазаб сочмай, қилмишингиздин ҳам ҳисоб 
беринг.

— Иншооллоҳ, кам инани зиндон ж азосига  торт- 
ганлар ҳали уёлурлар

— Оббо, мавлоно, тож у тахт илинж ида имондин 
қайтган густохдар тудасини сарой сари қайраб келга- 
нингиздин тонасизм и? Айтинг, исёндин тонасизми?

— Ҳ азратим , исёнга ю гурик тилингиз сабабкор 
булгани ҳолда, каминани айблайсиз.

Энди Яланггуш, бетига қон тепчиб, тахтида муқим 
утиролмай қолди, қовоғидан қор ёғдираётган Бобоху
ж а М услим билан зимдан куз уриштирди-да, даргазаб 
қиёф ада бош чайқади.

— Тангрига қасам ки, тутқунлар гуноҳини сураб 
олишдин бош қа тилагимиз йуқ эрди.

— Мавлоно, янглишмасам мунофиқлик қиласиз, — 
деди ниҳоят ҳукмдор. — Агар орада Бобо М ирш ароф 
арвоҳи  булмаса эрди, ҳ о зи роқ  бош ингизни  ж аллод 
кундасига қуйдирардим.

Муҳаммад Аваз гезарган кўйи хукмдорга разм солди.
«Буларида арслон кузлари!..»

— Қиблагоҳ, зиндон ҳам, жаллод кундаси ҳам ка
мина парвойига келмас. Камина бир кўргилик, бино- 
барин, бошланган юмуш чала қолмоғи ва улус тавқи 
лаънатига дучор бўлмоқдин қўрқамен.

— Ш ундоғми, мавлоно?
— Шундоғ! — деди М уҳаммад Аваз хотирж амлик 

билан. — Қурилиш битсин. Кейин дорга торттирсан- 
гиз ҳам розимен!

— Рости, иту муш ук бўлиш дек нодонликдин к а 
мина ҳам тўйдим, — деди Ялангтўш ўйчан алфозда. — 
Хусумат, орани бузгани, хайрли иш ни ортга сургани 
устига, дилимни йўқ ердаги губорлар билан тўлдир- 
миш!

— Ф ақир ўзимдин ўтганини ўзим  билурмен.
— Бас, сулҳ тузамиз, мавлоно. Камина саройда тар- 

тиб ўрнатайин, сиз Мадраса курилиш ини изга солинг. 
Аҳил бўлишга нима етсин!..

— О лампаноҳ, ҳар не ам рингизни  бем иннат адо 
этурмен, — хиёл  эгилди М уҳаммад Аваз. — М алол 
бўлмаса, ф ақирнинг ҳам бир ўтинчи бордир.

— Аҳли тутқун гуноҳидин кечиш имни сўрайсиз- 
да. Тўғрими, мавлоно? — Яланхтўш иккиланган кўйи 
гилам бўйлаб тез-тез кезинди. — Ж уда соз. Ф ақат алар 
учун каф ил ўтасиз. Ана шунда ҳатто Д авоий офтоб 
жамолидин баҳраманд бўладир.

— М инг афсуски, ул зот учун энди офтоб ж амоли
дин наф  йўкдир, — деди М уҳаммад Аваз, кўкси ўпи- 
рилгудек бўлиб. — А зиз ж онлари аллақачон танлари 
ила ҳибсхонани тарк  айлаб, Арши аъло сари парвоз 
қилмиш!.

Хобгоҳни яна ю ракларни увиш тирувчи теран су
кунат қамради. Ёлғондакам ачиниш  ифодалари чулға- 
ган бетларга нописандлик билан ф отиҳа тортилди. 
Ф ақат нечукким Яланггуш астойдил афсус билан дуо- 
га қўл очди. Айни пайтда, у, шубҳали киш илар зин- 
донбанд қилингандан кейин, енгил наф ас олиши нари 
турсин, қайта ҳаловати баттар бузилгани, кечалари

м иж ж а қоқмай аж риққа ағанаб чиқиш ни одат қилга- 
нини ҳам хаёлидан ўтказди.

Ажабо, бир вақтлар беҳисоб лаш кар билан не-не 
ўлкаларни забт этиб, не-не қайсар тож дорларни тиз 
чўкдириб, энди қиличим дамини ҳеч ким қайиролмас, 
деган ўйга борганда нималарга бунча ишонган экан?

— Қиблагоҳ, менимча ҳибсдаги нобакорларни бўша- 
тишга шошилмаслик керак, негаки алар яна фитна қўзғаш- 
лари мумкин. Иморатда чала қолган юмушларни мубо
шир меъмор бошқалар билан бирга бемалол уддалай олур.

Бобохўжа М услим овозида ниҳон ғайирликни ил- 
кис пайқаган  Ялангтўш дилида бир р ан ж  уйғонди. 
Ажабо, қачондан бери бу бандани қанотида авайлаб 
келади, оғир-енгилига яраш идан мудом умидвор, аммо, 
у, Тангри ғазабига учрагур, нуқул улус билан орасини 
бузиш дек бедодлик билан машғул!..

— Хўш, аъло ҳазрат, — давом этди Бобохўжа М ус
лим, — кам ина муддаоси сизга маъқулми ёким  бул 
хусусда беморлиғ тўшагида қўним топган Хожа Ҳошим 
ҳазратлари билан ҳам кенгаш асизми?

— Вазир жаноблари, бир мадрасани ўн беш  йил- 
дин зиёдроқ вақтдан бери битказолмай ф уқаро қоши- 
да уётлиман, — чуқур тин олди Баҳодир. — Энди, 
бас, ҳар нима бўлганда ҳам иш ни жадаллатиб, тезроқ 
савоби азимга етиш моқ лозим.

М уҳаммад Аваз кўнглига нур тушгандек бўлди.
— Зудлик билан зиндонбонга хабар берилсун, ҳибс- 

дагилар бугундин қолдирилмай озод этилурлар. Ик- 
килам чи , д ев о н б еги  эш и тсун ки , зи н д он д а  кечган  
муддат учун аларга икки ҳисса ҳақ тўланур. Келгусида 
маош ф ақат тилла ҳисобида бўлур!.

Авзойи ўзгарган Бобохўжа М услим нафас ютганча 
букилиб таъзим  қилди, фармони олий иж росини таъ- 
минлаш  учун нақш инкор эш икдан ж адал чиқаркан, 
нечукким ҳукмдор енгил наф ас олди.

Ялангтўш С ам арқандни домига тортиб турган исён 
сабаблари ҳақида у зоқ  куйиниб сўзлагач, аркони дав-

латга и ж озат  берди. Аммо тинкаи  м адори қуриган 
ва онаизори  дийдорига ош иқаётган М уҳаммад А ваз
ни тутиб қолди. Ҳар ҳолда йигитни орада кўндаланг 
туш ган нохуш ликни унутиш га даъват этиш  ниятида 
эди. Аммо негадир кўнглидагини айтолм ай, қачон- 
дир бир ота-онадан туғилгандай апоқ-чапоқ бўлиш- 
ганини, энди кунгиллари ойнаси  дарз еганини, яма- 
ган билан унда барибир и з қолиш ини уйларкан, а ф 
сус чекди.

— Мавлоно, куп қайғурманг, — деди ниҳоят, хаёли 
бутунлай бош қа томонга оғиб, — бандаси шу экан: 
қадамида гоҳ тикан, гоҳ гул унадир!..

М уҳаммад Аваз ж авоб қилмай, аниқроғи, тилига 
бирон  калом  келм ай , м инг истиҳола, м инг ш убҳа 
оғушида, хобгоҳдан узилди...

*  *  *

А ркнинг ҳаш аматли д арвозаси  рупарасида, куча 
ёқасида кузлари нигорон турган онаизорини курган 
ҳамоно М уҳаммад Аваз гуё қанот боглаб учди. Бутун 
вужуди зиндон асорати исканж асида булса-да, нога- 
ҳон қони гупириб, недир кучдан руқланиб, олга тал- 
пинди. С очлари оқи купайган, пеш онаси  аж инлари  
қалинлашиб, чупу устихонга айланган волидасини оҳис- 
та қучаркан, каж раф тор чархни ҳам, ажалдан дарак 
берган уқубатларни ҳам унутди.

— Қулим уш а Худодин қайтган бағритош лар ёқаси- 
да, бўталоғим, — деди Назокатбону, угли куксига бош 
қўйганча пиқирлаб. — У дунё-бу дунё уш аларни қар- 
ғаймен.

— Қуйинг, койинманг, фойдасиз.
О на-бола гоҳ ҳасратлаш иб, гоҳ аф тодаҳол сукут 

сақлаб, охирлаб қолган ёз ж азирам аси  димиқтирган 
муҳандис-меъморлар маҳалласига қадам босишганда, 
вақт пешиндан ўтган эди

Терисига сиғмай кетган Н азокатбону дарвоза би- 
қинидаги дарчани узи  ш ош иб-энтикиб очди, «Кира 
қол, болагинам», дея каловланиб турган угли елкасига 
аста қоқиб қуйди. Ю раги дов бермади чоги, у  зиндон
да бошидан кечирган савдоларни суриштирмади, аниқ- 
роғи, аввалги келбатидан асар ҳам қолмаган суянчи- 
гига илк бор нигоҳи тушган дамдаёқ барисини анг- 
лаган ва тасаввур қилган эди.

Чиндан ҳам йигит ҳоли айтгулик-сурагулик эмас: 
эт ташлаган, ранг-руйи синиқиб, кузлари киртайган, 
ҳаммасидан ёмони, қилич ж ароҳати йиринглай бош- 
лаган эди. Ф ақат тубсиз қароқлари туб ида ўрнашган 
қатъият учқуни ҳамон бир маромда чақнаб турар, зеро 
уни таж овузкор  зулмат учириш га ож излик қилган 
эди.

Муҳаммад Аваз атиги бир пиёла қайноқ сув ичди, 
ш у баҳона хиёл терлаб, хиёл роҳатланди, аммо тева- 
ракка қарагани чоғи келмай, юмшоқ-қалин кўрпачада 
чузилиб ётди. Онаси қозон остига ўт қалаб, қуй гушти- 
дан ш урва қайнатиш  тараддудини бошлаганда киприк- 
лари илинди. Н амозш омга қадар тош қотиб ухлади, 
бир оз тиниқиб уйғонгач, тепасида мук тушиб ўтир- 
ган меҳрибонини кўрди.

— Болам, уйқунгда куп безовта булдинг, — деди 
кампир таш виш ли оҳангда, авайлабгина пеш онасига 
каф тини босиб. — Иситманг бордир. Тура қол, овқат 
совиди, иситиб келай, икки қош иққина ичгил.

Очлик ж онига чанг солиб турган булса ҳам зира- 
мурчли аччиққина ш урвадан тузукли тотинмади, ат- 
роф ида гирди-капалак булаётган, ҳануз ич-ичини н е
дир армон куйдираётган онаизор илтижолари бекор 
кетди.

Ш аҳристон қоронғилик қуйнига кириб, чор-атрофга 
осойиш талик чуккач, ян а  алланечук ором бахш  куч 
киприкларини  забт этди. Қайси бир паллада ногоҳ 
шуури ёриш иб, узини нимаси биландир дилига яқин 
булиб қолган ганчсувоқ ҳужрада кўрди. Бутун борли-

ғини аж аб иш тиёқ қамраганди. Хонтахта узра эгилиб, 
эндигина сам арқанди  қоғозни  ёзганда, ўй м акори й  
эш ик қия очилиб бир малак мўралади.

— Кўп тааж ж уб, хилватда ёлғиз не юмуш билан 
машғулсиз, мавлоно?

— Катаклар сарҳадини излармен, маликам.
— Катаклар сарҳадини не қилурсиз?
— Аларга оҳу кўзларини чизурмен.
— Арслон кўзларини-чи?
Тавба, нима бўлди, наф аси қийилдими, тили муз- 

ладими ёки гангиб қолдими, М оҳбону қувлик билан 
берган кейинги саволга ж авоб қайтаролмади. Бу ҳоли 
гўё маликани ҳайратга солди, у бир нозли қараш  қил- 
ди-да, қия очиқ эш ик сари  ю риб, ш арпадек ғойиб 
бўлди..

Бир пайт беадад аламу армон ж амланган хўрсиниқ 
эшитди ва онаси бор меҳрини бергудек бўлиб эрка- 
лаётгани, бир дардини минг қилиб, тепасида ўтирга- 
нини пайқади, «Нечун бедорсиз?» — дея ш ивирлар 
экан, яна ногоҳ хаёлини М оҳбону чеҳраси банд қил- 
ди.

Онаизор, шошилмай ёстиғини тўғрилагач, пеш она
сига ҳўл латта босиб, «ухлайвер» деб қўйди. Ажабки, 
бу сўз гўё жуда олисдан эшитилди. Яна киприклари 
қовушиб, шуури ва дилида осудалик ҳукмронлик қила 
бошлади. Аммо кўп ўтмай бари ўзгарди. Энди у  ҳуж- 
рада юмуш билан машғул эмас, бир аҳволда тезоқар 
дарё соҳилида тентираб юрарди. Нари томондан бир 
даста чинни гул кўтариб олган, сочлари шамолда тўзғи- 
ган М оҳбону ош иқиб келаётганини куриб, энтикиб 
кетибди. Аммо малика ўш а заҳоти йўқолиб қолибди, 
ўзи эса, салқин ва сўлим қирғокдан узоқлаш иб, сароб 
босган тап-тақир саҳро сари югуриб бораётган эмиш. 
Лаблари чатнаб, бағри ёнармиш-да, нуқул сув сўрар- 
миш!..

— Болагинам, мана сув,— деди шош иб Н азокатбо
ну.

Аъзои баданидан қайноқ тер қуйилаётган Муҳам- 
мад А ваз ногоҳ сергак  тортиб атроф ига аланглади. 
Айвон токчасидаги шамдонда милтираб ёнаётган шам- 
дан нигоҳ узмай, онаси тутган косани нари итарди.

Й игит яна бир кечани алаҳсираш  билан қийноқ 
oi-ушида кечирди, ниҳоят, бу эрта анча тетик алфозда 
ж ойини тарк этди. Севиниб қолган Н азокатбону дар- 
ҳол йўлга отланиб, Сиёб бозоридан ганингга дармон 
буладиган гиёҳлар харид қилиб келаман, дер экан, у 
хиж олатини яш иролмай қовоқ солди. Аммо онаизор 
аллақачон кўча бўйлаб ш ош илиб борар, ш аф қатини 
дариг тутмаган Тангри таолога ш укроналар айтар эди.

М уҳаммад Аваз ёлғиз ўзи  учун ҳар сонияда минг 
ўлиб, минг тириладиган чароғбонидан тоабад қарздор 
эканини уйлаб хомуш турганда дарчадан ийманибгина 
бир ж увон кирди. Бетидан чачвонини бемалол кўта- 
риб ташлаган Ҳабибани орзиқиш  билан қаршилади.

— М аликам оламча дуойи салом йўллади.
— Ташаккур. Ул муҳтарама сиҳати созми?
— Ш укр. Ф ақат сиздан ташвишда. Саройда турф а 

ғийбат тарқалган. Борини билиш учун келибман.
— Ф ақир  Тангри раҳм у ш аф қатидин баҳрам анд 

бўлдим.
— Бир айтганингиз бор эркан-да..
— Зиндон азоби қаш қирга ҳам равомас.
— Ишонамен, — деди Ҳабиба хўрсиниб. — М али

кам зинҳор сизга етказмасликни ўтинган бир мужда- 
ни сўзламай иложим йўкдир.

— Баж онидил эшитамен.
— Т езроқ ўртага туш инг деб неча. бора волидасига 

ёлвормиш.
— Кўп азият чекибдир-ку.
— Хуршидаойим ҳар гал рад ж авоби олиб қайтди.
— Бош қача бўлур эрдими?
— Бир кун хилватини топиб яна онаси оёғига йи- 

қилганини кўрдим, агар отам ул бегуноҳ бандани банд- 
дин бўш атмаса, уш бу қутичадаги нарсани  ютаман,

рози  булинглар, дегани қулоғимга чалинди. Ҳушдин 
айрилиб қолаёзибман. Қарасам, катта малика ҳам ҳол- 
сиз, қизини тинчитиш  ҳаракатида...

К анизак ҳикояси М уҳаммад Аваз кунглида аж аб 
кечинмалар уйғотди, сираси, малика ж уръатига қо- 
йил қолди, аммо салдан кейин нечундир маъсланиб, 
истеҳзоли кулди.

— Бошига бахт куши кунган эмиш-ку!
— Инонманг, — деди Ҳабиба, ҳарир ридо остидан 

киприк уқларини отиб. — Бир ойча бурун Имомку- 
лихон бош вазиридин совчи келганидин воқиф м ен. 
М алика ф еълидан  чучиган ҳукм дор алар ж авобига 
шошилмаган.

— Камина маликага олқиш ва салом йуллаймен!..
Ҳабиба одоб билан қуллуқ қилгандан кейин шошил

май паранж исини ёпинди ва илгари юрди. Остонага 
етганда негадир беихтиёр угирилди, чамаси, қачон- 
дан бери изҳор этолмай келаётган қандайдир дардини 
айтмоқчи бўлди, аммо саросималанган куйи индамай 
дарчадан чиқди...

*  *  *

Орадан куп утмай қуёш нурига ғарқ айвон пешида 
Мулла Абдужаббор кўринди. Ч ^ к а н  кузларида ҳалқа- 
ҳалқа ёш айланган устод, қўлида тол асо, эгнида оҳори 
тўкилмаган оқ яктак, маъюс келиб шогирдига багри- 
ни берди Анчагача наф ас чиқармай тургач, бафурж а 
сиҳати ва аҳволини сўраб-суриштирди. Дийдаси юм- 
шаган йигит, астойдил қуллуқ қилар экан, унинг қад- 
ди-басти янада чўккани, соч-соқоли оқи тағин ҳам 
қаюқлаш ганини пайқади.

— П ири комил, соғ-омон бормисиз?
Устод Оллоҳ таоло муруввати боис тупроқдан таш- 

қарида ю рганини вазм инлик билан изоҳлай бош ла
ганда ҳовлини уста Воқиф Ҳиротий, уста Пўлат, уста 
Самандар, уста Ф армон Кеший, Аҳмад Валихон, Аб-

дуллоҳ Завқий, Воҳидбек ва ҳали мустақиллик пояси- 
дан кўтарилиб улгурмаган сабза мўйловли йигитлар 
тўлдиришди.

Н азокатбону елиб-югуриб супада ж ой ҳозирлади.
Азиз меҳмонлар қўш қават кўрпачаларда иззат-ик- 

ром билан бемалол чўкканларидан кейин М уҳаммад 
Авазни ҳар хил саволга кўмиб ташлашди. Зеро улар
ни Абдулмалик Д авоий ҳазратлари  тақдири кўпроқ 
қизиқтирар эди. Ш огирдлар ёнида тиз чўккан Муҳам- 
Мс1д Аваз ҳакиму ҳозиқ зиндонда қийналиб ж он бер- 
ганини айтиб хўрсинаркан, давра ахди қиёф асини бе
адад аф сусу надомат қоплади.

— Ўғлим, илож қанча, такдирга тан берурмиз, — 
зил-зам бил ж им ликни бузиш га ж уръ ат этди М улла 
Абдужаббор. — Яратган эгам хусусан сизга сабру қано- 
ат ато қилсин. Белингизни ғайрат камари билан маҳ- 
кам боғлангки, бу кунда ж амики устаю устазода сизга 
умид кўзини тиккан.

— Қуллуқ, пийри комил, иш ончингизни оқлай ол- 
сам ёруғ дунёдин беармон кетурмен, — деб кафтини 
кўксига босди М уҳаммад Аваз. — Сизга ёлғону фа- 
қирга чин: зиндонда ҳам неча марта туш кўрдим чала 
иморатни!

— Ҳануз бош пеш тоқ яланғочдир, ҳар гал кўзим 
тушса, бир олам аф сус чекамен.

— Устод, хотирж ам бўлгайсиз, тезда бари оби-то- 
бига келур.

— Биламен, сиз бош қа тарҳ тузгансиз. Локин ани 
амалиётга кўчирмак нақадар мушкул эканлигини ҳам 
ҳеч ўйладингизми?

Чиндан ҳам кейинги тарҳ беҳад мураккаб, мазму- 
ни ва моҳиятини ҳар ким ҳам идрок этолмасди, де
мак, уни зарблаш  ақл бовар қилмайдиган дараж ада 
азоб!

Л екин асосий ran  бунда эмас, энг чатоги, устод 
аввалроқ таъкидлаганидек, эрта, бирон ж ойи ёқмаса, 
Ялангтўш қаҳру ғазабига учраш и мумкин. Ш у боис

саройга бориб, бир назаридан ўтказиб олса олам гу- 
листон, аммо розилик бериш ига икки  дунёда ҳам 
ишонмас эди.

Қисқаси, барисини ўзи устоддан кўра яхш ироқ ту- 
шуниб турарди, шунга қарамай, бошига минг кулфат 
келса ҳам, ахду қароридан қайтмоқчи эмас. Умри бино 
бўлиб, бир марта таваккал қилса қилибди-да, осмон 
узилиб туш маса керак.

— Устод, сизу биз адо этган юмушдин қайси бири 
осон кўчган? — хаёлдан бушаб Мулла Абдужабборга 
м урож аат қилди М уҳаммад Аваз. — Ҳеч бири! Тугри- 
ми? Ш ундай экан, чучимоқ бефойда!

— Тутри айтасиз, углим. Сизга Худодин куч-қув- 
ват ва тузим тилармен!..

Чеҳраси ёриш ган Мулла Абдужаббор: «Суздин қай- 
тишни ор санайдир!» — деб куйди ичида... Ва шундай 
ақли расо, қобил ва зийрак ш огирд насиб этганидан 
ф ахр туйиб, Тангри таолога ш укрона айтди.

Уша лаҳзада эса М уҳаммад Аваз Мулла Абдужаб
бор каби саховатпеша, узоқни кўра оладиган, ҳам қат- 
тиққул, ҳам талабчан устод этагини уш ламаса саҳрода 
қолган ниҳолдек хазон булиши ва чарх суқмоқларида 
ном у ниш онсиз кетиш и м умкинлигини уйлаб руҳи 
ю ксалар эди.

М уҳаммад Аваз яна бир марта интиҳо узи  саъй- 
ҳаракати билан узвий боғлиқ эканлигини эътироф  этди. 
Агар юрагида томир отган уша орзуси ушалмаса, туп- 
роқ босиб ю риш ида бир қатра ҳам м аза-матра қол- 
майди, гуё ҳатто чарх ҳаракатдан тухтайди. Ахир, ба- 
ҳона ёки иккиланиш  қачон бир хайрли кору  ҳолга 
ярабдики, энди ярасин?

Бас, бугуноқ боради Регистонга, тугри, ҳали тузук- 
роқ мадорга энмаган, шундай булса-да, меҳмонлар би
лан биргалашиб ж унайди ва вақтни бой бермай ишга 
киришади.

М уҳаммад Аваз, онаизори  ҳай-ҳайлаб тўсқинлик 
қилганига қарамай, ж ом акорини кийди-да, устод op-

тидан  куча сари  ш ош илди. А нчадан б ери  сукунат 
чўккан Регастонга ош иқиб келганда анча тетик эди. 
Илдам қадамлар билан иморат атрофидан бир айлан- 
ди, ниҳоят, майдон ўртасидан пеш тоққа нигоҳ ташлар 
экан, мийиғида ҳузур қилиб кулди.

— Ҳа, бул пеш тоққа уш а тасвир яраш адир, — деди 
у  узи билан узи  сузлашгандай. — Одмиёна ислимий 
безаклардин уш а аф зал  эрур!

Сал нарирокда алланарсани чама қилаётган, эҳти- 
мол, эрта Яланггуш ғазаби м уқаррар эканлигини яна 
бир бор дилидан кечираётган Мулла Абдужаббор куп 
маъқул маъносида бош ирғаб қуйди...

*  *  *

М уҳаммад Аваз бир ҳаф тача кечаю  кундуз ором 
билмай тер тўккандан кейин ахийри тарҳ тайёр булди. 
Бундан энг аввал Мулла Абдужаббор хабар топди ва 
уша куниёқ амал таш виш и бошланди. Воҳидбек воси- 
тасида, хазинадан кераклича маблаг ундирилгач, ало- 
ҳида буюртмага биноан, Афросиёбдаги маълуму маш- 
ҳур хумдонларда, отлар ва хачирлар туёқлари остида 
сақичдек обдон пиш итилган лойдан, турф а рангли, 
турф а ҳажмли сиркорий кош инлар пиширилди. Сунг, 
кош инбуруш  териш дек м ураккаб ва нозик юмушга, 
Мулла Абдужаббордан таш қари, яна бир қанча донги 
кетган кули гул уста жалб этилди.

— Устод, — деди у  бир куни, — иж озатингиз би
лан борини пинҳон бажарамиз.

— Хуш, нимани назарда тутурсиз, мавлоно?
— П еш тоқни мато билан ёпсак!..
С ир тагига етган Мулла Абдужаббор ҳузур қилиб 

мийигида кулди.
Дастлабки кунданоқ кош инбуруш  оппоқ буз пана- 

сида зарбланадиган булди. Агар бир кунда тахминан 
беш  ёки ун қарич ж ой сайқалдан чиқса, мато уша ма- 
соф а буйлаб сездирилмай суриб қуйилар эди. Ва бего-

на кўзлар пеш тоққа қандай безак берилаётганини бил- 
масди. Бу ҳодиса тез орада бутун ш аҳарга ёйилди ва 
улус ўртасида ҳар хил шов-нгув қўзғади.

М уҳаммад А ваз ҳал қилувчи ф урсат  келганини, 
агар сал ношудлик ўтса уволу савоб бир пул бўлиши- 
ни билгани учун тамом ҳаловатини йўқотди. Ҳар да- 
қиқада ё Мулла Абдужаббор, ё уста Ф армон Кеший, ё 
уста Пўлат билан кенгаш ар эди, ҳар бир кош ин ўз 
ўрнига тушиши, ҳар бир чизиқ ёки шакл аниқ були
ши учун ж он койитар, кимки адашса, танбеҳ берар, 
ҳатто ишдан четлатишдек оғир ж азо  қўллар эди.

Одатдагидек бир эр га тирикчилик таш виш ига шўн- 
ғиган ж онсарак ф уқаро Мадраса пештоқида, у  қирра- 
сидан бу қирраси ва пастидан тепасига қадар, узун- 
энли мато лопиллаб турганини кўрди ва лолу ҳайрон 
ёқа ушлади.

Кўпдан бери биринчи маротаба мириқиб ухлаган 
ва ўша куни атай кеч уйғонган М уҳаммад Аваз илк 
суюнчини волидаи муҳтарамасидан ундирди, сўнг арк 
томон ош иқар экан, хаёлида гоҳ Ялангтўш, гоҳ Моҳ- 
бону жонланар, ёруг дунёдаги ж амики шодлигу хур- 
рамликка етишган каби масрур эди.

М ана, омади кулиб боққани ш удирки, муҳташам 
хобгохда кечаётган олий дараж али маж лисда охир- 
оқибат маш аққатлар поёнига етгани ҳамда илму фу- 
нун уйи битганини ёруг юз билан эълон қилиб 1 уриб- 
ди. Қутлуғ даргоҳ Самарқанд тож у тахти эгаси, қола- 
верса, бутун аркони давлат, хосу авом пойқадамига 
м унтазир эканлигини айтаркан, янада чексиз ф ахр 
туйди ва ногоҳ ўзини Ялангтўш қучоғида кўрди. Боши 
кўкларга етган ҳукмдор эгнига зарбоф  тўн ёпишлари- 
ни буюрди.

— Мавлоно, сарупо муборак бўлсин, — деди Баҳо- 
дир ж илмайиб, парвоначи вазиф асини  зўр ҳаф сала 
билан адо этгандан кейин. — Буни қаранг, Мадраса 
айни вақтида ниҳоя топибдир. Яъни, кўп йиллик хиз- 
матим учун Имомқулихон ҳазратлари П анж акент ви-

294



лояти билан Сирнинг чап қирғоғидаги кентларни ка
мина тасарруф ига ўтказибдир. Ш у муносабат билан 
ўша вилоятлар элчилари гувоҳлигида камина номига 
янги мадрасада хутба уқитурмиз!..

Муҳаммад Аваз таъзим  билан беҳад мамнун экан
лигини билдирди. Ҳамон қи ёф аси  нурланиб турган 
Ялангтўш, маслаҳат сураган булиб, аркони давлатга 
юзланди, барча ахду қарорини бир овоздан маъкулла- 
гач, Мадраса зиёрати  ва хутбаи м уборак ж ума куни 
пешин намозидан кейинга белгиланди. Шу куни кал- 
лаи саҳарда тўрт тараф  отлиқ чопарлар учиб, хушха- 
барни бутун вилоятга маълум қилиши лозим эди.

М уҳаммад Аваз саройдан узилар экан, М оҳбонуни 
шу қадар кўргиси келдики, бирдан узига сигмай қол- 
ди. Ахир, орзуси ушалганини, уш бу якун иккаласига 
бирдек тегиш ли эканини энг аввало унга етказиш и 
лозим эмасмиди?! Эрта шодиёнага келмай қолиши мум
ки н ли ги н и  уйлаб , қурқи б  кетди-да, бир  йул б и 
лан Ҳабибани огоҳлантириб куйишни чамалади.

Ж ум агача ўртада атиги уч кун бор эди, шу қисқа 
вақтни ўтказгунча булари булаёзди, ҳар сония имил- 
лаб ўтгани сайин диққати ошар эди. Навбатдаги тун 
айниқса узун туюлди, тузукли м иж ж а қоқмагани ус
тига, уф қ  оқармай турди, бомдодни адо қилгач, мих- 
дан оҳори тукилмаган оқ яктагини олиб кийди.

— Бугун пешинда Регистонга қадам ранж ида қи- 
линг,— деди ҳалидан бери узини безовта кузатаётган 
онасига. — Ж ам оа йигини бўлур. Ҳукмдор мадраса
ни кўргани келадир.

— Гўдаксен, болам. И моратни битирганинг учун 
терингга сигмай қувонасенми ёки ҳукмдор иморатни 
к5фмакни ихтиёр этганигами?

Волидаси хафагазаклиги боисини яхши билган Му- 
ҳаммад Аваз индамай қўя қолди. На чора, Ялангтўш 
устида сўз борса, ҳар гал у  волидаси кўзига тик бо- 
қолмас, кўпинча писандаларига дош беролмай, ж уф - 
так  ростлар эди. Бирок, онаизори нигоҳидан яш ири-

ниш йулини қилса-да, аввало, ўзидан, қолаверса, кўпдан 
бери  кўксида газаклаб ётган яра санчигидан қочиб 
қутилиш и душ вор эканини  қадам-бақадам  тушунди. 
Гоҳо баш қа нарса ортиқча наш ъа қилади, ахир, ёшлик 
ф а с л и н и н г  э н г  б е ғ у б о р  ва  б е т а к р о р  о н л а р и н и  
Ялангтўш хоҳиш -иродаси тимсоли саналган иморатга 
ўғирлатганидан қандай кўз юмсин? Бундан бир амал
лаб ўзи  тонсин, борингки, ёру  биродарлари ҳам тон- 
син, аммо ҳақиқат отлиғ ҳукми қаттол фаришта-чи?!

М уҳаммад Аваз аллақачон майдонни тўлғазган ҳан- 
гоматалаб оломон оқимини ёриб илгарилар экан, ногоҳ 
гўё шовқин-сурон тиниб, қулоқлари остида онаси то
вуши янгради: «Эй, соддаи нотавон, чеккан захматинг 
учун Тангри раҳматидин бош қа нарса кутма!» Ҳай- 
ҳотки, кеча оқшом, дастурхон устида кечган суҳбат 
чоғида айтилган уш бу хитоб иззат-наф сини қанчалар 
оғритган булса, ҳозир ҳам шунчалар сирқиратиб ю бор
ди, истеҳзо билан париш онҳол кулди-да: «Ҳей, меҳ- 
рибоним, бандасига Яратган эгам раҳматидин ўзгаси 
на ҳожат!» — деб қўйди ичида...

М уҳаммад А ваз қадим замонлардан бери  шуҳра- 
тини йўқотмай келаётган, м ўйсаф ид ёш ида ҳам қир- 
чиллам а йигитни эслатадиган  Регистон  қи ёф аси д а  
илгари кўрилм аган  аж аб  бир ўзгариш , бинобарин, 
таъриф га сиғмас улутворлик намоён бўлганини эъти
роф  этди.

Олис уф қдан оҳиста бош кўтарган қуёш  ҳозиргина 
туғилган чақалоқ каби покиза иморатга иссиқ лабла- 
рини босган эди. Салобатли деворлару гумбазлар, пур- 
виқор миноралару равоқларга бетакрор ж ило берган 
тип-тиниқ лож увард бўёқлар кўк огушида кўк гул- 
хан каби сокин ловуллар, бутун олам уйини яшнатгу- 
дек сеҳру жодуга эга эдилар.

Не сирки, чарх ҳукми, замон зайли билан ю зма-ю з 
туриб қолган икки улуғвор кош она тақдир савдолари 
ва илму урф он жумбоқлари устида бемалол тортиша- 
ётган алломалар каби уйчан ва мулоҳазакор эди.

Бош қача айтанда, улар кўпдан бери ўзаро майдон 
талаб қилган, ахийри, енг шимариб, тўш ларини очиб, 
куч синаш иш  учун ҳужумга шайланаётган, киф ти ер 
искамаган паҳлавонларни ҳам эслатар эди.

М уҳаммад Аваз муаззам пеш тоқни ёпган бўз парда 
эл қизиқиш ини бир неча баробар кучайтириб юбор- 
ганини сезди, ҳеч кимнинг етти ухлаб тушига кирма- 
ган ғаройиб тадбир мақсадини тўласинча рўёбга чи- 
қарганини ўйлаб мамнун жилмайди. Ногоҳ хаёлидан: 
«Ажабо, маросимга М оҳбону келарм икин?» — деган 
ўй кечди-ю, хиёл хомуш тортди. Сўнг Ш айбонийлар 
даҳмаси тараф да Мулла А бдужабборни кўриб, ошиғич 
пеш воз юрди. Ҳ ассасини кимгадир тутқазган  устод 
ш огирдини худди ўғлини соғинган отадек меҳр билан 
бағрига босди.

— Хайрли кунга еткарганига шукр. Ш ундай имо
ратга ж он ато қилган сиз каби ф арзандим  билан фахр- 
ланамен!..

М уҳаммад Аваз устод ҳурмати учун иккинчи бор 
таъзим  қилганда, арк  дарвозасидан чиққан отлиқ жар- 
чилар Регистон сари  ўқдек учиб кела бошладилар. 
Еру кўкни, туёкдар дупури билан бирга, ҳайқириқ ту
тиб кетди:

— Ҳо-о-ҳее-еей, мусулмонлар! Улуг саркарда, қиб- 
лагоҳимиз Яланггўшбий Баҳодир ўзлари ҳотамтойлик 
кўрғузиб қурдирган Мадраса пойини табаррук айла- 
мак муддаосида таш риф  буюрмакдалар! Ж ам оа йиғи- 
нида олий насабли зотлар тараф идин алар номига хут
баи муборак ўтдилур! Ҳо-о-ҳе-ее-ей, эшитмадим дема, 
халойиқ!..

*  *  *

Сал кам ўн олти йил мобайнидан тикланган муаз
зам  м адрасани кўриш  ва зи ёр ат  қилиш  учун бунча 
кўп одам ҳозир бўлишини М уҳаммад Аваз ҳам, Мул-

ла Абдужаббор ҳам, бош қа усталар ҳам кутишмаган 
эди.

Кўплаб салафлари қатори етти иқлимни титратган 
Имомқулихон бош вазири  Ш айх Қиёмхон Бухорий, 
девон ҳисобчиси м ирза Акбархон, Мадраса мударриси 
қози Сайфулла ибни Қосимбек Бухорий неча кундан 
бери Самарқандда меҳмон бўлиб туриш ар ва бу оқшом 
аркнинг алоҳида бўлмаларидан бирида берилган катта 
зи ёф атд а  тонггача м айхўрлик, кабобхўрл и к  қилиб 
б ^ и ш л а р и га  сал қолган эди.

М ана энди улар улкан йиғинга ф айзу  тароват ба- 
гишлаб, ким сан И момқулихон каби дасти узун зот 
қошида Ялангтўш обру-эътибори беқиёс баланд экан
лигини намойиш этишмокда.

Бундан таш қари, С ам арқанд элу элати билан бир
га, Н асаф , Кеш, П анж акент, Ургут ш аҳарлари, Сир 
буйи кентлари ва овулларидан келган нуф узли элчи- 
лару  меҳмонлар аллақачон ж ой-ж ойларини  эгаллаб, 
ўзларини кўз-кўз қилиш у ҳар замонда бир-бирлари- 
га ҳазил-мутойиба таш лаб қўйиш  билан машғул эди
лар.

Арк тараф дан Ялангтўш ва аъёнлару боёнлар мин- 
ган бахмалу кимхоб ёпқили отлар, сўнгра маликалар 
ва кан и закл ар  туш ган зар  қўнгироқчалар  тақилган 
соябонли аравалар кўринган заҳоти карнай-сурнай ва 
ноғоралар садоси осмону ф алакка ўрлади.

Қ им м атбаҳо  л и б осларга  ўралган  сарой  хос ки- 
ш илари м ўру м алахдек ёпирилиб  келган  кулоллару 
заргарлар , ч и н н и п азлару  м исгарлар, коси блару  деҳ- 
қонларни  бепарво  кузатиш ар ва тавба айтиш ар эди. 
С ираси , М ирзо  У лугбек м адрасаси  рўпарасида са- 
лобат билан қад ростлаган  им оратга истар-истам ас 
қараб  қўйиш ар, кўпчилик и н ти зор  кутаётган  нар- 
санинг улар учун сар и қ  чақачалик  аҳам ияти  йўқдек 
эди.

Қачонки, Ялантгўш гижинглаётган оқ бедови тизги- 
нини мулозимга топшириб, ўзи мухораба кўрган чина-

кам саркардаларга хос қадамлар билан олдинга ўтган- 
дан кейин, улар баравар ғивирлаб қолишди. Баҳодир 
илгари бу ерга ҳафта-ойда бир келиб, бино нақшлари 
ва буёқларини қайта-қайта назардан кечирганига қара- 
май, барисини қайтадан кўриш учун ошикди.

— Зап наф ис зарбланган-а, шундайми? — деди ни- 
ҳоят аркони давлат ф икрини билишга қизиқиб.

— Ҳ азратим из баш орат айладилар! — деди улар 
ж уровоз булишиб.

Яланггуш  ҳайратини  яш иролмас, мамнунлик б и 
лан бош тебратар, кунглини нурлантирган завқу шавқ- 
ни бош қалар билан булишгиси келар эди. Аммо сув- 
рати ва сийратида руй берган аж абтовур узгариш  Бо
бохужа М услим ж анобларини юмшатмади. Бесунақай 
қулларини бир алфозда икки ёнига осилтирган бош 
вазир, мақсад-муддаоси нотайин издиҳомга дуч келган 
каби, бир ёнда таёкдек  ж он си з ва лисонсиз турар 
эди.

Яланггуш бино ичкари ҳовлисини бир неча бор эрин- 
май айланди, ташқари манзарасини ҳам қайтадан томо
ша қилишни мулжаллаб турганда, симобий салла ураб, 
зарбоф туни остидан зар тугали камар боглаган барвас- 
та киши — Бадриддин девонбеги аста юқорига ишора 
берди. Бирдан пештоқни яширган оппоқ буз матони 
курди-ю, ҳангу манг булганча теварагига аланглади.

— Мавлоно, бу не сиру савдо? — илдам ёнига келган 
Муҳамад Аваздан сўради Яланггуш. — Англатгайсиз!

— Ҳозир, аъло ҳазрат, ҳозир!..
М уҳаммад Аваз шундай дея ошигич нари жилар- 

кан, ногоҳ юраги шиг этди, ахир, энг муҳим имтиҳон 
бошланишига атиги бир неча дақиқа қолмадими? На 
чора, у, тез орада уз устидан чиқарилаж ак ҳукмдан 
мутлақо гофил ҳолда, сунгсиз бир иф тихор туйганча, 
пеш тоқ устида имосига маҳтал турган шогирдлари сари 
қул иш ораси берди. Ўша заҳоти михларга богланган 
ипак иплар ечилди ва мато ҳавода муаллақ тебрана- 
тебрана сиргалиб тушди.

Майдон, гуё даш т сукунати қаърига чўкди-да, сунг 
ногоҳ довул каби гувиллай кетди. Ё, Қодир эгам! Не 
маъно пинҳон бу хилқатда? Ҳайрат, ҳа, чексиз-чега- 
расиз ҳайрат ифодаланган нигохдар акд бовар қилмас 
сирли оламни эслатадиган пеш тоққа михдек қадалмиш, 
ёпирай, бу не манзараки, барчани баравар ром айлаб- 
ди — турли тоиф а киш илар билан бирга, ҳатто ҳали- 
гина узларини гарангликка солаётган аъёнлару боён- 
ларни ҳам!

Яланггуш ҳоли-руҳи бош қалар ҳоли-руҳидан бут- 
кул ф арқ  қиларди, туЕрироғи, кўнглига ҳовуч-ҳовуч 
чўг 1уш ганди, чўт! Ахир, мана бу пеш тоқ ш у дамгача 
курган-билган обидалари пеш тоқига қараганда нақа- 
дар улугвор ва нақадар м ўъж изавий! Л екин энг му- 
ҳими бу эмасди, муҳими шуки, бу ғаройиб манзара- 
ни илгари қайдадир курган  эди. Во аж або, қайда? 
Й ўғон панж аларини  лабларига тегизиб, хаёл  сурар 
экан, бош ига гуё гурзи  туш ди-ю , бутун борлиғига 
даҳшатли оғриқ ёйилиб, ногаҳон: «Моҳбону! М оҳбо- 
ну!» — дея унсиз ш ивирлаганини билмай қолди.

Яланггуш хуф ия ва хилват хонага ҳар хил булма- 
гур миш -миш лардан кейин  бостириб кирганини ни- 
ҳоят хотирлади. Рости, ўш анда кўзларига ишонмовди, 
қолаверса, бир ёкдан малика салох^яти кўнглини ёриш- 
тирган бўлса, бош қа тараф дан ғазабини қўзғаган эди. 
Бир муддат ўртада саросар тургач, гуноҳкорона жов- 
дираётган қизига ўш қиргани ҳозиргидай эсида. Шай- 
тон йўлдан оздирмиш, Худо қарғиш ига учрайсан, деб 
қўрқитганини ҳам унутган эмас. О хири бирдан ҳов- 
лиқиб, қинидан ханж арини суғургани, одам қиёф али 
қуёш ларга бирма-бир санчгани, оҳулар билан шерлар- 
ни бурдалаб ташлагани... Эҳ, нақадар даҳш ат бўлувди, 
даҳшат!. Ва М оҳбону қайси бир канизак елкасига бо- 
шини қўйганча, алланарсаларни ҳасрат қила-қила, хўнг- 
ҳўнг йиғлагани-чи!

Ажабо, кейин уш бу суврат шундоқ кўз ўнгида охир
ги бўлагигача ёнган ва кули кўкка совурилган эмасми-

ди? Ақл бовар қилмас: самандар каби ўтни писанд 
қилмай, қайта тирилибди ва ўзгача ж озиба билан му- 
аззам  пеш тоққа ўрнашибди.

П еш тоқ табиат теран  мулоҳаза ва тадбиркорлик 
билан яратган хаёлий гулшанга ўхшайди. Аниқроғи, 
ақлу ҳушни ром этадиган ногаҳоний тўқнашув гўша- 
сидир.

Ана, қачондир ханж ар ва олов ҳалок этган одам 
қиёф али қуёшлар наф ис ёғдулар сочиб, турф а безак- 
лар қуршовидаги буржлардан жилмайиб боқади. Бео- 
зор ж ондорларга таш ланаётган ш ерлар панжаларида 
ж ам  қудрат гўё ф алакка сиғмайди. Кийиклар эса ш ер
лар човутига илинмаслик тилагида, талваса ичра боғ 
тўрига чопишади.

Халойиқ усталар ш аънига олқиш ёғдирди.
Бир чеккада қисиниб олган Муҳаммад Аваз мақ- 

товларни хаёлан устози Мулла Абдужаббор, уқубатли 
дамларда камарбаста бўлган ҳамкасблари ва шогирдла- 
рига бағишлаётган эди. Ва бу иш дебочаси саналган, 
М оҳбону қўли билан тикилган ш оҳи палакни эслар, 
мийиғида кулар, кўнглида аж аб тотли кечинмалар бу- 
лоқдек жўш  урар эди. Ногоҳ Ялангтўш ўзи сари зим- 
дан тикилиб турганини пайқаб қолди, нигоҳида бир 
хайрихохдик туйиб, хиёл енгил тортди.

Чиндан ҳам энди Ялангтўш маҳобатли издиҳом ол- 
дида ш иш иниб турар, олқишлар нуқул ўзига аталган- 
дек, дилдан хузур қилаётган эди.

— Ҳазратим, кўнгиллар аш ъор тилайдир, — деди 
баралла овозда Бадриддин девонбеги. — И ж озат бер- 
сангиз.

Ялангтўш бош  ирғагач, ф ақат сарой  эмас, бутун 
М овароуннаҳр обрўли шоирларидан саналган мавлоно 
Имомиддин Ш ерхўжа Самарқандий дадил олдинга чиқ- 
ди. Барчага бирдек таъзим  қилгач, қўйнидан ўроғли 
қоғоз олди ва бир кечани бедор ўтказиб ёзган қасида- 
сини қироат билан ўқиди:

Ер нуқтасин осмон авжидин авфо 
Кўтариб Мадраса эттирди бино.
Еру кўк зийнатин бўлди я у х о в и ,

Т оқиси  —  кам олот, ақ л  ўлчови.
Кўп тири ш и б , илм дин боғлаб ҳам  қанот,
А қлнинг ло ч и н и  етолм ас, ҳайҳот!
М и н о р а учи га таш лаб  ҳам  кам анд,
Ф и к р н и н г  д о р в о зи  ч и қ о л м ас  ҳарчанд .
Т оқи га  м уҳан д ис бер ган д а  орой,
Осмон бармоқ т иш лаб деди: «Янги ой!»

Ш убҳасиз, бир неча сония м уқаддам  Ялангтўш  
М уҳаммад Аваз пеш тоқни бунингдек безаш  билан ўзи 
ва М оҳбонуни боғлаб турган риштага иш ора бергани- 
ни англаб етган эди. Л екин буни тан олишни истама- 
ди, мабодо тан олса, ботинан ўзини ўзи  ерга уриб, 
ҒУРУРИНИ поймол қилган бўлар эди. М авлоно И м о
миддин қасидаси  эса қитиқ  патига ёқим ли тегиб, 
кўнгли ғуборини сал бўлса ҳам ювиб кетди. Англади- 
ки, бу ўринда муҳими мубош ир м еъм ор каш ф иёти  
эмас, муҳими, қисинм ай-қизғанм ай  ш ундай им орат 
қурдиргани, наф ақат бугунги кун одамлари, келгуси 
насллар дилида ҳам яш аб қолиши!..

Ялангтўш ҳозирж авоблик билан ибратомуз аш ъор 
айтган нозик  дидли зот — мавлоно Имомиддиндан 
беҳад миннатдор бўлди. Ушбу муаззам иморатни тик- 
лаш йўлида чексиз захмат чеккан усталар ва устазода- 
лар каби, шоир ҳам таҳсинга кў>1идди, алқисса, бутун 
майдонни аж аб ш укуҳ ва шоду хуррамлик қамраб бо- 
рар эди.

Фақат Бобохўжа Муслим мотамга келган каби ҳамон 
тунд ва маъюс эди, ёшу қари билан баробар Я ланпўш  
туяётган мислсиз ҳузур унга татимаётган эди. Ҳатто 
мавлоно Имомиддин қасидаси ҳам бағрини илитмади, 
аксинча, ичини бадтар музлатди. Бўёқлар сеҳри билан 
тирикдек тую лаётган жонлуғлар сари нигоҳ ташлар- 
кан, во ажаб, улар ҳозироқ устига сакрайдигандек бир 
сесканиб тушди.

— Воҳиди зам он, бир қош иқ қоним дан кечинг, 
— ахи й ри  ҳукм дорга ю зланди бош  вазир . — С из 
шодсиз, кам ина эса бир ран ж  исканж асида қолиб- 
мен.

— Сўйланг! — деди Ялангтўш. — Не ранж  эрур?
— Афсуским, сиз маъқуллаётган, халойиқ ҳамду 

саносидин титрай бош лаган уш бу обида қиёф асида 
икки қусур кўрамен.

— Қусур?
— Шундоғ, қиблагоҳ! Ш ариатда жонлуг сувратини 

инш о этмак гуноҳи азимдир ва шу боис тақиқ эти- 
лур. Бош меъмор атай андин куз юмган, яъни имора- 
тингиз пеш тоқи муборагини булғаган!..

— Эвоҳ! — деб юборди авзойи ўзгарган Ялангтўш, 
пеш тоқ тарҳи бош қача бўлганини хотирлаб. — Ахир, 
буни камина ҳам беш қўлдек биламен-ку. Ҳе, тавба, 
била-туриб фаромуш  бўлибман-а!

— Дини ислом ақидалари топталган жойда Парвар- 
дигор суйган сиздек улуғ зот ш арафига хутбаи мубо- 
рак ўқилиш и нож оиз саналур. Воллоҳи аълам, сизга 
эътиқод қ5^йиб, ихлос боғлаган ҳар қандай имони ба- 
соламат мусулмон бунга ризо эмасдир.

— М инг афсус! — Ялангтўш бўшашганча ёнма-ён 
турган Мулла Абдужаббор билан М уҳаммад Авазга ер 
остидан 5^қрайди. — Бошимизда шу савдо ҳам бор экан- 
да?!

— На илож, Бобохўжа М услим ж аноблари ҳақиқат- 
ни баён этдилар, — орага суқилди Имомқулихон бош 
вазири Ш айх Қиёмхон. — Тариқат ва ш ариат ахди бу 
каби бедодликка йўл қ ^ м ага й !..

— Қулингиз тағин шуни илғадики, — давом этди 
Б обохўж а М услим, иш ончли суянчиқ топилганидан 
рухданиб, — М уҳаммад Аваз ж аноблари пештокда бир 
киноя яш ирмиш !..

— Киноя? Хўш, хўш?
— М аъноси будир: ул нодону ноқобил мазлумлар- 

ни оҳуга, сиз каби дасти узун  ҳукмдорларни шерга

менгзаган, яъниким, улус шер чангалида ж он таслим 
қиладиган оҳу демак бўладир.

— Ё алҳазар! — Ялангтўш қорачиқларида Муҳам- 
мад Авазга таниш ҳатто тош ни ёргудек қахр чақмоғи 
ялт ёнди. — Бул чинми, меъмор жаноблари?

— Вазири аъзам  донолик қилдилар, — деди Му- 
ҳаммад Аваз оҳиста эгилиб.

— Сиз дастухабки тарҳни нечун менсимадингиз?
— Халойиққа ҳақиқатни кўргизмакни ният қилдим.
— Тилингизга хуш ёр бўлинг!
— Камина тилимга ҳушёрмен.
— Мавлоно!..
— Очиғи, ҳазратим , пеш тоққа бундин зиёдароқ  

ф азилат бағиш ламоқ гумондир. Ягона им конни бой 
бериш  яхшимиди?

— Сиз атрофингизда аҳли бетавф иқни тўплаб, ўзбо- 
ш им чалик қилмиш сиз.

— Йўқ, аҳли бетавф иқни  ёнига тўплаган сиздек 
зоти олийдир. Камина эрса ақли расолар ва тантилар 
даврасида юмуш адо этдим. М агар, алар ичида икки 
гумроҳ бўлса биримен, битта булсаям, уш а ўзиммен.

— Тавба! — деб ёқа ушлади Бобохўж а Муслим.
— Н ақл эш итибменки, аъло ҳазрат, нодонлар ичра 

доно бўлгандан кўра, донолар ичра нодон бўлган аф- 
залдир.

Залворли янграган сўзларни безовтаҳол тинглаб, 
кўкси оғир қалққан Ялангтўш чурқ этолмай қолди, аста- 
секин баданини совуқ тер босди-да, исфаҳоний хан
ж ар дастасидан ажралмайдиган забардаст қўли ожи- 
зона титраб кетди. Теварагида мавж уд ж ам ики нарса 
кўзига бадбин ва хунук кўринди, агар ҳозир  Арш у 
аълодан ваҳий келиб, пеш тоқ қулаб тушса, егги қават 
ер  тагига кириб ғойиб бўлса, енгил наф ас олар эди. 
Дасти юлдузга етган тақдирда ҳам бу истаги мустажоб 
бўлмайди. Сеҳри, ж озибаси ва қудрати билан нигоҳ- 
ларни қамаш тирган Ш ердор аллақачон бекатсиз олис 
саф арга отланган эди.

Ялангтўш яна қаҳрли нигоҳини, ҳеч нарса рўй бер- 
м аган  каби , ў зи н и  хоти рж ам  тутаётган  М уҳамм ад 
Авазга қадаб, ботинан тутақди. Ахир, одам шунча ҳам 
қайсар буладими? Қизига оғиз солиб обрўсини тўкди, 
падари бузруквори арвоҳини ҳурматлаб индамади. Йўқ 
ердан ф итна қўзғаб, худбинлик билан тахтга кўз олай- 
тирди, тағин кечирди, илло, топилм ас истеъдодини 
аяди. М ана энди бошига бу кўргиликни солди, изза- 
тини бир неча баробар баланд кўтарувчи хутбаи му- 
боракдан бенасиб айлади. Нохушликка бухоролик мар- 
табаси улуғ меҳмонлар, чор тараф дан келган элчилар, 
аслзодалару камбағал-қаш ш оқлар гувоҳ ўтаётгани ай- 
н иқса  аламли, қаники  ер  ёрилса-ю , қаърига  туш иб 
кетса!..

— М еъмор ж аноблари, ниятингиз аён! — бирдан 
пиш қирди Ялангтўш. — Камина ҳам эшитганим бир 
нақлни айтай: букрини гўр тузатадир! Фаҳмимча, сизга 
дордан бош қаси кор қилмас!

— Эҳтимол, — деди пўнғиллаб М уҳаммад Аваз.
— Ясавулбоши, жаллодни чорланг!..
Энди кутилмаган наъра майдон узра даҳшатли гум- 

бирлаб эшитилди ва бир муддат акс-садо бериб турди. 
Н аъра тинган ҳамоно чор-атроф ни шу қадар теран, 
шу қадар мудҳиш жимлик қамрадики, гўё еру осмон- 
ни ақл бовар қилмас беадад гирдоб ютиб юборган 
эди.

— Валинеъматим!..
Ҳаммани аросат ж ари ёқасига келтириб қўйган су- 

кунат ногаҳон чок-чокидан сўкилди, хосу авом тааж- 
ж уб билан хитоб эгасини қидирди, инон-ихтиёрини 
жаллод илкига топш ириш  учун ҳозирлана бошлаган 
Муҳаммад Аваз бирдан ҳушёр тортди, кўнгли бир хил 
бўлиб угирилди ва ҳарир ридо ичида нурланган тиниқ 
чеҳра жодусини бутун идроки қуввати билан туйди.

— Валинеъматим, — отаси рўпарасига келиб таъ 
зим қилди М оҳбону, — бир қош иқ қонимдан кечгай- 
сиз!

— H e r a n  ўзи, кизим ? — деди ҳукмдор бетоқат 
бўлиб.

М оҳбону бир муддат сокин товланаётган муаззам 
пеш тоқдан нигоҳ узолмай қолди, сўнг орзиқиб тур
ган М уҳамм ад А вазга зим дан  қар аб  кулим сиради . 
Безовта дилини аж аб  сирли кечинмалар илитаётган 
эди.

Ахир, қачондир бир баҳонада баҳоли-қудрат шун- 
чаки адо этган, арзимас ҳисоблаган, тағин устига, қис- 
мат кўргилиги билан зеру забар қилинган ва ўтга улоқ- 
тирилган чизмалари бунингдек мўъж изага асос бўла- 
жаги етти ухлаб тушига кирганмиди?

— Падари бузруквор, ўтинамен, маним каби ожи- 
зани ш аккокликда айбламанг, — деди ниҳоят Моҳбо- 
ну, қатъий бир йўсинда. — Айтмасам бўлмас: вазири 
аъзам сиздек улуғ зот ва улус кўзини бўяб, донолик 
даъво қиладир.

— Ё Парвардигор, — деди Бобохўжа Муслим, қўлла- 
рини кўкка чўзаркан, — бемаврид ўлимингу бемав- 
рид туҳматингдин асрагайсен!

— Қиблагоҳим, сира ақлим етмас, — М оҳбону 
бош вазир  илтиж осига аҳам ият бермади. — Т ариқат 
ва ш ариат Беҳзод сингари улуг аж додим из мўйқала- 
мини тақиқлам аган экан, нечун сизнинг қўл остин- 
гизда юмуш адо қилган зотлар ҳунарини  тақиқла- 
с и н ? !

— Қизйм, Беҳзод қисмати биз учун қоронгу, ле
кин, ш у нарса аниқки, ш ариат қонунларини бузиш  
даҳрийлик ҳисобланур!

— Ф икри ожизимча, уламолар ҳунар умр зийна- 
ти эканлигини таъкидлайдир.

Қовоги солинган Ялангтўш ҳали тилини тиймагани 
учун ўзини  лаънатлай бош лаган Бобохўж а М услим 
билан кўз уриштирди.

— Қолаверса, пеш тоқ тасвири вазирингиз изоҳла- 
ган каби эмас, бошқача маъно англатадир! — ниҳол- 
дек оҳиста эгилди Моҳбону, ногоҳ овози ўзгача жа-

ранглаб. — Ёруғ дунёда оқни қаро демоқ ҳеч кимга 
м анзур бўлмас!

— Таажжуб, сенингча маъноси не эркан?
— Пештоқда икки фалак бурж и тимсоллар орқали 

инш о этилмиш, қиблагоҳим!
— Ёпирай, ф алак буржи? — деди Ялангтуш, ҳай- 

рати устига ҳайрат қўшилиб. — О чиқроқ сўзлагил, 
қизим!

— Ж он и м  билан, бузруквор! — дарҳол мамнун- 
лик билан рози  бўлди М оҳбону. — П еш тоқ икки бур- 
чагини эгаллаган икки  ш амс қуёш  йилига иш орат- 
дир.

Тўғриси, илоҳий сир очилгандек, издиҳом аҳли бир
дан завқу ш авққа тўлиб, таҳсину тасанно айтди, ай- 
ниқса, М уҳаммад Аваз ортиқ ҳаяжонланар, ўткир му- 
саллас нўш қилган каби масту масрур эди.

— Сизга яхш и аёнким, ҳазратим, қуёш йил бўйи 
уз чизигида жойлаш ган ўн икки юлдузлар туркумини 
— ўн икки бурж ни босиб ўтадир. Илми нужум соҳиб- 
лари йиллар баробарида фалак бурж ларини ҳам ҳай- 
вонларга менгзаганлар. Ана шунга биноан, бешинчи 
ой асад, яъни шер, ўнинчи ой жаддий, яъни тог эчки- 
си ёким кийик қиёф асида тасаввур қилинадир. М уаз
зам пеш тоққа шулар кош инкорий бўлибдирки, бу фа- 
қат таҳсинга лойиқ!..

— Эй, кўнглимиз офтоби, маликам не даъводалар, 
кам инага м утлақо м^ълум эмас, — деди Бобохўж а 
М услим бўзариб — Биллоҳ, у  ж он  койитиб айтган 
тафсилотлар мубошир меъмор айбини ёполмас!

Ялангтўш икки  ўт ўртасида қолди, аммо М оҳбо- 
ну онаси ва канизаклар  ёнига қайтгандан кейин, бош 
вазир  ж он-ж ахди  билан саройга ён  босаётганини но- 
илож  эъти роф  этди. Нима бўлганда ҳам унинг ф и к 
ри билан ҳисоблаш моги мақсадга м увоф иқдир, токи 
эрта  аттанг барм оғини тиш лаб қолмасин!..

— Я савул б ош и , ш ар и а тн и  т е п к и л а га н , н о ж ў я  
ю м уш  билан  С ам ар қан д  м узоф оти  соҳи б и н и  хут-

баи м уборакдан маҳрум айлаган  коф и р  дорга тор- 
тилсин!..

Бобохўжа Муслим юз-хотиридан ўтолмаган Яланггуш 
жиддий тусда берган ф арм ойиш ни эш итмаган каби, 
Муҳаммад Аваз пинак бузмади, бир мўйини қимирлат- 
май, кўксини ад,\ кўтариб турди. Ҳатто қилич яланғоч- 
лаган Набихўжа бир нечта ҳабаш қиёфали сарбоз билан 
ёнига югура келиб, илжайганча қўлларини орқасига қа- 
йирганда ҳам юз ифодасини заррача ўзгартирмади.

Довулдан кейинги уммон янглиғ майдон тинчиди 
ва шу осудалик аро, атроф ии ларзага солиб, ногаҳон 
аёл киш и додлади. Ҳайҳот, бу нолаю нолиш шу қадар 
дардли, ғамзада эдики, палапонидан айрилган қуш фар- 
ёдига ўхшаб кетар эди.

Онаси овозини таниган М уҳаммад Аваз энди бир
дан талвасага тушиб қолди, ю з-кўзи ёниб, наж от ис- 
таб, теварагига бесаранж ом  аланглади.

Шу асно тўзғиган сочлари кўксида ёйилган Назо- 
катбону имиллаб, саросар, кўзларидан ш аш қатор ёш 
оқизиб, оломон орасидан олдинга ўтди, ўтди-ю, қово- 
ғидан қор ёғдираётган Ялангтўш пойига етар-етмай 
ҳуш сиз йиқилди.

Ҳалидан бери ичи сидирилиб сукут сақлаётган М ул
ла А бдуж аббор онаизор аҳволини кўргандан кейин 
бирдан тутаб кетди, такдир савдолари буккан қадди- 
ни ҳукмдор қарш исида яна букиш га м аж бур бўлди.

— М уҳтарам зот, мубош ир меъморингиз истеъдо
дини Эгам ўзи берган, ўзи берган-у, ўзи ҳайратда, — 
деди устод, бирдан йигитлардек жўшиб. — Ани увол 
қилманг, акс ҳолда келгуси насллар нафратига йўли- 
қасиз!

— Устод, эртанги қисмат хусусинда камина аллақа- 
чон ҳукм чиқарибмен!..

— Ашдоғ шошилибсиз. Эрта бари бўлакча бўлиб, 
ҳақиқий аж рим ни вақт битадир. С издек м артабали 
зот бурни остидан нарини кўролмаслиги афсусга ло- 
йиқ!..

Бўғзи алланечук куйиш иб кетган устод назарида 
майдон гирди ғалати тарзда шитоб кенгайди, бора-бора 
у ф қ  гардиш ига тегди, тегди-да, бир ёмон силкинди. 
Айни пайтда, ёнидан аллақандай қую қ соя кўкка ўрла- 
гандек туюлиб, дабдурустдан гандираклаб кетди. Агар 
чаққонроқ бир ш огирд илкис қўдтиғидан ушламаса, 
ю зтубан қуларди.

Н абихўж а бош лиқ қуролли соқчилар томонидан 
иҳотага олинган М уҳаммад А ваз волидаси ва устод 
сари чопқиллаб боргиси, бундай хорликка ўзи туфай- 
ли гириф тор бўлиш гани учун улар пойига йиқилги- 
си, ҳар биридан қайта-қайта узр сўрагиси келди.

Ялангтўш  м убош ир м еъм ор  нигоҳида аксланган  
ёлқинга дош беролмай, аф тини ўгирди, аммо беихтёр 
кў зи  пеш тоқ  м ан зар аси га  туш ди-ю , инон -и хти ёри  
қўлдан кетди, бор дунёни унутди-да, мавлоно И мо
миддин таърифлаган, тоқига ақл лочини ҳам етолмай- 
диган мадрасаи муаззам билан якка ўзи  юзма-юз қол- 
ди.

Худди шу пайт, Оллохдан ваҳий келган каби, хаё
лий гулшан ж онланиб, яш наб кетди, гуё сокин сар- 
ҳадлар аро сарин шабада эсди, чақнаб чиққан қуёш 
ёғдуси ф ақат обида эмас, курраи  арз жамолини ҳам 
ёритди. Борлиқ узра  тўлқинланган нур ш арораси ш ер
лар  ва оҳуларга ж он улашди. Улар гул ва ниҳоллар 
чирмаган сўқм оқ орқали ҳукмдор ёнига туша келиб, 
атроф ида парвона бўла бошлашди.

— Бари сиз учун бахшида-ку! — тинимсиз шивир- 
лайди жонлуғлар, пириллаб айланиш ар экан. — Увол 
эмасми! Ҳай-ҳай!..

— Ясавулбоши, амримни эшитинг, — ҳаммани танг 
қолдириб қичқирди Ялангтўш. — Умримда илк бор ўз 
ф арм оним дин ўзим  тонурмен. Дор бекор қилинсин. 
Тирикки қолар экан, юртдин бадарға айланг, токи қай- 
тиб кўзларимиз тўқнашмасун!..

Илож қанча, видолашув учун бир сония ҳам фур- 
сат берилмади, бундан яна ҳам қадди дол, бағри хун,

дили гирён бўлган М уҳаммад Аваз, тиш -тирноғигача 
қуролланган бадқовоқ соқчилар иҳотасида гандирак
лаб йўлга тушди.

Ялангтўш бошлиқ аркони давлат, меҳмонлар ва оло
мон бирин-сирин тарқала бошлаганда, у, хаёлан бору 
йўғини бағишлагани мадрасаи муаззам билан, висоли 
чашмасидан абадул-абад бебеҳра қолгани малика би
лан, ғам ва танҳолик адойи тамом қилган онаизори 
билан, энг оғир лаҳзаларда суяган устози билан, чар- 
хи каж  маломатидан чарчаган усталару устазодалар 
билан хушлаша-хушлаша, қадим Регистон майдони сар- 
ҳадидан узоқлаш иб борар эди...

ХОТИМА

Муҳандис-меъморлар маҳалласида ҳафта ичида икки 
ж аноза бўлди: Регистонда ўтган жамоа йиғинида ҳолдан 
тойган Мулла Абдужаббор пайшанба куни туш қиёми- 
да, жони-дили фарзанди билан кетган Назокатбону шан- 
баи субхд содикда омонатларини топширишди.

М уҳаммад А вазни М овароуннаҳр сарҳадидан чи- 
қариб юборган икки сарбоз ўзларини негадир гуноҳ- 
кор сезиш ар, гоҳо аф сус билан бош чайқаш ар эди. 
Улар саф ар  таассуротларин и  Ялангтўш га сўзлаш ар 
экан, йигит ҳаж  ихтиёр этганини ran  орасига қисти- 
риб ўтишди.

Хос мулозимлар хобгоҳни тарк этган ҳамоно, Яланг
туш оғир қоматини дабдурустдан тахтга таш лади ва 
нигоҳи бир нуқтада маъносиз қотди, ажабо, пичадан 
кейин дона-дона ёш ёноқлари оша сизиб, қалин соқо- 
ли орасига сингиди.

Эндиликда ҳукмдор, ўзи  таъриф  этгани каби, фа- 
қат майи ноб сеҳри билангина саодатмандликка ети- 
шарди. Охир-оқибат ўткир шаробга беҳад руж у қўйди, 
куну  тун м айкўзани  ёнидан  ж илдирм ас, гўё у  энг 
ишончли ҳамроҳи эди.

Қиш урталарида пири Ш айх Х ожа Ҳошим банда- 
ликни бажо келтиргани ҳақидаги хабарни етказишган- 
да ҳам, у  жимлик чўккан хосхонасида сархуш ўлтирар, 
бода денгизида сузиб, чарх кажлиги, роҳату фароғати, 
азобу уқубати ҳақида мубҳам мулоҳаза ю ритар эди.

Ялангтўш Хож ани падаридек кўргани боис, ҳурма- 
тини ж ойига қўйди: шаҳарда уч кунлик мотам эълон 
қилиб, ж асадни Ш ердор мадрасаси саҳнида дафн этиш 
тўғрисида ф арм они олий берди.

Хож анинг қирқи ўтгандан кейин бодадан айри ту
шиб, с ал хуш ини ўнглаган Баҳодир хобгохда аркони 
давлати иш тирокида кенгаш  қилди-да, Ш ердордан 
қолишмайдиган яна бир обида қуриш тилагида экан
лигини билдирди, эрта азондаёқ барча устани Регис
тонда тўплашни буюрди.

Аммо хос мулозимлар ва чопарлар топш ириқ ижро- 
сини пайсалга солишди, негаки муҳандис-меъморлар 
маҳалласидаги кўн ҳовлилар эгасиз бўлиб, кўп уй-жой- 
лар бузилган, хароба ҳолига келган, чойхона, кўча-кўй 
ва хиёбонларда мункиллаган чол-кампирлардан бўлак 
зог учрамас эди.

Бу муждани эшитган Ялангтўш аввал аччиқ кулди, 
кейин роса тутакди, усталарни ер остидан бўлса ҳам 
топинглар, йўқса, бош ларинг кундада-ю, молларинг 
талонда, деб дўқ урди. Ҳеч бир натиж а бўлмагач, ичи 
тирналиб, ҳафта-ўн кунда ранг-рўйини олдирди. Ке- 
чалари иситмалаб, алог-чалог тушлар кўрадиган бўлди. 
Ажабо, киприклари илинган заҳоти рўпарасида калта 
соқол қўйган хуш суврат йигит қад ростлар, гоҳ за- 
ҳархандали кулиб, гоҳ таъна тошлари отиб, тўсатдан 
йўқолар эди.

Охири Ялангтўш чор-атрофга чопар йўллади.
Орадан кўп вақт ўтмай Бухоро, Шош, Панжакент, 

Н асаф, Кеш, Ҳирот ш аҳарларидан йигирмага яқин та- 
ниқли ҳам уқувли уста келди, анча мамнун бўлган Ба- 
ҳодир эриб кетиб, уларга дангиллама уй-жой, мулк, 
тилла ваъда қилди.

Ялаигтуш олти ойча Регистонга мунтазам қатнади, 
аммо кейин бу одати бадига урди, аниқроғи, ўзида 
аввалги ғайрат ва иш тиёқни кўрмас, ёмони, оқш ом 
яқинлаш са ранги узилар, ётган ж ойида беҳузур бўлар 
эди. Энди гўё кимдир ғойибдан ҳар бир ҳаракатини 
мунтазам кузатади. Ажабо, у  ким, билмасди ёки билса 
ҳам узини анқовликка солар эди. Купинча бари гаму 
таш виш ини, хусусан, уш а таъқиб этувчини унутиш  
учун таш налик билан майкузага ёпиш ар эди.

Вақт ўтиши билан майи ноб сеҳри ҳам кунига яра- 
май қолди ва тушакка михланди. Аҳволи кун эмас, соат 
сайин огирлашиб борар, Абдулмалик Давоий тирик 
бўлса дардимга даво топармиди, деган ўйдан ўртанар 
эди. Ахийри, дунё кўзига тору қоронғи бўлавергач, ама- 
лини Бухоро мадрасасида неча йил сабоқ олиб, яқинда 
саройга қайтган ўтли Султонқулига юклашни ният қил- 
ди ва Имомқулихонга нома билан элчи юборди.

Чор тараф да хуф иялари  тозидек изгиб ю радиган 
хон ишончли саркардаси Ялангтўшбий Баҳодир соғ- 
лиги тўсатдан ёмонлаш гани сабабли давлат ишларига 
аралаш олмай қолганидан воқиф  эди. Ш у боис, кўп 
иккиланмай, илтимосини қабул қ и а д и . Т ез орада ви- 
лоятнинг ҳамма бурчакларида ёш ҳоким номига хут- 
ба ўқилди.

Кутилмаганда С амарқанд тахтига минган Султон- 
қули қадду қоматда отасига тортган бўлса ҳам, фаҳму 
ф аросат ва илму амал бобида анчайин ночор эди.

У дастлабки кунларданоқ катта таж риба, беқиёс 
қудрат соҳиби бўлган, ўрнида ақлу идрокини ҳам ишга 
сола билган падари насиҳатларини ўйламай-нетмай 
топтади, вилоятда адолат ўрнатиш  ўрнига, зулм зан- 
ж ирини  мустаҳкамлади, ҳамон ясовулбош илик туғи- 
ни тутган Н абихўж а хоҳиш -иродаси билан бегуноҳ 
бандаларни аёвсиз жазолади: дорга тортди, зиндонга 
солди, бадарға қилди.

Ш ундоқ ҳам сабр косаси тўлиб, ғазабланиб юрган 
ф уқаро ахийри бир кун ж онига суиқасд уюштирди, у

тасодиф кўмаги билан омон қолиб, отаси маслаҳатига 
кўра, ш аҳарни вақтинча тарк этди...

*  *  *

Чарх, Султонқулини мартабадан бенасиб айлагач, 
ҳамон М уҳаммад Аваз қисматига ботиний қайғу че- 
каётган М оҳбонуни қўллаб юборди, яъни, Хуршида- 
ойим саъй-ҳаракати, Ялангтўш Баҳодир Имомқулихон- 
га ҳотамтойлик билан жўнатган икки туя қимматбаҳо 
ҳадя, эҳтиром билан битган мактуб туфайли у  Самар- 
қанд тож у тахтига етишди.

Падари бузрукворидан оқ фотиҳа олиб, мунаққаш 
тахту равонда ўтирган М оҳбону дастлаб хайрихохдик 
билан адо этган юмуш арзимаган важлар туфайли зин- 
донбанд қилинган кимсаларни бўшатгани бўлди. Айни 
пайтда минг танга эвазига сичқон инини иж арага ол
ган Н абихўж ани содиқ сарбозлар орқали топтирди, 
қози  Соқий Зоминий билан кенгашиб, зиндон комига 
таш латтирди. Бу кўргиликка чидолм аган Бобохўж а 
М услим саройдан аразлади. Садқаи cap, деди малика 
ва ўш а куни мавлоно Имомиддинни бош вазирликка 
тайинлади.

Саройда, эл-улус ўртасида м авқеини мустаҳкамлаб 
олган М оҳбону ш аҳар ҳаётини изга солиш, шунинг- 
дек, Регистонда олиб борилаётган қурилиш ни тезлаш- 
тириш  тадбирини чека бошлади.

М оҳбону ҳар эрта аъёнлар ва боёнларни Регистон 
сари ўзи бошлар, гоҳо кун бўйи ўш а ерда қолиб кетар, 
тарҳ ила амал устида муҳандис-меъморлар билан баҳс- 
лашар, ҳар кичик нуқсон олдида аёвсиз эди.

Бир кун чошгохда у, хотиралар уммонига чўмган- 
ча, Ҳ абиба ҳамрохдигида, Ш ердор мадрасасини илк 
бор кўргандек завқланиб томош а қилаётганда, кулоҳу 
я к так  ки й ган  д ар веш н ам о  бир  ки м са  р ў п араси д а  
тўхтаб таъзим  қилди.

— Бир қош иқ қонимдан кечинг, маликам.

— М ақсадингиз недир, дарвеш?
— Камина олис элдин элчидирмен.
— Унда нечун саройга бормадингиз?
— Бу аҳволим билан дарвозага йўлатмадилар.
Ноўрин савол ташлагани учун М оҳбону бир қадар

ўнғайсизланди ва дарвешга бош-оёқ разм солди. Сал да
дил тортган дарвеш дарҳол қўйнидан найча қилиб ўрал- 
ган мактуб чиқариб узатди ва нари жила туриб: «Керак 
бўлсам шу атрофдан топарсиз!» — дейишни унутмади.

Ажабо, ўзини ҳарчанд бепарволикка урмасин, Моҳ- 
бону кўпдан бери интизор кутаётган одами билан уч- 
раш гандек ғалати орзиқар, ю раги нотинч тепар эди. 
Чўғдек кўринаётган қоғозни бағрига босганча, Ҳабибага 
ҳам кўрсатгиси келмай, Ш ердор мадрасаси сари шошил- 
ди, қайси бир бурчакда паналади-да, азалдан таниш ҳус- 
нихатга кўз югуртирди:

«М аликам, жони ж аҳоним, дуойи салом дин сўнг маъ- 
лум ингиз бўлсипким, камина М о вароуннаҳр  зам инидан  
беҳад йироцдамен, фирок, масоф а қиёф асида орамизда  
кўнд аланг эрур, алҳол, англангким , ҳа р ч а н д  олисда бўли- 
ш имга қарам ай, кўнгли м  сизга  к,ошу цобок, орасид ек  
яқиндир.

О ф арин, бул кунда  бахт  к,уши й ўлд о ш и нги з бўлга- 
н и д и н  хабар  т опдим . С и зни  чин ди лд а н  м уборакбод  
эт урм ен  ва  т ақд ир  зим м ангизга  оғир  маж бурият  ю к- 
ла га н и н и  эсла т и б  қўй и ш ни  ҳам  бурчим  санайм ен.

Камина т а т н  эшитдимки, сиз тожу maxrn ихт иёрини  
олган ҳамоно, вилоятда адолату фароғат ўрнат иш  муд- 
даосида қапштк, бел боғлабсиз. Бул каби саъй-ҳаракатга 
кириш ган сиздек оқилани Яратган эгам илоё ёмон кўзлар- 
дин асрасун.

Ҳож атбарор зот  м асъуд онларим да камина эт аги- 
ни т ут ган ш огирд А бдуллоҳ Завқийд ир . У, ж иддий му- 
ло ҳа за д а н  сўнг, от а-онаси билан д ийдор  кўриш иш ни  
м уддао билиб, С амарканд сари ж ўнади. Й игит  шижоа- 
т и камина учун  ғоят  қўл келди, саломнома бит иб, ани  
сизга ет казиш ни ўт индим .

Камина бул кунда Ҳирот  отлиғ шаҳри азимда ғариб- 
ли к  дарду аламини ютмакдамен, таассуфки, ҳар  лаҳза  
соғинч дилимга илинж солиб, она ю рт  томон судрайдир.

Икки йилча муцаддам С амарканд фук,ароси бўлмиш  
бир т аниш  кулолни  учрат дим . А н и н г  барини  кўзларим - 
га т ўт и ё  к,илиб сурт ар эканмен, гур унг цилиб  билдим- 
ки, ш ўрлик волидам , уст ози  цадрдонларим  М уҳам м ад  
Д а р веш , М улла  Абдуж аббор д о р и лб а қо  сари  р ихлат  
к,илмишлар. Ш унда ҳуд уд си з дунё  цаф асдек т ор  кўрин- 
ди, кўҳна  очунда бирор яқиним  қолм аганини ўй ла б  ўкин- 
дим, чўкдим . Ф ақат  си з уч ун  ат алган  м еҳрим  чарх  
хўрли кла р и д и н  уст ун  келиш , ж абру ж аф оларни босиб  
ўт иш га ундайдир.

М аликам, инонинг, бул ф урсат да кам ина ягона т и- 
л а к  б и ла н  т и р и к м ен : д и й д о р и н ги зга  б и р  боқсам  ва  
С ам арканд зам и н и д и н  икки газлик  п а н о ҳ  т опсам!»

М актуб адоғида ш ер ва оҳу сурати моҳирона иншо 
этилган эди.

Такдирдан бу хил мурувват кутмаган М оҳбону узи 
ни йўқотар даражада гангиди, кўхси аллатовур жўшиб, 
бир мактуб га, бир изидан келган Ҳабибага ҳайрон- 
ҳайрон кўз ташлади, сўнг канизакни аста кучиб, елка- 
лари силкина-силкина баралла йиғлаб юборди.

Кечки пайт сабру қарори чидамаган М оҳбону бир 
кўриниб йўқолган Абдуллоҳ Завқийга чопар жўнатди 
ва сабрсизлик билан эш икка термилиб ўтирди.

Олис Ҳиротдан келган дарвеш  қиёф али элчи Мир- 
зо Улуғбек мадрасаси ҳужраларидан бирида хурракни 
уриб ётган ф урсатда қўлга тушди ва зумда ўзини му
аззам  арк бўсағасида кўрди. М ахсус ходимлар аввал 
ҳаммомга солишди, қарийб кўрпалаган соч-соқолини 
текислаш иб, озода кийинтириш гач, ж адал суръатда 
М оҳбону хузурига олиб боришди.

М алика ранг-рўйидан хуш феъллиги ва тийраклиги 
сезилиб  турган йигитдан М уҳаммад А ваз аҳволини 
қайта-қайта суриштирди, суҳбат охирлагач, ҳам кўнгли 
бир хил юмшаб, ҳам ҳадди сиғиб деди:

— Мавлоно, малол билмасангиз, камина ҳам сизга 
юмуш ю кламакчимен, яъни  энди Ҳ ирот сари, усто- 
зингиз қош ига сарой номидин элчи булиб борурсиз!

Абдуллоҳ Завқий  камоли эҳтиром билан розилик 
изҳор этиб, эш икдан тезгина тисарилиб чиққач, Моҳ- 
бону ж им ж ит хобгохда ёлғиз қолди, тунни бедор ўтка- 
зиб узундан-узун мактуб битди.

М актубни қизғин дуойи салом айтиш ва орзу-ар- 
монини баён  этиш  билан бош лади, сўнг М уҳаммад 
Авазни гиналарни унутишга чорлаб, тезроқ Самарканд 
сари қайтиш ини, Регистонда бошланган м уаззам  оби
да қурилишида қатнаш моғини ўтиниб суради, охири- 
да падари кўпдан бери уйқусизлик касалига чалинга- 
нини, баъзан кечалари унинг номини айта-айта алаҳ- 
сираб чиқиш ини тавсиф  этиш ни ҳам лозим топди.

М оҳбону тонг бўзарганда мактубни тугатиб, енгил 
нафас олди, уйқу тарк этган кўзларини юмганча, бир 
зум ўй сургандан кейин, маъюс кулди-да, битик таги
га ш ер ва оҳу қиёф асини нозик қилиб чизди...

Ботаётган куз қуёш и тилла баркаш дек ялтирайди, 
тарам-тарам қизғиш  нурлари бутун ш аҳарни кўмган, 
мовий бўшлиқда муаллақ улкан гумбазлар ва минора- 
лар кифтида ялт-юлт синади. Регистон майдонида қад 
ростлаган уч муаззам обида ҳам фалак султони билан 
хайрлашмокда. Рангин кош инкорий либос кийган Ш ер
дор мадрасаси билан бўйлашган ёғоч ҳавоза поялари- 
дан бирида кечки манзарани қизиқсиниб кузатаётган, 
эндигина мўйлаби сабза урган Ш амсиддин аж аб бир 
туйгулардан масрур; шундоқ тепада юзаёган сонсиз ка- 
бутарлар билан бирга қанот қоқиб ўйнашгиси, қайси 
бир номаълум томонларга учиб кетгиси келади...

Ш ердор мадрасаси пойида отаси уста Жамшиддин 
уйларига отлана бошлаган ёрдамчи-шогирдлар қуршо- 
вида не мавзудадир баҳс юритмокда, ҳар замонда юқорига 
кўз қирини юбориб, туша қол маъносида ишора бера- 
ди. Аммо у  қимирламайди, аниқроғи, майдон манзараси 
ва бўёқлар сеҳрига богланиб қолгандек лол-ҳайрон ту- 
раверади, сўнг пештоққа ўгирилади, охуга чанг солмоқ- 
чи бўлаётган баҳайбат шер баданини оҳиста силайди.

Бир пайт Шамсиддин қараса, падари аллақачон бар
чага ижозат берибди, сал нарида хиёл қовоқ уйиб, калта 
кузалган бежирим соқолини силай-силай сукутга толиб- 
ди. Бир ҳузур қилиб ичида кулди ва бугун шоири калон 
Собир Қамарий тузадиган амри м аъруф да иш тирок 
этишлари лозимлигини эслади. Мабодо кечикиб қолиш- 
са ҳайтовур одобдан эмас.

Энди Шамсиддин ошиқиб пастлади, отаси ёнида тер- 
лаб-пишиб одимлар экан, бугун давра беҳад кенг олиниб, 
ваъзхонлик ва қироатхонлик бўлишини, ниҳоят, мусиқа- 
қўшиқ базми билан якун топишини ўйлаб орзиқар эди.

Худда шундай мулоҳаза анча толиққан уста Ж ам 
шиддин дилидан ҳам кечар, бутун борлиғини аж аб бир 
рағбат чулғаб, руҳи шодланар эди. Ахир, дил чигили- 
ни ёзиш  бобида амру маъруфдан маъқулроқ тадбир 
бор эканми ёруғ дунёда, қолаверса, ўғли билан бирга 
ош налари ҳам ш унақа фикрда!..

Ана, қуёш  ботиб, борлиқ оқшом пардасига ўралди, 
кечки шуъла ота-бола кўнглига ш арора мисоли қўйил- 
ди. Сўнг маълум ва машҳур О йм арж он маҳалласига 
етиб-етмай бир хавотир туйишди. Ҳамма ёқ  сув қуй- 
гандек ж им ж ит, кўча-кўйда бир зоғ кўринмас, бир 
шовур эшитилмас, ҳатто одатда қулоқни қоматга кел
тириб вовуллайдиган итлар ҳам сазо бермас эди. Хо- 
кисор инсон қози М уҳаммад Валихон қурдирган қўш 
ошёнали ғиштин иморат — бугунги амру маъруф ўта- 
ж ак  хонадон эгаси кўчиб кетгандек ҳувиллаб ётарди; 
Тангри таоло назари теккан  ва ф алак ф ариш талари 
қадами аримайдиган даргоҳ бунақа аҳволга тушгани, 
бутун туриш-турмушида недир тахдика акс этгани та- 
а ж ж у б га  м оли к  эди.

Б унақа бўлиш ини кутмаган ота-бола не қилиш у 
қаён бориш ни билмай қоп-қоронғи ғордан қолишмас 
кўча муюлишида саросар  тўхташди; гўё тилла танга- 
дек сочилган ва сокин ж ивирлаётган сонсиз юлдуз- 
ларни бағрига босган кўк уларга ачиниб боқаётган- 
ди. Шу ҳолда қанча туриш ди — билишмайди, шу дам 
тарвақайлаб ўсган баҳайбат тут’ панасидан кимдир ён- 
верига аланглаб ш итоб узилди, тозидек зипиллаб кел
ди-да, уста Ж ам ш иддин қулоғига шивирлади:

— Тақсир, Қуръонни тезроқ пана қилинг!..
Ҳамон каловланиб турган устоз жулдир кийиниб, бо

шига дарвешларникига ўхшаш учлик қалпоқ қўндирган, 
нафаси қисилиб ҳансираётган Собир Қамарийни аранг

тан иди. Телбаваш қиёфа олган шоир ўз дарвозаси қолиб 
бошқа дарвозага уриб кетгани янаям галати туюлди.

Кейин нима учундир уста Ж амш иддин бутун ша- 
ҳарда отнинг қаш қасидек таниқли Ш ариф урф он ва 
яна аллакимлар гўрига ғишт қалади; шу-шу кунчиқар 
томонда, ёзин-қиш ин бирдек тўлиб оқадиган анҳор 
нафаси уриб турадиган анж ирзор бог билан Умар чол 
тегирмони ўртасида жойлашган уйига етиб, ойнаванд 
ва нақшинкор ж авон қўйилган шинам бўлмага киргун- 
ча чурқ этмади. Ж авондан кўк бахмал муқоваси гирд- 
лари зарҳал билан ҳошияланган Қуръони каримни олиб 
ўпди-да, мўлтираб қараётган хотини Ойдинбиби ва ўгли 
Шамсиддинга наж от истаб тикилди.

Сўнг уста Жамшиддин беихтиёр Каломуллони авай- 
лаб багрига босди, босаркан, вужудига сурур бахш этув- 
чи ёқимли ҳарорат югургандек бўлди. Ногоҳ к5^нгли 
ёришди-да, Оллоҳ китобининг бутун шаҳри муаззамда 
яккаю  ягона нусхаси қўлида турганини уйлаб чексиз 
ифтихор туйди. Ана шу жавоҳир қози Муҳаммад Вали
хон қироатхонаси тўрида сақланар эди. Қандай азиз 
меҳмон ташриф буюрса, шубҳасиз, уни бир кўриш учун 
ошиқар, ихлос билан тавоф қилар эди. Бир ойча муқад- 
дам устоз гард теккизмай асрашга ваъда бериб, Собир 
Қамарийдан сураб олувди, бинобарин, ўшандан бери 
Шамсиддин кўпинча кечалари боши остига қўйиб ётар, 
табаррук суралар ва оятларни ёдлаш билан машғул эди...

Энди наҳотки шундай бойликдан жудо булишса?
Нимадир кўксини тилиб ўтгандек уста Жамшиддин 

беихтиёр хўрсинди. Шундоқ ҳам йўқ ердаги тўполонлар- 
дан толиққан шаҳарни тутган миш-мишлар баҳона ўзи 
ҳам сезувди — Қуръон изидан одам тушган, аниқроғи, 
хуфия маҳкама Каломуллони йўқотиш пайида бўлса ке
рак. Маҳалла чойхонаси ва қайси бир клубда кечган йи- 
гинларда афту башараси маъносиз, тили бир қарич но- 
тиқлардан шунақа маза-матрасиз гаплар эшитдики, тепа 
сочи тикка бўлиб кетди. Бош-охир туҳматдан иборат саф- 
саталар замирида пинҳон мақсад-муддао даҳшатли эди.

Хуфия маҳкама чиндан ҳам енг ичида иш юритаётга- 
ни Собир Қамарий огоҳ этгандан кейин яна ҳам ойдин- 
лашди. Нима бўлган такдирда ҳам мудҳиш режани бар- 
бод қилиш, маҳкамани доғда қолдириш лозим, биноба
рин, вақтни ғанимат билиб, Қуръони каримни тезроқ 
кўз тушмас овлокда бекитиш мақсадга мувофикдир. Ле
кин шошганда лаббай топилмас: хавф у хатардан холи 
шундай ишончли ж ой қаерда? Ҳар қадамда пойлоқчи гум- 
рохдар този итлар каби изғиб-искаланиб юришибди.

Узоқ уйлаш, иккиланиш учун вақт ҳам, имкон ҳам, 
шароит ҳам йўқ эди. Имиллаб ўтирмай, таваккал қилиш- 
га тўғри келади. Ва ногоҳ хаёлида кутилмаган фикр чақ- 
нади, ахир, шаҳар шарқи жанубидаги Ашаратхона обида- 
си Оллоҳ таоло китоби учун мустаҳкам паноҳ бўлолмай- 
д и м и ?! С о ҳ и б қ и р о н  А м ир Т ем ур  қу р д и р ган , кўп 
шодиёналар шоҳиди бўлган мазкур иморат бу кунда уну- 
тилган, тутдек тўкилиб ётибди. Баъзи қўналғадан мосуво 
дарвешларни айтмаса, яқинига бир одам қадам босмайди. 
Фақат буржлари, хужраларини ёввойи кабутарлар ва му- 
шук-кучуклар макон айлаган. Бас, остида чуқурроқ хан- 
дақ қазилиб кўмилса кифоя — Қуръон дахлсиз бўлади.

Уста Ж амш иддин эртаси куни барвақт юраги алла
товур ўйноқлаганча Ашаратхона томон ўтди, киши бил- 
мас обида ён-верини синчиклаб кўздан кечирди, бун
дан бошқа ўнғайроқ ж ой топиш амри-маҳол эканлиги- 
га яна бир марта имон угирди-да, Ш амсиддин билан 
бирга, ярим кечада ошланган мол терисига ўралган Ка
ломуллони олиб келди.

Бениҳоя ҳаяжонланаётган ота-бола катта саҳаргача 
бир сония ҳам тинмай тер т^ и ш д и , иш битгач, енгил 
тортиб, бир огиз ҳам сўзлашмай, ҳовлига қайтишди. 
Ўша кеча уйқу бўлмади, айвондаги чорпояда, сопол шам- 
донда липиллаб ёнаётган шам ёругида иасту баланддан 
суҳбатлаш иб ўтириш ди. Ҳар зам онда м аъноли кўз 
уриштириб жилмайиб қўйишарди, ахир, энди улар ди
лида бирон-бир  зоғ билиш и м ум кин бўлмаган сир 
ўрнашдики, бундан ҳар қанча фахр туйишса арзийди.

21 — Асад Д илм урод 321



Эрталаб ота-бола Регистон сари ошиқиб бораркан, не- 
чундир юраклари безовта тепарди. Аллакимлар ортлари- 
дан таъқиб қилиб юргандек тутрларди. Муюлишларда, 
дарахтлар остида, дўконлар биқинида валакдашиб турган 
кимсалардан айниқса уста Жамшиддин хавотир чекарди. 
Ахир, улар сувни лойқалатиш ёки олисдан ҳид олишда 
нақадар устаси фаранг. Битта-яримтаси Ашаратхонада 
хазина кўмишганини кўриб қолган бўлса — тамом-да. 
Асли мана шулар сабабли бутун шаҳарни аста-секин кўз 
илгамас ғубор домига тортмокда; кўчалар ва маҳаллалар, 
расталар ва бозорлар, ҳатто турфа бинолар шаклу ша- 
мойилини билдирмай ўзгартириб юбораётган тўзон ни- 
малигиии каттаю кичик, жумладан, Ойдинбиби билан 
Шамсиддин унча англамаса-да, уста Жамшиддин борича 
сезиб-билиб турар, кун сайин кўкси ўпирилгудек ҳолда 
ташвиши-хавотири ортиб борар ва ноилож ўзини хотир
жам тутар эди.

О қу қорани таниган ва аллақачон устозлик мақо- 
мига етиш ган падари бузруквор кўнглида аж риқла- 
ган ғам-андуҳ Ш амсиддинга ҳам ю қмай қолмади. Азал
дан игна билан қудуқ қазиш дек м ураккаб ҳунар ор- 
қали тирикчилик- қилган ш аж аран инг энг кенж аси  
— эндигина ўн беш ни қоралаган йигитча билиб-бил- 
м ай ҳ ал о вати д ан  ай ри лди . Ўша ом ад  ю ри ш м аган  
оқш ом дан  бош лаб доим  н им анингдир  таш виш ини  
чекиб, нимадандир койиниб-ўксиниб ю риш га одат- 
ланди. Бутун ш аҳар ҳаётини чулғаб бораётган ш арпа 
сезим лари орқали ю рагига сингиётганини ҳис этар 
ва кўпинча тунлари  ухламасди. Айни пайтда умид 
қилиш дан чарчамай, хайрли дамларни зориқиб, бето- 
қат куга бошлади; илгари ҳамиш а бир ёқадан  бош 
чиқариб иш тутган ёру  биродарлар ҳар қаёққа тар- 
қаб кетиш гани учун ранж иди, неча марта қисиниб- 
қимтиниб ш ундоқ ҳам ғуссага ботиб ю рган отасини 
тергади ва охири нияти уш аладиган бўлди.

Уста Ж амш иддин ташаббусига биноан, навбатдаги 
амри маъруф келар шанба куни — шом билан хуфтон

оралиғига тайин қилинди. Бу хабарни эшитган заҳоти 
Ш амсиддин қанот боғлаб, боши кўхларга етгудек се- 
винди, сўнг ўша муддат бениҳоя олисдек, ҳали-бери етиб 
келмайдигандек туюлиб, янада ғалати аҳволга тушди.

С ир бой бермаса-да, асли уста Ж ам ш иддин ҳам 
анчайин таж анг ва бетоқат эди, қизиғи, шу ишга бош 
қуш ганидан бери, вақт имиллаб ўтиш идан биринчи 
марта озор чекди.

Ш анба куни тонгида лағча-лағча чўғдек ланғилла- 
ган қуёш олис уфкдан эмас, гўё пориллаб ота-бола ю рак
лари  тубидан чиқди. Ф алак бўйлаб эринм ай  ю зган 
қуёш ни ота-бола охири мағриб сари мамнун кузатиб 
қўйиш ди. Д арҳол иш ни тўхтатиб, О йм арж он маҳал- 
ласи сари ош иқиш ар экан, айрича ҳаяж он оғушида 
баравар энтикиш ар ва баравар қувониш ар эди.

Ахир, бу оқшом Собир Қамарий хонадони улфатлар 
пойқадами билан янада шукухди бўлади, ҳадемай қўр 
оладиган жонон суҳбат субҳидамга қадар давом этади 
ва баҳонада ҳар бири дил чигилини ёзишга эришади...

Навбатдаги амри м аъруф  турли ж абҳа рукнларини 
қизғин муқокама этадиган аж иб м аъракага айланиб 
кетиш идан ота-бола ҳозирданоқ умидвор эди. Айниқ- 
са, қироатхонлик ва мусиқа базми авж ига минишини 
уйлашса, беихтиёр руҳлари ёришарди. Хаёлга толган- 
ча шошилиб одимлашаётгани сабабли бу кеч ҳам О й
м арж он маҳалласи нотинчлигига даф ъатан  эътибор 
беришмади. Чор тараф дан гўё ж аҳаннам  наф аси уфу- 
рарди, ҳози роқ  аж ал  ф ариш таси  йўлни тўсиб ж он 
с5файдиганга ўхшайди. Илож қанча, савил қолгур омад 
яна тескари  қайтиб, иш яна бузилган кўринади. Ту- 
зоққа илинмасдан бурун ж уф такни ростлаш керак.

Ж иғи-бийрон ҳолда, эх^иёткорона одимлаб, ота-бола 
ҳалиги муюлишдан ўтишаётганда тунов кунгидек ало- 
мат либосга ўралган Собир Қамарий қўққисдан олдила- 
рини тўсди. Паст товушда аф у сўрагач, бошқа чурқ эт- 
май, жин кўчалардан айлантира-айлантира, охири этак- 
даги хуфия дарча орқали ҳовлисига чорлади. Ҳамиша

ораста-файзли ва оп-ойдин бўладиган даргоҳда фавқу- 
лодда қуюқ зулмат чўккан эди, қуйи-юқори қаватлар умр 
б)гйи нур тегмаган чаддеворни эслатар, деразалар бего- 
насираб боқар, томда телба шамол ниманидир қалдира- 
тиб ўйнатар эди. Одатда кеча-кундуз жағи тинмай ҳура- 
диган Олапар негадир сукутда — катагига қамал қўйил- 
ган, қўноқдаги товуқлар карахт каби  қу-қуқлам ас, 
ошхонадаги ўчоққа ўт ёқилмаган эди...

Ҳамон С обир Қ ам арий ўзи н и  гунгдек тутмоқда, 
кўзлари ҳамон олма-кесак тераётир. Нечундир шоир 
бор-йўқ ж уръатини  бой бериб қўйгандек париш он 
эди. Айвонда ниҳоят секин Қуръони каримни суриш 
тирди; хавотир чекманг қабилида ж авоб олгач, йўрға- 
лай бориб дерезани  чертди. Сал ўтмай завж аи  ҳалоли 
Ҳилола отин эскироқ фонус узатди.

Қ ирқни қоралаган, ш оҳи рўмол танғиган, бодом 
қовоқли аёл нигоҳидаги ташвиш ота-болани яна таҳ- 
ликага с о а д и . Яна ҳар ёкдан недир хатар хуруж  қила- 
ётгандек туюлди. Айни пайтда фонус ёруғи дилларига 
оз-моз умид бағшнлади, мезбон изидан чўтдек товла- 
нувчан эроний гиламлар, оҳорли адрас-кимхоб кўрпа- 
чалар тўшалган хонага кириш аркан, кўзлари қадрдон 
ж ам оа аъзоларига тушди. Ф ақат улар озчил, аввалги 
мажлисларни гуллатган қадрдон дўстлардан кўпчили- 
ги кўринм ас эди; давра тароватини  йўқотган боғни 
эслатар, гурунг қовушмай турар, ҳар бир қиёф ада таҳ- 
лика аралаш недир шубҳа акс этган эди...

— Нимага бунингдек мотам тутурсиз? — салом-алик- 
дан кейин илмоқли савол ташлади уста Ж амш иддин. 
— Яхши эмас. Чакки қилурсиз. Чарх савдолари қошида 
дадил кўкрак кериб, қўлни-қўлга бермоғимиз лозим.

Қачондан бери таҳлика-хавотир оғушида оғир-оғир 
мушоҳада юритаётган карахт ва афтодаҳол бўлган давра 
уш бу даъватдан кейин  сал ж онланди: кўзларга нур 
эниб, ёноқларга қон югурди.

Анча тетик тортган соҳиби хонадон Собир Қамарий 
ташаббусни қўлга олиш пайига тушди. Аввал пайдар-

324



пай улуг салафлари, сўнг ўзи бисотидан оҳангта солиб 
ғазал ва рубоий ўқиди; қисқа танаффусдан кейин, унча 
эплолмаса-да, латифагўйликка кўчди. Раҳматли падари 
бузруквори қози Муҳаммад Валихон (Оллоҳ илоё жан- 
нат богларидан ж ой ато айласин) ҳазил-мутойибага бе- 
ниҳоя ўч дали-гули одам бўлганини таъкидлагач, унинг 
ҳаётидан қизиқ-қизиқ ҳангомалар сўйлади...

— Устоз, илоё уйингиз бугдойга тўлсин, — сўз қот- 
ди саллали басавлат киши, ж им лик чўкканидан фой- 
даланиб. — Ҳамон куфий ва сулс таъмири билан маш- 
гулсиз чогимда?

— Шундог, уста Қурбон, — мийигида кулиб ниго- 
ҳини яш ирди уста Ж амш иддин. — Чунонам нозик ва 
муракккаб экан. Ю рак қонини қушиб ётиппиз!.

— Тузук, фақат... бекор ж он койитасиз-ов, — сал- 
ласи пеш ини елкаси оша ташлади уста Қурбон. — Ара- 
бийни четга суриб, лотинини таомилга киргазиш  па- 
йидалар-ку.

Ш аҳарда бошлаб юборилган, ҳали нималиги номаъ
лум ислоҳ овозаси устоз қулогига текканди, шундай эса- 
да, ҳозир юраги богига тиг урилгандек бир сесканди. 
Бу борада аллакимлар, етти ўлчаб бир кесиш  ўрнига, 
ортиқча шошаётганини ўйларкан, ногоҳ Ш ариф урфон- 
ни эслади.

Биродари Нозим новвойнинг тўнғич 5^гли кечагина 
Мадраса эшигидан чиқиб келган бўлиб, Мўлиён тараф- 
даги кичик бир мачитда имомлик қиларди; қуръон ти- 
ловатида қироати чакки эмасди, ҳатто амру маъруф му- 
нозараларига иш қибоз эди, даврада муҳим масалалар 
бўйича дадил тортишар, айрим суралар ва ҳадислар маз- 
мунини балодек шархдаб берарди. Кейин бир думалаб 
янги мактаб муаллими бўлиб олди-да, бари билганидан 
бир йўла кечди, ҳатто амру маъруф йигинларидан оёгини 
тийди, мабодо давра ахдини кўрса, ўзини панага уриб 
кетадиган бўлди. Сўнгроқ биров билса — биров билмас маҳ- 
кама одамига айланди ва таш виқотчилик фаолиятини 
бошлаб юборди. Ҳаммаси гўрга, яқинда «Заррин» гази-

тида кетма-кет бир нечта мақола бостирдики, мана шу- 
ниси айниқса ҳаммасидан ошиб тушди; уларда эски ёзма 
манбаларни ер билан битта қилиб янчгани е т а й ,  кўҳна 
обидаларни, хусусан, куфий, суде ёки настаълиқ синга- 
ри деворий ёзувлар таъмирини тўхтатиш керак, деган 
фикрни туласинча ёкдаб чикди...

— Ж амш и, ув, жигарим, — яна илиб кетди уста 
Қурбон, — шоир газитдан аразлаганидан хабарингиз 
борми?

— А разлаган эмас, думини тугишган, — кесатди 
муҳандислар пеш воси уста М ирсаид. — Бир газали 
Фаттоҳ Обидий иззат-нафеига теккан эмиш!

— Тилинг кесилгур Ш арип урпон чаққан булса к е 
рак, — уф  тортди мулла Аҳмад. — «Заррин» газити 
фаоли-да. Тумшуғини тиқмаган теш ик йўғ-а, тавба!..

— Оғалар, масала жиддийроқ, — надомат оҳангида 
давом этди уста Қурбон. — Ш оиримиз Ш арип урпон 
тақдим этган битикларни мағзавага қиёслаган ва қай- 
тариб баш арасига отган!

— Оббо! — деди хўрсиниб уста Ж амш иддин.
— Энди кўпдан бери иши терговда, — нимадир соя 

солди уста Қурбон чеҳрасига. — Тавбангдан кетай, таҳ- 
ририят аравасини биргалашиб тортган ошналари ур кал- 
тагу сур калтак қилиб ётишганмиш. Кун ора муҳокама 
баҳона терисини тириклай шилиб олишларига озгина 
қопти.

— Айби нима, уста Қурбон, — суради уста Ж ам 
шиддин, тоқати тоқ булиб, — Ш арип урпонни тузла- 
ганими?

— Айбики, зарарли нарсаларни ҳимоя қилаётган 
учига чиққан  ж оҳил ва қупорувчи эмиш! И слоҳлар 
билан келиш а олмайдиган ёт унсур эмиш! Ш уям ran  
булдими, а, тавба?!

— Азизлар, эски ашулани қуяйлик, вақт тиғиз, — 
орага суқилди ниҳоят Собир Қамарий. — Бунақа ланж 
гурунгга яраш а камина ҳам дастурхонга ош ни ланж  
қилиб тортаманми!?

— Ш оир оғам, ҳозир томокдан қил ўтмайди-ю, ош 
ўтармиди, — бош чайқади уста Қурбон. — Тўгрими, 
Ж ам ш и жўра?

Яна хомушланиб, яна ҳам уксинган устоз хаёлидан 
Ш ариф  урф он баш арасини қувишга уринди, қарши- 
сида суҳбатга аралаш май ўтирган муганний ва ҳоф из 
мулла Аҳмад сари зимдан кўз қирини ташлаб, бунақа 
маж лислар илгари нақадар гуриллаб ўтиш ини дили- 
дан кечирди. Ўзи каби маъюсланган Ш амсиддин ҳам 
шу ҳақда ўйлаётганини тахминлади. Чиндан йигитча 
давра нима учун ж онланмаётгани устида бош қоти- 
рар, ҳозироқ пойлоқчилар кириб келадигандек эшик- 
ка ҳадикли термилар эди.

II

Уста Ж амш иддин ёдида: илгари кўпинча йигинни 
улус назарига тушган, оқу қорани пухта таниган вали- 
неъмати уста Фазлиддин Латифий бошқарарди. Кейин 
такдир тақозоси билан раҳнамо бўлиш навбати ўзига 
тегди. Бундан алоҳида рағбат туяр ва ошналар бошини 
қовуштиришни савоби азим санар эди. Кўпинча улар 
шом билан хуфтон оралиғида Бибихоним жоме мачи- 
ти ёки Ш оҳизинда зиёратгоҳида тўпланишарди; ибо- 
датдан кейин қўрланган мунозара гирд-теварагини кузда 
мўл-кўл ҳосил берадиган анжир, беҳи-олма, шафтоли 
ва ўрик дарахтлари ўраган ҳовлисида, баъзан жойинг 
ж аннатда бўлгур қози  М уқаммад Валихон, гоҳо ако- 
бир-олимлар пешвоси саналган акаси мулла Ражаб хо- 
надонида давом этарди.

М артабадан кўра маърифатга кўпроқ берилган, ота- 
боболари билан ф ахрланиш ни хушлайдиган қози  Му- 
ҳаммад Валихон, тунлари сармоя исига чулғаниб ётма- 
са-да, қўли-феъли очиқ одам эди. Атиги бир чимдим 
савоб учун ўзини бемалол томдан ташлагани ж уръат 
топиши улус тилида достон эди. Ҳар не топган-тутга- 
нини сарф лаб, ҳаш аматли қироатхона солдирганда

ким лар алқам ади. Илму ф унун  ж аво ҳ и р л ар и  учун 
мўлжалланган ва дид билан нафис безатилган бир неч
та бўлма истиқомат қиладиган иморатининг иккинчи 
ош ёнасини тўласинча эгаллаганди.

Барака топгур Собир Қамарий, надари арвоҳини 
шод қилиш тилагида, ғаройиб хазинани кўз қорачи- 
ғидек гард қўндирмай асраб келади. Зиммасида улкан 
бурч зургани, бу бурчни огишмай-огринмай адо этаёт- 
ганидан ш оир бахтиёр эди, қолаверса, кеча-кундуз 
тин им билмай сара-сара китобларни мутолаа қилар, 
илм ва сўз туби йўқ уммон эканлигига имон ўтирар 
эди. Асрлар синовидан ўтган ёзма ёдгорликлар меҳри 
дилида чуқур илдиз отган бўлиб, бу м еҳр қаламига 
мадад бағишлаб келаётгани шубҳасиз. Кейинги «Чаш- 
ма кўзи» тўпламидан ж ой  эгаллаган сатрлар чўгдек 
ёниб туриши беж из эмас.

Асли Собир Қамарий ўпка-гинани деярли билмайди, 
кўнглида зигирча кири йўқ, лекин сўзни бузган — бўқтон 
хизматкорига айлантирган одам билан икки дунёда ҳам 
келишолмайди. Ана шунақа хурмача қилиги учун Ш а
риф  урфонни ўлгудек ёмон кўриб қолди. Оқибат тунов 
куни бош муҳаррир Эсон М ансурий ҳалиги чап қўлда 
битилган мақолаларини нашрга тайёрлаш юзасидан фар- 
мойиш берганда бирдан т5фсайиб: «Биродар, магзавага 
қўл уриб ҳаромга ботайми?!» — дея шунақа ҳайқирди- 
ки, шифт ва дерезалар зириллаб кетди...

Палов ейилгандан кейин давра ахди Собир Қамарий 
изидан ш ифтига икки улкан биллурий қандил ўрна- 
тилган кенг-мўл хона сари шошилди. Қандилларда бир 
дона ҳам шам йўқ, ф ақат бурчакдаги мизда ҳалиги бит- 
таю битта фонус милдираб ёниб турар, девор бўйлаб 
гир айлантириб қўйилган нақш инкор жавонлар ва улар
да тахланган китобларни аранг ёритар эди.

Турли йилларда турли моҳир саҳҳофлар тиккан жо- 
зибали жилддардан ҳар қандай киши соатлаб кўз узол- 
масди. М адрасада зеҳнини тузуккина пешлаган уста 
Ж амшиддин бу ерга ҳар гал қадам босганда аж аб тарз-

да дам ўзини йўқотар, дам қайта топарди. Доим атай- 
лаб Ш амсиддинни эргаш тириб келар, нечундир ўғли 
қанотида бўлса айрича завқ-шавққа, айрича қониқишга 
кўмилар эди.

И лм -ф анга и ш қи б озл и к  ҳам  қон  сурар  эканм и, 
ҳарн ечук  д овруқ  ёйган  м аш ойихлар н аф аси  ва қўли 
текк ан  ҳар  бир китоб Ш амсиддин учун ж он д ек  азиз, 
дунёдек м ўътабар  эди; қўйиб б ер сан ги з гирдлари- 
га ингичка нақш лар  чекилган  ҳар  бир  варақн и  авай- 
л аб  к ў зи га  су р та р д и . Қ и р о а т х о н а  ф а й зи г а  ф а й з  
қўш ган Қ уръони  карим  ж он-дили эди. Асли отаси 
у н и н г ў ти н ч и га  б и н о ан  С о б и р  Қ ам ар и й га  О ллоҳ 
китобини  уйига олиб кетиш  борасида бир неча м ар 
та м урож аат қилган  ва охири  уни кўндирган  эди.

Ш амсиддин ҳозир айниқса алоҳида фахр-ифтихор, 
алоҳида қувонч ва хушбахтлик туяётган эди. Ақл бо- 
вар қилмас улуғвор м ўъж иза — тенгсиз хазина қоши- 
да энтикиб, тўлиб-тош иб, ш ерланиб турарди. Айни 
вақтда ҳар ёкдан йиғилган бунча манбани синчиклаб 
ўқиб чиқиш, уқиш — мағзини чақиш  осон эмаслиги- 
ни, ҳатто бир одам умри етиш и гумонлигини ўйлаб 
қайғурар эди.

— Оғалар, билурсизки, эзгу сўз ш уарога доим ҳам- 
наф ас бўлган, — деди Собир Қамарий ниҳоят жим- 
ликни бузиб. — Туркийда бу ш араф га аввал Х ож а 
Аҳмад Я ссавий, кей и н  А мир Н изом иддин  А лиш ер 
Навоий ҳазратлари муяссар бўлган.

— Ш убҳасиз, — деди кимдир юмш оқ оҳангда.
— Хўш, биродарлар, бугун «Девони ҳикмат» усти

да баҳс қилсак не дейсиз? — Ч иройи очилган уста 
Ж амш иддин маъқул маъносида каф тини кўксига бос- 
гач, Собир Қ ам арий м унаққаш  ж авондон м уқоваси 
тилла суви билан зийнатланган 5фтача қалинликдаги 
жиддни авайлаб олди. — Ушбу ж авоҳир хонадонимизга 
Қуръони карим билан бирга келиб қолган. Бунинг та- 
рихи кўп қизиқ ва кўп ибратли!..

— Ш ундайми? — деди уста Ж амш иддин мулла 
Аҳмад ва уста Қурбон билан кўз уриш тириб. — Қани, 
эш итайлик-чи!..

Қайси йили кўклам адоғида қози М уҳаммад Вали
хон тиж орат баҳона сайру саёҳат қилиш истагида Бу- 
хоройи ш ариф  томонларга юз тутади. М уҳташам са- 
ройда кечган нуфузли мажлис тўрида хон билан ёнма- 
ён ўтиради. Суҳбат асноси таниқли руҳоний мавлоно 
М устафо Ш офриконий П ири Туркистоний саналмаш 
Қулхожа Аҳмад Яссавий «Девони ҳикмат»и фазилат- 
ларини шархдайди, девон Қўръони карим укаси экан- 
лигини алоҳида таъкидлагач, ундан ёдаки парчалар 
ўқийди ва барчани ҳайратга солади. М ағзи тўқ ҳаро- 
ратли сатрларни қози  М уҳаммад Валихон мумдек эриб 
тинглайди, ором ини  йўқотади-да, девонни  топиш га 
қарор  беради. С ам арқанд  зам инига ош иқиб келган 
ҳамоно, гумашталарини тўрт тараф га чоптиради, аф- 
суски, бундан натиж а чиқмайди, улар икки қўллари- 
ни бурунларига тиқиб ноумид қайтишади.

Вақт кечгани сайин қози Муҳаммад Валихон ҳузур- 
ҳаловатини йўқотади, ҳар лаҳза Оллоҳ дийдори ва му- 
ҳаббати куйланган ўша китоб иштиёқида куйиб-ёнаве- 
ради, муштоқлигу соғинч дийдасини ўртаб-ўртаб юбо- 
ради. О хир-оқибат дилида Яратган эгам иш қи билан 
китоб ишқи қўшилиб кетади-да, бойловда масиқиб ётган 
саманини эгарлаб, қариялардан оқ фотиҳа олиб, йўл та- 
нобини тортади. Дастлаб шамол каби елиб Туркистонга 
боради, улуғ муаллиф қабри тупроғини ўпади, айни пайтда 
излагани изида тузоқ қўяди, уриниши фойда бермагач, 
иссиғу совуқни писанд қилмай, бедовини елдира-елдира 
Хуросон орқали Эрону Румга ўтади, омади кулмай, руқи 
синиб бедов жиловини ортга буради.

Буни қарангки, қози М уҳаммад Валихон кўнглида 
бир дунё андуҳ ва армон билан чайқалиб оқаётган 
Амудан ўтганда карвонга тарғил туя минган, қомати 
қўлидаги говрондек эгилган, қотма бетини аж ин шуд- 
гор қилиб ташлаган чол қўшилади.

Ш ўрлик бетобга ўхш айди, шу боисданми ҳаддан 
таш қари инж иқ бўлиб, ҳеч кимса яқинига йўламайди, 
энг орқада, кўзларини чирт юмганча, бир маромда теб- 
рана-тебрана уловини лўкиллатиб боради. Аҳён-аҳён- 
да, кўпинча ҳордиқ пайтлари, беихтиёр орқаси тутган 
бахш идек ж азавага тушиб, ю ракка жизиллаб тегади- 
ган қанақадир назмий ўгитларни хиргойи қилади. Дар- 
ҳол карвон ахди атроф ини ўрайди, айримлар алоҳида 
ихлос билан томирлари сарғайган қўлини ўпади, би- 
ровлар ҳўнграганча ҳар ж ойи ямалган чакмони этаги- 
ни тавоф  қилади.

Тез орада авлиёдек обрў-эътибор ва иззат-икром топ
тан кекса йўловчини қози Муҳаммад Валихон ҳам алох,и- 
да қизиқиш ва эх^иром ҳисси билан кузата бошлайди, 
ниҳоят билсаки, М ўйсафид қачондан бери ўлиб-тирилиб 
излаб юргани — «Девони ҳикмат» байтларини куйга со- 
либ айтар ва энг тошюрак одамни ҳам бўзлатар экан!..

Энди қози М уҳаммад Валихон мурувватли Тангри 
ёрлақагани ва омади чопганига имон ўгиради, сира 
иккиланмай қария муридига айланади, бинобарин, ўша 
бебаҳо ж авоҳир хурж унида турганини билгач, бир
дан оёғига йиқилади: отагинам, ҳозироқ  роппа-роса 
минг тилла санаб бергум!

Чўккан талғир туяси ёнида нон кавшаганча ҳордиқ 
олаётган М ўйсафид қировлаган бароқ қошларини уйи- 
риб, кўксини қоплаган қордек оппоқ соқолини силай- 
силай узоқ сукутга толади. Тароқи хуржундан пойига 
жиринглаб тўкилаётган ж арақ-ж уруқ тангаларга зигир
ча эътибор бермай, мийиғида сокин кулади: эй, Танг- -> 
ри суйган йигит, қулоғингга қуйиб олки, сармоя нафс-  ̂
ни қондиргай, дил ташналигини босишда ожиздир!..

— Ёппирий! — ёқа ушлади уста Ризо. — Во-оҳ, 
ҳувари-я!..

— Э, доим гапни белига тепасиз-да! — оғриниб 
тўнғиллади уста Ж амш иддин. — Ҳимм, кейин-чи?

— Кейин... карвон яна йўлга тушган ва ҳафта нари- 
берисида навбатдаги манзилда қўнган. Хомуш ўтирган

отамни иттифоқо ёш роқ савдогар сўроқлаб келган ва 
жон таслим қилаётган бир мўмин сўраётганини айтган...

Бўлмани зил-замбил ж имлик қаърига тортди ва бу 
ж имликни ногаҳон Собир Қамарий бўғзидан узилиб 
чиққан залвар хўрсиниқ бузди, айни пайтда аста-се- 
кин елкалари силкинар, қароқларини жовиллаб ҳалқа- 
ҳалқа ёш  қоплаган эди.

Хонадон соҳибини ж унбиш га келтирган орзиқиш  
таф тини бутун давра аҳли, жумладан, уста Ж ам ш ид
дин ҳам теран туйди ва дили агдар-тўнтар бўлиб кет
ди; нуқул «Девони ҳикмат»ни бағрида авайлаб юрган 
чол гавдаланар эди хаёлида...

Ажабо, шунга ўхшаш ғалати бир эврилиш  Ш амсид- 
динда ҳам кечаётган эди. Олисларда қолган м анзара 
гўё шиддатли йўсинда хаёлига ёпирилди: барини аниқ- 
тиниқ тасаввур қилиб бош қача рухданди ва ғойибда 
— қиру дала оша йўртаётган талғир туя ортидан ке- 
зиб ю ргандек бўлди.

Ш амсиддин ҳарир парда ичра ҳаллослаб чопа-чопа 
ўлгудек чарчайди, тили оғзига сиғмай, қулоқлари ғувил- 
лаб, аъзои баданидан қора тер қуйилади. Ҳар замонда 
М ўйсафид бурилиб қарайди, охири раҳми келиб, уни 
туясига мингаштиради. Не-не манзиллар ортда қолади, 
лекин чол чурқ этмайди, ф аҳат безовта юраги нидо 
бериб туради. Элас-элас янграётган овоздан ўғлон Мўйса- 
фид ёруг дунёда ёлгиз яшашини билиб олади.

Чиндан у  ёруғ дунёда сўппайиб танҳо умр кечи- 
рар, муқим яш айдиган қўналғаси йўқ эди, яжши-ёмон 
кунида суяб-ардоқлаган туғиш ганлари ҳамда ёру  би- 
родарлари аллақачон омонатларини топш ириш ган эди: 
уларни ҳатто эсламас, сўнгги наф асига қадар ж аҳон 
кезиш га бел боғлаган эди.

М ўйсаф ид ёлғиз эди, ёлғиз яш аш га кўниккан му- 
дом, бирдан-бир содиқ ҳамроҳи, ж унлари тўкила бош- 
лаган талғир туядан  таш қари , О ллоҳ м еҳри  билан 
йўғрилган Сўз эди. М уборак Сўз Қодир зот ва Инсон 
тоабад ҳабиб эканлигидан огоҳ этарди, қолаверса, жо-

нини балоқазодан  асрарди, чорасизликда чора топиб 
берарди, севинч ёки ғурурдан тошганда босиб қўярди, 
адаш са йўл кўрсатарди, ҳатто чанқаганда суви, очиқ- 
қанда нони, совқотганда олови эди.

Суз ҳамон қудратли, ҳамон турли азоб-укубатни кўнда- 
ланг қилаётган ҳаёт билан беллашишга қодир эди. Аммо 
энди у  бурунги М ўйсафид эмасди: Худо тарафидан бую- 
рилган йўлда охири қаттиқ толикди, қариб-чуриб бели- 
дан мадор, кўзидан нур ариди. Энди Сўз ёнида қолиб, у 
билан ҳамкорлик қилишга ярамайди, энди мачит кунжа- 
гини эгаллаш, меҳроб пойида тиз чўкиш, беш ракат на- 
моз уқиб, тинчгина Аршга юкунишдан булаги ортиқча 
туюларди.

Ёруг дунёдан армон орқалаб кетиш улкан мусибат, 
буни теран англаган М уйсафид дарада туясини қанта- 
риб, қовжираган майсада мук тушганча, бузлай-бўзлай 
Худога ёлборади. Тангри таоло мурувват кўрсатиб, вақти- 
соатида нияти ушалиши ва охират сафарига хотиржам 
жўнашига ум ид боғлайди. Кўп ўтмай илтижоси Фалак 
соҳибига етади: пойида барваста қоматли, пешонаси кенг, 
йирик-йирик кузлари заковат нуридан ойдин йигит— 
қози Муҳаммад Валихон кўл боғлаганча тиз чўкади...

— Дада, — энтикиб шивирлади Шамсиддин, — олис- 
да кимдир куй чалмоқда!..

I II

М озийдан гойибона таш риф  бую рган М уйсаф ид 
билан угли каби ботиний арзу ҳол қилаётган уста Ж ам 
шиддин юмшоқ ва ҳорғин кулди, негаки, шу палла унинг 
қулоғига, куй аралаш, элас-элас карвон қўнғироғи жин- 
гир-ж ингири чалинаётган эди. Бир муддат май тано- 
вул қилган каби сархуш ўлтиргач, ўглидан нигоҳ узди- 
да, навбат сизга маъносида мулла Аҳмадга қаради.

Ҳалидан бери сукут сақлаб, сонсиз жилдлар ола- 
мида адашиб юрган мулла Аҳмад баф урж а қаддини

ростлади. Ҳар ҳолда у  ҳаётини соз ва навосиз тасав
вур қилолмас, мудом бирон янги тарона оғушида ову- 
нар эди. Сал илгари Регистон яқинидаги йирик оқар- 
тув учоғида елиб-ю гуриб «Ш ашмақом» ую ш масини 
тузгани ва атрофида эпли шогирдлар тўплагани беж из 
эмас. Ҳатто топган-тутганини аямай уларга ҳомийлик 
ҳам қиларди; кун ора бўладиган машғулотларда бор 
билими ва таж рибасини аямай сарфларди

Мулла Аҳмад нигоҳида игна учидек нозик учқун 
ёнди ва нохун кийдирилган кўрсаткич бармоғи қонун 
симларидан бирига астагина тегди, тегаркан, ж оду ара
лаш бир нолиш таранг ж имликни тилимлаб юборди.

Нозик дид билан ясалган, аввалидан охирига қадар 
майда-майда садаф зарб қилинган чолғу бийрон эди, 
ростгўй эди, эшила-эшила сўйлардики, эй, инсон, узоқ 
мозий билан юзлашмокдан ҳеч қачон чўчима, шундаги- 
на юпанасан, жўмардлик ва савоб мангу яшаб қолажа- 
гини, мартаба ва шуҳрат эса пуч ёнғоқ тахлит арзимас 
эканини эътироф этиш учун узингда куч топасан!..

С им-сим  ингранаётган  куй сим иллабгина тинди, 
давра ахди билан мусоҳабага кириш гани ва дилларни 
овлаганидан мамнун қонун бўғзидан зарб билан оти- 
либ чиқаётган нола ҳолсизлана-ҳолсизлана хона девор- 
лари ва китоб тахламларига сингиди. Зилдек ж имлик 
чўккан ҳамоно олқишлар жоладек ёғилди, мақтовлар 
орасида устоз таъриф и алоҳида ж аранглаб эшитилар, 
уктамона ва хайрихоҳ овозидаги ишонч барчани икир- 
чикирларга ўралаш иб қолмасликка ундар эди.

— Азизлар, бугун мавриди экан, яна бир нақл эши- 
тинг, — давра ахдига бирин-сирин нигоҳ юборди мул
ла Аҳмад. — Қалам қадимда дастлаб оқ қоғозга Худо 
билан Одам номларини битганини биласиз. Қутлуғ бир 
айёмда тағин ваҳий келган: «Тарих ёзилсин!» Етмиш 
минг йиллик сукутдан кейин Қалам ҳарчанд уринса 
ҳам бир натиж ага эриш олмаган. Энди Тангри ўзи 
узундан-узоқ уйлаган ва охири бир нозиктаъб чолғу- 
созни ишга солган...

— Офарин! — деди уста Жамшиддин, хаёлида озғин 
М уйсафид жонланиб. — Худойим карами кенг-да!...

— Хулоса қани, мулла? — нигоҳини олиб қочар- 
кан, илмоқли савол отди уста Ризо. — Ёки мунгук еб 
қўйдими?

— М унча ш ош асиз, биродар, онангизни қорнида 
тўққиз ой қандоғ чидагансиз? — баф урж а кесатди мул
ла Аҳмад. — Индалло, ўш а созанда Тангри таоло амри- 
ни сидқи дилдан бажарган. М еҳнати мевасига маҳлиё 
боқиб, уш бу Қонуни муборак бўлур дея эълон қил- 
ган. М ўъж изакор чолғу Қалам билан дийдорлашган 
ва ҳузурида етти кечаю  етти кундуз тинмай нолиш 
қилган. Ҳар бир куйидан Қалам рухданган, бир пого
на ўсган, куч-қувватга тўлган ва Худо билан Одам та- 
рихини равон ёза  бошлаган...

Ҳ айрат ва ҳавас оғушида қолган давра ахди яна ол- 
қиш у мақтов ёғдирди. Қалам билан Қонуни муборак 
дўстлиги барча дилларга хушнудлик бағишлаган эди. 
Қай маҳалдир уста Қурбон тарафидан маълуму маш- 
ҳур «Ёввойи танавор»га талаб тушди. Андак париш он 
ўтирган мулла Аҳмад каф тини кўксига босганча ро- 
зилик билдирган ҳамоно эш ик тирқиш идан кўзлари 
ола-кула бўлиб кетган Ҳилола отин мўралади:

— Қочингиз, тезроқ қочингиз!..
Кимдир ичкаридан танбаланган дарвозани таёқ би

лан зўр бериб қоқаётган эди, тўхтовсиз гумбирлаш акс- 
садо бериб баралла эшитилар, аллатовур ваҳимали тую- 
лар эди. Ш аҳарда изгиб юрган исковичлар нафасини 
сезишди. Тўгриси, ҳамма даҳшат ичра тахтадек қотиб 
қолганди, ҳатто унча-мунча қўрқувни писанд қилмай- 
диган уста Ж амшиддин ҳам ҳайкал сувратида эди. Таш- 
қарида нимадир айрича қарсиллагач (тўппонча отишди 
шекилли), устоз хавотири тағин ортди-да, бўздек оқар- 
ган Ш амсиддинни билагидан ушлаб пастга отилди. О р
тидан етиб келган мулла Аҳмад ва бошқа меҳмонлар 
билан бирга, катагини тарк этган кучук вовуллаши тут
ган ҳовлини кесиб ўтди ва ошиғич хуфия дарчани очди...

Тахминан ярим соатдан кейин ота-бола, совуқчи- 
лик билан поёнига етган мажлисни ўзларича муҳокама 
қилган кўйи, бир ўринда тез, бир ўринда сокин оқади- 
ган анҳор ёқалаб одимлар эди. Анҳорда фалакни тўлдир- 
ган митти фонуслар, ола-байдоқ булутлар тўдаси ва да- 
рахтлар лаш кари акси килки,ллаётир. Сал қуйирокда 
оқшом осудалигини бузиб, қачон қурилгани номаълум 
кўҳна тегирмон гулдирар, яна қайдадир инидан жудо 
бўлиб тинчини йўқотган ҳаққуш қичқириғи янграр эди.

Бу мавзеда ягона тегирмон одамлар мушкулини бемин- 
нат осон қилгувчи, ризку насибаларига барака эндирувчи 
аломат қўргонга ўхшарди. Вақт саҳарга яқинлашган эса-да, 
парда тутилмаган тор-кўримсиз деразаси ёришиб турарди, 
демак, қартайиб қолганига қарамай дунё ҳавасларига тўйма- 
ган Умар чол ҳали уйгоқ, жимжит хужрасида мук тушиб 
ё Тангрига юкунмокда, ёки қироат билан машғул; надари 
Нусрат ҳожи Мадраса мударриси булгани туфайли вақти- 
да китобга астойдил боғланиб, дунёвий ва руҳоний билим- 
лар уммонидан имкони борича жавохдр терган эмасми, 
эндиликда доим Собир Қамарий қироатхонаси, ора-чора- 
да мулла Ражаб ёки устоз бисотидан ҳар хил мажмуалар- 
ни сўраб олар, хджжалаб ўқиб чиққандан сўнг, бир ерига 
гард қўндирмай, дуо қила-қила қайтариб берар эди.

Уста Ж амш иддин ибратга молик шу ф азилати учун 
Умар чолни алоҳида ихлос ва иззат-икром  билан узи- 
га яқин  тутар — қадрлар эди; купинча ишдан қай- 
тишда мамнун қиёф ада тегирмон сари бурилар, ярим 
тунгача ун иси  ути ри б  қолган кулбада чойхўрлик 
қилиб, пасту баланддан баҳс ва мунозара ю ритар эди.

Ҳ озир ҳам бир кўнгли тегирм он сари  бормоқчи 
бўлди, лекин тезда фикридан айниди. Бирламчи, ҳозир 
ичи тирналиб, аъзои бадани ғалати увишиб, томирла- 
рида недир лоҳаслик ҳукм сураётган эди; иккиламчи, 
уззу-кун баҳори ёки тирамойи буғдой янчиб, ғўзапоя 
чўғида ш ирмой нонлар пиш ирадиган келинлари  ва 
қизларига қараш иб чарчаган қарияни безовта қилиш- 
ни истамади.

Собир Қамарий хонадонида рўй берган нохушлик- 
ни ақлига сиғдиролмай қолган устоз аввал чархдан анча 
нолиди, кейин бирдан тинчиб, ҳовлига етгунча чурқ 
этмади. М ияси бир бурчини М уйсафид билан топиш- 
ган ва Қуръони карим ҳамда Ҳикмат девонини қўлга 
киритган қози М уҳаммад Валихон, Қалам тилини бур- 
ро айлаган Қ онуни муборак, яна бир бурчини пой- 
лоқчилар таш риф идан чўчиб кетган Собир Қамарий 
ва мулла Аҳмад банд қилган эди.

Ўша кеча устоз тайинли мижжа қоқмади, таажжубки, 
ярим тунда ҳожат учун чиқиб, айвоннинг нозик нақш- 
лар чекилган устунига омонат суянган кўйи ярақлаб очил
ган осмон буржларини кузатаётган ўглини курди....

Ҳ ам иш а кеч қурун  ч ўзи лар-чўзи лм ас тараш адек  
қотиб қоладиган Ш амсиддин ҳам уйқусидан адашган 
эди. Отасига ўхш аб нуқул гоҳ М ўйсафид, гоҳ Қалам 
билан Қонуни муборак, гоҳ қози  М уҳаммад Валихон- 
ни ўйларди, баъзан кўз ўнгидан ногах,он авзойида наф- 
рат зуҳурланган С обир Қ амарий, эс-ҳуш идан айри- 
лаёзган мулла Аҳмад жилмасди.

Ш амсиддин еру  кўкка сигмасди, ю раги потирлаб 
бодроқ-бодроқ юлдузларни томошалаб турганда эшик- 
дан отаси чикди ва қаён қочарини билмай довдираб 
қолди, отаси нима сабабдан бедорлигини сўраганда 
ноилож  тўқиди: сигирга хаш ак берм оқчим ан. Сўнг 
огил сари  одимлар экан, ёлғони учун Худодан аф у  
тилади, тонг араф асида онаси солиб қўйган юмшоқ- 
қина тўш акка қайта киргач, сал мизғиди ва тушида 
талгир туя минган М ўйсафидни кўрди.

Соч-соқоли қордек оппоқ нуроний қария, боши узра 
заранг говронини силкита-силкита, юлгуну ш увоқ қоп- 
лаган, тўрғайлар хониш и тўлдирган поёнсиз чўл ора- 
лаб елади. Ф алакни болиш қилган сурмаранг чўққи- 
лар этагида ниҳоят талғир туясидан тушади ва пеш- 
воз келган хуш қоматли, ранг-рўйи беғубор, боқиши 
тик йигитга илдам қучоқ очиб буюради: жигарим, кўз 
қорачиғидек асрагайсан Сўзни!..

Ж арангдор нидо дала-дашт узра  акс-садо беради 
ва Ш амсиддин сачраб кетади, қараса, аллақачон бир 
арғамчи буйи кўтарилган қуёш  оламни сутдек тоза  
нурида чаймокда, ҳовли этагида даканг хуроз ва мо- 
киён товуқлар дон талаш иб қу-қуқлаётир, шол румол 
ураган онаси арқон  дорга илинган шолча ва олача 
гиламни чуп билан тарс-тарс қоқмоқда. Агар яна сал 
кечикса, бомдодни туш ириб, нонуш та қилиб улгур- 
ган отаси ҳайё-ҳуйт деб Регистон сари ж унаб қолар- 
кан...

Кеч куз эмасми, муаззам шаҳар асосан заъф арон 
ва ж игарранг либосда, айрим тарвақайлаган дарахтлар 
шир ялангоч — хиёбонлар ва кучаларга дув-дув тукил- 
ган хазонлар тўшалган. Ора-чорада оч қаш қирдек из- 
гирин увлайди, туда-туда ҳайбатли булутлар тусган 
осмон саҳнини аргамчи солиб турналар карвони ке
сиб ущди; ю ксаклардан элас-элас келаётган хонишла- 
ри аллақайси дил ўртовчи куйга ухшаб кетади, ким 
билсин, кеча мулла Аҳмад чалган куйгами?

Саёҳатчи қушлар олис уфкда, кумушдек товланаёт- 
ган сароб пардаси ортида куздан йуқолган пайтда Шам
сиддин Шердор ҳавозаси ёнида паришон турар, хаёлини 
қулдан қулга ўтиб келган Қуръони карим билан Ҳикмат 
китоби ва Қаламга мехрини берган Қонуни муборак эгал
лаган эди. Бари сирли туюларди, ана шу сир тагига етиш 
нақадар мушкул эканлигини уйлаб, гохдда дили тубидан 
чиқариб хурсиниб қўяр, сал нарида бугун адо этиладиган 
юмушни чама қилаётган отаси узи сари ажабсиниб ти- 
килаётганини сезмас эди.

Ш амсиддин илгари босган чогда, отаси гавжумла- 
ш а бош лаган  м ай д он  у р та с и д а  м аъ ю сл ан и б  уйга  
чумганди. Ўша тараф га  ош иқиб буриларкан , ногоҳ 
борлиғи чайқалгандек булди. Доим шунақа: отаси ога- 
ини обидалар билан ҳасратлаш а бош лаганини билди- 
ми, бутун ж исм и-ж онида недир ғалаён қузғалади.

— Ёдингда тут, Тиллакори купроқ азият чеккан.
— Нимага, дада? — ажабланди Ш амсиддин.

— Ўтган аср охирида бўлган талон пайтида зар на- 
қш ларини қиртиш лаб олишган!..

— Кимлар, дада?
Бехос тўнини тескари  кийган  уста Ж амш иддин, 

ж авоб бериш ни истамай тўиғиллади-да, хиёл қаварган 
ва ёрилган каф тини  оғзига босди. Ҳ айтовур ичида 
ним адир оғир-оғир кўчиб, суягига қадар симиллаб 
кетгани англашилди. Қ айроқ тош тўшалган саҳнда аф- 
тодаҳол кезинар экан, гоҳо пичирлаб кўкка ёлборар, 
гоҳо бош тебратиб кўксини ушлаб-ушлаб қўяр эди. 
Чиндан Худодан наж от тиларди, мана бу обидалар 
бошини чулғаган, аниқроғи, шаҳарда изғиётган офат- 
ни Тангри таоло даф  этишига ишонарди.

Уста Ж амшиддин мабодо қўрқса, ўз жисми бир ҳовуч 
кулга эврилишидан эмас, ёлғиз суянгани Ш амсиддин 
ўн гулидан бир гули очилмай сўлишидан қўрқади. Дам- 
бадам хитой деворидан қолишмас девор панасида ху
ф ия кучланаётган довул бутун борлиғини ўраётгандек 
туюлар, шу довул дилида асраб-авайла'б. келган ҳамма 
нарсасини охир-оқибат кунпая-кун қилиб ташлаши мум- 
кинлигини тахминларди. Ҳатто наздида аллақачон Қуръ- 
они карим, Ҳикмат китоби йўлида тузоқ қўйилган, 
эзгу сўз ва эзгу амал ҳомийлари саналмиш Қалам би
лан Қонуни муборак нишонга олинган. М ана шундан 
барчани огоҳ этиш и керак, мусибат нимадан иборат 
эканини биринчи навбатда Шамсиддин қулоғига қуйи- 
ши лозим, токи ўткинчи дунёда яхш илик билан ном 
қолдириш фазилати, адолат билан ёвузлик ораси бир 
қадамлиги, пасту баландни ажрим қилиш ва диду фаро- 
сатни тарозига қўйишда бобомерос осори-атиқалар ас- 
қотиши хусусида теранроқ тушунча ҳосил қилсин.

Дангали, тетапоя бўла бошлаган барча шогирдлари- 
ни қанотига яқинроқ тортиш и қарзу ф арздир, ж умла
дан, угли билан элакиш иб кетган Иброҳимни қайта- 
қайта тергаш и зарур. Кейинги вақтларда ярамагур чап 
бермоқда, адашмаса, отаси Ш ариф урф он чизган чи- 
зиқдан юраётир.

Аллақачон сезди: бугун ҳам қорасани кўрсатмайди 
ёки кечикиб келади, агар шунақа қилаверса аяб ўтир- 
май думини тугиб ю боргани тузук. Ажойиб ҳунари- 
ни мерос қилиб қолдирган уста Ф азлиддин Латифий 
бир суҳбат баҳона, бетига чарм қоплаган шогирддан 
Худойим ўзи асрасин, деб ёзғиргани ҳамон ёдида...

Уста Ж амш иддин торгина ҳуж рага кириб, кўнгли- 
ни ўртаётган гашликни аранг босиб, қурилии! ва таъ- 
мир бобида етакчи муҳандис саналган уста М ирсаид 
тарҳини кўздан кечирди. Бир қараш даёқ тарҳ сифати 
паст арзон қоғозда ёрти-ю рим адо этилгани, а мал би
лан мувоф иқ эмаслигини билди-да, тўрсайганча бош 
чайқади; қайси бир қўли ўнгланиб қолган шогирд чиз- 
масидан ҳам қониқмай таъби хира тортди. Бугун уста 
М ирсаидга жиддийроқ танбеҳ бериш ни кўнглига ту
гиб таш қарига ош иқар экан, кўзи ўзаро ҳазиллашган- 
ча етаклаш иб келаётган камарбаста йигитларга тушди, 
афсуски, улар орасида Иброҳим й 5Гқ эди.

Ш амсиддин ҳалиёқ отаси ортиқча безовта бўлиб 
койинаётгани сабабини пайқаган, бинобарин, қуриб 
кетгур ж ўраси қую ш қондан чиқаётгани учун ўзи айб- 
дордек эзилаётган эди. Ахир, интизом ҳаммага баро- 
барлигини, устоз дилини оғритиш гуноҳи азим экан
лигини неча марталаб айтди, лекин у  эш итмайди — 
қулоғини гўё том босган...

Отаси каби Шамсиддин ҳам Иброҳим инсофга эни- 
шидан умидини чилт узганди. Ўйлайвериб хитланиб кет
ди, ҳатто  м аври д и н и  топ и б  о р ан и  оч и қ  қили ш н и  
мўлжаллай бошлади. Кўнглига қил сиғмай сўкиниб ту- 
рувдики, айни тушлик пайтида, бўйнидаги айбини унут- 
ган жўраси, оғзи қулоғига етиб, босар-тусарини бил
май келиб қолди. Худо ҳақи, оёғи ерга тегмасди — 
қанот боғлаган қарчиғай дейсиз; ёноқлари кўпчиб қизар- 
ган, кўзларида бир олам қувонч порлаётир. Ҳатто туп- 
па-тузук ясаниб олганди: кўкиш-тўгарак бахмал дўппи- 
си, зира беқасам  чопони, ипак ҳош ияли сахтиёний 
этикчаси тўлагина қоматига яраш иб тушган эди.

И згиринни назар-писанд қилмай одимлаётган Иб- 
роҳим тавозе билан қую қ салом берди, ҳатто сўраш ар 
чоғи овозини бир парда кўтариш ни лозим топди, ту- 
ш униш  қийин қанақадир чулчутча сузларни қайта- 
қайта такрорлаб, қинғир-қийш иқ тишлари оқини кўрса- 
тиб жилмайди. Охирида мийиғида синиқ кулимсираб 
турган устозни  қучоқлади, бичим ини келтириб узр 
сўради-да, кечиккани сабабини орага қистирди.

М аълум бўлдики, эртадан бошлаб аллақачон русум- 
га кирган мактабга қатнаркан, турли-туман илмларни 
сув қилиб ичган ақли расо киш илар қўлида таълим- 
тарбия оларкан. Бугун эрталаб мактаб ҳовлисида катта 
йиғин бўлибди, ана шу йигинда отаси Ш ариф урфон 
ва бошқалар табрик сўзлари айтишибди. Кейин ажойиб 
ва ғаройиб нутқлар пуфлаб ва чўқиш тириб чалинади- 
ган тўқ сариқ тусли темир чолгуларнинг гумбирлаган 
садоларига уланиб кетган...

— Я қин-орада Ш амси иккаловинг роппа-роса ўн 
беш ни урасан, — недир ғашлик туйиб сўйлади уста 
Ж амш иддин. — Лекин ҳамон гўрсанлар, шамол эси- 
шига қараб эгилиш ларинг мумкин.

— Истамасак-чи?! — илжайди Ш амсиддин.
— Бу иш инг яхшику-я, лекин синдиришади-да. Иш- 

қилиб охири бахайр бўлсин. Асли менга қолса, ўша 
ислоҳни ўйлаб топган топағонни минордан улоқтирар 
эдим. Ахир, м иямиз ҳам, дилимиз ҳам минг йиллар 
давомида эскисига мослашган. Гуркираб турган дарахт- 
ни бош қа жойга кўчириб ўтқазиш  бефойда!

— Қанақа дарахт? — деб ғулдиради Иброҳим.
— Э-э, жияним, хў-ўш, хуржун савил бў-ўш!..
Ш ундай дея, синиқ кулиб, уста Ж ам ш иддин Ш ер

дор мадрасаси ичкари саҳни бурчида чоркунж ак шакл- 
да тизза бўйи кўтарилган ганчсувоқ супа — кенггина 
тахбин сари ошикди.

Т еварак-атроф  ивирсиган: ҳар ерда катта-кичик, 
рангли-рангсиз кошинлар тўдаланган, унда-бунда омо
нат ясалган ёғоч курси, ганч қотиш маси ёпишган то-

гора, дастаси силлиқ теша, ип билан ўралган газчўп ва 
шовул кўзга чалинади.

Асли амал учун рангин кошинларни кўзи анча очи- 
либ, уқуви пешланган шогирд, кўпинча эса кундалик 
ж араёнда узоқ муддат қобилиятини тоблаган ёрдамчи 
уста ҳозирлайди. Аввалдан таомилда бўлган бу қоидани 
устоз чўчимай-қисинмай бузди. Талаб ж иловини бўш 
қўймаган ҳолда, умрида тахбин ёки ганч нималигини 
тузукли билмаган, теш а ёки чархни ушламаган қанча- 
дан-қанча ж ўж алар учун йўлни бемалол кенг очди.

Эндигина тухумдан чиққан Ш амсиддин билан Иб- 
роҳи м  ҳам  н е-н е  н и ятл ар  б и лан  ш улар  қато р и га  
қўшилди; ҳар неки амалда иккиси ҳам устозга такдид 
қиларди. Гирдлари шаклга солиниб наф ис йўнилган 
■кошинни м ураккаб  лойиҳа бўйича тахбинда териш  
бобида И броҳим анча чапдастга ўхш арди. Буни ўзи  
ҳам бир қадар сезгани боис ортиқча ғурурланар, ҳатто 
гоҳ ошкора, гоҳ пинҳона дўстини масхаралар эди.

К ейинча эса, ўзи  айтганидек, И броҳим таомилга 
кирган янги мактаб ҳаётига бутунлай шўнғиди чоги, 
зиммасидаги шогирдлик бурчини деярли унутди, би
нобарин, устоз амалиёт билан қўшиб ўтказадиган маш- 
гулотларга хохдаса келиб, хохдамаса келмади.

Ш унинг учун ҳам энди Ш амсиддин ж ўрасини эс- 
лам асликка уринар , айни  пайтда кўнглини ҳавасга 
ўхшаш бир туйгу чулгаб борарди, бу туйгу кун сайин 
огизга тушаётган мактабни бир кўриш  истаги эканли
гини ҳозирча билмасди.

Баъзан эса кўнглида ногаҳон Иброҳим недир ғаш- 
лик билан айтган пичинглар жаранглар, шунда ўзини 
қўйгани ж ой тополмай бўғилар, мабодо эрта ишончни 
оқламасам нима бўлади, деган ўйдан қийналар эди. 
Кейин мийигида кулади, кўнглидан барча ш убҳалар 
ва хавотирларни ҳайдаб, фавқулодда ғайрат-ш иж оат 
билан кошин тарош лаш га киришади. Ахир, ёруг дунё
да ким мақсадига осон етибдики, у  етсин. Наққош лик 
игна билан қудуқ қазиш дек мураккаб ҳунар эканли-

гини тушуниши лозим. Бас, нима бўлса ҳам тиш ини 
тиш ига босиб чидайди — сабру бардошини ишга со
лади, токи эрта элу элат орасида бобоси ва отаси каби 
ном қозонсин...

Ш амсиддин осори-атиқалар пойида суяги қотган, 
ҳар бир нақш ни кўксига зарб этган отасини тогдек 
суянч санарди, олтмишни қоралаган қиблагоҳи эсини 
танигандан  бери  м исқоллаб тўплаган обрў-эътибор 
кўнглини ўстирарди. Айниқса, у  бош қариб келаётган 
амри маъруф давраси довруги чор атроф га ёйилгани- 
ни ўйласа, руҳи беҳад юксалади, ахир, уш бу кичик 
ж ам оа таъби нозик  киш иларни ж ам лагани нақадар 
эътиборга молик, муҳими, улар бариси баланд мақом- 
ларга эриш ган ва ҳаётдан ўринларини топишган зот- 
лар — қорин эмас, қадр учун йиғлашади.

Ш амсиддин бир ҳолатдан яна ҳам ҳайратда: фақат 
Самарқанд музофоти эмас, бу ёғи Бухоройи шарифдан 
то Хоразм тупроғига қадар, бу тарафи Тошкандан Анди- 
ж ону Фарғонага қадар маълуму машҳур валинеъмати 
жамики ошналари қошида ўзини иложи борича хоки- 
сор ва камсуқум тутади ва улар кўнглини яхшироқ ов- 
лаган куни ўзини дунёдаги энг бахтиёр, энг омадли одамга 
қиёслайди. Падари умуман ҳалимликни одат қилган, 
шунинг билан бир қаторда, қачон қаҳру ғазаб отига 
минишни яхши билади, ахдида турмаган ёки тарози пал- 
ласига қараган кимса билан иккиланмай орани узади...

IV

Ўша куни сон си з китоб йиғилган қироатхонада 
ж онон суҳбат интиҳосига етмагани боис Ш амсиддин 
ҳамон афсус-надомат ўтида қоврилади, айниқса дилда 
аж иб ҳислар уйғотадиган «Ёввойи танавор»ни эши- 
толмай қолганини эсласа, бемаврид эш ик қоқиб кел
ган номаълум касларни кўтара қилиб сўкади. Ахир, 
аломат даврада ақлу идрок зиёси ва дил таф тини ту-

йиб, нақадар м аза қилиб ўтирарди. М азмунан бир- 
бирини тўлдирган қўш алоқ ҳикоят баҳсу мунозарага 
алоҳида шукуҳ бағишлаган пайтда бари бузилди, юра- 
гида урнашган завқу ш авқ ўрнини қўрқув аралаш  ар
мон эгаллади. Ф ақат ўзи  эмас, ҳатто отаси ва бошқа 
меҳмонлар ҳам шошиб қолишганини сезаркан, тамом 
ваҳимага тушди.

Сабабики, кейинги кунларда шаҳар кунботарида, қай- 
сидир завутга ёндош қад ростлаган, баъзи ҳазилкашлар 
алвастилар уясига тенг қўядиган маҳкама биносининг 
каламуш-сичқонлар ҳам туролмайдиган ҳужраларига ҳар 
ким юмалоқ-ёстиқ қилиб тиқиб ташланаётгани ҳақида 
турли миш-мишлар эшитганди. Ярим кеча ёки тонг ара
фасида аллакимлар шўри қисган, айби нималигини бил
маган одамларни апир-тапир қўнғизнусха машиналарга 
қопу қанордек босиб, оху воҳини эшитмай олиб кети- 
шаркан, яна чатоғи, ўшалардан кўпчилиги сувга тушган 
тош каби ими-жим йўқоларкан...

Ҳартугур илкис бошланган тўполондан Ш амсиддин 
эловсираб қолган ва гўё нимадир кўксини қиймалаб 
юборган эди, тинчини йўҳотган ҳовлидан узоқлашиб, 
отаси изидан интиларкан, ҳар бир ҳужайрасида тит- 
раниш сезарди. Умар чол тегирмонини ёнлаб, уйлари 
бўсағасига етганда ҳам гарангга ўхшар, қалампир ти- 
қилгандек бўғзи ачиш ар эди. Ногаҳоний изтироб ту
файли анча муддат ўзига келолмай юрди, яхш и ҳамки 
кей и н ча аста-секи н  ж ам и  нохуш лик тасаввуридан  
узоқлаш ди ва бош қатдан тум -турақай бўлиб кетган 
файзли давра сари қайтгандек бўлди.

Ёлгиз кезлари Шамсиддин ҳеч кимга кўринмай ўшанда 
кечган баҳслар барисини, майда-чуйда тафсилотигача, 
хаёлидан ўтказишга уринади ва ҳар бир эслагани такро- 
ри йўқ айрича янгилик бўлиб туюлади. Хусусан Собир 
Қамарий билан мулла Аҳмад ташаббуси туфайли давра- 
ни аж аб шукуҳ қамраганини алоҳида эҳтиром ҳисси 
билан хотирлайди ва ўзини гўё Қалам билан Қонуни 
муборак ёнида кўради. Кўпинча шундай ажиб кайфият

огушида ҳавоза орқали Ш ердор мадрасаси тепасига кўта- 
рилади, бирпас шаҳар манзарасини кузатгач, ғадир-бу- 
дир саҳнда чалқанча ётади-да, тирамоҳнинг укпар бу- 
лутлари пахтадек сочилган ф алакка тикилади, хаёлан 
аввал бургут мисоли богу рогларга бурканган мовий во- 
дийлар бўйлаб тўхтамай учади ва ахийри бутун вужуди 
билан ж и м и р-ж и м и р  товланаётган  лож увард-нилий 
бўёқларга сингиб кетади. Сўнг парвоз қила-қила бирдан 
қуйига шўнғиб, поёнсиз кенгликдан иборат мамлакат 
билан юзлашади, бир тараф ини теран сукунат қопла- 
ган, бир тарафида довул гувиллаётган бу гаройиб мам- 
лакатда узок, кезинади, эринмай ҳар бир қаричини на- 
зардан ўтказади. Ҳар ни мани ки учратса, ҳар нимагаки 
ҳавас қўйса, хотирасига ўрнашиб қолади.

Ана, гойибона суйиб-меҳр қўйиб қолгани — қози 
М уҳаммад Валихон, юлдузни кўзлаган учқур бедов 
белида, тилла қошли ва ф ил дандонли эгарда қўниб, 
бир маромда тебраниб боради, попуклари ипак тароқи 
хурж унида бутун бошли хазина — Қуръони ш ариф  
билан биргаликда Ҳикмат китоби!...

У ззу-кун кўкда тинмай тер  тўкиб толиққан қуёш 
қи зара-б ўзара  ётоғи сари  энади ҳамки, Шамсидд,ин 
муаззам шаҳар безаги ва кўрки саналган, ер қаърига 
томир отиб кетган обида елкасида мушоҳадага берил- 
ганча чўзилиб ётади. Қавснинг изғиринли совуғи жо- 
нидан ўтса ҳам, иш ини тугатган отаси барча шогир- 
дига иж озат бергани ва ўзини сўроқлай бошлаганини 
билса ҳам қимир этмайди.

Энди мафибдан ёпирилиб келган шафақ ёғдулари ичра 
тагин бошқача эврилишлар кечади дилида, ҳатго қони 
томирларини ёриб чиққудек жўшади, ногоҳ гўё ғойибда 
истиқомат қилувчи М ўйсафид руҳи нидо бериб, хаёли
дан крзи Муҳаммад Валихон қиёфаси қаёққадир чеки- 
нади ва хаёлида қадимдан ҳам қадим замонда ночорлик 
қошида ночор қолган Қалам гавдаланади...

Ҳали ўш анда курраи  арз эндигина она қорнидан 
туш ган чақалоқ мисоли бокира ва покиза эди, ҳали

наф ақат мавжудотлар, ҳатто дарёлар ва уммонлар, тоғ- 
лар ва саҳролар, бўёқлар ва оҳанглар ҳам осуда ухлаёт- 
ган эди. Сўнг бир силкиниб уйғонган ернинг хилват 
гўшаларидан бирида Одам билан Ҳаво дийдорлашди 
ва тирикчилик  араваси  ўн қи р-чўн қи р  йўлдан олис 
сафарга жўнади.

Энди Арши аъло турмуш тарзи  ж адал ўзгариб, ф а
лак ва замин қиёф асини нур билан соя қоплади; ай- 
нан шу иккилик  зам ирида турли қутблар ва турли 
унсурлар зуҳур булди.

Шу боис Олий нишонли тахт соҳиби саҳобалар ва 
м алоикалар  орқали  ж аҳонш ум ул ҳодиса тари хи н и  
ёзиш  хусусида ерга ваҳий йўллади. М уборак ваҳий 
иж роси  тағин Қалам зиммасига юклатилди. Илгари, 
Тангри ва Инсон исми-ш арифини иншо этиш вақти- 
да, жами имконини сарфлаб толиққан Қалам энди чо- 
расиз қолиб, ғам-андуҳга ботди. Кеча-кундуз тинмай 
чеккан захматлари зое кетди. Ранг-рўйи сарғайиб, қадду 
қомати букилди. Ноилож ҳаётдан бадар кетиш  учун 
қасдланиб турганда, ҳузурига Қонуни м уборак таш 
риф  буюрди ва ж онига ора кирди.

— Эй, азизим , вуж удингда мудраб ётган руҳни 
уйғотиш  тилагида келдим. Бугундан икким из ош иқ- 
маъш уқмиз ва саодатли сонияда қовуш амиз. О қибат 
қирчиллама йигитдек ёш арасан, куч-қувватга тўласан, 
илҳом оташи қонингни қиздириб, раҳмат нури йўлинг- 
ни ёритгай. Тириклик дунёсида ҳурлик тимсоли бўлиб, 
истаганча ш уҳрат топурсан. Ф ақат бош қа жиҳатдан 
қисинасан, очиғи, роҳат-фароғат нималигини билмай 
ўтасан. Худойим кудрати ва И нсон қисм атини таъ- 
риф лай бошлаган онингдан Ш айтон изингдан пойлаб, 
эртаю кеч авраб, дор остига судрайди!..

Бутун борлиқ сукут ичра қотади...
— Эй, Қонуни муборак, ортга йўл йўкдир. Умидим- 

ки, сен билан қовушсам ф ақат руҳим эмас, журъатим 
ҳам уйғонур. Номуҳимдан муҳимни аж рата олганим- 
дан кейин ҳатто дордан ҳам қўрқмайман. Ҳадигим бошқа

нарсадан: ардоқлаб ўстирадиган ф арзандим  бўлмиш 
Сўзни Ш айтон ўз маслагига мослаб олмаса!..

Еру кўкнй яна жимлик қоплайди ва шу заҳоти Қону- 
ни муборак вужудида нимадир қайнаб-тошади, бўгзидан 
эзгу ниятлар кулги бўлиб узилади, тез орада бу кулги 
бир эзгин, бир қувноқ хонишга айланади ва еру кўкни 
кўклам шабадаси тебратган япрокдар шивирлашини эсла- 
тадиган оҳанглар қамрайди. Ипакдан-да майин наволар 
аста-секин даста-даста нурдек эшила-эшила Қалам ж и о  
мига сингийди ва Қалам илҳом билан топишади.

Чиндан куч-ғайратга тўлган Қалам шу кундан бир 
сония тўхтамади: ёзди, ўчирди, ўчирди, ёзди. Оҳорли 
қоғоз узра  кечган етмиш минг йиллик уқубатли ҳарбу 
зарб ниҳоясида Сўз камол топди ва бор бўй-бастини 
кўрсатди. Энди Сўз беҳисоб имкон, беҳисоб тимсолга 
эга эди; шулардан бири Ҳикмат девони бўлди.

Тез орада у  каттаю кичикка танилди; аввало Қуръ- 
они карим ёнидан ж ой олди; сўнг хамсалар ва чорде- 
вонлар, дарвеш номалар ва шоҳномалар, соқийномалар 
ва муҳаббатномалар, алпомишномалар ва зарбулмасал- 
лар, мухаммас-фахриялар... ва илму урф он мажмуала- 
ри қаторида етти иқлимни кезди. Ҳамма жойда дунё- 
ни озорлардан холи кўриш ни орзу  қилган инсонга қа- 
йишди, ж аб ру  ж аф олардан  бағри гирён гадолар ва 
дарвеш лар мушкулини осон қилди.

Ахийри, Ҳикмат девони, қутлуг бир дақиқада, тар- 
ғил туя минган ж аҳонгаш та дарвеш  — М ўйсаф ид би
лан ош нолаш ди. Имон билан С ўз бир бутун нарса 
эканлигига амин бўлган қария уни ж ону дилидек азиз 
билди, Каломулло билан бирга, бағрида ж авоҳирдек 
асраб юрди.

Вақт чўл кийигидек елиб ўтарди, умр шоми яқин 
келганини сезган М ўйсафид эса қайгу ютарди. Тамом 
чўкиб, куч-қувватдан қолган чоғида, Тангри таоло ёрла- 
қаб, қози  М уҳаммад Валихонга йўликди. Туёғидан ўт 
чақнайдиган бедов минган, кдлди-бастида аж аб  бир 
ш иж оат акс этган йигит ниятини билгандан кейин

киприклари намланиб, Яратган эгамга шукрона айтди. 
О рзиқиб бораётган йигит тилла тўла хурж унини икки 
букилиб пеш каш  қилганда астойдил ранж иди, ақлу 
идрокни уйғотадиган С ўз баҳоси  йўқлигига иш ора 
берди, то қиёматга қадар уни гард ю қтирмай асраш 
одамзод учун бирламчи вази ф а эканлигини такрор- 
такрор уқтирди...

— Ўғлон, ниятинг поклигига инондим, ш у боис 
ф ақат Ҳ икмат девони эмас, Қ уръони карим ни ҳам 
ихтиёрингга бергум, — деди кейин қатъий йўсинда. 
— Ш уни билки, булар ога-инидир, булар қиём атга 
қадар бирга бўлиши, согу саломат қолиши керак.

Бирдан омади кулиб, орзуидаги мулкдан ҳам зиёда- 
роқ мулкка етишган қози  М уҳаммад Валихон олдида 
кўндаланг бўлган бурчдан тонмади, аксинча, Мўйсафид 
ўгитидан рагбатланиб, Қуръони карим ва Ҳикмат дево
ни ёнига ер юзидаги бошқа кўпгина дурдоналарни ҳам 
битталаб йигди. Бу ишни тўкис-тугал битириш тилаги
да ихтиёрида бор жами тиллаю кумушни аямай сарфла- 
ди, етмай қолган пайтда қарз-қавола олишдан чўчимади.

Ахийри, ж онини ж абборга бериб тиклаган гаройиб 
кутубхонаси ш аҳар кўрки ва фахрига айланди. Савоб 
ф айзи  бўлакча экан: ундан баҳрам анд бўлиш шара- 
ф ига эриш ган каттаю  кичик м иннатдорлик туйгуси 
билан ҳақига дуолар қилур эди...

Ҳ ақ рост: улкан қироатхона бўсагасидан қиш ин- 
ёзин одам аримасди, огизга тушган м аъриф ат ўчоги 
барчани оҳанрабодек ўзига тортарди; ёш у қари эр- 
каклар ва ҳатто паранж и ёпинган қиз-ж увонлар эрта
дан қаро кечгача гурас-гурас ёпирилиб келарди.

Ш улар қаторига бўйи анча чўзилиб, мўйлаби саб- 
залаб, чеҳрасида жиддийлик акс этган Ш амсиддин ҳам 
қўшилган эди. Вақт топган заҳоти, кўпинча ишдан ке
йин, ҳамма учун бирдек очиқ дарвозадан албатта мўра- 
лар, чеҳрасидан табассум аримайдиган Ҳилола отин- 
дан қизиққан  китобини сўраб олар, ўқиб битирган 
заҳоти тагин ҳозиру нозир бўлар эди. М утолаа ола-

мига шўнғигани сари руҳида бир инқилоб сезар, кўнгли 
ўсар, борлиғини баҳорги ш арора мисоли тиниқ туйғу- 
лар чулғар, ён-верига бош қача нигоҳ билан боқар, тур
ли рангларга меҳри ортар эди.

Ш аҳар жанубидаги Оймаржон маҳалласида жойлаш- 
ган, баҳайбат ёғоч дарвозасига ингичка нақшлар ўйил- 
ган, деворлари кош инкорий қ^чп ошёнали иморат олис- 
дан жимирлаб куринади. Ҳавоза орқали Ш ердорга кўта- 
рилган Ш амсиддин алом ат бинони ш ундоқ каф тда 
жилоланиб турган, моҳир усталар қўли билан тарош- 
ланган ранго-ранг олмос қояга ўхшатади. Чор тараф и
да анвойи гуллар барқ уриб очилиб ётадиган ҳовлини, 
ўртадаги сўрида чўккалаганча хотини Ҳилола отинга 
аталган ғазалини ўқиётган Собир Қамарийни куз ол- 
дига келтириб кулимсирайди. Ва шу сония тасаввури- 
ни ж азирам а селига кўмилган поёни йўқ дашт, қора 
кўпикка пишган талгир туя белида тебраниб ўтирган 
М ўйсафид эгаллайди. Ажин тилимлаган бетидан нур 
ёғилаётган чол гўё қачондир дилидан чиқариб айтган 
васиятини қози М уқаммад Валихон ва унинг вориси 
Собир Қамарий қандай адо этаётганини билиш учун 
олисдан елиб келади. Негадир вазмин боқишида алла- 
бир хавотир ва ғусса сояси бордек туюлади. Чиндан 
ҳам у  нимадандир безовта, лекин нимадан?

К ейинги вақтларда отаси қанотида бўйи баробар 
таъмир таш виш ига кумилган 5^ғлон қироатхона буса- 
ғасидан бир оз йироқлашди. Тунов куни рўй берган 
мож аро ҳам бир жиҳатдан оёғига тушов урган, дили
ни зада қилиб қўйган эди.

Қайси куни Собир Қам арий Регистон сари ёшу- 
рунча қадам ранж ида айлаб, отасини Фаттоҳ Обидий 
гумаш талари қироатхона эш игини қулфлаб-муҳрлаб 
кетиш ганидан огоҳ этганда ранг-рўйи бўздек оқариб, 
бўзлаб ю бораёзди. Эндиликда ш оир кетида ж улдир 
кийинган қулоқчилар борлигини, ҳатто аф ту баш ара
сини соқол босган дарвеш  сиёқли кимсалар идораси 
атроф ида тозидек изгиб ю риш ини сезади ва тобора

хавотирга тушади. Хонадони, яъни қироатхона хуфия 
тарзда кеча-кундуз назоратда эдики, буни уйласа ни
мадир бўтзига суякдек тиқилади.

Ш амсиддин одатдагидек ҳар эрта, куёш уф кдан бош 
кўтариб улгурмай, аввалги қувноқлигидан асар  ҳам 
қолмаган отаси ортидан Регистон сари лўкиллаб йўл 
тортади, кечқурун ўлгудек ҳориб-чарчаб ўш а йўлдан 
изига қайтади; кўнгли чироқ ёқса ёришмасди.

Бу эрта отаси дабдурустдан келар ш анбада намози 
асрдан кейин мулла Аҳмад давра тузиш ини қулоғига 
ш ивирлаб айтганда терисига сиғмай қувонди. Ахир, 
қачондан бери «Ёввойи танавор»ни эш итиш  иштиё- 
қида эди, ф ақат ҳалигача мавридини тополмади. Баъ
зан тўлиб кетиб, пойлоқчи касларга наф рат ёғдирар, 
Худодан уларни ер ю зидан бутунлай супуриб ташлаш- 
ни сўрар эди. Негаки, бутун ш аҳар ари инига айла- 
ниб, турмуш бош қача ўзанга туш гани ўш алар билан 
боғлиқ эканлигини аллақачон англаган эди.

М ана энди ум ид тутилди ва мулла Аҳмадга нисба- 
тан яна ҳам меҳри товланди. Тез орада орзуси ушали- 
шини ўйласа боши кўкларга етар, олдида катта байрам 
тургандек энтикар эди. И лгари ҳеч қачон бу қадар 
муш тоқлик туймаган, бу қадар ҳовлиқмаган эди. Бу 
ҳолига ҳатто ўзи  ҳам ажабсинарди.

Тобора ўзига сиғмаётган Ш амсиддин бир гурунг 
орасида сирни И броҳимга айтиб қўйди. Кутилмаган 
хабардан негадир дўсти шошиб қолди-да, бунақа дав- 
рани атиги бир марта бўлса ҳам кўриш  истаги юраги- 
ни ёқа бош лаганини яш ирмади. Ҳатто бир баҳонаи 
сабаб билан мақомчилар даврасида бўлганини, ўша 
кундан бери куй-қўш иқ оромини ўгирлаганини айтар- 
кан, ҳаяжондан энтикиб кетди.

Шу заҳоти жўралар маслаҳат пишитишди. М аври
дини топганда Ш амсиддин отаси иж озатини сўрайди- 
ган бўлди. Ҳали ўртада икки кундан зиёд вақт бор — 
ш унгача амаллаб кўнглини топади. Ҳ арнечук отаси 
оёқ тирамаса керак: ҳунардан совуган эса-да, барибир

И броҳим  ҳам  сую кли ш огирди, ёнида бўлса қайта 
кўнгли ўсади. Кечиримли бўлишга нима етсин.

Тахмини тўғри чиқди, отаси осонгина кўнди. Л е
нин вақтни нима қилсин, қуриб кетгур вақт бирам 
оғир кечардики, бир дақиқаси йилга татигулик эди. 
Қ аники, ўш а дам тезр о қ  келса, дунёдаги энг таъби 
нозик маш ш оқ билан тезроқ дийдор кўришса, у қонун 
ёки танбур, дутор ёки удда қойиллатиб иж ро этадиган 
нағмаларни ж он қулоғи билан мириқиб тингласа!..

Зориқиб кутилган тонг отганда аллақачон турвол- 
ган ва намхуш куз ҳавосидан симира-симира ҳовлида 
айланиб юрган Ш амсиддин кўкси қалқиб-қалқиб ке- 
таётган эди. Н имага бунча орзиқаётганини билгани 
боис мийиғида кулар, муғанний хонадонига ҳозироқ 
куш дек парвоз қилгудек бўлар, гоҳо дили тубида Қа- 
лам билан Қонуни муборак ўртасида кечган мусоҳаба 
акс-садо берар эди. И ккалови ўртасида пайдо бўлган 
муҳаббат сеҳрини аж аб тарзда тебранаётган сезгила- 
ри орқали теран туяр, бу муҳаббат илоҳий ва барҳаёт 
эканлигига чин дилдан имон ўгирар эди.

О наизори ҳар қанча қистамасин, Ш амсиддин меҳ- 
монхона ўртасидаги мизда тузалган дастурхонга йўла- 
мади, оч-наҳор бўлса ҳам иштаҳаси бўғилган эди. Ҳуш- 
ф икри  бош қа нарсада, бинобарин, ўша нарса — бугун 
кечадиган учраш ув завқи  ҳалитдан ю рагини чўғдек 
куйдириб ўтаётган эди.

Аллақачон тонгни қаршилаб, ҳар кунги ташвишига 
шўнғиган Регистонда бош қачароқ ҳолат туйди: кўкси 
бир енгил қалқиб, руҳи тиниқлашди-да, шундоқ кўкка 
елка тираган тоғлардан нарида, сокин жимирлаётган 
оппоқ парда ортида талғир туя минган М ўйсафид пай
до бўлди.

Кўксини қировлаган кўркам соқол қоплаган қария 
гўё чўлни чангитганча ҳайқириб келар, Ҳикмат дево- 
нидан севикли байтларини бурро-бурро ёд айтар ва 
ори қ -серп ай  қўлларини  аллабир м уш тоқлик билан 
кўкка чўзар эди. Анчайин дўриллаган овози поёни йўқ

чўл осудалигини чоку чок айлаб, ниҳоят, гулдираб 
кела-кела Регистон узра янграр, ҳатто куз шамолига 
тўшини очган шаҳар бўйлаб акс-садо берар эди.

Н аҳот М ўйсаф ид мулла Аҳмад хонадонига оши- 
қаётир?

Ногаҳон Ш амсиддин дилидан шундай мулоҳаза кеч- 
ди ва мамнун кулимсиради; айни пайтда катта уста- 
ларга хос хотирж амлик билан берилиб кош ин тарош- 
лар экан, Иброҳим йўлига тез-тез қараб қўяр эди.

Вақт п еш индан  оғди, н ам ози  аср га  яқинлаш ди  
ҳамки, қадрдон ж ўраси қора бермади. Атрофда ғира- 
ш ира қоронғилик қўнди ва отаси ҳам бир неча марта 
ш огирдини суриш тирди. Анча сокин тортиб қолган 
Регистондан узоқлаш иб бориш ар экан, Ш амсиддин 
уни ўйлаб беҳуда бош қотирар ва тез-тез хўрсинар 
эди. М айда нақш лар ўйилган баланд дарвоза бўсаға- 
сида ним табассум  билан қўл қовуш тирган  бўйчан 
кишига нигоҳи тушди-ю, пароканда хаёлдан сал чал- 
ғиди. Барча меҳмондан кейин ичкари ю раркан, серда- 
рахт ҳовлини қувноқ-эзгин оҳанглар тутгандек туюл- 
ди. Х аёлан талғир туя м инган М ўйсаф ид ана-м ана 
пайдо бўлишидан умидланди-да, яна Иброҳим шундай 
гаштли айёмдан бенасиб қолаётганига ўкинди.

Салдан кейин Ш амсиддин ўзини тўридан қуйисига 
қадар супа кўтарилган ганчкорий шинам хонада кўрди, 
фавқулодда аж ойиб оламга рўпара бўлгандек ҳайрат 
оғушида эди...

Равоқлари нақш инкор токчаларда наф ис гул-битик- 
лар ва асл тошлар зарбланган нечтадир чолғу тизил- 
ган; сафда бели нозанинлар белидек ингичка дутору 
ғижжакдан тортиб танбургача, не-не асрлар ош а дил- 
ларни ром этиб келаётган нозикбадан уду руд ва қонун, 
пардалари остида жоду яш ирган баргоху чағона ва дил- 
рабо жамул-жам эди ҳамда улар ҳар бири соҳиби хо- 
надон истеъдоди беназир эканидан далолат берарди.

— Хўш, қани, дастурхонга марҳамат, — қисқа фо- 
тиҳадан кейин м анзират қилишға ўтди мулла Аҳмад,

бичими келиш ган оқ-сариқ бетига уйгун, яккам-дук- 
кам оқ оралаган соқолини тутамлаб. — Оббо сиз-ей, 
зап кебсиз-да, Ш амсибой. Уялмай олиб ўтиринг.

— Ш амсибой келмаганда қўярмиди, — ҳозиргина 
тандирдан узилган жиззали қатпатирии «бисмиллоҳ» деб 
синдирди уста Ж амшиддин. — Адашмасам, биродар, энг 
содиқ мухлисингиз ана шу йигит, унга шаҳар бердик.

— Бале, бале! — деди мулла Аҳмад мамнун.
— Хўш... Кўп интиқ қилманг-да, тезроқ амалга кўча 

қолинг, — уста Қурбонга бекитиқча кўз қисди уста 
Ж амш иддин. — Биламиз, ҳоф излик бобида ҳам биров 
олдингизда ип эшолмас.

— Унчамас-е. Локин майл бор савил, — хайрихоҳ 
жилмайди мулла Аҳмад, токчаларда навбат кутаётган- 
дек  мунгайган асбобларга терм иларкан. — Ҳимм... 
Ш у денг сиз ахди мўминдан суюнчи ундирсам: қонун- 
га мослаб оҳорли куй басталадим.

— Э-э, шундоғми? — деди уста Ж амш иддин, ораси 
очиқ қош лари остида чақнаб турган кўзлари янада ча- 
рақлаб. — Умрингиздан барака топинг.

— Фақат, ўтинчим шуки, ҳамма жам бўлгач, яъни 
мулла Ражаб, уста Ризо ва Қамарий таш риф  буюрган- 
дан кейин чалсам. Буям бир ирими-да.

— Бугун ҳақиқий байрам қиларканмиз.
— Иншооллоҳ, тақсир! — ғурурини яширолмади мул

ла Аҳмад. — Кўпдан кўнглимга тугиб қўйгандим-у, аммо 
эплолмай юрувдим. Шу ҳафта мобайнида хилватда маш- 
1ул бўлдим ва Тангри таоло иродаси билан «Қасидаи па- 
дар» тугилди.

— Зап терлапсиз-да, — қ ^ қ а в а т  адрас кўрпачада 
бемалол тиззалади  уста Ж ам ш иддин. — Ш ошманг, 
шошманг, нима учун бундай номладингиз?

— Э, устоз, сиз бемаврид омонатини топширган па- 
даримни яхши танирдингиз, — ўйчан қиёфа олди мулла 
Аҳмад. — Раҳматли борини элдан аяган эмас, жумладан, 
каминага кўп ноёб хунар тортиқ қилди. Шундай экан, 
хотирасига бир эмас, юз куй атамогим жойиз эмасми?

Давра аҳли сукутга толди: во ажаб, «Қасидаи па- 
дар» қай хил м ўъж иза бўлса? Ушбу савол устида му- 
лоҳаза юритиш чинакамига мароқли туюла бошлади; 
ахир, ҳали мулла Аҳмад дилида эҳтирослар билан 
қўшилиб пинҳона яш аётган ва оламни ишгол этиб ул- 
гурмаган оҳанглар гойибона тарзда барчани ош ифта 
қилиб қўйганди. Ҳар бир меҳмон ўзича муш тоқ ва 
интизор бўлиб, ҳатто м уғаннийни қисталанг қилиш 
истагида; ирим ўз йўлига, кечикиб одобсизлик қил- 
ганлар келган заҳоти қайта бошлайсиз, тўхтаган жо- 
йидан улаб кетасиз, шу билан олам гулистон, демоқда 
ўткир нигоҳлар...

— Ж а қизиқ, мунақа кечикадиган одатлари йўқ эди- 
ку, — мулла Аҳмад ниҳоят токчадан қонунни олди- 
да, шошилмай қайтиб ж ойига қўнди. — Сизларни зе- 
риктириб гуноҳга ботмай, «Ёввойи танавор»ни бош- 
лаб турай-чи, кейин бир ran  бўлар.

Сим-сим эзиб ёғган ёмғирдан кейин қуёш порлаб дов- 
дарахт яшнагани каби, давра бирдан жонланди. Ҳамма 
қатори интиқлик оғушида ўтирган Шамсиддин боядан 
бери мулла Аҳмадни зимдан кузатаётган эди; ҳаяллаган 
ошналаридан кўнгил узолмай, қонунга узалган пайтдаёқ 
муғанний чеҳраси илкис нурлангани, ажинлари ечилиб 
кетгани, борлиғини недир иштиёқ тўлқини чулгаганини 
пайқади, бетоқат алфозда лабларини қимтиганча бир 
қимирлаб қўйди.

Худди шу пайт аллабир енгил зарб билан йўғрилган 
майин оҳанг янграб, хонани қамраган зилдек сукунат 
чекинди. Сеҳрланган давра ахди эндигина тебрана бош- 
лаган эдики, ҳов.хи этагида, бостирма олдида бойловли 
ит нари-берига ташланиб хура кетди. Ҳалидан бери ай- 
вонда ҳар эҳтимолга қарши қоровул турган, муғанний 
кенжа ўтли Рамазон ранг-қути учиб кирди.

— Пойлоқчилар... Ҳид олишган чоғи!..
— Худойим, ўзинг қўллагайсан! — деди уста Ж ам 

шиддин, ю зини недир кўланка қопларкан. — Оббо, 
баттоллар ҳид олишни намунча боплашмаса!

Ш у орада дарвоза устма-уст қоқилди ва мулла Аҳмад 
ноилож машқни тўхтатди. Қонунни аста деворга суяб 
қуйгач, нимадир деб Худо га ёлборди-да, таш қарига 
ош икди. Энди кучукнинг зан ж и р н и  уз гуде к бўлиб 
ириллаш ига гангир-гунгир овозлар қўшилди, кейин 
ж имлик чўкиб, бир дақиқа ўтар-ўтмас айвон бўйлаб 
олатасир қадам товуш лари яқинлашди...

V

Ш ундоқ ҳам нохушлик ва сукунат чулғаган хонага 
пасту баланд бўйли икки нотаниш  кимса гўё ўзлари 
билан қаҳратон совугини ола кирди, на салом, на алик, 
остонада оёқларини кериб, қўлларини белларига тира- 
ганча ўқрайиб туришди.

Орқада ола-була қуёнтери телпак, хиёл кулранг узун 
макентош плаш кийган, қалингина қизгимтир чарм пап
ка қўлтиқлаган олазарак киши — Ш ариф урфон кўрин- 
ди, ниҳоят, энг кетинда бояги завқу шавқидан ному ни- 
шон қолмаган, лаблари кўкарган мулла Аҳмад пайдо бўлди.

Ҳамон зил-замбил сокинлик хукм сураётган бўлма- 
да кўкимтир йўловчи пашша визиллаб учиб қолди, асаби 
таранг тортилган уста Ж амш иддин зимдан тутақа бош
лади ва нечундир бесабр жонзотни бир ҳамлада тутги- 
си, қанотчаларини битта-битта юлиб ташлагиси келди.

Ярамас ахийри дереза ойнасига урила-урила тин- 
ган маҳалда чақирилмаган меҳмонлардан б ^ ч а н р о ги  
— ш аҳарда Ф аттоҳ Обидий нисбаси билан таниқли 
нозир ж адал илгари босди.

М ундог олганда у  қадду қомати ва ранг-раф тори 
билан м ақтанса арзийди: бугдойрангга мойил ажин- 
сиз ю зи келишимли — қўнгир тусли кўзлари юмшоқ 
боқади, хиёл чўзиқ ияги билан ёнокдари ва учи тик 
бурни уйгун тушган, ф ақат тикрайм а саргимтир қош- 
лари ранг-рўйига бегонадек; эгнидаги қора чарм курт- 
каси, текис дазмол урилган қора шими, бўйнига ёпи-

шиб турган тугуни майда катак гулли пушти-саргиш 
галстуги савлатига савлат қўшган эди.

Син солиб қарашидан ичимдагини топ хилидан экан- 
лиги сезилиб турган иккинчи қўноқ ҳам дарозгина, би- 
роқ инсоф билан айтса, бу борада шеригига тенглаша 
олмасди. Ш ериги олдида уни бемалол пакана деса ҳам 
ярашади. Ҳартугур у  тортинмай туппа-тузук эт қўйвор- 
ган, жонивор қорни мундайроқ саватдек осилган, кам- 
зули торлик қилиб қолгандай тугмалари қадалмаган эди. 
Нафас олганда ҳаво етишмагандек пишқириб қўяр, ёғоч 
қош иқдай  ясси  бурни  катакл ари  торай и б -кен гаяр , 
дўмпайган елкалари оғир-оғир кўтарилиб тушар эди.

— Хўш, Аҳмадвой тўро, манов ашёлар хусусинда тулиқ 
маълумот берсинла-чи, — деди ниҳоят Фаттоҳ Обидий 
амирона. — Сиз уларни қайси гў-ўўрдан олгонсиз?

— Булар отамерос, — деди мулла Аҳмад ғурурла- 
ниб, юрагида қўзғалган санчиқни аранг босиб. — Ёруғ 
дунёда бундан бош қа арзийдиган нарсам йўқ!..

— Ай-ай! Адашмасам оталари даққи одам бўгон, сиз 
эса ундан қогон лаш-лушга сиғинопсиз.

— Илож қанча, биродар, қисматим шу экан!..
— М анави нимайкан?
— Қонун!..
— Апсус, апсус!.. Шу савил қогур илгари замонда 

сароййи безаганидан бехабармисиз? Иҳм!.. Ёки юртги 
эзиш  ва кайпу саподан бўшамаган очопат хон кўнглини 
овлаганидан-чи ? — Мулла Аҳмад жавоб қилишни иста- 
май аста қўл силтагач, Фатгоҳ Обидий хотиржам Пака
на сари ўгирилди. — Токай бунга тоқат қиламиз, токай?

Тош қотган ва ичи сидирила бошлаган Ш амсиддин 
элас-элас илғади: бирдан П акана босар-тусарини бил- 
май қайсидир токчага яқинлашди, қўлига илинган но
зик бадан танбурни чунон ерга тоблаб урдики, бўғиқ 
бир ф арёд  хона тугур бутун зам инни титратди. К е
йин бир дутор, бир қонун, бир чағона зер у  забар  
бўлди. Бариси тутдек тўкилди; тоҳануз бағирларида 
ниҳон бўлган наволар титрана-титрана сўнди...

Ақл бовар қилмас томоша қошида ошналар гангиб- 
довдираб қолишган, карахт каби қилт этишмас, сазо бе- 
ришмас эди. Табиатан оғир-босиқ бўлган устоз тўрсайиб, 
хиёл думалоқ бетига мувофиқ тушган ихчам соқолини 
силай-силай, анчайин қалин лабларини қимтиб ўтирар- 
ди. Шу асно ич-ичида нимадир лов ёниб, нигоҳи чақнади- 
да, ишқириб ҳаво симирди, мулла Ах>1ад ва Шамсиддин 
билан кўз уриштиргач, совуқ нигоҳини яна бир чолғуга 
қадаган Пакана устига отилди. Мутгаҳамни шартта бўгиб, 
қўлтиғидан даст кўтариб улоқтирганда ва у  сомон тиқил- 
ган қопдек бўсағага гурсиллаб тушганда Шамсиддин кул- 
гисини тийолмади. Ҳамон хумори босилмаган устоз Фат- 
тоҳ Обидийни ҳам шу аҳволга солиш учун хезланди. Аммо 
мулла Аҳмед қўймади. Ортиқча чиранишдан фойда йўқли- 
гини ўзи ҳам сезди чоғи, ҳоврини аранг босиб, бир нарса 
демай ҳовлидан узилди...

Уста Ж амш иддин ўзидан ўтганини ўзи билиб, зим- 
зиё тор кўча ўртасидан гудранганча лапанглаб борар- 
ди. Беҳад жахди қўзигани туф айли ўзи тугур, ўғлини 
ва ҳатто бор дунёни унутган эди. Ҳалидан бери дили
ни бир шубҳа ўртамокда. Ахир, наҳотки бутун мулла 
Аҳмад хонадонида маж лис бўлиш ини И броҳим ота- 
сига еткизган бўлса!? Бу хусусда ҳеч бир бандага чурқ 
этмагин-а, деб қайта-қайта тайинлаган эди-ку! Гуллаб 
қўйибди-да нобакор! Энди қатиқни ҳам пуфлаб ичи- 
ши керак, йўқса чув тушгани-тушган. Яхши ҳам Қуръ- 
они карим  бекитилган ж ойни  ўғли, хотини, ўзидан 
бош қа биров билмайди. Ҳар ҳолда улар оғзи маҳкам, 
тағин ким билсин, савил ж он кўп ширин-да!..

Уста Ж ам ш иддин қоронғиликда Умар чол тегир- 
мони қўнқайиб кўринган дамда ўғлини эслади, беих- 
тиёр ўгирилиб қараса, у ўн-ўн беш  қадам кетинда суд- 
ралиб одимлаётир. Адашмаса, бугунги таъқиб ж ўраси 
билан боғлиқ эканлигини, Ш ариф  урф он  гумрохдар 
ортидан беҳуда келмаганини у  ҳам сезибди. Ана, йи- 
рик-йирик кўзлари нафратли порламокда, руҳи синиқ, 
муштлари тугилган...

Уста Ж амш иддин оз бўлса ҳам уғлига таскин бе- 
риш ниятида тўктади, лекин тили тузукли айланмай 
бўғилиб қолаёзди; ш ош а-пиш а илгарилаб, дарчадан 
ош иқиб кирар экан, кўнглини бир дарду ҳасрат тобо- 
ра қаттиқроқ чулғар, афсуски, чарх ҳали яна қанча 
мусибат ҳозирлаб қўйганидан ғофил эди.

Йилдан-да узун туюлган тун маҳзун кечди, аниқ- 
роғи, ти рам оҳ  булутлари  кўлан каси  билан  янада 
қуюқлашган тун бўёғи симиллаб дилига кўчди-да, аж- 
риққа ағанаб ухлолмади. Н уқул хаёлида зеру  забар 
чолгулар айланар эди; ҳатто улар тутдек тўкилар чоғи 
қилган нолишларни эшитгандек бўларди.

Уста Ж амш иддин ғам-андуҳга тўла бир ҳаф тача 
вақтни бекор ўтказди. Ахийри, ш унақа зерикиб, шу- 
нақа диққати ошдики, ҳовлига сиғмай қолди, бугун 
тонг-азонда таҳорат ушатиб, бомдодни адо этгач, Ре
гистон сари отланмоқчи бўлди. Айвонда ўзи билан ўзи 
олиш иб иккиланиб турганда, ланг очиқ дарвозадан  
имиллаб уста Қурбон кирди ва Х изрни кўргандек бир
дан енгил тортди; ю рагини бўш атиб дардлаш моқчи 
бўлувди-да. Аммо нияти уш алмади, у  топиб келган 
муждани эшитгач, баттар тутади.

Кечадан бери шаҳар айрича нотинч — беҳаловат: 
хуфия маҳкама исковичлари рўй-рост ҳамма ёқни тит- 
пит қилганча қози М уҳаммад Валихон қироатхонаси- 
дан кимдир ўм арган ва қайгадир яш ирган Қ уръони 
каримни қидирмоқда. Тирик ж он борки, ш убҳа ва таъ- 
қиб остига олинган, бинобарин, саҳардан дарак бе- 
риб хўрозлар қичқира бошлаганда мулла Ражаб, уста 
Ризо, Собир Қамарий ва яна беш-олти наф ар эскича 
танийдиган киш и ҳайдаб кетилган, ҳайдаб!..

— Бирон ёққа бош олиб кетсак, — ю раги узилгу- 
дек бўлиб ғудранди уста Қурбон. — Эл-юрт тинчиса, 
туз-насиба тортса, қайтар эдик, биродар.

— Э-э, қўйинг, айтишга осон!..
Кўкси ўпирилгудек ҳолда уста Ж амш иддин номаъ- 

лум нуқтага тикилди. Қайси деворга уриб ёрсин пешо-

насини, ахир, чарх ўйлаганидан кўра минг карра доғу- 
лироқ экан, охир-оқибат чинордек қоматини букиш  
пайида!

Лекин устоз осонликча тоб ташламаса керак, қола- 
верса, ён-атрофини ураган ёру ошнасига суянади. Уму- 
ман олганда, қисматини ф уқаро гам-алами ёки қувон- 
чидан ҳеч қачон хорижда тутган эмас, ҳамиша ўлигу 
тириги билан бирга — кулса кулади, йигласа йиглайди.

Бугун ҳар неки гулув шаҳар багрида эмас, гўё безов- 
та дилида юз бераётир ёки ҳамма нарсани янчиб юбо- 
радиган довул каби руҳини ишгол қилиб бормоқда. 
Эрта-индин ноилож такдири азалга тан беради, яхши- 
ёмонга бирдек кўниб, лўкиллаб боради-да, акасидан ҳол 
сўрайди, уста Ризо ёки Собир Қамарий кўнглини би- 
лади, лекин бу ҳаракати билан нима ўзгаради, нима?

Ҳеч нарса ўзгармайди, ф ақат аллақачон м уаззам  
ш аҳар эгасига айланган Фаттоҳ Обидий қаддини тик 
тутаверади, гумашталари билан истаган нарсасини пай- 
хон этаверади, ҳар не учратганини маломат тоги ос
тига бостираверади ва охирида чинакам адолат қарор 
топганини эълон қилади.

Ёпирай, устоз ҳозир Ҳазрати Хизрни йўқласа бўлар- 
кан, нима қиларди ўш а гумроҳ номини тилга олиб? 
Анча совқотиб қолган уста Қурбонни даҳлизга чорлов- 
дики, нотекис қадам товушлари ва гудранишлар эши- 
тилди. С ўнг Ф аттоҳ О бидийнинг соявонли  қалпоқ 
қўндирилган боши кўринди; мулойим табассум аримай- 
диган тухумдек сип-силлиқ бети шолгом каби қизар- 
ган, шамоллаб қолган чоги, пўнгиллаб йўталар эди. Қу- 
риб кетгур ёлгиз эмасди; изидан палтога ўралган Пака
на ва юпқа камзулда қалт-қалт учаётган уста М ирсаид 
эргаш иб келарди. М уҳандислар пешвоси билакларига 
занглаб кетган киш ан урилган эди.

— Ай-ай! Тагин бемоврут кеппиз чоги, — Фаттоҳ 
Обидий илжайганча думини ликиллатаётган ш ериги- 
ни туртиб қўйди. — Ҳимм.. Чакки, кў-ўўп чакки. Мас- 
лаҳат пишаёптиме?

359



— Ш унчаки гурунг, — тўрсайди уста Ж амшиддин, 
уста М ирсаид  ран г-рўй и га  тикилиб  эзи л ар к ан . — 
Нима, сиз доим пойимизда патакми?

— И ш им из ш уноқа, устони коттаси, — Ф аттоҳ 
Обидий нарироқда ҳўмрайганча ер сузиб турган Шам- 
сцлдинни эркалаган киш и бўлиб елкасидан қучди. — 
Ҳи-ҳи, ёқмадиме?

— Билиб қўйинг, биродар, биз чувалчанг эмасмиз.
— Сиздан чуволчонг ясош  қийинмас.
— Астагфирулло!..
— Ай-ай! Эшук ё устун дейсиз, кошун ёки мира- 

мур дейсиз, тобоқ ёки лўган дейсиз, ажи-вужи нарса- 
ларни чатилаб, пандавоқилар кўзини бўёйсиз. Суф-е!..

Фаттоҳ Обидий гўё қандайдир эътиборли минбардан 
эс-ҳушини йўқотган пала-партиш оломонга қарата ваъз 
ўқиётган беписанд чулдирар эди. Авжини туширмай бу
гун адо этилаётган ислоҳларни менсимаётган, жанда чак- 
мону қирқямоқ чопонга ўралиб олган овсар ва жоҳил 
бандалар гўрига роса ғишт қалади. Навбат тутқун қилин- 
ган жонларга етганда хиёл сарғайган теп-текис тишлар 
билан тўлган оғзи яна ҳам кўпирди. Охирида қўлларини 
чўнтакларига тиқиб, атрофида айланиб-ўргилаётган Па- 
канага бош иргади. Ҳар доимгидек хизматга шай гумаш- 
та ўша заҳоти уста Қурбон билагига шилдиратиб кишан 
солди-да, пишиллаб Қуръоннй суриштира бошлади.

— Балки сиз биларсиз қаёқдалигини? — п>^писа 
аралаш устоздан сўради Фаттоҳ Обидий. — Яхшилаб 
ўйлаб кўринг, сиз кўп борар экансиз қироатхонага!..

— Қонимга таш на қилманг, биродар!
— Ай-ай, намунча ж иззакисиз?
П акана ю раклари така-пука бўлиб ж овдираётган 

икки тутқунни олдига солиб ҳайдади, Фаттоҳ Обидий 
илжайганча сал орқарокдан жилди, жиларкан, бармоқ- 
ларини тирсак  қилди-да, ҳамон ж ойида қотиб-бўза- 
риб турган Ш амсиддин бурнини қисиб қўйди.

Ана-мана намозш ом чўкиб, ҳовлини ва атроф-ж а- 
вонибни қабристон сукунати қоплади, гўё бу сукунат

хуф ия маҳкама қўргони остида оч-наҳор музлаб ётган 
ёру биродарлари ҳоли-руҳидан огоҳ этарди.

Ёруғ дунёда айрилиқ нақадар ёмон, барисини кура- 
била туриб ёрдам қўлини чўзолмаслик янада оғир! Нима 
бўлганда ҳам Худо илойим охирини бахайр қилсин. 
Қодир эгамдан улар жонига тўзим тилайди. Мавридини 
топиб оилаларидан хабар олади. Иложи борича тезроқ 
М алоҳат ая билан учрашмоғи, кўнглини кўтариши ло- 
зим. Топармон-тутармон эри туфайли янгаси қийинчи- 
лик ёки оғир-енгил нималигини унча билмайди, мудом 
егани олдида, емагани кетида бўлган, индалло, анчайин 
нозиктаъб аёл — шўрликни юпатиши осон кечмаса ке
рак. Бошига тушган мусибатни кўтаролмай аллақачон 
кўрпа-тўшак қилиб ётгани эх^имолдан холи эмас.

Эртаси куни чошгоҳда уста Ж амш иддин ингичка 
ислимий нақш лар чекилган қўш  табақали дарвозадан 
мўралаб кўзларига ишонмади, илгари босиши ёки ортга 
қайтиш ини билмай, маҳобатли пеш тоқ қарш исида га- 
р а н гс и б  тў х тад и .

Ахир, ҳовли таш қари-ичкариси тўс-тўполон бўлиб, 
қадам босгани ж ой йўқ эди. Соявонли қалпоқ кийган то- 
зидек абжир тўрт нафар бақувват йигит елиб-югуриб, 
ҳай-ҳайлаб, бир нечта кўқон аравага китоб ортаётган эди.

В ассаж уф т айвон  гирдида, патгилам  ва кўрпача 
тўшалган чорпоя ёнида мулла Раж аб касалванд одам 
каби бўзариб турар, боқиш ида ғусса аралаш  билинар- 
билинмас малол ифодаси бор эди; анчайин ғовлаган 
соқолини патак дейсиз — кўпдан таралмаган, симоби 
салласи ҳаф саласизлик билан пала-партиш  ўралган, 
гавдаси гўё кичрайиб қолгандики, тўсатдан йўқолиб, 
тўсатдан пайдо бўлганидан кўра, мана шу айтгулиги 
йўқ қиёф аси кўпроқ тааж ж убга молик эди.

М улла Раж аб лаби чети билан чор-ночор илжайди, 
муҳим бир нарса излагандек имирсилаб ичкари кир
ди, довдирай-совдирай таш қари чиқди, нечундир ҳамон 
ж ойида бсм аж ол  қотган  укаси н и  чорпояга таклиф  
қилмади. С5^нг даргоҳига ф аросатдан қисилган манови

барзангиларни йўллаган худобехабар касларни қарға- 
ган бўлди. О хирида узуқ-ю луқ қилиб, ўзи билан уста 
Ризони бегуноҳ санаб вақтинча бўшатишгани, Собир 
Қамарий, уста М ирсаид ва уста Қурбонни эса қан- 
дайдир айблари сабаб туги б қолиш ганини сўйлади. 
Бошқа не воқеа рўй бериш и қоронғи, лекин тез орада 
ш оири калон ж амоат гувохдигида суд қилинармиш!..

Уста Ж ам ш иддин гапни чувалатган акасига, би- 
ринчи бор кўриб тургандек, бош -оёқ синчиклаб разм 
солди; недир алам ўтиб илкис тутақди, апир-ш апир 
енг шимарди-да, аравалардаги китобларни зумда ту- 
ш ириб ташлади. Ф ақат бу билан кифояланмай, тўрт 
томондан ўдағайлаб келган гўрсўхта касларни ногоҳ 
қўлига илинган курак билан гупиллатиб ура кетди.

— Уйимни куйдирмоқчисан чоғи? — куракни ж ахд 
билан тортиб олди мулла Ражаб. — Бориб тошингни 
терсанг-чи!..

— С из ҳам қадрингизни билинг, ака!..
Яна калтак ейишдан чўчиган гумашталар бидирлаб 

сўкинганча туёқларини шиқиллатиб қолишди. Арава- 
лар шалдирай-шалдирай узоқлашиб, муюлишда кўздан 
йўқолг-ач, уста Ж амш иддин қаёкдандир ҳаллослаб етиб 
келган жиянлари — Абдувоҳид билан Абдураҳмондан 
гиналади, сўнг уларни ёрдам га чорлаб, о ёқ  остида 
тўзғиб-сочилиб ётган китобларни иҳраб-сиҳраб этакда 
махсус қурилган узун бўлма сари ташиди. Айвон чети- 
да истеҳзоли кулимсираб, бепарво қўл қовуштириб тур
ган акасига эътибор бермай узоқ уринди.

Иш битганда вақт шомдан ошган бўлиб, уста Ж ам 
шиддин тамом ҳолдан тойган эди. Сўри гирдида омо- 
нат чўкиб, ҳар  замонда ж иянларига ran  отиб, пича 
нафас ростлади. Ҳамон бетидан киноя аримаган ака
сига далда бермоқчи бўлди-ю, бирдан елкаси тириш иб 
айниди. Хаёлида эрта бутун оламни кўмиб юборгудек 
увол даҳш ати қую н бўлиб айланарди, айни  пайтда 
Собир Қам арий таъ риф  қилган М ўйсаф ид сиймоси 
ҳам чириллаб айланарди. Сўнг бариси номаълум то-

монга чекинди ва қай маҳалдир ўзини бир маромда 
гулдираётган тегирмон қарш исида кўрди ва Умар чол- 
ни қора тортиб келганини англади.

— Отагинам, Худойим суйган' банда, — уста Ж а м 
шиддин ун иси урнаш ган ҳуж ра тўрида чўккан ҳамо- 
но ёрилди, — тупурдим уш а худбинларга!

— Астағфирулло! — б аф урж а  чой қайтариб  бош 
чайқади Умар чол. — Анови Ш ариф урф он отлуғ сўтак- 
ка ҳамми?

— Шундоқ! М ошовага қатиқ бўлаётган ўша тулки- 
ни ҳам, барини  аралаш -қуралаш  қилиб ю бораётган 
Фаттоҳ Обидий билан П аканани ҳам илоё тўнғиз қоп- 
син гўрида!..

М аъюсланган ва ғуссага ботган Умар чол шошил
май нон уш атди, л екин  м ан зи рат қилиш ни унутиб 
сукутга толди. Аллақачон етмиш ни уриб қуйган ота- 
хон ш аҳардаги ўзгариш ларни буғдой ёки арпа тортти- 
риш  учун келган м иж озлар орқали сал-пал билар, ҳар 
бир катта-кичик хабарни  ўзича хитланиб тарози га  
солар, кўпинча хулосасини устоз билан булишар эди.

Қадрдон улфати ҳозиргина тилга олган Ш ариф ур
ф он кун и кеча қош ига келиб, нари-берига ўғринча 
мўралаб, ақл бовар қилмас ф икр айтди ва ўтакасини 
ёраёзди. Умри бино бўлиб бунақа наф аси совуқ нус- 
хани Худо ҳақи бош қа учратган эмас. Етти пуштини 
беминнат боққан мана шу даргоҳни ж инлар базм қура- 
диган чалдеворга қиёс қилиб илжайди-я, номард!..

Энди бу савил танага битган қип-қизил чипқон 
— умр заволи эмиш, ж онни койитиб, вақтни ўғирлаб, 
ж ойни эгаллаб ётишдан бош қасига ярамасмиш, замон 
зайли билан келгусида халойиқ ун деб овораи сарсон 
изғимасмиш, хартумидан тутун пуркайдиган маҳобат- 
ли завутнинг тем ир тандирида пиш ирилган бўрсил- 
доқ кулча нонлар ва мойи сирқибгина турадиган қат- 
патирларни т5^йиб-мириқиб тановул қилармиш!..

Ш ариф урфон афтини тасаввур қилиб бўгилаётган 
Умар чол бир кўнгли тўкилмоқчи бўлди, лекин уста

Жамшиддин шундоқ ҳам турли гийбатдан ортиқ чарчага- 
нини сезиб тийидди. М ияси сирқираётган устоз чиндан 
ҳам мудрай бошлаган эди, ҳатто энди дўл гулдираши қуло- 
ғига чалинмас, хаёлида гоҳ Собир Қамарий, гоҳ талғир 
туясини йуртгириб бораётган Мўйсафид, гоҳ ҳар ерда 
ҳозиру нозир Ш ариф урфон гавдаланар эди. Сал ўтмай 
ўтирган жойида мизғиди, Умар чол бошига ёстиқ қўйиб, 
авайлабгина ётқизгани, устига кўрпа ёпганини сезмади.

Тахминан ярим кечада босриқиб уйғонди, беихтиёр 
димогида ачқимтир ғалла-ун, чириган кепак-сомон ва 
зах исини туйиб, қайда ётганини англагач, мийиғида 
кулди. Бутун борлиқ-жавониб қоронгилик аралаш те
ран сукунат қўйнида, дўл гулдираши, ж ангари итлар 
ҳуриши тинган, ҳар замонда изгирин-шамол гувиллаб 
ҳуштак чалар, соҳил нари ёгида, чамаси тутзор тарафда 
бойқуш эринчоқлик билан қисқа-қисқа нола чекар эди. 
Қайсидир маҳаллада очиққан айгир кишнади, қайсидир 
тош кўчадан пўчта файтуни шарақлаб ўтиб қолди...

Ҳозир завж аи ҳалоли Ойдинбиби м иж ж а қоқмай, 
туз тотинмай эш икка термилиб ўтирган бўлса керак. 
Бунақа вақтда айниқса Ш амсиддин кўпроқ азият че- 
кади, қурмагур қум тиқилгандек қизарган ва ачишаёт- 
ган кўзларини иш қалаб, онаси пинж ига бўталоқдай 
суқилиб йўл пойлайди. Қачонки у  остона ҳатлаб, икки 
огиз ш ирин сўз айтиб, пеш онасидан ўпгандан кейин- 
гина овунади ва пишиллаб ухлаб қолади.

Каллаи саҳарда уста Ж амш иддин ю пқагина қуроқ 
кўрпачада чўзилган Умар чолни уйготиб юбормаслик- 
ка тиришиб, ҳужрадан ш овурсиз узилди. Илдам-илдам 
бораркан, илкис гашланиб, ҳовлиси бесаранж ом  экан
лигини пайқади. Чиндан ҳам дарвоза ёнида икки қоро- 
вул суқбатлашиб турар, дахдизда Ф аттоҳ Обидий ҳамда 
П акана қовогидан қор ёғдириб, Ш амсиддин билан Ой- 
динбибини сўроққа тутаётган эди. Ўртадаги мизда Со
бир Қамарий яқинда дастхат билан совга қилган «Чаш- 
ма кўзи»ини кўрди-ю, тўк урган каби бирдан оёқ- 
қўли бўшашди. Турф а нозик маж оз ва қочиримларга

қурилган уш бу китоб атрофида ғийбат кўпайгани боис 
бир неча кун муқаддам уни куп қаватли жавон орқа- 
сида, тахмондаги мўъж аз сандиқчада, қанақадир лаш- 
лушлар орасига тиқиб қўйганди...

— Амак, ҳалигиймиш... Қуръон билан Ҳикмат де- 
вони оға-ини эмиш! — тахдидли йўсинда елка қисди 
Фаттоҳ Обидий. — Бу нима дегани?

— Туш унтирар эдим-у, лекин бефойда.
— Ай-ай! Майли, қўя қолинг. Қуръон қайда?
— Қаёкдан билай!
— Ёрдам берсангиз тўрт томонингиз қибла!
— Ие, йўқни йўндирайми?
Уста Жамшидд,ин овозидаги киноя Фаттоҳ Обидий 

ю рагини теш иб ўтгандек бўлди. Аммо сир бой бер
май, бир-бири пинжига суқулиб турган, нигохдарида 
ҳадик-ҳаяж он ва наф рат акс этган она-болага бир муд- 
дат ётсираб тикилди-да, чарм камзули чўнтагидан бир 
парча қоғоз чиқариб узатди.

Уста Жамшиддин эрта роппа-роса пешинда, узоғи соат 
ўн бир яримда маҳкамада ҳозир бўлиши лозим. Агар ин- 
софга эниб, Қуръони каримни ўзи билан олиб борса — 
олам гулистон, раҳмат ва олқиш эшитиб, шоду хуррам 
уйига қайтади. Ҳатго бошқа маҳкумларга ҳам жавоб тега- 
ди. Ахир, алмисокдан қолган ва сариқ чақага қиммат бир 
қўлёзма учун шунча одам ж абр чекиши маъқул эмас. 
Тезроқ ғалвага чек қўйилиши лозим, можаро бости-бос- 
ти бўлиши ҳар жиҳатдан у қиладиган муросаи мадорага 
боғликдир. Қайсарлик отидан тушмас экан, бўйнига 
жиддий айб босилади ва ошналари димиқиб ётган ўрага 
ташланади, қолаверса, тушунчаси тор одамларни йўлдан 
оздирадиган қилмишлари хусусида ёзма маълумот беришга 
мажбур булади. Маълумотида бошқа ғаламислар, жумла
дан, Собир Қамарий хашагини очиб ташламоғи лозим.

Тонг оқарган паллада уста Ж ам ш иддин даҳлизда 
ёлғиз бош чангаллаб хомуш ўтирар, кўнгли хуф тон 
эди. Бомдоддан кейин  дардини  тўкиш  учун мулла 
А ҳмад ҳузурига ош иқди. Баҳонада қози  М уҳаммад

Валихон қироатхонасини асраб қолиш бўйича масла- 
ҳат қилишни мўлжаллади. Қанот боғлаб учиб келсаки, 
муғанний ўзи каби оламга сиғмайди, ж им ж ит бўлма- 
да уф  торта-торта кўксини гиламга бериб ётибди. Бу
гун у  ҳам хуфия идорага қадам ранж ида қилиши, ни- 
ҳоят, ўн ёшга тўлаётган кенж а ўғли Рамазонни Ш а
риф  урф он илкига топш ириш и лозим экан...

Оқшомни бедор кечирган, қовокдари бўртган мулла 
Ах^ад ҳаддан ташқари бетоқат ва хуноб эди. Салом-алик- 
дан кейин кеча аввал Фатгоҳ Обидий билан Пакана, ке
йин эса шол бўлиб ўлгур муаллим соатлаб калласини 
қотирганини тутила-тутила айтаркан, нафаси қайтгандек 
бўгилди. Афсуски, исноддан қўрқаман-да, йўқса учалови- 
ниям панада бўгизлар эдим, деб дангал қўшимча қилди 
охирида. Аста бош чайқаб, тунов кунги жанг-жадалдан 
тасодифан омон қолган садафбанд дуторни багрига торт- 
ди-да, пардаларини созлай-созлай черта кетди.

Ҳалигина тундек зим зиё, қаф асдек  тор тую лаёт- 
ган дунё энди гўё булут йиртигидан офтоб мўралаган- 
дек бир қадар ёриш ди, бир қадар кенгайди. Недир 
гусса, недир армонга чулганган курраи арз бир эзгин, 
бир умидбахш оҳангларга гарқ бўлди, устоз билан му- 
ганний ҳам тобора авж  пардасига кўтарилаётган ўша 
оҳанглар қаърига чўкиб борарди, хиёл кўпчиган ёноқ- 
ларини дувиллаганча қайноқ-қайноқ ёш юварди...

VI

Бемор каби заъфарон юзли куз кунлари турнақатор 
қувлашиб ўтар, недир тахдикага йўгрилган дақиқалар 
уста Ж амш иддин дилини ж унбиш га солар, оромини 
ўгирлар эди. Баъзан қурту қумурсқага таланиб ётган 
биродарларини эслаб бир эзилса, уларни қутқариш чо- 
расини топиш маҳоллигини ўйлаб икки эзилади.

Чақирув қогозига кўра, қаргиш  теккан ўш а қўргон- 
га ўзи ҳам аллақачон қадам ранж ида қилиш и лозим

366



эди. Аммо, Худо ҳақи, ҳеч кўнгли чопмаётир, мабодо 
ўш а ж ойга йўласа, турм уш и яна беш баттар  ағдар- 
тўнтар бўлиб кетадигандек, бетига бир умрлик қозон- 
куя суртиладигандек тую лаётир. Айни пайтда такди
ри азал ҳукмидан қочиб қутулиши душворлигини би- 
лади, охир-оқибат эрта саркаш лиги ж абру ж аф осини 
тортса керак, бўсағасида тўхтайдиган қўнғизнусха ма
шина кўзларини жовдиратиб ола кетиш и тайин!..

Кечқурун Ш амсиддин учбурчак муҳр босилган сар- 
ғиш тоб пакет тутқазди, ш айтонарава м иниб келган 
мўйловли йигит — пўчта ходими берибди. Барини 
туш унгани боис савилга ҳатто қайрилиб қарамади. Тун 
бўйи мутолаадан бош кўтармади ва Тангри ёди билан 
машғул бўлди, бомдоддан кейин нонушта устида чурқ 
этмай хаёл сурди.

Бутун хонадони, демак, бутун ш аҳарни чулғаган 
мотамсаролик шундоқ дилига сим-сим кўчиб, ўз ёғига 
ўзи қоврилаётган эди. Ахир, нима ҳам қилсин, осмон 
узоқ, ер қаттиқ! Беихтиёр муштларини тугаркан, сал 
наридан ж имгина ғилтиллаб боқаётган Ойдинбибига 
ю мш оққина нигоҳ қадаб: «Онаси, кўп қайғурма, пе- 
шонада борини кўрамиз!» — дея ёлғондакам кулди.

Ш у асно қароқларини  ҳалқа-ҳалқа ёш қоплаган, 
маъсум кўзлари қўзичоқникидек мўлтираётган Ш ам
сиддин парпарондек отила келиб бўйнига осилди. Ана 
шунда ўзи  ҳам ўпкасини босолмай, шамолда қолган 
япрокдек титранди, йиғисини аранг ютаётган, бутун 
вуж удини хавотир чулғаган ўғлини астойдил қучоқ- 
лаб ўпди-да, лапанглаб йўлга тушди..

Тез орада кўз ўнгида қайсидир ўрис меъмори лойи- 
ҳаси асосида ҳар ёқдан тўда-тўда ҳайдаб келинган маҳ- 
буслар чумолидек ғимирлаб тиклаган, томи жигарранг 
лахтакчалар билан ёпилган кўп қаватли ғиштин иморат 
намоён бўлди. Дафъатан қараганда у  жодугар-лўлилар 
афсун қилган, ҳаёт асари кўринмайдиган маконга ўхшар, 
бутун ҳайбати — буржлари, пештокдари ва дерезала- 
ридан аллабир рутубат ёғилар эди.

Соқчилар текш ирувидан кейин илгари юрган уста 
Ж амш иддин ногаҳон элас-элас ф арёд эшитиб сергак- 
ланди. Эзгин ва зорли нола муттасил такрорланар, 
қўрғон остидаги туйнукларига сим тортилган зимзиё 
ертўлалардан келар эди. Бир тола ҳам нур тегмайди- 
ган симон ҳужралар кимларни ютмаган дейсиз, ҳай- 
ҳотки, бирида Собир Қамарий, бирида уста М ирсаид, 
бирида уста Қурбон чийралиб ётгандир ва тез орада 
ўзига ҳам шундай қисмат насиб қилса аж аб эмас.

Тепасига байроқ ва шиор илинган, икки ёнида икки 
соқчи таёкдек қотган марказий йўлак пеш ида қовоғи- 
дан қор ёгдириб П акана қаршилади. Тавба, намунча 
ўзига бино қўймаса? Энди устоз тагин ҳам хитланди, 
ю раги тўкилгудек ҳолда, кечиккани  сабабли ҳолига 
м айм унлар йиглаш ини димогида таъкидлаб  қўйган 
П акана изидан учинчи ошёнага кўтарилди.

Нечундир уста Ж амш иддин ҳозир Фаттоҳ Обидий 
рафторини бутунлай унутган эди. Салдан кейин эслаб, 
баданига муз теккандек жунжикди; чала-ярим окданган 
деворида тепаси тўкилган, нигоҳи ҳалимдек юмшоқ ки- 
шининг бўй баробар сурати осилган, жиҳози пачоқ ди
ван, ягона кўримсиз устол ва бир нечта шалоқ курсидан 
иборат хонага кираркан, яна ҳам айрича рутубат туйди.

Камзули-қалпоғини ечмай, ручка билан куйиб-пишиб 
қоғоз қитирлатиб, гоҳо қанд шимиб, гоҳо чой ҳўплаб 
ўтирган Фаттоҳ Обидий ҳовлиққанча ирғиб турди, чеҳ- 
раси шунақа ёришдики, кўп йиллардан бери кўришмай 
соғинган тугишганини тасодифан учратиб қолгандай эди.

Уста Ж амш иддин не қилари, не деярини билмай, 
бурчакдаги курсида оҳиста чўкиб, бўлмага хушламай- 
гина кўз югуртирди, кейин не сабабдандир девордаги 
сурат билан Ф аттоҳ Обидийни солиш тира бошлади, 
икки қиёф а икки томчи сувдек бир-бирига ўхшашли- 
гини эътироф  этди-да, гумроҳ тақлидни бопларкан, 
олисдаги раҳнам оси  ниқобини  тортган  бетига, деб 
қўйди ичида. Ва шу заҳоти бошида синаж ак калтакни 
ўйлаб тин олди.

Ф аттоҳ Обидий ҳамон мамнун ва хотирж ам  эди, 
мийиғида ю мш оққина илжайиб, чой куйилган тунука 
дўлчани узатгач, огзини тўсмай узоқ эснади.

Ш унинг баробарида тун бўйи ух,\амай қайси бир 
б езо р и н и  тутиш  учун ўлиб-тирилиб  из қувганини  
ҳикоя қила кетди, кейин қўйиб берилса баъзилар ра- 
золат денгизига ўз ихтиёри билан чўкиш ини шарҳ- 
лашга тушди.

Ш улардан бири бўлган Собир Қамарий билан ҳисоб- 
китоб қилиш вақти-соати етмадими? Биз ш оири ка
лон билан холис ниятда ҳам корлик қилиш га тайёр- 
миз. Л екин ош нангиз кейинги вақтларда ўзидан ке- 
т и б , ж и л о в и н и  б ў ш а т и б  ю б о р д и , қ у ю қ -с у ё қ  
қораламалари билан ганимлар тегирмонига сув куй- 
мокда. Куни кеча «Заррин» рўзномаси бош муҳарри- 
ри Эсон М ансурий шу борадаги ра/% этиб бўлмас да- 
лилларни маҳкамага ҳавола этди. Айни пайтда у  бир 
вақтлар катта мансабни эгаллаб, бева-бечора бошида 
ёнғоқ чаққан падари қози  М уҳаммад Валихон кирди- 
корлари учун ҳам ш убҳасиз ж авоб бераж ак. Узок, муд- 
дат мазлума аёлларни дузах ва охират ҳақидаги афсо- 
налари билан қўрқитиб келган хотини Ҳилола отин 
М ардонқул қизи эрта-индин ж арим ага тортилур!..

Кўп афсус: куракда турмас саф саталар таргиботи 
билан шугулланган ва ҳамон бебош лик ҳомийси бўлиб 
турган қироатхона алоҳида жиддий ва долзарб масала 
бўлиб қолаётир, бинобарин, ана шу қабоҳат уяси ус- 
тидан ҳукм чиқариш  ф уқаро ихтиёрида!..

М аълум бўлишича, яқинда Собир Қамарий, фаҳм- 
ф аросатдан қисган эмасми, ўйламай-нетмай муовин- 
лик лавозимини суиистеъмол қилган, бинобарин, Эсон 
М ансурий бир ойлик саф арга  кетганидан фойдала- 
ниб, «Заррин»нинг бир неча сонида кўҳна манбалар- 
ни кўкларга кўтарувчи сую кдан-сую қ туркум мақола- 
лар бостирган, бу билан кифояланмай, тасарруфидаги 
Қуръони каримни гаразли мақсадда қайгадир яшир- 
ганки, бу саъй-ҳаракати алоҳида таш виш  тугдираётир.

Минг йиллар оша жаҳолат намояндаларини қўллаб- 
ҳимоялаб келган, ф ақат зулм ва зулмат ёнида турган 
Каломулло хизматини ўтаб бўлганини ҳар ким чуқур 
англаши керак. Дунё ёшараётган бугунги кунда у  ас- 
раб-авайлаб қўйиладиган нарса эмас, ўқиб-ўрганиш учун 
буткул яроқсиз, илм зиёсини тўсуззчи тўтаноқ, қисқаси, 
ақлу идрок ва тафаккур душмани, шундай экан, ақлини 
таниганлар тарафидан тезроқ ўтга ташланиши лозим.

Фаттоҳ Обидий ваъзини аччиқ ичакдай чўзди, шу- 
нақа чўзиб юбордики, ахийри, силласи қуриб ўзини ди- 
ванга ташлади ва ҳаял ўтмай пинакка кетди. Келишимли 
бети чуйкалиб, қовокдари кўпчиб кетганига қараганда 
чиндан ҳам уйқудан қолгани, ич-ичида недир алам уйи- 
либ ёттани англашилар эди. Сал ўтмай хуриллатиб хур- 
рак тортиб юборди-да, йўтала-йўтала уйғониб, алангла- 
ган ҳоу\д,а чарм камарида осиғли тўппонча гилофига қул 
юборди.

Фатгоҳ Обидий жимжит хонада ўзи ва паришон хаёл 
сураётган меҳмондан бўлак ҳеч ким йўқлигига қаноат 
ҳосил қилгач, енгил тин олиб, шунчаки чаккасини тим- 
далади. Чамаси, энди мунозара юритгани ҳафсаласи ҳам, 
хоҳиши ҳам йўқ эди, чўллагандек қалин лаблари пўст 
бойлаб, томоғи қақраб турарди. Ж имгина кўнишиб оқлик 
ёпилган устулига бемалол чўкаркан, совуб қолган чой- 
дан қуйиб ичди-да, тахдидли овозда ғудранди...

— Хўш, ёқамизме? А, лаббай!?
— Иложи йўқ! — деди устоз хотиржам. — Худо- 

нинг каломи қайдаю  сизу биздек хом сут эмган бан
далар қаёкда?..

— Ёқамиз, тамом-вассалом! П иш ак-чичқон ўйини 
тамом!..

Уста Ж амш иддин елка қисди, тили айланмай, со
кин чақнаётган кўзлари сўйлади: қўлимда Каломулло 
йўқ, бўлган тақдирда ҳам бермасдим!..

Барини Фаттоҳ Обидий тушунди, ранг-рўйида акс 
этган ишонч ўрнини ғазабга ўхшаш нарса эгаллади. Ле
кин буни сездирмаслик учун дарҳол дереза сари ўги-

рилди. Бир мудддт хаёл сургач, жадал ортига қайтди-да, 
устол четида турган гирди учган сарғиш қунғироқни 
жиринглатиб чалди. Ўша заҳоти лаб-лунжи кўпчиган Па
кана муралади, нозир муддаосини билгач, кўп ўтмай огзи- 
боши қон, пешонаси гурра, кузлари киртайган Собир 
Қамарийни судраб кирди. Неча кундан бери тузукли туз 
тотмаган, уйку нималигини унутган шоир оёкда зурга 
турарди, ногоҳ чеҳрасида афсус-надомат акс этган, лаб
лари гезарган устозни кўрди-ю, аҳволидан хижолат чек- 
кандек булиб, илжайганча қаддини ростлади.

— Ай-ай! Аҳвол нечук, шайирбача?
С обир Қ ам арий ҳорғин нигоҳини истар-истам ас 

нозирга кучирди ва бошмалдоғини мих қилиб кўрсат- 
ди. Айни пайтда недир алам, недир наф рат сийнаси- 
ни жизиллатиб ўтди-да, беихтиёр афтини буриштир- 
ди. Тасаввурини ортидан чирқиллаб қолган хотини ва 
ўгил-қизлари қиёф аси  эгаллаган эди.

— Ҳимм... Хилватгинада текин шурпо билан текин 
нонни уриб ётипсан-да!? — қалпоғи соябонини орти
га угириб куйди Ф аттоҳ Обидий. — Х5^ш, гапир, мана 
шу амакка берганмидинг Қуръонни?

— Бу амакни танимайман!
— Ёлгонлама, тилчангни сугуриб оламиз-а!
— Қ уръонни м ени ҳовлим ёки бу киш и уйидан 

эмас, одамлар дилидан қидириш  керак, — айрича жа- 
ранглади ш оир овози. — Лекин бу ишни эплашингиз 
маҳол! Нима демоқчи булганимни тушунгандирсиз?

— Ййо-оқотулсун бу турқи совуқ ҳуккузвой!..
Фатгоҳ Обидий оғзидан тупук сачратиб бақирди, куён-

чиғи тутиб қолган одамга ухшаб даг-даг қалтирар, лабла- 
ридан то кулоқларига қадар какра ўтдек кўкариб кетган 
эди. Пакана Собир Қамарийни судрай чиқиб эшикни 
ёпгандан кейин бир оз тинчиб, ранг-рўйига қон югурди.

— Қуръон, Қуръон! Тавба-ей, тилломе нима бало?!
Фаттоҳ Обидий хумдек оғирлашган калласини чан-

галлаганча яна узини диванга ташлади. Тахминан ярим 
соат мизгигач, кучга тулган каби иргиб турди-да, бари-

ни тўхтаган жойидан бошлади. Собир Қамарийни ўйлаб 
ичи тирналаётган уста Ж амшиддин ҳозироқ қулига ки
шан урилишини чамалаб безовта эди. Аммо негадир но
зир энди сўроқни унча чувалантирмади, бутунча жавоб 
дея илжайгач, бир дам чакаги тинмай каридоргача куза- 
тиб чикди.

Уста Ж амш иддин чармсимон ж игарранг мато си- 
риб қопланган эшикдан тез-тез узоқлаш аркан, иблис 
болалаган қўрғондан бундай осон кутилиб кетаётгани- 
га ҳайрон эди.

Чиндан ҳам акд бовар қилмас ҳодиса бўлди, гўё елка
сидан тоғ агдарилди, тоғ! Лекин Фатгоҳ Обидий одамни 
ола ўйинга солишни ўлгудек ёқтиради. Тилини ҳакка чўқи- 
гандай чайналгани — билганини сўйламагани учун ке- 
чирмаса керак. Ҳали мақсадини Пакана қулоғига шипшиб 
қўйган бўлса ажаб эмас. Енг ичида иш битиришга устаси 
фаранг гумашта девдай-девдай шериклари билан ҳадемай 
йўлини тусади-да, тўппа-тўғри элтиб қоронғи ўрага зиқа- 
ди. Ўша заҳоти темир эшикдан илжайганча Фатгоҳ Оби
дий мўралайди, биқинига пичоқ тираб, қайтадан савол ус
тига савол ёғдиради.

Охир-оқибат, қону зардоб ютиб, барини оқизмай- 
том изм ай айтиш и керак, акс ҳолда кун йўқ, ш ўрва 
тўкилади шўрига! Ўртага имони ёки иззат-наф си ти- 
килганини нозир билсин, унга қолса дилида ҳар не 
борини арзон-гаровга пуллаши лозим. Агар бепўшт- 
бўш т шундай қилса— букилса, чинакам  ҳиммат ва 
эътиборга эришади...

Ш ошилиб илгари босаётган уста Ж амш иддин мия- 
сини шу хил тарқоқ мулоҳазалар чирмаган эди; ҳов- 
лини қоқ иккига айирган  йўлакдан ўтар  чоғи ж он 
ҳовучлаганча бир неча бор ортига ўтирилди. Хайри- 
ят, қоровуллик постига етди ҳамки, лаънати Пакана 
йўлиқмади. Д арвоза  биқинидаги  эш икчадан чиқиб, 
кўнгли бир оз таскин  топди ва шу заҳоти изғирин 
супураётган тош лоқ майдонча четида ю зма-ю з турган 
Ш амсиддин билан мулла Аҳмадни кўрди.

372



М ана буни учрашув деса ярашади, севинчидан ю ра
ги паққа ёрилаёзди. Ўксиниб қўяётган ва лаблари ге
зарган ўғлини эндигина багрига босувдики, кунботар 
тараф дан кўзлари олма-кесак терганча Ш ариф урфон 
шитоб келаверди.

Уста Ж амш иддин тескари угирилди, маориф жон- 
куяри зипиллай бориб қўрғон ҳовлисига кириб кет- 
гач, кўкси ўпирилгудек бўлиб уф  тортди. Йўл-йўла- 
кай Собир Қамарий ва Ҳилола отин бошига тушган 
кулф ат ҳаммага бирдек тегиш ли эканини, қози  Му- 
ҳаммад Валихондан мерос ҳовли-ҳарам ва китоб уйи 
рўйхатга тиркалганини сўйларкан, товушида бир тит- 
раниш  сезилди. Э рта ш унча мулк охирги гардигача 
мусодара қилиниш и мумкин ва бу тадбир Ш ариф у р 
ф он тайёрлаб берган қоғозлар асосида адо этилиши 
эҳтимолдан холи эмас. Ҳозирги вақтда маҳкама қўшим- 
ча далиллар тўплаш билан овора бўлиб турибди, шу- 
ниси айниқса ёмонки, ўрмонга ўт кетса, ҳўлу қуруқ 
баравар ёнади.

— Уста, ростини айтсам, девор оша кўчага мўрала- 
ганиям чўчиб қолдим, — деди ниҳоят мулла Аҳмад, 
лип-лип учаётган қовоғини силаб. — Билмадим мен 
ким эканман, соямгаям  қоровул қўйиш ган-а, тавба. 
Ҳалиям биттаси муюлишгача келди изимдан.

— Буларга қолса... тўғри одам йўк, дунёда! — ҳаво- 
да муш тини дўлғади уста Ж амш иддин. — Худойим- 
ей, қандай кунларга қолдик, мулла Ш амси?

— Э, устоз, ўгилчадан ҳол сўранг-чи. Бетамиз Ш а
риф  урф он буниям қулогини бураётган эмиш!..

М уганний таш виш ланиб айтган ran  маромидан ба
рини англаган уста Ж амш иддин кўксида ногоҳ нима
дир портлади. Ахир, бу кетишда Қалам билан Сўз оёқос- 
ти бўлади-ку! Не-не йиллар мобайнида арабий битик 
мардум қону ж онига сингиб кетганини  ним а учун 
ҳисобга олмаслик керак. Қолаверса, масалани такдир 
хукмига ташлаб қўйиш  ёки пала-патиш ҳал этиш ин- 
софдан эмас. Х авфу хатар кучайган бир пайтда ай-

рим нусхалар аравани қуруқ олиб қочаётгани айниқ- 
са нашъали туюлмокда...

Бари-барини теран ҳис этгани боис уста Ж амш ид
дин дилдан эзилар, аламини кимдан олишни билмас, ора- 
чорада дардлашиш истагида Умар чол қошига йўрғалар 
эди. Қайси куни борганда отахон ҳужрасидаги беш-олти 
рисолани Пакана бошлиқ исковичлар куз унгида бурда- 
лаб ташлагани ва анҳорга улоқтирганини хурсина-хўрси- 
на сузлаб берди. Қуръони карим пайида изгиб-искала- 
ниб юрганмиш муттаҳамлар. Тонг-азонда эса ҳали уйқу- 
си тарқамаган Ш ариф урфон Шамсиддинни сўраб келди. 
Ж он-пони чиқиб кетган устоз углини яширди. Холаси- 
никида, деди нигох^ини тикандай санчиб. Кечкурун ке
йинги вақтларда оромини угирлаган жамики мулоҳаза- 
сини батафсил қоғозга туширди: мижжа қоқмай юқорига 
хат тайёрлади. Сунг ичини мушук таталаб, жавоб куга 
бошлади, жавобдан дарак булавермагач, охири сирдан 
мулла Ахдгадни воқиф қилгани жунади.

Ш ундоқ ҳам тулиб-тошиб, кимга тукилиш ни бил
май юрган муганний устоз сузларини тинглаб, чими- 
рилган куйи уйга толди, бир оздан кейин шу қадар 
муҳим мактубни ими-жим жунатганини бетига солиб 
анчайин гиналади, ҳатто афсусланди: аттанг, камина 
ҳам имзо чекар эдим-а!..

Ш ундан кейин мулла Аҳмад хўрсиниб, ҳовлисида 
бегона бир зог булмаса-да, атроф ига угринча қараб 
куйди. Чиндан муганний сабр косаси тулганди.

И лож и қанча, уйидан  олиб кетилган  садаф банд  
қонун биқинида зарб қилинган ёзув Фаттоҳ Обидий 
қонини қайнатаётган эмиш, 5^ша нарса учун ҳали ж а 
воб бериш ига тугри келармиш!

Асли, инсоф  билан айтилса, раҳматли падари дили
дан кучган битиклар буҳтонга учраганди. М аъноси 
нима деб сурарсиз, маъноси шуки, ўглим, дунё кузингга 
тору  қоронги куринганда қулингга қонунни  олгин; 
углим, дунё кузингга кенгу чарогон куриниб кетганда 
ҳам мана шу соз билан мулоқотда булгин!..

374



Орадан тахминан ўн кун ўтгандан кейин уста Ж ам 
шиддин яна қоғозга мук тушди, чой ҳўплай-ҳуплай, эн
дигина илк жумлаларни поёнига еткизган эдики, эш ик
дан сўрамай-нетмай Ш ариф урфон йўрғалаб кирди.

Ш аҳарда тобора довруги ошаётган муаллим бугун ҳаф- 
сала билан алоҳида русумда кийинган: оёгида қўполроғу 
яп-янги оч қизил ялтироқ амиркон пойабзал, эгнида 
оҳори тўкилиб улгурмаган барра ёқали ним пушти қиш- 
лик палто, бошида анчайин бежирим жигари барра тел
пак ва бўйнида эскирок, гулоби жун ш арф — бехос дик,- 
қатни тортадиган либослар ранги ўзаро уйгунлашганча 
юмалоққа мойил чўзинчоқ бетига кўчгандек эди.

Илгари муаллим куплар қатори уста Ж амш иддин 
меъморлик ва наққош лик бобида устозлик мақомига 
кўтарилганини чин дилдан эътироф  этарди. К енж а угли 
Иброҳимни, тақсир, эти сизники, суяги бизники, деб 
шогирдликка топширгач, этагини ўпадиган ва соясига 
к о п а ч а  тўш айдиган бўлди. Кейин ж ин тегишгандай 
қадам олиши ҳам, лаб-даҳани ҳам ўзгарди, чарх уйини 
бошқатдан қуриш ни орзу қилаётган бандалар ортидан 
эргаш иб кетиб қолди. Энди у  анчайин хотирж ам ва 
тўкис яшар, ф ақат сояси йўқ дарахтга айланаб бораёт- 
ганини англамас, англашни истамас ҳам эди...

— Баччагар, нима бало, ҳовлимда қўйинг адашган- 
ми? — деди устоз ботинан тутақиб ва кутилмаганда 
сенсираб. — Сур бўл, лекин сал эвида булгин-да!

Айилботар ran  Ш ариф урф он қулоғига кирмай, бир 
томонга хиёл қийшайган, қиррасини кўзойнак қизар- 
тирган бурни остидан ўтиб кетди чамаси: ишшайиб, 
томоқ қириб, салқи қовоқларини ишқалаб, кўрпачада 
бемалол чўкди. Н ари кўчадан-бери кўчага чопавериб 
ю раги куйганми, ичкари хонадан енгини бетига ту
тиб чиққан Ойдинбибидан чой сўради, ҳатто йўлига 
совуқ сув ҳам киф оя деб минғирлади. Ичи сидирилаёт- 
ган эса-да, сир бой бермай, очиқ чеҳра билан дастур- 
хон тузай бошлаган кўхдиккина бекага ўгринча қараб- 
қараб, қўйнидан нимадир чиқарди.

375



Н е-не умид-ла, бир неча кун муқаддам ю қорига 
жўнатган ва ҳамон сабр-тоқат билан ж авоб кутаётган 
мактубини таниган уста Ж амш иддин тахта бўлди-қол- 
ди — том гувиллаганча тўнтарилиб тушди гўё устига!..

Энди 5^зини азиз меҳмондек тутаётган Ш ариф урфон 
эса, бепарволик билан мактубни қиймалаб-юмалоқлаб 
гилам остига тиқиб қўйди-да, қайноқ чойдан ҳўплади.

— Нима йўқотгансиз ҳовлимда? — ғижиниб савол 
ташлади яна уста Ж амш иддин. — Ёки сиздан қарзим 
борми?

— Тақсир, минг бор узр, Иброҳимбой энди шогир- 
дингиз эмас, — ниҳоят бош қа томдан ош иб келди 
Ш ариф урфон. — Бутун кўрсангиз танимайсиз. М и
ровой бўб кетган!..

— Ф ақирдан хаф а эмасдир тайлоғингиз, — деди 
уста Ш амсиддин бўғзи ачишиб. — Худойим умрини 
узоқ  қилсин...

— Унисини билмадим, — телпагини бир кўтариб 
тағин жойига қўндирди меҳмон; сўнг шошилмай чой 
қуяркан, андавани бош қа томонга тортиб кетди: — 
Ҳам заҳарсиз, ҳам асал!..

— Худойим ийлаган зуваламни!
— Ш ундайми? Иҳмм! Унда яхшилаб қулоқ солинг, 

тақсир, — истеҳзоли кулганча қисқа сукут сақлади 
Ш ариф урфон. — Бибихоним мачити дарвозаси ёнига 
пастак курси қўйиб, ҳар балони мутолаа қилиб ўти- 
радиган, такдири азал ва ш ифо синоатидан ф ол оча- 
диган М иср чолни танийсиз-а? Ҳа, бал-ле! Ана шу кас 
уччига чиққан пирибгар эканлигини ҳам билармидиз?

— Пири муршид, ўткирнафас валий Миср дарвеш бо- 
шига не кулфат тушди? — хавотир аралаш тўрсайиб сўра- 
ди устоз. — Бетоблар ва бечораларга қайишадиган ул 
кишидек беозор зот бутун вилоятдан бошқа топилмас!..

— Беозорлик фазилат сана/ мае энди, жигарим. Энди 
одамга эмас, замонга қайиш моқ фазилат, — овозига 
янаям бошқача туе берди Ш ариф урфон. — Хулласи 
калом, кечки сабоқни бериш ниятида мактабга бораёт-

сам, ўш а таъвияни туртиб-суртиб ҳайдаб келадилар, 
узун дасторини бўйнига ҳалқа қилиб солганлар...

— Афсус, афсус!..
— С из ҳам қадамни билиб босинг, биродар.
— С из билиб босяпсиз-ку, Ш арифбой, етмайдими?!
Ҳ артугур  ҳам он  ў зи н и  уй и д аги дек  эм и н -эр ки н

тутаётган меҳмон бунақа учириқни кутмаганди, бир 
зум бақа бўлиб ўтиргач, ю малоққа мойил чўзинчоқ 
бетида недир соя ўйноқлаб, ш унақа қарсиллатиб акса 
урдики, им орат деразалари  кўчиб туш гудек алфозда 
зириллаб кетди...

— М ани йўриғим бўлак-да, — ғудранди у охири, 
ҳеч нарса бўлмагандек хотирж ам, лаб-лунжини даст- 
рўмоли билан қайта-қайта артганча. — Эрта камина 
гўрига кириб ётмайсиз-ку!..

— Ш уни биларкансиз, ш унисигаям шукур!
— Нима деёпсиз, оқсоқол? М ан барини биламан, 

барини . С и ззи  б ош ингиззи  айлантираётган  нокасу  
нож инслар муддаосидан ҳам хавардорман. А зиз бо- 
шингиз, бола-чақангиз ҳурмати, қайтиб улар яқинига 
йўламанг. Э рта сизни ф ақат Ф аттоҳ Обидий суяши 
мумкин. Ёлгон айтсам ёрилиб ўлай!

— Бу тараф идан бехабар эканман.
— Ўзингизни гўлликка солманг. Гап Қуръон усти- 

да. Нима учун қизғаняпсиз ўш а алмисокдан қолган 
нарсани, нима, бош ингизга ёстиқ қиласизми?

Елкаси тириш ган уста Ж амш иддин атай ж авоб бер- 
мади, бир вақтлар М ир Араб мадрасасида инон-их- 
тиёрни  осонгина ўтирлаб қўядиган мана шу тоиф а 
ш акаргуф тор воизлар билан ҳар  кун ноилож  муло- 
қотда бўлавериб, ж онидан тўйганини эслади. Олимли- 
гу  мударрислик даъво қиладиган ўш а мирқуруқ кас- 
лардан тониб ҳам, қочиб ҳам қутилолмай нақадар қий- 
налган — минг марталаб тавбасига таянған...

Қайтар чоғи Ш ариф  урф он  вақт борида этагини 
йиғиштириб олган халойиқ кўп унсурлар, хусусан, Ка- 
ломуллодан ю з ўгирганини роса чайнади. Ана шу фик-

рини қайта-қайта таъкидлагач, шаҳар тарихи ҳеч ким- 
га керак эмаслиги, эски иморатларда қуруқ савлатдан 
бош қа нарса йўқлиги, таъмирга куч ва пул сарфлаш  
нодонлик эканлигини эринмай изохдади. Охирида эса 
Ш амсиддин сингари навниҳол тақдиридан астойдил 
ташвиш тортаётганини эслатиб ўтишни унутмади.

Иложи қанча, уста Ж амш иддин барини жимгина, 
сабру бардош билан тинглади — гоҳ кулса, гоҳ куйди. 
Бостириб чой ичаётган Ш ариф  урф он  Қ уръони ка- 
римни ерга уриб, тобуткаш и ва чироқёқари бўлмиш 
ўғли тақдирини қанақадир саф саталар билан қўшиб 
юборгандан кейин юрагининг аллақайси нуқтасида сим- 
сим сан чи қ  қўзғалди. Т обора кучланган  даҳш атли 
оғриқни бир лаҳза унутмаган ҳолда, кўрсаткич бар- 
моғи билан ҳавода доира ёки учбурчакка ўхш аш  шакл 
чизди: сиз ўттиз қилсангиз, Арши аъло т ^ қ и з  қилур, 
жигарбандим сиз таъриф у тавсиф  этаётган мактабда 
таҳсил кўрмаса ҳам иншооллоҳ бир амаллаб кун ке
чи рар, ҳеч қачон очидан ўлмас!..

VII

Аввали-охири йўқ ўйлардан, қолаверса, таг-замини 
нотайин миш-мишлар ва ғийбатлардан уста Ж амш ид
дин толикди. Ш ундоқ кўз ўнгида чарх ҳар сония тур- 
лича турланарди. Кун ора ўпкасини қўлтиқлаб келади- 
ган Пакананинг совуқ урган сабзидек буришган баша- 
расидан  ай н и қса  тўйди. Гумаш та каж ава  қорн и н и  
осилтирганча дарвозадан мўралаган заҳоти оғзи кўпи- 
риб дағдага бошларди. Олдида икки йўл мавжуд: ё  Қуръ- 
онни ўз ихтиёри билан топширади, ёки ш ўри қисиб 
кишан кияди. Қайси бирини танлаш ихтиёрида! Фақат 
шошилиши керак, ортиқ тоқат қилолмайди маҳкама!..

Кеча айниқса П акана роса эшилди: ертўлада ётаве- 
риб чўпу устихонга айланган Собир Қамарий охири 
паққос ёрилибди, яъни, Қуръонни ўз қўли билан унга

тутқазгани ху су с и да ахборот берибди. Энди бунақа 
оёқ тираш и бефойда!..

Тақир қош лар остидаги бит кўзлар бу гап шунча- 
ки бўҳтон эканлигини айтиб совуқ йилтиради. Ўрмон- 
дан қочган бу баттол тулкидан бемалол минг хил най- 
ранг кутиш мумкин. М адраса таҳсилини курган, оқу 
қорани пухта таниган, эзгу сўз меҳрини дилига жой- 
лаган Собир Қамарий эса бош қа одам — худбинлик 
кўчаси нималигини билмайди, дусту ёрга чап бериш 
ниятидан  мудом хориж да. Қ олаверса, том ирларида 
кимсан қози М уҳаммад Валихон қони оқмоқда. И м е
ни комилки, ш ирин ж онидан кечса кечар — қон қусар, 
лекин унча-мунчада букилмаса керак...

Ш ердор мадрасаси ёнида руй берган ва таъбини тир- 
риқ қилган учрашувни уста Жамшиддин анча вақт уну- 
толмади. Куксида недир ғашлик урнашди, қолаверса, 
олисдан, йуг-а, шу атрофдаги пасту баланд иморатлар 
ортидан, ёмғир ювган иҳота деворлари панаси ёки дар- 
воза-дарчалар тирқишидан тахдид ва ғараз акс этган қан- 
дайдир нигоҳлар таъқиб қилгандек туюларди. Наздида, 
ола-кула нигохдар бир дақиқа чекинмай, совукдан-со- 
вуҳ чақнаб, сурлик ила шундоқ кунгли қатларини куза- 
тади, охир-оқибат кунгли тубида гавҳар донасидай ас- 
раб юрган сирини фош этади. Лаънати тахмини наҳот- 
ки охири ҳақиқатга айланса? Агар уша лаҳза муқаррар 
булса, яхшиси ҳозироқ узини узи бугиб қуя қолсин...

Орадан роппа-роса бир ҳаф та утгач, ш анба куни 
тонгда қулига тағин чақирув қоғози тегди. Ноилож Умар 
чол тегирмонини ёнлаб йулга тушаркан, шаҳар беса- 
ранж ом  эканлигини сезди. М уру малах одам кўчалар- 
га сиғмасди, Регистон айниқса ақл бовар қилмас да- 
раж ада тирбанд: улкан издиҳом қирғоғини бузган ден- 
гиз мисоли чайқалмокда. Кучли оқим ичра каловланди, 
оқим бақувват гавдасини қаёққадир суриб кетди. О хи
ри бир оз қияроқ дўнгса жойга чиқиб қолди.

Ажабо, ш аклу шамойили галати чолгуларнинг гум- 
бир-гумбири остида, рупарадан ясан-тусан қилиб ол-

ган аёлу эркак гурас-гурас ўтиб борарди. Анчадан ке
йин бир хил кийинган, алвон тусли бўйинбоғ боғла- 
ган ва кўздари ёнаётган ўсмир йигит-қизлар кўринди; 
олдинда ўғли Иброҳим билагини қисиб ушлаб олган 
Ш ариф урфон асов тойчоқ каби гижинглаб одимлар, 
гоҳо нимадир деб ҳайқирар эди.

Илгари устоз тўс-тўполондан иборат бунақа маро- 
симни кўрган эмас (ҳайит ёки Наврўз айёмларида қай- 
наб-тошадиган сайиллар ф айзи  бутунлай бошқача-да!), 
ҳаётида илк марта ўзини ж он риш таси боғланган Регис
тон заминига бегонадай сезди ва кўкси санчиб қўйди. 
Ҳадемай бутун еру кўкни ларзага солган гумбир-гум- 
бир олисда қолиб кетди; лекин маҳобатли қўрғон ҳов- 
лисига кирганда ҳам, тунов кунги хонада маъюсланиб 
хаёл сураётганда ҳам дилида жаранглаб акс-садо бериб 
турди...

О қ сурп ёпилган устулда Ф агтоҳ Обидий аввалги- 
дай уйқусираб ўтирарди, одатдаги каби келиш ган бе
тида хайрихохдик иф одаси ҳукм сурар, осуда ва ҳор- 
ғин нигоҳида нимадандир мамнунлик учқуни йилти- 
рар  эди. И ззат-икром  доирасида сўраш ди, ҳарқалай 
бугун тун бўйи и з қувганидан нолимай, бирдан мақ- 
садга кўчди: суҳбатни аввалгидек тўсатдан йўқолган 
Қ уръони  кари м н и  суриш тириш дан  бош лади. Э ски 
аш улани эш итиш ни истам ай устоз елка қисгандан 
кейин ўзи чулдирай кетди.

Ю қори мансабни эгаллаб турган даврида қози Му- 
ҳамм ад Валихон ўш а Каломуллони элу элати, уруғ- 
аймоғи номаълум бир қари дарвеш дан арзон-гаровга 
харид қилган, ҳатто зуғум билан тортиб олган бўли- 
ши ҳам мумкин. Кўп ўтмай хачирга ортилган сандиқ- 
да ж ойлаб Самарқандга келтирган ва уламоларга кўз- 
кўз қилиб м ақтанган. Я қин-яқингача Қ уръон ундан 
мерос қолган қироатхона тўрида авайлаб сақланган, 
энди эса қайдалиги афсуски номаълум, дангали — ўша 
нарса топилмагунча маҳкама бир тирик жонга тинч- 
лик бермайди.

— Биродар, яна айтаман, қироатхонада Қуръони 
ш арифга кўзим тушган эмас, — оғриниш  билан тову- 
шини бир погона кўтарди уста Ж амш иддин. — Фаҳ- 
мимча, тириклик чоғида М уҳаммад Валихон ўзи ким- 
гадир совға қилиб юборган. Ш ундай гап чалингандай 
бўлувди қулоғимга!..

— Ай-ай! Тўвба, кўппи кўрган, оқни оқ дегон ақлли 
киш у бўла туриб намунча қийнайсиз одамми? — ба- 
ф урж а диван сари жилди Ф аттоҳ Обидий. — Ёким 
девол ушатиб кетиш ми ниятийиз?.

— Камина ёлгон одами эмасман!
Кесатиқ аралаш осуда янграган хитоб Фатгоҳ Обидий 

дилида акс-садо бергандек туюлди ва аллақаерида омбир- 
дек буровчи санчиқ қўзғалди. Шунга қарамай, жозиб куй 
тинглаётган шинаванда одамдек мулойим жилмайди; айни 
пайтда сабр косаси тўлаёзганини билдириб қўймоқчи 
булдими, бир муддат нозик истеҳзо ифодаланган ниго- 
ҳини устоз нигоҳидан узмади. Тузукроқ ўйлаб олинг маъ- 
носида тиришган пешонасини тез-тез ишқалади-да, даб- 
дурустдан қоматини диванга ташлади. Тим қора чарми 
похолдек титилган диван зорлангандай гичирлаб қўйди.

Ф аттоҳ Обидий шу чўзилиб ётгани, хуррак жони- 
ворни ванг қўйиб, шом қоронғиси аралаш босинқираб 
уйғонди. Хонасидан отилгудек қонталаш кўзлари бир 
жойда турмас, арчилган лавлаги учини эслатадиган ияги 
бир томонга қийш айиб кетган эди.

— Ай-ай! Кимлар? М илтуг отдиме!
— Йўт-ей! — ҳайратланди устоз. — Кимга зарил?
— Э, сиз, амак... билсайиз экан муттаҳамлани.
Хиёл қалтираётган Фаттоҳ Обидий соқоли кинди-

гига тушган қанақадир бебош кимсаларнинг етти пуш- 
тини ж аги огригунча тинмай ёглади. Ахир, бедодлик- 
ни қарангки, ҳатто биттаси изидан соядек эргаш иб 
ю ради, куппа-кундузи кўчада икки марта руволвер 
б илан  отиб қўй и ш и га сал  қолди. Г ум бир-гум бир 
бўм балару иснарядалар  бўронидан соғ-омон қолган 
ж о н и  осойиш та кунларда қум алоқдай ўқдан хазон

бўлса алам қилади-да. Асли биқинидан  дарча очиб 
қуйишлари ҳамда тупроқ тубида илон-чаёнга ем бўлиб 
ётишдан қўрқмайди, кеча-кундуз чеккан азоблари ме- 
васини  кўрм ай арм онда кетиш дан  қўрқади . Ахир, 
қиш ин-ёзин дала-даштдан чиқмай кетмон чопадиган, 
ж азирамада букилганча арпа-буғдой ўриб, чанг-тўзон 
ичида ҳўп ҳайдаб, хирмон совурадиган, яйловда мол- 
ҳол изидан сарсону саргардон кезедиган мазлуму маз- 
лумалар учун қанчалар қон-зардоб ютмади дейсиз.

Чакаги қизиган Фаттоҳ Обидий ҳали-бери вайсаш- 
дан т5гхташ ниятида эмасди. Яхши ҳам шу пайт эш ик 
ш арақлаб очилди ва заҳри-м аҳрига анчагина ш ароб 
ютиб олган Пакана, бир қўлида шиша-пиёла, бир қўли- 
да газак солинган ликопча, гандираклаб кирди.

— Ф едик, елкадош ш им , қани-қани , во-ҳей, бир 
муччи! Борингга ш укур, марди майдоним. И-иҳмм, 
қани, манови ж онворри ш ир-рин қип бергин. Қадаҳ 
сўзи бўсин. Ш ошма, аввал ж авоб  бер энаси бўйтал 
соқолвойга. Бугунча кампирчаси қуччоғига борсин, эрта 
катта кўчада ўззум эмаклатмасам ажиқизман!..

— Ш ошма, кейинроқ, — Фаттоҳ Обидий май тўла 
пиёлани устол четига қўйди. — Ш аййир чақирилсин. 
Бугун ё униси, ё буниси бўйнига олиши керак.

— Ш аирми? О, там-мом, хезалак! — чайқалганча 
қаҳқаҳа отди Пакана. — Эсу ҳушдан жудо... Тиз чўкиб, 
илҳом парисига видо айтмокда, видо!

Уста Ж ам ш иддин илкис бош ини кўтарди, Собир 
Қамарий аҳволини тасаввур қиларкан, бутун вужуди 
музлаб кетди. Ярамаслар шўрликни ўтирчага солишгани 
аниқ, ҳатто тилига игна ёки бигиз санчган бўлишлари 
мумкин. Ёки шифтга оёқларидан осиб, баданини тилим- 
лаб, териси орасига туз-қалампир тиқишдимикин? Киши 
тилга олгани ботинмайдиган бунақа разилона усуллар- 
ни ўйлаб топиш ва қўллашда Пакана устаси фаранг бўлса 
керак. Ахир, Фаттоҳ Обидий бош қалардан кўра унга 
кўпроқ суяниши, уни ўнг қўл ёрдамчиси санаб, мунта- 
зам равишда энг жиддий вазифаларга жалб этиши бе-

ж из эмас. Ўзиям истаса шайтонга фириб бериб, тегир- 
мон дўлидан бутун чиқишга қодир экан...

Ф аттоҳ О бидий пиёлани бўш атгач, газак  қилиш  
ўрнига, дераза сари ўгирилди ва хушламай қўл серма- 
ди. Ж авоб  текканини тушунган устоз, ҳамон илжай- 
ганча чайқалиб турган П аканага бир ўқрайиб депсин- 
ди-да, хонани шитоб тарк этди.

Симон зинадан ш ош илмай эниб, ҳовлига чиққан 
дамда ичини недир махлуқ ўткир тирноқлари билан 
тирнаётган эди. Худо дан охири бахайр бўлишини ти- 
лаб, огир гичирлаб ёпилган тем ир дарвозадан узоқ- 
лашди. Хазонларни чирпирак қилиб учираётган изги- 
ринда дилдираб, эллик қадамча босувдики, икки киши 
лўкиллаб пешвоз келди; Шамсиддин билан мулла Аҳмад- 
ни таниб, зим зиё кўнглига гўё чироқ ёқилди.

— Намунча хомушсиз, огам?
— Ф ақир  гуруҳини тарқатиш ди, — деди мулла 

Аҳмад, томдан тараш а туш гандек қилиб. — Ўзимни 
дарахтга оссам қутиламанми шулардан?!

— Кўп ўксиманг, — атай овозига кўтаринки оҳанг 
берди уста Ж амш иддин. — Бу кунлар ҳам ўтади, уят 
бетларида қолади.

— Тавба қилдим, энди мақомлар бегоиа эмиш, одам- 
ни замон нафасидан чалғитармиш, вужуд билан руҳни 
майиб қилармиш! Бу сафсатадан ўртанмайми?!

— Илож қанча, барини Худога соласиз, — ичи си- 
дирилаётган бўлса ҳам далда бериш да давом этди ус
тоз. — Ахди саф сата номаъқул бузоқ гўштини епти. 
М ақомлар қонимизга сингиб кетган десам киф оя эмас, 
қонимиздан бино бўлган!

— Улус ҳам шундай ўйласа экан.
— Улус аҳволидан оз-моз воқифман. Бир қарасанг 

оқил, бир қарасанг жоҳил! Ҳ ақ йўлида бутунроқ ф икр 
юритмоққа ўрганмаган ҳали! М анови ж ардан ташлаш 
зарур бўпти дейилса борми, бас, мия ишлатиши шарт 
эмас! — Уста Ж амш иддин хўрсиниб, ёнида пилдираб 
бораётган Ш амсиддин сари ю з бурди. — Ўғлим, икки

дунёда ҳам сен унақа тоиф а билан ошу қатиқ бўлма- 
гин! Акс ҳолда, гўримда тикка тураман!

Тепасидан қуш ҳам учиб ўтолмайдиган кўрғон дарво
заси олдида отасини багрига босган пайт Шамсиддин 
мислсиз ғам-ғусса домида тўлганаётган эди. Сўнг хурсин- 
ганча ортига ўтириларкан, бутун шаҳар ахди қисмати 
шу маконда ҳукм сурадиган кайфият билан боғлиқ эка- 
нини яна бир бор х,ис этди. М анови дарвозадан бирин- 
сирин пойлоқчилик қилгани чиқадиган нусхалардан на- 
қадар зада бўлиб қолди. Неча марта улар зугумига учра- 
мади. Қорни каж авадек осилган П акана-ку пилдираб 
атрофида ўралашгани-ўралашган. Лаънатини узокдан 
кўрган ҳамоно лабига қўша-қўша учуқ тошади. Қачон- 
дан бери ўламан-саттор биттаю битта гапга ёпишиб ол
ган: Қуръон қайси кавакка кўмилганидан воқиф эмиш, 
тихирлик қилмай айтса қўлига зўр сийлов тегармиш! 
Думини ликиллатиб аврашини қаранг. Амал-тақал би
лан чалғитмоқчи-да. Наҳот у шу қадар пўкка ва хувари? 
Йўқ, чучварани хом санапти ўша доғули!..

— Биласиз, ж ом е мачити ёпилган, — чўзилган жим- 
ликни бузди мулла Аҳмад. — Кеча, ж ум аи муборакда 
пешин қарзини узиш учун бекитиқча бордим. Кетим- 
дан гала ўсмир ёпирилса денг.

— М ақсадлари нимайкан?
— Баччағарлар Қуръонни излар эмиш.
— Ёпирай! — ёқа ушлади уста Ж амш иддин, ҳали- 

гина Фаттоҳ Обидий билан ўртасида кечган суҳбатни 
эслаб. — Нима қасдлари бор экан Қуръонда?

— Билолмадим, устоз.
— Охири замон яқин шекилли.
— Ким гиж-гижлаган ўш а гўдакларни, хўш? Ме- 

нимча, Ш ариф урф онга ўхшаган ислоҳотчи каслар-да! 
Ўғли Иброҳим ҳам ж авлон урди шу куни. Худонинг 
ғазабидан қўрқиш маганига ҳайронман!

— Худони танишмайди-да, жигарим.
— Хўш, бу... Ш арифбой-ку тушунарли, уста Ризо- 

га қандай ж ин тегишдийкин? — овозини пасайтирди

мулла Аҳмад. — Ф ақирни кўрса-нетса тўрт тош нари- 
га қочур. Тайин қилиб қуйганми, қачон борсам хоти- 
ни ёки қизидан уйда йукдар ж авобини оламан.

— На чора, бандаси хом сут эмган-да.
— Энди сополга битик зарбламас эмиш!..
— Сиз-чи?, амаки — деди ногаҳон Ш амсиддин чул- 

дираб. — С из ҳам қайтиб қонун ясамас экансиз-ку! 
Ш у пайтгача «Қасидаи падар»ни ҳам тингламадик!..

— Махдтадана! — ўғлини жеркиди уста Жамшиддин.
Мулла Аҳмад сукутга толди, ҳайҳот, ўсмирлик бо-

гида эндигина бўй чўзган, оқу қорани тузукли таниб 
улгурмаган ўғлон берган илмоқли саволга қандай ж а
воб қайтарсин?

Ахий:ри, муғанний зимдан хиёл бош эгиб одимлаёт- 
ган устозга нигоҳ ю бориб кулим сиради. Ҳар ҳолда 
кўнгли алгов-далгов бўлиб кетган эди. Бир оз ҳушини 
ўнглаб, ним адир дейиш  — ю рагини бўш атиш  учун 
лаб жуфтлади, лекин улгурмади.

Ногаҳон фалак буржларидан бодрай-бодрай сон-са- 
ноқсиз юлдуз тўкилган каби алланарса қасирлаб кетди. 
Кейин тор-тор катакларига сиғмаган кучуклар безовта 
вовуллаб ҳурди, совқотган оч-дайди мушуклар миёвлаб, 
бузоғини соғинган сиғирлар маъради ва ниҳоят аёл 
йиғи-сиғиси аралаш эркак дағдағаси янгради.

Бир оздан кейин  теран  ж им лик чўкди, сўнг яна 
чор-атрофда олатасир тах,.\ика қўпди-да, ҳаял орасида 
ёнларидан оғир-оғир юмалоқ тутун ҳамда йў 1'он-йўғон 
каж ава елкалаган, дўмпайтириб алланарса босилган 
замбил кўтарган давангир киш илар гу^эсиллаб ўтиш- 
ди; улар беш-ўи қадам ю рар-ю рмас яна бесаранжом 
тўда йўликди, ажабки, булар ҳам опичлаган юклари- 
ни биров кўриб-билиб қолиш идан чўчиган каби, на- 
ф ас л а р и  ти қ и л гу д ек  ал ф о зд а  ҳ а н с и р аб  чопганча, 
ғи ра-ш и ра  қ о р о н ғи л и к  қўй н и га  ш арп ад ек  сингиб  
йўқолишди. О з-м оз ж им лик ч5Жкан ҳамоно яна бир 
қора кўзга чалинди, ёпирай, киф тига зилдек тап-та- 
ранг халта қўйволган банда ким сан мулла Ражаб эди...

Уста Ж амш иддин тунов куни кечки пайт акаси хо- 
надонида кечган можарони эслаб хўрсинди. Афсус, куп 
афсус: ҳозир шундоқ кўз унгида содир бўлаётган ҳан- 
гома ўш а нохушлик давомига ўхшарди.

Учоварада ш ариат рукнларини дастур билган мул
ла Раж аб ўрни бўлакча — доим иззату икромда, ҳар 
қанақа йирик давра тўрини бермайди; кўнгил ва феълу 
атворни кенгроқ тутиш бобида намуна курсатар, ўрни- 
да мароқли ваъз айтар ва каттаю  кичикни савобгир 
булишга ундар эди. Ҳар ҳолда билими ҳам чакки эмас
ди; мадрасада ва кейинча уйида М уҳаммад ал-Хораз- 
мий, М уҳаммад М усо ал-Ф оробий ва Абу Райҳон Бе- 
руний меросини имконига яраш а урганиб, анчагина 
мағзи туқ рисолалар битган, маъқул топганларини таж- 
рибали саҳҳофларга бериб китобат қилдирган эди.

— Минг тавба! Ҳей, ака, бу узингизми ёки соянгиз? 
Ушбу сония кошки кур булсайди кўзларим! — деди ни- 
ҳоят ўкинчли оҳангда уста Ж амшиддин. — Наҳотки ўзин- 
гиздан адашиб, дунёда увол борлигини унутдингиз?

Силласи куриёзган мулла Ражаб халтани бир амаллаб 
тагини шўр еган икки пахсали иҳота деворига тиради. 
Нина санчиб эсаётган изғиринга қарамай, бутун бадани 
мисдек қизиган, пешонаси ва бўйнидан оқаётган тер ой 
ўроғи сочаётган элас-элас нурда сокин ялтирар эди...

— Э, укагинам, бўғзимга тиг ботириб турган бўлса- 
лар увол кўринадими кўзимга? — хижоу\атини яшир- 
май, соқолини силкитганча пойма-пой сўзлай бошла
ди аллома. — Ановунда бекор чирандинг-да. Тегма- 
санг аллақачон баридан қутулган бўлардим.

— Ака, сизга огирлиги тушган экан, ана, бизники- 
га киргазинг.

— Йўқ, ука, миямни еганим йўқ. Ўз бош имни қут- 
қариб, сени азиз бошингни бало оғзига тиқайми? Хўш, 
шундай қилсам, мардликка ётадими? Қўй, ука, одам- 
ни ўртама!

— Ака, барибир ҳозироқ орқага қайтинг, ҳарқалай 
сиздек одам бунчаликка бормаслиги лозим. Худо тос

тепангиздан уради бундай қилсангиз, дуойи бад бўлиб, 
насаққа қоласиз. Ҳатто наслу насабимиз бир умр қар- 
ғиш эш итади. Биласиз, бундан мен ҳам анча-мунча 
асраб юрибман, ёр-ош но кўмагида яш ирамиз. Тирик 
товон эмасмиз-ку!

— Бандаи гумроҳ, очиқроқ айтгин, асли ўзи  мен- 
дан нима истайсан?

— Ж ам оа мулкини увол қилманг.
— Тоза эсар-ку  сен, а? Ж ўна, йўлингдан қолма! 

Замонида битталаб ўзим йиғувдим, замони кепти, ўзим 
барисини йўқотаман! — ёнгудек бўлиб таъна устига 
таъна ёғдирди мулла Ражаб. — Хўш, қани сен айтаёт- 
ган жамоа? Эрта зўр келса қайси бири ён босади мен- 
га? Қўй, жигарим, қонимни қайнатма, уйим дардисар 
молга тўлалигини еткизган ўш а лаънати жамоанг-ку!..

Бир четда мулла Аҳмад билан Шамсиддин баҳсга ара- 
лашолмай мулзам турарди. Айниқса, йигитча эс-ҳуши- 
ни йўқотган: амакисини ҳам, отасини ҳам ҳеч қачон 
бунақа қиёфада кўрмаганди. Ш ўрлик амакиси чиндан 
қайсарлик қиляптими ёки шунчаки жонини асраб қолиш 
пайида — аниқ билолмади. Падари эса тасаввур қилга- 
нидан кўра баджахдроқ экан, ана, аччиғи бурни учига 
қўниб, муз остидан чиққандек қалт-қалт учаётир, икки 
кўзи бамисоли икки чўғ, оёқлари керилган, қўллари за- 
ранг мушт, қўйингки, ним қоронғи йўлакка гавдасини 
f o b  қилган...

А нж ирзорда адашган қари  кўппак зорланиб улий 
бошлаганда сира кутилмаган ҳодиса рўй берди: қурма- 
гур мулла Раж аб  ёш ига ном уносиб чаққон ҳаракат 
билан халтани орқалади, қарш исида ҳурпайиб турган 
укасини  ш артта бир тараф га  суриб, лапанглаганча 
индамай ўтди-кетди.

— Ака!.. Ҳей, ж оним ака!..
Уста Ж амш иддин нидоси ж авобсиз қолди.
Кечалари ёстиғи тагида М ирзо Бедил ёки Алишер 

Навоий девонини қўйиб ётмаса ухлолмаган, ҳар неки 
қиммат буюмидан кечса кечган-у, бироқ нақш инкор

387



жавонидан бирор рисолани ҳатто вақтинча олиб ке- 
тишларига розилик бермаган мулла Ражаб энди ҳам- 
м асига бутунлай этак  силкиганди, аниқроғи, анҳор 
сари эмас — мудҳиш қисмати томон шошилаётган эди.

Шамсиддин неча пудлиги номачлум халта остида бу- 
килган мулла Ражаб ортидан бўзарганча лол-ҳайрон ту
риб қолди. Ж адал йўрғалаётган аллома оқшом қўйнига 
сингиб кетган ҳамоно шундоқ сийнасида недир яра мадда 
бойлади; тинмай ш овуллаётган сой бўйида яна икки 
шарпа кўринганда гўё аллатовур тикан ўша ярани бил- 
дириб-билдирмай тимдалай бошлади. Энди бу даҳшатли 
азобга чидаш маҳол эди, ахир, кўр эмаски, кичик ама- 
килари бўлмиш Абдувохдд билан Абдурахдюнни тани- 
маса! Булар ҳам надомат кўчасига бош тиқишибди-да!

Х азондек тўкилиб-сочилиб турганига қарамай, ота- 
си барини ундан олдинроқ пайқаганди, ғўр ва ғофил 
қариндош лари йўлини тўсиш  мақсадида ҳай-ҳайлаб 
югургилади, атгангки, улгурмади. Сойнинг ногаҳоний 
шолоплаши ш ир яланғоч толлар ва теракларни қўнал- 
ға қилган қарғалар оромини бузди, еру  кўкни ж онни 
сирқиратувчи ф арёдлар тутиб кетди...

Ола-ғовурдан ҳуш ёр тортиб уйқуси қочган Умар 
чол ҳужрасидан фонус олиб чиқди-да, бўсағада жон- 
сиз қотди: қанчадан-қанча китоб новга тиқилган, сув 
кўпириб қирғоғидан тош ган, тегирм он  дўли тўхтаб 
қолган эди. Ш ўрлик қария шошди, Худога ёлборди, 
ўпкасини босолмай, сал нарида чор-ночор каловланиб 
турган Ш амсиддин елкасига бош ини қўйди.

Ш амсиддин илгари босди, чуқур-чуқур жойларда 
пайдо бўлган кўлчаларни тизза бўйи кечиб аранг одим
лар, тобора ўпкаси тўлиб ҳиқиллар эди.

Бир пайт хаёли ғойибдаги даш т сари учди-ю, алам- 
ангиз йиғи тап -таранг бўғзини  йиртиб  ю бораёзди , 
ногоҳ иссиқ-ш ўртанг ёш лар қайтиб дилига қуйилди, 
дили тўсатдан жунбиш га келаркан, кўкка ўрлаган да- 
рахтлар орасидан қоронгилик пардасини ёриб, ўкир- 
ганча йўртиб келаётган талғир туяни кўрди.

Н аф аси тиқилиб, қора терга пишган эса-да, бир дам 
тўхтамай югураётган ж онивор белида М ўйсафид мунг 
чекиб, ю рак-бағри эзилиб ўтирарди. Ахийри, чол со- 
ҳилга етиб келди, туяси тўхташ ини кутмай, оламни 
бузгудек овозда ҳайқириб ю борди-да, тўлиб-тош ган 
анҳорга калла ташлади...

Ш у манзарани тасаввур қилиб Шамсиддин титранар, 
юраги гупиллаб тепар, недир куч уйғонарди бору\иғида. 
Қушдек қулочини ёзган маҳадда М ўйсафид нигоҳи чақ- 
наганини кўргандек бўдди ва беихтиёр орзиқиб кетди. 
Энди зиғирча иккиланмай, кийим-пийими билан тўлқин 
қаърига шўнғиди. Кўпираётган муздек мавжлар саркаш- 
лик билан кўкрагидан итарар, қўлларини қайирар, кўзла- 
рини тўлдирар эди. Шу боис ортидан отаси, мулла Аҳмад 
ва ҳатто Умар чол ҳам умтилганини илғамади...

Талашув узоқ  давом этди, Ш амсқддин наздида ора
дан минг йил ўтган эди. Кўп нарсани эслолмасди. Бир 
пайт тамш аниб кўзини очсаки, ю мш оққина тўшакда 
вараж а қилиб ғуж анак ётибди, ёнида онаси мунғайиб 
ўтирибди, беун йиғлай-йиғлай, лағча чўғдек ёнаётган 
пеш онасига авайлаб ҳўл латта босаётир, ранг-рўйи ба
мисоли девор бўлиб кетган, лаблари гезарган...

Ш амсиддин барини ногаҳон тасаввурида тиклаб, 
отилиб турмоқчи бўлди, қоқ  бели узилиб кетгандек, 
аъ зои  бадани сўнгсиз оғриққа чулғанди-да, ноилож  
инқиллаб яна ж ойига чўзилди.

Навбатдаги недир кўланкалар билан қориш иқ тун 
азобини уйқу ёрдамида енгмоқчи бўлди, лекин бу на- 
сиб қилмади, тани ва ш уурини бир лаҳза ҳам бедор- 
лик тарк  этмади. Алоғ-чалоғ туш ларида гоҳ отасини 
ж ерки б  таш лаган мулла Ражаб, гоҳ тегирмон ёнида 
турволиб аллакимларни қарғаётган Умар чол, гоҳ тўхтаб 
қолган тегирмон, гоҳ ғойибдан талғир туяда елиб кел- 
ган М ўйсафид... чириллаб айланар ва тўзонларга қори- 
ша-қориш а қаёққадир чекинар эди.

Бу эрта сал тетиклаш иб уйгонди, ф ақат ҳамон мия- 
сидан ғубор аримаганди. Қ овоқларини уқалаб таш-

қарига чиқсаки, отаси айвонда мулла Аҳмад билан бир- 
галикда авайлабгина ж иққа ҳўл китобларни саралаё- 
тир. Чеҳраси заҳил тортган онаси ҳам қараш мокда. 
Тепасида қарғалар қўнган бостирма билан кучук ка- 
таги ўртасида талғир туя маъюс бош эгиб, қимир эт- 
май турибди. Й ирик-йирик кўзларида олам қадар по- 
ёнсиз мунг ва гусса жойлашган...

VIII

Эл огзига элак тутиш қийин: тез орада шаҳар бўйлаб 
доимий ҳаракатдаги амри маъруф давраси аъзолари, жум- 
ладан, Собир Қамарий ўрада азоб тортаётгани, мулла Ра
ж аб билан ўгиллари қилмиши, тўхтаган тегирмонини 
юргизгунча Умар чол қадди букилгани, эрта-индин Ш ер
дор таъмири тўхтатилиши ҳақида овоза тарқалди.

Ҳангоматалаб бекорчилар м агзавани асосан уста 
Ж амш иддин устидан ағдараётган эди, қисқаси, у  маъ- 
луму маш ҳур қироатхонадан бир қанча қимматбаҳо 
китобни, хусусан, Қуръони каримни пинҳона ола ке- 
тиб, аллақайда яш ириб қўйгани боис ф уқаро  ж абр 
чекаётгани оғиздан огизга кўча бошлади.

Асли гийбат, Пакана режасига биноан, салла ўрнида 
калла келтирадиган, махсус мактабни ўтаган югурдак- 
хуфиялар тарафидан тарқатилган эди; камини беш-ўн 
чақа сийлов олган нафси бузуқ дайди-саёқлар боплаб охи- 
рига етказишди. Урчиб кетган азза-базза чақма-чақарли- 
гу ҳангомалар сабр-тоқат билан қулай пайт пойлаётган 
Фаттоҳ Обидийга туппа-тузук дастак бўлди. Баҳонада 
иложи борича ҳунаридан бошқа нарсани уйламайдиган 
устоз борди-келдиси, тирикчилиги ва таниш-билишини 
таъқиб қилиш бир неча баробар кучайтирилди. Ю рар 
йўли, ҳовлиси атрофи ва Регистон пасту баландида раф- 
тори совуқ исковичлар танда қўйди, қизиги, кун ора 
улар алмашиниб туришар ва худа-бехуда жигига тегиб 
хумордан чиқишар эди.

Ҳаммасидан қадам олишлари айрича узгарган Ш а
риф  урф он қилиғи ош иб тушмокда. Ярамагур муал- 
лим кун ора эринмай остона ҳатлайди, уялмай-нетмай 
дуч келган теш ик-туйнукка тумшуғини тиқади-да, ал
мисокдан қолган арзимаган нарса учун бунча койи- 
ниш тентаклик эканини бетига солади.

Ш ариф урф он шунчаки кўпираётгани аниқ, зарил 
келса эрта яна бемалол бош қа ниқоб кияди (ахир, 
кечагина Қ уръони карим ни мадрасада бош -охир ёд 
олганини айтиб мақтанмасмиди, давраларда Тангри 
каломи дахлсиз эканлигини таш виқ қилмасмиди?), мана 
шу феълини анчайин билгани туфайли кўпинча у би
лан пачакилаш иб ўтириш ни истамасди.

Бугун охир-оқибат устоз олдида беҳад муҳим вазифа 
кўндаланг: нима бўлган такдирда ҳам, Қуръони карим 
сингари, қози Муҳаммад Валихон қироатхонасидаги бош- 
қа жавоҳирларни ҳам тезроқ хавфу хатардан холи қил- 
моғи керак. Агар келгуси наслларга тегишли қадри ос- 
мон қадарли юксак заҳирани, мулла Аҳмад каби синал- 
ган, лафзида муқим ошналари иштирокида, тезроқ бир 
ёқли қилмас экан, абадийлик тавқу лаънатга учрайди.

Зиммасида улкан бурч борлигини тушларида Мўйса- 
ф ид ҳам аён қилди: бир марта қария тарғил туясини 
етаклаганча ҳорғин қиёфада дарвозасидан кириб келди, 
дастурхон ёзса ҳатто қарамади; бир навбат эса ўша жо- 
ниворга мингаштирди-да, чанг-тўзон қоплаган поёнсиз 
дала-дашт сари олиб кетди. Йўлакай шаҳар остонасида 
бир ёлдор аждар дам уриб ётганидан огоҳ этди, хусу
сан, ўғлим, гавҳарни оёқости қилиш гунох,и азим, деган 
писандаси ҳамон жаранглаб турибди қулоқлари остида...

Тааж ж убки, кечалари Ш амсиддин ҳам шунақа бос- 
риқадиган бўлибди: тушларида эти бориб устихонига 
ёпиш ган М ўйсафид нуқул Қуръони карим билан Ҳик- 
мат девонини эзғилаб суриш тирар эмиш, баъзан эса 
чўғдек товланадиган бахмал ғилофга солинган қана- 
қадир чолгу тутқазармиш  илкига! Нечун сукутдасан, 
ўғлон, деб б ^ и л ган ч а  заранг говронини силкирмиш,

ахир, Ш айтон нияти хатарли: Сўзни йўлдан оздириш 
ва уз маслагига мослаб олиш пайида-ку! Мудҳиш ния
ти ушалса Қалам қон йиғламайдими ?

М ўй саф и д  ғойибдан  куй и б -ён и б  им о-иш оралар  
қилаётгани ва ж он-ж ахди билан таъна ёғдираётгани 
сабаби тушунарли, ахир, умри бино бўлиб қўй оғзи- 
дан чўп олмаган С обир Қамарий хонадони, биноба- 
рин, аҳли идрок ум р бўйи ум тилиб яш аган, Арш и 
аълонинг мунаввар нури билан йўтрилган даргоҳ тақ- 
дирнинг қалтис ўйини туф айли хавф у хатар остида, 
шундай экан, ш ўрлик гўрида қандай тинч ётсин?

Бош қа чора йўқ: вақтни ғанимат билиб, имилла- 
май, отни жадал қамчилаши — пиш итиб юрган режа- 
сини амалга ош ириш  тадбирини чекиш и лозим. Бема
лол қўл қовуштириб, томош абин бўлиб ўтириш инсо- 
ф у диёнатдан эмас. Атиги бир кечада, енг ичида иш 
тутиб, жилла қурса энг сара рисола-куллиётлардан маъ- 
лум қисмини хилват ж ойга кўчириш  мумкин, ф ақат 
ёру биродарлари ҳайиқиш маса, бир ёқадан бош чиқа- 
риб, чаққонроқ ҳаракат қилиш са кифоя...

И лгари бу хусусда ичи тирналиб ю рган С обир 
Қамарий билан неча марта маслаҳат қилувди; дилида 
умид туғилган ш оир бир қанча муҳим таклиф  айт- 
ганди. Амри м аъруф  даврасининг бош қа аъзолари ҳам 
кўм аклаш иш га р ози л и к  бериш увди. Л екин  б ариси  
бирдан чаппасига кетиб, пиш иб турган иш бузилди. 
Бугун О ймаржон маҳалласи алоҳида назорат остида, 
яна ҳам чатоғи, қироатхона эшиги, отнинг калласи- 
дек қулф солиниб, муҳрлаб қўйилган...

Афсуски, шунақа бўлди: ҳатго чўпдан ҳадиксираб, 
чивиндан гумонсирайдиган пойлоқчилар вазиятни беш- 
баттар мураккаб қилиб юборишди. Сал ножўя қадам 
босилса, сир фош бўлиб, қўлга тушиб қолиш ҳеч ran 
эмас. Энди кечаси ёки кундузи қироатхона сари йўлаш 
муқаррар ажални бўйинга олиш билан тенг...

Ш унга қарамай, уста Ж амш иддин белидаги белбоғ- 
ни ечмаслик учун тамом ахдданди. Таваккалнинг боши

кал! Ўладиган дунёда бир амал қилсинки, икки амал 
урнини боссин. М инг ш укур, бу ф икрини  Ш амсид
дин ҳам маъқул топди. М аслаҳати ва мулоҳазасини 
ж он қулоғи билан тинглагач, кеча шом қоронгиси ара
лаш тегиш ли одамларга хабар етказиб қайтди. Энди 
Тангри қўлласа, иншооллоҳ омадлари чопади.

Ш у илинжда, юраги гупиллаб, бугун тонг-азондан 
йўл қараётир. Тилладан қиммат ф урсат бехуда кечаёт- 
гани, хатар қироатхона тепасида булутдек осилиб тур- 
ганини ўйлаб хитланади ва аллабир норозилик билан 
тез-тез таш қарига мўралайди. Тиқ этган товуш эшитса 
дафъатан орзиқиб тушар, бир зоғга кўзи туш май қовоқ 
уяр, дахдизда ёлғиз сўйлана-сўйлана мақсадини амал
га ош ириш нинг осонроқ йўлини қидирар эди.

Ахир, С ўз н аж о т кутм оқда, Қ алам  улғайтирган  
Сўз!..

Уста Жамшиддин хиёл маҳзун шивирлар экан, ногоҳ 
Собир Қамарий сўйлаб берган х^коятни хотирлади; гўё 
олисда талгир туяси бўйнини силаб-силаб қўяётган Мўйса- 
фидни, Қуръони карим билан Ҳикмат девонини авайлаб 
хуржунига солаётган қози Муҳаммад Валихонни кўриб 
турарди...

Уста Ж амшиддин, кўкси сим-сим тилиниб, шошил
май ҳовлига чикди-да, тандир бошида куймаланаётган 
Ойдинбибига кўз қирини ташлади. Димоғига қип-қиза- 
риб пишган иссиқ бугдой нон бўйи урилиб иштаҳаси 
очилди. Тушлик пайти Шамсиддин билан бирга биро- 
вини қаймоққа бўктириб туширди. Вақт асрдан ошди 
ҳамки, ҳеч ким йўқлаб келмаганидан ҳайратда эди. Тав
ба, қадрдон улфатлари қайси кавакка уриб кетишди, ҳатто 
мулла Аҳмад ҳам, шогидлари ҳам кўриниш беришмади.

Эртаси куни чошгохда, диққати ош иб ўтирувдики, 
Ш амсиддин кўчадан кутилмаган хабар топиб келди. 
Гангиб қолган ўгли сўзини тугатолмай йиғлаб юбор- 
гач, ҳовлидан шитоб узилди, тўғри бориб акаси дарво
засидан кирганда кўкси бир санчди ва қора-қура тум- 
шуги айвон устунига тегиб-тегмай турган, баъзан оҳис-

та кавш қайтариб қўяётган талгир туяни илгагандек 
булди. Наздида, ж онивор асабий бўкирганча этакда 
жойлаш ган китоблар бўлмаси сари жилиб, шарпа каби 
кўздан йўқолди. Ш ундан кейин эътиборини қарғана- 
қарғана пеш воз келган М алоҳат аяга қаратди. Илгари 
анча дуркун бўлган аёл бир кечадаёқ озиб-чўкиб қол- 
ган ва саргайган ёнокдарини дув-дув ёш юваётган эди.

— Ёзуғимиз қаттол экан, укамулло!..
Айвонга етар-етмас жойда, баланд кўтарилган иш- 

ком остида уста Ж амш иддин ёгоч каби қотди. Ахир, 
нақадар аччиқ, нақадар залвар кутилмаган мусибат заҳ- 
ри, барини борича теран ҳис этиб, ичи тошди-ю, кек- 
сайган эри ва яқинда уйланган икки  ўғлини ҳалиги 
қўрғон сари узатишга мажбур бўлган янгасини қандай 
овутиш ни билмади. Ҳ аётдан умиди узилган, ҳар  не 
яхши-ёмонга этак силкиган муштипар жонни юпатишга 
ожизлик қилди. Иложи қанча, осмон узоқ, ер қатгиқ, 
Худодан бош қа бир зотдан кўмак ва ш аф қат тилаш 
фойдасиз, охирзамон нишоналаридан биридирки, суя- 
надиган одам қолмаган, дўст киму душман ким — аж- 
ратиш қийин, биров изидан биров пойлайди-я, тавба!..

Малоҳат ая кеча куппа-кундузи Пакана бошлиқ сав- 
дойиф еъл югурдаклар, суянчларини ҳибс қилишгани 
етмай, дағдаға-пўписа билан Қуръони каримни излаш- 
гани, ҳамма ёқни титкилашгани ва қолган-қутган китоб
ларни ўмариб кетишганини йиғлай-йиғлай баён айла- 
ди.

Ю раги қисилган уста Ж амш иддин шошиб ивирси- 
ган ҳовли этагига ўтди-ю, беихтиёр  ҳуш и бош идан 
учди, ахир, не кўз билан кўрсинки, маҳобатли бўлма 
остин-устин қилиниб, ўйм акорий ёғоч ж авонлар син- 
дирилган, нозик ислимий гуллар чекилган сандиқлар 
мажақланган, ёндарилари ганч безаклар билан зийнат- 
ланган эш иклар  ва ром лар ўпириб  таш ланган  эди. 
Кўкси увалгудек алфозда оғир-оғир бош чайқаб, бўса- 
ғада намиқиб ётган йиртиқ-сиртиқ варақларга мўлти- 
раб боқаркан, кимдир хириллаб устма-уста йўталди,

ўтирилиб қараса, рўпарасида ирш айганча Ш ариф ур
фон қад ростлаган...

— Ўҳ-ҳў-ў, ҳормосинла!..
— М уттаҳам!.. .
— Тил улсин-а, тил ўлсин, — Ш ариф  урф он пил- 

дираганча ичкарига йўналди, узоқ  йўқолиб кетди-да, 
ним адандир ҳаф саласи  пир булиб изига қайтди. — 
Унақа сўкинманг-да, тақсир!..

— Ҳа, замон саники! Санга ўхшаган...
— М ан ёрдам қимоқчиман-у, сиз эса сайропсиз.
— Пиш ириб егин ёрдамингни!..
— И-ҳий, одамми латтаси, оиладан тўйипсиз-да.
— Ишинг бўлмасин.
— Тақсиржон, ўша ran... Ҳадеб чўзмай, ҳалиги дар

дисар дарагини айтсайиз бас, олам гулистон. Бир ўққа 
икки қуш тайёр. Уруг-аймоқ ж они билан бир қаторда 
ўз ж онийиз ҳам азиз-ку!..

— Ш унақами?
— Ўртада воситачи ўзим! Ишонаверинг, ўзим сиз

ни бало-қазодан асрайман! Осонми, ўҳ-ҳў! Ўрмонга ўт 
кетса, ҳулу қуруқ баравар ёнар экан, тақсир!..

— Ж оврам а, етар шунчаси!
— М ойли-мойли луқма ундириб бераман!..
Анчайин нордон туюлган кейинги сўзлар гўё йи-

роқдан висирлаб эшитилди, уста Ж амш иддин бирпас 
ёнгудек алфозда олайиб-бўзариб тургач, ногоҳ пан- 
ж аларини чангак қилди-да, ғалати лиқиллаётган ҳал- 
қумга чанг солди: бўғиб ўлдирсам ҳақим кетур! Баҳо- 
нада гўё дилида анчадан бери чўкиб ётган огир тош 
даҳш ат с олиб кўчган ва бутун вуж уди ни қақш атиб 
юборган эди. Ш аштини босолмай, дағ-даг учиб, қайта- 
қайта ҳайқирар, қаҳру ғазаб қўш илган овози мулла 
Раж абнинг ф ай з ариган ҳовли-ҳарами узра  акс-садо 
берар эди.

Кўзлари хонасидан отилиб чиққан ва ж онидан уми- 
дини узаёзган Ш ариф урф он мушукдай бир-икки би- 
ғиллади-да, дарвоза сари йўрғалаб қолди...

Бу эрта Ш амсиддин кеч турди, шамоллаш асорати 
бутунлай аримагани боис калта-калта йўталар, оёқ-бели 
қақшаб оғрир, иштаҳаси ҳамон буғилган эди. Бетоб са- 
нагани учун отаси уйғотмай, ёлғиз ўзи ишга жўнаво- 
рибди. Андак бўлса ҳам дили оғриди, онаси кўзини шам- 
ғалат қилди-да, туз тотинмай, кўчага қуюндек отилди.

Ш амсиддин илдам-илдам босиб қирғоқ бўйлаб бо- 
раркан, тунов куни кечқурун рўй берган, борлигини 
алғов-далғов қилиб таш лаган нохуш ликни хотирлади.

Яхши ҳам мулла Аҳмад билан Умар чол бор экан, 
отаси қанотида туриб, С ўзни аж ал чангалидан юлиб 
олишди. Талгир туяси билан кечикмай вақтида келган 
М ўйсафид ҳам қараб чурмаганига ишончи комил, ахир, 
у  ҳаммадан аввал ўзини қирғоғидан тошган сувга от- 
ганини кўрди-ку!..

Ш амсиддин дарахтлар шохида изиллаб, кўча-кўйни 
супуриб тинимсиз эсаётган беқарор шамолда ж унж ик- 
ди. Наздида, ўзига ўхшаб, бутун шаҳар совқотаётган 
эди; ҳатто қилт этмай турган баҳайбат иморатлар ба
данини ҳам қутираётган изғирин игнаси илма-тешик 
қилиб юборганди...

Ш ип-ш ийдам кўчадан қанақадир  қават-қават юк 
ортилган бир нечта қўқон арава ғичирлаб-ш алдираб 
ўта бошлади. Йўлак б}^йлаб одимлаётган Ш амсиддин 
ҳавода визиллатиб қамчи ўйнатаётган баджахд арава- 
каш ларни қизиқсиниб кузатар, қовурғалари саналиб 
қолган, ж унлари ва ёллари тўкилган отларга ачиниб 
қарар эди. Сўнг кўпинча бандаси тирикчилик ғамида 
елиб-югуриш ва овораи сарсон бўлишдан нарига ўтол- 
маслигини гашланиб ўйларкан, бехос нигоҳи Фаттоҳ 
Обидий билан П аканага тушди.

Улар совукда бунақа етаклашиб юриш и беҳуда эмас- 
лигини тахмин қилди, дилига шубҳа оралаб, айни пайт
да чўчиш ни хаёлига келтирм ай, елкасини  қисганча 
орқаларидан йўрғалади. Йўлаклар ва хиёбонлар ола- 
ғовур эса-да, қулоқларини динг қилиб, баҳс Собир 
Қамарий ва бошқалар хусусида эканлигини билиб олди.

Пешин бўлмай хуморбосди қилиб улгурган Пакана 
тилини эҳтиёт қилишни анча-мунча унутганди. Лаъна
ти ҳамишагидек нафаси тиқиЛиб пишқирар, қорнини 
лорсиллатиб одимлар, тинмай сафсата сотар эди. Орада 
отасини қоронғи ғорда қишлаб масиққан айиққа қиёс- 
лаганини айтинг. Бунақа ичидан пишган одам жилови- 
ни бўш қўйиш бениҳоя мудҳиш, дерди нукул, оғиз кўпир- 
тириб. Нобакор қўрғон остидаги ж ойини топмагунча, 
Қуръони карим ёки Ҳикмат девони ҳақида зиғирча маъ- 
лумот бериши даргумон! Ахир, уста Фазлиддин Лати- 
фий ҳам кўп зол-қайсар одам бўлган, демак, у  наслига 
тортган, наслига!...

Заҳардек аччиқ, найзадек тиғли қочиримлар Ш ам
сиддин кўксини ловуллатиб юборди ва алам-ангиз бир 
нидо узилиб  чиқди бўғзидан, ҳайҳот, булар нияти 
аниқ, булар Қалам ф арзанди саналмиш Сўзни қурбон 
қилиш  қасдига тушишган!

Шамсиддин майдон чегарасига қадам босаркан, беих
тиёр тасаввури нурланди, ҳаял ўтмай қулоғига гўё бир 
дукурлаш ва ҳайқириқ чалинди, олисдан қора кўпикка 
ботган талғир туяда М ўйсафид ошиқиб келарди. Ш ер
дор пойига етганда ҳатто М ўйсафид нафасини туйган- 
дек бўлди ва хаёл сура-сура қирғоғига сиғмай кетган 
ҳалиги анҳор каби тўликди, ошиб-тошиб бораверди.

Ш амсиддин билади, Қуръони карим  сувда оққан 
эмас, буккан ҳам эмас — ишончли ва бехавотир ж ой
да турибди. Ишқилиб эрта тиниб-тинчимас искович
лар топиб олишмасин-да, ахир, қачондан бери улар 
суварак мисоли ҳамма ёқни тўзғитиб юришибди.

Шамсиддин анча тиккага келган куёшда сокин жило 
бераётган Ш ердор пешига ўтди. Ю зма-юз бўй чўзган уч 
обидага бирин-сирин тикиларкан, руқи юксалди. Охир- 
ги вақтларда отаси каби шуларга нақадар боғланиб қол- 
ган, шуларсиз тирикчилик тирноқча ҳам қизиқ эмас.

Ф ақат тузук-қуруқ тузалмай, ўз ройича тўш акни 
тарк  этгани учун ҳозир  роса таъзирини  еса  керак. 
М ийиғида кулди ва сал  н арида м ўлтираганча қўл

қовуш тириб т ^ т а д и . Хавотири бекор бўлди, бир неча 
шогирди билан берилиб машғулот ўтказаётган отаси 
жеркимади, аксинча, очиқ чеҳра билан ёнига чорлади.

— Сўйла-чи, манови лавҳада не маъно ёшурун?
Ажаб савол!
Ёлгон эмас: салобат тўкиб товланадиган аломат пеш- 

тоқ қошида илгари ўзини бир қадар йўқотиб қўярди, 
мабодо тикилса ўзаро уйғун бўёкдар афсунига узоқ дош 
беролмас, ҳатго кўкси тубида аллатовур ҳайиқиш уйғо- 
нар эди.

Кейинча аста-секин бари ўзгарди: ўш а ҳадик-хаво- 
тир недир ҳайрат-ҳавас билан алмаш ина борди, энди 
наш тардек санчиладиган арслоний нигоҳлар, шахт-ла 
илгарига узатилган забардаст панж алар ва ханж арси- 
мон тиш лар ҳайбатидан чўчимас, аниқроғи, уларни 
дилига яқин тутар эди.

Ҳозир Шамсиддин муаззам пеш тоқ мазмуни ва меъ- 
мор-наққош салоҳиятини лўнда-лўнда қилиб шархдар 
экан, яна ҳам айрича ғурурга чулганди. Отаси қаноат 
ҳосил қилганини пайқагач, бир дам сукут сақлади ва 
ҳали тасодифан рўй берган учрашувни сўйлашга ки- 
ришди. Навбат эндигина мулла Аҳмадга дахлдор ж о
йига етганда шундоқ ортларида кимлардир шарақлатиб 
кулди. Рўпарада қайси жойни исташ са ўш а ерда ҳозиру 
нозир бўладиган, бир-бири соясига айланиб қолган 
Фаттоҳ Обидий билан Пакана бўзариб турарди.

— Ай-ай! Хўш, пўлван, «анулар» деганинг кимлар, 
наҳот биз бўлсак? — кўрсаткич бармоғини Шамсиддин 
иягига бигиз қилиб тиради Фаттоҳ Обидий. — Ай-ай, 
нега жимсан? Нон дўкони олдида учратибсан, жуда соз, 
кейин-чи?

Қовун туширипман-ов!
Ш у ўйда Ш амсиддин хўрсинди ва зимдан Фаттоҳ 

Обидийга тўрсайиб тикилди. Нозир қиёфасини чулға- 
ган осудалик ифодаси дилида тушунуксиз ғашлик қўзга- 
ди, шунинг баробарида яқинда шуурида ўрнашган хоти- 
ралар қати очилди: шам ёритган ганчкорий шинам хона,

инграна-инграна тўкилган қонун, қирғоғини бузган ан- 
ҳор, дули айланмай тўхтаган тегирмон, чўкаётган Сузни 
қутқариш учун олисдан талгир туясини елдириб келган 
Муйсафид...

— Бўла қол, қонумга ташна қиворма-де!..
— Болани ўз ҳолига қўйинг, — деди уста Ж ам ш ид

дин, наф ратини аранг босиб. — М ен билан гаплашинг.
— Б и ззи  ану ерда кўрипти. Қ ойил қолдук. Биз 

сўқирлик қиб ўтиб кетиппиз, — одатича пишқириб ҳаво 
симираётган П аканага кўз қисди Фаттоҳ Обидий. — 
Қийғирдан қаери кам? Сиз эса бола деб камситосиз.

— Худо асрасин, Шамси искович эмас, — нимадир 
жонидан ўтиб қизишди уста Жамшиддин. — Икки ёрти 
бир бутун бўлиб Ш ердор пештоқини муҳокама қилаё- 
тувдик.

— Бекорчилик-да, шундоғме?
— У ёғини худо билади.
— Ай-ай! Биз ҳам билиб қўйсак зарар қилмас. Ҳадеб 

савобдан гапирасиз, балки бизга ҳам савоб керакдир.
— Ву-уҳ, яшанг! — гудранди Пакана.
— Ҳ имм... Хўш ... Б иродар , бугундан  таъ м и рн и  

тўхтотиб, манови битикларни суваб таш айсиз.
— Ш ундай қилсам муродга етасизми?
— Битта манмас, бутун халқ етади муродига, — 

кўча томонга иш ора берди Фаттоҳ Обидий. — Кошки 
маза-матраси бўлса!

— Бор!
— Ошурманг. Қани, бир ўқинг-чи, эшитайик.
Уста Ж ам ш иддин Ш ердор пеш тоқининг офтобда

ингичка товланаётган зебу зийнати  ичра зарбланган 
зарҳал номага назар солиб пичирлади: соҳибқирони 
замона И момқулихон зоти олийлари салоҳияти ва сал- 
танати дариғ тутмаган мурувватдан рағбат топиб ҳамда 
мадад олиб бул обидаи м уаззам ни солдирган Яланг- 
тўш бий Баҳодир*, оталиқ ҳазратларига Арши аъло та-

* Самарканд ҳокими — XVII аср ўрталари.

раф идан  беадад савоби азим  ва раҳм ат нури ёғил- 
гай...

— Ай-ай! — пўнғиллади димоғида Ф аттоҳ Обидий.
— Турган-битгани хушомад-ку! — кутилмаганда ора- 

га суқилди Пакана. — Ҳатто қон ҳидиям анқимоқда. 
Бундан наҳот кўнглингиз айнимаса, уста? Инсоф қил- 
сангиз-чи!

— Отажон!..
Ногаҳон Ш амсиддин бир беозорлик, бир умид ва 

бир ҳадик билан қилган илтиж о уста Ж ам ш иддин  
ж они ва дилини билдирмай симиллатиб ўтди. Айни 
пайтда недир ғурур туйди, ахир, ёнида шундай суян- 
чиқ турганда нимадан ҳам қўрқади.

— Инсофни сендан сўрасам ярашади, биродар, — 
сабр косаси тўлган уста Ж амшиддин Паканани сенлаб 
юборди. — Ҳадеб мени тергаганча аввал узингга боқ- 
қин. Айт-чи, сен ўзи кимсан? Қайси хилқатдан келдинг, 
қайси элу элат, қайси аймоқ, қайси тоифага мансубсан? 
Имоним комилки, етти пуштинг кимлиги, қайси туп- 
рокда илдиз отганингдан ҳам ғофилсан. Келиб-келиб сен- 
дақа муттаҳамларга кунимиз қолганига куяман!

— Ҳа, сиз... Ай-ай! Амак, биз ўйлагандан кўра чан- 
дон чотоғсиз,— Улугбек мадрасаси сари қараган бўлиб, 
куз қири билан П аканага имо қилди Фаттоҳ Обидий. 
— Йуқ нарсани даъво қиласиз, бунақада келиш иб оли- 
ш имиз қийин-ов. Энди узийиздан  к5финг, суҳбатти 
чаласини бош қа жойда битирамиз.

М уқаррар руй бераж ак мана шу ҳодисани уста Ж ам 
шиддин купдан бери кутаётганди, бинобарин, зимдан 
шаҳар оғиру енгилини тарозига соларкан, ж он ҳовуч- 
лаб бу кунга ҳозирланди. Неча марталаб узини М иср 
дарвеш, Собир Қамарий, уста Мирсаид, мулла Ражаб ва 
уста Қурбон ёнида, кана-чаён бижиллаган тим қоронғи 
ва зах ертулада тасаввур қилди. М ана энди такдир хукми 
ўқилиб, мудҳиш лаҳзага етинтди, энди тунлари алвасти- 
лар қўрикдайдиган уша ғаройиб масканга қулоқ қоқмай 
жунайди.

Ичи сидирила бошлаган уста Ж амшиддин ранг-рўйи 
олча гулидек оқарган Ш амсиддинни аста қучди. Ёруг 
дунёдаги ягона тиргаги билан хайрлашув нақадар оғир, 
нақадар маҳзун эканлигини бутун вужуди билан ҳис 
этди ва бўғзига жовиллаб тиқилган хўрсиниқ нафасини 
қайтараёзди.

Аммо шу пайт бўзлаб юборишдан аранг тийилиб тур- 
ган Ш амсиддин ҳам ф ақат шаҳар эмас, бутун музо- 
фотда энг нуфузли идора саналган хуф ия маҳкамага 
таклиф этилди. Ш у муносабат билан ҳозирча ҳеч қан- 
дай видолашувга ҳож ат қолмади. Энди Худойим охи- 
рини бахайр қилсин, ахир, олдинда не савдолар кута- 
ётгани қоронғи...

IX

Уста Ж амш иддин ич-ичидан зил еди, сираси, гул- 
дан-да нозик ж игарпораси, ҳали гуноҳ кўчасидан ўтиб 
улгурмаган яккаю  ягона меросхўри зим зиё гушада қон 
ютиб ётиш ини сира ақлига сиғдира олмади. Ярамас- 
лар ниятларига етиш учун уни не куйларга солишини 
ф ақат Худо билади. И нсоф у диёнат ю засидан иш ту- 
тиш  улар феълига аф суски бегона!..

Бугунги ҳодисадан хабари йўқ Ойдинбибига айниқ- 
са энди осон тутмаслик лозим, энди шурлик ҳувилла- 
ган ҳовлида ёлғиз роса қийналади. Ишқилиб, муртги- 
на нарса, анови нобакорлар зуғум қилиб қўрқитиш са 
ёки ёлғон-яш иқ ваъдалар бериш са, Қ уръони карим 
қайда кўзпана қилинганини билдириб қўймаса-да. Ҳар 
ҳолда сиру савдодан у  ҳам хабардор, бинобарин, кун 
сайин авж  олаётган мож аро қандай якун топишидан 
озми-кўп ташвиш чекса керак.

— Камина борми-йўқ, бохабар бўлинглар, — деган уста 
Жамшиддин, мавридини топиб ўғли билан хотинига. — 
Ашаратхона Қуръон учун муносиб паноҳ! Замон тинчиса, 
қазиб оламиз. Ҳали гардини ҳам кўзга суртишади!..

Ж им ж ит кечада аллатовур ҳорғин туюлган, кошин- 
лари тўкилган баҳайбат иморат ертуласида, ошланган 
қалин кўнга ўраб-чирмалган Каломулло ёнида, урина- 
сурина амаллаб кўмишган ж к ,д ^ ар и  бармоқ билан са- 
нарли, холос. Аммо нима бўлганда ҳам сал-па,\ умид 
туғдиради, умидки, зарра-зарра йиғилиб тоғ бўлажа- 
гига ишора — агар ҳар ким қўйнида бир донадан ас- 
раб қолса, қанча-қанча рисола наж от топади.

Хўрликка ўхшаш нарса тиқилди устоз бўғзига, ахир, 
ҳозирча кўпчилик бундан мункир келаётир, ҳатто ай- 
рим нокаслар ниманики маъқул санашса, бепўшт-пўшт 
шуни адо этишаётир, бир томонни селу сурон ўпириб 
кетса чикора!

Афтидан, замон зайлига кўра, бу кунда у  ҳам жони- 
моли ва хонадонини омон сакдаш илинжида нотавон 
махлуққа айланмоғи доркор, қачондир Қалам ҳомий- 
лигида улғайган, бугун эса таъқибга учраган Сўз жаво- 
ҳирлари саналмиш Қуръони карим, Ҳикмат девони ва 
бош қа ёзма обидалардан кечмоғи лозим, агар ҳусну 
малоҳат бобида ойни уялтирадиган улуғвор осори-ати- 
қалар деворлари, пештоқлари, миноралари, гумбазлари 
ва равоқдаридаги азал-абад йўриқларидан ҳикоягг сўйлов- 
чи ва аждодлар нафаси теккан битикларни қўворса ёки 
суваб ташласа яна маъқул!..

Ш униси аниқки, тоабад тавқу лаънат ва маломатга 
кўмилиши учун биргина нож ўя қадам ташлаши, би- 
либ-билмай бир марта тилидан тойиш и етиб-ортади. 
Худо илоҳим ана шундай кўргиликдан асрасин, қолга- 
ни ғам чекишга арзимайди.

Ишқилиб, тезроқ дилбандини қўйворишсин, ундан 
кейин ўзини пиш ириб ейиш майдим и?! Ахир, мундоғ 
олганда, баъзи орзу-ҳавасини айтмаса, ёруғ дунёда кўпам 
ҳақи қолган эмас. Чархи кажнинг турфа чорраҳаларида 
тирм аланиб кераклисидан ортиғига эриш гани ёлғон 
эмас, қисмат лойиқ санаган аччиқ-чучукни борича та- 
тиди. Падари ва волидаси дуосига етишди, шунингдек, 
Ойдин каби пари билан ҳавас қилса арзийдиган туппа-

тузук турмуш кечирди; бинойидек оқила, хуснда тенг- 
сиз, холис ниятли аёл меҳри ва муҳаббатини қозонди. 
Бир давру даврон шунчалик бўлар-да...

Регистон гарбида, бир тараф и  қамиш зор, бир та- 
раф и  ж арлик харобазорда улкан қўнғизни эслатади- 
ган, пеш ида думалоқ шиша чироқ ўрнатилган қора ма
шина кутаётганди; шаҳарда мутлақо камёблиги боис у 
кишида дафъатан ғалати таассурот уйғотарди.

О ралиқ  йигирм а-ўттиз қадам ча қолганда асабий 
ҳамда бўғиқ ғудраниш -койиниш  эш итилди ва икки 
барваста одам ш арпаси кўзга ташланди. Негадир ҳали- 
гилар аланглай-аланглай ж адал панага уриб кетишди. 
Олдинда туяқуш дек кўкрак кериб ва лўкиллаб бораёт- 
ган кимсани ота-бола Ш ариф урф онга ўхшатиб ажаб- 
ланди. Анча-мунча кетинда бирон нарсадан қуруқ қол- 
гандек пилдираб чопаётгани ҳам таниш  эди. Ёпирай, 
наҳотки уста Ризо бўлса? Нима муддаода илакиш иб 
ю рибдийкин дарди-бедаво нусхаларга!?

Ю раги шув этган уста Ж амш иддин афсус-надомат 
ичра бош тебратди, каловланган кўйи яна 5^ша тараф- 
га тикилди. Энди ҳеч ким кўринмади. Ҳаял ўтмай ат
роф ии қоплаган зил-замбил ж имликни чалдевор ичи- 
дан ш овурсиз кўтарилган икки-уч бойқуш нинг алла
товур ҳазин нидолари бузди.

Зоҳиран хотиржаму ботинан тутаб-тутамай ёнаётган 
ота-болани ҳазил-мутойиба аралаш иззат-икром билан 
машина орқа эшигига рўпара қилишди. Замирида кеса- 
тиқ ва зарда ниҳон бунақа такаллуф ортиқча — боридан 
кўра йўги яхши эди. Нуқул тиржайиб қўяётган Пакана 
пиш қирганча улар ёнига чўкди, Ф аттоҳ Обидий олд 
ўриндикда жойлашгач, тап-тақир қирилгани билиниб тур- 
ган бошига кетмоннусха кўкиш қалпоқ қўндирган чу
вак ҳайдовчи эпчиллик билан газни қўшди.

Туйқус устоз миясини, шаҳар таш қарисига, гадой- 
топмас хилват томонларга елдириб кетишса-я, деган 
тахмин чирмади. Х авотири беж из эмасди, ахир, йи- 
роққа, масалан, Каттақўрғон ёки Карманага элтиб таш-

лашса, омонлик теккандан кейин Ш амсиддин уйга қан- 
доғ қайтади. Ишлари битиб, эш аклари сувдан ўтган- 
дан сўнг нобакорлар бунақа улов яқинига йўлатиш- 
мас, бор энди, кунингни кўравер, деб кетига боплаб 
тепиш са керак.

Хайрият, анча эскириб шалоғи чиқиб қолган маши
на унча узоқ юрмад!!. Тахминан ун-ун беш минутдан 
кейин устоз кўзи анча кўниккан, қўшалоқ темир таба- 
қасига беш қиррали юлдуз тасвири солинган дарвозадан 
кирди-да, чўзиқ-чўзиқ сигнал бериб, пештоқига алвон 
туғ ва шиор илинган ғиштин бино биқинида тухтади.

Илгари уста Жамшиддин маҳкама ҳовлиси бу қадар 
кенг ва сердарахт эканлигига эътибор бермаган экан; 
увлаётган шамолда шатир-шутир чайқалаётган баҳайбат 
чинорларга тикилганча беихтиёр елка қисди. Баландли- 
ги с ал кам уч газ бўлган иҳота девори устидан тортилган 
тиканакли ўрама симни, девор биқини бўйлаб қоқилган 
қозикдарни ҳам ҳозир кўриб турарди. Қўш қанотли қилиб 
тикланган иморат орқасига ўтишгандан кейин ҳайрати 
тағин ҳам ортди.

Ч индан  бу том он м ан зар аси  айрича: аллатовур 
ўлимтик сукунат ҳукм сураётир, қаровсиз акас-қара- 
ғайлар ва қайрағочу тераклар сокин мунгайган, ерга 
тўш алган ва супурилм аган  хазон л ар  ачқим тир ҳид 
анқитар, ҳўл-огир ҳаво гўё елкадан босар эди. Ҳатто 
оёқ остида гишт синиқлари, занглаган темир-терсак, 
бўш ш иш алар, тунука банкалар  хирм ондек уйилиб 
ётарди; бир чеккада чирик ёгоч-тахталар тахлаб таш- 
ланган, сал тўррокдаги энлигина тош қалов ҳовузча сар- 
гимтир ш иш адек ялтирар эди; ш аклу шамойили бир 
қараш даёқ эсда қоладиган, алоҳида панж ара билан 
иҳоталанган ҳовузча устида, тўрт симон устунли ёгоч 
қуббада жўмракли улкан бўчка ўрнатилган....

П астқам гина тем ир эш ик ёнида уларни йигирма 
беш  ёш лардаги ихчам ҳарбийча либос кийган, ўрта 
бўйли, бақувват, қорақош  йигит таёқдек қотганча ўнг 
қўлини чакккасига тираб қаршилади. Совуқ қизартир-

ган бетида одатдаги юмш оқ табассум қўнган Фаттоҳ 
Обидий аста бош ирғагандан сўнг ўзини бўш қуйди; 
қовоғи солинган устозга эътибор бермай, сен гўдакка 
пиш ириб қ5шибдими бу ерда маъносида Шамсидд,инга 
ғилайи қаран! қилди.

Ичкаридан кифтлари қоядек тик, рапидадек бетида 
чечак изи қолган, бесаранжом боқишидан ўлгудек жиз- 
закилиги билиниб турган яна бир назоратчи йўргалаб 
чиққанда Фаттоҳ Обидий эш ик ёндарисига беҳол суян- 
ган эди; шундай лаб-лунжи сўлжайиб туришида куни 
кеча тўшакни тарк этган бетобга ўхшарди. Уйқусираган 
ҳолда гудраниб буйруқлар бергач, дарҳол ота-болани аж- 
ратишди: бирини чапга, бирини ўнгга етаклашди.

Узундан-узун каридор сокин ва димиққан бўлиб, 
деворлари қанақадир дабдабали маросимлар, қўллари- 
ни илгарига чўзиб нутқ сўзлаётган соқолли зотлар акс 
эттирилган плакатлар, милтиқ ушлаб жангга отилаёт- 
ган аскарлар, мамнун алфозда никоҳ уйи томон оши- 
қаётган келин-куёвлар тасвирланган расмларга тўла эди.

Гаройиб ҳаш амни аж абсиниб кузатганча устоз маъ- 
юс судралиб борар, гоҳо таж англик билан афтини бу- 
риш тирар, таранг тортилган руҳи билинар-билинмас 
сирқирар эди. Бир маҳал қорақош  йигитнинг истеҳ- 
золи гудраниши ва турткисидан ўзига келди, панжа- 
рали тор гиштин зина бўйлаб қанақадир чуқурга энар- 
кан, беихтиёр хўрсинди ва бадани ж им ирлаб кетди. 
Ахир, эй, Яратган эгам, бунақа жаҳаннамдан қолиш- 
мас жойда Ш амсиддин ҳоли не кечади? Илоё, Парвар- 
дигор, ёлгизгинасидан м еҳру мурувватинг ва сабру 
бардош ингни аямагин! Узун кечаларда ёлбора-ёлбора 
уни ўзингдан тилаб олмаганмиди?!

Уста Ж амш иддин ним қоронгиликда ачиган карам- 
картош ка ҳиди аралаш  зах исини туйиб одимлар, хаё- 
лида олис хотиралар чирпирак бўлиб айланар эди. Бир 
неча йилни Ойдинбиби билан бирга ф арзанд догида 
куйиб ўтказганини эсларкан, ногаҳон ивирсиган ўн- 
қир-чўнқир саҳнда оёқлари чалишди-да, гандираклаб

тўқмокдай нарсага урилди. И кки киши рўпара келган- 
да аранг сиғиш адиган энсиз, лекин ҳалиги каридор 
мисоли узун йўлакда чақалоқ муштидай кичик чироқ- 
ча қизара-бузара аранг нур сочарди; гўё зиммасига 
ёритиш  эмас, ш унчаки бор-йўқлигини билдириб ту- 
риш вазиф аси юклатилган эди. Ертўла нарёғида ўлим- 
тик  сукунатни  бузиб, зилдек  оғир эш ик ғичирлаб 
очилди, намиққан симон деворлардан қайтган бўғиқ 
акс-садо тиниб улгурмай тағин ўш андайин овоз тара- 
тиб ёпилди. Б есўнақай эш ик, ҳайҳот, эрта наф ақат 
чироғини ёқиб ўтирадиган азамати бетига, бутун аъмо- 
ли-бади, қайғуси-қувончи ва орзу-умиддари устига ҳам 
ёпилгандек туюлди ва аста пеш онасига шапатилади...

Қорақош йигит бўлари бўлаёзган уста Жамшиддин- 
ни нам ва рутубат уфураётган тор йўлак бўйлаб узоқ 
етаклади, қайси бир жойда тўхтанг маъносида қўли би
лан ишора бериб, ивирсиган кўйи занглаган юмалоқ 
қулфни очди-да, недир илинжда жовдираётган устозни 
илкис елкасидан итариб юборди; кимсан — итмисан ёки 
бит, нечун бу гўшани қўноқликка танладинг, деб сўра- 
моқни лойиқ билмади, билса — бошида азроил тўқмоғи 
ўйнаса керак. Фақат устоз тирқишдан бир маромда ўкдай 
боқадиган, на гурур, на ачиниш, на севинч, на мунг ифо- 
даланган кўзларини кўриб қолди ва унга ҳам осон эмас- 
лигига имон ўтирди; қулф ғичирлаб буралар экан, та- 
мом каловланиб, темир панжарали туйнукка тикилган
ча, тап-тақир полга бўшашиб ўтирди.

Ҳали шошиб қолгани боис саҳн бўсағадан сал кам 
бир ярим газ пастлигини пайқамабди. Ичкарига мун- 
киб кетган чоғда қорақош  йигит ихчам-енгил нарвон- 
чани чаққонлик билан тортиб олган, лекин буни эс- 
лолмас эди. Ўрасимон ивирсиқ чуқурга қай алфозда 
тушганини билолмай диққати ошди. Ёруғ дунёдан бу- 
тунлай узилиб қолган эди.

Яхши ҳамки тепада, ҳар жойи ўйилган шифтга яқин 
жойда бир неча қатор сим тутилган тўртбурчак туй- 
нукча қўйишган экан; унинг каттагина қисми ташқари

саҳндан анчайин юқори бўлиб, шу жойидан кузги оч 
пушти ва симобий булутлар ураган бир парча осмон 
кузга таш ланарди. Ҳ арнечук сокин тўкилаётган бир 
тутам нимтатир ёруғлик ж индай бўлса ҳам кўнглига 
далда бағишлади. Бутун ж исм у ж онини сирқиратиб 
юбораётган оғрикдар ҳам бир қадар босилди.

А ндак м изғиди, қанча вақт ўтганини  билмасди; 
ҳуж ра каби шуури зим зиё эди. Яна кўнгли бузилиб 
хурсинаркан, сахтиёний этигига нимадир илашди. Пайт 
пойлаётган кана-чаёнлар хуруж қилиб қолди шекилли. 
Қайси бир мағорлаган кавакдан эҳтимол илон ўрмалаб 
чиққандир. Ҳар ҳолда инон-ихтиёрини қўрқув хукмига 
топшириб қўёлмасди. Дарҳол ўзини қўл1'а олиб билди- 
ки, бурчакдан бўртиб турган ва йўғонлиги билакдай 
резина қувурдан жилдираб лойқа сув оқаётир. Ёпирай, 
бунисини қайси олчоқ ўйлаб топди экан? Не қилари- 
ни билмай оҳиста бош чайқагач, ноилож бўзрайган соқов 
деворга суянди. М ана шунақа девордан нечтаси кўнда- 
ланг ўзи билан Шамсиддин орасида? Ҳатто буни ўйлаш 
чеки-чегараси йўҳ азоб ва ғусса эди; беихтиёр ўткир 
шамшир кўксини қиймалаб юборгандек бўлди,

Ҳ озир у  нималарни ўйлаётган бўлса?
Уста Ж амш иддин бу саволга жавоб топишни истаб 

бир хил ўртанар, хаёлан ўғлидан аф у тилар, бўтилган- 
ча ўзини ўзи койир эди. Ноилож ҳар жойда сочилиб 
ётган темир-терсак ва ғишт синиқларини тўплади-да, 
ўргим чаклар тортанак боғлаган бурчакда энсизгина 
супача ясади. Сўнг мийиғида синиқ кулиб, супача гир- 
дида омонат чўкар экан, тасаввурида қучоқ-қучоқ ки- 
тобни юҳо мисоли ютиб юбораёзган анҳор гавдаланди.

А даш маса, уш бу паллада Ш амсиддин, м ановига 
ўхш аш  қувурдан оқаётган сувга термилганча, кутил- 
маган ўрамга тушиб қолганини тарозига солаётгандир, 
шунингдек, аллақачон мувозанатини йўқотган тирик- 
лик дунёсига этак силкиб, ҳунг-ҳунг йиғлаётгандир.

Уста Ж амш иддин сал исиш  учунми, ўзига сиғмай 
кетаётгани боисми, телбаваш қиёфада, саёзгина кўлни

шолоп-шулуп кечиб ю рина бошлади. Гоҳо бир жойда 
ҳу-ҳулаб тез-тез иргишлар, гоҳо карахт кафтларини бир- 
бирига ишқалар, гоҳо елкаси билан гумгурс деворга суй- 
канар эди. Эрмаклар зиғирча наф  бермади, баттар диқ- 
қати ошгани устига, ҳадемай гирдлари ипак билан бир 
неча қатор ҳошия қилинган, такаки пошнали кўн эти- 
ги нам тортиб, қушқават жун пайтаваси ҳўл бўлди.

Ҳолдан тойган, тинкаи мадори қуриган эди, ниҳоят, 
титранган кўйи ҳалиги супачада чўнқайди. Ҳамон қувур- 
дан оқаётган сувнинг бир маромда жилдираши асаб тор- 
ларини сирқиратиб ўтарди. Салдан кейин нигоҳини туй- 
нук орқали осмонга кўчирди ва шу заҳоти қулоқлари 
остида нимагадир даъват этувчи олис мозий нидоси 
жаранглагандек туюлди. Недир салобат ва эҳтирос би
лан йўгрилган гулдирос овозлар тобора яқинлашиб ке- 
ларди. Шунинг баробарида сароб каби ялтираётган ҳарир 
парда ортида талғир туя минган М ^ с а ф и д  кўринди. 
Энди ҳамма нарсани унутиб, ғойибда намоён бўлган 
қарияни бутун вужуди билан кузатишга киришди.

Ана, Қуръони карим билан Ҳикмат девонини кўп 
йиллар тароқи хуржунида, йўг-а, жон-ж аҳонида асра- 
ган М ўйсафид шахту ш иж оати нақадар баланд — бар- 
ханлари ўркач-ўркач чўл оша, к ў к  билан ўпишган тоғ- 
тош  оша, хазон резги лар  тутган боғ-роғ ош а тиним 
билмай елади. Эгри-бутри заранг говронини силкиб- 
силкиб, талгир туясини қичаб-қичаб ҳайдайди ва ҳаде- 
май ороми йўқолган ш аҳар кўчаларига оралайди.

М ўйсаф ид ҳар қадамда қози  М уҳаммад Валихон 
ва Собир Қам арий тақдирига қизиқади, кейин  эса, 
Тангри назари  туш ган С ўз аҳволини суриш тиради. 
Худо таолони таниган қайси бир савобгир рўпараси- 
да қўл қовуштириб, бор сиру савдони айтгач, афсус 
ила кўксига муштлайди...

— Ҳей, отам, Хизр отам!..
Уста Ж ам ш идаин лаблари, тақрон-тақрон пўст бой- 

лаган эмасми, аранг шивирлади, ш ивирлар экан, шуу- 
рини эгаллаб турган М ўйсафид қаёққадир оҳиста че-

кинди. Осмон бурж ларини қоплаган тўда-тўда булут
лар подаси ҳам тўзғиб кетди ва ҳалиги торгина туй- 
нук ойнасига ж унлари  тўкилган, бўйни-сағриси  ва 
ўркачлари қўтирлаган, совуқда ж унж икиб  қалт-қалт 
учаётган, кўзлари жиякларида тирсиллаб ёш  музлаган 
талғир туя астагина тумшутини тегизди.

— Оббо, сен-ей, охири кепсан-да, қадрдон?! Бор, 
наф асинг билан Ш амсини исит! М ўлтирамай бора қол, 
жонивор! Вақти-соати билан барини билиб оларсан, 
ҳозир эса Ш амсига далда бер!

Уста Ж амш иддин гўё тип-тикка турганча алаҳлар, 
ҳар неки мулоҳазасидан тамом хорижда эди; бу ҳола- 
ти иситмаси ошган ва алоғ-чалоғ босинқираб уйғон- 
ган бемор аҳволига ўхшарди. Ҳ уж ранинг зилдек оғир 
намхуш ҳавоси ва совуқ сув заҳри илигигача қақшатиб 
юборди, карахтлиги тобора кучайиб, томирларида гўё 
қон совий-совий тўхтади, ф ақат шукурки, боядан бери 
ш уурида бир учқун  кул ичидаги сўниб улгурмаган 
чўғ каби йилтираётир, шу учқун эрта бари аввалги 
ўзанига тушиб кетиш идан огоҳ этмоқда...

Туйнук нуқрадек оқарди, тўда-тўда булутлар тар- 
қаб, осмон бир мулойим табассум қилди. Ҳовуч-ҳовуч 
ёғилган нурда андак кўзлари қамашди, супача саҳнига 
кафтларини тираб қўзғаларкан, аъзои бадани қақш аб 
оғриди. Ж им ирлаётган сув сатҳида гириллаб юзаётган 
м айда-м айда сарғи м ти р  п уф ак чал арн и  эри н чакли к  
билан кузатди-да, ўғли ҳоли-руҳини ўйлаб кетди...

Гўдаккина ушбу дамда тўпиғидан кел1'ан сувда дил- 
дираб, йиқилгудек ҳолда тебраниб, нам тортган гум
гурс деворга суяниб аранг ж он сақлаётган бўлса ке
рак. Ким билсин, балки бурчакда чўккалаб, аъзои ба
дани музлаб мизғиётгандир. Алоғ-чалоғ тушларида гоҳ 
М ўйсафид, гоҳ талгир туя, гоҳ қози  М уҳаммад Вали
хон билан юзлашиб, уларни кўм акка чорлаётгандир. 
Ёки ўзи  каби туйнукдан кўринаётган бир парча ос
монга наж от кўзини тикиб бўзлаяптими? Ҳатто му- 
ш ук ҳам сиғмайдиган шу тирқиш  орқали ёруг дунёга

чиқиб олишни мўлж ал қилаётгани эҳтимолдан ходи 
эмас.

Агар шу омад насиб этса, ҳеч шубҳасиз, бирон ёққа 
бурилмай, оёғини қўлига олиб, тўппа-тўғри уйлари 
томон чопади, кўзларидан ш аш қатор ёш оқизиб, гав- 
дасини онаизори бағрига отади, сўнг чўғи ҳил бериб 
турган сандалга музлаган оёқларини тиқиб, бўри бо- 
ласидек ю тоқиб овқатланади, қорни тўйгач, ўтирган 
жойида мудрай-мудрай уйқута чўмади...

Шу ўй-тахмин баҳонасида уста Ж амш иддин ўзи ҳам 
поёнига етаёзган кузнинг заъф ар рангларига беланган 
уй-жойи, бахмал кўрпа ёпилган ва чўғи ҳил-ҳил гупил- 
лага н сандал, чинни лаганда буғланиб турадиган маза
ли хўракни, ниҳоят, қачондан бери  интиқланиб йўл 
қараётган Ойдинбиби дийдорини қўмсади.

Зормонда темир эш ик нимадандир нолигандай чи- 
йиллаб очиларкан, умид-илинж оғушида аста бош кўтар- 
ди, ҳозироқ озодлик тегиб, ўгли билан етаклашганча, 
хонадони сари ж ўнаб қоладигандек сал-пал руқланди. 
Қўлида бир шода калитни айлантириб ўйнаётган қора- 
қош йигит афтига қарамай тўнғиллагач, ҳафсаласи пир 
бўлди ва бўсағага тиралган нарвончадан инқиллаб кўта- 
рилди. Ҳар ҳолда назоратчи аҳволи ночорлигини ту- 
шуниб, елка тегар даражада тор тахта эшикли ҳожат- 
хонаии имлаб кўрсатди. Қабзиятдан қутилиб қайтган 
ҳамоно койина-койина Ш амсиддинни суриштирди, ле
кин бирон-бир саволига жавоб ололмади...

Узундан-узун ж им ж ит йўлак бир дунё қасди бор- 
дек ҳўмрайиб боқади, сувоғи кўчган соқов деворлар 
эса чор тараф дан  қисиб келаётгандек туюлади. Шу 
қадар теран сукунат чўкканки, пашша учса билинади. 
Қайси бир панада гўё товуш ютадиган қурилма ўрна- 
тилган-у, ўш а савил кеча-кундуз ичкари-таш қарини 
бир маромда осудалик билан таъминлар эди.

Бешинчи қаватда яна ҳам теран, яна ҳам залварли 
сукунат ҳукм сураётган эди. Ногоҳ устоз ҳар қадамда 
жодута ўхшаш айрича нарса зоҳир эканлигини эъти-

роф  этди. Ш у ҳол сабаб бўлдими ёки нуқул ўтлини 
ўйлаётгани боисми, қўшқават дерезаларига духоба парда 
тутилган, яп-янги юмш оқ мебеллар билан жиҳозлан- 
ган ёп-ёруғ ва иссиқ хона соҳибини дафъатан кўрма- 
ди. Сўнг суянчиги баланд оромкурсида бемалол яста- 
ниб ўтирган анчайин басавлат киш ига кузи тушди-ю, 
ҳангу манг булди.

Асли тааж ж уби беҳуда: тегишли ж абҳада ф аол жав- 
лон урган ва мартабаси ошган Фаттоҳ Обидий яқинда 
шинамлиги ва ҳашами билан аввалгисидан кескин ф арқ 
қиладиган уш бу булмага кучиб ўтганди.

— Ай-ай! Нучева! Чирой тетик, амак, — урнидан 
мамнун қузғалди нозир. — Ҳавас қилдук, ҳавас!

Томоғи қуруқш аб, куз унги тиниб бораётган уста 
Ж амш иддин қаҳрини қандай тўхиш ни билмасди. Қа- 
нийди, дафъатан м ўъж иза руй бериб, ғазабини туқмоқ 
қилса-да, уриб ёрса муттаҳам нозир бошини! Хамир- 
дек ийлаб таш ласа гавдасини! Асли унга бу ж азо  Худо 
ҳақи кам, лекин сал-пал хумордан чиқарди. Тобора 
кунглида интиқом ҳисси ж ўш  урмокда!..

Уста Ж амш иддин саранж ом-сариш та хонани оғир- 
синиб куздан кечирди. Турдаги деворга илинган ва ав
валги хосхонани ҳам безаш га хизмат қилган суратдан 
анчагача куз узм ади. А хийри, нигоҳи қи зи л  мовут 
ёпилган узун устол чеккасида турган, буғзигача сув 
тулгазилган маш рабага ўхшаш шиша идишда тўхтади.

— Хуш, амак, сизга хужалугимиз маъқ-қулме?
— Ҳа, жудаям!..
— Ўвв, бале! Энди десайиз... Хўш, хўш?!
— Биродар, углим қани?
— Ўгул... Э-ҳе, утул!? — овозини кўтарди Фаттоҳ 

Обидий, ҳорғин қиёф асига кулги югуриб. — Ш ахсий 
кантиролимда. Локигин айш ини суропти. Ундан хаво- 
тир қилиш истидна.

— Худо ҳайр берсин, бир кўрай!
— Албатта. П ақат кейинроқ.
— Илтимос, айтинг, унга егулик беришсин!..

— Ай-ай! Ўзимми амаким, уёлмайсизме? Ш уям гап- 
ме? Егани оллида, емагани кейтида-ку. Қани, ҳа... Тор- 
тинмай мундоғ яқинроқ келинг-чи. Э, ҳей, ўтирилса- 
чи. Аёқ оғримасун. Ҳалиги... балки эрта онаси олдига 
ж унатам из. Бир ёғи сизгаям  боғлиқ-де. Ие, нимага 
йўтал? Бир капли қўрқилмасин, давоси ш ахсан узим- 
дан! Ш унақа дори борки!..

Одамзод доим илтифот гадоси, айниқса йўқ жой- 
дан айбдор саналиб, бўҳтон чангалида гангиб турганда 
ҳар  қандай  такаллуф н и  ноилож  эъти борд а  тутади. 
Ҳозир ўзи туфайли ҳибс қилинган ўғли аҳволидан сал- 
пал хабар топган устоз бир қадар тетиклашди, шунинг 
баробарида, тўқ қизил мато ёпилган устолда ялтираб 
турган шиша идишга яна тамшана-тамшана термилди.

— О-о, тушшундим, тушшундим, — аста машраба- 
ни бўйнидан тутиб кўтарди Ф аттоҳ О бидий. — Ло- 
кин кечаги-де. Анча туриб қогон. Ҳ озир айтомиз. То- 
засини бериш син.

Тариқат доирасидаги таомилларга уста Ж амш иддин 
илгаритдан илож и борича жиддий риоя қилади. Шу 
сабаб м езбон  ирим идан  ранж им ади , аксинча, хиёл 
дили ёришди, зеро, билардики, тун бўйи идишда қол- 
ган сувда ш айтони лаъин гусл айлайди...

— Ш амси пўлвон ан ақароқ  экан-ку, а, амак? — 
Ф аттоҳ Обидий д ераза  рахидаги қатор-қатор сопол 
тувакларга маш рабадан милдиратиб сув қуяркан, ногоҳ 
истеҳзоли илж айди. — Ҳимм... А нови чичқоқ тана- 
ларга қаранг. Паддарига минг наълат!

Недир хавотир туйган уста Ж амш иддин огир-огир 
қадамлар билан дереза сари келди ва мил-мил терлаган 
ойнадан ташқарига мўралади. Кечадан бери тўпиғидан сув 
кечиб, туйнукдан қайчи билан кесиб олингандек туюла- 
диган осмон парчасига термилиб, огалари дийдорини 
қўмсарди, лекин ҳеч қачон уларни бунақа аҳволда кўри- 
шини ўйламаганди. Чарх шунчаям аямадими, деди ичида 
ва нозир қадди-бастига нафрат нигохдни қадади; мезбон 
ҳануз хотиржам аҳволда мириқиб гул суғорар эди.

— Биласиз, оллиндаги Собир Қамарий, ўзини пеш- 
қадам ш аййир санайди, — бўшаган маш рабани ниҳо- 
ят  ж ойига қайтариб  қўйди Ф аттоҳ Обидий. — С из 
қандоғ пикрдасиз?

— Бўлса бордир..
— Ай-ай! Эсон М ансурий арз ёзгон устидан. За- 

ҳарли йилон деб мазах қиганми-ей. Ю мшатиб келинг, 
ж авр бўлмасин дедик. Аммо кўнмади. Бошқача таъри- 
пи йўқ эмиш!

— Заҳарли йилон ўзи эмасмикин?
— Тисс!.. Ҳалиги... зоғлор бадга урди, деб бошла

ган бир ш ейрини ош найиз. Ҳатто уёлмай газитда бос- 
тиргон. Хўш, амак, сизнингча зоглори нимаси?

— Билмадим. Қаёқдан ҳам билардим.
— Акс ига олиб, сизам муноқа аёқ  тираёпсиз.
— Имонимни ўйлашга мажбурман.
— С иззи  бу ерга кетирган имон эмасми?
— Иложим қанча!..
— Опаснасиз, опасна! — қисқа жимликдан кейин 

иягини сийпалаб ғудранди Ф аттоҳ Обидий. — Хўш, 
анҳорда оқизилган китоблага кесок... Айтинг-чи, неч- 
тасини қутқаргонсиз ва кимларга таш итгонсиз?

Ҳануз ичи сидирилаётган уста Ж амшиддин диққат- 
эътибори ҳовлида эди, огаларим изларига қайтишарми- 
кин, йироқдан бўлса ҳам уларни тагин бир маротаба 
кўриш насиб этармикин, деган илинжда мўлтираб ту
рарди; томдан тараша тушгандек берилган савол бир- 
дан ўй-хаёлини пардек тўзғитди. Сўнг хаёлида яна ака- 
си содир қилган ўша воқеа жонланиб кўкси ачишди, 
ҳатто сув совуги суяк-суягидан ўтиб кетган ўгли огриб 
қолганини ҳам эслади.

— Ҳеч кимга ҳеч нарса ташитганим йўҳ! Тан ола- 
ман, пича кўмдим, лекин калламни узсангиз ҳам жо- 
йини айтмайман!..

— Қ уръон ҳам боме оросида? Тўғре айтсангиз, 
ҳозир ош иқингиз олчи. Нима, ўш а нарса сиззи  жо- 
нийиздан азизме? Ёки арзандангиз жонидан?

— Худо ҳақи, айтинг, ўғлим қайда?
— Ай-ай! Ш ошманг дедим-ку, — Ф аттоҳ Обидий 

бетини таниш хайрихоҳлик ниш онаси қоплади. — Сиз 
аввал мундоғ бизага сал қайишинг-да, ана ундан ке
йин... Ай-ай! Ҳали ўртада ака масаласи ҳам бор-ку!

— Акам қайишди. Ана аҳволи!
— Ертўласидан манови топилди-да.
Бўтзи ачиш аётган устоз Ф аттоҳ Обидий малол ара

лаш узатган анчайин салмокди рисолани таниди. Кўкси 
ўпирилгудек бўлиб, аста бош чайқади, ахир, у  дабда- 
ла-абгор эди: зарҳал ю ритилган қалингина чарм му- 
қоваси йиртилган, кўпгина варақлари юлиб олинган, 
ғижимлаб ташланган...

Эсида, мулла Ражаб уш бу жилдни тугатиб, таҳрир 
назаридан ўтказгунча неча тунларни шам ёруғида бе- 
дор кечирган эди; шойи саҳифаларини пурмаъно ма- 
сала-қоидалар билан тўлдиргач, қайта кўчириш  учун 
дидли хаттот биродарига топш ирган ва уни тузуккина 
ақча ҳамда лутфу карамлар билан сийлаган эди.

— Яшириб қолгани сабабики, буни акам юраги қони 
билан битган. Сиз билмайсиз, у рақам олими, неча йил 
игна билан қудуҳ қазигандек қилиб ҳисоб илмини ўрган- 
ди. Билганимни ўзим билан тупроққа олиб кетмай деган 
муддаода қилди шу ишни. Худо ҳақи нияти холис!

— Ай-ай! Тузук бошладийиз, кейин сал... Майли, 
аста-секин тил товишамиз! — Ф аттоҳ Обидий гумаш- 
та олиб кирган маш раба сувидан истаконни лим-лим 
тўлғазиб узатди, аммо устоз қўлини қайириб ташла- 
ди. — Иҳмм! Ш ошип нимаям қилдук. Ҳ озир боринг- 
да, мазза қилиб дамми олинг, ачиган мияни тинитинг. 
Этталаб тайёр жавоблар билан келарсиз!..

Калласи ғовлаб бораётган  бўлса ҳам  гоҳ кулиб, 
гоҳ қовоқ  солиб тикилаётган  м езбон  йўрғалай  келиб 
ором курсига чўкди. К ўзлари м илтираб ёнарди. Ҳай- 
товур қуриб кетгур ним ага ш ама қилганини устоз 
англади. Чиндан ҳам ўғли ва ўзининг ж они  ш у сул- 
лоҳ банда қўлида, шу банда ҳар  иккаласи  ж онини

истаган кўйига солиш и мумкин. Вақти-соати етган- 
да охир-оқибат бири  бўлмаса бири  букилиш и, қар- 
чиғайдек бўзлаб, раҳму ш аф қат тилаб пойини қучи- 
ш ига иш онади. Балки у  ҳақдир, ахир, эрта нималар 
рўй бериш и м аълум  эмас. Л екин  осмон узи ла  ту 
шиб, қиём ат-қойим  булганда ҳам аҳду қарорларида 
туриш лари керак.

Х онани зи лд ек  ж и м л и к  қ аъ р и га  тортган  дамда 
Фаттоҳ Обидий қизил мовут ёпилган устол биқинида 
қундирилган тутмачани аста босди; энди ҳаракатида 
хотирж амликдан кўра бесаранж ом лик устунроқ эди. 
Ҳатто беихтиёр чуқур хўрсинар экан, бу падар лаъ- 
нати тош, деди ичида, ундан ҳам бешбаттар, йўриққа 
солгунимча она сутим огимдан келса керак.

Шу асно гавдаси бениҳоя улкан, саргиш соч қопла- 
ган калласи бодрингдай кичкина, лаблари парракланган 
каби юпқа эркак хонага дадил бош сукди. Тахминан у 
қирқларни уриб қўйганди: ўртаси чуқур пешонасини 
ажин тилимлаган, қировлаган тақасимон мўйлови қулоқ- 
лари томон дикрайган эди, алҳол, таомилдаги эҳтиром- 
ни адо этмоқ учун остонани шунақа гурсиллатиб теп- 
дики, дераза ойналари тўкилгудек зириллаб кетди.

Афтидан давангир олдинги қоровул — қорақош  
йигит билан ўрин алмаш инган эди; ёпирай, бу ҳам 
ўлгудек ичимдагини топ хилидан экан, Фаттоҳ О би
дий ю м ш оқ товуш да буйруқ бергандан  кейин, чап 
қош ини чапанича қилиб учирди-да, уста Ж амшиддин- 
ни қўлтигидан силтаб тортди. Ш ундоқ ҳам тутдек ил- 
виллаб, Ш амсиддин ҳоли-руҳини ўйлаб турган устоз 
огринди, ўнг оёгини саҳнга тираган кўйи нозирга ўти- 
рилди. Қароқларида ёш ҳалқаланди-да, юраги тубидан 
бир нидо узилди: биродар, ж онимни олинг-у, ўглим- 
ни қўйворинг! Кўрсаткич бармогини чаккасига тира- 
ганча ўйга чўмган нозир тагин Қуръони каримдан ran 
очди-ю, наф асини ичига ютди, дарҳол ўмганини тик 
тутганча эш ик сари одимлади...

Ўтинчи беҳуда кетгани учун хамирдек бўшашган 
ва ўртанган эса-да, уста Ж амш иддин қовоғи солинган 
давангир ортидан кўкрак  кериб  м ардона одимлади. 
Фақат, ғира-ш ира ёритилган узундан-узун йўлак бўй- 
лаб бораркан, Фаттоҳ Обидий ҳузурида ногаҳон дий- 
даси ю мш агани ва кўз ёш ларини тийолмай қолгани 
учун ўзини ўзи  койиди. Ш у иш и чакки бўлди, Худо 
ҳақи чакки бўлди. Ҳартугур ўзини тутиши лозим эди. 
Ўша палла каловланиб, бутунлай эсини еб қўйдими 
нима бало? Ахир, нозир қаҳру ғазаб отини жиловлаб 
олганини, токи ройига ю рмас экан, ҳар қандай оҳу 
зорини  ҳатто эш итиш ни ҳам истам аслигини сезиб- 
билиб турарди-ку! Тангри қарғиш ига учрагур доим 
сопини ўзидан чиқариб келаётганидан воқиф эди-ку! 
Бари т5гғри, лекин пуш ти кам аридан бўлган ўтлини 
ўйлаб чидолмади-да! Ж игарпораси, эрта чироғини ёқиб, 
ҳунарини  эъ зозл аб  ўтирадиган  дилбанди бем аврид  
хазон бўлса тамомила хону мони куяди, ундан айрил- 
гандан кўра ж онидан айрилгани минг карра авлороқ!..

Бутун борлиғини недир олов куйдираётгандек бир 
ҳолга тушган уста Ж амш иддин аста пеш онасига ша- 
пати урди: наҳот охири шўри қуриб, тиз чўкишга маж- 
бур бўлса?! Н аҳот кўнглини иситиб-ёритиб  турган  
ўтни ўчиришдан бош қа чораи тадбир тополмаса?! Па- 
лапони пеш онаси шунча ҳам шўр экан-да, ҳайҳотки, 
йўқ ердан кутилмаганда пайдо бўлган, ҳеч бир ю рак 
сиғдиролмайдиган мудҳиш ғалвалар тўф онига ўрала- 
шиб қолди.

Агар янглишмаса, ҳозир ўғлон рутубат ва тортанак 
босган қайси бир ним қоронғи ҳужра кунжагида ала- 
му андуҳ чекиб афтодаҳол ётибди. Хаёлини Ашаратхо
на обидаси таг-заминини манзил тутган Қуръони ка
рим банд қилган... Эҳтимол, Собир Қ ам арий билан 
мулла Аҳмад сўйлаган ҳикоятларни дилидан кечириб 
руҳи ёришаётгандир, аж аб бир кунда учрашган Қалам

ва Қонуннинг саодатли такдири багрига умид оловини 
қалаётгандир ёки талгир туя минган М ўйсафид билан 
узича баҳсу мунозара қураётган бўлса ажабмас. Тагин 
ким билсин, эҳтимол, тўнини тескари кийволган П ака
на ва бошқа гумашталар қуршовида, дулдек ёгилаётган 
илмокди саволларга ж авоб беро,\май, даг-даг )^чаётган- 
дир, эҳтимол, соқов деворни муштлаб ёки тепкилаб, ар- 
монга айланган некбин кунларини қўмсай-қўмсай ўкси- 
наётгандир, му1нтипар онаси дийдори ва иссиқ қучоғи- 
ни  соғиниб ўкраб-украб бўзлаётгандир.

Уста Ж амш иддин х5фсинди, бинобарин, кўп маро
таба асқотган идроки тагин алдамаганди; давангирга 
эргаш иб ертўлага тушаётганда Ш амсид,\ин зина яқини- 
даги торроқ хонада, важоҳати бузуқ П акана рўпараси- 
да бўздек оқариб турар, миясида алкаш-чалкаш мушо- 
ҳадалар чириллаб айланар эди. П акана пиш қирганча 
иягидан тутиб деворга тираганда ҳам, оч биқинига тар- 
силлатиб устма-уст муш т қўйганда ҳам миқ этмади, 
ф ақ ат  кўп чи б-кўкарган  ён о қл ар и н и  м илт-м илт ёш 
ювар, хира тортган қароқлари ҳеч нарсани кўрмас эди...

Пароканда ўйларга чўмган, ю рак-багри сим-сим эзи- 
лаётган уста Ж амш иддин таниш овоз — афсус-надо- 
мат ва наф рат билан йўтрилган йигини хиёл эшитди, 
ф ақат эзгин-эзгин янграб, дилни ўртаб-ўртаб ю бораёт
ган нола қайси тараф дан келаётганини билолмади.

Соявонли қалпоғи кичкина бошини қозондек ёпган 
давангир тилини ютгандек ҳануз жим, шунчалар хо- 
тирж ам ки , сайрибоғ қилиб ю рган  одам га ўхш арди; 
муш ук каби ш овурсиз одимлаб, туе и ўчган эш икка 
яқинлаш аркан, рапидадек каф тига йўталди. Шошди- 
ми ёки туғма ш апкўрмиди, ҳар ҳолда калитни қулф 
теш игига тиқолм ай анча куймаиди. Э скириб кетган 
ва курум босиб занглаган қулф ж онивор ўжарлигини 
қўймаганда ҳам имиллашдан нари ўтмади.

Уста Ж амшиддин деворга елка тираган кўйи қалин 
саргамтир жун қоплаган йўгон билаклар ва айри чўпга 
ўхшаш панжаларни ижирганиб кузатарди. Сўнг, қишла-

ган ғорини тарк этган айикдан қаери кам, деган уйда 
ичида кулди, куллркан, нари тараф зинасидан аллаким- 
лар дукир-дукир тушаверди. Шулардан бири угли экан
лигини тахминлаб, недир орзиқиш билан аста угирилди.

— Ш амси-ии, жига-аарим, сов-омо-оонмиса-аан! ?
— Да-да-а! Да-да-а-жоо-он!..
Шамсиддин бугзидан хурсиниқ аралаш узилган алам- 

ангиз қичқирик уста Ж амш иддин юраги богини қий- 
малаб утди. Курпалай бошлаган соқолини аста гижим- 
лар экан, болажони икки ут уртасида қолгани, бари- 
дан безгани, охир-оқибат тулиб-тулиб тугаёзганини 
яққол пайқади. Кузлари чақчайган П акана сомон ти- 
қилган қопдек судраб кетганини курди-да, ж они ҳал- 
қумига тиқилиб, 5^ша ёққа 5^кдек отилди. Аммо ниҳо- 
ят қулф ни буйсундирган давангир чапдастлик билан 
қултигидан тутди, олайганча бир силтагандики, шун- 
доқ ҳам луқиллаб огриётган боши гурсиллаб деворга 
тегди. Сунг кутилмаган тепкидан тор урага учиб 1уш- 
ди ва анча маҳалгача узини билмай ю зтубан ётди.

Тавба, хаёлид а рангго-ранг залворли нарсалар туп-туп 
қовжироқ хазон янглиг чирпирак айланар, тизгини йўқ 
довулдек пайдар-пай гувиллар эди; ростдан ҳам бутун 
инон-ихтиёри гойибдан узлуксиз эниб келаётган, алла
товур афсун билан туйинган, недир умид ато қилади- 
ган куч измида эди. Хаёлан бир зарб қилувдики, симон 
деворлар парчаланиб, рўпарасида гаройиб олам гавдалан
ди; бу олам бир вақтлар қози Муҳаммад Валихон тал
гир туя минган М уйсафидни учратган даштнинг узги- 
наси эди. Ним қизил уф ққа туташиб кетган қир-адир- 
лар, урмонлар ва унгирлар беҳудуд ва сокин булиб, 
фалакдан ёгилаётган тип-тиниқ шуълага кумилган эди.

Уста Ж амш иддин эс-хушини йигиб, истар-истамас 
кузларини очаркан, қулоғига сувнинг бир маромдаги 
ж онсизгина шилдираши чалинди. Тирсагига тираниб, 
инқиллай-синқиллай умганини симон поддан узди-да, 
Худодан сабр тилади. Ҳозир чамаси Яратган ҳам оху зо- 
рига бепарво эди. Хуш, нима қилсин, пешонасини мано-

ви қаттол устунга уриб ёрсинми ёки чангали билан кўкси- 
ни шартта ёриб, минг аламда куйган юрагини сугуриб 
олса-чи?! Шундай қилса озроқ енгил тортадими, ё раб?!

Уста Ж амшиддин мийиғида истеҳзоли кулди, ахир, 
наҳотки аросат бандасига айланиб бораётир?! Ноилож 
ёрилган кафтларини сирти шуралаб кўпчиган деворга 
тиради, шўр аралаш нам томирларига туман каби син- 
гиб-ўрнашиб бораётганини туйди-да, хурсинганча хиёл 
ортга чекинди, охири, не қиларини билмай, сокин чай- 
қалаётган кулчани тупигидан кечиб, нари-бери чулп-чулп 
юрди. Салдан кейин ҳалиги нажот бахш этувчи туйнук 
сари умтилди. Ёруг дунёдан жилла курса бир парчани 
раво кургани учун Тангри таолога яна бир карра шукро- 
на айтди. Бўз рангдаги сокин осмон нурланиб, митти 
юлдузлари билан бирга, замин сари кўчаётгандек туюл
ди. Қулочини ёзиб фалакни кучмоқни орзу қилар экан, 
тасаввури кузгусида талгир туя минган М уйсафид пай
до булди ва жимгина ҳалиги супада чук тушди.

Уста Ж ам ш иддин йилдан-да узун  тую лган тунни 
шу аҳволда кечирди; аъзои бадани қақшаб, тикка куйил- 
ган ғуладек суррайган ҳолда мизғиди, баъзан хуррак 
тортиш га ҳам улгурди, ҳатто лим-лим анҳорда қатор- 
лаш иб оққан  китобларни, ер  остини м акон  тутган 
Қуръони каримни туш кўрди; олисдан неча бор М уйса
ф ид наъраси чалинди қулогига...

Ниҳоят, тонг отиб, элас-элас туйнук оқарганда шу- 
нақа карахт ва лоҳас эдики, танаси бор-йуқлигини ҳам, 
ю раги тепиб-тепм аётганини ҳам тузукроқ сезмасди. 
Ф ақат бугзига нимадир суякдай кундаланг қадалиб ол
ганини сал-пал ҳис этарди. Унутиб юборишди чоги, кун 
буйи йуқлашмади. Эш икка термилиб чарчади, ахийри, 
аста-секин хира тортаётган нигоҳи орқали туйнукдан 
туда-тўда булут босган осмон парчасини кузатишда ҳам 
маъно-мазмун қолмади. Энди ҳатго қимирлагани қурқар- 
ди, ёпирай, ҳатто мулоҳаза ю ритиш  чексиз азобдан 
иборат эди, сал тебранса минглаб игна товонидан тор
тиб то буйнига қадар бирдан санчилгандек буларди.

Баъзан хаёли Шамсиддин сари оғади, тасаввурича, ўтли 
ҳам ақл бовар қилмас уқубат домида чор-ночор инф а- 
наётир. Ҳайҳот, у  ҳали нақадар хом — пишмаган, нозик 
ва мўрт, қандай дош беради Фаттоҳ Обидий ёки Пакана 
ўйлаб топган найрангларга? Қора калтак остида охири 
ниҳол каби букилмайдими? Йўқ ердаги ёлгон-яшиқ ваъ- 
даларга лаққа учмайдими? Илойим, карами кенг Оллоҳ 
сабр-бардош ва фаҳму фаросат берсин, акс ҳолда, бари 
тугайди, элу юрт олдида юзи шувит бўлади, шувит!..

Уста Ж амш иддин куйиш иб-ачиш аётган сийнасини 
оҳиста уқалай-уқалай туйнукка термилди; баҳонада 
орадан қанча вақт кечганини аниқламоқчи бўлди. Бу- 
н и н г и л о ж и  й ў қ л и ги н и  ан гл аб  ч и м и р и л а р  эк ан , 
ҳўм райиб  б оқаётган  эш ик кутилм аганда ш арақлаб  
очилди. Кўзлари ўйноқлаган, билаклари йўгон-йўтон, 
бошлари тақир қирилган гумашталар апир-ш апир таш- 
қарига судрашди. Ғира-шира ёритилган йўлак адоғи- 
даги сохту сумбати айрича эшикдан турткилаб кири- 
тиш аркан, ивирсиган бўсагада кесакдай қотди.

М аҳобатли золни эслатадиган доирасимон бўлмада 
кўнгилни беҳузур қилувчи ачқимтир бўй ўтириб қол- 
ганди; япалоқ гранит тошлар фарчланган кенггина саҳн 
сирпанчиқ, ёлчитиб сувалмаган девор-ш ифт, ҳатто ру
тубат чулгаган қуп-қуруқ ҳаво қўнгир тусда бўлиб, 
икки-уч энли ёриқлардан қанақадир махлуқлар мўра- 
лаб тургандек туюларди; бунда сими аллақайси нуқта- 
га пинҳона уланган ўтиргични ҳам, қарийб бир газ- 
лйк резина тўқмоқни ҳам, йўтонгина пўлат говронни 
ҳам, кўн арқону қамчини ҳам учратиш  мумкин.

Айтиш ноўнгай, лекин айтмаса бўлмас: ўртароқда 
ёнма-ён ўрнатилган бир нечта нарвонсимон қурилма 
бош қача салобат касб этгандики, қолган барча буюм 
улар олдида сариқ чақага ҳам қимматдек туюларди.

Ҳавоси тобора огирлашаётган хонада заргалдоқ тус- 
ли, этаги қайрилма узун халат, қўнж и калта кирза этик 
ва йўл-йўл чизиқли қалпоқ кийган кўса тахлит кимса- 
лар тимискиланиб юришар, ф ақат имо-иш ора билан

сўйлашишар эди. Бу ерда чамаси П акана ҳокими мут- 
лоқ бўлиб, ҳар бир хатти-ҳаракатни бош қарар ва бар- 
чага бирдек йўл-йўриқ кўрсатар  эди. Ярамагур бир 
четда тўрсайганча савлат тўкиб турар, ҳар  замонда 
чулдираб депсинар, ҳар  сўзи  оғзидан чиқар-чиқм ас 
бекаму кўст баж арилар эди.

Яна тааж ж убли жойи, хонада ҳар сония имиллаб, 
ипдек эшилиб кечади, гўё Пакана вақт жиловини ушлаб 
олган-у, истаган пайтида бўшатади. Ана, кафтини каф 
тига хузур қилиб ишқалагач, қалин лаби четини чап то- 
монга қарата бир ғалати учирувдики, хизмат ахдидан 
бирови устозни ҳалиги қурилмада (ёпирай, қуриб кет
гур нима эканки, турқи бу қадар совуқ?) қўғирчокдек 
буклаб ётқизди ва ўзи тепасида қозиқ мисоли қаққайди.

— Тақсир, ачиган мияни оз-моз ишлатинг, — бир- 
бир босиб яқин  келди П акана. — Бизга ану  савил, 
сизга ж он керак. Ўғилчани эслатиб ўтириш  шартмас. 
Ҳали оз бўлса ҳам им конийиз бор!..

Чурқ этмай уста Ж амшиддин афтини ўгирди ва ичи
да калима қайтарди. Адолат қўриқчиси саналмиш Танг
ри таоло пешонасига иззатдан хориждаги ажални бит
ган бўлса — иложи қанча, тишини тишига қўйиб чи- 
дайди-да!

Ўликдай чўзилиб бемажол ётаркан, уста Ж амш ид
дин кулган бўлди, хаёлида ногоҳ ранг-рўйи заъфарон 
Шамсиддин, сал ўгмай ҳафта мобайнида қадди букилиб, 
соч-соқоли бутунлай оқарган Собир Қамарий, яна алла- 
кимлар гавдаланган дамда танасини симдек қаттиқ ка
нон арқон ўради, сўнг ўзаро туташ мурватлар шиғиллаб 
ишлай кетди-да, ҳужайралари бўйлаб гўё олов югурди, 
аниқроғи, юксак чўққидан лангиллаб турган маҳобатли 
алангаи оташ ўртасига гупиллаб қулади. Л аҳза сайин 
зўрайган гулхан тафтида узоқ жиз-биз бўлди, чирсиллаб 
ёна-ёна, охири бир ҳовучгина кулга айланди...

Л оф эмас: уста Ж амш иддин жаҳаннам огзидан қайт- 
ди. Яхши ҳамки Тангри қўллади ва аж ал фариш таси 
ш афқат қилди. Ҳушини ўнглаганда юраги темирчи бос-

қонидек гупиллаб урарди. Анча муддат ҳатто кузлари
ни очолмади, ахийри очди-ю, рупарасида йиғлагудек 
булиб турган мулла Ражабни, чаён чаққандек типирчи- 
лаётган Собир Қамарийни, назаридан ғусса ва нафрат 
ёгилаётган мулла Аҳмадни кўрди. Тили айланмай, аранг 
оҳ чекаркан, қароқлари ҳалқа-ҳалқа ёшга беланди.

Ногоҳ П акана дуриллаган товуш и билан хонани 
қамраган зилдек ж им ликни бузди, ҳатто дўлайганча 
олга босди-да, елкалари силкина бошлаган ва қизарган 
кузларидан ёш тирқираган мулла Раж абни тепиб йи- 
қитди. Шу заҳоти пиқир-пиқир кулаётган икки бақув- 
ват гумашта шўрликни бошқа бир қурилмага юмалоқ- 
ёстиқ қилиб чалқанча ётқизди ва энли-энли қайиш лар 
билан ўраб-чирмаб ташлади.

Пакана деворга қапиштириб қўйилган доскадаги ду- 
малоқ тугмачалардан бирини босган ҳамоно, қалдираган 
товуш янграб, хона бор бўйи-залвори баробарида тўнта- 
рилиб тушгандек бўлди ва устоз акаси ҳам ўзи каби 
дўзах оловида ёнаётганини бутун вужуди билан хдс қил- 
ди. Навбат дағ-дағ учаётган Собир Қамарий билан мулла 
Ақмадга етганда ўзини тутолмай ошкора бўзлаворди, ово
зини қўйиб шунақа бўзладики, гўё қачондан бери дили 
тубида чўкиб ётган армон қузғалиб кетган эди.

Орадан бир кун ўтгач, уста Ж амшиддин ўша маҳо- 
батли бўлмада тагин қўноқ бўлди, тагин Пакана ташаб- 
буси билан, ҳалиги падар қусур қурилмада жаҳаннам 
қаърига бориб келди. Шанғиллаб турган қулоғига гоҳо 
элас-элас ғудранишлар чалинарди. Дўлдек ёгилаётган 
саволларга парво қилмас, эй, Худо, бундан кура бир-йула 
калламни узиб қуя қолишса-чи, дея шивирлар эди.

Уста Ж ам ш иддин  ти тран а-ти тран а М уйсаф идни 
эслаган чогда ким дир тем ир говронни иш га солди. 
Ш иш инқираган буйни аралаш  елкасига теккан  зарб 
туфайли яна ҳушини йуқотди, яна зулмат сари лукил- 
лаб  қолди. Қ ачондир  сал-пал  у зи н и  унглагач , илк 
кўргани оқланган девордаги мулойим кулаётган киши 
сурати булди, кейин нигоҳи қандил осилган шифтга

кўчди, тўқ ж игарранг парда, турли жиҳозлар бўйлаб 
сирғала-сирғала чарм қопланган оромкурсида ястан- 
ган Ф атгоҳ Обидийда тўхтади.

Уста Ж амш иддин ҳарчанд уринса ҳам безатилган 
ҳашамдор бўлмага қандай келиб қолганини эслолма- 
ди. Айни пайтда хаёлини турқ-таровати совуқ қурил- 
мада чийралиб ётган оғалари қиёф асида акс этган даҳ- 
шат кўланкаси банд қилди. Бир хўрсинди-да, асал сур- 
тилган бўрсилдоқ кулча нон чайнаб, бемалол иссиқ 
чой ҳўплаётган, бурни учини реза-реза тер қоплаган 
Ф аттоҳ Обидийга тикилди. Тумтароқ ф икрларини бир 
нуқтада жамлаб, ундан ўғли аҳволини сўрамоқчи бўлди. 
Аммо эплолмади, тили ари чаққан каби гупдек шиш- 
ган ва танглайига ёпиш ган эди.

— Амак, янгони қучоғида ётавуриб тегманозуг бўп 
кетгон эконсиз-де, а? — иккинчи кулчага қалин қилиб 
асал сурта бошлади Фатгоҳ Обидий. — Намунча қалти- 
райсиз?

Уста Ж амш иддин мушт ўқталди..
Кўп нарсани кутган эса-да, буни кутмаган Фаттоҳ 

О бидий дабдурустдан пиёлани таш лаб ю борганини 
билмай қолди, ҳатто чинқирганча отилиб турди. Бо- 
сар-тусарини билмай Пакана пилдираб кирганда юм- 
ш оқ диванда оғзидан кўпиги келиб қалтираб ётар, ранг- 
рўйида қатра қон йўқ эди.

Нима гаплигини англаган Пакана бароқ қошларини 
чимирган кўйи олга ташланди. Саросар турган устоз ти- 
сарилди. Лекин ҳавода ўйноқлаган резина калтак зарби- 
дан қутилиб қололмади. Ногаҳон қарокдаридан ўт сачраб, 
шуурини қоронғилик босди. Ҳушини йиғиб олганда та
гин қулоғига сув шилдираши чалинди, юраги нотинч те- 
пар, боши лўқиллар, томоғи қақраб кетган эди. Энди Ху- 
дони ёдлаб, сокин ўлтиришдан бошқа чораси қолмади.

Уста Ж амш иддин ҳалиги туйнук орқали бир парча 
осмонга назар солганча неча бор кунни кеч қилди, неча 
маротаба тонгни қаршилади. Нукул хаёлида туфроқни 
паноҳ айлаган Қуръони карим гавдаланади, баъзан де

вор ортидан нолиш эшитилади-да, чидолмай чимчило- 
гини чайнайди ва тирноғи остидан қон сизади...

Бугун субҳидам палласи уста Ж ам ш иддин талваса 
ичра нарвонсим он қурилмада чўзилиб ётарди, теп а
сида П акана мамнун илж айиб турибди. Н оилож  Ху- 
додан эҳтимол минг биринчи бор сабр тилади ва сиз 
қистаб сўраётган нарса менда эмас м аъносида бош 
тебратди. Сўнг яна таниш  бўлиб қолган санчиқ хуру- 
ж и н и  туйиб  ингранди, сал  осуда тортган  м аҳалда 
қўлтиғидан тутганча судраб кетишди. Кўз ўнгидан ола- 
қуроқ м анзаралар лип-лип ўтар ва ш арпа каби йўқо- 
лар эди. Ҳаял орасида ўзини  дид билан безатилган 
муҳташам хонада кўрди...

— Ай-ай! Амакжон, Шамсивой нима деганини била- 
сизме? — лабига хотиржам папирос қўндирди Фаттоҳ 
Обидий, тунов куни рўй берган нохушликни ҳатто эслат- 
май. — Аскар бўлса бизани пешонамиздан битта-битга 
отармуш!

Баҳонада уста Ж ам ш иддин суяги қотиб улгурма
ган чироқёқари ўзидан ҳам оғир аҳволда қон ютаётга- 
нини сезди ва ич-ичидан зил кетди. Айни чоқда н е
дир ғурур юрагига мадор бағишлаб, кўкси тоғдек ўсди. 
Ҳайтовур барака топгур ён бермаган, оғзидан гулла- 
маган кўринади, офаринки, зиғирча жонида товчалик 
ирода ва сабру бардош ж ам  экан-да. Илойим кўз тег- 
масин, охирига қадар тилини тийсин. Ҳалиги писан- 
дани эса, Тангри номига қасамки, зап топиб айтибди. 
Ю рагида ёли борлигини рўй-рост исботлабди. Агар 
милтиғи бўлсайди, аяб-нетиб ўтирмай, ўзи  ҳам бари
ни юмрондай битта-битта териб ташларди.

— Амакжон, ҳимм... Бир масала... Бугуннан эски 
машмашани бир чстта йиғиб-териб қўйсок, — тугуни 
кичик бўйинбоғини эрм акка т5Трилади Ф аттоҳ О би
дий.— Майли, Қуръон ўзингизга сийлов бўла қолсин.

— Тавба қилдим-ей!..
— Хўш!? Ай-ай! Эрта кечроқ О ймарж он маҳалла- 

сида котта йиғин бўларкан, ж ам оат ҳузурида ваъз

айтасиз. М аъқулме? Омадийиз човуб кетганини қаранг. 
С изга тепа а^хойида ишонч билдирган.

Недир чигил тушди устоз кўнглига, ахир, кутилма
ганда Ф аттоҳ Обидий нечун бу қадар юмш аётир? 
Т ааж ж убки, гуноҳини ю виш и ва ўғли билан бирга- 
ликда уйига ж ўнавориш и учун аж ойиб имкон яратиб 
берилаётган эмиш-а! М уттаҳам бекорга бундай турла- 
наётган эмас, бинобарин, бир балоси бўлмаса шудгор- 
да қуйруқ на қилур, деган эскилар. Қолаверса, қанақа 
йигин эканки, келиб-келиб у ваъз айтиш и керак  — 
ш униси айниқса шубҳали туюлмоқда.

— Бу ишга ярамайман, — деди ниҳоят уста Ж а м 
шиддин, бир хулосада тўхтаб. — Иккиламчи, имоним 
комилки, ваъдада туриш ингиз гумон!

— Ай-ай! Ж удоям  нош укур одамсиз-де. Қуръон- 
ни-ку бериш га кўнмаёпсиз, энди яна тихирликме? Дан- 
гал келишсак: сиздан нухотча хизмат, бизадан тогдак 
вапо! Қалай, маъқулме?

Недир илинжда устоз бош ирғаган бўлди.
— Э-ҳей, боракансиз-у, садағайиз кетой, — Фат- 

тоҳ Обидий илжайганча ғаладондан букланган варақ 
олиб узатди. — Ҳимм... М ана, Ш арип урпон ёзгон. 
Ж а  қотиргон. Баччағарни саводи зўр-де. Ҳ иж ж алаб 
ўқиб чиқинг, илож и бўлса ёдласангиз...

— Оббо, Худо бехабар-ей, — деди уста Ж ам ш ид
дин, қоғозга кўз югуртиргач. — Гумроҳ ним ани бу 
қадар оёқ ости қилаётганини билармикин?

— Билганда-чи! Саводи зўр дедим-ку!..
— Бас, камина ўш а йиғинда иш тирок этмайман!..
Қалампирдек аччиқ нарса тиқилди устоз бўғзига ва

хаёлида беихтиёр Ш ариф урф он жонланди. Падар қусур 
муаллим замона зайлига берилгани тўтри, лекин шун- 
чаликка боради деб сира ҳам ўйламаган эди. Ахир, қан- 
дай маж бурият юзасидан бунақа телба-тескари ва маза- 
матрасиз битик қоралади экан? Бу ўқилган пайтда йе
не улуғлар гўрида тик туриш и, не-не зотлар арвоҳи 
чирқираб қолиши наҳотки нобакорнинг дилидан кеч-

маган бўлса?! Кимда қасди бор, қайси машойих ёки 
сўфийда? Эҳтимол, Фаттоҳ Обидий қутқусига учиниб, 
мозийга кучини кўрсатиб қўймоқчидир. М озий билан 
ўйнашиш оқибати ёмон булишини аттангки билмайди- 
да...

Уста Ж ам ш иддин  тўнини тескар и  кийди, унинг 
қуруқш аган бетида чексиз наф рат ва надомат ифода- 
сини кўрган Фаттоҳ Обидий бўзариб қолди. Бадбахт 
амакни охири букдим, деган ўйи чиппакка чиққани 
алам қилиб кетди. Аммо сир бой берм асликка ури- 
ниб, чап кўзини ярим юмганча бемалол оромкурсига 
чўкди-да, бурқиратиб папирос тутатди.

Суҳбат боқий бўлганини англаган уста Жамшиддин 
назоратчи киргунча деворда осилган ўртабўй ва тепакал 
киши суратига тикилиб ўтирди. Ш аксиз, нозир сукут 
сақлаганча фикрини ўзгартиришини кутаётганди, аммо у 
бошқа чурқ этмади. Тақасимон мўйлов кўйган новча на
зоратчи ортидан бўшашиб бораркан, тобора бариси бар- 
бод бўлиб бораётганини, ўз ихтиёри билан охирги бир- 
дан-бир имкондан ҳам воз кечганини ўйлаб эзилар эди.

Уста Ж амш иддин килкиллаб турган муздек лойқа 
сув нафасини туйган ҳамоно руҳи батгар чўкди. Энди 
ертўла жаҳаннамдан қолишмас дақшатли ўпқонга ай- 
ланган эди. Тун бўйи туйнук оркали бир парча осмон- 
да жимирлаган юлдузларни кузатиб овунди, тонгга қадар 
бир сония м иж ж а қоқмади — бедор бўлди. М абодо 
кўзларини юмса, шуурида ж азирам а сарғайтирган дашт 
ва уф қ ортидан талғир туясини йўрттириб келаётган 
М ўйсафид жонланар эди. Ногоҳ шунда дили бир қадар 
ёришар, багрида бир умид уйгонар эди.

Уста Ж амш иддин йиддан ҳам узунроқ туюлган кеча 
ўрнини тонгга бўш атиб берганини туйнук оқаргани- 
дан билди. Нордон нарса тиқилиб олган бўгзига. Ёпи- 
рай, яна не ёзуқ бор пешонасида? Бугун ҳам ҳалиги 
қурилма қошига боришини ўйлаб қўнишди. Лекин кун- 
дуз ўтиб, яна оқшом келса-да, биров сўрамади. Навбат- 
даги тун бўёғи намунча қора, намунча? Вақтни тағин

туйнук орқали фалак билан сирлашиб ўтказди. Фақат 
субҳидам арафасида тип-тикка мизғиб ғалати туш кўрди: 
Шамси/удин иккалови ҳувиллаган яйдоқ дарада тиклан- 
ган, ёнида қўнқайган таёкда туг бойланган тошқалов 
кулбада меҳмон эмиш, кулба турида тиззалаган соч- 
соқоли оппоқ чол қандайдир китобни мутолаа қилар- 
миш ва хира тортган кўзларидан дув-дув ёш тўкармиш!..

Ертўла эшиги очилиб аллакимлар кирди, суяк-суя- 
гигача сирқираётган  уста Ж ам ш иддин қилт этмади, 
сираси, тўпиғидан сув кечиб, намлаган гумгурс деворга 
аранг суяниб турар, бирор ш овурни сезмас эди. Том 
босгандек оғир қулоғига кимдир ниманидир шивирла- 
ди, қараса, дастлабки куни танишгани — қорақош йи- 
гит қўлтиғидан ушлаб олган, силтаб-силтаб ташқарига 
тортмокда. Темир нарвончадан аранг кўтарилиб, сал 
нарида хитланиб турган Фаттоҳ Обидийни кўрди.

Бостириб чекаётган, кўзлари ўрасига чўккан нозир 
қиёфасида бурунги хайрихохдикдан асар ҳам йуқ эди, 
куруқшаб-оқарган лаблари асабийнамо қимтилган, ни- 
ГОХ.И чатнаб кетган эди. Лекин бу ҳолати узоқ чўзилмай 
беозор жилмайди, шунинг баробарида, мамнун бош ир- 
ғаб устозни изидан эргаштирди. Кўпдан бери ювилма- 
ган зинадан еттинчи қаватга кўтарилиб, олди очиқ ай- 
вонга ўтишар экан, афсусли оҳангда енгил хўрсинди.

— Ай-ай! Қуриб кетсин-а, лайлак қор ёгопти, — гул- 
диради ниҳоят олисларга тикилиб. — Ҳали бўрон қутир- 
маса!..

Изгирин уста Ж амш иддин баданига нина санчади.
— С из бола пайтизда ҳеч қорбўрон уйновмидийиз? 

М ен роса тинмасвой эдим-да. Шу-шу... А новинақа са
тин чопоним бўлармиди-ей. П ахтаси қалингина эди- 
да ўзиям. Сал чопсам қизиб, еш иб ташардим-де!

И згирин-ш ам ол зўрайди, бурчакда паналаганига 
қарамай уста Ж амш иддин даг-даг учар, Худо ёрлақаб 
қуёш чиқиб кетсайкан деган ўйга борар, оппоқ қипиқ- 
лар урилаётган кўзларига хотини Ойдинбиби лангил- 
латиб ўт қўядиган тандир, ундан дастаси узун ҳокан-

дозда олинадиган лағча-лағча чўғ ва тезда гупиллаб 
исийдиган сандал кўринар эди.

Уста Ж амш иддин синиқ кулди, дилидан кечаётган 
ф икрларни Ф аттоҳ Обидий илғаган бўлса керакки, еру 
кўкни қиздириб чарчамайдиган ёзни  эслади, уч ой- 
лик ж азирам а иссиқ бир йилга етадиган ризқу рўзни 
пиш ириш ини қайд этгач, беихтиёр қўли билан қуйи- 
га иш ора берди.

Тишлари такирлай бошлаган уста Ж амшиддин ҳовли 
шимолида ковланган анча чуқур ҳовузга тикилди, сўнг 
девори тошқалов ҳовуз ўртасида, бир нечта симон устун 
орқали бирлашган қуббада муаллақ осилган ва сирти 
ёғлангандай қизғимтир бўчкадан нигоҳ узолмай қолди. 
Ш у асно бақувват темир ҳалқалардан осилиб тушган 
йўғон арқонда бели-қўлтиғи аралаш ўраб-чирмаб боғлан- 
ган, ияги кўксига тиралган йигитчани илғади. Бирдан 
уни ўтлига ўхшатди-да, ҳуши бошидан учди, гўё илкис 
ж он риштаси узилиб, еру кўк чирпирак бўлиб кетди..

— Қанақа бандасиз? М айиб қиласиз-ку!
— Лаб-бў-ўй!?
— Хароб қиласиз болани!..
— Ай-ай! Хавотир ортиқча! — истар-истамас ҳомуза 

тортди Ф аттоҳ О бидий. — Ч иниқсин-де. Нима, чи
н и л а  ямонме? П арқига борунг, амак!..

— С изни илоё гўдаккина уволи тутсин!..
Фаттоҳ Обидий ш унчаки мийиғида кулди, сўнг ба-

ҳайбат бўчка жўмрагидан яланг бўйни ва елкасига чирт- 
чирт томчилар томаётган Ш амсиддин сари мамнун қўл 
силкиди: аҳвол қалай, жигарим?

Уста Ж ам ш иддин не қилари, не деярини билмай 
чор-ночор бўғилиб турар, ич-ичи омбир билан бураёт- 
гандек ачиш иб оғрир, оҳу зори Тангри қулоғига етиб 
бормаётганидан армонда эди. Ш у лаҳза кўзларига мил 
тортилса мингдан-минг рози  эди, тириклай етти қават 
ер остига кириб кетса  ҳам  майли эди. Аммо ундай 
бўлмади, ҳамон изғирин-ш амол ёпирилаётгаи айвонда 
тик қотганча дилбанди аҳволини кўриб-билиб турар,

ҳайҳотки, унга ёрдам қўлини чўзгани ож изу нотавон 
эди.

Уста Ж амш иддин қуриган қовун терисидай пешо- 
наси тириш ган П акана турткисидан мункиб йиқилаёз- 
ди. П акана изидан судралганча қуйига энаркан, хаёли 
Ш амсиддинда эди. Аллақачон бошпанасидай бўлиб қол- 
ган ертўла кунжагида ўрнашгач, елкалари силкина-сил- 
кина бўзлаб юборди.

Ким билсин — қачон, қоқ саҳармиди ёки тонг ара- 
фаси, пачоқ тунука косада чириб-битган сўк ва жавдар- 
дан тайёрланган, номига ачиган караму картошка қўшил- 
ган бўтқа беришди, такдиридан нолиганча туйнук орқа- 
ли фалакка термилаётган устоз томоғидан луқма ўтмади. 
Лойқа сув босган саҳн ўртасида, карахт қўлларини кўкси- 
да қовуштирганча тик қотаркан, Яратган эгамдан ўзи ва 
ўглига қайта-қайта тўзим, қайта-қайта омонлик тилади, 
тиларкан, шуурини недир иштибоҳ чулғади. Ахир, эрта- 
кеч ўлиб-тирилиб Арши аълога юкунади, бундан ҳалига- 
ча бирон самара бўлмади, аксинча, анови бандалар тут- 
ган қаҳр қамчиси баггар ўйнаётир бошларида...

Ш у алфозда қанча вақт кечди, курраи арз, биноба- 
рин, ш аҳар узра  қай хил булутлар сузди — бехабар 
қолди. Эрталаб тем ир эш ик оғир ш арақлаб очилар- 
кан, ю раги шиғ этди-да, узун кигиз шинели олдини 
елвагай қўйган қорақош  йигитдан ўглини сўради. Ҳар 
қандай нарсадан бурчини устун қўядиган назоратчи 
сукут билан ж авоб берди, билдики, ҳалигача ҳеч нарса 
ўзгармаган, ҳануз кўз қароғи ўш а жойда — бир аҳвол- 
да беун ингранаётир: йўғон каноп арқон бели аралаш 
қўлтиғидан ўтказилиб тепадаги кўндаланг тўсинга чан- 
диб боғланган, арқон совуқ кўкартирган баданига чиппа 
ботган, бўчка жўмрагидан сизаётган томчилар бир ма- 
ромда яғринига ш ирт-ш ирт урилаётир!

Қорақош йигит одатдагидек тўрсайиб, соқов каби ими- 
жим одимларди, ланг очиқ эшик биқинида тўхтаб, таш- 
қарига ишора бераркан, узун-узун панжалари билан тик- 
райган қулокдари ортини қитирлатиб қашлаб қўйди.

А ж абланган ҳолда уста Ж ам ш иддин ҳовли сари 
юрди ва қиличини қайраб келаётган қиш наф асини 
туйди. Чиндан ҳам шамол шашти баланд: хазонларни 
чирпирак қилиб уйнар, дарахт ш охларини букиб, том 
гирдиларини қўпоргудек чийиллар эди.

Совуққа чидами йўқ шекилли, назоратчи бир жойда 
бетоқат депсинар, кафтларини куҳ-кухдаб иситар, гоҳо 
аламдан чиқмоқчи бўлгандек, нигохдни устозга наштар 
каби санчар эди. Салдан кейин шамол тиниб, қор уч- 
қунлай бошлади ва оламни мислсиз огир сукунат босди.

Не ажабки, аллатовур ваҳима уйготадиган сукунат 
аро элас-элас биргина товуш эшитиларди: қўш қанот- 
ли бино ортидан томчилар нидо бераётир. М унчоқ- 
дек митти-митти томчилар ж ум рак лабидан товлана- 
товлана оҳиста узилиб, адашмай-нетмай, бир маром- 
даги тезликда устоз юрагига томаётир, ҳей, дариғ!..

— Ўғ-ли-и-имм!..
Аламда қоврилиб, сим-сим эзилаётган отанинг дили 

тубидан отилиб чиққан нидо кутилмаганда гумбирлаб, 
еру само оралиғида акс-садо берди, шунда гўё борлиқ- 
олам қоқ иккига айрилди-да, ф ақат бир-бирига тута- 
шиб кетган катта-кичик иморатлар эмас, улуғвор тоғ- 
лар ҳам бир силкиниб олди.

М ана шу паллада тобуткаш и баралла ж авоб қайта- 
риш и ёки  келиб қучоғига таш ланиш ини ж уда-ж уда 
истаётган эди. Аммо ҳозир у  ўлгани-қолганидан ха
бар берадиган аҳволда эмасди, аъзои бадани карахт — 
қимирлаш и маҳол эди; ф ақат мияси бир бурчини, не 
кечди экан меҳрибоним ҳоли, деган ф икр  элас-элас 
ёритиб турар ва сабр қилишга ундар эди.

Салдан кейин ўғлон хаёли қиёмга кўтарилган қуёш 
қовжиратиб ташлаган саҳро томон учди, талгир туяда 
йўртиб келаётган М ўйсафидни кўрди-да, ногоҳ исий 
бошлади ва танасидан ёзги тонг шуъласидай ҳарир шар- 
па ажралиб чикди. Фариш та тимсолида бўлган шарпа 
дарахтлар орасидан илгарилаб, хиёл оқарган симон 
йўлакка тушиб олди, лекин уни ҳеч ким кўрмади.

Ҳалиги ш ағал тўкилган майдончада кутиб турган 
қўнғизнусха м аш ина сирпанчиқ йўл бўйлаб жилди; 
темир дарвоза панасида диддираган кўйи пайт пойлаёт- 
ган ш арпа ҳам аланглаб ж адал олға босди, сўнг оёғи 
ерга тегмай югургилаб кетди, бора-бора ф алакнинг 
олисдан-олис буржларидан капалаклар каби пирпираб 
тушаётган оппоқ заррачаларга ўрадди ва тобора қуюқла- 
шаётган қоронғилик қаърига сингиди...

XI

И зғирин супураётган чоркунж ак майдонча одатда- 
гидан гавжум бўлиб, электр чироқлари билан ёритил- 
ган, ҳатто тумшуғида байроқча қўндирилган қўнғиз- 
нусха улов бир эмас, бир нечта эди. Кўчани эса мўру 
малахдек одам босганди: турли ёшдаги қовоғи солиқ 
эркаклар ва паранжи-чачвон ёпинган хотин-халаж бир- 
бирларини турта-сурта қаёққадир шошилишмокда.

Дарвоза олдида, қоровуллар қуршовида турган Фат- 
тоҳ Обидий лаб-лунжини йиғиштиролмай кулаётган Па- 
канага нимадир деб ҳазил отар, гоҳо ўзи ҳам қўши- 
либ илжаяр, ғира-шира қоронғиликда нигоҳи сирли йил- 
тирар эди. Бугун нозир қадди-бастида айрича виқор 
намоён эдики, қорақош йигит кузатувида хушламай одим- 
лаётган уста Ж амш иддин буни яққол пайқади. Нозир 
билан қуюқ саломлашган назоратчи ўрталикда қантарувли 
турган, биқинига ёзувли алвон мато ёпиштирилган юк 
машинасига ишора берди. Бир зум тараддуд чеккан ус
тоз бир амаллаб баланд тўсиндан кўтарилди. Ёпирай, не 
кўз билан кўрсинки, тап-тақир кузовда қадрдон биро- 
дарлари бир-бирларига елка тираганча қўнишиб, тишла
ри такирлаб ўтиришарди. Ростини айтганда, дафъатан 
уларни танимади, танигач, дарди-дунёси зимзиё бўлиб 
кетди. Ш ўрликлар шу қадар тўкилган ва шу даражада 
ғамгин эдиларки, аллақачон тириклик дунёсига бутун- 
лай этак силкишгани англашилар эди.

— Ассалому алайкўм, оғажон! — деди афту боши 
моматалоқ Собир Қамарий, ҳаммадан бурун сергак 
тортиб. — Ш укур, соғ-омон экансиз!

— Ҳа, шукур... Тангри муруввати, — дудутданди ус
тоз, сийнаси аллаиечук ачишиб. — Охири бахайр бўлсин.

— Жамшиддин, жигарим, сенки тезроқ акду ҳушинг- 
ни йиғмас экансан, охири бахайр бўлиши гумон! — ку
тилмаганда ташланиб қолди мулла Ражаб, носқовоқ каби 
шишган ва кўкарган бурнини аста силаб. — Бас, топиб 
бер ўша савилни! Зомин бўлма шунча одам жонига!

— Ака, сезгандирсиз, ниятлари бузуқ, — бўшаш- 
ган кўйи тиз чўкди уста Ж амш иддин. — Увол қили- 
шади. Аяшмайди. Нима деган одам бўлдим шунга йўл 
қўйиб берсам!

— Бошқа иложингиз йўқ, биродар — мингирлади 
уста Қурбон.

— Сиз нима дейсиз, шоир? — лабларини қимтиган- 
ча сўради уста Ж амш иддин. — Сиз-чи, муғанний укам?

— Оғажон, ихтиёр ўзингизда, кўнглингиз нимани 
буюрса шуни қилинг, — Собир Қамарий мулла Ақмад 
билан кўз уриштирди. — Биз ҳам охиригача сиз билан 
бўламиз!

— Иш онаман, акангиз ҳам пайти етиб бизни ту- 
шунсалар керак, — деди қатъий мулла Аҳмад. — Танг
ри шоҳидки, Қуръон ҳаммамиз учун бирдек қадр,\и!..

Биродарлар баҳсни якунлаб, сукутга толган пайтда 
карнай орқали тахдидли буйруқ янгради. Ф аттоҳ О би
дий билан П акана минган махсус улов ортидан юк 
маш инаси гуриллаб жилди; орқадан ҳам қўриқчи гу- 
машталар елиб келарда. Кичик карвон Регистонга яқин- 
лашганда қичаб ёғаётган қор пича сусайди, ҳаял ўтиб 
ҳатто бутунлай тинчиди, осмон супрасининг каттаги- 
на қисми ола-байдоқ очилди-ю, ҳаво заҳри кучайди.

Кумуш дек ю пқагина қор кўрпаси  остида қолган 
юпун шаҳар норози қиёф ада дилдираётгани англаши- 
лади. Оромини йўқотган неча-неча киш илар эса ҳали 
яхлаб улгурмаган кўчаларни тўлдириб ю боргани та-

аж ж убга молик эди. Бақириб-чақириб илгари босаёт- 
ган оломон орасида пўрим кийинган басавлат отлиқ- 
лар, қари-қартангни миндирган қўқон аравалар, ҳатто 
юпун кийинган озғин болакайлар кўзга ташланади.

И згирин заҳри  ж он-ж онидан ўтган ёш -ялангнинг 
туссиз аф ту ангорига тикиларкан, уста Ж ам ш иддин 
беихтиёр яна Ш амсиддинни эслади ва баҳайбат бўчка 
жўмрагидан сизаётган томчилар залварини теран ҳис 
этди. М уздек совуқ томчилар ҳамон гўё безовта те- 
паётган ю рагига зарб билан келиб урилар, аъзои бада- 
нини қақш атиб ўтар эди.

Айни пайтда бир хил ўкиниб, ақл бовар қилмас 
тўс-тўполонни кузатганча, такдирнинг яна бирон ай
рича савдосига рўпара бўлиши мумкинлигини чамалаб 
борарди. Ш овдираб тўкилаёзган шалоқ машина билчил- 
лаган лойга ботиб, кучана-кучана илгарилагани сайин 
диққати ошар, ижирганар ва муштини тугар эди.

Гоҳо тиззаларини кучиб олган мулла Ражабга надомат 
билан тикилар, акаси шу қадар мўрт эканлигини ўйлар, 
ич-ичини ачиниш х^сси қамрар эди. Ахир, умр ўткин- 
чи, демак, азоб ва қўрқув ҳам ўткинчидир, шундай экан, 
озгина сабр қилса, бариси ортда қолади ва иншооллоҳ 
юзи ёруғ бўлади. Омонат омиллар қошида ҳуда-беҳуда 
саросимага зушиш ва букилиш охиратни барбод қилиш 
билан тенгдир. Мана энди имони комилки, вақтида, ўглим, 
билим ва хунар эгаллаганинг яхши, аммо билганинг ва 
топганингни ўрнида харж айласанг яна ҳам маъқулроқ- 
дир, дея ўгит қилган раҳматли падари нақадар ҳақ экан!..

Регистонни ёнлаб ўтишаётган чоғда уста Ж ам ш ид
дин оломон оқими тағин ҳам зичлашгани, тартибсиз- 
лик ва ш овқин-сурон кучайганини пайқади. Сўнг қўр- 
гошин тусли ф алакка елка тираган м иноралар сари 
нигоҳ юборди-да, недир армон, недир ф ахр оламига 
шўнгиди. Беихтиёр кўкси огир-огир кўтарилиб туш- 
ди ва миж ж алари намланди.

Ахир, билдириб-билдирмай кечган умрининг не-не 
гуссалари ва қувончлари уш бу қадрдон майдоннинг

ҳар бир қаричида туф роқ каби сочилиб ётганини уну- 
тиш и осонмас. Суяги азалдан шаҳар зийнати бўлган 
обидалар қуйнида қотганини, ранглар  ним алигини 
бунда мавжуд нақш лар воситасида теранроқ англага- 
нини Худо ҳам, банда ҳам билади. Падари бузруквори 
ҳомийлиги остида вақти ва имконини елга совурмади, 
шукур, бу жиҳатдан кўнгли тўқ!..

Оломон пайдо қилган тиқинни эҳтиёткорона ёриб 
бораётган машина нимадандир аразлаган ёки кўп юриб 
толиққан каби майдон муюлишида пат-патлаб ўчди, 
кетмоннусха қалпоқ кийган ж иккак ҳайдовчи баралла 
сўкингани эшитилди, сўнг у капотни очиб роса ку- 
йинди, лекин натиж а бўлмади, оқибат О ймарж он ма- 
ҳалласигача қолган ярим чақиримдан зиёдроқ масофа- 
ни пиёда босиб ўтишга тўғри келди.

Мулла Аҳмад билан Собир Қамарий ўртасида сукут 
сақлаб одимлаётган уста Жамшиддин ҳангу манг: доим 
осуда ҳаёт кечириб келган маҳалла ушбу дамда бутунлай 
жунбишда — гўё таг-заминида минг йиллардан бери муд- 
раб ётган вулқон бир баҳонада тўсатдан уйғонган-у, жа- 
мики тириклик нишоналарини бир ҳамлада ютиб юбор- 
ган ва барчани ваҳима гирдобига улоқтирган, ҳей, дариғ!..

Таниш манзаралар намоён бўлган заҳоти уста Ж ам 
шиддин тўкилгудек бир ҳолга тушди, беун бўзлай бош
лаган Собир Қамарий елкасига аста қўл ташлаб ғудран- 
ди: сабр берсин сизга. Сўнг бир қадам олға босди-да, 
ён-веридаги шериклари орасида алоҳида маҳобат билан 
қад ростлаган қўш ошёнали ғиштин иморатдан нигоҳ 
узолмай қолди. Ногоҳ кўз ўнгида шу бинода жойлашган 
муаззам кутубхона гавдаланди ва негадир юраги чучмал 
тортди. Кўксини чангаллаб олган мулла Ахмад ноласи- 
ни эшитиб, бир хил энтикди-да, аста уни бўйнидан қучди, 
сўнг қадду қоматлари букилган уста Қурбон, уста Мир- 
саид ва мулла Ражабга ҳамдардлик билан бокди.

— Дадил бўлинг. Бари ўтур Худо хоҳласа!
Уста Ж амш иддин овози мунгли янгради, худди шу 

мунг Собир Қ ам арийни уйқудан уйғотгандек бўлди,

дили тубида недир умид ниш урди-да, тиш лари ора
сидан шивирлади: оғам, М ўйсафид билан отам гўрла- 
рида тик турсалар керак, ахир, булар сизу биз билган 
Сузни букмоқ пайида!

Ҳар доимгидек қулоқлари динг Пакана афтидан Со
бир Қамарий арзу ҳолини эшитди, узича ниманидир 
тушуниб, шоир лаб-лунжига мушт урди, тишлари син- 
гани ва оғзи қонга тулгани билан заррача қизиқмай, 
уни қаёққадир судраб кетди. Шу орада тўс-туполон ав- 
ж ига миниб, мулла Ражаб билан мулла Аҳмад ҳам, уста 
Қурбон билан уста М ирсаид ҳам куринмай қолишди. 
Ҳар ҳолда улар алоҳида таъқиб остига олингани аниқ 
эди...

Уста Ж амш иддин падари уста Фазлиддин билан қози 
М уҳаммад Валихон ораларидан қил утмас ош на булиш- 
гани, урни келганда бир бурда нонни бўлиб ейишга- 
ни, яхш и-ёмон кунларда бир-бирларига суянчиқ бул- 
иш ганини уйлаб кетди.

Қози М уҳаммад Валихон мана шу ҳовли-жойни ало- 
ҳида ихлос билан бунёд этгани, бу борада бор-йугини 
аямай сарфлагани сир эмас. Ҳовли-жойнинг анча-мун- 
ча мураккаб тарҳи музофотда таниқли мох^р муҳан- 
дис-меъморлар иштирокида чизилганди. Муҳими, тарҳ- 
ни пиш итиш  учун падари астойдил ж он куйдирган, 
жиддий тузатишлар билан бойитган ва шундан кейин- 
гина енг шимариб амалга киришган эди. Овозаси бу- 
тун шаҳарни тутган курилиш роппа-роса уч йил чузил- 
ди. Ана шу вақт мобайнида падари жамики хунарини 
сафарбар этиб, Тангри назари теккан салох^штли зот 
эканлигини исботлади, алҳол, ичкари ва таш қари де- 
ворларда беҳад нафис уймакорий безаклар адо қилди- 
ки, ҳамон улар дилларда аж иб орзиқиш  уйготади.

Ўша кезлар у  ҳали буй етиб улгурмаган, Ш амсид
дин каби эндигина муйлаби сабзалаган таж рибасиз 
усмир эди. Ганч ёки ёгоч уймакорлиги, кошинбуруш 
ва уни қуллаш сирларидан туласинча воқиф  эмасди. 
Ш унга қарамай, тириш иб-тирмаш иб валинеъматига ка-

марбаста бўлди, муҳим жабҳаларда елиб-югуриб, охи
ри қўлини 5^нгладики, буни эсласа ҳануз севинади.

Ф ақат ҳозир нечундир аввалгидек шоддик туйма- 
ди, кош инкорий пеш тоқ ва бурж ларни жимгина куза- 
таркан, ҳатто кунгли гуссага тулди, ахир, улуғ зотлар 
нафаси теккан ж озиба узра надомат булутлари юзаёт- 
ганини наҳотки сезмаса!?

С унг уста Ж ам ш иддин  ислим ий-ҳандасавий  на- 
қш лар ўйилган дарвоза  ланг очиб қўйилгани, икки 
биқинда алвон матолар ёпилган узун-узун устоллар 
5фнатилганига эътибор берди; махсус устунларга дор- 
дек тортилган симларга илинган ва чор атроф ни кун- 
дузгидек ёритган сонсиз фонусу машъалалар нигоҳи- 
ни толиқтирди ва беихтиёр тавба айтди. Кўзлари йилт- 
йилт ёнаётган Фаттоҳ Обидий, баш араси кўпчиган ва 
пиш қириб нафас олаётган П акана бесаранж ом  изди- 
ҳомга виқор билан тикилиб турарди; гоҳо улар сирли 
йўсинда ш ивирлаш иб, ниманидир муҳокама этиш ар, 
сўнг беихтиёр гавдаларини орқага ташлаганча қаҳқаҳа 
отиш ар эди.

Ш аҳар катта-кичик кўчалари бўйлаб мўру малах
дек ёпирилиб келган оломоннинг бир қисми иморат 
олдидаги майдонни ҳалқа солиб ураган, бир қисми 
лойсувоқ томларни эгаллаган, яна бир қисми дарахт- 
ларга тирмаш иб чиққан, алқисса, таниш у нотанишлар 
зимистон совуқда гуж-ғуж қалтираб туриш ар, чеҳра- 
ларида ҳайрат ва таҳлика акс этган эди. Бирон-бир 
банда охирлаб бораётган кузнинг қор-қировли кунида 
нима учун тўплангани ва олдинда қандай ҳодиса ку- 
таётганини аниқ билмасди.

Фақат рўпарада ястанган энкаймиш жойда қўнқай- 
ган маҳобатли хирмонга қарай-қарай кимдир астагина 
оҳ чекар, кимдир чимирилиб бош тебратар, кимдир 
юрак ҳовучлаб шивирлар, кимдир сарғайган тишлари- 
ни ғичирлатиб депсинар, кимдир бўйин томирларини 
ўқлоғидек бурттирганча кўкка мушт дўлгар, кимдир 
овози борича дўриллаб сўкинар эди.

Бир пайт ўпкасини қўлтиқлаган Пакана уста Ж ам 
шиддин сари лапанглаб келди, унинг чорлови билан ус
тоз истар-истамас ланг очиқ дарвоза томон борди ва 
издиҳомни афсус-надоматга кўмган, бутун туриш-тур- 
мушида м искинлик акс этган хирм онни кўрди, бир 
муддат т о т  қотгач, хўрсинганча кўзларини юмиб-очди, 
аммо манзара ўзгармади: не савдоки, рўпарасида фо- 
нус ва машъалалар шуъласида зарҳаллари сокин товла- 
наётган беҳисоб жилд тогдек уйилганди. Олам хиро- 
жига тенг мажмуаларнинг салмокди бўлаги қози Му- 
ҳаммад Валихон қироатхонасига тегишли эканлигини 
сезди, қолгани бошқа хонадонлар мулки бўлса керак. 
Ю раги эзилиб, ғазаби қўзиб турганда дарвозадан тер- 
лаб-пишган, наф аси  тиқилган Ш ариф  урф он  зилдек 
огир халта опичлаб чикди. Ҳаял ўтмай муаллим изида 
турнақатор гумашталар кўринди. Ҳайҳотки, улар ҳам 
йирик-йирик бойламлар остида букилгудек ҳолда ин- 
қиллаб одимлашар, қиёфаларидан адо этилаётган юмуш- 
дан мамнун эканликлари англашилар эди.

Энди уста Ж амш иддин оёқ устида ухлаб босриқаёт- 
гандек бир аҳволда эди. Бари аввали-охири йўқ туш- 
га, ақлу идфок м увозанатини чил-парчин айлагувчи 
рўёга ўхшарди. Сўнг телба шамол супураётган энкай- 
мишда сон-саноқсиз куллиёт эмас, дил гавҳари бўлмиш 
Сўз инграниб ётгандек туюлди.

Ичи тирналаётган  уста Ж ам ш иддин  энтикканча 
худди шу ф икрга келди, айни пайтда багри пора-пора 
бўлган ва унсиз бўзлаётган Сўз бир ёнида Қалам, бир 
ёнида Қонуни муборак жойлаш ганини эътироф  этиб 
яна бўш аш ди, ахийри, кўксини уш лаб гандираклаб 
кетди, яхши ҳамки кимдир суяб қолди.

Халоскори пойлоқчи тозиларга чап берган, лаблари 
гезарган мулла Аҳмад эди; ҳар ҳолда у  иккиланмай, 
тетик ва ҳуш ёр йўрғалай келиб қўлтиғидан тутганда 
руҳи к ^ а р и л д и . Салдан кейин Собир Қамарий ҳам 
титрана-титрана пинжига суҳилди; шоир ҳўнграб юбо- 
риш дан ўзини аранг тийиб турар, кутилмаган маро-

сим отамерос бойлигидан жудо қилажагини, яна ус- 
тига, шундоқ ҳовлиси ёнида бўлаётгани ва бутун ша- 
ҳар аҳлини ж азавага солаётганини ақлига сигдиролма- 
ётган эди...

— Ўҳ-ҳўў, Аҳмад ҳопуз, сов-омонмисиз? — ён та- 
рафдан товуш берди Ш ариф урфон. — Яхши-яхши. Қа- 
ранг, анави сиз сайратиб юрган қонун эмасми? Нега 
индамайсиз, ўшами?

— Худойим бор-ку! — аранг гудранди мулла Аҳмад.
Тозидек ҳушёр ва олгир назоратчилар томокдарини

йиртгудек алфозда ҳай-ҳайлашганига қарамай, уста Ж ам 
шиддин бир силтаниб қуршовдан узилди. Шу заҳоти не
дир куч анчайин карахт вужудини оҳанрабодек тортаёт- 
ганини x jic  этди-да, шахдам қадамлар билан олга босди, 
босаркан, қалаша-қалаша хирмон пайдо қилган китоблар 
орасида мунгайиб турган чолгуни илгади, чамаси, чолгу 
ҳам уни кўриб тан иди ва астагина нола чекди.

Бу ўш а — қадимдан қадим замонда Қалам меҳру 
муҳаббатини қозонган, Қаламга ж уръ ат  ва қатъият, 
илҳом ва шуҳрат ато қилган Қонуни муборак эди.

Фақат ҳозир у  фавкулодий саросима оғушида: аввал
гидек нозик пардаларини иштиёқ ва ихлос билаан соз- 
лай-созлай ошиқона ва орифона куйлайдиган — қартай- 
ган дунёйи дунни ёшартирадиган ва дилларни поклайдиган 
ах^волда эмас, ҳозир юрагида аж аб бир тугун тугилган, 
дарди-ҳолига яраш а — ўзи каби абгор ҳам мотамсаро 
Сўзни бағрига босган кўйи ҳолсизгина бўзлаётир, бино- 
барин, эзгин тил билан х у д б и н л и к  ҳаргиз умидвор 
яшайдиган одамзот оёгига урилган болта эканлигини из- 
ҳор этаётир!..

Уста Ж амшиддинни кимдир дарвоза сари судради...
— Эҳ-ҳе, устози калон! Ие, шаир! Ўзларими? Қа- 

дамларига ҳасанот! Кўп маъқул иш қипсизлар келиб, 
ахир, бу маърака аввало сизларники!..

— М аъраканг билан қўш мозор бўл-е!..
— Оббо, тақсир, ш унақа кунда одамни жеркиманг- 

да, — бош қача эшилди Ш ариф урфон, устоз қўлтиги-

дан ушлаб. — М анови огаларга ухшаб... Ҳалиги... Ану 
ерда кўникиб кетгандирсиз, а?

— Бўлмасам-чи!..
— Бу ёқда рўзғорингиз бут, хавотир қилманг, ўзим 

кун ора хабар олиб туриппан. Янгаойим эсли аёл-да. 
Бир иш орам билан барини тушунди-я. Ҳадемай бағри 
тўлиб қолиш ини айтувдим, шунақа қувондики!..

— Борингга шукур, ука.
— Янгаойим шу ерда, локигин ҳозирча сизга курин

май тургани тузук, — секин ён-верига аланглаб ш и
вирлади муаллим. — Д ангалига ўтсам... бугун ваъз 
айтиш ингиз керак. Рози бўла қолинг, бунақа омад ҳар 
кимга ҳам насиб этмайди-я!

Уста Жамшиддин ичи ёнгудек ҳолда ғижинди: Фат- 
тоҳ Обидий сира тинчлик бермайди, итдан ҳам, битдан 
ҳам айғоқчи ясаб изида куйгани-қўйган, нобакор йўли- 
ни топиб охир-оқибат ноғорасига ўйнатмоқчи-да. Бу ўндан 
тўққизни урган доғулига қолса, бутун шаҳар хазон каби 
пойида тўшалса! Балога учрагур-ей! Ҳали Ш ариф урфон 
думини ликиллатиб, Ойдинбиби номини тилга олди, на- 
ҳотки шўрлик завжаи ҳалолини ҳам ҳибс қилишган?

Худди шу он майдон узра мўйнали палтога ўраниб, 
барра телпак кийиб олган П акана овози гулдиради. 
Кўпириб-тош аётган издиҳом тинчигач, аллакимларни 
исму ш арифларини айта-айта ҳайъатга чорлади. Ало- 
мат либослари ва савлатларидан мансабдор эканлиги 
сезилиб турган, тухум дек силлиқ бетларида айрича 
такаллуф акс этган меҳмонлар обрўли уринларни эгал- 
лашди. Ҳамон қон-зардоб ютаётган уста Ж амш иддин 
уларни зимдан бегонасираб кузатди, аммо ж ойидан 
жилмади. Ш унда қаёқдандир ҳозир бўлган қорақош  
йигит билагидан ушлаб тортди-да, иккинчи қаторда, 
узун-омонат ўтирғич уртароғида жойлаш тирди; ўнгу 
сўлида ҳорғин бетларида норозилик акс этган мулла 
Аҳмад, Собир Қамарий, мулла Ражаб, уста Қурбон ва 
уста М ирсаид қўнишди. Энг кейинги учинчи қаторда 
уста Ризо ва билагига алвон латта боғлаган ўсмир йи-

гитлар, жумладан, ю з-кўзи пориллаб ёнаётган Ибро- 
ҳим ўрнашди. Ф ақат негадир Ш ариф урф он ўтирма- 
ди, чугурчуқ мисоли чувиухлаётган оломон пешида одоб 
билан қўл боғлаб, ҳайъатга нигоҳ қадаб турди.

Алвон мато ёпилган устол ёнида Пакана гоз турар, 
истеҳзоли нигоҳини фуқародан узмай, ҳузур қилиб ил
ж аяр эди. Ахийри, Фаттоҳ Обидий билан кўз уриштир- 
гач, фахр-ифтихор хдссига тўла овозда барчани қутла- 
ди. Хуфия маҳкаманинг пихини ёрган вакили бўйнини 
жўжахўроздек чўзиб бидирларди. Оғзидан узилган ҳар 
бир калом шаҳар ф итна уяси бўлиб қолганига ишора 
эди. Фитна кечаги кун йўриқларини дастур билган га- 
зандалар тарафидан уюштирилаётгани беш қўлдек маъ- 
лум, лекин дангали, белларини маҳкам боглаган азамат- 
лар токи хушёр экан, ўша ғаламис-каззоблар ҳеч қачон 
мудҳиш ниятларига етишолмайди. Тириклик дунёси гил- 
дирагини таназзул ж ари ёқасига келтириб кўйган, ҳамон 
отдан тушмаган, лекин талваса ичра сўнгги нафасини 
ютаётган жаҳолатнинг оёқ-қўлига бугун ё эрта бутунлай 
адолат кишани урилади, тамом-вассалом.

П акана асл ниятига нозик иш оралар бериб, кеса- 
тиқ аралаш айтган нутқ деярли барчани ром қилди, ҳатто 
уста Ж амшиддин ҳам гумашта чечанлигига қойил қол- 
ди, айни пайтда юраги наштар санчилган каби санча 
бошлади. Пакана даъвати билан минбар сари Фатгоҳ 
Обидий йургалар экан, таъби яна ҳам бузилди, ахир, 
бунақа вақтда бу банда ҳам бемалол кариллаши ва ара- 
вани қуруқ обқочиши аниқ-да. Онаси гапга тўн кийги- 
зиш учун туққан бўлса керак. Л екин у  шошилмади, 
издиҳом диққатини тортиб, қора чарм папкасидан қан- 
дайдир китоб олди ва уни боши узра кўтарди.

— Ай-ай! М анови Қуръонни укаси эмиш! — Фат- 
тоҳ Обидий ҳайъат сари ўтирилди. — Тўғрими, амак. 
Сиз яхш ироқ биласиз.

Аллақачон Ҳикмат девонини таниган уста Ж амш ид
дин жойида муз қотди, ёпирай, аввал М ^ са ф и д , кейин 
қози Муҳаммад Валихон умр бўйи ардоқлаган жавохдр

қаёкдан тушиб қолди унинг ифлос илкига? Бирдан эс- 
лаб, руҳи чўкди: амри маъруф куни каллани салладан 
фарқламайдиган гумаш талари билан Собир Қамарий 
хонадонига қуюндек ёпирилиб келмовдими? Ўшанда ка- 
ловланиб қолган шоирдан тортиб олган экан-да!..

— Ай-ай! Яхшилар, ашу... эрта амак аттанг қилади, 
негаки, амак ғаним тамонида. Сабабини тортинмай ўзи 
айтсин, — бир оз қизиш иб давом этди Фаттоҳ О би
дий. — Увол билан қўрқутмоқчи бизани. Анойимиз-да. 
Билмаски, энди Қўръон дегони бирон лўттивоз ёки бе- 
корчигаям кераги йўқ. Энди у  ортиқча даҳмаза, холос! 
— Ҳайъатни эгаллаб ўтирган басавлат каслар шундоқ 
маъносида баравар бош ирғашди. — Амакка ачинамуз, 
бечора телбо бўгон, восвос дардига муфтало! Майли, 
бермасин, биз барибир ер остидан бўлсаям товамиз. 
Гўггурт ва гулихон ҳар доим таййяр!..

Бутун издиҳом сукутга чўмганди.
Ҳайъатда эса қарсакбозлик бўлиб кетди...
Уста Ж амш иддин кутган ҳодиса рўй берди: Фаттоҳ 

Обидий шунчалар ошиб-тошдики, ҳаво анча совуқли- 
гига қарамай, аж ин тилган япалоқ пешонасида қайноқ 
тер йилтиради. Ҳозир у, чамаси, ҳар ишга қодирлиги- 
ни, ҳар нимага ҳақи борлигини ўйлар, ф ақат ҳайъат 
аҳли эмас, бутун халойиқ хоҳиш-иродасини якдиллик 
билан қўллаб-қувватлашини истаётган эди. Аччиқ ичак- 
дай чўзилган ваъзини якунлаб, минбардан шошилмай 
туш аркан, қўнғир кўзлари тағин бош қача чарақлади, 
қўнишиб ўтирган устозга бирров шубҳали назар юбор- 
гач, илдам-илдам бориб Ҳикмат китобини энкаймиш- 
ни тутган хирмон ўртасига, аниқроғи, мунғайиб тур
ган Қонуни муборак ёнига улоқтирди. Сўнг ғолибона 
тарзда жойига қайтди-да, ҳайъат аҳли билан бирин-си- 
рин ўпишди, айниқса, Паканани бағрига босган чоғда 
чексиз қувончга чулгангани англашилди. Нозир қучо- 
гида Пакана ҳам ўзгача яйраб кетди, ниҳоят, огзи қуло- 
гига етган ҳолда, оломон сари юзланди-да, уста Ризони 
минбарга чорлади...

Очиги, уста Ж амш иддин буни кутмаганди, шунинг 
учун ҳам бир галати орзикди. Тавба, ош иқиб урнидан 
қузғалган уста Ризо бетига тик қарагани негадир бо- 
тинмади. Ҳар ҳолда ош наси юрагида борини тўкиши- 
га унча ишонмасди. Сўнг ёш лик давридан то ҳозирга 
қадар у билан кечирган онларини эслаб хўрсинди. Ба
ланд м инбарга кукрак  тираган  уста Ризо куйнидан 
шапалокдай варақ олиб, тутила-тутила гулдирай бош- 
лаганда аф ти буришди. Акд бовар қилмас: ярамагур 
Ш ариф урф он узига атаб ёзган, мағзава ҳиди анқий- 
диган м аърузани уқиётир-ку! Ёпирай, ҳар бир жум- 
ласини уялмай-нетмай талаф ф уз этмоқда, қарангки, 
тудалаб куйилган анови савиллар билан бир умр ке- 
лиш олмай яш аган эмиш, эвоҳ, тилини тагидан узиб 
таш ласа буларди бундай алжирагандан кура!

Энди уста Ж амш иддин узига ҳам, кенг дунёга ҳам 
тамом сиғмай қолди, қаники, инон-ихтиёр узида булса, 
ҳозироқ барига иккиланмай қул силкиб, бирон тараф- 
га ж унаворарди. Чиндан ҳам  ш айтони лаъин ф атво 
берган бунақа томошага ш оҳид ўтгандан кура бадар 
кетгани минг марта авло эди. М инг аттангки, бу им
кондан маҳрум, бурнига бурундиқ солинган!..

Уста Ж амш иддин билдириб-билдирмай сирқираёт- 
ган кўксини авайлаб силади, оғриқни хиёл унутган- 
дай бўлди ва хаёли йироқларга парвоз қилди. Салдан 
кейин, наздида, бехос оломон орасига куш  ўркачли 
талгир туя ёриб кирди, туя белида симобий салла ура
ган М ўйсаф ид  койиниб-тўрсайиб  ўтирарди . Қ ария 
нигоҳида акс этган таъна-даш номни туйди-да, бирдан 
тутаққанча сапчиб турди, қоплон каби отила келиб, 
ҳамон огиз купиртираётган уста Ризони силтаб таш- 
лади ва минбарни эгаллади.

— Х алойиқ, ш алвирам ай кўзингни  каттароқ  оч- 
гин, иблисона саф саталарга учма! Томирингни унут- 
санг, ғофил қолиб, нотавонлик қилгудек бўлсанг, Сўз 
уволи уради! Худо ҳақи, Сўз биздан наж от кутмоқ- 
да!..

Уста Ж амш иддин қулочини ёзганча, бўгиқ товуш- 
да энтикиб сўйлар, анчадан бери ич-ичида йигилган 
ва газаклаб ётган дарду ҳасратини тукиш учун шоши- 
лар, шу боис ҳам ф икрлари  бир оз пойма-пой эди. 
Қанчадан-қанча нигоҳ узига диққат қилаётганини се- 
зиб турар ва ю ракларни забт этмоқ учун қасдланган 
сароб нималигини англатиш  иш тиёқида эди. Нима 
булганда ҳам м ановилар ниқобини йиртиш и керак. 
Аммо нутқини тугатишга улгурмади, Ф аттоҳ Обидий 
иш орасига биноан, чапдаст гумаш талар итара-итара 
м и н барн и  гурси ллати б  кулатиш ди. М увозан ати н и  
йуқотган устоз гандираклаб кетди, ҳайъат сари уқра- 
йиб қаради-да, яна сузини давом эттирмоқчи булди. 
Аммо қорақош  йигит каф тини  огзига босди, қайси 
биттаси эса, довдираб қолганидан фойдаланиб, қўлига 
ловуллаб ёнаётган машъала тутқазди. Д аф ъатан димо- 
ғига ермойи ва ачимсиқ тугун ҳиди урилди ва беих
тиёр ҳавода муаллақ қотган баҳайбат бўчкани, девори 
тарс-тарс ёрилган ҳавузчани, бир маромда сизиб яланг 
елкаларни ю ваётган томчиларни эслади. Паға-паға қор 
ёға бошлаганда шундоқ ёнида қад ростлаган биродар- 
ларини  курди, не аж абки , улар ҳам бош лари узра  
машъала тутганча мултираб туриш ар эди.

— Ай-ай! Чакки будде, ўтладийиз, амак, — курсаткич 
бармоги билан чаккасини пармалади Фаггоҳ Обидий. — 
Буйин жонувар сиртмоқни шунчаям согиндиме? Бас, 
бас! Мундог ширин жонни уйланг-е. Охи, бинойи кун- 
лар оллинда. Лумбиллаган хотинминан қўша қариб юр- 
сайиз маъкул-де. Ш амсибой буз йигит бутон, азаматти 
аёгини чатиланг, невара-чевара к5финг. А, лаббай!?.

— Куним сизга қолгани йуқ!..
— Ашу-да, яхшигаям, ямонгаям жириллойсиз, амак- 

жон — тиши оқини кўрсатиб юмшоқ кулди Фаттоҳ Оби
дий. — Хуш, энди конес: с издан пақат шердил бўлиш, 
хўпме. Олайманг, бепойда. Ҳимм, тузукроқ ушанг машъ- 
олани. Чўчимай яқинроқ боринг-ей. Тайсаллаш ярашмас 
сиздай одамга. Мартабали зотлар кўз тикиб турган бўлса!..

— Худойим қарғабди-да мени тоза!
— Тўғре, амак, ўзим из ҳам оппа-онсон эплаймиз. 

Пақат битга арзимас локини бор-де. Ҳали биз улус наза- 
рида эмасмиз. Шундай экан, тушунинг. Ёрдам керак: ё 
сиз, ё  Мулла Аҳмад, ёки Собир Қамарий бажарса ту
зук, ай-ай!

— Демак, сувдан қуруқ чиқмоқчисиз?
— Унақа эмас. Тарих яроқсиз бисот-мисотини уз 

қўли билан дан қигони тузук-де. Ашунда адолат қарор 
топоди. Ашунда мазлумлар тили узун бўлоди! — Фат- 
тоҳ Обидий энкайм иш  сари  одимлаб, овози  борича 
қичқирди: — Қани, бошланг!

Ҳайъат ахди берилиб чапак чалди, аллакимлар Па
кана кетидан чувиллашганча олга ташланишди. Яна ҳам 
тахдикат а тушган оломон ҳам ғивирлаб қолди. Не қила- 
рини билмай уста Ж амш иддин бўзариб турар, нима
дир ичида оғир тош дек қўзғалиб-қўзғалиб кетаётган- 
дек туюлар, бўғзига қалампирдан-да аччиқроқ нарса 
тиқилган эди. Энкайм иш да ю ксалиб турган хирмон 
биқинидаги тутантириққа ким биринчи бўлиб машъа
ла учини теккизганини илгамади. Ҳадемай гулхан бир
дан гуриллаб, бурала-бурала кўкка ўрлаб, теварак-атроф 
яна ҳам ёришгач, ўқрайган ва тишларини зирак қил- 
ган кўйи Фаттоҳ Обидий устига бостириб борди. Қўлида 
тутаётган машъалани илкис ўқталганини билмай қол- 
ди. Ўтакаси ёрилар даражада қўрқиб кетган нозир шоша- 
пиша тисарилди-да, гавдасини тутолмай, чилпиллаган 
ҳўл саҳнда сирпана-сирпана чалқанча йиқилди. Худди 
шу ҳолни кутиб тургандек, шитоб етиб келган Собир 
Қамарий, ҳансираган кўйи гудранди: Худо қаргаган 
гўрсўхта! Сўнг жон-жахди билан кўкрагига тиззасини 
тиради, бир қўлини бўгзига юборди-да, салқиган қовоқ- 
ларига ҳил-ҳил чўгга айланган машъала чўпини жизил- 
латиб босди, бир эмас, бир неча маротаба босди...

— Вва-а-аҳ! Вво-оо, хде-е-ейй!..
Фаттоҳ Обидий аранг қаддини ростлади ва хумдек 

оғирлашган калласини тутолмай ортга ташлади. Аввал-

ги шашти, ғайрати ва виқоридан ному нишон йўқ эди. 
Нуқул меловсираб теварагига аланглар, ҳавони иай- 
иаслай-пайпаслай бўғилар, шамол тебратган саксовул 
ш охидай ночорона чайқалар эди. Ш овқин-сурондан 
қулоғи шанғиу\у\аб, гоҳ чап, гоҳ унгга довдирай-совди- 
рай бир неча қадам юрди-да, бирдан кўксига тарс-тарс 
муштлади ва ўқ еган айиқдай ўкириб юборди:

— Лаънатилар, кўрмоёппан-ку!..
Дағ-дағ учаётган Фаттоҳ Обидий ҳаял ичида бари 

тескари  айлангани — ёруғ оламни тарк этиб, зимзиё 
оламга кўчиб ўтганига ҳамон ишонмас, ҳамон бутун
лай ўчган нигоҳига ҳадемай нур эниш идан умидвор 
эди. Пуфакчалаган қонталаш пеш онаси билан ола-чал- 
ноқ раф тори  оралиғида, кўпчиган қовоқлари ва й и 
рик-йирик кўз соққалари ўрнида кўмирдек қорайган 
қўш алоқ ўйиқ пайдо бўлганидан бехабар эди.

— Амак, ўв, амак! Қаёқдасиз?..
Гумаш талар аҳволи тобора оғирлаш иб, тиним сиз 

оҳу воҳ қилаётган Ф аттоҳ О бидийни ўраб  олишди. 
Аъзои бадани ва ш уурини даҳшатли оғриқ ва зулмат 
баб-баравар чулғаб бораётгани сабабли у  озгина вақт 
ичида бир неча марта ҳуш ини йўқотди, қай маҳалдир 
ёрдамга ош иққанларни кўтара қилиб сўкди-да, шилта 
лойда астагина чуккалаб инграна бошлади...

Барини кўриб-билиб турган Уста Ж амш иддин аф- 
сус-надомат билан бош чайқади. Сал бўлсин хотир- 
ж ам  тортиш, таскин топиш ўрнига, руҳи ва вужудини 
ай ри ча бир галаён чулгади. Б еихтиёр  кўз ўнгидан 
ҳавоси димиққан бўлмадаги шиғиллаб ишлайдиган ало- 
мат ж иҳозлар бирин-сирин ўтаберди. Сўнг хаёли Аша- 
ратхона остини макон айлаган Қуръони карим сари 
учди, сўнг ногаҳон эътиборин и  ачқим тир тутун ва 
аланга тортди, наздида, зўрайиб бораётган гулхан ўрта- 
сида талгир туя жиловини ушлаган, соч-соқоли оппоқ 
М ўйсаф ид мунг чекиб турарди. Салдан кейин  чол- 
нинг йиллар ю ки остида букилган қоматини, қалин 
аж и н  қоплаган озғин бетини аниқ-тиниқ кўргандек

бўлди, ҳатто у  кафтларини очиб, Тангри таолодан ма- 
дад тилаб ёлбора бошлаганини ҳис этди, ниҳоят, қути- 
риб кетган  П акан а қўлларини қайирганда ҳуш ини 
ўнглади. Бутун қаҳру ғазаби ва ғайратини ишга солиб, 
икки-уч бор силтаниб, гумашта чангалидан қутилди- 
да, нари-берига елиб-югуриб ҳайқирди:

— Азизларим, қани енг шимаринг!..
Халойиқ гурас-гурас ёпирилди.
Гумашталар гавдаси оёкдар остида эзилди.
Олов ўчди...
Қонун мулла Аҳмад қўйнида яйради.
Саҳар чоғи энкаймиш да бир дона ҳам китоб кўрин- 

мас эди.

И зғирин-ш амолни писанд қилмай, ваҳима аралаш 
салобат тўкиб турган маҳкама биноси орқа тарафида 
эса на бир чироқ, на бир учқун йилт этади, залвар 
деворлару бўйчан дарахтларни намхуш зулмат билан 
б аравар  кумуш  тусли зар р ач ал ар  қам раган; осмон 
буржлари ва олис юлдузларни комига тортмоқчи бўла- 
ётган залварли ж имликни беқарор шамол увлаши ва 
калта-калта инграниш  бузади. Бутун борлиқни тутиб 
кетадиган нолишда умидворликдан кўра наф рат ва на
домат кўпроқ жам...

Баҳайбат ёғоч бўчка қилт этмасди. Бўчка остидаги 
ёғоч устунга ўраб-чирмалган ўғлон нима қилиш  ке- 
раклигини билмайди, тириклик нималигини ҳам уну- 
таёзган  эди. Н едир сезим лар билан поёнсиз осмон 
қовоқ солиб олганини, маш риқ билан мағриб ўртаси- 
да уймалаш ган тўда-тўда булутлар яна ҳам қую қла- 
шаётганини сезиб ўкинади...

Ногаҳон иродаси ёки ақлу идроки ишга тушадими, 
бош қа нарса таъсир этадими, баъзан нур теккандек 
шуури ва кўнгли қатлари ёришади, шунда бирдан сер- 
гакланиб, ҳадеб такир-такир қилмаслиги учун тиши-

ни тишига қаттиқ босади, ҳатто қўллари қалтираётга- 
нини билдирмаслик истагида муштларини тугади. Па- 
надан битта-яримта кузатаётган бўлиши мумкин-да...

Гоҳо миясининг аллақайси бурчида анчадан бери зо- 
риқиб умтилган тилакларидан айри тушгани, жону дил- 
дан суйган ва ардоқдаган кишилари дийдорига умрбод 
етолмаслиги, эрта ўзини ва кўрган-кечирганини биров 
ҳатго эсламаслиги ҳақидаги ғира-шира тушунчалар уй- 
ғонади.

К ейин нечун бу қадар ночорлигини, нечун қисқа 
ф урсатда ёруғ оламдан бу қадар безганини, гудак хаё
ли каш ф  этган м ўъж изалар сувга тушган тошдек йуқо- 
либ қолганини мулоҳаза қилади. Ёруғ олам қаёққадир 
зувиллаб чекинади, мана энди ўзи  ҳам ёруғ оламдан 
намуна олиб, тириклик ниш онаси йўқ номаълум то- 
монга улоқиб кетаётганга ўхшайди. Олдинда ҳозирча 
қўнадиган манзил кўринмайди. Одам боласи ҳали то
пиб улгурмаган нарсасини  йўқотиб қўйиш и қанақа 
савдо?

Афсуски, нималарни мушоҳада этмасин, лаҳза са
йин томирлари ж им ир-ж имир увишиб, қони тобора 
совиётгани боис, бари-бариси кечки ш аф ақ сингари 
оҳиста сўниб боради ва ҳеч нарса қолмайди тасавву- 
рида...

Ҳамон тепасида гирдлари кем тик бўчка муаллақ 
қотган...

Ҳамон юпун елкаларини томчилар ювмокда.
Ҳамон тун шивири: кош ки сени қўйнимда иситол- 

сам?.
Ҳамон изғирин увлаши: бари ўтади, ўғлон!..

